
ᒥᓂᓯᑕ ᐃᓄᓕᕆᔨᑐᑲᒃᑯᓄᑦ  
 
ᒥᓂᓯᑕᒧᑦ ᐳᓕᑎᔅᒧᑦ, 
 
ᐅᖃᐅᓯᖅ: ᐃᓱᒪᒋᔪᓐᓇᐃᖃᑦᑕᐅᑎᓂᖅ ᐋᖅᑭᒋᐊᕈᑎᑦ  
 
ᐅᑭᐅᑦ 6ᓯᐅᓕᖅᐳᑦ ᓄᓇᕗᑦ ᓴᖅᑭᓚᐅᖅᓯᒪᕗᖅ. 
 
ᓄᓇᕗᑦ ᐊᕕᓚᐅᖅᓯᒐᒥ ᓄᓇᑦᓯᐊᒥᒃ ᐊᓯᔾᔨᖅᓯᒪᓕᖅᐳᖅ ᐊᒻᒪᓗ ᐊᒃᓱᕈᓐᓇᖅᑐᒥᑉᐸᒃᖢᓂ. ᐊᔪᓐᓇᖅᑐᑦ 
ᐊᒃᓱᕈᓐᓇᖅᑐᑦ ᐃᓄᐃᑦ ᐃᓕᓐᓂᐊᕐᓂᖏᑦ, ᐃᖅᑲᓇᐃᔭᑲᓐᖏᓐᓂᖅ ᐊᒻᒪᓗ ᓯᓚᖓᑦ ᐆᓇᖅᓯᕙᓪᓕᐊᔪᖅ 
ᐊᓯᔾᔨᖅᐸᓪᓕᐊᔪᖅ ᐱᓪᓗᒍ. ᐅᑭᐅᖅᑕᖅᑐᓪᓗ ᓄᓇᖃᕕᖓᑦ ᑭᒃᑯᓐᓂᑦ ᓄᓇᕐᔪᐊᕐᓂᑦ ᐱᖁᑎᒋᔭᐅᒋᐊᒃᓴᖓ 
ᓇᓗᓇᐃᕋᓂᒃᓯᒪᓐᖏᑦᑐᖅ ᐱᓪᓗᒍ. 
 
ᓄᓇᕗᒥ ᐃᓄᐃᑦ ᓄᓇᑕᖅᑐᑦ ᐊᖏᕈᑎᖓᓐᓂ ᐊᕕᓕᓚᐅᖅᓯᒪᕗᑦ ᓄᓇᑦᓯᐊᕐᒥᒃ, ᓄᓇᑕᖓᑦ 
ᐊᖏᓂᖅᐸᒍᖃᑕᐅᔪᖅ ᓄᓇᑲᖅᑲᖅᑐᑦ ᓄᓇᑕᖏᓐᓂ. ᓄᓇᖁᑎᖓᑦ ᐊᖏᔪᖅ, ᑲᓇᑕ ᑕᓪᓕᒪᓄᑦ ᓄᓇᓂᖓ 
ᐊᕕᒃᑐᖅᐸᑦ, ᐊᑕᐅᓯᖅ ᓄᓇᕗᕗᖅ, ᐅᑭᐅᖅᑕᖅᑐᕐᒥᑦ 60 ᑯᓛᓂᑦ ᑕᕆᐅᖓᓄᑦ ᖃᐅᓱᐃᑦᑑᑉ 
ᖁᑦᑎᖕᓂᖅᐹᒧᑦ ᑎᑭᑉᐳᖅ. ᓄᓇᕗᑦ ᓇᖕᒥᓂᖅ ᓄᓇᕐᔪᐊᖑᒍᓂ ᓄᓇᕐᔪᐊᓂ ᓄᓇᓕᐅᔪᓂ 12 
ᒋᔭᐅᓇᔭᖅᐳᖅ ᐊᖏᓂᐊ. 
 
ᒫ 25, 1993ᒥ ᑲᓇᑕᐅᑉ ᒐᕙᒪᒃᑯᖏᑦ ᐊᑎᓕᐅᖃᑎᖃᓚᐅᖅᓯᒪᕗᑦ ᓄᓇᑦᓯᐊᕐᒥᐅᑕᓂᒃ ᐃᓄᖕᓂᒃ, 
ᐊᕕᓪᓗᓂ ᐃᓚᖓ ᓄᓇᕗᒍᓕᖅᖢᓂ. ᐅᑭᐅᖅᑕᖅᑐᕐᒥ ᑲᓇᖕᓇᖓᓂ ᐃᓄᐃᑦ ᓄᓇᖁᑎᖓᑦ ᐊᕕᓕᖅᑐᖅ.1 
ᑲᓇᑕᒥ ᓯᕗᓕᐅᖅᑎᐅᔪᖅ ᐊᑎᓕᐅᓕᖅᑐᓂ ᐅᑲᖅᐳᖅ ᕗᓚᐃᖕ ᒪᕐᕉᓂ ᐃᒪᓐᓇ: 
 
    “ᐱᓕᕆᖃᑎᒌᓐᓂᖕᒧᑦ ᖃᑐᔾᔨᖃᑎᒌᓐᓂᖕᒧᑦ ᐱᓕᕆᒋᐊᖅᐳᒍᑦ, ᐱᓕᕆᓪᓚᑦᑕᕐᓗᑕ.  
    ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᐃᓄᐃᑦ ᓄᓇᕗᒥ ᒐᕙᒪᒃᓴᖏᓐᓂᒃ ᐊᒻᒪᓗ ᒐᕙᒪᕗᑦ  
    ᑲᓇᑕᒥ ᐱᓕᕆᖃᑎᖃᕆᐅᖅᐳᑦ ᑕᐃᒪᓐᓇ ᐊᖏᑎᒋᔪᒥᒃ ᓄᓇᑲᖅᑲᖅᑐᑐᖃᓂᒃ.” 
 

                                                 
1ᐊᕕᖕᓂᐊᖅᑐᖅ ᐊᑐᕆᐊᖃᓚᐅᖅᑐᖅ ᓄᓇᕗᒥ ᓄᓇᑕᒧᑦ ᐊᖏᕈᑎᓂ 1993ᒥ. 
 



vi 

ᐊᐃᐳ 1, 1999ᒥ ᓄᓇᕗᑦ ᓴᖅᑭᑉᐳᖅ. ᑲᓇᑕᒥᐅᑕᑦ ᐱᒃᑯᒋᕙᖓᑦ ᐱᓕᕆᔾᔪᐊᕋᒥᒃ, ᓇᓗᓇᐃᕈᑕᐅᕗᖅ 
ᑲᓇᑕᒥᐅᑕᑦ ᐱᓕᕆᖃᑎᒋᑦᑎᐊᕈᓐᓇᖅᑐᑦ. ᓄᓇᕐᔪᐊᕐᒥ ᐃᓕᑕᕆᔭᐅᕗᑦ ᐱᓕᕆᐊᖃᑎᒌᒃᑐᑦ. ᓯᕗᓕᐅᖅᑎ 
ᑲᓇᑕᒥ ᔭᐊᓐ ᑰᓕᑎᐊᓐ ᐅᑲᖅᐳᖅ:  
 
    “ᑲᓇᑕᒥᐅᑕᑎᒍᑦ ᓄᓇᕐᔪᐊᒧᑦ ᓇᓗᓇᐃᓕᕆᕗᒍᑦ ᓄᓇᑦᑎᖕᓂ ᐃᓄᐃᑦ ᐊᔾᔨᒌᓐᖏᑦᑐᑦ  
    ᐱᖅᑯᓯᑲᖅᑐᑦ ᓇᖕᒥᓂᒃᑯᑦ ᐃᓅᖃᑎᖏᔪᓐᓇᖅᑕᕗᑦ, ᐱᓕᕆᖃᑎᒋᔪᓐᓇᖅᑕᕗᑦ. ᓄᓇᕗᑦ  
    ᐃᓄᐃᖅ ᐃᓅᓯᖏᓐᓂᒃ, ᐱᖅᑯᓯᖏᓐᓂᒃ ᐊᑐᓪᓗᑎᒃ ᒪᒃᐱᖓᔪᒥᒃ  
    ᒐᕙᒪᖃᕈᓐᓇᕐᓂᐊᖅᑐᑦ.” 
 
ᓄᓇᕗᒥ ᐃᓄᐃᑦ ᐅᒃᐱᕆᔭᖓᓂᒃ ᐱᔪᒪᔭᖓᓂᒃ ᐊᒃᓱᕈᖅᖢᑎᒃ ᓴᖅᑭᑕᖅ. ᓄᓇᕗᒥ ᐃᓄᐃᑦ ᓄᓇᑕᒥᖕᓂᒃ 
ᓄᓇᓐᖑᒃᑯᑦ ᑲᓇᑕᐅᑉ ᐃᓗᐊᓂ ᓇᓗᓇᐃᕈᓐᓇᖅᓯᓚᐅᖅᐳᑦ.2 ᓇᖕᒥᓂᒃᑯᑦ ᒐᕙᒪᖃᕈᒪᓚᐅᓐᖏᑉᐳᑦ, 
ᓄᓇᑲᖅᑐᑦ ᑕᒪᕐᒥᒃ ᐃᓚᐅᖁᒧᑦ ᓄᓇᑲᖅᑐᓕᒫᓄᑦ ᒐᕙᒪᖓᑦ ᒪᒃᐱᖓᓚᐅᖅᐳᖅ. ᓄᓇᑲᖅᑐᖅ ᑭᓇᑐᐃᓐᓇᖅ 
ᒐᕙᒪᐅᔪᓂ ᓂᕈᐊᖅᑕᐅᔪᓐᓇᕐᓗᓂ ᒪᒃᐱᖓᔪᖅ.  
 
ᓄᓇᕗᑦ ᒐᕙᒪᒃᑯᖓᑦ ᓄᑖᖅ ᐊᐅᓚᓕᖅᐳᖅ. ᒪᓕᒐᓕᐅᖅᑎᓂᒃ ᓂᕈᐊᖅᐸᓕᖅᐳᑦ. ᓂᕈᐊᖅᑕᐅᔪᑦ 
ᓄᓇᑲᖅᑐᓕᒪᓂᒃ ᑭᒡᒐᖅᑐᐃᕗᑦ.  
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐃᓄᖕᓂᒃ ᓄᓇᕗᒥᐅᑕᓂᒃ ᑭᒡᒐᖅᑐᐃᕗᑦ ᐊᑎᑲᖅᑐᓂᒃ ᐊᖏᕈᑎᒥ. ᐃᓄᐃᑦ 
ᓄᓇᖓᑦ ᐊᒻᒪ ᓄᓇᒥᐅᑕᖏᓐᓂᒃ ᐱᒪᔨᐅᕗᑦ ᐊᖏᕈᑎᐅᑉ ᐃᓗᐊᓂ ᓇᓗᓇᐃᔭᖅᓯᒪᔪᓂᒃ. ᑮᓇᐅᔭᑦ 
ᐃᓄᖕᓄᑦ ᑐᕋᖅᑐᑦ ᓄᓇᒧᑦ ᐊᑐᖅᑕᐅᔪᒧᑦ ᐊᑭᓕᐅᑎᓂᒃ ᐊᖅᑯᑎᐅᕗᑦ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ ᐊᖅᑯᑎᐅᕗᑦ. ᐊᖏᕈᑎᒥ ᐊᑐᕆᐊᑲᖅᑐᑦ ᐃᓄᐃᑦ ᑎᖑᒥᐊᖅᑕᖏᓐᓄᑦ 
ᐊᐅᓚᑦᑎᔨᐅᕗᑦ. 2002ᒥ ᐱᒋᐊᕋᒥᒃ ᓄᓇᕗᑦ ᑐᓐᖓᕕᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᓄᓇᕗᑦ 
ᒐᕙᒪᒃᑯᖏᑦ ᐋᔨᖃᑎᒌᒃᐳᑦ ᐊᖏᕈᑎᓂ ᐊᑐᓕᕆᐊᑲᖅᑐᑦ ᐊᑎᓕᐅᖅᑕᐅᓂᑯᑦ 1993ᒥ(ᐊᑕᐅᑦᑎᒃᑯᑦ 
ᐊᖏᕈᑎ ᐊᑎᓕᐅᖅᑕᐅᑎᓪᓗᒍ) ᐱᓕᕆᐊᖑᔭᕆᐊᑲᖅᑐᑦ ᐊᑐᓕᖅᐸᓪᓕᐊᔪᓄᖅ ᐱᓕᕆᐊᒍᖁᓪᓗᖏᑦ ᐅᑭᐅᑦ 
2003ᒥ 2013ᒧᑦ ᐊᖏᖃᑎᒌᖓᓱᐃᓐᓇᕋᓗᐊᖅᐳᑦ. 
 
ᑭᓯᐊᓂ ᒐᕙᒪᒃᑯᑦ ᑲᓇᑕᒥ, ᐊᒻᒪᓗ ᓄᓇᕗᒥ ᐊᒻᒪᓗ ᑐᓐᖓᕕᒃᑯᑦ ᐊᖏᖃᑎᒌᒍᓐᓇᓐᖏᑉᐳᑦ 
ᐊᑐᓕᕆᐊᑲᖅᑐᑦ ᖃᓄᖅ ᐊᐅᓚᓐᓂᒃᓴᖏᓐᓂᒃ. 
 

ᔪᐊᓐ 1, 2005ᒥ ᐃᓇᒋᖅᑎᒋᔭᕕᑦ ᑎᒃᑯᐊᓚᐅᖅᐸᖓ ᐋᖅᑭᒋᐊᖅᑎᒧᑦ.3 ᐱᓕᕆᐊᕋ ᑖᒃᑯᐊ ᑕᒪᕐᒥᒃ 
ᐱᖓᓱᒃ ᐱᓕᕆᖃᑎᒋᓪᓗᖏᑦ ᕿᒥᕐᕈᐊᖅᐳᒍᑦ ᖃᓄᖅ ᐊᖏᕈᑎᓂᒃ ᐊᑐᓕᖅᑎᑦᑎᕙᓪᓕᐊᓂᖅ ᓄᑕᒃᑯᑦ 
ᐊᐅᓚᑦᑎᐊᕐᓂᖅᓴᒃᑯᑦ ᐱᓕᕆᐊᖑᔪᓐᓇᕆᐊᖓᓂᒃ.  
 

ᓄᓇᕗᒥ ᐊᒻᒪ ᐋᑐᕚᒥ, ᒪᓕᒐᓕᕆᔨᐅᖃᑎᒃᑲ ᐊᒻᒪ ᐅᕙᖓ4  ᒐᕙᒪᒃᑯᑦ ᐱᓕᕆᔨᖏᓐᓂᒃ ᑲᑎᑉᐸᒃᓯᒪᕗᒍᑦ 
ᒐᕙᒪᒃᑯᓐᓂ ᓄᓇᕗᒥ ᐊᒻᒪ ᑲᓇᑕᒥ. ᐃᓕᓐᓂᐊᖅᑎᑦᑎᔩᑦ, ᐊᖓᔪᖅᑳᑦ, ᓄᑕᖅᑲᑦ ᐃᓕᓐᓂᐊᖅᑐᑦ ᐊᒻᒪ 

                                                 
2ᓯᕗᓕᐅᖅᑎᐅᑉ ᑲᓇᑕᒥ ᔭᐊᓐ ᑰᓂᑎᐊᓐ ᐃᒪᓐᓇ ᐅᖃᐅᓯᖓ:  
“ᐅᑭᐅᑦ 50 ᐊᑐᐊᓂᒃᐸᑕ ᐃᓕᓐᓂᐊᖅᑐᑦ ᓄᑕᖅᑲᑦ ᑕᐃᒍᐃᔪᒪᖅᑐᖅ ᐅᓪᓗᖅ ᑕᓐᓇ ᓄᓇᕗᑦ ᓴᖅᑭᓐᓂᖓᓂᒃ….ᑲᓇᑕᐅᑉ 
ᐋᖅᑭᐅᒪᓂᖓ ᓄᓇᓐᖑᐊᒃᑯᑦ ᐊᓯᔾᔨᖅᑐᖅ ᐅᑭᐅᖅᑕᖅᑐᖓᓂ, ᓄᓇᑲᖅᑐᑦ ᐃᓄᐃᑦ ᑲᓇᖕᓇᖓᓂ ᐊᕕᖦᖢᑎᒃ ᓄᓇᑕᖅᑐᑦ.” 
3ᒥᓂᓯᑕᐅᔪᖅ ᐅᑭᐅᖅᑕᖅᑐᕐᒧᑦ, ᓄᓇᕗᑦ ᒐᕙᒪᒃᑯᖏᑦᑕ ᓯᕗᓕᐅᖅᑎᖓᑦ ᐊᒻᒪᓗ ᓄᓇᓄᑦ ᑐᓐᖓᕕᒃᑯᑦ ᐊᖓᔪᖅᑳᖓᑦ ᐅᕙᖕᓂᒃ 
ᑕᒪᕐᒥᒃ ᑎᒃᑯᐊᖅᑕᐅᑯᔨᓂᑯᑦ. 

ᐃᓐᓇᐃᑦ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑐᑦ ᑕᒪᕐᒥᒃ ᐊᐱᖅᓱᖅᓯᒪᕙᕗᑦ. ᐃᓄᐃᑦ ᓇᖕᒥᓂᑲᖅᑐᑦ, 
ᓴᓇᓐᖑᐊᖅᑏᑦ, ᓄᓇᓖᑦ ᑲᑎᒪᔨᖏᑦᑕ ᓴᓇᔨᖏᑦ, ᐃᖅᑲᓇᐃᔭᖅᑏᑦ, ᒪᓕᒐᓕᐅᖅᑎᒃᓴᑦ, ᐃᖢᐊᖅᓴᐃᔩᑦ 
ᐊᒻᒪ ᐃᓕᓐᓂᖃᐊᖅᑎᑦᑎᔩᑦ ᐊᐱᖅᓱᖅᓯᒪᕙᕗᑦ. ᐸᓕᓯᒃᑯᑦ, ᐊᖑᓇᓱᒃᑎᑦ ᑲᑎᒪᔨᖏᑦ, ᐅᓇᑕᖅᑐᒃᓴᑦ, 
ᓄᓇᓕᖕᓂ ᐃᓐᓇᐃᑦ, ᐅᖃᐅᓯᓕᕆᔩᑦ ᐊᒻᒪ ᖃᐅᔨᒪᔨᑦ ᐊᐱᖅᓱᖅᓯᒪᕙᕗᑦ. 
 
ᐋᖅᑭᒋᐊᖅᑎᐅᓪᓗᖓ ᓯᕗᓪᓕᐅᔪᓂ ᐋᖅᑭᒃᑲᓐᓂᕆᐊᓕᒃ ᐃᒃᐱᒋᔭᕋ ᐊᖏᕈᑎᐅᑉ ᓄᓇᕗᒥ ᐃᓗᐊᓂ ᑎᒦᑦ 
ᓴᖅᑭᑕᐅᓂᑯᑦ ᐊᐅᓚᔾᔪᑎᖏᑦ ᑮᓇᐅᔭᑦ ᐋᖅᑭᒃᑲᓐᓂᕆᐊᑲᖅᐳᑦ. ᓄᓇᒥᐅᑕᓄᑦ, ᓄᓇᒧᑦ ᐆᒪᔪᓄᑦ ᐃᒪᕐᒧᑦ 
ᐱᓕᕆᔨᐅᔪᑦ ᑎᒦᑦ, ᑲᓇᑕᒥᐅᑕᓕᒪᓄᑦ ᑐᕋᖅᑐᑦ ᑮᓇᐅᔭᖅᑕᖅᑎᑕᐅᕙᖕᓂᖏᑦ. ᑲᑎᒪᔨᐅᔪᑦ ᑖᒃᑯᓄᖓ 
(ᑕᐃᔭᑦ ᑲᓇᑕᒥᐅᑕᒫᓄᑦ ᑐᕋᖅᑐᑦ) ᑎᒃᑯᐊᖅᑕᐅᕙᒃᐳᑦ ᒐᕙᒪᒋᔭᐅᔪᓂᑦ ᑲᓇᑕᒥ ᐊᒻᒪ ᓄᓇᕗᒥ ᐊᒻᒪᓗ 
ᑐᓐᖓᕕᒃᑯᓐᓂᑦ. ᐱᓕᕆᐊᖏᑦ ᐆᒪᔪᑦ, ᐆᒪᔪᑦ ᓄᓇᖏᑦ ᐃᓂᖏᑦ, ᐃᒪᖅ, ᓄᓇᒥᐅᑕᑦ ᐊᒻᒪ ᑕᕆᐅᕐᒥᐅᑕᑦ 
ᐃᒪᕐᒥᐅᑕᑦ. ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᒃᑎᐅᕙᒃᑭᕗᑦ ᐊᒻᒪ ᐊᕙᑎᒥᒃ ᐊᑐᑦᑎᐊᕐᓂᖕᒥᒃ 
ᖃᐅᔨᓴᖅᑎᐅᕗᑦ. ᐱᓕᕆᐊᖏᑦ ᐱᔭᕆᑐᕗᑦ.   
 
ᑐᓴᒐᒃᓴᖅ ᓯᕗᓪᓕᖅ ᓴᖅᑭᓐᓇᒃᑯ ᐋᒍᓯ 31, 2005ᒥ ᑮᓇᐅᔭᖅᑕᖅᐸᖕᓂᖏᑦ ᐅᖃᐅᓯᕆᓚᐅᕈᓗᐊᖅᐸᒃᑲ. 
ᐊᑐᓕᖁᔭᒃᑲ ᒪᓕᒃᑕᐅᖓᒥᒃ ᐊᕐᕋᒍᒪᑕᑦ ᑖᒃᑯᐊ ᑎᒥᐅᔪᑦ ᑮᓇᐅᔭᖅᑕᖏᑦ ᒐᕙᒪᒃᑯᓐᓂᑦ 4ᖕᑦᒥᓕᐊᓐᓂᒃ 
ᐅᑭᐅᓄᑦ 10ᓄᑦ, 2003ᒥᑦ 2013ᒧᑦ ᐋᖅᑭᒃᓯᒪᓕᕋᓗᐊᖅᐳᑦ.  
 

ᑐᓴᒐᒃᓴᖅ ᑭᖑᓪᓕᖅᐸᖅ ᓴᖅᑭᑕᕋ ᒪᓐᓇ ᐅᑯᓂᖓ ᑎᑎᖅᑲᓂᒃ5 ᐃᓚᑲᖅᑐᖅ ᐅᖃᐅᓯᖃᓗᐊᖅᐳᖅ: 
ᐊᖏᕈᑎᑉ ᐃᓗᐊᓂ 23ᒥᒃ ᐃᓄᐃᑦ ᒐᕙᒪᒃᑯᓂ ᐃᖅᑲᓇᐃᔭᖅᑐᓂ ᐃᓚᐅᔭᕆᐊᖃᓂᖏᓐᓂ. ᐊᖏᕈᑎ 23 
ᓄᓇᕗᒥ ᐊᑐᖁᔭᐅᓪᓚᕆᖕᓂᑯ ᐊᑐᓕᕆᐊᑲᖅᑐᖅ ᐱᒻᒪᕆᐅᕗᖅ ᐊᑐᕐᓂᐊᓚᐅᖅᑐᓂ.  
 
23 ᐅᑲᖅᐳᖅ “ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓂ ᐃᓚᐅᓂᖅᓴᐅᔭᕆᐊᑲᖅᐳᑦ ᓄᓇᕗᑦ ᐃᓗᐊᓂ 
ᐊᒻᒪᓗ ᐃᓄᐃᑦ ᓴᓇᔪᑦ ᒐᕙᒪᒃᑯᓐᓂ ᐅᓄᖅᓯᓂᖅᓴᐅᔭᕆᐊᖃᖅᐳᑦ.” ᑕᓐᓇ ᒐᕙᒪᒃᑯᑦ ᓴᓈᖏᓐᓂ “ᑕᒫᓐᓂ 
ᐱᓕᕆᐊᖑᔪᓂ ᐊᑐᓕᕆᐊᓕᒃ”. ᒐᕙᒪᐅᔪᑦ ᓄᓇᕗᒥ ᐊᒻᒪ ᑲᓇᑕᒥ ᒐᕙᒪᒃᑯᓐᓂ ᐊᖏᖅᑕᐅᓯᒪᒋᕗᖅ 
ᐊᑐᖅᑕᐅᔪᒪᔪᖅ. 
 
23 ᐅᖃᐅᓯᖃᓗᐊᖅᐳᖅ ᒐᕙᒪᒃᑯᑦ ᐃᓗᐊᓐᓂ ᐃᖅᑲᓇᐃᔮᓄᑦ. 23ᑐᐊᖅ ᐅᖃᐅᓯᕆᓗᒍ ᐊᑐᕆᐊᓪᓗᒍ 
ᒐᕙᒪᒃᑯᓐᓃᖕᓇᖅ ᐊᔪᕐᓇᖅᑐᖅ. ᐃᖅᑲᓇᐃᔮᓕᒪᑦ ᓄᓇᕗᒥ ᕿᒥᕐᕈᐊᖅᑕᐅᒋᐊᑲᖅᐳᑦ ᐊᑐᖅᑕᐅᒋᐊᓪᓗᑎᒃ, 
ᐃᓄᖕᓂᒃ ᐃᖅᑲᓇᐃᔭᖅᑎᑲᐅᓪᓗᑎᒃ. ᓄᓇᕗᒥ ᐃᖅᑲᓇᐃᔭᑦ ᑕᒪᕐᒥᒃ ᐃᓄᖕᓂᒃ ᐱᔭᐅᓇᓱᒃᑯᑎᒃ ᐅᓄᕐᓂᖅᓴᑦ 
ᑕᒫᓐᓂᒃ ᐊᑲᐅᕗᖅ. ᐊᒻᒪᓗ ᐃᓕᓐᓂᐊᕐᓂᖅ ᐱᓂᖅᓴᐅᒋᐊᓪᓗᒍ ᐃᓄᖕᓄᑦ ᐱᔭᕆᐊᑲᖅᐳᖅ.   
 
ᓄᓇᕗᒥ ᐃᓄᖏᑦ 30,000ᒧᑦ ᑎᑭᓕᖅᐳᑦ, 85ᐳᓴᓐ ᐃᓅᕗᑦ. 23ᒥ ᐃᖅᑲᓇᐃᔭᖅᑐᑦ 85ᐳᓴᖏᑦ ᐃᓄᐃᑦ 
ᓄᓇᑲᑦᑐᑦ ᐃᓅᔭᕆᐊᑲᖅᐳᑦ ᒐᕙᒪᒃᑯᓐᓂ ᓴᓇᔪᑦ. ᓄᓇᕗᑦ ᒐᕙᒪᒃᑯᖏᓐᓂ ᓴᓇᔪᑦ 45ᐳᓴᓐ ᐃᓅᕗᑦ 
ᐅᓪᓗᒥ. ᒐᕙᒪᒃᑯᑦ ᐱᒋᐊᓕᖅᑎᓪᓗᖏᑦ ᐃᓚᐅᓕᓚᐅᖅᑐᖅ ᐃᓄᐃᑦ ᐅᓄᕐᓂᖏᑦ ᖁᕝᕙᖅᐸᓪᓕᓐᖏᑦᑐᖅ 
ᐊᒻᒪᓗ ᓱᒃᑰᐅᓂᖅᓴᓂ ᓴᓇᔨᐅᕗᑦ. (ᑎᑎᕋᖅᑎᑦ, ᑭᐅᔨᑦ) ᓴᓇᔪᑦ. ᐃᓄᐃᑦ ᐊᖓᔪᖅᑳᖑᓂᖅᓴᓄᑦ 
ᐱᓕᕆᔭᕆᐊᒃᓴᖅ ᐃᓕᓐᓂᐊᖅᓯᒪᓐᖏᑦᑐᑦ ᐱᓪᓗᒋᑦ ᒐᕙᒪᒃᑯᓐᓂ. ᓄᓇᕗᑦ ᒐᕙᒪᒃᑯᖏᑦᑕ ᒪᓕᒐᓕᐅᖅᑎᖏᑦ 

                                                                                                                                                             
4(ᒪᒃ ᔪᐅᔅ, ᒪᓕᖓᓕᕆᔨ Bull, Housser&Tupper LLP ᑯᓐᓂᑦ ᒪᓕᒐᓕᕆᔨᒋᕙᕗᑦ. ᐱᓕᕆᖃᑎᒋᓐᓇᖅᑕᕋ, ᑲᑎᒪᖃᑎᒋᕙᒃᐸᕋ 
ᐊᒻᒪ ᐊᐱᖅᓱᖅᑎᒋᓐᓗᒍ ᑭᒡᒐᖅᑐᖅᖢᓂᖓ, ᑎᑎᕋᖅᑕᐅᓐᓄᑦ ᐃᑲᔪᖅᓯᒪᕐᔪᐊᖅᐳᖅ. 
5ᐊᖏᕈᑎᓂ ᐱᖓᓱᑦ ᐊᑎᓕᐅᕐᓂᑯᑦ ᑕᒪᕐᒥᒃ ᑎᑎᖅᑲᖅᑕᕆᐊᑲᖅᑐ ᑦᐱᓪᓗᒋᑦ ᑐᓐᖓᕕᒃᑯᓐᓄᑦ ᐊᖓᔪᑳᖓᑦ, ᐊᒻᒪ ᓄᓇᕗᑦ 
ᒐᕙᒪᒃᑯᑦ ᓯᕗᓂᐅᖅᑎᖓᑦ ᑎᑎᖅᑲᐅᑉ ᐊᔾᔨᖓᓂᒃ ᐱᓂᐊᕆᕗᑦ. 

ᐃᓄᐃᑦ ᓂᕈᐊᖅᑕᐅᓂᑯᑦ ᐅᓄᕐᓂᖅᓴᐅᕗᑦ ᑭᓯᐊᓂ ᐊᐅᓚᑦᑎᔨᐅᔪᑦ ᓴᓇᕝᕕᖕᓂ ᖄᓪᓗᓈᑦ. 15ᐳᓴᓐ 
ᐃ’ᓄᐅᓐᖏᑦᑐᑦ ᓄᓇᑲᖅᑐᑦ ᐊᐅᓚᑦᑎᔨᐅᕗᑦ.  
 
ᒐᕙᒪᐅᔪᑦ ᐱᑦᑕᐃᓕᒧᑦ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐱᓐᖏᑦᐳᑦ, ᐃᓄᐃᑦ ᐃᓕᓐᓂᐊᖅᓯᒪᓐᖏᓗᐊᖅᑐᑦ 
ᐱᓪᓗᖏᑦ ᐃᓚᐅᓐᖏᑉᐳᑦ. ᐃᓄᐃᑦ ᓄᑕᖅᑲᑦ 25ᐳᓴᓐᒋᑦ ᐃᓕᓐᓂᐊᕋᓂᒃᐸᒃᐳᑦ ᐊᒻᒪᓗ ᓯᓚᑦᑐᖅᓴᕐᕕᖕᒧᑦ 
ᐅᐸᒃᐸᓪᓕᐊᓇᑎᒃ ᒍᓖᑦ 12ᒥ ᐃᓕᓐᓂᐊᕋᓂᒃᑯᑎᒃ. ᐊᖓᔪᖅᑳᖑᓂᖕᒧᑦ ᐱᓕᕆᐊᖅᑕᕐᓂᐊᕈᑎᒃ 
ᐃᓕᓐᓂᐊᖅᓯᒪᔭᕆᐊᑲᖅᐳᑦ ᓯᓚᑦᑐᖅᓴᕐᕕᖕᓂ.  
 

ᐃᓄᐃᑦ ᐅᖃᐅᓯᖓᑦ ᐃᓄᒃᑎᑑᖑᕗᖅ6 ᐊᒻᒪᓗ ᓄᓇᑲᖅᑐᑦ 75ᐳᓴᓐᒋᑦ ᐃᓅᕗᑦ. ᐊᖏᕐᕋᒥᖕᓂ ᐅᖃᐅᓯᖓᑦ 
ᐃᓄᒃᑎᑐᑦ ᐊᒻᒪᓗ 15ᐳᓴᓐ ᐊᓯᐊᓂᒃ ᐅᖃᐅᓯᖃᓐᖏᑉᐳᑦ, (ᓄᓇᓕᕋᓚᕐᓂ ᓄᓇᑲᖅᑐᑦ). ᒐᕙᒪᒋᔭᐅᔪᖅ 
ᐅᖃᐅᓯᕐᒥᒃ ᓴᓇᔪᓂ ᐊᑐᖅᑕᐅᔪᖅ ᐃᓄᑦᑎᑑᕆᐊᑲᖅᐳᖅ ᐃᓄᑯᑎᖏᑦ ᐃᓄᒃᑎᑐᑦ ᐅᖃᐅᓯᑲᖅᑐᑦ 
ᐅᓄᖕᓂᖅᓴᐅᕐᒪᑕ. ᑭᓯᐊᓂ ᐊᑐᓐᖏᑉᐳᖅ. ᖃᓪᓗᓈᐅᔭᖅᐳᑦ ᓴᓇᔪᑦ ᓄᓇᕗᑦ ᒐᕙᒪᒃᑯᓐᓂ. ᒐᕙᒪᒥᖕᓂ 
ᐱᓕᕆᔪᒪᒍᑎᒃ ᐅᖃᐅᓯᕆᓐᖏᑕᒥᖕᓂᒃ ᑭᓯᐊᓂ ᐊᑐᕆᐊᑲᖅᐳᑦ, ᓴᓈᖅᑕᕐᓂᖕᒧᑦ ᒐᕙᒪᒃᑯᓐᓂ 
ᐊᔪᕈᑕᐅᒃᑲᓐᓂᖅᐳᖅ ᐃᓄᖕᓂᑦ. 
 
ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖃᖅᐳᑦ 3200ᓂᒃ. ᐃᓄᐃᑦ ᐃᖅᑲᓇᐃᔭᖅᑐᓂ ᐃᓚᐅᔪᒪᕗᑦ, ᐊᒻᒪ 
ᐃᓚᐅᔭᕆᐊᖃᕆᕗᑦ. ᐊᖏᕈᑎᓂ 23 ᓴᓐᖏᔾᔪᑎᒋᒋᐊᖅᐸᖓᑦ; ᐃᓄᐃᑦ ᐅᓄᕐᓂᖅᐸᑦ ᐃᓚᐅᔭᕆᐊᑲᖅᑐᑦ 
ᓇᓪᓕᐅᖁᒪᖓᑦ ᐃᖅᑲᓇᐃᔭᕐᓄᑦ ᒐᕙᒪᒥᖕᓂ. 
 
ᓄᓇᕗᒥ ᓄᓇᓕᐅᔪᑦ 27ᐅᕗᑦ ᐃᓄᐃᑦ ᓄᓇᖏᑦ, ᐅᖓᓯᒌᒃᑐᑦ ᐊᒻᒪ ᐊᖅᑯᑎᖃᕋᑎᒃ, ᐊᐅᔭᒃᑯᑦ ᑕᖅᑮᒃ 
ᒪᕐᕈᐃᑦ ᐅᒥᐊᒃᑯᑦ ᐅᐸᑲᖅᑕᐅᑎᔪᓐᓇᖅᐳᑦ. ᑎᖕᒥᓱᒃᑯᑦ ᐃᖏᕐᕋᑦᑕᖅᐳᑦ ᓄᓇᓕᖕᓄᑦ.  
 
ᑭᒍᓪᓕᖅᐸᖅ ᓄᓇᕐᔪᐊᕐᒥ ᐅᓇᑕᕐᓂᖅ ᓯᕗᓂᐊᓂ ᐃᓄᐃᑦ ᐊᖑᓇᓱᒃᑎᐅᕗᑦ, ᑎᕆᒐᓂᐊᖅᓯᐅᖅᑎᐅᕗᑦ ᐊᒻᒪ 
ᐃᖃᓗᒃᓯᐅᖅᑎᐅᕗᑦ. ᐅᓪᓗᒥ ᐊᖑᓇᓱᒃᑐᑦ ᓂᕿᑦᓴᓄᑦ ᐊᓐᓄᕋᒃᓴᓄᑦ ᓱᓕ ᐃᓅᓯᕆᔭᖓᑦ, ᐱᖕᓇᕆᔭᖓᑦ 
ᐃᓅᓯᕆᒐᒥᔾᔪᒃ ᓱᓕ. ᐅᑭᐅᑦ 50ᐅᓕᖅᐳᑦ ᒐᕙᒪᒃᑯᓐᓂᑦ ᓄᓇᓕᖕᓄᑦ ᓄᑕᐅᓪᓗᑎᒃ, ᐃᓄᓕᕆᔨᒃᑯᓐᓂᑦ 
ᐃᑲᔪᖅᑕᐅᓯᒋᐊᖅᐳᑦ, ᓄᑕᕋᖏᑦ ᐃᓕᓐᓂᐊᓕᖅᐳᑦ ᐊᒻᒪ ᒐᕙᒪᑲᕕᐅᔪᓄᑦ ᓄᑦᑕᕆᐊᖃᓂᖓᑦ 
ᓄᖅᑲᖅᑎᑕᐅᔪᓐᓇᓚᐅᓐᖏᑉᐳᖅ. ᓄᓇᕗᑦ ᒐᕙᒪᒃᑯᑦ ᓯᕗᓕᐅᖅᑎᖓᑦ ᐹ ᐅᑲᓕᖅ ᐅᑲᖅᐳᖅ, “ᐃᓄᐃᑦ 
ᓄᓇᒥᐅᑕᐅᓂᑯᑦ (ᐊᖑᓇᓱᒃᑏᑦ)  ᓄᓇᓕᖕᒥᐅᑕᐅᓂᕐᒧᑦ ᐃᓕᑦᑎᓇᓱᐊᖅᐳᑦ ᒪᓐᓇ ᐃᖅᑲᓇᐃᔮᓄᑦ 
ᑮᓇᐅᔭᓕᐅᕐᓂᖕᒧᑦ ᐱᓕᒻᒪᒃᓴᕋᓱᒃᐳᑦ.” 
 
ᓄᓇᕗᒥ ᐃᖅᑲᓇᐃᔭᕐᕕᖕᓂᒃ ᑮᓇᐅᔭᓕᐅᕈᑕᐅᔪᓂᒃ ᐱᑕᖃᓐᖏᑉᐳᖅ. ᐃᓄᐃᑦ ᐃᖅᑲᓇᐃᔮᑲᓐᖏᑦᑐᑦ 
ᐅᓄᖅᐳᑦ, ᓄᓇᓕᖕᓂ 30ᐳᓴᓐᒥᑦ 70ᐳᓴᓐᒧᑦ ᐃᖅᑲᓇᐃᔮᑲᓐᖏᑦᑐᑦ ᐅᓄᖅᑎᒋᕗᑦ. ᐃᓄᐃᑦ ᐅᓄᖅᑐᑦ 
ᐃᓄᓕᕆᔨᒃᑯᓐᓂᑦ ᐃᖃᔪᖅᑕᐅᔪᑦ ᐱᓕᕆᐊᖃᓐᖏᓐᓂᒋᓐᓄᑦ.  
 
ᓄᓇᕗᑦ ᒐᕙᒪᒃᑯᖏᑦ ᐃᓄᖕᓂᑦ ᐃᖅᑲᓇᐃᔭᕐᕕᐅᔭᕆᐊᑲᖅᐳᖅ, ᐊᓯᑲᓗᐊᓐᖏᒻᒪᑦ ᓴᓇᕝᕕᖕᓂ. 
 
ᓄᓇᕗᑦ ᒐᕙᒪᒃᑯᖏᑦ ᐋᖅᑭᒋᐊᖅᓯᒪᕗᑦ ᐱᓕᕆᕝᕕᖏᑦ ᓄᓇᓕᖕᓄᑦ ᓄᒃᑎᖅᓯᒪᕗᑦ, ᐃᓄᐃᑦ ᓄᓇᑲᖅᑐᑦ 
ᓴᓇᕝᕕᖃᓂᐊᕐᒪᑕ. ᑭᓯᐊᓂ 23 ᐊᖏᕈᑎᓂ ᐃᖅᑲᓇᐃᔮᓄᑦ ᑕᐃᒪᓐᓇ ᐊᑐᕈᓐᓇᓐᖏᑉᐳᖅ, ᐃᖅᑲᓇᐃᔭᓂᒃ 
ᐃᓕᓐᓂᐊᖅᓯᒪᔭᕆᐊᑲᖅᐳᑦ ᐱᓕᕆᔨᐅᔪᑦ. 

                                                 
6ᐃᓄᒃᑐᑎᑦ ᑐᑭᑲᖅᐳᖅ ᐃᓄᒃᑎᑐᑦ ᐊᒻᒪ ᐃᓅᐃᓐᓇᖅᑐᑦ, ᕿᑎᖕᒥᐅᓂ. 
  



ix 

 
23 ᐊᐱᖅᑯᑎᒥᒃ ᓴᖅᑭᑦᑎᒋᕗᖅ ᐆᒥᖓ: ᖃᓄᖅ ᐃᓄᐃᑦ ᓄᓇᑲᖅᑐᑦ ᐸᕐᓇᒃᑕᐅᓯᒪᕙᑦ ᐃᖅᑲᓇᐃᔮᓄᑦ 
ᑎᖑᓯᐊᕋᕐᓂᐊᖅᑐᑦ? ᒐᕙᒪᒃᑯᑦ ᐱᓕᕆᐊᖁᑎᖏᓐᓂᒃ ᑕᒫᓐᓂᒃ? ᐃᓚᐅᓂᐊᕈᑎᒃ ᐸᕐᓇᑎᐅᓂᒃ 
ᐱᑕᖃᕆᐊᑲᖅᐳᖅ, ᒐᕙᒪᒃᑯᓐᓂ ᓴᓇᔨᐅᓂᕐᒥ. ᐅᑯᐊᓕ ᐸᕐᓇᐅᑎᓄᑦ ᐊᑐᖅᑕᐅᖁᕙᒃᑲ: ᐊᐅᔭᒃᑯᑦ 
ᐱᓕᕆᐊᓄᑦ ᐃᓕᓐᓂᐊᕐᓂᖅ ᐊᑐᓪᓕ ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᐸᓪᓕᐊᓗᑎᒃ 
ᐱᓕᕆᐊᖃᓪᓕᑦ ᒐᕙᒪᒃᑯᓐᓂ. ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐅᓄᖕᓂᖅᓴᐅᓕᕆᐊᑲᖅᑐᑦ 
ᐱᕙᓪᓕᖁᓪᓗᖏᑦ. ᐃᖅᑲᓇᐃᔭᒃᓴᓄᑦ ᐃᑲᔪᖅᑕᐅᓕᑦ ᖃᐅᔨᒋᐊᖅᑐᑦ ᐊᒻᒪ ᓯᓚᑦᑐᖅᓴᕐᕕᖕᓂ 
ᐃᓕᓐᓂᐊᕈᑎᓄᑦ ᐊᒻᒪ ᐱᓕᕆᐊᓄᑦ ᐃᓕᓐᓂᐊᖅᑐᑦ ᐃᖃᔫᖅᑎᖃᐅᓪᓕᑦ.7 ᑭᓯᐊᓂ 23 
ᐊᑐᓕᓪᓚᕆᖕᓂᐊᖅᐸᑦ ᓱᓕᔪᒥᒃ, ᐃᓕᓐᓂᐊᖅᑐᑦ ᐱᐊᓂᒃᓯᒪᔭᕆᐊᑲᖅᐳᑦ ᐅᓄᖕᓂᖅᓴᑦ. ᐊᒻᒪᓗ 
ᓯᓚᑦᑐᖅᓴᕐᕕᖕᓄᑦ ᐃᖅᑲᓇᐃᔭᓄᓪᓗ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᕆᐊᖅᑕᓪᓗᑎᒃ ᐅᓄᕐᓂᖅᓴᑦ. ᑖᒪᓐᓇ 
ᑭᓯᐊᓂ ᒐᕙᒪᒃᑯᓐᓂ ᓴᓈᖃᕈᓐᓇᑦᑎᐊᕐᓂᐊᖅᐳᑦ ᐃᓄᐃᑦ. ᐃᓕᓐᓂᐊᕐᓂᐅᑉ ᐃᓕᖅᑯᓯᐊᖓ 
ᐋᖅᑭᒃᑲᓐᓂᕆᐊᑲᖅᐳᖅ: ᐃᓄᐃᑦ ᐅᓄᕐᓂᖅᓴᑦ ᐃᓕᓐᓂᐊᕋᓂᒃᑕᕐᓂᐊᖅᐸᑕ, ᐊᓯᐊᒍᑦ ᓄᑕᒃᑯᑦ ᐱᓕᕆᐊᓂᖅ 
ᓴᖅᑭᑦᑕᕆᐊᑲᖅᐳᖅ ᐃᓕᓐᓂᐊᕐᕕᖕᓂ, ᐅᖃᐅᓯᖏᑦ ᐊᑐᓪᓗᑎᒃ ᐊᒻᒪ ᖃᓪᓗᓈᑐᑦ 
ᐃᓕᓐᓂᐊᕐᓂᖃᕆᐊᑲᖅᐳᑦ.  
 
ᑲᓇᑕᐅᑉ ᒐᕙᒪᒃᑯᖏᑦ ᐃᓄᓕᕆᔨᑐᑲᒃᑯᓐᓂᑦ ᑭᒡᒐᖅᑐᖅᑕᐅᓪᓗᑎᒃ 23ᒥ ᐱᓕᕆᐊᓂᒃᓯᒪᓂᕋᖅᑕᖅᐳᑦ, 
ᐃᓄᐃᑦ ᐃᖅᑲᓇᐃᔭᖅᑐᑦ ᖃᐅᔨᓴᕋᒥᔾᔪᒃ ᐊᒻᒪ ᐃᖅᑲᓇᐃᔮᓄᑦ ᐸᕐᓇᐅᑎᓂᒃ ᐊᒻᒪ ᐃᓕᓐᓂᐊᕈᑎᒃᓴᓂᒃ 
ᐱᓕᕆᖓᒥᒃ, ᐊᖏᕈᑎᐅᑉ ᐃᓗᐊᓂ ᐱᓕᕆᐊᒃᓴᒥᖕᓂᒃ ᐱᐊᓂᖕᓂᕋᖅᐳᑦ. 23 ᐅᖃᐅᓯᑲᓐᖏᑉᐳᑦ 
ᐃᓕᓐᓂᐊᕐᓂᖕᒥᒃ ᐊᒻᒪ ᐃᓕᓐᓂᐊᕐᕕᖕᓂᒃ. ᑭᓯᐊᓂ ᐃᖅᑲᓇᐃᔮᑦ ᐃᓕᓐᓂᐊᕐᓂᐅᑉ ᓯᓚᑖᒍᑦ 
ᐋᖅᑭᒃᑕᐅᔪᓐᓇᓐᖏᑉᐳᑦ. ᐃᓕᓐᓂᐊᕐᕖᑦ ᐃᓕᓐᓂᐊᖅᑐᓂᒃ ᐃᖅᑲᓇᐃᔮᓄᑦ ᐸᕐᓇᐃᔭᕆᐊᑲᖅᐳᑦ, ᑭᓯᐊᓂ 
ᓄᓇᕗᒥ ᐃᓕᓐᓂᐊᕐᕖᑦ ᐃᖅᑲᓇᐃᔭᖅᑎᐅᔪᓐᓇᖅᑐᓂᒃ ᐱᐊᓂᒃᑎᑦᑎᕙᓪᓕᐊᓐᖏᓗᐊᖅᑐᖅ. ᐃᓕᓐᓂᐊᕐᕖᑦ 
ᐋᖅᑭᒃᑲᓐᓂᕆᐊᑲᖅᐳᑦ. ᐃᓄᑦᑎᑐᑦ ᐅᖃᕈᓐᓇᑦᑎᐊᓐᖏᑐᓂᒃ ᐊᒻᒪᓗ ᖃᓪᓗᓈᑐᑦ ᐃᓕᑦᑎᐊᓂᓐᖏᑦᑐᓂᒃ 
ᐃᓕᓐᓂᐊᖅᑎᑎᓕᖅᐳᑦ. ᓄᓇᕗᒥ ᖃᓪᓗᓈᑐᑦ ᐊᔪᕐᓂᖅᐸᓂᒃ ᑲᓇᑕᒥ ᐃᓄᑯᑎᑲᖅᐳᑦ, ᐃᓕᓐᓂᐊᕐᕖᑦ 
ᐸᓯᔭᒃᓴᐅᕗᑦ. 
 
ᑲᑎᒪᓪᓗᑕ ᐱᖓᓱᑦ ᓄᓇᕗᒥ ᐊᖏᕈᑎᓂᒃ ᐊᑎᓕᐅᖅᓯᒪᔪᑦ ᐊᖏᑲᑎᒋᒃᐳᑦ ᐃᓄᒃᑎᑐᑦ ᐊᒻᒪᓗ 
ᖃᓪᓗᓈᑎᑐᑦ ᐃᓕᓐᓂᐊᕆᐊᑲᖅᐳᑦ ᐃᓕᓐᓂᐊᕐᕕᓂ. ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᓱᖅᑕᐅᓪᓗᑎᒃ ᓄᓇᕗᑦ 
ᑐᓐᖓᕕᒃᑯᓐᓂᑦ ᒪᕐᕈᐃᓂᒃ ᐅᖃᐅᓰᖕᓂᒃ ᐊᑐᓪᓗᑎᒃ ᐃᓕᓐᓂᐊᕐᕕᑦ ᑐᐊᕕᖅᓱᖅᑕᐅᕗᑦ. ᐃᓄᓕᕆᔨᑐᑲᒃᑯᑦ 
ᐱᓕᕆᐊᑎᒋᑦᑎᐊᖅᓯᒪᔭᕗᑦ ᐊᒻᒪ ᐅᓂᒃᑳᓄᑦ ᐃᑲᔪᖅᐳᑦ ᐱᓕᕆᐊᑦᑎᖕᓄᑦ. ᐋᖅᑭᒋᐊᕈᑎᓄᑦ ᐃᑲᔪᖅᐳᑦ 
ᕿᓂᖅᑎᓪᓗᑕ. ᐃᕝᕕᑦ ᐊᒻᒪ ᐊᖓᔪᖅᑲᖑᖃᑎᒌᒃᓯᒍᑦ ᐃᓱᒪᒃᓴᖅᓯᐅᕈᑎᒋᓂᐊᕋᑦᓯᐅᒃ.  
 
ᓄᓇᕗᑦ ᒐᕙᒪᒃᑯᖏᑦ ᓄᓇᑦᓯᐊᑉ ᒐᕙᒪᒃᑯᖏᑦᑕ ᐃᓕᓐᓂᐊᖅᑐᓕᕆᔾᔪᑎᖏᓐᓂᒃ 1999ᒥ 
ᑎᖑᓯᑐᐃᓐᓇᓚᐅᖅᓯᒪᕗᑦ ᐊᕕᖕᓇᒥᒃ, ᐅᖃᐅᓯᐅᔫᒃ ᒪᕐᕈᐃᑦ ᖃᓪᓗᓈᑐᑦ ᐊᒻᒪ ᐃᓄᒃᑎᑐᑦ ᐊᑐᕐᓂᕋᖅᑕᐅᔫᒃ, 
ᑭᓯᐊᓂ ᐃᓄᒃᑎᑐᑦ ᐃᓕᓐᓂᐊᖅᑕᐅᓪᓚᕆᒃᓯᒪᓐᖏᑉᐳᖅ. ᐋᖅᑭᑦᑎᐊᕆᐊᑲᖅᐳᖅ.  
 
ᐅᓪᓗᒥ ᓄᓇᕗᒥ ᐃᓄᒃᑎᑐᑦ ᐃᓕᓐᓂᐊᖅᐳᑦ ᐱᒋᐊᖅᑐᑦ ᒎᓖᑦ 3ᒧᑦ, ᒎᓖᑦ 4ᒨᐊᕈᑎᒃ. ᒎᓖᑦ 4ᒦᑦ 5ᒧᑦ 
ᖃᓪᓗᓈᑐᑦ ᐃᓕᓐᓂᐊᓯᖃᓪᓚᒃᐳᑦ ᐃᓄᒃᑎᑐᑦ ᓄᖅᑲᖅᖢᑎᒃ. ᐃᓚᖏᑦ ᖃᓪᓗᓈᐅᔭᕈᓐᓇᖅᐳᑦ 
ᐅᖃᓪᓚᒃᖢᑎᒃ. ᑭᓯᐊᓂ ᖃᓪᓗᓈᑐᑦ ᑎᑎᕋᕆᐅᖅᓴᖅᓯᒪᓐᖏᑦᑐᑦ ᐊᔪᓕᕈᑕᐅᕗᖅ ᐊᒻᒪᓗ ᖃᓪᓗᓈᑐᑦ 
ᑐᑭᓯᐅᒫᓂᓐᖏᑦᑐᑦ ᐃᓕᓐᓂᐊᖅᑎᑦᑎᔨᓂᒃ ᑐᑭᓯᐊᑦᑎᐊᓐᖏᑉᐸᒃᐳᑦ, ᐃᓕᓐᓂᐊᕐᓂᖏᓐᓄᑦ ᐊᔪᕐᓇᓗᐊᖅᐳᖅ. 
                                                 
7ᓄᓇᕗᑦ ᓯᕗᓂᒃᓴᕗᑦ ᐃᓄᖕᓂᑦ ᐃᓕᓐᓂᐊᕐᕕᒃ ᐋᑐᕚᒥ ᐊᑐᖅᑕᐅᒃᑲᓐᓂᖁᕙᕋ ᐅᓄᕐᓂᖅᓴᓄᑦ. 
 



x 

ᒎᓖᑦ 4ᒥ ᐃᓕᓐᓂᐊᕐᓂᖅ ᐱᒋᐊᒃᑲᓐᓂᑐᐃᓐᓇᖅᐸᖓ ᐊᒻᒪ ᑭᖑᕙᐅᑎᒋᕙᖓᑦ. ᒎᓖᑦ 8, 9, 10ᒥ 
ᑭᖑᕙᖅᐸᓪᓕᐊᖏᓐᓇᕋᒥᒃ ᐊᔪᓕᖅᐸᒃᐳᑦ (ᑕᒪᕐᒥᐅᓐᖏᑦᑐᒐᓗᐊᑦ). ᐃᓕᓐᓂᐊᕈᑎᓂ ᖁᕝᕙᖅᐸᓪᓕᐊᔪᓄᑦ 
ᑕᐃᒍᐃᓂᖅ ᐊᒻᒪ ᕿᒥᕐᕈᐊᓄᑦ ᐊᑐᕐᓂᖅ ᐱᕙᓪᓕᐊᓕᖅᑎᓪᓗᒍ ᐃᓕᑦᑎᐊᓂᒃᓯᒪᓐᖏᑦᑐᑦ ᑭᑭᑦᑎᓗᐊᖅᓯᒪᔪᑦ 
ᓴᐱᓕᖅᐸᓪᓕᐊᑐᐃᓐᓇᓕᖅᐸᒃᐳᑦ, ᖃᓪᓗᓈᑐᑦ ᑕᐃᖑᐃᔪᓐᓇᕐᓂᖅ ᓈᒪᔪᒥᒃ ᐃᓕᓐᓂᐊᕈᑎᖏᓐᓄᑦ 
ᒪᓕᒃᖢᓂᒃ,ᐊᖑᒪᓇᒍ ᐊᔪᕈᑕᐅᒋᕗᖅ. 
 
ᓄᓇᕗᒥ ᖃᓪᓗᓈᑦ ᖁᕝᕙᓯᐅᑎᖓᓐᓄᑦ ᐃᑲᔪᖅᐳᖅ ᑕᒪᓐᓇ, ᐃᓄᐃᑦ ᐊᔪᖅᑐᖅ ᖃᓪᓗᓈᓂᑦ ᐊᔪᕐᓂᖅᓴᑦ. 
ᐃᓄᖕᓂᑦ ᐃᓕᓐᓂᐊᖅᑐᓂᑦ ᓴᐱᓕᐅᑕᐅᕙᒃᐳᖅ ᑕᓐᓇ ᐅᒃᐱᕆᔭᐅᓕᕋᖓᒥ. 
 
ᑖᒪᓐᓇ ᐃᓕᓐᓂᐊᕈᑎᓂ ᐃᓄᒃᑎᑐᑦ ᓱᓇᐅᖏᔭᐅᓐᖏᓗᐊᖅᑐᖅ ᐃᓕᓐᓂᐊᕈᑎᓂ ᐊᑐᖅᑕᐅᓪᓚᕆᖓᓂ 
ᐊᓯᐅᔾᔪᑕᐅᑎᐅᓕᕆᕗᖅ ᐃᓄᒃᑎᑑᒧᑦ. ᐅᖃᐅᓯᖅ ᐃᓅᓂᖕᒧᑦ ᐊᑕᐅᓯᐅᕗᖅ ᑭᓯᐊᓂ ᐱᔾᔪᐊᖑᕗᖅ 
ᑭᓇᐅᓂᑦᑎᖕᓄᑦ.  
 
ᐃᓕᓐᓂᐊᖅᑐᑦ ᐱᐊᓂᒐᑎᒃ ᓄᖅᑲᖅᐸᒃᑐᑦ ᐃᓕᓐᓂᐊᖅᑕᒥᖕᓂᒃ ᐱᕋᔭᐅᓂᕐᒧᑦ, ᐃᒥᐊᓗᖕᒧᑦ, 
ᐊᒑᔮᕐᓇᖅᑐᓄᑦ, ᒪᓕᒐᓂᒃ ᓱᕋᐃᓂᕐᒧᑦ ᐊᒻᒪᓗ ᐃᓚᒌᑦ ᐋᓐᓂᖅᓯᐅᑎᕙᒃᑐᓄ ᐱᓗᐊᕈᑕᐅᕗᖅ. ᐃᔩᑦᓯᐊᖅ 
ᐱᑖ, ᐃᕐᓯᕙᐅᑕᖅ ᐃᓕᓐᓂᐊᖅᑐᓕᕆᔨᒃᑯᓐᓂ ᑭᓐᖓᓂ ᑐᓴᔨᑲᖅᖢᓂ ᐃᒪᓐᓇ ᐅᕙᖕᓄᑦ 
ᓇᓗᓇᐃᑦᑎᐊᓚᐅᖅᐸᖓ, “ᐃᓕᓐᓂᐊᖅᑐᓂ ᓄᖅᑲᑐᐃᓐᓇᕐᓂᑯᑦ ᓄᓇᒥ ᐃᓅᔪᖕᓇᓐᖏᑉᐳᑦ ᐃᓄᒃᑎᑐᑦ 
ᐊᒻᒪᓗ ᐃᖅᑲᓇᐃᔭᕉᓐᓇᖃᑎᒃ ᐃᓕᓐᓂᐊᖅᓯᒪᔭᒥᖕᓂᒃ. ᒪᕐᕈᐃᓂᒃ ᐃᓚᑰᐅᕐᓂᒃ ᐃᓅᓯᖃᕋᓱᐊᖅᑐᑦ, 
ᓇᓗᓕᐅᒪᔪᑦ ᐃᓂᖃᕋᑎᒃ.” ᐃᓅᓯᐅᓕᖅᑐᖅ ᓄᓇᓕᖕᓂ ᓄᓇᕗᒥ ᑭᓐᖓᓂ ᐊᒻᒪ ᐊᓯᖏᓐᓂ.  
 
ᐃᓕᓐᓂᐊᕐᕖᑦ ᐅᓪᓗᒥ ᓄᓇᕗᒥ ᐃᓅᓯᐅᓕᖅᑐᒥᒃ ᓴᖅᑭᑦᑎᕗᑦ. 1995ᒥ ᓄᓇᕐᔪᐊᕐᒥ ᑲᑎᒪᔨᕐᔪᐊᒃᑯᓐᓂ 
ᑭᒡᒐᖅᑐᐃᔨ, ᕈᑕᐊᕗ ᓯᑕᕙᖕᕼᐊᒐᓐ ᑲᑎᒪᔨᕐᔪᐊᓄᑦ ᓄᓇᑲᖅᑐᑦ ᐱᓂᕐᓗᒃᑕᐅᕙᖕᓂᖏᓐᓂᒃ ᐅᖃᐅᓯᑲᖅᖢᓂ 
ᓄᓇᕗᒥᐅᑦ ᐃᒪᓐᓇ ᐅᖃᐅᓯᖏᑦ, ᐅᓪᓗᒥ ᐃᓅᓯᖏᑦ ᐃᒪᐃᓕᖅᐳᑦ, ᑎᑎᕋᖅᐳᖅ:  
 
  “ᑲᓇᑕᒥᐅᑕᓂᑦ ᓄᓇᑲᖅᑐᓂᑦ ᐃᓄᐃᑦ ᓄᓇᒥᖕᓂ ᐋᓐᓂᐊᖅᑐᓕᕆᓂᒃᑯᑦ ᐊᓐᓇᐅᒪᓂᒃᑯᑦ  
  ᐃᓄᓯᖏᑦ ᑭᖑᕙᓯᖕᓂᖅᐸᒍᕗᑦ ᑲᓇᑕᒥᐅᑕᕐᓂᑦ. ᐃᓄᐃᑦ ᑲᓇᑕᒥ ᓄᓇᑲᖅᑐᓂᑦ  
  ᑐᖁᓴᕋᐃᓚᑦ ᐃᓐᓇᐅᓗᐊᕋᑎᒃ , ᐅᑭᐅᑦ ᖁᓖᑦ ᑲᓇᑕᒥᐅᑕᐅᐊᖃᑎᖏᑦ ᓱᓕ 
  ᐃᓅᑎᓪᓗᖏᑦ ᑐᑯᕙᒃᐳᑦ.  
  ᐊᓐᓇᐅᒪᓂᖓᑦ ᓱᕈᖅᐸᓪᓕᐊᑐᐃᓐᓇᖅᐳᑦ ᖃᐅᔨᓴᖅᑕᐅᓂᒃᑯᑦ ᐅᓪᓗᒥ. ᐅᑭᐅᖅᑕᖅᑐᕐᒥ  
  ᖃᐅᔨᓴᐅᑎᑦ ᓇᓗᓇᐃᖅᓯᕗᑦ ᓂᕿᒋᔭᖏᑦ ᐊᓯᔾᔨᖅᑐᑦ ᓱᕈᕈᑕᐅᓗᐊᖅᐳᑦ, ᐃᓱᒪᖏᓪᓗ  
  ᐋᓐᓂᐊᓕᖅᐸᒃᑐᑦ ᐱᓗᐊᖅᐳᑦ. ᑯᕕᐊᓱᓐᖏᑦᑐᑦ, ᐃᓱᒫᓗᒃᑐᑦ, ᑕᖅᑐᒦᓐᓂᖅ ᐅᑭᐅᒃᑯᑦ,  
  ᑲᑉᐱᐊᓱᖕᓂᖅ ᐊᒻᒪᓗ ᓇᖕᒥᓂᖅ ᑐᖁᓴᕐᓂᖅ ᐊᑐᕐᓂᖅᐹᑦ. ᐃᓄᐃᑦ ᓯᕗᓕᖅᑎᖏᑦ  
  ᐃᓱᒪᑲᖅᐳᑦ ᐃᒡᓗᑭᒃᓴᕐᓂᖅ, ᐃᓗᖃᓐᖏᓐᓂᖅ, ᐃᓕᓐᓂᐊᖅᓯᒪᓐᖏᓐᓂᖅ, ᐋᓐᓂᐊᕐᓂᖅ  
  ᐊᒻᒪ ᓇᖕᒥᓂᖅ ᑐᖁᓴᖅᐸᕐᓂᖅ ᐱᓂᖅᐸᒍᕗᑦ ᐅᓪᓗᒥ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ  
  ᖃᐅᔨᔭᐅᖅᑯᔨᓇᓂ ᐱᓕᕆᐊᖑᓐᖏᑉᐳᖅ, ᐋᖅᑭᐅᒪᒋᐊᕐᓗᒍ.”    
 
ᐅᖃᐅᓯᖅ ᐱᔾᔪᑎᑐᐊᖑᓐᖏᑉᐳᖅ, ᓄᑕᖅᑲᑦ ᐃᒡᓗᑭᒃᓴᖅᑐᓂ ᐃᓄᒋᐊᒃᑐᓂ ᐃᒡᓗᑲᖅᐳᑦ, ᐊᒻᒪᓗ ᐃᒡᓗᖏᑦ 
ᐅᖅᑯᓗᐊᖅᑐᑦ. ᓄᑕᕋᖏᑦᑕ ᓇᑉᐸᖏᑦᑕ ᐅᓄᕐᓂᖅᓴᖏᑦ ᓯᐅᑎᖏᑦ ᐋᓐᓂᐊᕋᔪᓛᖑᕗᑦ. ᑐᓴᑦᑎᐊᓐᖏᑦᑐᑦ 
ᐅᓄᖅᐳᑦ ᓄᑕᖅᑲᑦ. (ᐃᓕᓐᓂᐊᖅᑎᑦᑎᔩᑦ ᓂᐱᖅᑯᖅᑐᔾᔪᑎᓂᒃ ᐊᑐᕆᐊᑲᖅᐳᑦ ᐃᓚᖏᑦ 
ᐃᓕᓐᓂᐊᖅᑎᑦᑎᔪᑦ) ᐊᒻᒪᓗ ᐊᒥᓱᑦ ᐅᖃᑦᑎᐊᕈᓐᓇᓐᖏᑦᑐᑦ ᐊᑯᓂ ᑐᓵᑦᑎᐊᓐᖏᒧᑦ.  

ᐃᓕᓐᓂᐊᕈᑎᒥᖕᓂᒃ ᐊᖏᕐᕋᐅᔾᔨᔪᑦ ᐃᒡᓗᒥ ᐃᓄᑲᖅᑐᒥ 12ᓂᒃ 13ᓂᒃ ᓱᖃᐃᒻᒪ ᐊᔪᖦᖤᒃᐳᑦ 
ᐃᓕᓐᓂᐊᕈᑎᓕᕆᓇᓱᐊᖅᑐᑦ. (ᐃᒡᓗᑲᖅᑐᑦ ᓇᑉᐸᖏᑦ ᓄᑕᕋᐅᓪᓗᑎᒃ), ᐃᒡᓗᕈᓯᕐᒥ ᒪᕐᕈᐃᑦ ᑎᓴᒪᑦ 
ᓯᓂᒃᐸᒃᐳᑦ. ᓄᓇᕗᒥ ᐅᑭᐅᒃᑯᑦ ᐃᒃᑭᖑᔪᖅ ᐅᑭᐅᑦ ᓇᑉᐸᖓᑕ ᐅᖓᑖᓂ, ᐃᒡᓗᕈᓯᕐᒥ ᑕᖅᑭᓄᑦ 8ᓄᑦ 
ᓄᔾᔭᐊᓐᖏᑦᑐᑦ, ᐊᒻᒪᓗ ᐃᒡᓗᖃᑎᖏᑦ ᓱᐳᖅᑐᖅᐸᒃᑐᑦ. ᐅᖅᓱᐊᓗᖃᕕᒃ ᐳᔪᖕᒥᒃ ᑐᖁᓐᓇᖅᑐᒥᒃ 
ᐋᓐᓂᓕᕐᓇᖅᑐᒥᒃ ᓯᐊᒻᒪᒃᑎᕈᓐᓇᕆᕗᖅ. ᐃᓕᓐᓂᐊᖅᑐᑦ ᐱᐊᓂᒍᓐᓇᖅᐸᒃᑐᑦ ᐃᓕᓐᓂᐊᖅᑕᒥᖕᓂᒃ ᐊᒃᓱᐊᓗᒃ 
ᐅᐱᖕᓇᖅᐳᑦ, ᐃᓅᓯᖏᑦ ᐊᒃᓱᕈᐃᓐᓇᖅᑐᑦ. ᐱᐊᓂᒃᑐᑦ, ᐊᖓᔪᖅᑳᖏᑦ ᐊᒻᒪᓗ ᓄᓇᓖᑦ ᐊᔪᓐᖏᑦᑐᑦ, 
ᐊᔪᕈᑎᖏᑦ ᐅᓄᕐᒪᑕ. 
 
ᐃᓕᓐᓂᐊᕈᑎᐅᔪᑦ ᐊᑐᖅᑕᐅᔪᑦ ᐊᔪᕐᓇᐅᑎᒋᖅᑯᔨᓗᐊᖅᐸᖓ ᐅᕙᖕᓄᑦ ᐃᒪᓐᓇ, ᐃᓕᓐᓂᐊᕈᑏᑦ 
ᖃᓪᓗᓈᓄᑦ ᐊᒻᒪ ᖃᓗᓈᓂ ᓄᓇᑲᖅᑐᓄᑦ ᓴᓇᔭᐅᓯᒪᔪᑦ ᐊᑐᖅᑕᐅᕗᑦ, ᐃᓄᒃᑎᑐᑦ ᐅᖃᐅᓯᑲᖅᑐᓄᑦ 
ᐋᖅᑭᒃᓯᒪᓐᖏᑉᐳᑦ. ᐅᖃᐅᓯᐅᑐᐃᓐᓇᖅᑐᑦ ᐃᓕᓐᓂᐊᕐᓂᖅ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ 
ᐱᓂᕋᖅᑕᐅᓪᓗᓂ ᓱᓕᓐᖏᑦᑐᖅ, ᓇᓕᐊᓐᓂᒃ ᐃᓗᐊᑦᑐᒥᒃ ᐊᑐᕋᑎᒃ. ᒪᒃᑯᒃᑐᓂᒃ ᖃᓪᓗᓈᐅᔭᕐᓂᒃᑯᑦ 
ᐃᓕᓐᓂᐊᖅᑎᑦᑎᓐᖏᑦᑐᑦ ᐊᑑᑎᑲᖅᑐᓂᒃ (ᐃᓕᓐᓂᐊᕈᑎᖏᑦ ᑭᖑᕙᖅᓯᒪᐃᓐᓇᒧᑦ ᐊᓐᖑᑎᔪᓐᓇᓐᖏᑦᑐᑦ, 
ᖃᓪᓗᓈᑐᑦ ᐃᓕᓐᓂᐊᕈᑎᓂᒃ), ᐊᒻᒪᓗ ᐃᓄᒃᑎᑐᑦ ᐃᓕᓐᓂᐊᕈᑎᖏᑦ (ᓄᖅᑲᕕᖃᕋᒥᒃ 
ᐊᓐᖑᑎᔪᓐᓇᓐᖏᒃᑭᕗᑦ ᐃᓗᐃᑦᑐᒥᒃ ᐃᓄᒃᑎᑐᑦ).  
 
ᐅᑭᐅᕆᓕᖅᑕᑦᑎᖕᓂ ᐃᓕᓐᓂᐊᕈᑏᑦ ᐱᕙᓪᓕᖅᑐᒑᓗᐊᑦ ᐃᓕᓐᓂᐊᕐᕕᖕᓂ. ᑭᓯᐊᓂ ᐋᖅᑭᐅᑎᑦ 
ᐱᕙᓪᓕᐊᔪᒥᒃ ᓴᖅᑭᑉᐸᓪᓕᐊᓐᖏᑉᐳᑦ. ᐋᖅᑭᐅᑎᐅᓇᔭᖅᑐᑦ ᐃᒃᓯᖕᓇᖅᑕᐅᑐᐃᓐᓇᕆᐊᖏᑦ 
ᐊᑦᑕᕐᓇᖓᓕᖅᐳᖅ. ᐅᖃᐅᓯᖅ ᐃᓄᒃᑎᑐᑦ ᐊᓯᐅᕙᓪᓕᐊᔪᒥᓇᖓᓕᖅᑐᖅ. ᓄᓇᕗᒥ ᐃᒃᐱᖕᓇᕐᓂᐊᖅᑐᖅ 
ᐅᖃᐅᓯᑐᖃᖓᑦ ᐊᓯᐅᓕᖅᐸᑦ, ᓱᒃᑲᔪᒥᒃ ᓄᓇᓕᐅᔪᓂ ᐊᓯᐅᔪᓐᓇᖅᑐᖅ. 
 
ᐃᒪᓐᓇ ᐊᐱᕆᔪᓐᓇᖅᐸᕐᒪ: ᖃᓪᓗᓈᑐᑦ ᐃᓕᓐᓂᐊᖅᑎᑦᑎᑐᐃᓐᓇᓕᕆᑦᓯ ᐃᓕᓐᓂᐊᕐᕕᖕᓂ, ᐃᓄᒃᑎᑐᑦ 
ᐊᖏᕐᕋᒥᖕᓂ ᐊᑐᖅᑕᐅᓂᐊᖅᐳᖅ? ᑕᓐᓇ ᐃᓱᒪᒋᓯᒪᔭᕋ, ᑭᓯᐊᓂ ᑖᒪᓐᓇ ᐱᔭᕆᐊᖃᓐᖏᑉᐳᒍᑦ ᐊᒻᒪ 
ᐊᑐᕆᐊᖃᕋᓂ. ᓯᕗᓪᓕᖅ, ᐃᓕᓐᓂᐊᖅᑎᑦᑎᔩᑦ ᐅᒃᐱᕆᔭᑲᖅᐳᑦ ᓱᕈᓯᐅᑉ ᐅᖃᐅᓯᑐᖃᖓ ᑐᓐᖓᕕᐅᔪᖅ 
ᐃᓕᓐᓂᐊᕐᓂᐅᑉ ᐃᓕᑦᑐᕐᓂᐅᑉ ᐃᓗᐊᓂ. ᐊᑐᖅᖢᖑ ᐃᓕᓐᓂᐊᕈᑎᓂ ᐃᓕᑦᑎᖕᓇᖅᑐᖅ ᑐᑭᓯᓇᕋᒥ. 
ᖃᓪᓗᓈᑐᑦ ᐃᓕᓐᓂᐊᑦᑎᐊᖁᖑᖕᓂ ᓄᑕᕋᖅ, ᐅᖃᐅᓯᖓᒍᑦ ᐃᓄᒃᑎᑐᑦ ᑐᓐᖓᕕᓕᐅᖅᑲᕆᐊᑲᖅᐳᖅ, 
ᐃᓕᓐᓂᐊᕈᑎᒋᓗᓂᐅᒃ, ᐱᓕᒻᒪᒃᓴᕐᓂᖓᓂ.ᐅᖃᐅᓯᕐᒥᖕᓂᒃ ᖃᐅᔨᒪᑦᑎᐊᖅᑐᑦ ᐃᓕᓐᓂᐊᑦᓲᔭᕈᓐᓇᖅᐳᑦ. 
ᑐᒡᓕᐊᑦ, ᖃᓪᓗᓈᑐᑦ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᕋᓂᒃᑯᑎᒃ, ᒐᕙᒪᒃᑯᓐᓂ ᓴᓇᓕᕈᑎᒃ ᐃᓄᒃᑎᑐᑦ 
ᐱᓕᕆᐊᒥᖕᓂᒃ ᐊᐅᓚᑦᑎᔨᒋᐊᖃᓂᐊᖅᑐᑦ. ᐱᖓᓱᐊᑦ, ᐃᓄᒃᑎᑐᑦ ᐅᖃᐅᓯᖅ ᐃᓄᐃᑦ ᑐᓐᖓᕕᖓᑦ 
ᐃᓅᓂᕐᒥᖕᓄᑦ, ᑭᓇᐅᓂᕐᒥᖕᓄᑦ. 
 
ᐃᓕᓐᓂᐊᕈᑎᐅᔪᑦ ᖃᓪᓗᓈᑐᐃᓐᓇᖅ ᐱᓕᕆᐊᖑᑯᓐᖏᑉᐸᒃᑲ ᓱᓕ: ᐊᑐᕆᐊᓚᐅᖅᓯᒪᕙᕗᑦ ᓯᕗᓪᓕᕐᒥ. 
ᐊᔪᖅᑐᖅ. ᐊᓪᓚᑦ ᐃᓕᓐᓂᐊᕕᖏᓐᓂ ᓱᕋᐃᓂᑯ ᓄᑕᖅᑲᓂᒃ. ᓄᓇᕗᒥ ᖁᐅᓪᓗᖅᑐᕐᒥ ᐊᒻᒪ 
ᐃᖃᓗᒃᑐᑦᑎᐊᓂ ᖃᓪᓗᓈᑐᐃᓐᓇᖅ ᐃᓕᓐᓂᐊᖅᑐᑦ ᐱᐊᓂᒃᐸᓐᖏᒃᑭᕗᑦ. ᐅᕿᐅᑦ ᐱᖓᓱᑦ ᐃᓄᒃᑎᑐᑦ 
ᐃᓕᓐᓂᐊᖅᑐᑦ ᓄᓇᓕᖕᓂ ᐊᓯᖏᓐᓂ ᐊᔾᔨᒋᕙᖏᑦ.  
 
ᐃᓕᓐᓂᐊᕈᑎᒃ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᐊᑲᐅᓚᖑᕗᖅ.  
 
ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᑕᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ ᖃᐅᔨᒪᔩᑦ ᐊᖏᖅᖢᑎᒃ 
ᐃᓕᓐᓂᐊᕐᓂᖅ ᒪᕐᕈᐃᕐᓂᒃ ᐅᖃᐅᓰᐃᖕᓂᒃ ᐊᑐᕆᐊᑲᖅᐳᖅ, ᐃᓕᓐᓂᐊᓕᕆᐊᕈᑎᒃ ᒎᓖᑦ 12ᒧᑦ 
ᐊᑐᐃᓐᓇᕐᓗᑎᒃ ᐅᖃᐅᓰᒃ. ᐃᓄᒃᑎᑐᑦ ᐃᓕᓐᓂᐊᕈᑎᐅᕗᖅ ᓯᕗᓪᓕᐅᔪᒥ ᐱᒋᐊᖅᑐᓂᑦ ᒎᓖᑦ 3ᒧᑦ, ᐊᒻᒪᓗ 

ᓄᖅᑲᐅᑕᐅᓐᖏᓪᓗᓂ ᒎᓖᑦ 4ᒥᑦ ᖁᒻᒧᑦ, ᖃᓪᓗᓈᑐᑦ ᐃᓄᑦᑎᑐᓪᓗ ᒎᓖᑦ 12ᒧᑦ ᐃᓕᓐᓂᐊᖏᓐᓇᕐᓗᑎᒃ 
ᐱᖁᔭᐅᕗᑦ. 
 
ᐃᓕᓐᓂᐊᖅᑕᐅᔪᑦ ᐅᖃᐅᓯᕐᒥ ᐊᑐᖅᑕᐅᔪᒥ ᐃᓕᓐᓂᐊᕈᑎᓂ ᐊᔾᔨᒌᔾᔭᐊᓐᖏᑉᐳᑦ. ᐃᓄᐃᑦ ᐱᖅᑯᓯᖏᑦ, 
ᐅᖃᐅᓯᖏᑦ, ᓄᓇᖏᑦ ᓄᓇᕗᒥ ᐃᓕᓐᓂᐊᖅᑕᐅᕗᑦ ᐃᓄᒃᑎᑐᑦ. ᐊᒻᒪᓗ ᐊᑐᕐᓂᑯᐃᑦ ᐃᓅᓯᕐᒥ ᐃᓄᒃᑎᑐᑦ 
ᐃᓕᓐᓂᐊᖅᑕᐅᔪᓐᓇᖅᐳᑦ, ᖃᓪᓗᓈᑦ ᑎᑭᕋᕐᓂᖏᑦ, ᑲᓇᑕᒥ ᐊᑐᖅᓯᒪᔪᑦ ᐊᕐᕕᖅᓯᐅᑦᑎᑦ 
ᑎᕆᒐᓂᐊᖅᓯᐅᑏᑦ, ᓄᓇᑕᕋᓱᖕᓂᖅ ᐊᒻᒪᓗ ᐅᓪᓗᒥ ᐃᓄᐃᑦ ᓴᓇᐅᖓᖏᑦ, ᓴᓇᓐᖑᐊᑦ, ᐱᓐᖑᕈᑎᑦ ᐊᒻᒪ 
ᑕᕐᕆᔭᐅᑎᑦ. ᐃᓅᓯᓕᕆᓂᖅ ᐃᓄᒃᑎᑐᑦ ᐃᓕᓐᓂᐊᖅᑕᐅᔪᓐᓇᖅᐳᑦ. ᓈᓴᐅᑎᑦ ᐊᒻᒪ ᖃᐅᔨᓴᐅᑎᑦ 
ᖃᓪᓗᓈᑐᑦ ᐃᓕᓐᓂᐊᖅᑕᐅᓗᑎᒃ.  
 
ᓄᓇᓖᑦ ᓄᓇᕗᒥ 27ᖑᕗᑦ, ᐊᑐᓂ ᐊᑐᕆᐊᑲᖅᑐᓂᒃ ᐊᑲᐅᓚᕐᓂᒃ ᐋᖅᑭᒃᓱᐃᔭᕆᐊᑲᖅᐳᑦ ᐃᓕᓐᓂᐊᕐᕕᓂ 
ᐊᑐᕐᓂᐊᖅᑕᒥᖕᓂᒃ. ᕿᑎᖕᒥᐅᓂ ᖁᓪᓗᖅᑐᕐᒥ ᐊᒻᒪ ᐃᖃᓗᒃᑐᑦᑎᐊᕐᒥ ᐃᓄᒃᑎᑐᑦ ᐊᓯᐅᔨᓕᓕᖅᑐᑦ 
ᐃᓄᒃᑎᑐᑦ ᐅᖃᕆᐅᖅᓴᓂᖅ ᐃᓕᓐᓂᐊᖅᑎᑕᐅᓇᔭᖅᐳᖅ. 
 
ᓄᓇᕗᒥ ᐃᓄᖕᓂᒃ ᐃᓕᓐᓂᐊᖅᑎᑦᑎᔨᓂᑦ ᐊᒥᒐᖅᐳᑦ. ᐃᓕᓐᓂᐊᖅᑎᑦᑎᔩᑦ 35ᐳᓴᖏᑦ ᐃᓄᑦᑎᑐᑦ 
ᐅᖃᕈᓐᓇᖅᐳᑦ, ᐃᓕᓐᓂᐊᖅᑎᑦᑎᔨᐅᓂᑯᑦ ᐃᓐᓇᐅᓕᕋᒥᒃ ᓄᖅᑲᖅᐸᓪᓕᐊᔪᑦ ᐃᓄᖕᓂᑦ 
ᐅᓄᕈᓐᓂᖅᐸᓪᓕᐊᔾᔪᑕᐅᕗᑦ ᐃᓕᓐᓂᐊᖅᑎᑦᑎᔨᓂᑦ. ᐃᓄᐃᑦ ᐊᕐᓇᐃᑦ ᐃᓕᓐᓂᐊᖅᑎᑦᑎᔨᐅᔪᑦ (ᐃᓚᑲᖅᑐᑦ 
ᐊᓱᕈᖅᑐᑦ) ᓄᖅᑲᖅᐸᒃᑭᕗᑦ, ᐊᓯᖏᑦ ᐊᓯᖏᓐᓄᑦ ᐱᓕᕆᐊᖅᑕᖅᐳᑦ. ᐃᓕᓐᓂᐊᖅᑎᑦᑎᔩᑦ 
ᐃᓕᓐᓂᐊᖅᓯᒪᓪᓚᕆᒃᑐᓂ ᐱᐊᓂᒃᓯᒪᕙᒃᐳᑦ ᐅᓄᕐᓂᖅᓴᑦ ᐃᓄᐃᑦ. ᐃᓕᓐᓂᐊᕐᓂᖅ ᐃᓕᔭᐃᔨᐅᓂᕐᒧᑦ 
ᐱᒋᐊᒃᑲᓐᓂᕆᐊᖃᓕᖅᐳᖅ, ᐃᓚᔭᕆᐊᖃᓕᖅᐳᑦ ᐅᓄᕐᓂᖏᑦ. ᐊᓯᐊᒍᑦ ᐃᓕᓐᓂᐊᖅᑎᑦᑎᔨᓂᒃ 
ᐱᔭᕆᐊᑲᖅᐳᑦ, ᐃᓐᓇᐃᑦ ᐃᓄᒃᑎᑐᑦ ᐅᖃᕈᓐᓇᑦᑎᐊᖅᑐᑦ ᓄᓇᑲᖅᐳᑦ ᓄᓇᓕᖕᓂ. ᐅᑭᐅᖅ ᐊᑕᐅᓯᖅ 
ᐃᓕᓐᓂᐊᖅᑎᑦᑎᔨᐅᓂᕐᒥ ᓄᓇᒥᖕᓂ ᐃᓕᓐᓂᐊᕈᓐᓇᖅᐳᑦ, ᐃᓄᒃᑎᑐᑦ ᐃᓕᔭᐃᓂᐊᕐᓗᑎᒃ ᐱᐊᓂᒃᑯᑎᒃ. 
ᓄᓇᓕᖕᓂ ᓴᓇᔪᓐᓇᖅᑐᑦ, ᓴᓇᓐᖑᐊᖅᑎᑦ, ᓴᓇᔩᑦ ᐃᓕᓐᓂᐊᖅᑎᑦᑎᔪᓐᓇᕆᕗᑦ ᐱᓕᕆᐊᒥᖕᓂᒃ. ᓄᓇᒥ 
ᐃᓅᔪᖕᓇᕐᓂᖅ ᐃᓕᓐᓂᐊᖅᑕᐅᒋᐊᖃᕆᕗᖅ. ᐊᖑᓇᓱᒃᑎᐅᔪᑦ ᓄᓇᒥ ᐊᓐᓇᐅᒪᓂᖅ ᐊᓯᐅᑦᑕᐃᓕᓂᖅ 
ᐊᖑᓇᓱᖕᓂᖅ ᐃᓕᓐᓂᐊᖅᑎᑦᑎᔾᔪᑎᒋᔪᓐᓇᖅᐸᖓᑦ. ᐃᓕᓐᓂᐊᖅᓯᒪᔪᓂᒃ ᐃᓕᓐᓂᐊᖅᑎᑦᑎᔨᓂᒃ 
ᐃᓕᓐᓂᐊᖅᑎᑦᑎᓂᖏᓐᓂᒃ ᓄᓇᑲᖅᑐᑦ ᑖᒪᓐᓇ ᐊᑐᖅᑕᐅᔪᓐᓇᖅᐳᑦ. ᐃᓕᓐᓂᐊᕕᐅᑉ ᐃᓗᐊᓂ ᐃᓄᒃᑎᑐᑦ 
ᐃᓕᓐᓂᐊᕆᐊᑲᖅᑐᑦ ᐱᖏᐊᖅᑕᐅᔪᓐᓇᖅᐳᑦ ᓄᓇᑲᖅᑐᓂᑦ. 
 
ᐅᖃᐅᓯᕐᒧᑦ “ᐃᕙᕝᕖᑦ” ᐊᑐᖅᑕᐅᔪᑦ ᓂᐅ ᔩᓚᖕᒥ ᐃᓚᒌᓕᒫᓂᒃ ᐃᓕᓐᓂᐊᖅᑎᑦᑎᔪᑦ ᐃᓕᓐᓂᐊᖅᑎᐅᔪᑦ, 
ᐃᓕᓐᓂᐊᖅᑎᑦᑎᑲᑦᑕᐅᑎᔪᑦ ᐃᓄᖕᓂᑦ ᐃᓄᒃᑎᑐᑦ ᐊᑐᖅᑕᐅᔪᓐᓇᖅᑐᖅ. ᓄᓇᓕᖕᓂᑦ ᐃᓕᓐᓂᐊᕐᓂᖅ 
ᐱᓕᕆᐊᖑᔪᓐᓇᖅᐳᖅ. 
 
ᐅᓇ ᑎᑭᑕᐅᓇᓱᒃᑐᖅ ᐃᓱᒪᒋᓗᒍ, ᑲᓇᑕᒥ ᐃᓕᓐᓂᐊᕋᓂᒃᐸᒃᑐᑦ ᐊᖑᔭᐅᒋᐊᓪᓗᑎᒃ ᐃᓄᖕᓂᑦ ᓄᓇᕗᒥ. 
 
ᐃᓕᓐᓂᐊᕐᓂᖅ ᐅᖃᐅᓯᕆᔭᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑕᕆᐊᑲᖅᑐᓂᒃ ᐅᖃᐅᓯᑲᖅᑯᔨᓐᖏᑉᐳᖅ. ᑭᓯᐊᓂ 
ᐃᓕᓐᓂᐊᕋᓂᒃᐸᓪᓕᐊᔪᑦ ᐃᓕᑦᑎᕙᓪᓕᐊᕗᑦ ᐃᖅᑲᓇᐃᔭᕐᓂᖕᒥᒃ ᐊᒻᒪᓗ ᓱᒃᑯᐅᓂᐃᖏᓐᓂᒃ 
ᑎᖑᓯᑦᑕᑐᐃᓐᓇᕋᑎᒃ, ᐃᓱᒪᑕᐅᔪᓄᑦ ᐱᒋᐊᕈᓐᓇᖅᐳᑦ ᐃᓕᓐᓂᐊᖅᓯᒪᒍᑎᒃ, ᒐᕙᒪᒃᑯᓐᓂ ᓴᓈᓂ. 
ᓯᕗᓕᐅᖅᑎ ᐹ ᐅᖃᓕᖅ ᐅᑲᖅᓯᒪᕗᖅ,”ᐅᒃᐱᕆᕙᕋ ᐃᓕᓐᓂᐊᖅᓯᒪᓂᖅ ᐃᓄᖕᓂᑦ ᐊᖅᑯᑎ ᐱᕈᕈᑎᒃ 
ᓯᕗᓂᒃᓴᖃᐅᑎ.” ᐊᖏᖅᐳᖓ, 23 ᐊᖏᕈᑎ ᐃᓄᖕᓂᒃ ᐱᓕᕆᐊᓄᑦ ᐱᖏᐊᕈᑎᐅᔪᖅ ᐸᕐᓇᒃᓯᒪᔭᓄᑦ 
ᒪᒃᐱᖅᓯᒪᕗᖅ. ᒐᕙᒪᒃᑯᓐᓂ ᐊᒻᒪ ᐊᓯᖏᓐᓂ ᐱᓕᕆᐊᓄᑦ ᐸᕐᓇᐅᑎ ᐱᓕᒻᒪᒃᓴᐅᑎ.  

ᐃᓄᐃᑦ ᓄᑕᖅᑲᑦ ᑕᒪᕐᒥᒃ ᐃᓕᓐᓂᐊᕋᓂᖕᓂᐊᓕᖅᐳᑦ ᐅᖃᓐᖏᑉᐳᒍᑦ, ᑭᓯᐊᓂ ᐅᓄᕐᓂᖅᓴᑦ 
ᐊᖅᑯᓯᐅᕆᐊᑲᖅᐸᕗᑦ ᐱᐊᓂᖕᓂᕐᒧᑦ. ᓄᓇᕗᒥ ᐃᓕᓐᓂᐊᕈᑎ ᐃᖅᑲᓇᐃᔮᓄᑦ ᑐᕋᑐᐃᓐᓇᕐᓗᒍ 
ᐱᓐᖏᑉᐳᒍᑦ. ᐃᓄᐃᑦ ᐊᖑᓇᓱᒃᑎᐅᔪᒪᔪᑦ ᐊᒻᒪ ᓴᓇᔨᐅᓗᑎᒃ ᐃᓕᓐᓂᐊᕐᕕᖕᒥ ᐸᕐᓇᒃᑕᐅᔭᕆᐊᖃᕆᕗᑦ.  
 
ᐃᓄᒃᑎᑐᑦ ᐊᓯᐅᖁᓐᖏᒧᑦ ᐱᑐᖃᕕᓂᐅᕐᒪᑦ, ᐆᒻᒪᖅᑎᒋᐊᖓᕐᖢᒍ ᐃᓅᓯᕆᔭᐅᔪᓂ ᐅᓪᓗᒥ 
ᐊᑐᑦᑎᐊᕐᓂᐊᕐᒪᑦ. ᐃᓕᓐᓂᐊᕈᑎᓪᓗ ᐱᐊᓂᖑᓐᓇᕐᓂᐊᕐᒪᑕ. ᐅᖃᐅᓯᖅ ᐊᓯᐅᓕᖅᑐᖅ ᐆᒻᒪᖅᑎᒋᐊᖅᐳᖅ 
ᐊᒻᒪᓗ ᖃᓪᓗᓈᑐᑦ ᐃᓕᓐᓂᐊᖅᑕᐅᔪᖅ ᖁᕝᕙᕆᐊᖅᐳᖅ. ᐅᖃᐅᓯᖅ ᐃᓄᒃᑎᑐᑦ ᐊᖏᕐᕋᕆᔭᐅᔪᓂ ᐊᒻᒪ 
ᐃᓕᓐᓂᐊᕐᕕᖕᓂ ᐊᑐᖅᑕᐅᓂᖓ ᐅᑎᖅᐸᑦ, ᐃᓄᑦᑎᑐᑦ ᐊᒻᒪ ᖃᓪᓗᓈᑐᑦ ᐅᖃᐅᓯᖅ 
ᐊᔪᓐᓇᖏᓐᓂᖅᓴᐅᓗᓂ ᐃᓕᓐᓂᐊᑦᑎᐊᕐᓂᖅᓴᐅᓂᐊᖅᐳᑦ ᓄᑕᖅᑲᑦ.  
 
ᐅᖃᐅᓯᖅ ᓈᒪᔪᖅ ᐃᓗᐃᖅᑐᖅ ᐊᒻᒪᓗ ᐃᓕᓐᓂᐊᑦᑎᐊᕐᓂᖅ ᐊᑕᐅᓯᐅᕗᒃ. ᐃᓄᒃᑎᑐᑦ ᐃᓕᓐᓂᐊᕐᕕᖕᒥ 
ᐊᑐᑦᑎᐊᕐᓂᖅ, ᐊᖏᕐᕋᒥ ᐊᒻᒪ ᓄᓇᓕᖕᓂ ᐋᖅᑭᐅᑎᐅᔪᓐᓇᖅᐳᖅ ᐅᖃᐅᓯᕐᒥᒃ ᐃᓄᒃᑎᑐᑦ ᐊᒻᒪ ᖃᓪᓗᓈᑐᑦ 
ᐃᓕᓐᓂᐊᕈᑕᐅᑎᓪᓗᖏᑦ.    
 
ᐃᓄᐃᑦ ᑖᒪᓐᓇ ᐅᖃᐅᓯᐅᔪᓂᒃ ᐊᑐᓪᓗᑎᒃ ᐃᓕᓐᓂᐊᕐᕕᖕᓂ ᐊᑐᖁᔨᕗᑦ. ᑲᓇᑕᒥᐅᑕᑦ 
ᐃᑲᔪᖅᓱᐃᔭᕆᐊᑲᖅᐳᑦ, ᐋᖅᑭᐅᑎᓯᐅᖅᑐᓂᒃ. ᐊᑯᑭᑦᑐᓂ ᕿᒥᕐᕈᐊᖅᓯᒪᕗᑦ (ᑲᖥᖦᖡᑦ 
ᐅᖃᐅᓯᖏᑦ)ᐃᓕᓐᓂᐊᖅᑕᐅᑎᓪᓗᒍ ᐃᓕᓐᓂᐊᕐᕕᓂ, ᐃᖃᔪᑎᐅᔪᖅ ᖃᓪᓗᓈᑐᑦ ᑖᓂᓯᑐᑦ ᐊᒻᒪ ᑲᖥᖦᖡᑐᑦ 
ᐅᖃᕈᓐᓈᓂᓐᖏᑦᑐᓄᑦ ᐋᖅᑭᐅᑎᐅᒋᐊᖅᖢᓂ. ᐅᖃᐅᓯᒥᖕᓂᒃ ᐅᖃᕈᓐᓇᑦᑎᐊᕋᒥᒃ 
ᐃᓕᓐᓂᐊᕋᓂᖑᓐᓇᖅᐸᒃᑐᑦ ᐅᓄᖅᑐᑦ, ᖃᓪᓗᓈᑐᑦ ᐊᔪᕐᓂᖅᓴᐅᒐᓗᐊᖅᖢᑎᒃ. ᓯᓚᑦᑐᖅᓴᕐᕕᖕᒧᑦ 
ᐅᐸᓐᖏᑦᑐᑦ, ᐱᐊᓂᒃᓯᒪᔪᓐᓇᖅᐸᓕᖅᐳᑦ, ᓄᖅᑲᑐᐃᓐᓇᕋᔭᓚᐅᖅᑐᑦ.  
 
ᓄᓇᕗᑦ ᑲᓇᑕᐅᑉ ᕿᑎᐊᓂᑉᐳᖅ, ᑲᓇᑕᒥᐅᑦ ᐃᓄᐃᑦ ᐅᓄᕐᓂᖅᓴᑦ ᓄᓇᕗᒥ ᓄᓇᑲᖅᐳᑦ, ᕿᑎᕐᒥᐅᓂᓗ 
ᖁᓪᓗᖅᑐᕐᒥ ᐊᒻᒪᓗ ᐃᖃᓗᒃᑐᑦᑎᐊᓂ ᖃᓪᓗᓈᑐᑦ ᐅᑲᖅᑐᑦ ᐊᖏᕐᕋᒥᖕᓂ ᐊᒻᒪ ᐃᓕᓐᓂᐊᕐᕕᓂ, 
ᐃᓄᒃᑎᑐᑦ ᐃᓕᓐᓂᐊᖅᐸᓪᓕᐊᓕᕆᐊᑲᖅᐳᑦ ᐃᓕᓐᓂᐊᕕᖕᓂ. ᐅᖃᐅᓯᑐᖃᒥᖕᓂᒃ ᐊᔪᓐᖏᒃᑯᑎᒃ ᖃᓪᓗᓈᑐᑦ 
ᐃᓕᓐᓂᐊᑦᑎᐊᕈᓐᓇᕐᓂᖅᓴᐅᓂᐊᖅᑐᑦ ᐅᒃᐱᕆᔭᐅᔭᕆᐊᑲᖅᐳᑦ. ᓄᓇᕐᔪᐊᕐᒥ ᑲᓪᓗᓈᑐᑦ ᐅᖃᐅᓯᖅ 
ᐊᑐᖅᑕᐅᓂᖅᐸᖅ ᐃᓕᑦᑎᐊᕆᐊᑲᖅᑕᖓᑦ, ᐸᕐᓇᒃᑕᐅᓗᓂ. ᓄᓇᕗᒃᑯᑦ ᒐᕙᒪᖏᓐᓂ ᐅᖃᐅᓯᖅ 
ᐊᑐᖅᑕᐅᖏᓐᓇᕐᓂᐊᖅᑐᖅ ᓇᓗᓇᓐᖏᒃᑭᕗᖅ, ᖃᓪᓗᓈᑐᑦ. ᑭᓯᐊᓂ ᐸᕐᓇᒋᐊᖃᕆᕗᒍᑦ, ᓄᓇᕗᑦ 
ᒐᕙᒪᒃᑯᖏᑦ ᐃᓄᒃᑎᑐᑦ ᐊᐅᓚᓕᕈᒪᖅᑐᓂᒃ. 
 
ᐊᐱᕆᔪᓐᓇᕆᕗᒍᑦ ᐃᒪᓐᓇ, ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᖏᑦ ᑖᒪᓐᓇ ᐃᓕᓐᓂᐊᕕᖕᓂᒃ ᐊᐅᓚᑦᑎᓐᖏᓚᑦ? 
ᓄᓇᕗᑦ ᒐᕙᒪᒃᑯᖏᑦ ᓴᖅᑭᓴᖅᐳᑦ ᐅᑭᐅᑦ ᐃᒻᒪᑦᑎᐊᑦ. ᐅᓪᓗᒥ ᑖᒪᓐᓇ ᐋᖅᑭᒋᐊᕈᓐᓇᓐᖏᑉᐳᑦ, 
ᐋᖅᑭᐅᑎᓂᒃ ᑮᓇᐅᔭᑲᓐᖏᓐᓇᒥᒃ.  
 
ᐃᓕᓐᓂᐊᖅᑐᓄᑦ ᐊᑐᓕᖁᔭᕋ ᐅᖃᐅᓯᕆᔭᖓ ᐊᑐᓕᕆᐊᕈᓂ ᐊᑭᑐᔪᖅ, ᓄᓇᕗᑦ ᒐᕙᒪᒃᑯᖏᑦᑕ 
ᑮᓇᐅᔭᖏᑦ ᓈᒻᒪᓐᖏᑉᐳᑦ ᐊᒻᒪᓗ ᐱᑕᖃᕋᑎᒃ. ᐃᓄᖕᓂᒃ ᓄᓇᑲᖅᑐᓂᒃ ᐸᕐᓇᐅᑎᔪᖅ ᑕᓐᓇ. ᓄᓇᕗᑦ 
ᒐᕙᒪᒃᑯᖏᑦ ᐃᓚᖓᓂᒃ ᐊᑭᓖᔭᕆᐊᑲᖅᐳᑦ ᑭᓯᐊᓂ ᐅᓄᕐᓂᖅᓴᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐊᑭᖅᑕᐅᔭᕆᐊᑲᖅᐳᖅ.  
 
ᐊᖏᕈᑎᑦ ᐱᓕᕆᐊᖑᑎᓪᓗᖏᑦ 1993ᒥ ᐊᒻᒪᓗ 1999ᒥ ᑕᓐᓇ ᓇᓗᓇᓚᐅᖅᐳᖅ. ᒐᕙᒪᒥᒃ ᓄᑕᕐᒥᒃ 
ᓴᖅᑭᑦᑎᓕᓚᐅᖅᐳᒍᑦ ᐃᓄᖁᑎᖏᑦ ᐃᓄᒃᑎᑐᑦ ᐅᖃᐅᓯᑲᖅᑐᓄᑦ, ᓱᓇᐅᕝᕙ ᓄᓇᖏᓐᓂ 
ᐅᓄᓐᖏᓐᓂᖅᓴᓂᑦ ᖃᓪᓗᓈᐅᔭᖅᑐᓂᑦ ᐊᒻᒪ ᑕᑕᖅᑑᔭᖅᑐᓂᑦ ᐊᐅᓚᑕᐅᓂᐊᖅᑐᑦ. ᐅᑭᐅᖅ 2008ᒥ 

ᒐᕙᒪᒃᑯᑦ ᓴᓇᔨᖏᑦ 85ᐳᓴᓐ ᐃᓅᓂᐊᕋᓱᒋᓪᓗᑎᒍ ᓇᓗᓇᐅᑦᑕᖅᖢᑕ. ᐅᓪᓗᒥ ᑕᓐᓇ 
ᑭᖑᕙᕆᐊᖅᓯᒪᓕᖅᐳᖅ 2020ᒧᑦ, ᑭᓯᐊᓂ ᒪᓐᓇ ᐋᖅᑭᒋᐊᓕᕈᑦᑎᒍ ᑎᑭᑦᑐᓐᓇᖅᑕᕗᑦ.  
 
ᐅᖃᐅᓰᒃ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᐊᑕᐅᑦᑎᒃᑯᑦ ᐊᑐᖅᑕᐅᓂᐊᖅᐸᑎᒃ, ᐱᓕᕆᐊᒃᓴᕗᑦ ᐱᔭᕆᑐᕗᖅ. 
ᒐᕙᒪᒃᑯᓐᓂᑦ ᐊᒻᒪ ᓴᓇᕝᕕᖕᓂᑦ ᐊᑐᖅᑕᐅᓂᐊᕈᑎᒃ. ᖃᓄᖅ ᐃᓱᒪᓚᐅᕋᑦᑕ? ᓄᓇᕗᑦ ᓇᖕᒥᓂᒃᑯᑦ 
ᐊᐅᓪᓚᕆᐊᕐᒪᑦ ᖃᐅᔨᒪᓚᐅᖅᐳᒍᑦ ᐃᓄᖏᑦ ᐅᓄᖅᑐᑦ ᐃᓄᒃᑎᑐᑦ ᐅᖃᐅᓯᑲᖅᑐᑦ.  
 
ᓄᓇᕗᑦ ᑲᓇᑕᒥ ᐊᔾᔨᖃᓐᖏᑉᐳᖅ, ᓄᓇᕐᔪᐊᕐᒥᓗ, ᐃᓄᖁᑎᖏᑦ ᖃᓪᓗᓈᐅᔭᕋᑎᒃ ᑕᑕᖅᑑᔭᕋᑎᒃ 
ᐅᖃᐅᓯᕐᒥᒃ. ᑲᓇᑕᒥᓗ ᓄᓇᑲᖅᑲᖅᑐᑐᖃᐃᑦ ᓄᓇᖏᓐᓂ ᐊᖏᔪᒥ ᓄᓇᐅᔪᒥ ᐊᑕᐅᓯᕐᒥᒃ 
ᐅᖃᓯᑲᖅᑐᑲᓐᖏᑉᐳᖅ, ᓄᓇᕗᑦ ᐊᓯᐊᓂᒃ.  
 
1960 ᐊᑐᖅᑎᓪᓗᒋᑦ ᑲᓇᑕᒥ ᖃᐅᔨᓴᖅᑎᑕᖃᓚᐅᖅᓯᒪᕗᖅ ᑲᓇᑕᒥ ᖃᓪᓗᓈᑐᑦ ᐊᒻᒪ ᑕᑕᖅᑑᔭᖅᑐᑦ 
ᐅᖃᐅᓰᒃ ᐊᒻᒪᓗ ᐱᖅᑯᓰᒃ ᓴᓇᕕᖕᓂ, ᒐᕙᒪᒃᑯᓐᓂ, ᐊᒻᒪᓗ ᐃᓅᓯᕐᓂ ᐊᑐᖅᑕᐅᓕᕈᓐᓇᕆᐊᖏᒃ ᑕᒪᕐᒥᒃ 
ᑲᓇᑕᒥ. ᑕᑕᖅᑑᔭᖅᑐᑦ ᐅᖃᐅᓯᖏᑦ ᐱᖅᑯᓯᖏᑦ ᑲᓇᑕᒥ ᐃᓕᑕᕆᔭᐅᖁᓪᓗᓂᔾᔪᒃ ᐃᖅᑲᓇᐃᔮᓄᑦ 
ᒐᕙᒪᒃᑯᓐᓂ ᐱᓗᐊᖅᖢᑎᒃ ᐃᓚᐅᖃᑕᐅᔪᒪᓪᓗᑎᒃ. ᑲᓇᑕᒥ ᓄᓇᖃᕋᒥᒃ ᐅᖃᐅᓯᖓᑦ ᐃᓕᑕᕆᔭᐅᓗᓂ 
ᐃᓂᖃᑦᑎᐊᖃᑕᐅᔪᒪᓪᓗᑎᒃ, ᐊᒻᒪᓗ ᐱᓕᕆᐊᖃᐅᓗᑎᒃ, ᖃᓪᓗᓈᐅᔭᕈᓐᓇᓐᖏᓐᓂᖅᑎᒃ ᐊᒡᕕᐊᕈᑕᐅᖁᓇᒍ 
ᐃᓚᐅᓂᒃᑯᑦ.  
 
ᖃᐅᔨᓴᖅᑎᐅᔪᑦ ᖃᐅᔨᓕᓚᐅᖅᐳᑦ ᑕᑕᖅᑑᔭᖅᑐᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐳᖅᑐᓂᖅᓴᓂ 
ᐃᓚᐅᓐᖏᓗᐊᖅᑐᑦ: ᓄᓇᒥᖕᓂᓗ ᐃᓕᓐᓂᐊᕈᑎᑦ ᖃᓪᓗᓈᑐᖅᑐᑦ ᐃᓚᐅᕝᕕᒋᔪᓐᓇᓐᖏᑕᖏᑦ 
ᑯᕝᕙᕆᐊᕈᑎᐅᔪᓐᓇᖅᑐᑦ ᐱᔨᓕᕆᐊᖏᓐᓄᑦ. ᐅᖃᐅᓯᕐᒥᖕᓂᒃ ᐊᑐᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ 
ᐃᖅᑲᓇᐃᔮᓂᒃ ᑎᖑᓯᔪᓐᓇᕋᑎᒃ ᐅᕝᕙᓘᓐᓃᑦ ᐱᓕᕆᔨᓂᑦ ᐃᑲᔪᖅᑕᐅᔪᓐᓇᕐᕋᑎᒃ ᐱᓚᐅᖅᐳᑦ. 
 
ᓄᓇᕗᒥ ᐃᓄᐃᑦ ᐃᓕᖅᑯᓯᐊᓂᒃ ᐅᓪᓗᒥ ᐊᔾᔨᑲᖅᑐᒥᒃ ᐊᑐᓚᐅᖅᐳᑦ.  
 
ᖃᐅᔨᓴᖅᑎᐅᔪᑦ ᐱᓕᕆᓚᐅᖅᑎᓪᓗᒋᑦ ᒪᓕᒐᒃᑯᑦ ᐊᓯᔾᔨᖅᐸᓪᓕᐊᓕᓚᐅᖅᐳᖅ ᑕᑕᖅᑑᔭᖅᑐᑦ ᐃᓅᓯᖏᑦ, 
ᐅᖃᐅᓯᐅᔪᑦ ᑲᓇᑕᒥ ᒪᓕᒐᕐᔪᐊᖓᑦ ᓴᖅᑭᑕᐅᕗᖅ 1969ᒥ, ᑲᓇᑕᐅᑉ ᒐᕙᒪᒃᑯᖏᓐᓂ ᐅᖃᐅᓰᒃ ᑕᒪᕐᒥᒃ 
ᐊᑐᖅᑕᐅᔪᓐᓇᖅᓯᓪᓗᑎᒃ. 1982ᒥ ᓄᓇᑲᖅᑐᑦ ᑲᓇᑕᒥ ᒪᓕᒐᖓᑦ 23 ᓄᓇᑲᖅᑐᑦ ᐱᔪᓐᓇᐅᑎᖓᓄᑦ 
ᐅᖑᒪᓂᖅ ᒪᓕᒐᕐᔪᐊᖅ ᐋᖅᑭᒋᐊᖅᑕᐅᓕᕆᕗᖅ, ᐃᓕᑕᖅᓯᔪᖅ ᐅᖃᐅᓰᖕᓂᒃ “ᓄᓇᑲᖅᑐᑦ ᐅᓄᖅᐸᑕ” 
ᓇᖕᒥᓂᖅ ᐅᖃᐅᓯᕐᒥᑎᒍᑦ ᐃᓕᓐᓂᐊᖅᑎᑦᑎᔪᓐᓇᖅᑐᑦ.  
 
ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᔭᖅᓯᒪᕗᑦ ᐃᓕᓐᓂᐊᖅᑐᑦ ᓇᖕᒥᓂᖅ ᐅᖃᐅᓯᕐᒥᑎᒍᑦ ᑲᓇᑕᐅᑉ 
ᒐᕙᒪᒃᑯᖏᑦᑕ ᐊᑭᓕᖅᓱᕆᐊᑲᖅᐸᖏᑦ. ᐃᓕᓐᓂᐊᕈᑎᑦ.  
 
ᑕᑕᖅᑑᔭᖅᑐᑦ ᐅᖃᐅᓯᖏᑦ ᐅᖑᒪᔭᐅᔭᕆᐊᖃᓚᐅᕋᒥᒃ ᐃᓕᑕᕆᔭᐅᓗᑎᓪᓗ, ᑲᓇᑕᒧᑦ ᐱᒋᐊᖅᑎᑦᑎᓂᑯᐃᑦ 
ᒪᕐᕈᐃᖑᔪᑦ ᖃᓪᓗᓈᑦ ᐊᑐᓂ ᐅᖃᐅᓯᑲᖅᑑᒃ8 ᐃᑲᔪᖅᑕᐅᓂᖏᑦ ᖁᕕᐊᒋᔭᕗᑦ, ᓯᕗᓕᐅᖅᑎᐅᓪᓗᓂ ᐱᐅᓴᓐ 
ᐅᖃᓚᐅᖅᓯᒪᕗᖅ, ᑕᑕᖅᑑᔭᖅᑐᑦ ᑲᓇᑕᒥ ᓄᓇᒥᖕᓂ “ᐊᖏᕐᕋᖅᓯᒪᒋᐊᑲᖅᐳᑦ”. ᐃᓄᐃᑦᑕᐅᖅ ᑕᐃᒪᓐᓇ 
ᐱᔭᐅᓕᑦ.  

                                                 
8ᐃᖃᓗᖕᓂ ᑕᑕᖅᑑᔭᖅᑐᑦ ᓄᓇᑲᖅᑐᑦ 400ᓗᐊᑦ, 5ᒥᓕᐊᓐᓂᒃ ᐃᓕᓐᓂᐊᕐᕕᖕᒥᖕᓄᑦ ᓴᓇᔭᐅᔪᒧᑦ ᐃᑲᖅᑕᐅᓯᒪᕗᑦ ᐊᒻᒪᓗ 
ᐊᕐᕋᒍᒪᑕᑦ 4ᒥᓕᐊᓐᓂᒃ ᐊᑭᓕᖅᑕᖁᐅᕗᑦ ᐊᐅᓚᓐᓂᖓᓄᑦ ᐃᓕᓐᓂᐊᕐᕕᒃ. 

ᑲᓇᑕᒥ ᑐᓐᖓᓱᒃᑎᑕᐅᓂᑯᑦ ᑕᑕᖅᑑᔭᖅᑐᑦ ᓄᓇᒥᖕᓂ ᐃᑲᔫᑎᒃᑯᑦ, ᐃᓕᓴᖅᓯᔾᔪᑎᒃᑯᑦ ᐊᒻᒪ ᒐᕙᒪᒃᑯᑦ 
ᐊᐅᓚᓐᓂᖏᑎᒍᑦ, ᐃᓄᐃᑦᑕᐅᖅ ᓄᓇᕗᒥ ᓄᓇᒥᖕᓂ ᑕᐃᒪᓐᓇ ᐱᔭᐅᔭᕆᐊᑲᖅᐳᑦ. ᒐᕙᒪᒃᑯᓐᓂ  
ᓴᓇᔭᕆᐊᑲᖅᑐᑦ ᐅᖃᐅᓯᖓᑦ ᐊᑐᖅᑕᐅᓗᓂ, ᐃᓕᓐᓂᐊᕐᕕᖕᓂᓗ ᐊᒻᒪ ᐃᓅᓯᕐᓂ. ᒐᕙᒪᒃᑯᓐᓂ 
ᓴᓇᔭᕆᐊᑲᖅᑐᑦ ᐅᖃᐅᓯᕐᒥᖕᓂᒃ ᐊᑐᓪᓗᑎᒃ. ᐅᖃᐅᓯᖓᑦ ᐊᓯᐅᓂᐊᓐᖏᒻᒪᑦ. 
  
ᐅᖃᓐᖏᑉᐳᖓ ᑲᓇᑕᓕᒫᕐᒥ ᐃᓄᒃᑎᑐᑦ ᐅᖃᐅᓯᐅᔭᕆᐊᓕᒃ. ᑕᑕᖅᑑᔭᖅᑐᑦ ᖃᐅᔨᓴᖅᑕᐅᑎᓪᓗᖏᑦ 
ᐃᓕᑕᕆᔭᐅᑎᓪᓗᖏᑦ ᐃᓄᖁᑎᖏᑦ ᐃᓚᐅᔭᕆᐊᑲᖅᑐᑦ ᐱᓪᓗᖏᑦ ᐃᓕᖅᑯᓯᐅᓂᑯ ᐊᑐᕈᒥᓇᖅᐳᖅ, 
ᐃᓄᖕᓄᑦ. ᐅᖃᐅᓯᕐᒥᒃ ᐊᑕᐅᓯᐅᓐᖏᑦᑐᒥᒃ ᓄᓇᒥᖕᓂ ᐊᑐᕈᓐᓇᖁᓪᓗᖏᑦ, ᐅᖃᐅᓯᖅ ᐊᓯᐅᖁᓇᒍ, 
ᐃᓕᓐᓂᐊᕐᕕᖕᓂ ᐊᒻᒪ ᓴᓇᕝᕕᖕᓂ, ᒐᕙᒪᒃᑯᓐᓂᓗ ᐊᑐᖁᓪᓗᒍ. ᐃᓄᐃᑦ ᐅᖃᐅᓯᖓᑦ ᑎᑎᕋᐅᓯᖓᑦ9 
ᐊᑐᖅᑕᐅᔭᕆᐊᑲᖅᐳᖅ ᓴᓇᕝᕕᖕᓂ ᐊᒻᒪ ᒐᕙᒪᒃᑯᓐᓂ, ᐃᓕᓐᓂᐊᕐᕕᖕᓂᓗ.  
 
ᐅᖃᐅᓯᖅ ᑎᑎᕋᐅᓯᖅ ᐃᓄᒃᑎᑐᑦ ᐊᑐᓕᕆᐊᕈᓂ ᑮᓇᐅᔭᖅᑐᕐᓂᐊᖅᑐᖅ, ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑮᓇᐅᔭᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᕐᕋᒍᑕᒪᑦ ᑐᓂᔭᐅᕙᒃᑐᑦ ᓯᓚᑖᒍᑦ ᐃᑲᔪᖅᑕᐅᔭᕆᐊᑲᖅᐳᑦ. ᐃᒪᓐᓇ 
ᐅᖃᓐᖏᑉᐳᖓ, ᓄᓇᒥ ᐃᓅᔪᖕᓇᕐᓂᖅ ᐊᓯᐅᓂᐊᖅᐳᖅ. ᐃᓄᐃᑦ ᐃᓅᓯᕐᒥᖕᓂᒃ ᐃᓅᓂᕐᒥᖕᓂᒃ 
ᐃᓕᓐᓂᐊᕐᓂᐊᖅᐳᑦ ᐃᓕᓐᓂᐊᕐᕕᖕᒥ. ᐊᒻᒪᓗ ᓄᓇᒥ ᐊᓐᓇᐅᒪᔪᕐᓇᖕᓂᕐᒥᒃ. ᐃᓅᓂᖅ 
ᐱᖅᑕᐅᔾᔭᐊᓐᖏᑦᑐᖅ, ᐱᖅᑕᐅᔭᕆᐊᑲᓐᖏᑦᑐᖅ, ᐊᓯᐅᓗᓂ. ᐅᓪᓗᒥ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᖅᑕᕆᕙᒃᑕᖏᑦ ᐋᖅᑭᒃᑲᓐᓂᕆᐊᑲᖅᐳᑦ, ᒐᕙᒪᐅᔪᑦ ᓄᓇᕗᒥ ᑲᓇᑕᒥᓗ ᐅᖃᖃᑎᒋᒋᐊᑲᖅᐳᑦ 
ᑮᓇᐅᔭᑦ ᒥᒃᓵᓄᑦ.  
 
ᑭᓇᐅᔭᓄᑦ ᖃᐅᔨᓴᖅᑎᐅᔪᑦ ᖦᑭᓂᖃᕿᐃᖑᑎᕿᑭᓱᓕᒥᐅᕿᕋᓕᓕᔨᕿᑭᐅ-ᑯᑦ ᐅᑲᖅᓯᒪᕗᑦ 2003ᒥ ᐃᓄᐃᑦ 
ᒐᕙᒪᒃᑯᓐᓂ ᐱᓕᕆᒋᐅᒋᐊᑲᖅᑐᑦ ᐅᓄᕐᓂᖏᑦ ᐊᑐᕐᓂᖅᐸᑕ ᑮᓇᐅᔭᑦ 72ᒥᓕᐊᓐ 
ᐃᓄᖕᓄᐊᖅᐸᓪᓕᐊᓇᔭᖅᐳᑦ. ᐃᓄᐃᑦ ᐱᓕᕆᔨᐅᓂᖅᓴᐅᒃᐸᑕ ᒐᕙᒪᒃᑯᑦ ᑮᓇᐅᔭᓂᒃ ᐊᑐᓗᐊᕋᔭᓐᖏᑉᐳᑦ 
ᐃᖅᑲᓇᐃᔭᖅᓯᐅᕐᓂᕐᒧᑦ, ᓄᑖᓂᒃ ᐱᓕᕆᔨᑕᕐᓂᖕᒧᑦ, ᐃᓕᓐᓂᐊᖅᑎᑦᑎᓂᖕᒧᓪᓗ ᖃᓪᓗᓇᓂᒃ (ᖃᓪᓗᓈᑦ 
ᓄᓇᖏᓐᓂ ᑎᑭᑎᑕᐅᔪᑦ ᐊᑭᑐᔪᑦ).10 
ᖃᓪᓗᓈᓂᑦ ᓴᓇᔨᑕᕐᓂᖅ ᐊᕐᕋᒍᒪᑕᑦ ᐊᑭᑲᖅᐳᖅ 97ᒥᓕᐊᓐᓂᒃ. 
 
ᐊᑭᑐᓂᖅᓴᒥᒃ ᐃᓅᓯᖅᐳᑦ ᐊᒃᑐᖅᑕᐅᓂᐊᖅᑐᖅ ᒪᓐᓇ ᐱᓕᕆᒋᐊᓐᖏᒃᑯᑦᑕ.  
 
ᓄᓇᕗᑦ ᐃᓄᖁᑎᖏᑦᑕ ᐃᓅᓯᖏᑦ ᑎᑎᖅᑲᒃᑯᑦ ᐋᓐᓂᖅᑯᐅᔨᓐᖏᑉᐳᑦ. ᐅᓪᓗᒥ ᐃᓅᓯᕆᓕᖅᑕᖏᑦ 
ᐊᒃᓱᐊᓗᒃ ᐋᓐᓂᐊᖅᐳᑦ, ᐊᒃᓱᕈᖅᐳᑦ. ᐃᓚᒌᑦ ᑕᒪᕐᒥᒃ ᐊᑲᐅᓐᖏᑦᑐᒥᒃ ᐃᓅᓯᖏᑦ ᐊᒃᑐᖅᑕᐅᓯᒪᕗᑦ.  
 
ᐃᓅᓯᖓᑦ ᐊᓯᔾᔨᖅᐸᓪᓕᐊᕋᓚᓴᖅᐳᖅ ᓱᒃᑲᔪᒥ, ᓯᓚᑎᖓᓪᓗ ᓄᓇᖓᑦ ᐊᓯᔾᔨᖅᐸᓪᓕᐊᒋᕗᖅ.  
 
ᐅᑭᐅᖅᑕᖅᑐᖅ ᐆᓇᖅᓯᕙᓪᓕᐊᕗᖅ. ᓯᑯᑐᖃᐃᑦ ᐊᐅᒃᐸᓪᓕᐊᔪᑦ, ᓇᓄᖕᓄᑦ, ᓇᑦᑎᖕᓄᑦ, ᐳᐃᔨᔪᑦ ᐊᒻᒪ 
ᐅᒪᔪᓄᑦ ᐊᑦᑕᕐᓇᖅᐸᓪᓕᐊᓕᖅᐳᖅ. ᐃᓄᐃᑦ ᓂᕿᖏᓐᓄᑦ ᐃᓅᓯᖏᓐᓄᑦ ᐊᒃᑐᐃᕗᖅ. ᖃᐅᑕᒪᑦ ᐊᕐᕋᒍᑕᒪᑦ 
ᓯᓚᖓᑦ ᐊᓯᔾᔨᖅᐸᓪᓕᐊᔪᖅ ᑕᑯᒃᓴᐅᕗᖅ. 2005ᒥ ᐅᑭᐅᖅᑕᖅᑐᕐᒧᑦ ᐳᓚᕋᕋᒪ ᑕᑯᓯᒪᕙᕋ. ᓄᓇᐅᑉ 

                                                 
9ᐃᓄᐃᑦ ᑎᑎᕋᐅᓯᖓᑦ ᐅᑭᐅᑦ 100 ᐊᑐᓕᖅᐳᖅ. ᐃᐅᐊ. ᐃᓄᐃᓐᓇᖅᑐᑦ ᑎᑎᕋᐅᓯᖓᑦ ᖃᓪᓗᓈᑦ ᑎᑎᕋᐅᓯᖏᓐᓂᒃ 

ᐊᑐᖅᑐᐊᖅᐳᖅ.  
10ᐃᓄᐃᒃ ᓄᓇᒥᖕᓂ ᐃᖅᑲᓇᐃᔭᖅᑐᑦ ᐅᑯᓂ ᐱᓕᕆᐊᑲᖅᐸᒃᐳᑦ, ᖃᓪᓗᓈᑦ ᓚᑉᐸᐃᓐᓇᖓᓂᒃ ᓴᓇᖓᒥᒃ ᓄᓇᒥᖕᓄᑦ ᐅᑎᖅᐳᑦ.  

ᐃᓗᐊᓂ ᐃᑭᐊᖓᓂ ᖁᐊᖑᐃᓐᓇᖅᐸᒃᑐᖅ ᐊᐅᓕᖅᐳᖅ, ᓄᓇᖏᑦ ᑎᓱᓕᖅᐳᑦ. ᓯᖁᐃᕈᑎᓵᓕᕙᓕᖅᐳᖅ, 
ᐊᐱᓗᐊᖅᐸᓕᕋᒥ ᑐᒃᑐᑦ ᓂᕿᖏᓐᓄᑦ ᐊᔪᕐᓇᖅᓯᕗᖅ ᐊᒻᒪᓗ ᐅᒥᐊᕐᔪᐊᑦ ᐃᖃᓗᖕᓄᑦ ᐊᓯᖏᓐᓄᓪᓗ 
ᓄᓇᓕᖕᓄᑦ ᑎᑭᓴᕋᐃᓐᓂᖅᓴᐅᓕᖅᐳᑦ. ᓯᓚᒐᑦ ᐆᓇᖅᓯᕙᓪᓕᐊᖏᓐᓇᕈᓂ ᓄᓇᖓᑦ ᐊᓯᔾᔩᓂᐊᖅᑐᖅ 
ᐊᒃᓱᐊᓗᒃ ᐅᑭᐅᖅ 2020ᒥ.  
 
ᐅᑭᐅᖅᑕᖅᑐᕐᒥ ᑕᕆᐅᖅ ᐅᒥᐊᕐᔪᐊᓄᑦ ᐊᖅᑯᑎᐅᕙᒃᑐᖅ ᐊᒻᒪᓗ ᐃᒪᖏᑦ ᐅᑭᐅᑦ 10 ᐅᕝᕙᓘᓐᓃᑦ 15 
ᐱᐊᓂᒃᐸᑕ ᓯᖁᓐᖏᓐᓇᕈᓐᓇᖅᓯᑐᐃᓐᓇᕆᐊᑲᖅᐳᖅ, ᐅᒥᐊᕐᔪᐊᓂᑦ ᐊᖅᑯᑎᐅᖏᓐᓇᕈᓐᓇᓕᕐᓗᓂ. 
ᐊᑐᓕᖃᐅᑎᒋᓂᐊᓐᖏᑦᑐᖅ ᑭᓯᐊᓂ ᐃᓱᒪᒋᔭᕆᐊᖃᓕᖅᑕᕗᑦ ᑖᒪᓐᓇ. ᓯᓚ ᐆᓇᖅᓯᕙᓪᓕᐊᖏᓐᓇᖅᐸᑦ 
ᐅᑭᐅᖅᑕᖅᑐᕐᒥ ᑕᕆᐅᑦ ᐊᒻᒪ ᕿᑭᖅᑕᑦ ᐅᖅᓱᐊᓗᖕᓂᐊᖅᑐᓂᑦ ᐃᓱᒪᒋᔭᐅᓕᕐᓂᐊᖅᑐᑦ, ᐅᔭᕋᒃᓯᐅᑎᓂᓪᓗ 
ᐊᒻᒪ ᑕᕆᐅᖅ ᐅᒥᐊᕐᔪᐊᓄᑦ ᐊᖅᑯᑎᐅᒋᐊᖓᓂᒃ. ᐅᒥᐊᕐᔪᐊᑦ ᐊᒻᒪ ᓄᓇᒥᑦ ᑕᕆᐅᓂᑦ ᐲᔭᐃᔪᑦ 
ᑐᓚᒃᑕᕐᕕᖃᕈᒪᓂᐊᖅᐳᑦ, ᓴᓇᕝᕕᖃᐅᓪᓗᑎᒃ. ᓄᓇᕗᑦ ᕿᓚᒥ ᐊᓯᔾᔨᕐᔪᐊᕈᓐᓇᖅᐳᖅ.  
 
ᐅᖃᐅᓰᑦ ᐃᓕᓐᓂᐊᕈᑎᑦ ᐊᑐᖅᑕᐅᖁᔭᒃᑲ ᐊᑐᕆᐊᖃᓗᐊᖅᐳᑦ ᑖᒃᑯᐊ ᐊᑐᓕᕈᓐᓇᖅᑐᑦ 
ᐸᕐᓇᐅᑎᐅᔭᕆᐊᖃᒥᖕᒪᑕ. ᓯᓚᐅᑉ ᐊᐅᓚᑦᑕᖓᓂᒃ ᓄᓇᖓᑦ ᐊᓯᔾᔨᖅᐸᑦ ᐊᒻᒪᓗ ᐱᓕᕆᐊᒃᓴᑦ ᓴᖅᑭᑉᐸᑕ, 
ᐃᓄᐃᑦ ᓄᓇᑲᖅᑐᑦ ᐸᕐᓇᒃᓯᒪᒋᐊᑲᖅᐳᑦ ᐃᓚᐅᓂᒃᑯᑦ ᐱᓕᕆᐊᓄᑦ. ᐃᓕᓐᓂᐊᕐᓂᖅ ᐊᖅᑯᑎᐅᕗᖅ 
ᐸᕐᓇᐅᑎᓄᑦ.  
  
ᖃᓪᓗᓈᑦ ᐃᓄᐃᑦ ᓄᓇᖏᓐᓄᑦ ᑎᑭᑉᐸᓕᕐᒪᑕ ᐃᓄᖕᓂᒃ ᐱᓕᕆᖃᑎᑲᖅᐳᑦ, ᐃᓄᖕᓂᑦ 
ᐃᑲᔪᖅᑕᐅᖏᓐᓇᖅᐳᑦ. ᐃᓄᖕᓂᑦ ᐃᑲᔪᖅᑕᐅᕗᑦ ᐊᕐᕕᖅᓯᐅᖅᑐᑦ, ᑎᕆᖓᓂᐊᕋᓱᒃᑐᑦ. ᐃᓄᐃᑦ 
ᐅᑭᐅᖅᑕᖅᑐᕐᒥ ᓄᓇᑲᖅᑲᖅᑐᑦ ᓱᓕ ᑕᑉᐹᓂ ᓄᓇᑲᖅᐳᑦ ᐅᓪᓗᒥ. ᓄᓇᑲᐃᓐᓇᕐᓂᐊᖅᑐᑦ ᐃᓅᓯᓕᒪᖅ 
ᓄᓇᒥᖕᓂ.  
 
1993ᒥ ᐃᓄᐃᑦ ᓄᓇᕗᒥᐅᑦ ᓄᓇᑲᖅᑲᖅᓂᕐᒧᑦ ᐱᔪᓐᓇᐅᑎᒥᖕᓂᒃ ᑕᐅᖅᓰᕗᑦ ᓄᓇᕗᑦ ᐱᓪᓗᒍ ᐊᒻᒪ 
ᐊᕕᒃᑕᐅᓂᖓᓄᑦ. ᑲᓇᑕᒥ ᓄᓇᑲᖅᑲᖅᑐᓂ ᓯᕗᓪᓕᐅᕗᖅ ᒐᕙᒪᖃᕐᓂᐊᓕᖅᑐᑦ ᓄᓇᒥᖕᓂ, 
ᓄᓇᑲᖅᑐᓕᒫᓄᑦ ᒪᒃᐱᖓᔪᒥᒃ. ᑲᓇᐅᑉ ᒐᕙᒪᒃᑯᖏᑦ 1993ᒥ ᐅᑲᖅᐳᑦ, “ᐃᓄᐃᑦ ᑲᓇᑕᒥ ᐃᑲᔪᖅᓱᖅᐸᕗᑦ 
ᐱᒋᐊᓕᓴᖅᑎᓪᓗᖏᑦ, ᐊᒻᒪ ᐅᑭᐅᖅᑕᖅᑐᖅ ᐅᖑᒪᔭᖓᑦ.” ᐃᓄᐃᑦ ᐅᑭᐅᖅᑕᖅᑐᕐᒥ ᓄᓇᑲᖅᓯᒪᕗᑦ ᐊᑯᓂ, 
ᐃᓅᓯᕆᕙᖓᑦ, ᑭᓇᐅᓂᖕᒥᖕᓄᑦ ᑐᓐᖓᕕᖓᑦ, ᓄᓇᕗᒧᑦ ᑕᐅᖅᓯᔾᔪᑎᒋᕙᖓᑦ. ᐅᓪᓗᒥ ᓄᓇᕗᑦ ᓇᖕᒥᓂᖅ 
ᐊᕕᓯᒪᕗᖅ ᐊᒻᒪᓗ ᐅᓇᑕᖅᑐᒃᓴᓐᖑᐊᑦ ᐃᓄᐃᑦ ᐱᓕᕆᕗᑦ, ᐅᑭᐅᖅᑕᖅᑐᖅ ᐊᖑᒪᔭᖓᑦ. ᑲᓇᑕ 
ᐅᑭᐅᖅᑕᖅᑐᕐᒥᒃ ᐱᖃᓂᕋᖅᑐᖅ ᐃᑲᔪᖅᑕᐅᓯᒪᕗᖅ ᐃᓄᖕᓂᑦ ᐅᓇᑕᖅᑐᖅᓴᓐᖑᐊᓂᑦ ᑎᖑᒥᐊᕐᓂᖕᒧᑦ.  
 
ᐃᓄᐃᑦ ᓄᓇᑲᖅᑐᑦ ᓄᓇᖏᓐᓂ ᐱᓕᕆᔪᖃᓕᖅᐸᑦ ᐅᖅᓱᐊᓗᒃᓯᐅᖅᑐᑦ ᐊᒻᒪ ᐅᔭᕋᒃᓯᐅᖅᑐᑦ ᐆᒪᔪᒥᖕᓂᒃ 
ᓄᓇᖁᑎᒥᖕᓂᒃ ᐊᓯᐅᔨᔪᓐᓇᖅᐳᑦ. ᐃᓕᓐᓂᐊᖅᓯᒪᒋᐊᖃᓗᐊᖅᐳᑦ, ᐃᖅᑲᓇᐃᔮᖏᓐᓇᒃᑯᑦ 
ᐃᓅᔭᕆᐊᖃᓕᕋᔭᕋᒥᒃ. ᐃᖅᑲᓇᔮᓄᑦ ᐃᓕᓐᓂᐊᕆᐊᑲᖅᐳᑦ. ᓯᓚ ᐆᓇᖅᓯᕙᓪᓕᐊᔪᖅ ᓄᖃᓕᖓᐊᓐᖏᑦᑐᖅ, 
ᐱᕙᓪᓕᐊᑐᐃᓐᓇᖅᑐᖅ. ᐃᓄᐃᑦ ᐃᓅᓯᖏᓐᓄᑦ ᐊᓯᔾᔨᖅᑎᑦᑎᓂᐊᖅᑐᖅ ᓱᒃᑲᔪᒥᒃ, 
ᐸᕐᓇᐅᑎᐅᔭᕆᐊᖃᕆᕗᖅ ᐱᓕᕆᐊᓄᑦ. 
 
ᐊᑐᖅᑕᐅᖁᓪᓗᖏᑦ ᐅᖃᐅᓯᒃᑲ ᐱᔭᕆᑐᕗᑦ ᐊᒻᒪᓗ ᐊᑐᖅᑎᒋᐊᕐᓐᓗᖏᑦ ᐊᑭᑐᔪᕐᔪᐊᑦ . ᐊᓯᐊᒍᑦ 
ᐋᖅᑭᐅᑎᓂᒃ ᓇᓗᖓᒪ, ᑭᓯᐊᓂ ᐊᑐᖅᑕᒋᐊᕈᑎᒃ ᐅᑭᐅᖅ ᐊᑕᐅᓯᖅ ᐊᑭᖓ 20ᒥᓕᐊᓐᑐᕈᓐᓇᖅᑐᖅ. 
ᐅᑭᐅᖅᑕᖅᑐᖅ ᐱᖁᑎᒋᓂᐊᕈᑦᑎᒍ ᐊᖑᒪᓗᒍ ᐊᑭᖃᕆᐊᑲᖅᐳᖅ . ᐊᓯᐊᒍᑦ ᐋᖅᑭᒋᐊᕈᑎᒥᒃ ᓇᓗᒐᒪ. 
ᐃᓕᓐᓂᐊᕐᕕᖕᓂ ᐊᑐᐊᒐᐅᓕᕈᑎᒃ ᐅᖃᐅᓰᒃ ᒪᕐᕈᐃᒃ ᐊᑐᓪᓗᖏᑦ ᐊᑭᑐᓂᐊᕆᕗᖅ. ᐊᖏᕈᑎᓂ 23 
ᐱᓕᕆᐊᕆᓐᖏᒃᑯᑦᑎᒍ ᐊᑐᕆᐊᖃᓚᐅᖅᑐᑦ ᐊᖏᓚᐅᖅᑕᕗᑦ ᓴᒡᓗᑎᒋᕙᕗᑦ. 

ᐃᓕᓐᓂᐊᕐᕕᖕᓂ ᐅᖃᐅᓰᒃ ᒪᕐᕈᐃᑦ ᐊᑐᖅᑕᐅᖑᑎᒃ ᐊᖏᕈᑎ 23ᒧᑦ ᐃᓕᑦᑎᐊᕈᓐᓇᓐᖏᑉᐳᑦ ᒪᓕᒐᐅᔪᑦ 
ᐊᖏᕈᑎᑉ ᐃᓗᐊᓄᑦ. ᓄᓇᕗᑦ ᐊᖏᕈᑎᖏᓐᓄᑦ ᐃᒪᓐᓇ ᐊᑐᕐᓂᐊᐳᖅ ᐅᑲᖅᓯᒪᓐᖏᑉᐳ. ᐊᖏᕈᑎᓂ ᓄᓇ 
ᑕᕆᐅᖅ ᐊᒻᒪ ᓄᓇᒥᐅᑕᑦ ᐱᓕᕆᐊᒃᓴᖏᓐᓂ ᐅᑲᖅᓯᒪᓐᖏᑉᐳᖅ. ᐃᓂᓕᐅᕆᐊᑲᖅᐸᕗᖅ ᖃᓄᖅ 23ᒧᑦ 
ᐊᑎᑎᑦᒋᐊᕐᓗᒍ, ᐃᓕᓐᓂᐊᕐᓂᖅ. ᐋᑐᕚᒥᑦ ᑮᓇᐅᔭᑦ ᐊᑐᕋᔭᖅᑐᑦ ᓴᖅᑭᑕᐅᔭᕆᐊᑲᖅᐳᑦ. ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᐅᓚᑕᐅᓗᓂ. ᐃᓚᒃᑯᖅᑐᓂᑦ ᑲᑎᒪᔨᕋᓚᓂᑦ ᑮᓇᐅᔭᑦ ᐊᑐᖅᐸᓪᓕᐊᓂᖏᑦ 
ᖃᐅᔨᓴᖅᑕᐅᓇᔭᖅᐳᑦ. ᕿᓚᒥ ᐋᖅᑭᔾᔭᐊᓐᖏᑦᑐᖅ ᑭᓯᐊᓂ ᐱᒋᐊᕆᐊᑲᖅᐳᖅ.  
 
ᐅᑭᐅᖅᑕᖅᑐᖅ ᑲᓇᑕᐅᑉ ᐱᖁᑎᖓ ᐱᓕᕆᐊᖑᔭᕆᐊᑲᖅᑐᖅ ᖃᓄᖅ ᓇᓗᓇᖅᐳᖅ, ᓯᖁᑲᖅᐸᒍᓐᓂᖅᐸᑦ 
ᓇᓗᓇᕈᓐᓂᕐᓂᐊᖅᐳᖅ. ᑐᓚᒃᑕᕐᕖᑦ ᓴᓇᒃᓴᕐᕖᑦ ᓴᖅᑭᓚᖅᑐᑦ ᓱᓕ ᐃᒻᒪᖃᓪᓚᐅᕗᑦ, 
ᐃᓱᒪᒋᔭᐅᕙᒋᕆᐊᑲᖅᐳᑦ ᑭᓯᐊᓂ. ᐅᑭᐅᖅᑕᖅᑐᖅ ᖃᓄᖅ ᐅᖑᒪᔭᐅᓂᖓ ᐊᒻᒪ ᐱᓕᕆᕝᕕᐅᓂᖓ 
ᐸᕐᓇᒃᑕᐅᔭᕆᐊᑲᓕᖅᐳᑦ ᐋᖅᑭᒃᓯᒪᔪᒥᒃ, ᐸᕐᓇᐅᑎᒃᑯᑦ ᐊᑐᓕᖅᐸᓪᓕᐊᓂᐊᖅᑐᒃᑯᑦ, ᐅᑭᐅᓄᑦ ᐅᓄᖅᑐᓄᑦ. 
ᐃᓄᐃᑦ ᐸᕐᓇᐅᑎᖏᓐᓂ ᐃᓕᓐᓂᐊᕈᑎᖏᓐᓂ ᐃᓚᐅᔪᓐᓇᖅᐳᖅ. 
 
ᐃᓄᐃᑦ ᓄᓇᕗᒥᐅᑦ ᓱᓕ ᐃᓅᖃᑎᑕᕆᓇᓱᐊᖅᐸᕗᑦ. ᓇᖕᒥᓂᖅ ᓄᓇᕗᒥ ᓄᓇᖁᑎᑕᕋᒥᒃ ᓯᕗᓪᓕᐅᕗᖅ 
ᐱᓕᕆᖃᑎᒌᓐᓂᒃᑯᑦ. ᐃᓕᓐᓂᐊᕐᓂᖅ ᐊᒻᒪ ᐃᖅᑲᓇᐃᔭᓕᕆᓂᖅ ᐱᔭᕆᐊᑲᓕᕆᕗᖅ ᐋᖅᑭᖏᐊᓪᓗᒍ 
ᐃᓄᖕᓄᑦ.  
 
ᓄᓇᕗᑦ ᒐᕙᒪᒃᑯᖓᑦ ᓄᓇᑲᖅᑐᓕᒫᓂᒃ ᑭᒡᒐᖅᑐᐃᔭᕆᐊᑲᖅᐳᖅ. ᐃᓄᐃᑦ ᓄᓇᖁᑎᒥᖕᓂᒃ ᐊᒻᒪᓗ 
ᓄᓇᒥᐅᑕᖁᑎᒥᖕᓂᒃ ᑕᕆᐅᕐᒥᓗ ᐊᐅᓚᑦᑎᔪᓐᓇᕆᐊᑲᖅᐳᑦ.      
 
ᓄᓇᒥᖕᓂ ᐃᓅᔪᓐᓇᖅᑐᑦ ᐊᔪᓕᕐᓂᐊᖅᑐᑦ ᐅᖃᐅᓯᕆᓐᖏᑕᒃᑲ, ᓄᑕᖅᑲᑦ ᓄᓇᒥᖕᓂ ᐊᕙᑎᒥᖕᓂ 
ᐆᒪᔪᒥᖕᓂ ᐃᓕᓐᓂᐊᕐᓂᐊᖅᐳᑦ, ᓄᓇᒥ ᐊᓐᓇᐅᒪᔪᓐᓇᕐᓂᖅ ᐃᓕᓐᓂᐊᕐᓂᐊᖅᑕᖓᑦ. ᓱᓕ ᐃᓅᓯᕆᔭᐅᒐᒥ 
ᓄᓇᒥᖕᓂ ᐃᓕᑕᐅᔪᓐᓇᖅᐳᑦ, ᐃᓅᓯᕆᔭᐅᔪᓐᓇᖅᐳᑦ. ᓄᖅᑲᕆᐊᑲᓐᖏᑉᐳᖅ ᐃᓅᓂᖅ.  
 
ᐃᓕᓐᓂᐊᕈᑎᐅᔪᑦ ᒐᕙᒪᑯᓐᓂᑦ ᐃᓄᖕᓄᑦ ᐊᑐᑯᔭᐅᔪᑦ ᐊᐅᓚᓂᐅᔪᓐᓇᓐᖏᑉᐳᖅ. ᐃᓄᖕᓂᑦ ᒐᕙᒪᒃᑯᓐᓄᖅ 
ᐊᐅᓚᖓᕆᐊᑲᖅᐳᖅ. ᓄᓇᑲᖅᑐᓕᒫᓂᑦ ᐊᐅᓚᑕᐅᔭᕆᐊᑲᖅᐳᖅ, ᓄᓇᕗᒥ ᐱᓕᕆᐊᖅ ᑕᐃᔪᓐᓇᖅᐸᕗᑦ. 
ᐃᓕᓐᓂᐊᖅᑎᑦᑎᔨᓂᑦ ᐊᒻᒪ ᐃᓕᓐᓂᐊᖅᑐᓂᑦ ᐱᓕᕆᐊᒃᓴᑐᐊᖑᓐᖏᑦᑐᖅ. ᐃᓄᒃᑎᑐᑦ ᐅᖃᓪᓚᒋᐊᑲᖅᐳᑦ 
ᐊᖏᕐᕋᒥᖕᓂ ᐊᒻᒪ ᓄᓇᒥᖕᓂ. ᐃᓕᓐᓂᐊᕐᕖᓐᓇᕐᒥ ᐊᑐᕈᓐᓇᓐᖏᑦᐳᖅ. ᐃᓄᐃᑦ ᓄᓇᑲᖅᑐᑦ ᐃᓄᒃᑎᑐᑦ, 
ᐱᖅᑯᓯᕐᒥᖕᓂᒃ ᐊᒻᒪ  ᐱᓕᕆᐊᒥᖕᓂᒃ ᐃᓕᓐᓂᐊᖅᑎᑦᑎᔭᕆᐊᑲᖅᐳᑦ, ᐊᒻᒪ ᐃᓚᐅᔭᕆᐊᑲᖅᐳᑦ. ᐃᓄᐃᑦ 
ᐃᓕᓐᓂᐊᖅᑎᑦᑎᔨᐅᔪᑦ ᓯᓚᑦᑐᖅᓴᕐᕕᖕᓂᑦ ᓇᓗᓇᒃᑯᑕᑲᖅᑕᖅᑐᑦ ᐅᓄᖅᓯᒋᐊᕐᓂᐊᐳᑦ. ᐃᓐᓇᐃᑦ 
ᐅᖃᐅᓯᕐᒥᒃ ᐃᓕᓐᓂᐊᖅᑎᑦᑎᓂᐊᖅᐳᑦ. ᐊᖓᔪᖅᑳᖑᔪᑦ ᐃᓚᒌᓂᒃ ᐅᖃᐅᓯᕐᒥᒃ ᐃᓕᓐᓂᐊᖃᑎᖃᓂᐊᖅᐳᑦ. 
ᐊᖓᔪᖅᑳᑦ ᓄᑕᕋᒥᖕᓂᒃ ᐃᓕᓐᓂᐊᖏᓐᓇᕆᐊᑲᖅᑐᓂᒃ ᐱᓕᕆᐊᑲᒃᑲᓐᓂᕆᐊᑲᖅᐳᑦ, ᐊᔭᐅᕆᔨᐅᓗᑎᒃ 
ᓄᖅᑲᖁᓇᖏᑦ ᐃᓕᓐᓂᐊᕐᕕᖕᓂᑦ.  
 
ᐃᓄᐅᓐᖏᑦᑐᑦ ᓄᓇᑲᖅᑐᑦ ᐃᑲᔪᑦᓱᐃᓂᐊᖅᐳᑦ, ᐊᒥᓱᑦ ᓄᓇᕗᒥ ᓄᓇᖃᐃᓐᓇᔾᔭᐊᓐᖏᑦᑐᑦ. ᐱᐊᓂᒃᑲᒥᒃ 
ᐊᖏᕐᕋᖅᐸᒃᐳᑦ. ᑭᓯᐊᓂ ᓄᓇᕗᑦ ᐊᒻᒪᓗ ᐃᓄᖏᑦ ᐅᒃᐱᕆᕙᖏᑦ. ᐸᓖᓯᒃᑯᑦ ᐃᓱᒪᑕᖓ ᔮᐊᓐ ᕼᐊᑐᓴᓐ 
ᐅᖃᕋᒥ ᑐᑭᓯᓇᓚᐅᖅᐳᖅ, ᐋᖅᑭᐅᑎᐅᒋᐊᖅᑐᖅ ᓄᓇᕗᒥ ᐱᓕᕆᐊᖅ” ᐱᓕᕆᐊᖑᑦᑎᐊᕆᐊᑲᖅᐳᖅ. 
ᐱᓕᕆᐊᖑᔪᓐᓇᖅᐹ? ᓄᓇᕗᒥ ᐃᓕᓐᓂᐊᕋᓂᒃᑐᑦ ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ ᐅᖃᕈᓐᓇᑦᑎᐊᕈᓐᓇᐹᑦ?  

ᑖᒪᓐᓇ ᐋᖅᑭᒍᓐᓇᖅᐹ? ᓄᓇᕗᒥᐅᑦ ᓄᑕᕋᖏᑦ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᑕᒪᓐᓂᒃ 
ᐊᔪᓐᖏᑦᑐᓐᓇᖅᐹᑦ?  
 
ᑲᓇᑕᒥᐅᑕᑦ ᑕᒪᕐᒥᒃ ᐃᓄᐃᑦ ᐱᓕᕆᐊᖏᓐᓂᒃ ᐃᓕᓴᖅᓯᓯᒪᕗᑦ, ᓴᓐᓇᓐᖑᐊᒐᒃᑯᑦ, ᑎᑎᕋᐅᔭᒃᑯᑦ, 
ᑕᕐᕆᔭᐅᑎᒃᑯᑦ ᐊᒻᒪ ᐱᓐᖑᕈᑎᒃᑯᑦ. ᓄᓇᕐᔪᐊᕐᒥ ᑕᖁᔭᐅᓯᒪᕗᑦ ᐊᔪᓐᖏᓐᓂᖏᑦ. ᑲᓇᑕᒥ ᐱᒃᑯᓇᖅᑐᑦ 
ᐃᓄᖏᑦ ᐃᓄᐃᑦ. ᐊᑏ, ᐃᓄᐃᑦ ᐅᖃᐅᓯᖏᑦ ᐃᓕᑕᕆᔭᐅᓕᕐᓕᑦ ᐊᒻᒪ ᑎᑎᕋᐅᓯᖓᑦ ᐊᑐᖅᑕᐅᓕ.  
 
ᑲᓇᑕᒥᐅᑕᓂᑦ ᐃᑲᔪᖅᑕᐅᔭᕆᐊᑲᖅᐳᖅ, ᓄᓇᕗᒥ ᐱᓕᕆᐊᖅ. ᑲᓇᑕᐅᑉ ᐅᑭᐅᖅᑕᖅᑐᖅ ᐱᒋᓂᐊᖅᐸᒍ 
ᐃᓄᐃᑦ ᓄᓇᑲᖅᑐᑦ ᐅᖑᒪᔨᐅᕗᑦ. ᐃᑲᔪᖅᑕᐅᔭᕆᐊᑲᖅᐳᑦ ᑲᓇᑕᒥᐅᑕᓂᑦ.  
 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᐅᖑᒪᔭᕆᐊᑲᖅᑐᑦ ᐅᒃᐱᕆᕙᕗᑦ. ᑲᓇᑕᐅᑉ ᐅᑭᐅᖅᑕᖅᑐᖓᓂ ᓄᓇᑲᖅᑐᑦ 
ᐃᓄᐃᑦ ᓄᓇᕗᒥ ᐃᑲᔪᖅᑕᐅᒋᐊᑲᖅᑐᑦ ᐊᖑᒋᐊᖅᑐᑦ ᐃᓅᓯᖏᑦ ᑲᓇᑕᒥᐅᑕᐅᖃᑎᒥᖕᓂᒃ ᐃᑲᔪᓚᐅᕐᓚᕗᑦ, 
ᐃᑲᔪᕆᐊᑲᖅᑕᕗᑦ. ᓱᓕᔪᒃᑯᑦ ᐊᑐᕐᓂᐊᕐᓂᕋᓚᐅᖅᑕᕗᑦ ᐊᖏᕈᑎᓂ ᐊᑐᓪᓚᕗᑦ.  

 
 
 
 
 
 
ᑖᒪᓯ ᕋ. ᕗᔪ 
ᐋᖅᑭᒋᐊᖅᑎᑦᑎᔨ 
ᕙᐊᓐᑯᕙ, ᒪᔾᔨ 1, 2006  

I. ᐅᖃᐅᓯᕐᖓᐅᑎᑦ 
 

A. ᑎᓕᔭᐅᔾᔪᑎᒋᓯᒪᔭᒃᑲ  
 

ᑎᒃᑯᐊᖅᑕᐅᓚᐅᖅᑐᖓ ᔫᓂ 1, 2005 ᑐᑭᑖᖃᑎᒌᒐᓱᐊᖅᑎᑦᓯᔨᐅᓗᖓ ᒥᓂᔅᑕᖓᓄᑦ ᐃᓄᓕᕆᔨᑐᖃᒃᑯᑦ, 
ᒪᓕᑦᑕᐅᓪᓗᑎᒃ ᐊᖏᖃᑎᒌᒍᑎᒥᓂᖏᑦ ᒥᓂᔅᑕ (ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ), ᓯᕗᓕᖅᑎ ᓄᓇᕗᒻᒥ, ᐊᒻᒪᓗ 
ᐊᖏᔪᖅᑳᖓ ᓄᓇᕗᑦ ᑐᙵᕕᒃ ᑎᒥᖓᑦ (ᑭᒡᒐᖅᑐᐃᔨᐅᓪᓗᑎᒃ ᐃᓄᓐᓂᒃ ᓄᓇᕗᒻᒥ ᑎᒥᐅᔪᑦ, ᖃᐅᔨᒪᔭᐅᔪᑦ  NTI"). 
ᐱᓕᕆᐊᑦᓴᖃᖅᑐᖓ ᐊᑐᓕᖁᔨᔾᔪᑎᓕᐅᕐᓗᖓ ᓄᑖᓂᒃ ᐱᓕᕆᔾᔪᓯᑦᓴᓂᒃ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᓄᓇᕗᒻᒥ 
ᓄᓇᑖᖅᓯᒪᓂᕐᒧᑦ ᐊᖏᕈᑎᓂᒃ, ᐊᑎᓕᐅᖅᑕᐅᓚᐅᖅᓯᒪᔪᑦ 1993. 
 

ᐃᓘᓐᓇᑎᒃ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑏᑦ ᐊᑐᓕᖅᑎᑕᐅᒋᐊᖃᓲᖑᒻᒪᑕ. ᐊᑎᓕᐅᖃᑕᐅᓯᒪᔪᑦ 
ᐋᖅᑭᑦᓱᐃᓯᒪᒋᐊᓖᑦ ᖃᓄᖅ ᐱᓕᕆᐊᖃᕐᓂᐊᕐᒪᖔᕐᒥᒃ ᐊᖏᕈᑎᒋᓯᒪᔭᒥᓂᒃ. 1993-ᖑᑎᓪᓗᒍ, ᒪᓕᑦᑕᐅᓪᓗᓂ 
ᐃᓛᒃᑰᖅᑐᖅ 37.2 ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂ, ᐊᖏᖃᑎᒌᑦᓯᒪᔪᑦ ᐋᖅᑭᑦᓱᐃᓚᐅᖅᑐᑦ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑎᓂᒃ, ᒪᓕᑦᑕᐅᓪᓗᓂ ᐃᓛᒃᑰᖅᑐᖅ 37.2.3, ᑲᑎᖅᓱᖅᑕᐅᓚᐅᖅᑐᑦ ᑳᓐᑐᕌᒧᑦ.1 
ᑖᒃᑯᐊ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑳᓐᑐᕌᑦ ᓇᓗᓇᐃᔭᐃᒍᑕᐅᓚᐅᖅᑐᑦ ᐱᓕᕆᐊᖑᓂᐊᖅᑐᓂᒃ ᐊᒻᒪᓗ 
ᖃᓄᐃᓕᐅᕈᑎᐅᒋᐊᓕᓐᓂᒃ ᐊᑐᓕᖅᑎᑕᐅᒍᓐᓇᖁᓪᓗᒋᑦ ᐊᖏᕈᑏᑦ, ᐃᓚᒋᓕᐅᑎᓪᓗᒋᑦ ᓇᓗᓇᐃᔭᖅᑕᐅᓯᒪᓂᖏᑦ 
ᓇᓪᓕᐊ ᐊᖏᖃᑕᐅᓯᒪᔪᑦ ᐊᑐᓕᖅᑎᑦᓯᒋᐊᖃᕐᓂᕐᒧᑦ ᐊᑐᓂᑦ ᐃᓗᓕᖏᓐᓂᒃ, ᖃᖓᒃᑰᒐᔭᕐᓂᖏᑦ 
ᐊᑐᓕᖅᑎᑕᐅᓂᐊᕐᓂᖏᑕ, ᐊᒻᒪᓗ ᖃᓄᑎᒋ ᑮᓇᐅᔭᖃᖅᑎᑕᐅᒋᐊᖃᕐᒪᖔᑕ, ᐊᓯᖏᓪᓘᒐᓗᐊᖅ, ᑎᒥᐅᔪᑦ 
ᒐᕙᒪᒃᑯᓐᓃᖔᖏᑦᑐᑦ (ᑲᑎᒪᔩᑦ ᐋᖅᑭᑦᑕᐅᓚᕿᓯᒪᔪᑦ ᐊᖏᕈᑎᒃᑯᑦ). 
 

ᐃᓛᒃᑰᖅᑐᖅ 37 ᓄᓇᕗᒻᒥ ᓄᓇᑖᕈᑕᐅᓯᒪᔪᑦ ᐊᖏᕈᑎᖏᓐᓂ ᓴᖅᑭᖅᓯᒍᑕᐅᒋᐊᖃᓚᐅᖅᑐᖅ ᓄᓇᕗᒻᒥ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᓐᓂᒃ2 ᐊᐅᓚᑦᓯᔨᐅᓂᐊᕐᓗᑎᒃ ᐊᒻᒪᓗ ᑐᑭᒧᐊᖅᑎᑦᓯᔨᐅᓂᐊᕐᓗᑎᒃ ᐊᒻᒪᓗ 
ᖃᐅᔨᓴᖅᑎᐅᓗᑎᒃ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᐊᖏᕈᑏᑦ. ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ 
ᐱᒋᐊᖅᑎᑦᓯᔨᐅᒋᐊᖃᓚᐅᕐᒥᔪᑦ ᓄᑖᕐᖑᕆᐊᖅᓯᓂᕐᒧᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑳᓐᑐᕌᒥᒃ. 
 

ᒪᓕᑦᑐᒋᑦ ᑖᒃᑯᓇᓂ ᐃᓗᓕᖏᓐᓃᑦᑐᑦ, ᒫᑦᓯ 2001-ᖑᑎᓪᓗᒍ ᐊᖏᖃᑎᒌᑦᓯᒪᔪᑦ ᓴᖅᑭᖅᓯᓚᐅᖅᓯᒪᔪᑦ 
ᐱᔭᕆᐊᑭᓪᓕᖅᑎᕆᔨᓂᒃ ᐋᖅᑭᑦᓱᐃᖁᔨᓪᓗᑎᒃ ᐊᑐᓕᖁᔨᔾᔪᑎᓂᒃ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᓐᓄᑦ ᖃᓄᑎᒋ 
ᑮᓇᐅᔭᖃᕆᐊᖃᕐᒪᖔᑕ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐊᖏᕈᑎᓂᒃ ᐸᕐᓇᐃᑲᓐᓂᕆᐊᖃᕐᓂᐅᑉ ᐊᕐᕌᒍᖏᓐᓄᑦ, 2003-
2013. ᔪᓚᐃ 4, 2001, ᑲᑎᒪᔩᑦ ᐊᑎᓕᐅᖅᓯᓚᐅᖅᓯᒪᔪᑦ ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔩᑦ 
ᐱᓕᕆᐊᕆᓂᐊᖅᑕᖏᓐᓄᑦ ᐊᑐᐊᒐᕐᓂᒃ ᐱᔭᕆᐊᑭᓪᓕᖅᑎᕆᔨᓄᑦ ᓄᑖᕐᖑᕆᐊᖅᑕᐅᖁᓪᓗᒍ ᐊᑐᓕᖅᑎᑦᓯᕙᓪᓕᐊᓂᕐᒧᑦ 
ᑳᓐᑐᕌᒃ. 
 

ᑭᖑᓂᐊᒍᑦ, ᐊᔩᖃᑎᒌᓐᓂᖏᑦ ᓄᖅᑲᑐᐃᓐᓇᓚᐅᖅᑐᑦ, ᓇᓗᓇᑐᐃᓐᓇᓕᖅᑐᓂ ᑲᔪᓯᒍᑕᐅᓂᐊᕐᒪᖔᑕ 
ᐊᑐᓕᖅᑎᑕᐅᕙᓪᓕᐊᓂᖏᑦ, ᐊᒻᒪᓗ ᓇᓗᓇᓕᖅᑐᑎᒃ ᐱᓗᐊᖅᑐᒥ ᒪᕐᕈᓗᐊᒃ ᐃᓱᒫᓘᑕᐅᔫᒃ: ᑮᓇᐅᔭᖃᖅᑎᑦᓯᓂᖏᑦ 
ᑎᒥᐅᔪᓄᑦ ᒐᕙᒪᒃᑯᓐᓃᖔᖏᑦᑐᓄᑦ ᓴᖅᑭᖅᑕᐅᓯᒪᔪᓄᑦ ᐊᖏᕈᑎᑎᒍᑦ, ᐊᒻᒪᓗ ᑲᓇᑕᐅᑉ ᐱᓕᕆᐊᑦᓴᖃᕐᓂᖏᑦ, 
ᐱᓕᕆᐊᑦᓴᖃᖅᑲᑕ, ᖃᓄᐃᓕᐅᕆᐊᕈᑕᐅᒃᑲᓐᓂᖁᓪᓗᒍ ᓇᓗᓇᐃᖅᑕᐅᓯᒪᖁᓪᓗᒍ ᐱᐅᓯᕚᓪᓕᖅᑕᐅᒋᐊᖃᕐᓂᖏᑦ 
ᖃᑦᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᓄᓇᕗᒻᒥ ᐃᓗᐊᓃᑦᑐᑦ 
ᐃᓛᒃᑰᖅᑐᖅ 23 ᐊᖏᕈᑎᓂ. 
 

ᒪᐃᒥ, 2005, ᐃᑐᓪ ᐸᓛᓐᑎᓐ-ᐋᓐᑐᕈ, ᒥᓂᔅᑕ (ᐅᑭᐅᖅᑕᖅᑐᒥ ᐱᕙᓪᓕᐊᑎᑦᓯᓂᕐᒧᑦ), ᐹᓪ ᐅᑲᓕᖅ, ᓯᕗᓕᖅᑎ 
ᓄᓇᕗᒻᒥ, ᐊᒻᒪᓗ ᐹᓪ ᖃᓗᔾᔭᖅ, ᐊᖏᔪᖅᑳᖅ ᓄᓇᕗᑦ ᑐᙵᕕᒃᑯᓐᓄᑦ, ᐊᖏᖃᑎᒌᓚᐅᖅᑐᑦ 

                                                 
1 ᑕᐃᑦᓱᒪᓂ, ᐊᖏᖃᑎᒌᑦᓯᒪᔪᑦ ᐊᖏᕈᑎᒧᑦ ᐊᒻᒪᓗ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑳᓐᑐᕌᒧᑦ ᓄᓇᑦᓯᐊᑉ ᒐᕙᒪᒃᑯᖏᐅᓚᐅᖅᑐᑦ, ᐃᓄᐃᑦ ᓄᓇᕗᑦ 
ᓄᓇᑖᕐᕕᐅᓯᒪᔫᑉ ᐃᓗᐊᓂ ᑭᒡᒐᑐᖅᑕᐅᓪᓗᑎᒃ ᑐᙵᕕᒃ ᑲᑐᔾᔨᖃᑎᒌᑦ ᓄᓇᕗᒻᒥ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ. ᓄᓇᑦᓯᐊᑉ ᒐᕙᒪᒃᑯᖏᑦ ᐊᒻᒪᓗ 
ᑐᙵᕕᒃ ᑲᑐᔾᔨᖃᑎᒌᑦ ᓄᓇᕗᒻᒥ ᑭᖑᕝᕕᖅᑕᐅᓯᒪᓕᖅᑐᑦ ᐊᖏᖃᑕᐅᓯᒪᔪᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᑦ ᑐᙵᕕᒃ ᑎᒥᖓᑦ, ᐊᑐᓂᑦ. 
2 ᐃᓛᒃᑰᖅᑐᖅ 37.3.2 ᓇᓗᓇᐃᖅᓯᓯᒪᔪᖅ: 

ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᐃᓚᐅᖃᑕᐅᕕᐅᒋᐊᖃᖅᐳᑦ ᓯᑕᒪᓄᑦ ᑲᑎᒪᔨᓄᑦ: ᐊᑕᐅᓯᖅ ᐃᖅᑲᓇᐃᔭᖅᑎ ᐊᖏᔪᖅᑳᖅ 
ᑭᒡᒐᖅᑐᐃᓗᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ, ᐊᑕᐅᓯᖅ ᐃᖅᑲᓇᐃᔭᖅᑎ ᐊᖏᔪᖅᑳᖅ ᑭᒡᒐᖅᑐᐃᓗᓂ ᐊᕕᑦᑐᖅᓯᒪᕕᐅᔪᑦ ᒐᕙᒪᒃᑯᖏᓐᓂᒃ 
ᐊᒻᒪᓗ ᒪᕐᕉᒃ ᑭᒡᒐᖅᑐᐃᓗᑎᒃ ᓄᓇᕗᑦ ᑐᙵᕕᒃᑯᓐᓂᒃ. 



2 

ᓯᕗᒧᒋᐊᕈᑎᖃᕈᒪᓪᓗᑎᒃ ᑕᒪᑐᒥᖓ ᐊᖏᖃᑎᒌᑦᑎᑕᐅᒐᓱᐊᕐᓂᕐᒧᑦ ᐱᓕᕆᖁᔨᓪᓗᑎᒃ, ᐊᒻᒪᓗ ᐋᓐᑎ ᔅᑳᑦ, ᒥᓂᔅᑕ 
ᐃᓄᓕᕆᔨᑐᖃᒃᑯᓐᓄᑦ, ᐊᑎᓕᐅᖅᓯᓚᐅᖅᑐᖅ ᐅᕙᓐᓂᒃ ᑎᒃᑯᐊᖅᓯᓪᓗᓂ. 
 

ᒪᐃ 22, 2005, ᑐᑭᒧᐊᖅᑎᑦᓯᔨᒻᒪᕆᒃ, ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐱᓕᕆᕕᖓᓂ, ᐃᓄᓕᕆᔨᑐᖃᒃᑯᓐᓂ, ᐅᕙᓐᓄᑦ 
ᑐᓂᓯᓚᐅᖅᑐᖅ ᑭᖑᓂᑦᑎᓐᓂ ᖃᓄᐃᓐᓂᐅᓯᒪᔪᓄᑦ ᑎᑎᕋᖅᑕᐅᓯᒪᔪᓂᒃ ᖃᓄᐃᓕᖓᓕᕐᓂᖏᓐᓄᑦ ᐊᔩᖃᑎᒌᓐᓂᐅᔪᑦ 
ᐊᒻᒪᓗ ᑎᑎᕋᖅᑐᓂ ᐱᔾᔪᑎᓕᓐᓂᒃ ᑭᓱᓄᑦ ᑐᕌᖓᓂᐊᕐᒪᖔᑕ ᐊᖏᖃᑎᒌᑦᑎᑦᓯᒐᓱᐊᕐᓂᕐᒧᑦ ᐊᑐᐊᖅᑕᐅᓂᐊᖅᑐᑦ. 
ᑭᖑᓂᑦᑎᓐᓂ ᖃᓄᐃᓐᓂᐅᓯᒪᔪᓄᑦ ᑎᑎᕋᖅᑕᐅᓯᒪᔪᑦ ᓇᓗᓇᐃᖅᓯᓚᐅᖅᑐᑦ "ᐊᖏᖃᑎᒌᑦᓯᒪᔪᑦ 
ᐱᒋᐊᕈᑎᖃᕈᒪᓕᖅᑐᑦ ᓄᑖᓂᒃ ᐱᓕᕆᔾᔪᓯᑦᓴᓂᒃ ᐃᓚᒋᔭᐅᓗᓂ ᐱᓕᕆᑎᑦᓯᓂᕐᒥᒃ ᐃᓕᓴᕆᔭᐅᓯᒪᒻᒪᕆᑦᑐᒥᒃ 
ᐊᑲᐅᙱᓕᐅᕈᑎᓂᒃ ᐋᖅᑭᑦᓱᐃᔨᒥᒃ ᕿᑎᐊᓃᓪᓗᓂ ᖃᐅᔨᓴᕈᓐᓇᖅᑐᒥᒃ ᐃᓱᒫᓘᑕᐅᔪᓂᒃ ᐊᒻᒪᓗ ᐊᖏᖃᑎᒌᑦᓯᒪᔪᓄᑦ 
ᐊᑐᓕᖁᔨᔾᔪᑎᓕᐅᕐᓗᓂ ᐋᖅᑭᑦᓯᒍᑕᐅᑐᐃᓐᓇᕆᐊᓕᓐᓂᒃ ᐊᔾᔨᒌᖏᑦᑐᓂᒃ ᐃᓱᒪᖃᕐᓂᖏᓐᓂᒃ ᐊᒻᒪᓗ ᐃᓘᓐᓇᖏᓐᓄᑦ 
ᐊᖏᕈᑕᐅᓯᒪᔪᓂᒃ ᐋᖅᑭᐅᒪᔾᔪᑎᑦᓴᓕᐅᕐᓗᓂ." 
 

ᑭᖑᓂᑦᑎᓐᓂ ᖃᓄᐃᓕᐅᕐᓂᐅᓯᒪᔪᓄᑦ ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᒻᒥᔪᑦ: 
 ᖃᓄᐃᓕᐅᖅᑎᐅᓂᖓᓂᒃ ᐊᖏᖃᑎᒌᒐᓱᐊᖅᑎᑦᓯᔨᐅᑉ, ᐊᖏᕈᑕᐅᓯᒪᓪᓗᑎᒃ ᐃᓘᓐᓇᖏᓐᓄᒃ 
 ᐊᖏᖃᑎᒌᒍᑎᖃᕐᓯᒪᔪᓄᑦ, ᐃᒪᐃᓕᐅᕐᓂᐊᕐᓗᑎᒃ: 
 

• ᕿᒥᕐᕈᐃᓗᓂ ᑭᖑᓂᑦᑎᓐᓂ ᖃᓄᐃᓕᐅᕈᑕᐅᓯᒪᔪᓂᒃ, ᒫᓐᓇᐅᔪᖅ 
ᖃᓄᐃᓕᖓᓕᕐᓂᖏᓐᓂᒃ ᐊᒻᒪᓗ ᐱᓕᕆᐊᖑᒋᐊᖃᖅᓯᒪᔪᑦ ᐃᓱᒫᓘᑕᐅᔪᓂᒃ 
ᐱᔾᔪᑎᒋᓪᓗᒋᑦ ᓄᑖᕐᖑᕆᐊᖅᑕᐅᒋᐊᖃᕐᓂᖓᓄᑦ ᑳᓐᑐᕌᒃ, ᐊᒻᒪᓗ  

 

• ᐊᑐᓕᖁᔨᔾᔪᑎᓕᐅᕐᓗᑎᒃ ᐊᑎᓕᐅᖃᑎᒌᑦᓯᒪᔪᓄᑦ ᐱᓕᕆᔾᔪᓯᐅᒍᓐᓇᑐᐃᓐᓇᕆᐊᓕᓐᓂᒃ 
ᐋᖅᑭᑦᓱᐃᒍᑎᐅᓗᑎᒃ ᒫᓐᓇᐅᔪᖅ ᐊᐳᖅᑕᕈᑎᖃᖅᓯᒪᓂᖏᓐᓂᒃ. 

 

ᐊᓱᐃᓪᓛᒃ ᓱᓕᔪᖅ "ᒫᓐᓇᐅᔪᖅ ᐊᐳᖅᑕᕈᑎᖃᖅᓯᒪᓂᖏᓐᓄᑦ"; ᐊᓪᓛᑦ, ᐊᑎᓕᐅᖃᑎᒌᑦᓯᒪᔪᑦ 
ᐊᑐᐃᓐᓇᕈᓚᐅᖅᑑᒐᓗᐊᑦ ᐊᔩᖃᑎᒌᓐᓂᕐᒥᒃ 2002-ᖑᑎᓪᓗᒍ ᐊᒻᒪᓗ ᑎᒃᑯᐊᖅᑕᐅᓕᖅᑎᓪᓗᖓ 2005-ᒥ 
ᐊᑕᐅᓯᕐᒥᓪᓘᓐᓃᑦ ᐊᖏᕈᑎᖃᕈᓐᓇᓚᐅᙱᑦᑐᑦ. 
 

ᑕᑯᓪᓗᒋᑦ ᑭᖑᓂᑦᑎᓐᓂ ᖃᓄᐃᓕᐅᕐᓂᐅᓯᒪᔪᑦ ᑎᑎᕋᖅᓯᒪᔭᖓᓂ, ᐊᖏᖃᑎᒌᑦᑎᑦᓯᒐᓱᐊᖅᑎ "ᑐᓂᓯᒋᐊᓕᒃ 
ᓯᕗᓪᓕᖅᐹᖅᓯᐅᒻᒥᒃ ᐅᓂᒃᑳᓕᐊᒥᒃ ᕿᓚᒥᐅᔪᒃᑯᑦ, ᐊᒻᒪᓗ ᐅᓪᓗᐃᑦ 90 ᑐᖔᓂ ᑐᓂᓯᒍᓐᓇᖏᑉᐸᑕ 
ᓯᕗᓪᓕᖅᐹᖅᓯᐅᒻᒥᒃ ᐅᓂᒃᑳᓕᐊᒥᒃ, ᓇᓗᓇᐃᔭᐃᓗᓂ ᐊᑐᓕᖁᔨᔾᔪᑎᓂᒃ ᐊᑎᓕᐅᖃᑎᒌᑦᓯᒪᔪᓄᑦ." 
 

ᐱᒋᐊᓕᕋᑖᖅᑎᓪᓗᖓ, ᓇᓗᓇᐃᖅᓯᓚᐅᖅᑐᖓ ᒪᕐᕈᓗᐊᙳᐊᓐᓂᒃ ᐊᖏᖃᑎᒌᒍᑎᖃᖅᓯᒪᙱᒻᒪᑕ ᐊᐳᖅᑕᕈᑎᖏᓐᓂᒃ 
ᓄᓇᕗᑦ ᒐᕙᒪᒃᑯᖏᑕ ᐊᒻᒪᓗ ᓄᓇᕗᑦ ᑐᙵᕕᒃᑯᑦ, ᐊᑕᐅᓯᐅᖃᑎᒌᑦᑐᑎᒃ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ 
ᐃᓪᓗᐊᓄᖔᖅᓯᒪᑎᓪᓗᒋᑦ. ᓯᕗᓪᓕᖅᐹᖅ ᐃᓱᒫᓘᐅᓯᒪᓚᐅᖅᑐᖅ ᓈᒻᒪᑦᑐᓂᒃ ᑮᓇᐅᔭᖃᖅᑎᑕᐅᖃᑦᑕᕆᐊᖃᕐᓂᖏᑦ 
ᑎᒥᐅᔪᑦ ᒐᕙᒪᒃᑯᓐᓅᖓᙱᑦᑐᑦ ᒐᕙᒪᒃᑯᓐᓅᖓᙱᑦᑐᑦ ᓴᖅᑭᖅᑕᐅᓯᒪᔪᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᒃᑯᑦ 
ᐊᒻᒪᓗ ᑮᓇᐅᔭᖃᖅᑎᑕᐅᓪᓗᑎᒃ ᒐᕙᒪᑐᖃᒃᑯᓐᓄᑦ. ᓯᕗᓪᓕᖅᐹᒥ ᑮᓇᐅᔭᖃᖅᑎᑦᓯᒍᑎᐅᓚᐅᖅᑐᑦ 
ᓴᖅᑭᖅᑕᐅᓚᐅᖅᓯᒪᔪᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑳᓐᑐᕌᑎᒍᑦ 1993-ᒥ: ᒫᓐᓇᓕ ᐊᐱᖅᑯᑎᐅᕙᓕᓚᐅᖅᑐᖅ, 
ᖃᑦᓯᐅᒋᐊᖃᖅᑲᑦ ᓈᒻᒪᑦᑐᑦ ᑮᓇᐅᔭᖃᖅᑎᑦᓯᒍᑎᐅᒋᐊᓖᑦ ᐊᕐᕌᒎᓂᐊᕐᑐᓄᑦ ᑐᒡᓕᐊᓂ ᖁᓕᓄᑦ, 2003-ᒥᒃ 2013-ᒧᑦ? 
 

ᐊᐃᑉᐸᖓ ᐃᓱᒫᓘᑕᐅᓗᐊᓚᐅᖅᑐᖅ, ᐊᒻᒪᓗ ᑲᐱᓪᓚᑦᑖᓇᕐᓂᖅᓴᐅᓪᓗᓂ ᐊᐱᖅᑯᑦ, ᐱᔾᔪᑎᓕᒃ ᐃᓛᒃᑰᖅᑐᖅ 23 
ᐊᖏᕈᑎᓂ, ᐋᖅᑭᑦᓯᒍᑕᐅᓯᒪᔪᖅ ᑐᕌᒐᖃᕐᓂᕐᒧᑦ ᐃᓄᐃᑦ ᖃᑦᓯᐅᓂᖏᓐᓂᒃ ᒪᓕᑦᑐᓂᒃ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᓄᓇᕗᒻᒥ. 
 

ᕿᒥᕐᕈᐃᒋᐊᓯᓚᐅᖅᑐᖓ ᔫᓂ 1, 2005 ᐊᒻᒪᓗ ᑲᑎᖃᑎᖃᖅᑐᖓ ᑭᒡᒐᖅᑐᐃᔨᖏᓐᓂᒃ ᐊᑎᓕᐅᖃᑎᒌᑦᓯᒪᔪᑦ ᐋᑐᕚᒥ 
ᔫᓂ 8 ᐊᒻᒪᓗ 9. ᓄᓇᕗᒻᒨᓕᓚᐅᖅᑐᖓ ᑲᑎᒪᖃᑎᒋᒋᐊᖅᑐᒃᑲᓐᓂᖅᑐᒋᑦ ᐊᑎᓕᐅᖃᑎᒌᑦᓯᒪᔪᑦ ᐃᖃᓗᓐᓂ, 
ᐸᓐᓂᖅᑑᒥ ᐊᒻᒪᓗ ᑲᖏᖅᑐᒑᐱᒻᒥ ᔪᓚᐃ 8-ᒥᒃ 15-ᒧᑦ. ᑲᑎᖃᑎᒋᒃᑲᓐᓂᓕᓚᐅᕐᒥᔭᒃᑲ ᐋᑐᕚᒥ ᔪᓚᐃ 26-ᒥᒃ 29-ᒧᑦ. 
ᐊᓯᖏᓐᓂᒃ ᑲᑎᒪᖃᑦᑕᓚᐅᕐᒥᔪᑦ ᒪᓕᒐᓕᕆᔨᒃᑲ ᐃᖃᓗᑦᑑᑦᑎᐊᕐᒥ, ᐊᕐᕕᐊᓂ, ᑲᖏᖅᖠᓂᕐᒥ ᐊᒻᒪᓗ ᐃᖃᓗᓐᓂ 

ᓯᑎᐱᕆ 14-ᒥᒃ 24-ᒧᑦ.3 ᑲᑎᒪᖃᑎᒋᓚᐅᖅᑕᒃᑲ ᐃᑦᑕᕐᓂᓴᓕᕆᔨᕐᔪᐊᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ ᐅᐃᓂᐱᒡᒥ 
ᐋᒃᑑᐸ 6, ᐊᒻᒪᓗ ᐊᑎᓕᐅᖃᑎᒌᑦᓯᒪᔪᑦ ᐋᑐᕚᒥ ᐱᓇᓱᐊᕈᓯᖓᓂ ᐋᒃᑑᐸ 24-ᒥᒃ 28-ᒧᑦ. ᐊᔾᔨᒌᙱᑦᑐᓂᒃ 
ᑲᑎᒪᖃᑎᖃᖃᑦᑕᓚᐅᖅᑐᖓ ᑭᙵᕐᓂ ᐊᒻᒪᓗ ᐃᖃᓗᓐᓂ ᓄᕕᐱᕆ 28-ᒥᒃ ᑎᓯᐱᕆ 2-ᒧᑦ. ᑰᔾᔪᐊᖅ, 
ᓄᓇᕕᒻᒨᓚᐅᖅᑐᖓ ᑲᑎᖃᑎᒋᒋᐊᖅᑐᖅᑐᒋᑦ ᐃᖅᑲᓇᐃᔭᖅᑎᖏᑦ ᑲᑎᕕᒃ ᒐᕙᒪᒃᑯᖏᑦ ᐊᒻᒪᓗ ᑲᑎᕕᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᔭᓐᓄᐊᓕ 16 ᐊᒻᒪᓗ 17, 2006, ᐊᒻᒪᓗ ᑑᕌᓐᑐᒥ 18 ᐊᒻᒪᓗ 19 
ᑕᐃᑲᓂᑦᓴᐃᓐᓇᖅ ᑕᖅᑭᖓᓂ ᑲᑎᖃᑎᒋᓚᐅᖅᑕᒃᑲ ᐃᓕᓴᐃᔩᑦ ᐄᐊᓐ ᒫᑎᓐ ᔪᐊᒃ ᓯᓚᑦᑐᓴᕐᕕᔾᔪᐊᖓᓂᒃ ᐊᒻᒪᓗ ᔨᒻ 
ᑲᒥᓐᔅ ᑐᕌᓐᑐ ᓯᓚᑦᑐᓴᕐᕕᔾᔪᐊᖓᓂᒃ, ᖃᐅᔨᒪᔨᑕᐅᔪᑦ ᐅᖃᐅᓰᓐᓂᒃ ᒪᕐᕉᓐᓂᒃ ᐃᓕᓐᓂᐊᖅᑎᑦᓯᒍᑎᖃᖃᑦᑕᓂᕐᒧᑦ. 
 

ᑎᑎᕋᑐᐃᓐᓇᕐᓗᒋᑦ ᑲᑎᒪᓂᐅᓯᒪᔪᑦ ᐅᓪᓗᖏᑦ ᐊᑐᑏᖃᔾᔮᖏᑦᑐᑦ, ᐃᓱᒪᒋᔭᒃᑯᑦ, ᓈᒻᒪᑦᑐᓂᒃ ᓇᓗᓇᐃᔭᐃᒐᓱᐊᕐᓗᖓ 
ᐊᑕᖏᖅᑐᓂᒃ ᐅᖃᖃᑎᒌᒍᑎᖃᖅᓯᒪᓂᕐᓂᒃ. ᓄᓇᕗᒻᒥ ᐊᒻᒪᓗ ᐋᑐᕚᒥ ᑐᓴᖅᓯᒪᔪᒍᑦ ᒐᕙᒪᒃᑯᓐᓂ ᓯᕗᓕᖅᑎᓂᒃ 
ᖁᑦᑎᓂᖅᐹᓂᒃ ᑕᐅᓄᖓᓕᒫᖅ ᐊᑉᐸᓯᓐᓂᖅᓴᓄᑦ ᐊᒻᒪᓗ ᖃᓄᑐᐃᓐᓇᖅ ᐱᓕᕆᔨᐅᔪᓂᒃ ᓄᓇᕗᒻᒥ ᐊᒻᒪᓗ 
ᒐᕙᒪᑐᖃᒃᑯᑦ ᐱᓕᕆᕕᖏᓐᓂ. ᐅᖃᖃᑎᖃᖅᓯᒪᔪᒍᑦ ᐃᓕᓴᐃᔨᓂᒃ, ᐊᖏᔪᖅᑳᕆᔭᐅᔪᓂᒃ ᕿᑐᕐᖓᓕᓐᓂᒃ, ᐊᒻᒪᓗ 
ᐃᓕᓐᓂᐊᖅᑎᓂᒃ ᐱᒋᐊᓕᓵᖅᑐᓂᒃ ᑖᕗᖓᓕᒫᖅ ᓯᓚᑦᑐᓴᕐᕕᒻᒦᑦᑐᓄᑦ ᐊᒻᒪᓗ ᓯᓚᑦᑐᓴᕐᕕᔾᔪᐊᓃᑦᑐᓄᑦ. ᑲᑎᑦᓯᓯᒪᔪᒍᑦ 
ᐃᓄᓐᓂᒃ ᓇᒻᒥᓂᖃᖅᑎᐅᔪᓂᒃ ᐊᒻᒪᓗ ᓴᓇᙳᐊᖅᑎᓂᒃ, ᓄᓇᓕᓐᓂ ᒐᕙᒪᒃᑯᓐᓄᑦ ᓂᕈᐊᖅᑕᐅᓯᒪᔪᓂᒃ ᐊᒻᒪᓗ 
ᐃᖅᑲᓇᐃᔭᖅᑎᓂᒃ, ᒪᓕᒐᓕᕆᔨᓂᒃ, ᐋᓐᓂᐊᓯᐅᖅᑎᓂᒃ ᐊᒻᒪᓗ ᐃᓕᓐᓂᐊᖅᑎᑦᓯᔨᓂᒃ. ᐅᖃᖃᑎᖃᖅᓯᒪᔪᒍᑦ ᐸᓖᓯᓂᒃ 
ᐊᒻᒪᓗ ᑲᓇᑕᒥ ᐅᓇᓕᑦᓴᔭᒃᑯᖏᓐᓂᒃ, ᐊᖑᓇᓱᑦᑎᓂᒃ ᒥᑭᒋᐊᕐᓂᐊᖅᑎᓂᓪᓗ, ᓄᓇᓕᓐᓂ ᐃᓐᓇᒻᒪᕆᖏᓐᓂᒃ, 
ᐅᖃᐅᓯᓕᕆᔨᓂᒃ ᐊᒻᒪᓗ ᑭᖑᓂᑦᑎᓐᓂ ᖃᓄᐃᓕᐅᕈᓯᐅᓯᒪᔪᓂᒃ ᖃᐅᔨᓴᖅᑎᓂᒃ. 
 

ᐅᖃᓕᒫᕋᑦᓴᐃᑦ ᕿᒥᕐᕈᓯᒪᔭᒃᑲ ᐊᒥᓱᐊᓗᐃᑦ, ᑭᓱᑐᐃᓐᓇᐃᑦ ᑐᒃᓯᕋᐅᑎᓕᐊᖑᓯᒪᔪᑦ ᐊᒻᒪᓗ ᐊᑭᔭᐅᓪᓗᑎᒃ 
ᑐᒃᓯᕋᐅᑎᓕᐊᖑᓯᒪᔪᑦ ᑕᐅᖅᓰᒍᑕᐅᖃᑦᑕᖅᑐᒥᓃᑦ ᐊᑎᓕᐅᖃᑎᒌᑦᓯᒪᔪᓄᑦ ᐊᑯᓐᓂᖓᓂ ᒪᐃ 2001 ᐊᒻᒪᓗ ᓄᕕᐱᕆ 
14, 2004 ᐊᒻᒪᓗ ᐊᒥᓱᐊᓗᐃᑦ ᑐᑭᓯᑎᑦᓯᒋᐊᕈᑏᑦ ᑐᓂᔭᐅᓯᒪᔪᑦ ᐅᕙᓐᓄᑦ ᑲᑎᒪᖃᑦᑕᑎᓪᓗᑕ 2005 ᐊᒻᒪᓗ 2006. 
ᕿᒥᕐᕈᓯᒪᒻᒥᔭᒃᑲ ᐊᒥᓱᑦ ᓴᖅᑭᖅᑕᐅᓯᒪᔪᑦ ᐊᒻᒪᓗ ᓴᖅᑭᖅᑕᐅᓯᒪᙱᑦᑐᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥ 
ᓄᓇᑖᖅᓯᒪᓂᕐᒧᑦ ᐊᖏᕈᑎᖓᓅᖓᔪᑦ ᐊᒻᒪᓗ ᓴᖅᑭᖅᑕᐅᓯᒪᓂᖓᓄᑦ ᓄᓇᕗᑦ. 
 

ᑕᐃᒪᙵᓕᒫᖅ, ᐃᓘᓐᓇᑎᒃ ᐊᑎᓕᐅᖃᑎᒌᑦᓯᒪᔪᑦ ᐅᕙᓐᓄᑦ ᐊᑕᖏᖅᑐᒥᒃ ᐃᑲᔪᑦᓯᐊᕈᒪᓂᖃᖅᓯᒪᔪᑦ.  
 

ᑐᓂᓚᐅᖅᑕᕋ ᓯᕗᓪᓕᖅᐹᖅᓯᐅᑦ ᐅᓂᒃᑳᓕᐊᖅ ᐊᑎᓕᐅᖃᑎᒌᑦᓯᒪᔪᓄᑦ ᐊᒌᓯ 31, 2005. ᐱᔾᔪᑎᖃᓗᐊᓚᐅᖅᑐᖅ 
ᐊᐱᖅᑯᑎᐅᓯᒪᓂᖓᓂᒃ ᓈᒻᒪᑦᑐᓂᒃ ᑮᓇᐅᔭᖃᖅᑎᑕᐅᖃᑦᑕᕋᓗᐊᕐᒪᖔᑕ ᑎᒥᐅᔪᑦ ᒐᕙᒪᒃᑯᓐᓅᖓᙱᑦᑐᑦ. ᑕᐃᑦᓱᒪᓂ 
ᑎᑎᕋᓚᐅᖅᓯᒪᔪᖓ ᐊᐱᖅᑯᑎ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑐᕌᒐᖏᓐᓂᒃ ᐃᓛᒃᑰᖅᑐᖅ 23, ᓲᕐᓗ ᖃᑦᓯᐅᓂᖏᓐᓄᑦ 
ᒪᓕᒋᐊᖃᕐᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᓄᓇᕗᒻᒥ, ᓴᖅᑭᖔᓛᕐᓂᕋᖅᑐᒍ 
ᑭᖑᓪᓕᖅᐹᖅᓯᐅᒻᒥ ᐅᓂᒃᑳᓕᐊᒥ. 
 

B. ᐱᕙᓪᓕᐊᓂᐅᓯᒪᔪᑦ ᐅᓂᒃᑳᓕᐊᖑᑲᐃᓐᓇᖅᓯᒪᔪᖅ ᐱᔭᕇᓚᐅᕐᖓᓂᒃ 
 

ᑐᓂᓯᓚᐅᖅᑎᓪᓗᖓᓂᒃ ᓯᕗᓪᓕᖅᐹᖅᓯᐅᒻᒥᒃ ᐅᓂᒃᑳᓕᐊᓐᓂᒃ ᐊᒌᓯᐅᑉ ᓄᙳᐊᓂ, 2005, ᐊᑎᓕᐅᖃᑎᒌᑦᓯᒪᔪᑦ 
ᐱᒋᐊᒃᑲᓐᓂᓕᓚᐅᖅᑐᑦ ᐅᖃᖃᑎᒌᓐᓂᕐᒥᒃ ᒪᓕᑦᑕᐅᓪᓗᑎᒃ ᐊᑐᓕᖁᔨᔾᔪᑎᓕᐊᕆᓚᐅᖅᑕᒃᑲ ᐅᓂᒃᑳᓕᐊᒥ: 
ᐱᔾᔪᑎᖃᓗᐊᓚᐅᖅᑐᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᑎᒥᐅᔪᑦ ᒐᕙᒪᒃᑯᓐᓅᖓᙱᑦᑐᑦ ᐊᒻᒪᓗ 
ᐱᐅᓯᕚᓪᓕᖅᑎᑦᓯᒐᓱᓐᓂᕐᒧᑦ ᐊᖏᖃᑎᒌᒍᑕᐅᓯᒪᙱᑦᑐᓂᒃ ᐋᖅᑭᑦᓯᒐᓱᐊᖃᑦᑕᓂᕐᒧᑦ. ᓯᕗᓪᓕᕐᒥ 
ᐱᕙᓪᓕᐊᓗᐊᓚᐅᙱᑦᑐᑦ, ᐊᒻᒪᓗ ᐃᓱᒫᓗᓕᓚᐅᖅᑐᖓ ᐱᓕᕆᕙᓪᓕᐊᓂᖏᑦ ᐊᑦᑕᓇᖅᑐᒦᒃᑲᓐᓂᓕᕆᐊᖓ 
ᐅᑎᕋᔭᕐᓗᑎᒃ ᐊᐳᖅᑕᕈᑎᖃᓚᐅᕐᓂᖏᓐᓄᑦ. 
 

ᑲᑎᒪᖃᑎᒋᓚᐅᖅᑕᒃᑲ ᐊᑎᓕᐅᖃᑎᒌᑦᓯᒪᔪᑦ ᑎᓯᐱᕆᐅᑉ ᐱᒋᐊᙵᕐᓂᖓᓂ ᐃᖃᓗᓐᓂ, ᐊᔭᐅᖅᑐᕆᐊᖅᑐᒋᑦ 
ᑐᐊᕕᐅᑎᖃᕐᓂᖅᓴᐅᖁᓪᓗᒋᑦ ᐃᓱᒫᓘᑕᐅᔪᓂᒃ ᑮᓇᐅᔭᖃᖅᑎᑦᓯᓂᕐᒧᑦ ᑎᒥᐅᔪᓄᑦ ᒐᕙᒪᒃᑯᓐᓅᖓᙱᑦᑐᓄᑦ. 

                                                 
3 Craig Jones of Bull, Housser & Tupper LLP ᒪᓕᒐᓕᕆᔨᐅᓯᒪᔪᖅ ᐊᖏᖃᑎᒌᑦᑎᑦᓯᒐᓱᐊᖅᑎᒧᑦ. ᐱᓕᕆᖃᑎᖃᑦᓯᐊᖅᓯᒪᔪᖅ 
ᐅᕙᓐᓂᒃ ᑕᐃᒪᙵᓕᒫᖅ, ᐊᒻᒪᓗ ᑲᑎᒪᖃᑎᖃᖃᑦᑕᖅᓯᒪᔪᖅ ᐊᒻᒪᓗ ᐊᐱᖅᓱᕆᐊᖃᑦᑕᖅᓯᒪᓪᓗᓂ ᐅᕙᓐᓂᒃ ᑭᒡᒐᖅᑐᐃᓪᓗᓂ, 
ᐊᒻᒪᓗ ᐊᑑᑎᖃᒻᒪᕆᑦᑐᓂᒃ ᐃᑲᔪᕐᓂᖃᖅᓯᒪᔪᖅ ᐋᖅᑭᑦᓱᖅᑕᐅᑎᓪᓗᒋᑦ ᐅᓂᒃᑳᓕᐊᒃᑲ. 

ᐊᑎᓕᐅᖃᑎᒌᑦᓯᒪᔪᑦ ᑎᓕᓯᓕᓚᐅᖅᑐᑦ ᑭᒡᒐᖅᑐᐃᔨᓂᒃ ᐱᔭᕆᐊᑭᓪᓕᖅᑎᕆᔨᐅᓂᐊᓕᖅᑐᓄᑦ ᑲᑎᖃᑦᑕᓚᐅᖅᑐᓂᒃ 
ᑕᐃᑲᓂ ᑕᖅᑭᓂᖓ ᐅᖄᓚᐅᑎᒃᑯᑦ ᐊᒻᒪᓗ ᖃᕆᓴᐅᔭᒃᑯᑦ. ᑎᓯᐱᕆ 21-ᒥ ᐱᔭᕆᐊᑭᓪᓕᖅᑎᕆᔩᑦ - ᑕᐃᕕᑎ 
ᐊᕿᐊᕈᖅ ᓄᓇᕗᑦ ᒐᕙᒪᒃᑯᖏᓐᓄᑦ, ᔮᓐ ᐸᐃᓐᐳᕆᔾ ᓄᓇᕗᑦ ᑐᙵᕕᒃᑯᓐᓄᑦ, ᐊᒻᒪᓗ ᑕᐃᒪᓐ ᐳᐊᒃ ᑲᓇᑕᐅᑉ 
ᒐᕙᒪᒃᑯᖏᓐᓄᑦ - ᐊᖏᖃᑎᒌᒍᑎᖃᓕᓚᐅᖅᑐᑦ, ᐊᒻᒪᓗ ᑐᓂᓯᓪᓗᑎᒃ ᐱᔭᕆᐊᑭᓪᓕᖅᑎᕆᔩᑦ 
ᐊᑐᓕᖁᔨᔾᔪᑎᓕᐊᖏᓐᓂᒃ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᓐᓄᑦ. ᑲᑎᒪᔩᑦ ᑕᐃᕕᑦ ᐋᖁᐊᖅ ᓄᓇᕗᑦ 
ᒐᕙᒪᒃᑯᖏᓐᓄᑦ, ᓵᓕ ᐃᕙᓕᒃ ᓄᓇᕗᑦ ᑐᙵᕕᒃᑯᓐᓄᑦ, ᐊᒻᒪᓗ ᑎᐅᕆ ᓲᐅᓪ ᑲᓇᑕᐅᑉ ᒐᕙᒪᒃᑯᖏᓐᓄᑦ, 
ᑲᑎᒪᓚᐅᖅᑐᑦ ᔭᓐᓄᐊᓕ 24 ᐊᒻᒪᓗ ᐊᖏᖃᑎᒌᓕᖅᑐᑎᒃ ᖃᓄᐃᓕᐅᒍᑎᖃᕐᓂᐊᕐᒪᖔᕐᒥᒃ ᑎᑎᕋᖅᑕᐅᓪᓗᑎᒃ 
ᕕᕝᕗᐊᓕ 6, 2006. ᐊᖏᕈᑎᒋᔭᖏᑦ, ᐊᒥᓱᕐᖑᕆᐊᖅᑕᐅᓗᑎᒃ $15,000,000-ᓂᒃ ᐊᕐᕌᒍᑕᒫᑦ ᑮᓇᐅᔭᐃᑦ 
ᐊᑐᖅᑐᑦᓴᖏᑦ ᑎᒥᐅᔪᑦ ᒐᕙᒪᒃᑯᓐᓅᖓᙱᑦᑐᓄᑦ (ᐊᒥᓱᕐᖑᕆᐊᕐᓂᐅᔪᑦ $2,000,000-ᓂᒃ ᐊᕐᕌᒍᑕᒫᑦ) ᐊᑕᖏᖅᑐᒋᑦ 
ᐃᓱᒪᒋᔭᖃᖅᓯᒪᔪᑦ ᐊᑐᓕᖁᔨᔾᔪᑎᓕᐊᕆᓯᒪᔭᓐᓂᒃ ᓯᕗᓪᓕᖅᐹᒥ ᐅᓂᒃᑳᓕᐊᕆᓚᐅᖅᑕᓐᓂ. 
 
ᐅᓂᒃᑳᓕᐊᕆᓕᓚᐅᖅᑕᖓ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔩᑦ ᑐᒃᓯᕋᐅᑎᖃᖅᑐᖅ ᐋᖅᑭᒋᐊᖅᑕᐅᖁᔨᓪᓗᑎᒃ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑮᓇᐅᔭᖅᑖᖑᐃᓐᓇᖃᑦᑕᖅᑐᓂᒃ ᑎᒥᐅᔪᓄᑦ ᒐᕙᒪᒃᑯᓐᓃᖔᖏᑦᑐᓄᑦ, ᐊᒻᒪᓗ 
ᑐᒃᓯᕋᐅᑎᓕᐅᖅᑐᑎᒃ ᓯᕗᒧᒋᐊᕈᑎᖃᕈᒪᓂᕐᒧᑦ ᐅᑯᓇᓂ: ᐋᖅᑭᒋᐊᖅᑕᐅᓗᑎᒃ ᑎᒥᐅᔪᑦ ᐋᖅᑭᐅᒪᓂᖏᑦ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔩᑦ; ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑮᓇᐅᔭᖅᑖᑎᑦᓯᖃᑦᑕᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ; 
ᑭᓱᑐᐃᓐᓇᕐᓂᒃ ᖃᐅᔨᓴᖅᐸᓪᓕᐊᓂᕐᒧᑦ ᐸᕐᓇᐅᑎᓕᐅᕐᓗᑎᒃ; ᑮᓇᐅᔭᖃᖅᑎᑦᓯᓗᑎᒃ ᐊᐅᓚᑕᐅᓗᑎᒃ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᓄᑦ ᑲᒪᒍᑎᐅᖃᑦᑕᕋᔭᕐᓗᑎᒃ ᐃᓱᒫᓘᑕᐅᓯᒪᔪᓂᒃ ᓲᕐᓗ 
ᐃᖅᑲᓇᐃᔭᖅᑎᖃᖅᑎᑦᓯᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᑎᒥᐅᔪᓄᑦ ᒐᕙᒪᒃᑯᓐᓃᖔᖏᑦᑐᓄᑦ; ᐊᒻᒪᓗ ᓄᑖᓂᒃ 
ᐱᓕᕆᔾᔪᓯᖅᑖᖁᔨᓪᓗᑎᒃ ᒪᓕᑦᑕᐅᕙᓐᓂᐊᖅᑐᓂᒃ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᓐᓄᑦ 
ᐋᖅᑭᑦᓯᒐᓱᐊᖃᑦᑕᖅᑎᓪᓗᒋᑦ ᐊᐳᖅᑕᕈᑎᐅᔪᓂᒃ. 
 
ᓱᓕᔪᖅᓴᖅᑐᖓ ᐱᒻᒪᕆᐅᓂᖏᑦ ᐱᔭᕆᐊᑭᓪᓕᖅᑎᕆᔩᑦ ᐱᔭᕇᖅᓱᕈᓐᓇᖅᓯᒪᔭᖏᑦ ᖄᖏᐅᑎᓯᒪᒻᒪᑕ 
ᐊᖏᖃᑎᒌᑦᓯᒪᓂᖏᑕ ᖃᑦᓯᐅᒋᐊᖃᕐᓂᖏᓐᓂᒃ. ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔩᑦ ᑐᒃᓯᕋᐅᑎᖏᑦ 
ᐊᔾᔨᖃᑐᐃᓐᓇᖏᑦᑐᑦ ᐅᕙᖓ ᓴᖅᑭᖅᓯᒪᔭᖏᓐᓂᒃ ᓯᕗᓪᓕᖅᐹᖅᓯᐅᒻᒥᒃ ᐅᓂᒃᑳᓕᐊᒥ, ᑭᓯᐊᓂᑦᑕᐅᖅ (ᐊᒻᒪᓗ 
ᐱᔭᕆᐊᑭᓪᓕᖅᑎᕆᔩᑦ) ᖄᒃᑲᓐᓂᖓᒍᑦ ᐱᓕᕆᐊᖃᕆᐊᓚᐅᖅᑐᑦ ᐋᖅᑭᑦᓱᐃᓪᓗᑎᒃ ᐊᑐᓕᖁᔨᔾᔪᑎᓂᒃ 
ᐱᐅᓯᕚᓪᓕᖅᑎᑦᓯᓂᕐᒧᑦ ᐊᑐᐊᖅᑕᐅᕙᓐᓂᐊᖅᑐᓂᒃ ᓯᕗᓂᑦᓴᑎᓐᓂ. ᑭᓯᐊᓂ ᐱᒻᒪᕆᐅᓂᖅᐹᖅ, ᐊᑎᓕᐅᖃᑎᒌᑦᓯᒪᔪᑦ, 
ᐱᔭᕆᐊᑭᓪᓕᖅᑎᕆᔨᒃᑯᑎᒍᑦ ᐊᒻᒪᓗ ᑭᖑᓂᐊᒍᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑕ ᐊᖏᕈᑎᒋᓚᐅᕐᖓᒋᑦ, 
ᓴᖅᑭᔮᕈᑕᐅᔪᑦ ᓄᑖᒥᒃ ᐃᑉᐱᒍᓱᓐᓂᖃᓕᕐᓂᖏᓐᓂᒃ ᑲᑐᔾᔨᖃᑎᒌᒍᒪᓂᕐᒧᑦ ᑐᙵᕕᑖᖑᒋᐊᖃᕐᓂᐊᖅᑐᓂ ᓄᑖᓂᒃ 
ᐱᓕᕆᖃᑎᒌᑦᑎᐅᓂᐊᓕᕐᓂᖏᓐᓂᒃ. 
 
ᐃᑲᔪᖅᓱᖅᑕᕋ ᐅᓂᒃᑳᓕᐊᒥᖓᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔩᑦ. ᐃᓚᒋᓕᐅᑎᓯᒪᔭᒃᑲ ᐃᓚᒍᑕᐅᓪᓗᑎᒃ 
ᐅᓂᒃᑳᓕᐊᓐᓄᑦ ᑎᑎᕋᖅᑕᒥᓂᖓᑦ ᑲᑎᒪᔩᑦ ᕕᕝᕗᐊᓕ 6. 2006 ᐊᒻᒪᓗ ᐅᓂᒃᑳᓕᐊᖅ ᐱᔾᔪᑎᒥᓂᖓ. 
 
ᑮᓇᐅᔭᖃᖅᑎᑦᓯᓂᕐᒧᑦ ᐃᓱᒫᓘᑎᐅᔪᑦ ᐱᒻᒪᕆᐅᓂᖅᐹᕆᔭᐅᔪᑦ; ᐱᔾᔪᑕᐅᑎᑕᐅᓪᓗᑎᒃ ᐊᖏᖃᑎᒌᑦᑎᑦᓯᒐᓱᐊᕐᓂᕐᒧᑦ, 
ᐋᖅᑭᑦᑕᐅᓯᒪᓕᖅᑐᑦ. 
 
ᑖᓐᓇ ᐅᓂᒃᑳᓕᐊᕋ ᑭᖑᓪᓕᖅᐹᖑᓕᖅᑐᖅ. ᐃᓗᓕᖃᖅᑐᖅ ᐊᑐᓕᖁᔨᔾᔪᑎᓕᐊᓐᓂᒃ ᐱᔾᔪᑎᒋᓪᓗᒍ ᐃᓛᒃᑰᖅᑐᖅ 23 
ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᖏᓐᓂ, ᐊᑐᓕᖁᔨᔾᔪᑎᓕᐅᖅᓯᒪᓪᓗᖓ ᓯᕗᓂᑦᓴᑎᓐᓂ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ. 

II. ᓇᐃᓈᖅᓯᒪᔪᑦ 
 

A. "ᓄᓇᕗᑦ": ᐃᓄᐃᑦ ᐊᒻᒪᓗ ᐱᕙᓪᓕᐊᓯᒪᓂᖓ ᑲᓇᑕᐅᑉ ᐅᑭᐅᖅᑕᖅᑐᖓ  
 

ᓇᐃᓈᖅᓯᒪᔪᓂᒃ ᑎᑎᕋᕐᓗᓂ ᓱᓕᓂᖃᓗᐊᕋᔭᙱᑦᑐᑦ ᑭᖑᓂᑦᑎᓐᓂ ᖃᓄᐃᓕᐅᕐᓂᐅᓯᒪᔪᓂᒃ ᓄᓇᕗᒻᒥ, ᑐᑭᓕᒃ 
"ᓄᓇᖁᑎᕗᑦ" ᐃᓄᒃᑎᑐᑦ, ᐃᓄᐃᑦ ᐅᖃᐅᓯᖓᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᐅᓯᐅᒋᐊᖃᕐᖓᑕ 400-ᓂᒃ ᐅᑭᐅᓂᒃ 
ᖃᓄᐃᓕᐅᖃᑎᒌᓐᓂᕆᓯᒪᔭᖏᑦ ᐃᓄᐃᑦ ᐊᒻᒪᓗ ᒐᕙᒪᑐᖃᒃᑯᑦ, ᒫᓐᓇᐅᔪᖅ ᐱᔾᔪᑎᖏᑦ ᑐᑭᓯᒪᔭᐅᖁᓪᓗᒋᑦ 
ᐊᔩᖃᑎᒌᓐᓂᐅᔪᑦ ᐊᒻᒪᓗ ᖃᓄᐃᓕᖓᓂᖏᑦ ᒫᓐᓇᐅᔪᖅ ᑐᐊᕕᕐᓇᓕᖅᑐᑦ ᑐᑭᓯᐅᒪᔭᐅᑦᓯᐊᖁᓪᓗᒋᑦ. 
 

ᑲᓇᑕᐅᑉ ᐅᑭᐅᖅᑕᖅᑐᖓ ᐃᓚᒋᓕᐅᔾᔨᓯᒪᔪᖅ ᐊᒡᒍᑐᖅᓯᒪᔪᓂᒃ ᐊᕕᑦᑐᖅᓯᒪᔪᓂᒃ 'ᐅᐊᓐᓇᖓᓂ 60' ᐊᒻᒪᓗ ᐊᒥᓱᑦ 
ᕿᑭᖅᑕᐃᑦ ᐱᒋᐊᖅᓯᒪᓪᓗᑎᒃ 70 ᓄᓇᙳᐊᑎᒍᑦ ᐅᐊᓐᓇᖓᓄᑦ ᓄᓇᕐᔪᐊᑉ ᑲᔾᔨᖓᓄᑦ. ᐊᕐᕌᒍᓕᒫᑲᓴᒃ, 
ᐅᑭᐅᖅᑕᖅᑐᖅ ᓯᑯᓯᒪᕙᑦᑐᑦ ᐃᒪᒃᑯᑦ ᐊᖅᑯᑎᖏᑦ ᖁᑦᓯᑦᑐᖓᓂ, ᖃᑯᖅᑕᐃᓐᓇᐅᓪᓗᑎᒃ ᑕᐅᑦᑐᖃᓕᖅᐸᑦᑐᖅ 
ᑭᒡᓕᖓᓂᒃ ᓄᓇᐃᑦ ᓄᓇᕐᔪᐊᑉ ᑲᔾᔨᖓᓄᑦ. ᐊᐅᔭᒃᑯᑦ, ᓯᑯᐃᖅᐸᑦᑐᖅ ᐅᑭᐅᖅᑕᖅᑐᓕᒫᑲᓴᒃ, ᕿᑭᖅᑕᐃᑦ 
ᐅᐸᒐᑦᓴᐅᓕᖅᐸᑦᑐᑎᒃ ᐃᒪᕕᒃᑯᑦ ᑕᖅᑭᓕᒫᒥᒃ ᐊᕐᕌᒎᑉ ᐃᓗᐊᓂ. ᐊᕐᕌᒎᓯᒪᔪᓂᒃ ᖁᓕᓂᒃ, ᑭᓯᐊᓂᓕ, 
ᖃᐅᔨᔭᐅᕙᓪᓕᐊᓯᒪᔪᖅ, ᕿᓚᒥᑲᓪᓚᒃ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᒥᑭᓪᓕᕚᓪᓕᕈᑕᐅᓯᒪᒻᒪᕆᑦᑐᓂ ᐅᑭᐅᖅᑕᖅᑐᒥ 
ᓯᑯᕙᑦᑐᓂᒃ. 
 

ᐃᓄᐃᑦ ᑐᑭᓕᒃ "ᐃᓄᖁᑎᖏᑦ" ᐃᓄᒃᑎᑐᑦ. ᐅᓪᓗᒥᐅᓕᖅᑐᖅ ᑐᑭᖓ, ᑕᐃᒎᓯᖓ ᑐᑭᓕᒃ ᐃᓄᕕᐊᓗᐃᑦ ᐊᒻᒪᓗ 
ᖁᕐᓗᖅᑑᒥ ᐃᓄᐃᑦ ᐅᐊᓕᓂᕐᒥ, ᓇᑦᓯᓕᒻᒥᐅᑦ ᐊᒻᒪᓗ ᑐᑦᑐᐃᑦ ᐃᓄᖏᑦ ᕿᑎᕐᒥᐅᓂ, ᐃᒡᓗᓕᒻᒥ ᐊᒻᒪᓗ ᕿᑭᖅᑖᓗᒻᒥ 
ᐃᓄᐃᑦ ᐅᖅᑯᒥᐅᓂ, ᐊᖓᕙ ᐃᓄᐃᑦ ᓄᓇᕕᒻᒥ, ᐊᒻᒪᓗ ᓛᐸᑐᐊᒥ ᐃᓄᐃᑦ, ᑲᓇᑕᒥ ᐃᓄᐃᑦ ᐊᔾᔨᑲᓴᖏᓐᓂᒃ 
ᐃᓕᖅᑯᓯᖏᑦ ᐊᒻᒪᓗ ᐅᖃᐅᓯᖏᑦ ᑭᖑᕚᖃᑎᓖᑦ ᐃᓄᓐᓂᒃ ᐊᑯᑭᑦᑐᕐᒥ, ᐊᓛᔅᑲᒥ, ᐊᒻᒪᓗ ᐅᐊᓐᓇᖓᓂ ᓴᐃᐱᐅᕆᐊ. 
 

ᖃᓪᓗᓈᓄᑦ ᑎᑭᑕᐅᓚᐅᖅᑎᓐᓇᒋᑦ, ᐊᓪᓛᑦ 400 ᐊᕐᕌᒍᐃᑦ ᑕᐃᒪᙵᓂᒃ, ᐃᓄᐃᑦ ᓄᓇᖃᖅᓯᒪᔪᑦ ᒥᑭᔫᑎᓂ 
ᓅᒃᑕᖅᑎᐅᓪᓗᑎᒃ ᐊᒥᓱᑦ ᐃᓚᒌᑦ ᐊᖑᓇᓱᖃᑎᒌᑦᑎᐅᓪᓗᑎᒃ, ᓄᑦᑎᖃᑦᑕᖅᑐᑎᒃ ᐊᕐᕌᒎᑉ ᐃᓗᐊᓂ ᐊᒻᒪᓗ 
ᒪᓕᖃᑦᑕᖅᑐᑎᒃ ᓂᕐᔪᑎᓂᒃ ᐃᓅᔾᔪᑎᒋᔭᒥᓂᒃ. ᐊᐅᔭᒃᑯᑦ, ᐃᓄᐃᑦ ᐊᖑᓇᓱᑉᐸᑦᑐᒥᓃᑦ ᑐᑦᑐᓂᒃ ᐊᒻᒪᓗ 
ᐃᖃᓗᒐᓱᑉᐸᑦᑐᑎᒃ ᑰᖕᓂ ᑕᓯᕐᓂᓗ, ᐊᒻᒪᓗ ᐃᒪᕐᒨᖓᓕᖅᑐᑎᒃ ᐅᒥᐊᒃᑯᑦ ᕿᓚᓗᒐᕐᓂᐊᕆᐊᖅᑐᑎᒃ. ᐅᑭᐅᒃᑯᑦ, 
ᐃᓘᓐᓇᑎᕈᔪᒃ ᐃᓄᐃᑦ ᓯᓈᓂᒥᐅᑕᐅᕙᑦᑐᒥᓃᑦ, ᓇᑦᓯᖅᓯᐅᐸᑦᑐᑎᒃ ᐊᓪᓗᐊᒃᑯᑦ ᐊᒻᒪᓗ ᓯᓈᖓᓂ ᐅᖓᓯᑦᑐᓄᑦ 
ᐊᓯᕙᖃᑦᑕᖅᑐᑎᒃ ᖃᔭᒃᑯᑦ ᐊᒻᒪᓗ ᐅᒥᐊᒃᑯᑦ. ᐅᑲᓖᑦ, ᑎᕆᒐᓐᓂᐊᑦ, ᐅᒥᖕᒪᐃᑦ ᐊᒻᒪᓗ ᐊᐃᕖᑦ 
ᐊᖑᓇᓱᑦᑕᐅᕙᓚᐅᕐᒥᔪᑦ ᓂᕐᔪᑎᑦᓴᕆᔭᐅᓪᓗᑎᒃ ᐊᒻᒪᓗ ᐊᒥᖏᑦ ᐊᑐᕋᑦᓴᐅᓂᐊᖅᑐᑎᒃ, ᐊᒻᒪᓗ ᐃᓄᐃᑦ ᓂᕆᕙᑦᑕᖏᑦ 
ᐃᓚᖃᖃᑦᑕᓚᐅᕐᒥᔪᑦ ᒪᓐᓂᓐᓂᒃ, ᐊᒻᒨᒪᔪᕈᔪᓐᓂᒃ, ᑯᐊᓐᓂᓂᒃ ᐊᒻᒪᓗ ᐸᐅᕐᖓᓂᒃ. 
 

ᐃᓄᐃᑦ ᐅᖃᐅᓯᖅᑖᖅᓯᒪᔪᑦ ᐊᔪᕐᓇᖅᑐᒥᒃ, ᐃᓄᒃᑎᑐᑦ, ᑕᐃᒎᓯᓕᐅᖅᐸᑦᑐᑎᒃ ᑲᑎᙵᔪᑦ ᖃᐅᔨᒪᓂᖏᓐᓂᒃ ᐊᒻᒪᓗ 
ᓯᕗᓕᖏᑕ ᖃᓄᐃᓕᐅᕈᓯᒥᓂᖏᓐᓂᒃ. ᐃᓕᓴᕐᓇᕈᑎᖓ ᐃᓅᖃᑎᒌᑦᑎᐅᓂᖏᑕ, ᐃᓅᓕᓯᒪᓚᕿᒍᑎᒋᓯᒪᔭᖓᑦ, 
ᐱᖅᑯᓯᖃᕐᓂᖓᑦ ᓱᓕᔪᕆᔭᐅᓪᓚᑦᑖᖅᑐᒥᒃ ᓂᖏᖅᑐᖅ, ᐅᕝᕙᓗ ᓂᕆᖃᑎᒌᖃᑦᑕᕐᓂᖅ. 
 

ᑎᑭᑉᐸᓪᓕᐊᓯᒪᓂᖏᑦ ᖃᓪᓗᓈᑦ ᐅᑭᐅᖅᑕᖅᑐᒧᑦ ᓯᕗᒃᑲᑕᖅᑕᐅᓯᒪᔪᑦ ᖃᐅᔨᓴᕆᐊᖅᑎᓄᑦ, ᑭᖑᓂᐊᒍᑦ ᐊᒥᕐᓂᒃ 
ᓂᐅᕕᖅᑎᓄᑦ ᐊᒻᒪᓗ ᐊᕐᕙᓂᐊᖅᑎᓄᑦ. ᑐᑦᓯᐊᕐᕕᓕᕆᔩᑦ ᑎᑭᑦᑕᕆᕗᑦ, ᐃᓅᓕᑦᓯᒋᐊᖅᑐᕐᓂᕋᖅᑐᑎᒃ ᐊᒻᒪᓗ 
ᐃᓕᓐᓂᐊᖅᑎᑦᓯᒍᒪᓪᓗᑎᒃ; ᒐᕙᒪᒃᑯᓐᓃᖔᖅᑐᑦ ᑎᑭᓕᕐᓂᕐᒥᔪᑦ. ᑕᒪᑐᒧᖓ ᐅᑭᐅᖅᑕᖅᑐᖅ ᒪᓕᑐᐃᓐᓇᕐᒥᔪᖅ 
ᐊᑑᑕᐅᓯᒪᔪᓂᒃ ᑭᖑᓂᑦᑎᓐᓂ ᐱᕙᓪᓕᐊᓯᒪᓂᕆᔭᖏᓐᓂᒃ ᑲᓇᑕᓗᑦᑖᒥ. 
 

ᐅᖃᓕᒫᕋᑦᓴᕋᓵᓗᓐᓂᒃ ᑎᑎᕋᖅᑐᖃᖅᓯᒪᔪᖅ ᑭᖑᓂᑦᑎᓐᓂ ᖃᓄᐃᓐᓂᐅᓯᒪᔪᓂᒃ ᐅᑭᐅᖅᑕᖅᑐᒥ, ᐱᓗᐊᖅᑐᒥ 
ᖃᐅᔨᓴᕆᐊᖅᑐᑦ ᑎᑭᖃᑦᑕᓕᕌᑖᖅᑎᓪᓗᒋᑦ ᐱᒋᐊᕈᑎᖃᖅᓯᒪᓪᓗᑎᒃ ᒫᑎᓐ ᕗᕉᐱᓱ ᐊᕐᕌᒍᖓᓂ 1580 
ᖃᐅᔨᓴᕆᐊᓚᐅᕐᓯᒪᓐᓂᕐᖓᑦ. ᐃᓱᒪᒋᓗᒍ ᖃᓪᓗᓈᑦ ᑎᑭᐅᑎᓂᒥᓂᖏᑦ ᐃᓄᓐᓄᑦ ᐊᔾᔨᐅᙱᑦᑑᒐᓗᐊᖅᑎᓪᓗᒍ, 
ᐅᓂᒃᑳᕆᒐᑦᓴᐅᔪᑦ ᑲᑐᔾᔨᖃᑎᒌᓐᓂᒥᓂᖏᑦ - ᐊᔾᔨᒌᑦᓴᐃᓐᓇᕐᒥᒃ ᑲᑐᔾᔨᖃᑎᒌᑦᑎᐅᖏᓐᓇᖃᑦᑕᕐᓂᖏᑦᑑᒐᓗᐊᑦ, 
ᖃᐅᔨᒪᔭᐅᒋᐊᓕᒃ - ᐊᑯᓐᓂᖓᓂ, ᐊᐃᑉᐸᖏᑦ, ᖃᐅᔨᓴᕆᐊᖅᑐᖅᓯᒪᔪᑦ, ᐊᒥᕐᓂᒃ ᑕᐅᖅᓰᒋᐊᖅᑐᖅᓯᒪᔪᑦ, ᐊᒻᒪᓗ 
ᒐᕙᒪᑐᖃᒃᑯᑦ, ᐊᒻᒪᓗ ᐊᐃᑉᐸᖏᑦ, ᐃᓄᐃᑦ. 

ᐱᔪᓐᓇᕐᓂᖃᕐᓂᖏᑦ ᐃᓄᐃᑦ ᐊᖑᓇᓱᒍᓐᓇᓂᕐᒧᑦ, ᒥᑭᒋᐊᕐᓂᐊᕈᓐᓇᓂᕐᒧᑦ ᐊᒻᒪᓗ ᐊᐅᓪᓚᖃᑦᑕᖅᑎᑦᓯᔨᐅᒍᓐᓇᓂᕐᒧᑦ 
ᐱᒻᒪᕆᐅᓂᖅᐹᖑᓯᒪᔪᑦ ᑲᔪᓯᑦᓯᐊᖃᑦᑕᖅᓯᒪᓂᖏᓐᓄᑦ ᖃᐅᔨᓴᕆᐊᖅᑐᖅᑐᑦ ᐊᐅᓪᓚᖅᓯᒪᓂᖏᓐᓄᑦ, ᐅᑭᐅᖅᑕᖅᑐᒥ 
ᐊᒥᕐᓂᒃ ᑕᐅᖅᓰᖃᑦᑕᓂᕐᒧᑦ ᐊᒻᒪᓗ, ᒪᑭᑕᓂᖓᓂ, ᐊᕐᕕᓂᐊᖅᑎᑕᖃᕐᓂᖓᓂ. ᐃᓄᐃᑦ 
ᐊᐅᓪᓚᖃᑦᑕᖅᑎᑦᓯᔨᐅᓚᐅᖅᑐᑦ ᖃᓪᓗᓈᓂᒃ ᐳᓛᕆᐊᖅᓯᒪᔪᓂᒃ ᐊᑦᑕᓇᖅᑐᒦᑦᑕᐃᓕᑎᑕᐅᓪᓗᑎᒃ; ᐊᖑᓇᓱᑉᐸᑦᑐᑎᒃ, 
ᐃᖃᓗᒐᓱᑉᐸᑦᑐᑎᒃ ᐊᒻᒪᓗ ᒥᑭᒋᐊᕐᓂᐊᐸᑦᑐᑎᒃ ᓂᕐᔪᑎᖃᖅᑎᑦᑐᓂᒋᑦ; ᐃᒡᓗᕕᒐᓕᐅᕈᑎᕙᑦᑐᓂᒋᑦ, ᒥᖅᓱᐸᑦᑐᑎᒃ 
ᐊᓐᓄᕌᑦᓴᖏᓐᓂᒃ ᐃᓅᓕᓯᒪᒍᓐᓇᕐᓂᐊᕐᖓᑕ. ᐃᓕᓐᓂᐊᑎᑦᓯᕙᑦᑐᒥᓃᑦ, ᐳᓛᖅᑎᖏᑦ ᐃᓕᒍᒪᑎᓪᓗᒋᑦ. ᑕᒪᓐᓇ 
ᑐᓴᕈᒥᓇᑐᐃᓐᓇᕐᓗᓂ ᐅᖃᐅᓯᕆᔭᑦᓴᐅᖏᑦᑑᒐᓗᐊᖅ, ᑭᓯᐊᓂ ᑭᖑᓂᑦᑎᓐᓂ ᐃᑲᔪᖃᑦᑕᕐᓂᖏᑉᐸᑕ ᐃᓄᐃᑦ, ᑲᓇᑕ 
ᐅᑭᐅᖅᑕᖅᑐᖁᑎᖃᕋᔭᙱᑦᑐᖅ, ᐊᒻᒪᓗ ᑲᓇᑕ ᒐᕙᒪᒃᑯᖃᕐᓂᖏᑉᐸᑕ, ᓄᓇᕗᑕᖃᕋᔭᙱᑦᑐᖅ. ᑲᓇᑕᒥᒃ 
ᖃᐅᔨᓴᕆᐊᖅᓯᒪᓂᖅ ᐅᑭᐅᖅᑕᖅᑐᒥ ᑲᑐᔾᔭᐅᓪᓗᓂ ᑭᓯᐊᓂ ᐱᓕᕆᐊᖑᖃᑦᑕᖅᓯᒪᔪᖅ. 
 

1920-ᖏᓐᓂ ᓴᖅᑭᖅᑕᐅᕙᓪᓕᐊᓕᓚᐅᕐᒥᔪᑦ ᐸᓖᓯᒃᑯᑦ ᖁᑦᓯᑦᑐᕐᒥ. ᐸᓖᓯᒃᑯᑦ ᐊᒻᒪᓗ ᐃᓄᐃᑦ ᐃᑲᔪᖅᑎᖏᑦ 
ᑕᐸᐃᕐᓇᖅᑐᓂᒃ ᐅᖓᓯᑦᑐᓄᑦ ᐃᖏᕐᕋᖃᑦᑕᓚᐅᖅᑐᑦ ᐊᒻᒪᓗ ᓴᐱᓕᕈᓐᓇᕋᑎᒃ, ᓲᕐᓗ ᓄᑲᐱᖑᐊ 
ᓯᕗᒃᑲᑕᖅᑎᐅᓚᐅᕐᖓᑦ ᐸᓖᓯᒃᑯᑦ ᐊᖏᔪᖅᑳᖓᓂᒃ ᐃ. ᕼ. ᔪᐃ, ᐸᓖᓯ ᑖᒐᑦ ᐊᒻᒪᓗ ᒪᕐᕉᓕᖓᔫᓐᓂᒃ ᕿᒧᑦᓯᖅᑐᑎᒃ 
ᐅᖓᓯᓐᓂᓗᒻᒪᑦ 1700 ᒪᐃᓕᓂᒃ Dundas Harbour-ᒥᒃ Winter Harbour-ᒧᑦ Melville Island-ᒥ, ᐅᖅᑯᒧᑦ Bache 
Peninsula -ᒧᑦ ᐊᖅᑯᓵᖅᑐᑎᒃ Lougheed, King Christian, Ellef Ringnes, Cornwall, and Axel Heiberg 
ᕿᑭᖅᑕᖏᓐᓂᒃ 1929-ᒥ. ᐊᓯᖏᑦ ᐃᓄᐃᑦ ᐊᑎᖏᑦ ᐃᓕᓴᕐᓇᖅᑐᑦ: ᐃᑦᑐᑲᓱ Eetookashoo, ᑲᑎ Kahdi (ᐱᐅᕆᐅᑉ 
ᐃᕐᓂᖓ), ᖁᐊᕕᒐᕐᓱᐊᖅ Quavigarsuaq, ᑲᑲᑦᓱ Kahkacho, ᐃᓄᐃᑦᑐᒃ Inuetuk ᐊᒻᒪᓗ ᓰᒃᑭᐅᖑᐊᖅ 
Seekeeunguaq ᐃᓚᒋᓯᒪᔭᖏᑦ ᐃᓄᐃᑦ ᐊᐅᓪᓛᖃᑕᐅᖃᑦᑕᓚᐅᖅᑐᑦ ᑕᐃᓴᖏᓐᓃᑦᑐᑦ ᒪᐃᓕᓂᒃ ᐸᓖᓯᓂᒃ 
ᐱᖃᑎᖃᖅᑐᑎᒃ ᕿᒧᑦᓯᒃᑯᑦ ᐅᒥᐊᒃᑯᓪᓗ ᕿᓂᖅᑐᑎᒃ ᐱᕐᓗᐊᕿᔪᒥᓂᕐᓂᒃ ᑯᕉᒍ ᑯᕉᒍ ᐊᐅᓪᓛᖅᓯᒪᔪᒥᓂᕐᓂᒃ 1930-
ᖏᓐᓂ.4 
 

1944-ᒥ, St. Roch ᑐᒡᓕᐊᓂ ᐊᐅᓪᓛᖅᑎᓪᓗᒍ, ᑲᐱᑕ ᕼᐊᓐᓄᕆ ᓛᓴᓐ ᐊᖅᑯᓵᓚᐅᖅᑐᒥᓂᖅ ᐅᑭᐅᖅᑕᖅᑐᒥ 
ᐊᖅᑯᑎᖓᒍᑦ ᐊᐅᔭᐅᓂᖓᓂ. ᔫ ᐸᓂᑉᐸᑯᑦᓱ ᓯᕗᓕᖅᑎᒋᔭᒥᓂᖅ, ᑐᓵᔨᐅᓪᓗᓂ ᐊᒻᒪᓗ ᐊᖑᓇᓱᑦᑎᐅᓪᓗᓂ 
ᐊᐅᓪᓛᖅᑐᓄᑦ. ᐊᓪᓛᑦ ᐊᑕᖏᖅᑐᑎᒃ ᐸᓂᑉᐸᑯᑦᓱ ᐃᓚᒌᑦ, 8 ᑲᑎᓪᓗᒋᑦ, ᐊᐅᓪᓛᖃᑕᐅᔪᒥᓃᑦ ᐸᓖᓯᒃᑯᓐᓄᑦ, 
ᑐᐱᕐᒥᐅᑕᐅᓪᓗᑎᒃ ᐅᒥᐊᑉ ᖄᖓᓂ. 
 

ᓂᕆᐅᓇᕐᓂᕐᖓᑦ, ᖃᐅᔨᓴᕆᐊᖅᑐᖅᓯᒪᔪᑦ ᐊᒥᓱᐊᖅᑎ ᐊᑐᑐᐃᓐᓇᖃᑦᑕᖅᑐᒥᓃᑦ, ᐊᒻᒪᓗ ᐊᒥᓱᑦ ᐃᓄᑦ (ᐊᓪᓛᑦ 
ᑕᑯᓗᐊᖃᑦᑕᖏᑦᑑᒐᓗᐊᑦ ᖃᓪᓗᓈᓂᒃ) ᑕᑎᖃᖅᐸᓪᓕᐊᑐᐃᓐᓇᖅᓯᒪᔪᑦ ᓯᓚᑖᓃᖔᖅᑐᓄᑦ ᓂᐅᕐᕈᑎᖃᖃᑦᑕᓂᕐᒧᑦ 
ᑮᓇᐅᔭᓕᐅᕈᓐᓇᓂᒃᑯᑦ ᐃᓅᓯᖃᑦᓯᐊᕈᒪᓪᓗᑎᒃ. ᐊᑕᐅᑦᓯᒃᑯᑦ ᐊᒥᓲᓂᖅᓴᓄᑦ ᐃᓄᓐᓄᑦ, 1900-ᖏᓐᓄᑦ ᐃᓅᓯᖏᑦ ᓱᓕ 
ᐃᓕᖅᑯᓯᑐᖃᒃᑰᖓᓚᐅᖅᑐᑦ, ᒪᓕᑦᑐᒋᑦ ᐃᓚᒌᕋᓴᐃᑦ, ᓅᑦᑕᖃᑎᒌᖏᓐᓇᖅᑐᑎᑦ ᐊᖑᓇᓱᑦᑎᐅᖃᑦᑕᖅᓯᒪᔪᑦ 
ᐊᕐᕌᒍᕋᓴᕐᔪᐊᓂᒃ. 
 

ᓯᕗᕐᖓᒍᑦ ᑐᓪᓕᐊᓂ ᐅᓇᑕᕐᔪᐊᓚᐅᖅᑎᓐᓇᒋᑦ, ᐊᕝᕕᐊᕆᐊᖅᑐᖅᓯᒪᓂᖏᑦ ᑲᓇᑕᒥ ᓴᙱᓂᖃᖅᑐᑦ ᐅᑭᐅᖅᑕᖅᑐᒧᑦ 
ᖃᑦᓰᓐᓇᕐᓄᑦ ᐱᓕᕆᐊᖑᖃᑦᑕᓚᐅᖅᑐᖅ, ᖃᑦᓰᓐᓇᐃᑦ ᐸᓖᓰᑦ, ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᐊᒻᒪᓗ ᕼᐊᑦᓴᓐ ᐸᐃ 
ᑲᒻᐸᓂᒃᑯᑦ ᐃᖅᑲᓇᐃᔭᖅᑎᖏᑦ ᐃᓐᓄᑦᓯᓯᒪᔪᑦ ᓄᓇᓕᕋᓛᓂᒃ ᐊᕕᑦᑐᖅᓯᒪᕕᐅᔪᓂ. ᐊᖏᕈᑎᓂᒃ 
ᐋᖅᑭᑦᓱᐃᕙᓪᓕᐊᓯᒪᓕᖅᑎᓪᓗᒋᑦ ᐊᓪᓚᐃᑦ ᒪᑲᓐᔨ ᕚᓕᒥ ᐊᒻᒪᓗ ᐅᐊᓕᓂᕐᒥ, ᑕᐃᒫᑦᓴᐃᓐᓇᖅ 
ᐱᓕᕆᒐᓱᐊᖅᑐᖃᖅᓯᒪᙱᑦᑐᖅ ᐃᓄᐃᑦ ᐊᖏᔪᐊᓗᒻᒥᒃ ᓄᓇᖃᕋᓗᐊᖅᑎᓪᓗᒋᑦ ᑲᓇᓐᓇᖓᓂ ᐅᑭᐅᖅᑕᖅᑑᑉ. ᑲᓇᑕ 
ᓴᓂᕐᕙᐃᓚᐅᙱᑦᑐᑦ ᐊᒡᒍᑐᖅᓯᒪᔪᓂᒃ ᐃᖅᑭᓕᑎᑐᑦ ᓄᓇᓕᓐᓂᒃ ᐃᓄᓐᓄᑦ, ᐃᓱᒪᒋᔭᐅᒐᓗᐊᖅᑐᑎᒃ, 
ᐃᓕᓴᕆᔭᐅᓯᒪᓪᓚᑦᑖᖏᑦᑐᒃᑯᑦ, ᐃᓚᒋᔭᐅᖃᑕᐅᓂᖏᓐᓂᒃ ᒐᕙᒪᑐᖃᒃᑯᓐᓄᑦ ᑭᓯᐊᓂ ᐃᓚᒋᓕᐅᔾᔭᐅᓯᒪᒐᑎᒃ ᐊᓪᓚᐃᑦ 
ᐱᖁᔭᕐᔪᐊᖓᓄᑦ5 1936-ᒥ, ᐃᓄᐃᑦ ᓇᓗᓇᐃᖅᑕᐅᓚᐅᖅᑐᒥᓃᑦ ᐱᓕᕆᐊᕆᔭᐅᓂᐊᕐᓂᖏᓐᓄᑦ ᒐᕙᒪᑐᖃᒃᑯᑦ 
ᐱᓕᕆᕕᑖᖅᑲᐅᖏᓐᓄᑦ ᐅᔭᕋᕐᓂᐊᖅᑐᓕᕆᓂᕐᒧᑦ ᐊᒻᒪᓗ ᓄᓇᒦᙵᖅᑐᓕᕆᔨᒃᑯᑦ. 1939-ᒥ, ᐱᔾᔪᑎᓕᒃ ᐃᓯᑭᒨᑦ,6 

                                                 
4ᐱ. ᓯᓚᑐᒪᓐ, "ᐅᒥᖕᒪᒃ ᖃᐅᔨᓴᕐᓂᖅ: ᖁᑦᓯᑦᑐᕐᒥ ᑲᓇᑕᒧᑦ ᓇᒻᒥᓂᕆᔭᐅᓄᖓᓄᑦ ᓇᓗᓇᐃᖅᓯᓂᖅ ᐃᖅᑲᐃᑎᑦᓯᒍᑎ" (ᒫᑦᓯ 2003) 56 
ᐅᑭᐅᖅᑕᖅᑐᖅ 101 
5 R. Quinn Duffy, The Road to Nunavut: The Progress of the Eastern Arctic Inuit Since the Second World War, 
(Kingston, ON: McGill-Queen's University Press, 1988) at pp. 7-10. 
6 [1939] S.C.R. 104. 



7 

ᖁᑦᑎᓂᖅᐹᖅ ᐃᖅᑲᖅᑐᐃᕕᕐᔪᐊᖓᑦ ᑲᓇᑕᒥ ᐃᓱᒪᓕᐅᓚᐅᖅᓯᒪᔪᑦ ᐃᓄᐃᑦ "ᐊᓪᓚᐅᓂᖏᓐᓂᒃ" ᑐᑭᖓᓂ ᐃᓚᖓᓂ 
91(24) ᑐᙵᕕᕐᔪᐊᑉ ᐱᖁᔭᕐᔪᐊᖓᓂ, 1867, ᓇᓗᓇᕈᓐᓃᖅᑎᑕᐅᓪᓗᓂ ᑐᙵᕕᕐᔪᐊᑎᒍᑦ 
ᓴᙱᓂᖃᕈᑕᐅᓕᕆᐊᖏᑦ ᒐᕙᒪᑐᖃᒃᑯᓐᓄᑦ. 
 

ᑐᒡᓕᐊᓂ ᓯᓚᕐᔪᐊᒥ ᐅᓇᑕᕐᔪᐊᕇᖅᓯᒪᓕᖅᑎᓪᓗᒋᑦ, ᑭᓱᓕᒫᑦ ᐊᓯᔾᔨᓚᐅᖅᓯᒪᔪᑦ ᐃᓄᐃᑦ ᐃᓅᓯᖏᓐᓂ 
ᐊᑦᑕᓇᖅᑐᒦᓕᖅᑐᑎᒃ ᑕᐃᒪᙵᓕᒫᖅ ᐊᓯᔾᔨᕐᓂᐊᕐᓂᖏᓐᓂᒃ ᐱᓕᕆᖃᑎᖄᖃᑦᑕᕐᓂᖏᑦ ᑲᓇᑕᒥᒃ, ᑭᖑᕝᕕᖅᑕᐅᓪᓗᓂ 
ᑲᑐᔾᔨᖃᑎᒌᓐᓂᐅᖃᑦᑕᓚᐅᖅᑑᒐᓗᐊᒥᒃ ᐊᑦᓱᕈᓐᓇᖅᑐᒥ ᓴᙱᓕᖅᐹᓪᓕᖅᑎᑦᓯᒐᓱᐊᖅᑐᑎᒃ ᓇᒻᒥᓂᕆᔭᐅᓂᖓᓂᒃ 
ᐅᓗᕆᐊᓇᕈᑕᐅᓕᓚᐅᖅᑐᖅ ᐆᒻᒪᑎᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓄᑦ. ᐱᔾᔪᑎᖏᑦ ᐅᓇᑕᕐᔪᐊᓚᐅᖅᑎᓪᓗᒋᑦ 
ᖁᐊᖅᓵᕐᓇᕈᑕᐅᓯᒪᔪᑦ ᐊᒥᓲᕗᑦ ᐊᒻᒪᓗ ᐃᓚᐃᓐᓇᖏᑦ ᐊᒥᓱᓄᑦ ᖃᐅᔨᒪᔭᐅᑦᓯᐊᖅᑐᑦ ᑭᖑᓂᑦᑎᓐᓂ 
ᖃᓄᐃᓕᐅᕐᓂᐅᓯᒪᔪᑦ. 
 

ᓄᙳᐊᓂ ᑐᒡᓕᐊᓂ ᓯᓚᕐᔪᐊᒥ ᐅᓇᑕᕐᔪᐊᖅᑐᑦ, ᐊᒻᒪᓗ ᐊᒥᓱᕐᖑᖅᓯᒪᑎᓪᓗᒋᑦ ᐱᔪᓐᓇᕐᓂᖃᑦᓯᐊᖅᑐᑦ ᐊᒻᒪᓗ 
ᓇᖏᐊᖅᑕᐅᙱᑦᑐᑦ ᖃᖓᑕᔫᓂᒃ ᐊᖁᑏᑦ, ᖃᖓᑕᕙᑦᑐᑎᒃ ᓄᑖᓂᒃ ᐊᒻᒪᓗ ᓱᕋᓴᕋᐃᙱᑦᑐᓂᒃ ᖃᖓᑕᔫᓂᒃ 
ᐊᑦᓴᓗᐊᓕᓐᓂᒃ, ᓯᐊᕐᕆᔭᐅᑏᓐᓂᒃ ᐅᕝᕙᓗ ᐳᑦᑕᖅᑯᑏᓐᓂᒃ, ᓇᒧᑐᐃᓐᓈᕈᓐᓇᖅᑐᓂᒃ (ᐊᒻᒪᓗ 
ᓱᓇᒃᑯᑖᖅᓴᕈᓐᓇᖅᑐᑎᒃ) ᓇᒧᑐᐃᓐᓇᓕᒫᑲᓴᒃ ᑭᓯᐊᓂ ᐅᖓᓯᓗᐊᖅᑐᓅᖏᑦᑐᖅ ᐊᕐᕌᒍᓕᒫᖅ 
ᑎᑭᕝᕕᐅᖃᑦᑕᕈᓐᓇᖅᓯᓯᒪᔪᑦ. ᕗᕉᐱᓱ ᐸᐃᒥ ᖃᖓᑕᔫᒃᑯᕕᒃ ᓴᓇᔭᐅᒋᐊᙵᖅᑐᒥᓂᖅ ᐊᖅᑯᓵᕐᕕᐅᖃᑦᑕᕐᓂᐊᕐᓗᓂ 
ᓄᓇᕐᔪᐊᑉ ᐊᑭᐊᓗᐊᓄᑦ ᒥᐊᓕᒐᐃᑦ ᓄᓇᖓᓐᓂ ᐅᓂᓕᑦᓴᔭᐃᑦ ᖃᖓᑕᔫᖅᑎᖏᓐᓄᑦ ᐅᓇᑕᕕᔾᔪᐊᖅᑎᓪᓗᒋᑦ 
ᑐᓪᓕᐊᓂ, ᐊᖅᑯᓵᒐᐅᓂᖅᐹᖑᖃᑕᐅᓚᐅᖅᑐᖅ ᕿᑭᖅᑖᓗᒻᒧᑦ. 
 

ᐊᑕᐅᑦᓯᒃᑯᑦ, ᑎᑭᓕᖅᑎᓪᓗᒍ ᐅᓇᑕᕐᔪᐊᕐᓂᖅ ᐅᑭᐅᖅᑕᖅᑐᖅ ᕿᓚᒥᑲᓪᓚᒃ ᑐᑦᑕᕐᕕᐅᓪᓚᕆᓕᓚᐅᖅᑐᖅ 
ᐅᓇᑕᕐᓂᐊᑎᓪᓗᒋᑦ ᐸᕐᓇᐃᕕᐅᓪᓗᓂ: ᐊᑦᑕᓇᖅᑐᒦᓚᐅᕐᓂᖓ ᑲᓇᑕ ᒥᐊᓕᒐᐅᓪᓗ ᐅᓛᓴᓄᑦ 
ᐅᓇᑕᖅᑕᐅᑐᐃᓐᓇᕆᐊᖃᕐᓂᖏᓐᓄᑦ ᓯᓚᕐᔪᐊᑉ ᑲᔾᔨᖓᒍᑦ ᓴᓇᔪᖃᓕᓚᐅᖅᓯᒪᔪᖅ ᖃᐅᔨᓴᕋᐃᒍᑎᓂᒃ ᐅᐊᑦᓯᒍᑎᓂᒃ 
(ᕈᕆᐱ) ᓈᓚᕝᕖᑦ ᓄᓇᙳᐊᑎᒍᑦ 70-ᖓᓂᒃ ᐱᒋᐊᖅᑐᑎᒃ ᐊᓛᔅᑲᒥᒃ ᐊᑯᑭᑦᑐᐃᑦ ᓄᓇᖓᓐᓄᑦ. ᐅᓇᓕᑦᓴᔭᐃᑦ 
ᖃᖓᑕᔫᖏᑦ ᐅᐊᑦᓯᖃᑦᑕᓚᐅᖅᑐᑦ ᖃᖓᑕᕙᑦᑐᑎᒃ ᐅᑭᐅᖅᑕᖅᑐᒥ, ᐊᒻᒪᓗ ᐊᖅᑲᐅᒪᔫᑦ ᑐᓴᐅᒪᔭᐅᔪᑦ 
ᐊᖅᑯᓵᕐᓂᕆᐊᖏᑦ ᓄᓇᕐᔪᐊᑉ ᑲᔾᔨᖓᒍᑦ ᓯᑰᑉ ᐊᑖᒍᑦ. ᑲᓇᑕᐅᑉ ᐅᓇᓕᑦᓴᔭᖏᑦ ᓴᖅᑭᖅᓯᓚᐅᖅᑐᒥᓃᑦ ᑲᓇᑕᒥ 
ᐅᓇᓕᑦᓴᔭᙳᐊᓂᒃ ᕋᐃᓐᔪᔅ, ᓄᓇᖃᖅᑳᖅᑐᒥᓂᐅᓪᓗᑎᒃ ᐅᓇᓕᑦᓴᔭᓄᑦ ᐱᓕᕆᒍᒫᕐᓂᐊᖅᑏᑦ ᑲᑐᔾᔨᖃᑎᒌᑦ, ᐊᒻᒪᓗ 
ᐊᑐᓕᖅᑎᑦᓯᓪᓗᑎᒃ ᐱᓕᕆᐊᒥᒃ ᖃᑦᓰᓐᓇᕐᓂᒃ ᐅᓇᓕᑦᓴᔭᓂᒃ ᖃᐅᔨᓴᕆᐊᖅᑎᑦᓯᕙᑦᑐᑎᒃ 
ᓇᓗᓇᐃᖅᓯᒋᐊᒃᑲᓐᓂᕈᒪᓪᓗᑎᒃ ᑲᓇᑕᒧᑦ ᓇᒻᒥᓂᕆᔭᐅᓂᖓᓂᒃ ᐅᑭᐅᖅᑕᖅᑐᒥ. ᐅᓇᓕᑦᓴᔭᐃᑦ 
ᐅᑭᐅᖅᑕᖅᑐᒨᖅᓯᒪᓂᖏᑦ ᐃᓚᒋᐊᕈᑕᐅᖃᑦᑕᓚᐅᖅᑐᑦ ᑲᑐᔾᔨᓪᓗᑎᒃ ᐸᓖᓯᒃᑯᑦ-ᐃᓄᐃᑦ ᕿᒧᑦᓯᒃᑯᑦ 
ᖃᐅᔨᓴᕆᐊᖃᑦᑕᕐᓂᖏᓐᓄᑦ ᓇᒻᒧᑐᐃᓐᓈᕋᖅᐸᓚᐅᖅᑐᑦ ᐊᑦᑕᓇᕐᓂᖅᐹᒃᑯᑦ ᐊᖅᑯᑎᒃᑯᑦ ᐊᕐᕌᒍᕋᓴᕐᓂᒃ. ᓄᓇᕗᒻᒥ 
ᐅᓪᓗᒥᐅᓕᖅᑐᖅ, ᑲᓇᑕᒧᑦ ᓇᒻᒥᓂᕆᔭᐅᓂᖓᓂᒃ ᓇᓗᓇᐃᖅᓯᒋᐊᖅᑐᐸᓐᓂᖏᑦ ᐱᓕᕆᐊᖑᓪᓗᐊᑕᓕᖅᑐᑦ ᐃᓄᓐᓄᑦ 
ᑲᓇᑕᒥ ᐅᓇᓕᑦᓴᔭᙳᐊᖏᓐᓄᑦ.7 
 
ᑐᓴᐅᒪᖃᑦᑕᐅᑎᓂᖅ, ᐊᑐᐃᓐᓇᐅᖃᑦᑕᖅᓯᒪᙱᑦᑐᑦ ᐊᓪᓛᑦ ᐅᐊᔭᖃᙱᑦᑐᓂᒃ ᖃᕆᓴᐅᔭᖃᓕᕋᓗᐊᖅᑎᓪᓗᒋᑦ, 
ᕿᓚᒥᑲᓪᓛᓗᒃ ᑎᑭᐅᑎᓚᐅᖅᑐᖅ ᐱᒋᐊᖅᑕᐅᓯᒪᓕᕐᖓᑕ ᖃᖓᑦᑕᖅᑎᑕᐅᓯᒪᔪᑦ. ᐅᑭᐅᖅᑕᖅᑐᖅ 
ᐅᐸᒐᑦᓴᐅᑲᓐᓂᓕᖅᑎᓪᓗᒍ, ᐱᓕᕆᔾᔪᑕᐅᒍᓐᓇᖅᑐᓪᓗ ᐊᑐᐃᓐᓇᕈᓚᐅᕐᒥᔪᑦ: ᐊᒥᕐᓂᒃ ᓂᐅᕕᖅᑏᑦ, ᐃᖃᓗᒐᓱᑦᑏᑦ 
ᐊᒻᒪᓗ ᐅᓇᓕᑦᓴᔭᐃᑦ ᑭᖑᓂᐊᒍᑦ ᒪᓕᑦᑕᐅᓚᐅᖅᑐᑦ ᐅᔭᕋᕐᓂᐊᕋᑦᓴᖅᓯᐅᖅᑎᓄᑦ ᐊᒻᒪᓗ ᐅᔭᕋᕐᓂᒃ 
ᖃᐅᔨᓴᖅᑎᒻᒪᕆᓄᑦ, ᖃᓂᓪᓕᓕᖅᑎᓪᓗᒋᑦ 1900 ᐱᓕᕆᐊᖃᖅᓯᒪᓂᖏᑦ ᑲᓇᓐᓇᖅᐸᓯᒻᒥ ᐅᑭᐅᖅᑕᖅᑐᒥ 
ᑕᐃᒫᑦᓴᐃᓐᓇᖅ ᖁᕕᐊᓱᐊᒍᑕᐅᓗᐊᓚᐅᙱᑦᑐᑦ ᐅᖅᓱᑦᓴᔭᓂᒃ, ᒑᓴᓖᓂᒃ ᐊᒻᒪᓗ ᐅᔭᕋᕐᓂᐊᕋᑦᓴᓂᒃ 
ᖃᐅᔨᓴᖅᐸᓪᓕᐊᔪᑎᑐᑦ ᐊᒻᒪᓗ ᐱᕙᓪᓕᐊᑎᑦᓯᔪᑎᑐᑦ ᐅᐊᓕᓂᕐᒥ ᐅᑭᐅᖅᑕᖅᑐᒥ.8 

                                                 
7 ᑐᑭᓯᒋᐊᕈᒪᒍᕕᑦ ᑕᐃᒪᐃᑦᑐᓂᒃ ᓅᓯᒪᓪᓗᑎᒃ ᖃᐅᔨᓴᕆᐊᖅᑐᖅᑐᓂᒃ, ᑕᑯᒋᐊᕈᓐᓇᖅᑕᑎᑦ, ᑯᕆᔅ ᓇᑦᑖᓪ-ᓯᒥᑦ, "ᓯᑯᒥ ᐅᓇᑕᖅᑏᑦ: ᓱᒻᒪᑦ ᑲᓇᑕᐅᑉ 
ᖃᑦᓰᓐᓇᕈᓗᐃᑦ ᐅᓇᓕᑦᓴᔭᖏᑦ ᐃᓄᐃᑦ ᐅᓇᓕᑦᓴᔭᙳᐊᑦ ᓄᖅᑲᖅᑎᑦᓯᒍᓐᓇᑐᐃᓐᓇᕆᐊᖃᕐᒪᖔᑕ ᓄᓇᕐᔪᐊᒥ ᓴᙱᓂᖅᐹᕐᔪᐊᑦ ᓄᓇᓕᕐᔪᐊᖏᑦ 
ᐊᐅᓚᑦᓯᒐᓱᐊᓕᕐᓂᖅᑲᑕ ᐅᑭᐅᖅᑕᖅᑐᒥᒃ", ᐋᒃᑑᐸ 2005 ᒪᑉᐱᒐᖏᓐᓂ 44-ᒥᒃ 52-ᒧᑦ. 
8 ᖃᐅᔨᒪᔭᐅᒋᐊᓕᒃ ᒫᓐᓇᒫᖑᓯᒪᔪᖅ ᐱᕚᓪᓕᖅᓯᒪᓪᓚᕆᒻᒪᑕ ᖃᐅᔨᓴᕈᒪᓂᖏᑦ ᐅᔭᕋᕐᓂᐊᕋᑦᓴᐅᒐᔭᖅᑐᓂᒃ ᓄᓇᕗᒻᒥ ᐊᒻᒪᓗ, ᐱᓗᐊᖅᑐᒥ, 
ᑐᒃᓯᕋᐅᑎᓕᐅᖅᓯᒪᔪᖃᖅᑐᓂ ᑐᓚᑦᑕᕐᕕᑦᓴᒥᒃ ᐊᐅᓪᓚᖅᑎᑦᓯᕕᐅᖃᑦᑕᕋᔭᖅᑐᒥᒃ ore Gray's Bay-ᒥᒃ, ᐅᖓᓯᓐᓂᓕᒃ 175 ᑭᓛᒥᑕᓂᒃ 
ᑲᓇᓐᓇᖔᖓᓂ ᖁᓪᓗᖅᑑᖅ. 
 



8 

 
ᐃᓄᓐᓄᑦ, ᐅᓇᑕᕐᔪᐊᓚᐅᖅᑎᓪᓗᒋᑦ ᐊᕐᕌᒍᖏᓐᓂ ᐊᔾᔨᒌᖏᑦᑐᓂᒃ ᖃᓄᐃᓕᐅᕈᑎᓯᐅᔪᑦ ᑮᓇᐅᔭᓕᐅᕈᓐᓇᓂᕐᒧᑦ 
ᐊᒻᒪᓗ ᐃᓅᓯᓕᕆᓂᕐᒧᑦ ᐋᓐᓂᖅᓯᒪᒍᑎᖃᓕᓚᐅᖅᑐᑦ. 1949-ᒥ, ᑎᕆᒐᓐᓂᐊᑦ ᓂᐅᕐᕈᑕᐅᖃᑦᑕᕐᓂᖏᑦ ᑲᑕᑦᑐᒥᓃᑦ, 
ᐊᖅᓵᖅᓯᒍᑕᐅᓐᓗᑎᒃ ᐊᒥᓱᓂᒃ ᐃᓄᓐᓂᒃ, ᐊᖑᓇᓱᒍᓐᓇᕐᓂᕐᒥᓂᒃ ᐊᒻᒪᓗ ᐃᓅᓯᒪᒍᓐᓇᕐᓂᕐᒥᓂᒃ ᐱᔪᓐᓇᐅᑎᒥᓂᒃ 
ᐊᑑᑎᖃᑦᓯᐊᕈᓐᓇᖃᑦᑕᓚᐅᕐᖓᑕ ᒥᑭᒋᐊᕐᓂᐊᕐᑎᐅᓪᓗᑎᒃ, ᑮᓇᐅᔾᔭᑦᓴᒍᑎᒋᔭᑐᐊᕆᓪᓗᒍ. 1980-ᖏᓐᓂ, ᓄᓇᕐᔪᐊᑉ 
ᐊᑭᐊᓂᒥᐅᑦ ᓄᖅᑲᖅᑎᑦᓯᓚᐅᖅᓯᒪᒻᒪᑕ ᑎᑭᑎᑕᐅᔪᓐᓇᕐᓂᖏᓐᓂᒃ ᑲᓇᑕᒦᙶᖅᑐᓂᒃ ᕿᓯᓐᓂᒃ 
ᑲᑕᒍᑕᐅᒋᐊᓪᓚᓚᐅᕐᒥᔪᖅ ᑮᓇᐅᔭᓕᐅᕈᓐᓇᕐᓂᖏᓐᓄᑦ ᐃᓄᓐᓄᑦ ᑕᑎᖃᖅᓯᒪᔪᓄᑦ ᓇᑦᓯᓕᕆᓂᕐᒧᑦ. 
 

ᑕᑯᖃᑎᒌᓐᓂᖅᓴᐅᖃᑦᑕᓕᖅᑎᓪᓗᒋᑦ ᐃᓄᐃᑦ ᐊᒻᒪᓗ ᖃᓪᓗᓈᓂᒥᐅᑦ ᐅᓇᑕᕐᔪᐊᓚᐅᖅᑎᓪᓗᒋᑦ ᓴᖅᑭᖃᑦᑕᕐᓂᖏᑦ 
ᐊᐃᑦᑐᕐᓘᑕᐅᔪᓐᓇᖅᑐᑦ ᐋᓐᓂᐊᕐᓇᐃᑦ ᑎᑭᓚᐅᕐᒥᔪᑦ. ᖃᓂᒪᓇᖅ, ᐳᕙᓪᓗᓐᓇᖅ, typhus ᐊᒻᒪᓗ polio ᐃᓛᓐᓂᒃᑯᑦ 
ᐊᑕᖏᖅᓯᑲᓴᖃᑦᑕᖅᓯᒪᔪᑦ, ᐊᒻᒪᓗ ᓱᕋᑦᓯᔪᒻᒪᕆᐅᓪᓗᑎᒃ ᐃᓄᓐᓂᒃ (ᐊᒻᒪᓗ ᒐᕙᒪᑐᖃᒃᑯᑦ 
ᖃᓄᐃᓕᒋᐊᕈᑎᖃᕐᓂᖏᑦᑐᒥᓂᐅᖏᑦ) ᐅᖃᐅᓯᐅᖃᑦᑕᓕᓚᐅᖅᓯᒪᔪᑦ ᓂᙵᒍᑕᐅᓯᒪᓪᓗᑎᒃ ᑲᓇᑕᒥ. ᕿᓚᒥᒫᒃᑯᑦ 
ᐊᐅᓚᓂᖃᑦᓯᐊᖅᑐᓂᒃ ᐊᑐᐃᓐᓇᐅᑎᑦᓯᓕᓚᐅᖅᑐᑦ ᐋᓐᓂᐊᓯᐅᖅᑎᓂᒃ ᑐᕌᒐᕆᔭᐅᓕᖅᑐᓂ ᐃᓕᓴᕆᔭᐅᓯᒪᓗᑎᒃ 
ᑲᓇᑕᒥᐅᑉ ᐃᓐᓄᑦᓯᓯᒪᓂᖏᓐᓂᒃ ᐅᑭᐅᖅᑕᖅᑐᒥ. ᑕᒪᓐᓇ, ᑲᑎᑦᑐᒋᒃ ᓴᖅᑭᖅᑕᐅᓯᒪᓂᖓ 
ᐃᓕᓐᓂᐊᕆᐊᖅᑎᑦᓯᖃᑦᑕᕐᓂᖅ, ᐊᔪᕐᓇᖏᓐᓂᖅᓴᐅᓕᕈᑕᐅᓯᒪᔪᖅ ᑲᓇᑕᐅᑉ ᐊᑐᐊᒐᖃᕐᓂᖓᓂᒃ ᐊᔭᐅᖅᑐᐃᓂᕐᒧᑦ 
ᐃᓄᓐᓂᒃ ᐊᓯᔾᔨᖁᔨᓪᓗᑎᒃ ᐃᓕᖅᑯᓯᑐᖃᒃᑯᑦ ᐃᓅᓯᖃᕐᓂᖏᓐᓂᒃ ᓄᓇᒥ ᓄᓇᓕᓐᓂᖔᖅ ᐃᓅᓯᖃᖁᔨᓪᓗᑎᒃ. 
 

ᐊᔾᔨᒌᖏᑦᑐᑦ ᐃᓅᓯᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᐊᑲᐅᙱᓕᐅᕈᑎᑦ ᓴᖅᑭᖅᓯᒪᔪᑦ 
ᖁᐊᖅᓵᖓᒍᑕᐅᓂᖏᓐᓄᑦ ᑕᒪᒃᑯᓄᖓ ᐊᓯᔾᔨᕐᓂᐅᓯᒪᔪᓄᑦ. ᐅᖃᓕᒫᒐᕐᓂ ᐊᖅᑯᑎ ᓄᓇᕗᒻᒧᑦ, ᕆ, ᑯᐃᓐ ᑕᕕ 
ᑎᑎᕋᖅᑐᒥᓂᖅ 1988-ᒥ: 
 

ᐊᒡᒍᑐᖅᓯᒪᔪᓂ ᑎᑎᕋᖅᓯᒪᔪᑦ ᖃᖓᒃᑯᑦ ᐅᓪᓗᖏᓐᓂ ᐊᕐᕌᒎᓯᒪᔪᓂ 40-ᓂᒃ ᐃᓕᖅᑯᓯᖓᑦ 
ᕿᒪᑦᑕᐅᑲᓴᑦᓯᒪᓂᖓᓄᑦ ᐃᓄᐃᑦ, ᑕᐃᒪᙵᓂᒃ ᑐᒡᓕᐊᓂ ᐅᓇᑕᕐᔪᐊᓚᐅᖅᓯᒪᒻᒪᑕᓂᒃ 1980-
ᖏᓐᓄᑦ. ᐊᕐᕌᒎᓯᒪᔪᓂ 40-ᓂᒃ ᐃᓄᐃᑦ ᑲᑕᒃᓯᒪᔪᑦ ᐊᑉᐸᓯᓐᓂᖅᐹᒧᑦ ᐃᐱᕐᒧᑦ, ᓱᒃᑰᓂᕐᒧᑦ, 
ᐋᓐᓂᐊᖃᕐᓂᕐᒧᑦ ᐊᒻᒪᓗ ᑕᑎᖃᓗᐊᕐᓂᕐᒧᑦ.30 

 

ᐅᓇᑕᕐᔪᐊᓚᐅᖅᑎᓪᓗᒋᑦ ᓄᓇᓕᓐᓄᑦ ᑲᑎᑕᐅᕙᓪᓕᐊᔪᒥᓂᐅᓂᖏᑦ ᐃᓄᐃᑦ, ᐊᖅᑯᓵᕆᓚᐅᖅᑐᑦ ᐊᒥᓱᓂᑦ 
ᐅᖃᓕᒪᔨᓄᑦ ᓇᓗᓇᐃᖅᑕᐅᓯᒪᔪᖅ ᐊᓯᔾᔨᕋᑦᓴᐅᔾᔮᒍᓐᓃᖅᑐᓂᒃ ᐃᓕᖅᑯᓯᖏᓐᓂᒃ ᕿᒪᐃᕙᓪᓕᐊᓚᐅᖅᑐᑦ, 
ᐱᓗᐊᙳᐊᕐᓂᖏᓐᓂᒃ ᓴᖅᑭᔮᖅᑎᑦᓯᔪᖅ ᐃᓄᐃᑦ ᑕᐸᕐᓇᖅᑐᒥᒃ ᓴᐱᓕᕈᓐᓇᕋᑎᒃ ᐱᓕᕆᐊᖃᕈᓐᓇᖅᓯᒪᔪᑦ 
ᒫᓐᓇᒫᖑᓯᒪᔪᖅ ᐊᕐᕌᒎᓯᒪᔪᓂ. ᑕᕕᐅᑉ ᑎᑎᖃᓯᒪᔭᖏᑦ ᓇᓗᓇᐃᔭᐃᓯᒪᒻᒥᔪᑦ ᐊᐃᑉᐸᖓᓂᒃ ᐃᓄᐃᑦ ᐱᖅᑯᓯᖓᑕ 
ᐊᓯᔾᔨᖅᓯᒪᓂᖓᓂᒃ ᑕᐃᑦᓱᒪᓂ ᑎᑎᕋᖅᐸᓪᓕᐊᑎᓪᓗᒍ: ᓴᖅᑭᐸᓪᓕᐊᓂᖏᑦ ᐃᓄᐃᑦ ᐃᓕᓴᕆᔭᐅᓯᒪᒍᒪᓪᓗᑎᒃ. 
ᑎᑎᕋᓚᐅᖅᓯᒪᔪᖅ: 
 

ᑭᓯᐊᓂ ᑕᐃᒪᓐᓇᑎᒋ ᓴᐱᓕᖅᑕᐅᓕᓂᒃᑯᑦ ᐃᓅᓕᓯᒪᒍᓐᓇᕐᓂᖃᕐᓯᒪᔪᑦ ᑕᐃᓴᕋᓴᖏᓐᓂ ᐊᕐᕌᒍᓂᒃ 
ᐊᔪᕐᓇᓂᖅᐹᒥ ᓄᓇᕐᔪᐊᒥ ᓯᓚᒥᒃ ᐊᕙᑎᖃᖅᑐᑎᒃ, ᐊᑦᓱᕉᑎᖃᖅᑐᑦ ᐅᑎᖅᑎᑦᓯᒍᒪᓪᓗᑎᒃ 
ᐃᓕᖅᑯᓯᕐᒥᒍᑦ ᐃᒻᒥᒃᑰᖓᒍᑎᒥᓂᒃ, ᓇᒻᒥᓂᖅ ᐅᐱᒋᒋᐊᖃᕐᓂᕐᒥᒃ, ᑭᓇᒃᑰᓂᕐᒥᓂᒃ ᐊᔾᔨᐅᙱᑦᑐᓂᒃ 
ᐃᓕᖅᑯᓯᖃᖅᑐᑎᒃ ᑲᓇᑕᒥᐅᖃᑎᒌᓂ ᐊᔾᔨᒌᙱᑦᑑᓂ. ᐊᒻᒪᓗ ᓵᓚᖃᖅᐸᓪᓕᐊᔪᑦ. 

 

ᑕᕝᕙᓂᑦᓴᐃᓐᓇᖅ ᑭᖑᕙᕇᓂ, ᐃᓄᐃᑦ ᑕᐱᕇᓕᓚᐅᖅᑐᑦ ᒐᕙᒪᓕᕆᓂᕐᒧᑦ ᐊᔭᐅᖅᑐᐃᖃᑎᒌᓕᖅᑐᑎᒃ ᓯᕗᕐᖓᒍᑦ 
ᐃᓱᒪᓇᓚᐅᖅᓯᒪᙱᑦᑐᓂᒃ. ᐃᓄᐃᑦ ᓯᐊᕐᒪᖅᓯᒪᐅᖅᑐᑎᒃ ᒥᑭᔫᑎᓂ, ᐅᖓᓯᑦᑐᓂ ᐊᒻᒪᓗ ᓄᑦᑎᖅᑕᖅᑐᑎᒃ 
ᑲᑎᙵᐅᖅᑐᑦ, ᓴᖅᑭᖅᓯᒪᓕᕐᓂᖏᑦ ᐊᐅᓪᓚᕈᓐᓇᐅᑎᑦ ᐊᒻᒪᓗ ᑐᓴᐅᒪᖃᑦᑕᐅᑎᒍᑎᑦ ᐊᒻᒪᓗ ᑲᑎᑕᐅᓂᒥᓂᖏᑦ 
ᐃᓄᐃᑦ ᓄᓇᓕᓐᓄᑦ ᐱᕙᓪᓕᐊᒍᑕᐅᓕᓚᐅᖅᑐᖅ ᐃᓚᖏᓐᓄᑦ ᑕᐃᔭᐅᖃᑦᑕᖅᓯᒪᔪᖅ, ᑕᒻᒪᕋᑎᒃ, 
ᓯᓚᑐᓂᖃᕈᑎᒋᓪᓗᓂᐅᒃ "ᐃᓄᐃᑦ ᑕᐱᕇᓕᖅᓯᒪᓂᖏᑦ".9 
 

                                                 
9 ᒥᐅᕆᐱᐅᓪ ᒥᑦᓱᓪ, ᐅᖃᓕᒪᔪᑦ ᐊᖏᔪᖅᑳᓂᒃ ᓄᓇᖃᖅᑳᖅᑐᒥᓃᑦ ᐱᔪᓐᓇᕐᓂᖃᑦᓯᐊᖅᑐᑎᒃ: ᓴᖅᑭᕐᓂᖓ ᖁᑦᑎᓐᓂᓕᕇᓐᓂᖏᑦ ᐊᒻᒪᓗ 
ᑲᓇᑕᒥᐅᑕᐅᓂᖏᑦ ᑲᓇᑕᒥᐅᑦ ᐃᓄᐃᑦ (ᒪᓐᑐᕆᐊ: ᒪᒃᒋᐅᓪ ᑯᐃᓐ ᓯᓚᑦᑐᓴᕐᕕᔾᔪᐊᖓᓂ ᐱᕙᓪᓕᐊᔪᓕᕆᔩᑦ, 1996). 



9 

ᑕᒪᓐᓇ ᒐᕙᒪᓕᕆᓂᕐᒧᑦ ᑕᐱᕇᓕᖅᓯᒪᓂᖓ ᐊᒻᒪᓗ ᓇᒻᒥᓂᖅ ᓱᓕᔪᕆᓕᖅᐸᓪᓕᐊᓯᒪᓂᖏᑦ ᐃᓄᐃᑦ, ᐊᑯᓐᓂᖏᓐᓂ 
1976 ᐊᒻᒪᓗ 1993, ᐊᔩᕈᑎᖃᖅᑐᑎᒃ ᓄᑖᒥᒃ ᑲᑐᔾᔨᖃᑎᒌᓐᓂᐅᓕᕐᓂᐊᖅᑐᒥᒃ ᑲᓇᑕᒧᑦ, ᐊᑕᖏᖅᑐᒥᒃ 
ᐊᖏᕈᑎᖃᓚᐅᖅᑐᑦ ᓄᓇᑖᕈᑎᓂᒃ ᐊᔾᔨᐅᙱᑦᑑᓯᒪᔪᒥᒃ ᑲᓇᑕᒥ ᒥᐊᓕᒐᐃᓪᓗ ᓄᓇᖓᓂ. 
 

B.    ᓄᓇᕗᒻᒥ ᓄᓇᑖᕈᑎᐅᓯᒪᔪᑦ 
 

ᓄᓇᕗᒻᒥ ᓄᓇᑖᕈᑎᐅᓯᒪᔪᖅ ᐊᖏᖃᑎᒌᒍᑦ ᐊᑎᓕᐅᖅᑕᐅᓚᐅᖅᓯᒪᔪᖅ 1993 ᐊᖏᓂᖅᐹᖑᓯᒪᓪᓗᓂ ᓯᑕᒪᓂᒃ 
ᓄᓇᑖᕐᓂᕐᒧᑦ ᐊᖏᕈᑎᐅᓯᒪᔪᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᐃᓄᓐᓄᑦ. 10 ᑕᓪᓕᒪᐃᕋᕐᓗᒋᑦ ᐊᖏᓂᖓ 
ᑲᓇᑕᐅᑉ ᓄᓇᖁᑎᖃᕐᓂᖅᐹᑦ, ᒪᕐᕈᐊᑎᖅᑐᒍ ᐊᖏᓂᖓ ᐋᓐᑎᐅᕆᐅ. ᓄᓇᕗᒻᒥ ᓄᓇᑖᕐᕕᐅᓯᔫᑉ ᐃᓗᐊᓂ ᐃᒻᒥᒃᑯᑦ 
ᓄᓇᓕᕐᔪᐊᖑᓐᓂᖅᑲᑦ, 12-ᖓᓃᒐᔭᖅᑐᖅ ᐊᖏᓂᖅᐹᖑᔪᓂ ᓄᓇᕐᔪᐊᒥ; ᐃᓗᓕᖏᑦ ᒪᓕᑦᑕᐅᒋᐊᓕᑎᒍᑦ ᐊᖏᕈᑎᓂ, 
ᐃᓄᐃᑦ ᓄᓇᕗᒻᒥᐅᑦ ᓇᒻᒥᓂᖃᖅᑎᐅᔪᑦ ᐊᖏᓂᖅᐹᓂᒃ ᓄᓇᓂᒃ ᐊᒻᒪᓗ ᓄᓇᐅᑉ ᐊᑖᓂ 
ᐱᔪᓐᓇᐅᑎᖃᕐᓂᖅᐹᖑᓪᓗᑎᒃ ᓄᓇᖃᖅᑳᖅᑐᒥᓂᕐᓂᒃ ᑲᓇᑕᒥ. 
 

ᐃᓄᐃᑦ ᓄᓇᑖᕈᑎᒋᒐᓱᐊᖅᑕᖓᑦ ᑐᒃᓯᕋᐅᑕᐅᒋᐊᙵᓚᐅᖅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 1976-ᒥ ᐃᓄᐃᑦ 
ᑕᐱᕇᑦᓴᒃᑯᖏᓐᓄᑦ ᑲᓇᑕᒥ. 1982-ᒥᓂᒃ ᑐᙵᕕᒃ ᑲᑐᔾᔨᖃᑎᒌᑦ ᓄᓇᕗᒻᒥ ᑭᒡᒐᖅᑐᐃᓚᐅᖅᑐᑦ ᐃᓄᓐᓂᒃ 
ᐊᔩᕈᑎᖃᖅᑎᓪᓗᒋᑦ. 1990-ᒥ, ᑐᙵᕕᒃ ᑲᑐᔾᔨᖃᑎᒌᑦ ᓄᓇᕗᒻᒥ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᑦᓯᐊᑉ 
ᒐᕙᒪᒃᑯᖏᑦ ᐊᖏᖃᑎᒌᒍᑎᖃᓚᐅᖅᑐᑦ ᑐᑭᖓᓂᒃ. ᐃᓄᐃᑦ ᐊᖏᕈᑎᖃᓚᐅᖅᑎᓪᓗᒋᑦ ᐊᖏᕈᑎᐅᑉ ᑐᑭᖓᓂᒃ, 
ᑭᖑᓪᓕᖅᐹᖅᓯᐅᒻᒥᒃ ᐊᖏᖃᑎᒌᒍᒻᒥᒃ ᐊᔩᕈᑎᖃᕈᓐᓇᖅᓯᓚᐅᖅᑐᑦ ᐊᒻᒪᓗ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑦ 
ᐊᑎᓕᐅᖅᑕᐅᓚᐅᖅᓯᒪᔪᖅ ᐃᖃᓗᓐᓂ ᒪᐃ 25, 1993. ᒪᓕᒐᓕᐅᕐᕕᔾᔪᐊᒥ ᑲᔪᓯᑎᑦᓯᓚᐅᖅᑐᑦ ᓄᓇᕗᒻᒥ 
ᓄᓇᑖᖅᓯᒪᓂᕐᒧᑦ ᐊᖏᕈᑎᐅᑉ ᐱᖁᔭᕐᔪᐊᖓᓂᒃ S.C. 1993 c. 29, ᐊᒻᒪᓗ ᑐᙵᕕᒃ ᑲᑐᔾᔨᖃᑎᒌᑦ ᓄᓇᕗᒻᒥ 
ᑭᖑᕝᕕᖅᑕᐅᓕᓚᐅᖅᓯᒪᔪᑦ ᓄᓇᕗᑦ ᑐᙵᕕᒃᑯᓐᓄᑦ.11 
 

ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎ ᓯᕗᓪᓕᖅᐹᒥ ᓇᓗᓇᐃᖅᓯᒪᑦᓯᐊᖅᑐᓂᒃ ᐃᓕᓴᖅᓯᒍᑕᐅᓚᐅᖅᑐᖅ 
"ᐃᑲᔪᖅᓯᒪᓂᖏᓐᓂᒃ ᐃᓄᐃᑦ ᑲᓇᑕᒧᑦ ᑭᖑᓂᑦᑎᓐᓂ, ᐊᔾᔨᐅᙱᑦᑑᓂᖓᓄᑦ ᐊᒻᒪᓗ ᑲᓇᑕᒧᑦ ᐊᐅᓚᑕᐅᓂᖓᓄᑦ 

                                                 
10 ᔭᐃᒻᔅ ᐸᐃ ᐊᒻᒪᓗ ᑯᐸᐃᒃ ᐅᐊᓐᓇᖓᓂ ᐊᖏᖃᑎᒌᒍᑎ, ᐊᖏᕈᑕᐅᔪᒥᓂᖅ ᐱᔭᕇᖅᓯᒪᙱᑦᑐᓂᒃ ᐃᓄᐃᑦ ᓄᓇᑖᕋᓱᐊᕈᑎᖏᓐᓂᒃ ᑯᐸᐃᒃᒥ, 
ᐊᑎᓕᐅᖅᑕᐅᓚᐅᖅᓯᒪᔪᖅ 1975 ᐃᓄᖏᓐᓄᑦ ᓄᓇᕕᒃ, ᑲᓇᑕ ᐊᒻᒪᓗ ᑯᐸᐃᒃ. ᐊᑕᐅᑦᓯᒃᑯᑦ, ᑲᑎᒪᔨᕐᔪᐊᖏᑦ ᐊᓪᓚᐃᑦ ᑯᕇ 
ᐊᑎᓕᐅᖅᓯᓚᐅᖅᓯᒪᔪᑦ ᐃᓚᒍᑕᖓᓂᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ ᑲᓇᑕᒧᑦ ᐊᒻᒪᓗ ᑯᐸᐃᒃᒧᑦ. 1984-ᒥ, ᐃᓄᕕᐊᓗᐃᑦ ᐊᑎᓕᐅᓚᐅᖅᓯᒪᔪᑦ 
ᓯᕗᓪᓕᖅᐹᒥᒃ ᐊᑕᖏᖅᑐᒥᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖃᖅᑐᑎᒃ ᓄᓇᑦᓯᐊᕐᒥ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᒫᓐᓇᒫᖑᓚᐅᖅᑐᖅ, ᐃᓄᐃᑦ 
ᓄᓇᑦᓯᐊᕗᒻᒥᐅᑦ (ᓛᐸᑐᐊ), ᐊᖏᖃᑎᒌᒍᑎᖃᓚᐅᖅᑐᑦ ᑲᓇᑕᒥᒃ ᐊᒻᒪᓗ ᓂᐅᕗᓐᓛᓐ ᐊᒻᒪᓗ ᓛᐸᑐᐊ, ᐱᔭᕇᖅᓯᓪᓗᑎᒃ ᓛᐸᑐᐊᒥ ᐃᓄᐃᑦ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ, ᐊᑎᓕᐅᖅᑕᐅᓚᐅᖅᑐᖅ ᔭᓐᓄᐊᓕ 22, 2005, ᐊᒻᒪᓗ ᐊᑐᓕᖅᑐᓂ ᑎᓯᐱᕆ 1, 2005. 
11 ᓄᓇᕗᑦ ᑐᙵᕕᒃ ᒐᕙᒪᑐᖃᒃᑯᑎᒍᑦ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑎᒥᙳᖅᓯᒪᔪᑦ. ᑭᖑᕝᕕᖅᑎᐅᓪᓗᑎᒃ ᑐᙵᕕᒃ ᑲᑐᔾᔨᖃᑎᒌᑦ ᓄᓇᕗᒻᒥ, 
ᐱᓕᕆᐊᑦᓴᖃᖅᑎᐅᔪᑦ ᑭᒡᒐᖅᑐᐃᓂᕐᒧᑦ ᐃᓄᓐᓂᒃ ᐊᑎᓕᐅᖃᑕᐅᓯᒪᓪᓗᑎᒃ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᖏᓐᓂᒃ. ᐱᔾᔪᑎᖃᖅᑐᑦ 
ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ ᐱᔪᓐᓇᐅᑎᖏᑦ ᐃᓄᐃᑦ ᓄᓇᕗᒻᒥ, ᐱᔭᐅᓯᒪᔪᑦ ᐊᖏᕈᑎᑎᒍᑦ ᐊᓯᖏᑎᒍᓪᓗ, ᐅᔾᔨᕆᔭᐅᑦᓯᐊᕋᓱᐊᕐᒪᖔᑕ. ᓄᓇᕗᑦ 
ᑐᙵᕕᒃᑯᑦ ᐱᓕᕆᐊᖃᕋᓱᐊᖅᐸᒻᒥᔪᑦ ᐊᓯᖏᓐᓂᒃ ᐊᑐᐊᒐᓕᕆᓂᕐᒧᑦ ᐱᓕᕆᐊᓂᓪᓗ ᐱᐅᓯᕚᓪᓕᖅᑎᑦᓯᒐᓱᐊᖅᑐᑎᒃ ᐱᕙᓪᓕᐊᔪᓕᕆᓂᕐᒧᑦ, 
ᐃᓅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᖃᓄᐃᓐᓂᖏᑦ ᐃᓄᐃᑦ. ᓄᓇᕗᑦ ᑐᙵᕕᒃᑯᑦ ᐃᓚᒋᔭᐅᖃᑕᐅᔪᑦ ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ, 
ᑲᓇᑕᓕᒫᒥ ᐃᓄᐃᑦ ᑲᑐᔾᔨᖃᑎᒌᖏᑦ. 
  ᓄᓇᕗᑦ ᑐᙵᕕᒃ ᐊᖏᔪᖅᑳᖃᕐᕕᒻᒥᒃ ᐊᓪᓚᕝᕕᓖᑦ ᐃᖃᓗᓐᓂᒃ ᐊᓯᖏᓐᓂᒃ ᐊᓪᓚᕝᕕᖃᐅᖅᑐᑎᒃ ᑲᖏᖅᖠᓂᕐᒥ, ᐃᖃᓗᑦᑑᑦᑎᐊᕐᒥ ᐋᑐᕚᒥᓗ. 
ᐊᐅᓚᑦᓯᔨᖏᑦ ᑲᑎᒪᔩᑦ ᓄᓇᕗᑦ ᑐᙵᕕᒃᑯᓐᓂ ᓂᕈᐊᖅᑕᐅᕙᑦᑐᑦ ᐃᓄᓐᓄᑦ ᓂᕈᐊᖅᑎᓄᑦ. ᐊᓯᖏᑦ ᑲᑎᒪᔨᖏᑦ ᓂᕈᐊᖅᑕᐅᓯᒪᔪᑦ ᓯᕗᓕᖅᑎᖏᑦ 
ᐱᖓᓱᑦ ᐊᕕᑦᑐᖅᓯᒪᕕᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᒻᒥ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. ᐱᖓᓱᑦ ᐊᕕᑦᑐᖅᓯᒪᕕᐅᔪᑦ ᑲᑐᔾᔨᖃᑎᒌᖏᑦ ᐱᓕᕆᐊᖃᖅᐸᑦᑐᑦ ᐱᒻᒪᕆᐅᔪᓂᒃ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᒪᒋᔭᐅᒋᐊᓕᓐᓂᒃ ᐊᖏᕈᑎᑎᒍᑦ ᐊᒻᒪᓗ ᓂᕈᐊᖅᑕᐅᓯᒪᓪᓗᑎᒃ ᑲᑎᒪᔨᐅᖃᑕᐅᔪᑦ ᓵᑕᒃᓴᐅᔾᔪᑎᖃᖅᑐᑎᒃ ᐃᓄᐃᑦ 
ᓄᓇᓕᖏᓐᓄᑦ ᐊᒻᒪᓗ ᓂᕈᐊᖅᑎᖏᓐᓄᑦ. 
  ᐃᓚᖏᑦ ᓄᓇᕗᑦ ᑐᙵᕕᒃᑯᑦ ᐱᓕᕆᐊᖏᑦ ᐊᒻᒪᓗ ᐱᒋᐊᖅᓯᒪᔭᖏᑦ 1993-ᒥᓂᑦ ᐃᓚᒋᓕᐅᔾᔨᓯᒪᔪᑦ ᐅᑯᓂᖓ: ᐊᐅᓚᑦᓯᓂᕐᒧᑦ ᐃᑲᔫᑎᓂᒃ 
ᐊᖑᓇᓱᑦᑎᓄᑦ; ᐃᓐᓇᒻᒪᕆᑦᓯᐅᑎᓂᒃ ᑮᓇᐅᔭᖅᑎᒍᑦ ᐃᑲᔫᑎᓂᒃ; ᐃᓕᓐᓂᐊᕆᐊᖅᓯᒪᔪᓂᒃ ᑮᓇᐅᔭᖃᖅᑖᖅᑎᑦᓯᖃᑦᑕᓂᒃᑯᑦ; ᑮᓇᐅᔭᖅᑎᒍᑦ 
ᐃᑲᔪᖃᑦᑕᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᓄᑦ; ᓴᖅᑭᖅᓯᓯᒪᓪᓗᑎᒃ $50,000,000 ᐊᑐᖅᑐᐊᕐᕕᒃ ᑎᒥᐅᑎᖏᓐᓂᒃ ᐃᓄᐃᑦ 
ᓇᒻᒥᓂᖁᑎᑖᕈᓐᓇᖁᓪᓗᒋᑦ ᐊᑐᖅᑐᐊᕋᑦᓴᖁᓪᓗᒋᑦ ᐊᒻᒪᓗ ᐱᖁᑎᖏᓐᓄᑦ ᑮᓇᐅᔭᖃᖅᑎᑦᓯᒍᓐᓇᖁᓪᓗᒋᑦ; ᐃᑲᔪᖃᑦᑕᖅᓯᒪᔪᑦ 
ᑮᓇᐅᔭᖃᖅᑎᑦᓯᓂᕐᒧᑦ ᓄᑖᓂᒃ ᐊᕕᑦᑐᖅᓯᒪᕕᐅᔪᓂ ᐋᓐᓂᐊᕐᕕᓕᐊᓄᑦ; ᐊᐅᓚᑦᓯᔨᐅᖃᑎᒌᓐᓂᕐᒧᑦ, ᐊᕕᑦᑐᖅᓯᒪᕕᐅᔪᑦ ᐃᓄᐃᑦ ᑲᑐᔾᔨᖃᑎᒌᖏᓪᓗ, 
ᐃᓄᐃᑦ ᓄᓇᓂᒃ ᓇᒻᒥᓂᖁᑎᖏᓐᓂᒃ; ᐊᒻᒪᓗ ᒪᓕᒐᖅᑎᒍᑦ ᓴᐳᔾᔨᖃᑦᑕᓂᕐᒧᑦ ᐃᓄᐃᑦ ᐊᖑᓇᓱᒍᓐᓇᓂᕐᒧᑦ ᐱᔪᓐᓇᐅᑎᖏᓐᓂᒃ 
ᒪᓕᑦᑕᐅᒋᐊᖃᕐᓂᖓᓄᑦ ᒐᕙᒪᑐᖃᒃᑯᑦ ᖁᑭᐅᑎᓕᕆᓂᕐᒧᑦ ᐱᖁᔭᕐᔪᐊᖏᑦ. 

ᐅᑭᐅᖅᑕᖅᑐᖅ". ᓯᕗᕐᖓᓂ ᐅᖃᐅᓯᕐᖓᐅᑎᑦ ᐊᖏᖃᑎᒌᒍᑎᓂ ᓇᓗᓇᐃᖅᓯᓯᒪᔪᖅ ᓯᑕᒪᓂᒃ ᑐᕌᒐᕐᓂᒃ 
ᐊᖏᑲᑎᒌᒍᑎᐅᓯᒪᔪᓂᒃ ᐊᑎᓕᐅᖃᑎᒌᑦᓯᒪᔪᓄᑦ ᐊᖏᕈᑎᒥᒃ: 
 

ᓇᓗᓇᐃᖅᑕᐅᓯᒪᖁᓪᓗᒋᑦ ᐊᒻᒪᓗ ᑐᑭᓯᓇᑦᓯᐊᖁᓪᓗᒋᑦ ᐱᔪᓐᓇᐅᑎᖏᑦ ᓇᒻᒥᓂᖃᖅᑎᐅᓂᕐᒧᑦ 
ᐊᒻᒪᓗ ᐊᑐᕈᓐᓇᓂᕐᒧᑦ ᓄᓇᓂᒃ ᐊᒻᒪᓗ ᓄᓇᒦᙶᖅᑐᓂᒃ, ᐊᒻᒪᓗ ᐱᔪᓐᓇᐅᑎᖃᕐᓗᑎᒃ ᐃᓄᐃᑦ 
ᐃᓚᐅᖃᑕᐅᒍᓐᓇᓂᕐᒧᑦ ᐃᓱᒪᓕᐅᖅᑎᐅᖃᑕᐅᓂᕐᒧᑦ ᐱᔾᔪᑎᒋᓪᓗᒋᑦ ᐊᑐᖅᑕᐅᒍᓐᓇᕐᓂᖏᑦ, 
ᐊᐅᓚᑕᐅᖃᖅᑕᕐᓂᖏᑦ ᐊᒻᒪᓗ ᓄᖑᓗᐊᑦᑕᐃᓕᔭᐅᒋᐊᖃᕐᓂᖏᑦ ᓄᓇ, ᐃᒪᖅ ᐊᒻᒪᓗ 
ᓄᓇᒦᙶᖅᑐᑦᕕᐃᒪᕐᒦᖔᖅᑐᑦ, ᐃᓚᒋᓕᐅᑎᓪᓗᒋᑦ ᐃᒪᕕᒻᒦᑦᑐ; 
 

ᐃᓄᐃᑦ ᓂᕐᔪᑎᖃᕈᓐᓇᓂᕐᒧᑦ ᐱᔪᓐᓇᐅᑎᖃᕐᓗᑎᒃ ᐊᒻᒪᓗ ᐱᔪᓐᓇᐅᑎᖃᕐᓗᑎᒃ 
ᐃᓚᐅᖃᑕᐅᒍᓐᓇᓂᕐᒧᑦ ᐃᓱᒪᓕᐅᕈᑎᖃᖃᑦᑕᓂᕐᒧᑦ ᐱᔾᔪᑎᓕᓐᓂᒃ ᐆᒪᔪᕐᓂᒃ ᐊᖑᓇᓱᖃᑦᑕᓂᕐᒧᑦ; 
 

ᐃᓄᐃᑦ ᑮᓇᐅᔭᓂᒃ ᐊᑭᓕᖅᑕᐅᔾᔪᑎᖃᖅᐸᓪᓗᑎᒃ ᐊᒻᒪᓗ ᐱᓕᕆᔾᔪᑎᑦᓴᖃᖅᑎᑕᐅᓗᑎᒃ 
ᐃᓚᐅᖃᑕᐅᒍᓐᓇᕐᓂᐊᕐᖓᑕ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᐱᕕᖃᖃᑕᐅᔪᓐᓇᓂᕐᒧᑦ; (ᐊᒻᒪᓗ) 
 

ᐊᔭᐅᖅᑐᐃᕙᓪᓗᑎᒃ ᓇᒻᒥᓂᖅ ᒪᑭᑕᔪᓐᓇᓂᕐᒥᒃ ᐊᒻᒪᓗ ᐃᓕᖅᑯᓯᖏᑦ ᐊᒻᒪᓗ ᐃᓅᓯᓕᕆᓂᒃᑯᑦ 
ᖃᓄᐃᙱᑦᑑᖁᓪᓗᒋᑦ ᐃᓄᐃᑦ(.) 

 

ᕼᐃᒃᔅ ᐊᒻᒪᓗ ᐅᐊᐃᑦ ᓇᐃᓈᖅᓯᓯᒪᔫᒃ ᐊᖏᕈᑎᓂᒃ ᐃᒫᒃ: 
 

ᐆᒻᒪᑎᖓᓂ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᖓᑕ ᑐᙵᕕᖏᓐᓂᒃ ᑕᐅᖅᓰᒍᑎᖃᖅᓯᒪᔪᑦ 
ᐃᓄᐃᑦ ᓄᓇᕗᒻᒥᐅᑦ ᐊᒻᒪᓗ ᒐᕙᒪᑐᖃᒃᑯᑦ. ᓄᓇᕗᒻᒥᐅᓪᓕ, ᐃᓄᐃᑦ ᐊᖏᓚᐅᖅᑐᑦ 
ᓴᒃᑯᐃᓂᐊᕐᓂᕋᖅᑐᑎᒃ "ᓇᒻᒥᓂᖃᕐᓂᕋᕐᓂᕐᒧᑦ, ᐱᔪᓐᓇᐅᑎᖃᕐᓂᕐᒧᑦ, ᓇᓗᓇᐃᖅᓯᓯᒪᓂᕐᒧᑦ ᐊᒻᒪᓗ 
ᐱᕚᓪᓕᕈᑎᖃᕈᓐᓇᓂᕐᒧᑦ ᐊᑐᕐᓗᑎᒃ ᓄᓇᖃᖅᑳᖅᑐᒥᓂᐅᓂᕐᒧᑦ ᓇᓗᓇᐃᖅᑕᐅᓯᒪᓂᕐᒧᑦ" 
ᓇᒥᑐᐃᓐᓇᖅ ᑲᓇᑕᒥ (ᐃᓚᒋᓕᐅᑎᓪᓗᒍ ᓄᓇᕗᒻᒥ ᓄᓇᑖᕐᕕᐅᓯᒪᔫᑉ ᐃᓗᐊᓂ - ᐃᓗᐊᓂ 
ᒪᓕᑦᑕᐅᒋᐊᖃᕐᑐᓂ ᓄᓇᑖᕈᑎᓂ). ᑕᐅᖅᓰᒍᑎᖃᖅᑐᑎᒃ, ᐊᖏᖃᑎᒌᒍᑎᒃᑯᑦ ᐋᖅᑭᑦᓱᐃᓚᐅᖅᑐᑦ 
ᐊᔾᔨᒌᙱᑦᑐᓂᒃ ᑐᙵᕕᕐᔪᐊᑎᒍᑦ ᓴᐳᔾᔭᐅᓯᒪᒍᑎᐅᔪᓂᒃ ᐱᔪᓐᓇᐅᑎᓂᒃ ᐊᒻᒪᓗ ᐱᕚᓪᓕᕈᑎᑦᓴᓂᒃ 
ᐃᓄᓐᓄᑦ ᓄᓇᕗᒻᒥ ᐊᑑᑎᒋᔪᓐᓇᖅᑕᖏᓐᓂᒃ ᐊᒻᒪᓗ ᐃᓱᒪᐃᓐᓇᕿᒍᑎᒋᓗᒋᑦ ᑖᕗᖓᓕᒫᖅ 
ᐃᓱᖃᙱᑦᑐᒧᑦ.12 

 

ᐃᓗᓕᖏᑦ ᒪᓕᑦᑕᐅᒋᐊᓖᑦ ᐊᖏᖃᑎᒎᑎᓂ ᐋᖅᑭᑦᓱᖅᑕᐅᓯᒪᔪᑦ 41-ᓂ ᐃᓛᒃᑰᖅᑐᓂ. ᐊᖏᕈᑎ ᐃᓕᓴᖅᓯᓯᒪᔪᖅ 
ᓇᓗᓇᐃᖅᑕᐅᓯᒪᓪᓗᓂ ᓇᒻᒥᓂᖃᖅᑎᐅᓂᖏᓐᓂᒃ ᐃᓄᐃᑦ ᓄᓇᕗᒻᒥ 352,240 ᓯᒃᑭᑦᑕᑦ ᑭᓛᒥᑕᐃᑦ ᓄᓇᐃᑦ 
ᐊᖏᓂᖓᓂᒃ ᑕᐃᑦᓱᒪᓂ ᑲᓇᓐᓇᖅᐸᓯᐊᓃᓚᐅᖅᑐᑦ ᐃᓚᒋᔭᐅᓪᓗᑎᒃ ᓄᓇᑦᓯᐊᒧᑦ, ᐊᒻᒪᓗ ᐃᓄᐃᑦ ᓄᓇᐅᑉ ᐊᑖᓂ 
ᐱᔪᓐᓇᐅᑎᖃᖅᑐᑎᒃ ᐅᖓᑖᓄᑦ 38,000 ᓯᒃᑭᑦᑕᐃᑦ ᑭᓛᒥᑕᐃᑦ ᑖᒃᑯᓇᓂᑦᓴᐃᓐᓇᖅ ᓄᓇᓂ. ᐃᓄᐃᑦ 
ᓯᕗᓪᓕᐅᔾᔭᐅᒋᐊᓕᓐᓂᒃ ᐱᔪᓐᓇᐅᑎᖃᖅᑐᑦ ᐊᖑᓇᓱᒍᓐᓇᓂᕐᒧᑦ ᓂᕐᔪᑎᓂᒃ ᐊᖏᕐᕋᒧᑦ, ᑮᓇᐅᔭᓕᐅᕋᓱᐊᕐᓂᕐᒧᑦ 
ᐊᒻᒪᓗ ᓂᐅᕐᕈᑎᖃᕈᓐᓇᓂᕐᒧᑦ ᐱᔾᔪᑎᖃᕐᓗᑎᒃ ᓄᓇᓕᒫᖏᓐᓂ ᐃᒪᖏᓐᓂᓗ ᐊᖏᕈᑎᒃᑯᑦ ᐱᖃᓯᐅᑎᖃᑕᐅᔪᓂ. 
ᐃᓄᐃᑦ (ᓄᓇᕗᑦ ᑐᙵᕕᒃᑯᑎᒍᑦ) ᑮᓇᐅᔭᓂᒃ ᐊᑭᓕᖅᑕᐅᓚᐅᕐᒥᔪᑦ ᐊᑭᑐᔫᑎᓂᒃ ᓄᑦᑎᖅᓯᓪᓗᑎᒃ ᐊᑭᓖᒍᑎᓂᒃ 
$1,148,000,000 ᐊᑭᓕᖅᑕᐅᕙᓪᓕᐊᓂᐊᕐᓗᑎᒃ 14-ᓂᒃ ᐊᕐᕌᒍᓂᒃ. ᐃᓗᓕᖏᓐᓂ ᒪᓕᑦᑕᐅᒋᐊᓕᓐᓂᒃ 
ᓇᓗᓇᐃᖅᓯᓯᒪᙱᑦᑐᑦ ᑐᓂᐅᖅᑲᖅᑕᐅᒋᐊᖃᕐᓂᖏᓐᓂᒃ ᑮᓇᐅᔭᐃᑦ ᐊᑐᓂᑦ ᐃᓄᓐᓄᑦ. ᑎᒍᒥᐊᖅᑕᐅᔪᑦ 
ᐊᑐᕋᑦᓴᐅᓪᓗᑎᒃ ᐱᓕᕆᐊᓄᑦ ᐱᕚᓪᓕᕈᑎᒋᒋᐊᓕᖏᓐᓄᑦ ᐃᓄᐃᑦ ᐃᓚᒋᔭᐅᖃᑕᐅᔪᑦ. 
 

ᐊᖏᖃᑎᒌᒍᑎᑎᒍᑦ ᐃᓄᐃᑦ ᓂᖏᕋᑦᓴᖏᑦ ᓄᐊᑦᓯᒪᔭᖏᓐᓂᒃ ᑲᓇᑕᐅᑉ ᑭᖑᕝᕕᕋᑦᓴᐅᖏᑦᑐᓂᒃ ᓄᓇᒦᙶᖅᑐᓂᒃ. 
ᐊᖏᕈᑎ ᐃᓗᓕᖃᕐᒥᔪᖅ ᒪᓕᒋᐊᓕᖏᓐᓂᒃ ᐱᕙᓪᓕᐊᑎᑦᓯᓂᐊᖅᑐᑦ ᐱᔭᕇᖅᓯᖃᑦᑕᕆᐊᖃᕐᓂᖏᓐᓄᑦ 
ᐊᑦᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᑦᓴᖏᓐᓄᑦ ᐊᖏᖃᑎᒌᒍᑎᓂᒃ; $13,000,000 ᐱᓕᒻᒪᑦᓴᐃᓂᕐᒧᑦ 
                                                 
12 ᔮᒃ ᕼᐃᒃᔅ ᐊᒻᒪᓗ ᒍᕌᒻ ᐅᐊᐃᑦ, "ᓄᓇᕗᑦ: ᐃᓄᐃᑦ ᓇᒻᒥᓂᖅ ᐱᔪᒪᓂᖃᕐᓂᖏᑦ ᓄᓇᑖᕋᓱᐊᕐᓂᒃᑯᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᒐᕙᒪᖃᕐᓂᕐᒧᑦ?" 
ᐅᖃᓕᒫᒐᕐᒥ ᑖᓪ, ᕼᐃᒃᔅ ᐊᒻᒪᓗ ᔪᓪ, ᓄᓇᕗᑦ: ᐃᓄᐃᑦ ᐊᐅᓚᑦᓯᒍᓐᓇᓕᒃᑲᓐᓂᖅᑐᑦ ᓄᓇᖁᑎᒥᓂᒃ ᐊᒻᒪᓗ ᐃᓅᓯᕐᒥᓂᒃ (ᑰᐸᓐᕼᐊᐃᒐᓐ: 
ᓄᓇᕐᔪᐊᓕᒫᒥ ᐱᔭᕆᐊᑭᓪᓕᖅᑎᕆᔩᑦ ᓄᓇᖃᖅᑳᖅᑐᒥᓂᓕᕆᓂᕐᒧᑦ, 2000) ᒪᑉᐱᒐᖅ 33. 

ᐸᐸᑕᐅᔪᑦᓴᓂᒃ ᑮᓇᐅᔭᓂᒃ; ᐊᒻᒪᓗ ᒐᕙᒪᑐᖃᒃᑯᑦ ᐊᖏᕈᑎᖃᖅᓯᓪᓗᑎᒃ ᓴᖅᑭᖅᓯᓂᕐᐊᕐᓂᕐᒧᑦ ᐱᖓᓱᓂᒃ ᑲᓇᑕᓕᒫᒥ 
ᒥᕐᖑᐃᖅᓯᕐᕕᓐᓂᒃ ᓄᓇᕗᒻᒥ. 
 

ᐊᖏᖃᑎᒌᒍᑎᒃᑯᑦ ᓴᖅᑭᖅᑕᐅᔪᖃᕆᐊᖃᖅᓯᒪᔪᖅ ᑎᒥᐅᔪᓂᒃ ᒐᕙᒪᒃᑯᓐᓃᖔᖓᖏᑦᑐᓂᒃ (ᐃᓛᒃᑰᖅᑐᖅ (ᐃᓛᒃᑰᖅᑐᖅ 
ᐊᒻᒪᓗ ᑖᒃᑯᓇᓂᑦᓴᐃᓐᓇᖅ ᑎᒥᐅᔪᓂ ᐊᐅᓚᑦᓯᔨᐅᖃᑎᒌᒋᐊᖃᕐᓂᖏᑦ ᐃᓄᐃᑦ ᐊᒻᒪᓗ ᒐᕙᒪᑐᖃᒃᑯᑦ 
ᐊᕕᑦᑐᖅᓯᒪᕕᐅᔪᓪᓗ ᒐᕙᒪᒃᑯᖏᓐᓂᒃ ᓄᓇᓕᕆᓂᕐᒧᑦ ᐊᒻᒪᓗ ᓄᓇᒦᙶᖅᑐᓕᕆᓂᕐᒧᑦ ᓄᓇᕗᒻᒥ ᓄᓇᑖᕐᕕᐅᓯᒪᔫᑉ 
ᐃᓗᐊᓂ. ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᐱᓕᕆᐊᑦᓴᖃᖅᑎᐅᔪᑦ ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ 
ᖃᐅᔨᓴᖅᑎᐅᓂᕐᒧᑦ (ᐃᓛᒃᑰᖅᑐᖅ 11), ᓄᓇᕗᒻᒥ ᓄᓇᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ 
ᐊᕙᑎᓕᕆᓂᕐᒧᑦ ᐊᑦᑐᐃᓂᖃᕐᓂᐊᖅᑐᓂᒃ ᖃᐅᔨᓴᖅᑎᐅᓗᑎᒃ (ᐃᓛᒃᑰᖅᑐᖅ 12), ᓄᓇᕗᒻᒥ ᐃᒪᓕᕆᔨᒃᑯᑦ 
ᑲᑎᒪᔨᖏᑦ ᐊᑐᐊᒐᓕᐅᖅᑎᐅᓗᑎᒃ ᐃᒪᕐᓂᒃ ᐊᑐᖃᑦᑕᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ (ᐃᓛᒃᑰᖅᑐᖅ 13), ᐊᒻᒪᓗ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᐅᓚᑦᓯᓇᓱᐊᕐᓂᕐᒧᑦ ᓂᕐᔪᑎᓂᒃ ᐊᒻᒪᓗ ᓂᕐᔪᑏᑦ ᓇᔪᖅᐸᑦᑕᖏᓐᓂᒃ 
(ᐃᓛᒃᑰᖅᑐᖅ 5) ᓄᓇᕗᒻᒥ ᓄᓇᑖᕐᕕᐅᓯᒪᔫᑉ ᐃᓗᐊᓂ. ᑖᒃᑯᐊ ᑎᒥᐅᔪᑦ ᑲᑐᔾᔨᓪᓗᑎᒃ ᐊᐅᓚᑦᓯᓂᕐᒧᑦ ᑲᑎᒪᔨᐅᔪᑦ 
ᑲᑎᒪᔨᖏᑦ ᓂᕈᐊᕋᑦᓴᓕᐊᖑᕙᑦᑐᑎᒃ ᓄᓇᕗᑦ ᑐᙵᕕᒃᑯᓐᓄᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓄᑦ. ᓄᓇᕗᒻᒥ ᓄᓇᐅᑉ ᖄᖓᓂ ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᖏᑦ,13 ᐊᐅᓚᑦᓯᔨᐅᖃᑎᒌᓐᓂᕐᒧᑦ 
ᐊᐅᓚᑦᓯᔨᐅᖃᑎᒌᓐᓂᕐᒧᑦ ᓴᖅᑭᖅᑕᐅᓯᒪᔪᑦ ᒪᓕᑦᑕᐅᓪᓗᑎᒃ ᐊᖏᖃᑎᒌᒍᑎᑦ (ᐃᓛᒃᑰᖅᑐᖅ 21), 
ᓴᙱᓂᖃᕈᑎᖃᖅᑐᑦ ᐊᑲᐅᙱᓕᐅᕈᑕᐅᓕᖅᓯᒪᔪᓂᒃ ᐊᑐᐃᓐᓇᖃᕈᓐᓇᓂᕐᒧᑦ ᓄᓇᓂᒃ ᐊᒻᒪᓗ ᓄᓇᓕᕆᓂᕐᒧᑦ 
ᐱᔾᔪᑕᐅᔪᓂᒃ, ᐃᓚᒋᓕᐅᑎᓪᓗᒋᑦ ᐊᑭᓕᖅᓱᖅᑕᐅᒋᐊᓖᑦ ᓄᓇᓄᑦ ᐊᑐᐃᓐᓇᖃᕈᒪᔪᓂᒃ ᐊᒻᒪᓗ ᑭᖑᓂᐊᒍᑦ 
ᐊᕙᑎᓕᕆᓂᕐᒧᑦ ᓱᕈᐃᓂᕐᒧᑦ. 
 

ᐊᖏᖃᑎᒌᒍᑎᑎᒍᑦ ᐊᖏᖃᑎᒌᑦᑎᑦᓯᒐᓱᐊᕐᓂᕐᒧᑦ ᐋᖅᑭᑦᓱᐃᔩᑦ ᐋᖅᑭᑦᓱᐃᖃᑦᑕᕆᐊᓖᑦ ᐊᑭᕋᖅᑐᕈᑎᐅᓕᖅᓯᒪᔪᓂᒃ 
ᓴᖅᑭᑐᐃᓐᓇᕆᐊᓕᓐᓂᒃ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᓂ, ᐱᓗᐊᖅᑐᒥ ᐊᐳᖅᑕᐅᑎᐅᔪᓂᒃ 
ᐊᑎᓕᐅᖃᑎᒌᑦᓯᒪᔪᓄᑦ ᑐᑭᓕᐅᕆᓂᕐᒧᑦ, ᒪᓕᑦᑕᐅᒋᐊᖃᕐᓂᖏᓐᓄᑦ ᐅᕝᕙᓗ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ 
ᐊᖏᕈᑎᑦ. 
 

ᑕᐃᒪᙵᓂᒃ ᓯᕗᓪᓕᖅᐹᖅ ᓄᓇᑖᕋᓱᐊᕈᑎ ᑐᓂᔭᐅᓚᐅᖅᓯᒪᒻᒪᓂᒃ 1976-ᒥ, ᐃᓄᐃᑦ 
ᓇᓗᓇᐃᖅᓯᓯᒪᒐᓱᐊᖏᓐᓇᖅᓯᒪᔪᑦ ᐊᑕᖏᖅᑐᓂᒃ ᐊᖏᕈᑕᐅᓂᐊᖅᑎᓪᓗᒍ ᓄᓇᑖᕋᓱᐊᕈᑎᖓᑦ 
ᐃᓚᒋᓕᐅᔾᔨᓯᒪᒋᐊᖃᕐᓂᖓᓂᒃ ᓴᖅᑭᖅᑕᐅᓂᑦᓴᖓᓂᒃ ᐊᕕᑦᑐᖅᓯᒪᕕᖓᓂ ᒐᕙᒪᑖᕈᒪᓪᓗᑎᒃ ᓄᓇᕗᒻᒥ. ᐃᓄᐃᑦ 
ᓄᓇᑖᕈᑎᒥᓂᒃ ᐃᓚᒋᓕᐅᔾᔭᐅᑐᐃᓐᓇᖁᔨᓚᐅᙱᑦᑐᑦ ᑕᐃᑦᓱᒪᓂ ᒐᕙᒪᖃᕇᖅᑎᓪᓗᒋᑦ ᓄᓇᑦᓯᐊᕐᒥ, ᐃᓄᖁᑎᖏᓐᓄᑦ 
ᓴᙱᓂᖅᓴᐅᒍᑎᐅᓚᐅᕐᖓᑦ ᐊᒥᓲᓂᖅᓴᐅᓂᖏᓐᓄᑦ (ᐊᒻᒪᓗ ᐃᓅᖏᑦᑐᑎᒃ) ᐅᐊᓕᓂᕐᒥ ᐅᑭᐅᖅᑕᖅᑐᒥ. ᑭᓯᐊᓂᓕ, 
ᓄᓇᖃᖅᑳᖅᑐᒥᓂᕐᓄᑦ ᒐᕙᒪᑖᕈᒪᓚᐅᙱᑦᑐᑦ: ᓄᓇᕗᑦ ᑭᒃᑯᑐᐃᓐᓇᕐᓄᑦ ᒐᕙᒪᑖᕈᒪᓚᐅᖅᑐᑦ, ᐊᑕᖏᖅᑐᓂᒃ ᐃᓄᐃᑦ 
ᐊᒻᒪᓗ ᖃᓪᓗᓈᑦ ᐊᓯᖏᓪᓗ ᐱᔪᓐᓇᐅᑎᖃᕐᓗᑎᒃ. 
 

ᐊᖏᖃᑎᒌᒍᑦ ᐃᓗᓕᖃᓚᐅᖅᑐᖅ, ᐃᓛᒃᑰᖅᑐᖅ 4-ᒥ, ᐱᓕᕆᐊᕆᒋᐊᓕᖏᓐᓂᒃ ᑲᓇᑕᐅᑉ ᐊᑐᓕᖁᔨᔾᔪᑎᓕᐅᕐᓗᑎᒃ 
ᐱᖁᔭᕐᔪᐊᓂᒃ ᒪᓕᒐᓕᐅᕐᕕᔾᔪᐊᒧᑦ ᓴᖅᑭᖅᓯᒍᑕᐅᓂᐊᖅᑐᒥᒃ ᐊᕕᑦᑐᖅᓯᒪᕕᖓᓂᒃ ᓄᓇᕗᑦ. 1992-ᒥ ᑭᒃᑯᓕᒫᑦ 
ᓂᕈᐊᖅᑎᑕᐅᓚᐅᖅᑐᑦ ᓇᓗᓇᐃᖅᓯᒍᑕᐅᓂᐊᖅᑐᒥᒃ ᑭᒡᓕᒋᓂᐊᖅᑕᖏᓐᓂᒃ ᓄᓇᑦᓯᐊᑉ ᐊᒻᒪᓗ ᓄᑖᖅ ᐊᕕᑦᑐᖅᓯᒪᕕᒃ, 
ᐊᒻᒪᓗ ᒐᕙᒪᓕᕆᓂᕐᒧᑦ ᐊᖏᖃᑎᒌᒍᒻᒥᒃ ᐋᖅᑭᑦᑕᐅᔪᖃᓚᐅᖅᑐᖅ ᒪᓕᑦᑕᐅᓪᓗᓂ ᐃᓛᒃᑰᖅᑐᖅ 4 ᓇᓗᓇᔭᐃᓪᓗᑎᒃ 
ᖃᓄᐃᑦᑐᓂᒃ ᓴᙱᖃᕈᑎᒋᓂᐊᖅᑕᖏᓐᓂᒃ, ᑮᓇᐅᔭᖃᖅᑎᑕᐅᓂᖓ ᐊᒻᒪᓗ ᐅᓪᓗᖅᓯᐅᑎᓂᒃ ᐋᖅᑭᑦᓱᐃᓪᓗᑎᒃ 
ᓴᖅᑭᖅᑕᐅᕙᓪᓕᐊᓂᐊᖅᑎᓪᓗᒍ ᓄᑖᖅ ᐊᕕᑦᑐᖅᓯᒪᕕᒃ. ᐃᐳᓗ 1, 1999, ᓄᓇᕗᑦ ᐱᙳᓚᐅᖅᑐᖅ ᑲᓇᑕᒥ 
ᐱᖓᔪᐊᖑᓕᖅᑐᓂ ᐊᒻᒪᓗ ᓄᑖᖑᓂᖅᐹᖑᓪᓗᓂ ᐊᕕᑦᑐᖅᓯᒪᕕᐅᓕᖅᑐᓂ. 
 

C. ᓄᓇᕗᑦ ᐅᓪᓗᒥ 
 

                                                 
13 ᒪᓕᑦᑕᐅᒋᐊᓕᑦᑕᖃᙱᑦᑐᖅ ᓄᓇᕗᒻᒥ ᐃᒪᖏᓐᓂ ᐊᒻᒪᓗ ᓄᓇᕗᒻᒥ ᓄᓇᐅᑉ ᖄᖓᓃᑦᑐᓂᒃ ᐱᔪᓐᓇᐅᑎᖃᕐᓂᕐᒧᑦ ᑲᑎᒪᔨᖏᓐᓄᑦ 
ᐱᖁᔭᕐᔪᐊᖓᓂ 2002, ᖃ. 10-ᒥ ᐅᕝᕙ<ᓗᓐᓃᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᖏᓐᓂ ᐊᑐᓂᑦ ᐊᑎᓕᐅᖃᑎᒌᑦᓯᒪᔪᑦ 
ᑭᒡᒐᖅᑐᖅᑕᐅᒋᐊᖃᕐᓂᖏᓐᓄᑦ ᑲᑎᒪᔨᓂ, ᑲᑎᒪᔨᖏᑦ ᑎᒃᑯᐊᖅᑕᐅᕙᑦᑐᑦ ᒥᓂᔅᑕᒧᑦ ᒪᓕᒋᐊᖃᖅᑎᑕᐅᒐᓗᐊᖅᑐᑎᒃ ᒪᕐᕉᒃ ᑲᑎᒪᔨᖏᒃ, ᐊᒻᒪᓗ 
ᐊᕝᕙᖏᑦ ᑲᑎᒪᔩᑦ ᓇᓪᓕᐊᓐᓂᑐᐃᓐᓇᖅ ᑲᑎᒪᔨᓂ ᐱᓕᕆᐊᖃᖅᑐᓂᒃ ᐃᓄᐃᑦ ᓄᓇᓂᒃ ᓇᒻᒥᓂᖁᑎᖏᓐᓂᒃ, ᑕᒫᓂᒥᐅᑕᐅᒋᐊᖃᕐᓂᖏᓐᓂᒃ 
ᓄᓇᕗᒻᒥ ᓄᓇᑖᕐᕕᐅᓯᒪᔫᑉ ᐃᓗᐊᓂ. 

ᖃᑦᓯᐅᓂᖏᑦ ᓄᓇᕗᒻᒥᐅᑦ ᐅᓪᓗᒥ ᑎᑭᐅᑎᓕᖅᑐᑦ 30,000-ᓄᑦ, 85 ᐳᓴᓐᑎᖏᑦ ᐃᓅᓪᓗᑎᒃ. ᑖᒃᑯᐊ 
ᖃᑦᓯᐅᓂᕋᖅᑕᐅᓂᖏᑦ, ᑭᓯᐊᓂᓕ, ᐱᔾᔪᑕᐅᓂᖏᓐᓄᑦ ᐊᒥᓲᓂᖅᓴᐅᓂᖏᓐᓄᑦ ᓴᙱᓂᖃᕐᓂᖅᓴᐅᓂᖏᓐᓂᒃ ᐃᓄᐃᑦ 
ᓄᓇᕗᒻᒥ: ᓯᓚᑖᓂ ᐊᖏᓂᖅᓴᐅᔪᑦ ᑐᑦᑕᕐᕕᖏᑕ ᐃᖃᓗᐃᑦ, ᑲᖏᖅᖠᓂᖅ ᐊᒻᒪᓗ ᐃᖃᓗᑦᑑᑦᑎᐊᖅ, ᐳᓴᓐᑎᖏᑦ 
ᐃᓄᐃᑦ ᑎᑭᐅᑎᓯᒪᑲᓴᑦᑐᑦ 95 ᐳᓴᓐᑎᒧᑦ. ᐊᕝᕙᓪᓗᐊᑲᓴᖏᑦ ᓄᓇᕗᒻᒥᐅᑦ ᕿᑭᖅᑖᓗᒻᒥᐅᑕᐃᑦ, 30 ᐳᓴᓐᑎᕈᔪᖏᑦ 
ᑭᕙᓪᓕᕐᒥᐅᑕᐅᓪᓗᑎᒃ ᐊᒻᒪᓗ 20 ᐳᓴᓐᑎᕈᔪᖏᑦ ᕿᑎᕐᒥᐅᑕᐅᓪᓗᑎᒃ. 
 

ᐃᓄᐃᑦ, ᐱᔾᔪᑎᒋᖃᓯᐅᑎᓪᓗᒍ ᑭᖑᓂᑦᑎᓐᓂ ᐅᖓᓯᒌᑦᑑᑎᐅᖃᑦᑕᕐᓂᒥᓂᖏᑦ ᐊᒻᒪᓗ ᐊᕕᑦᑐᖅᓯᒪᕕᐅᔪᓂ 
ᓴᙱᓂᖃᑦᑕᕐᓂᖅᓱᑎᒃ, ᐱᓯᒪᐃᓐᓇᕈᓐᓇᖅᓯᒪᔪᑦ ᐅᖃᐅᓯᕐᒥᓂᒃ ᓱᓕ ᑕᐸᕐᓇᒻᒪᕆᑦᑐᓂ ᓄᓇᖃᖅᑳᖅᑐᒥᓃᑦ ᐊᓯᖏᑦ 
ᑕᑯᓪᓗᒋᑦ ᑲᓇᑕᒥ ᒥᐊᓕᒐᐃᓪᓗ ᓄᓇᖓᓐᓂ, 80 ᐳᓴᓐᑎᖏᑦ ᐃᓄᐃᑦ ᓄᓇᕗᒻᒥ ᐊᐱᖅᓱᖅᑕᒥᓃᑦ ᑭᒡᓕᓯᓂᐊᕈᑎᓂ 
ᐅᖃᕈᓐᓇᕐᓂᕋᖅᑐᒥᓃᑦ ᐃᓄᒃᑎᑐᑦ. 3,500 ᓄᓇᕗᑦ ᐃᓄᐃᑦ - 15 ᐳᓴᓐᑎᖏᑦ - ᑎᑎᕋᖅᑕᐅᓯᒪᔪᑦ 
ᑖᒃᑯᓇᓂᑦᓴᐃᓐᓇᖅ ᑭᒡᓕᓯᓂᐊᕈᑎᒥᓂᕐᓂ ᐅᖃᕈᓐᓇᕐᓂᕋᖅᑐᑎᒃ ᐃᓄᒃᑎᑐᐃᓐᓇᖅ. 
 

ᐃᓄᐃᑦ ᓄᓇᖏᓐᓂ ᐅᖓᓯᑦᑑᑎᐅᒋᓗᐊᖃᑦᑕᕐᖓᑕ ᐊᓯᒥᓐᓄᑦ ᐊᑐᐃᓐᓇᐅᙱᓗᐊᕐᓂᖏᓐᓄᑦ ᐊᔪᕐᓇᖏᑦᑐᑦ 
ᐃᖏᕐᕋᔾᔪᑎᑦᓴᐃᑦ ᑭᓯᐊᓂ ᑲᓲᒪᐅᑎᓂᖅᓴᐅᓕᖅᐸᓪᓕᐊᔪᑦ ᐅᖄᓚᐅᑎᒃᑯᑦ,  
ᖃᖓᑦᑕᖅᑎᑕᐅᓯᒪᔪᑎᒍᑦ ᓄᑖᕐᖑᐸᓪᓕᐊᔪᓄᑦ ᐊᒻᒪᓗ ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑯᑦ. ᐃᓚᐃᓐᓇᖏᑦ ᓄᓇᓖᑦ 
ᐃᓄᓖᑦ 1,000 ᐅᖓᑖᓄᑦ, ᐊᒻᒪᓗ ᐊᖏᓂᖅᐹᖅ, ᐃᖃᓗᐃᑦ, ᐊᖏᔪᖅᑳᖃᕐᕕᖓᑦ, ᐃᓄᓕᒃ 7,000 ᑐᖔᓃᑦᑐᓂᒃ. 
 

ᑲᓇᑕᒥᐅᑦ ᖃᐅᔨᒪᔪᑦ ᐊᑦᑐᐃᓂᖃᕈᓐᓇᕐᓂᖏᓐᓂᒃ ᑕᕆᐅᕐᔪᐊᑉ ᐊᑭᐊᓃᙶᖅᓯᒪᔪᑦ ᐃᓅᔾᔪᓯᖏᑦ 
ᖃᑦᓰᓐᓇᐅᓂᖅᓴᐅᔪᓄᑦ ᓄᓇᖃᖅᑳᖅᑐᒥᓃᑦ ᐃᓅᖃᑎᒌᒍᓯᖏᓐᓄᑦ. ᑕᒪᓐᓇ ᓱᓕᑐᐃᓐᓇᕐᒥᔪᖅ ᓄᓇᕗᒻᒥ. 
 

ᐊᒥᓱᓄᑦ ᐃᓄᓐᓄᑦ ᕿᒪᐃᓯᒪᓕᖅᑐᑦ ᐃᓅᔾᔪᓯᐅᕙᓚᐅᖅᑐᓂᒃ, ᐊᑕᓇᐃᔾᔮᕆᒋᐊᓚᐅᕋᑎᒃ ᑎᒍᒥᐊᓕᕐᓂᕐᒥᓂᒃ ᓄᑖᓂᒃ 
ᐱᔪᓐᓇᐅᑎᒋᓕᖅᑕᖏᓐᓂᒃ, ᐃᓚᐅᖃᓯᐅᑎᒍᑕᐅᔪᓐᓇᕐᖓᑦ ᐃᒻᒥᒃᑯᑦ ᐊᒻᒪᓗ ᑲᑎᙵᔪᓄᑦ ᓴᐱᓕᖅᓯᒪᓂᕐᒧᑦ. ᐃᒥᐊᓗᒃ 
ᐊᓯᖏᓪᓗ ᐋᖓᔮᕐᓇᖅᑐᓂᒃ ᐊᑐᓂᕐᓗᓐᓂᕐᒧᑦ ᐊᑲᐅᙱᓕᐅᕈᑕᐅᔪᑦ ᓴᖅᑭᔮᑦᓯᐊᖅᑐᑦ ᐊᒥᓱᓂ ᓄᓇᓕᓐᓂ; ᐃᓚᒌᑦ 
ᐊᑕᐅᑦᓯᐅᖃᑎᒌᓐᓂᖏᑦ ᐊᓰᓐᓇᓕᓯᒪᓕᖅᑐᑦ; ᐱᕋᔭᓐᓂᖅ, ᓂᖓᖃᑦᑕᕐᓂᖅ ᐊᒻᒪᓗ ᐃᒻᒥᓃᖃᑦᑕᕐᓂᖅ 
ᐊᑦᑐᐃᓂᖃᖅᓯᒪᔪᐃᓐᓇᐃᑦ ᐃᓘᓐᓇᖏᓐᓂᒃ ᓄᓇᓕᓐᓂᒃ. ᐊᑐᐃᓐᓇᖃᕐᓂᖅᓴᐅᓕᕋᓗᐊᖅᑎᓪᓗᒋᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᓄᑎᒋ ᐃᓅᓂᐊᕐᓂᖏᑕ ᓂᕆᐅᒋᔭᐅᓂᖏᑦ ᒫᓐᓇᒫᖑᓯᒪᔪᖅ ᐊᕐᕌᒍᓂ, ᐃᓄᐃᑦ 
ᐃᓅᑯᑖᓂᐊᖅᓱᕆᔭᐅᓂᖏᑦ ᓱᓕ ᐊᕐᕌᒍᓂᒃ ᖁᓕᓂᒃ ᐊᑉᐸᓯᓐᓂᖅᓴᐅᔪᑦ ᑲᓇᑕᒥ ᕿᑎᐊᒍᑦ ᖃᑦᓯᐅᓂᖏᑕ 
ᓈᓴᖅᑕᐅᓯᒪᔪᓂᒃ. 
 

ᐱᔾᔪᑎᖃᖅᑐᓂ ᐊᑭᑐᔪᐊᓘᓂᖏᓐᓄᑦ ᐃᓪᓗᑦᓴᐃᑦ, ᐃᓪᓗᓕᕆᓂᖅ ᐊᑭᑐᔪᐊᓘᕗᖅ (ᐃᓪᓗᓕᐅᕐᓂᕐᒧᑦ ᐊᑭᖏᑦ ᐊᑐᓂᑦ 
ᐊᖏᓂᓕᒃ ᓯᒃᑭᑦᑕᖅ ᐃᓯᒐᖅ ᐱᖓᓱᐊᖅᑎᕈᔪᒃ ᐊᑭᑐᓂᖅᓴᐃᑦ ᑲᓇᑕᒥ ᐊᑭᒋᔭᐅᔪᓂᒃ) ᐊᒻᒪᓗ ᐊᒥᒐᓪᓚᕆᑦᑐᑎᒃ. 
ᐊᖏᕐᕋᖏᑦ ᒥᑭᔫᑎᕈᓘᓪᓗᑎᒃ: ᕿᑎᐊᒍᑦ ᖃᑦᓯᐅᓂᖏᑕ ᐃᓪᓗᒥᐅᖃᑎᒌᑦ ᑲᓇᑕᒥ ᐊᖏᕐᕋᕆᔭᐅᔪᓂ 2.39 
ᐃᓪᓗᒥᐅᖃᑎᒌᑦ, ᓄᓇᕗᒻᒥ 3.27, ᐊᒻᒪᓗ ᐃᓚᖏᓐᓂ ᓄᓇᓕᓐᓂ ᐊᒥᓲᓂᖅᓴᒻᒪᕇᑦ. ᑕᑯᓪᓗᒋᑦ ᓴᖅᑭᖅᓯᒪᔭᖏᑦ 
ᑭᒡᓕᓯᓂᐊᖅᑎᕐᔪᐊᒃᑯᑦ ᑲᓇᑕᒥ, 54 ᐳᓴᓐᑎᖏᑦ ᓄᓇᕗᒻᒥᐅᑦ "ᓂᓐᓂᐅᖅᑐᓃᑦᑐᑦ", ᐊᔾᔨᒌᙱᓐᓂᖏᑦ ᑕᑯᓪᓗᒋᑦ 
ᑲᓇᑕᒥᐅᑦ 7 ᐳᓴᓐᑏᓐᓇᖏᑦ. ᐊᕝᕙᖏᑕ ᐅᖓᑖᓄᑦ ᓄᓇᕗᒻᒥ ᐃᓄᐃᑦ - 14,225 - ᑭᒃᑯᑐᐃᓐᓇᐃᑦ 
ᐊᑐᖅᑐᐊᒐᖏᓐᓂ ᐃᓪᓗᓃᑦᑐᑦ, 1,000 ᐃᓚᒌᑦ ᐅᑕᖅᑎᓪᓗᑎᒃ ᐃᓪᓗᑖᕆᐊᓖᑦ. 
 

ᐊᓪᓛᑦ ᑖᒃᑯᐊ ᖃᑦᓯᐅᓂᖏᑦ ᓇᓗᓇᐃᑐᐃᓐᓇᕐᓗᒋᑦ ᓱᓕᓗᐊᖅᑑᔮᙱᑦᑐᑦ ᐊᑲᐅᙱᓕᐅᕈᑎᖃᕐᓂᕐᒧᑦ 
ᓂᓐᓂᐅᕈᑎᓗᐊᖅᑑᓂᖏᓐᓂᒃ ᓄᓇᕗᒻᒥᐅᑦ. ᓇᒻᒥᓂᖅ ᑕᑯᓯᒪᔭᒃᑲ, ᐊᑭᖏᑦ ᐃᓪᓗᑦᓴᐃᑦ ᐊᒻᒪᓗ ᐊᑭᑐᓂᖏᑦ 
ᐅᖅᑰᓴᕆᐊᖃᕐᓂᕐᒧᑦ ᐋᖅᑭᑦᓯᒍᑕᐅᕙᑦᑐᖅ ᐃᓪᓗᓕᐅᖅᑕᐅᔪᓂᒃ ᓄᓇᕗᒻᒥ ᒥᑭᔫᑎᕈᓘᓪᓗᑎᒃ. ᓂᓐᓂᐅᓗᐊᖅᑐᓂ 
ᒥᑭᔫᑎᓂ ᐃᓪᓗᓂ, ᐊᕐᕌᒍᓕᒫᑲᓴᒃ ᒪᑐᒪᐃᓐᓇᐸᑦᑐᑎᒃ ᓯᓚᒻᒧᑦ ᕿᖓᖃᕋᑎᒃ ᐅᖅᑰᓴᕐᓂᕐᒥᒃ ᔭᒐᐃᑦᑕᐃᓕᒧᑦ, 
ᐱᒋᐊᓪᓚᒍᑕᐅᒃᑲᓐᓂᖃᑦᑕᖅᑐᖅ ᐊᐃᑦᑐᕐᓘᑕᐅᕙᓐᓂᖏᓐᓂᒃ ᐋᓐᓂᐊᕐᓇᐃᑦ ᐊᒻᒪᓗ ᐱᕚᓪᓕᕈᑕᐅᕙᑦᑐᓂ 
ᑕᐃᒪᙵᓕᒫᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑲᐅᙱᓕᐅᕈᑕᐅᔪᓂᒃ ᓲᕐᓗ ᓯᐅᓯᕆᖃᑦᑕᕐᓂᖅ ᒪᕿᓪᓗᑎᒃ, 
ᑐᓵᑦᓯᐊᙱᓕᕈᑕᐅᕙᑦᑐᖅ ᐊᕝᕙᖏᑕ ᐅᖓᑖᓄᑦ ᐃᓄᐃᑦ ᓱᕈᓯᖏᓐᓄᑦ. 
 

ᐊᑕᖏᖅᑐᓂᒃ ᐃᓕᓐᓂᐊᕈᓐᓇᕐᓂᖅ ᐊᑐᐃᓐᓇᐅᓯᒪᔪᖅ ᐃᓄᓐᓄᑦ ᐊᕐᕌᒍᑐᐃᓐᓇᕐᓂᒃ 35-ᓂᒃ. ᖁᕝᕙᓯᓐᓂᖅᓴᓄᑦ 
ᐃᓕᓐᓂᐊᕆᐊᕈᓐᓇᕐᓂᖏᑦ ᐊᑐᐃᓐᓇᐅᙱᑦᑐᒻᒪᕆᐅᓯᒪᔪᑦ. ᐊᒥᓱᑦ ᒪᒃᑯᑦᑐᐃᑦ ᐃᓄᐃᑦ ᑕᐃᒪᐃᒃᑲᓗᐊᖅᑎᓪᓗᒍ 

ᐱᔭᕇᕈᓐᓇᖃᑦᑕᖅᓯᒪᔪᑦ ᐃᓕᓐᓂᐊᕐᕕᐊᓗᒻᒥ, ᐊᒻᒪᓗ ᐃᓚᖏᑦ ᓯᓚᑦᑐᓴᕐᕕᔾᔪᐊᒥ ᐱᔭᕇᕈᓐᓇᖅᓯᓯᒪᔪᑦ ᐅᕝᕙᓗ 
ᖁᑦᑎᓐᓂᖅᓴᓂ ᖃᐅᔨᒪᔨᑕᐅᓂᕐᒧᑦ ᐱᔪᓐᓇᕐᓂᖅᑖᖅᑐᑎᒃ. ᑭᓯᐊᓂ ᖃᑦᓯᐅᓂᖏᑦ ᐃᓕᓐᓂᐊᖅᓯᒪᓂᕐᒧᑦ 
ᐱᔭᕇᕈᓐᓇᖅᓯᒪᓂᖏᑦ ᓱᓕ ᐊᑉᐸᓯᓐᓂᖅᓴᒻᒪᕆᐅᔪᑦ ᑲᓇᑕᓕᒫᒥ ᖃᑦᓯᐅᓂᖏᓐᓂᒃ; 75 ᐳᓴᓐᑎᖏᑦ ᐃᓄᐃᑦ 
ᐃᖅᑲᓇᐃᔭᖅᑏᑦ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᒪᓂᕐᒧᑦ ᐸᐃᑉᐹᖃᙱᑦᑐᑦ. ᐊᓪᓛᑦ ᐅᓪᓗᒥ, ᐊᑕᐅᓯᖅ ᓯᑕᒪᓂᒃ 
ᐃᓄᐃᑦ ᓱᕈᓯᖏᑦ ᐃᓕᓐᓂᐊᕆᐊᓕᓵᖅᑐᑦ ᓂᕆᐅᒋᔭᐅᙱᑦᑐᑦ ᐱᔭᕇᓛᕐᓂᖏᓐᓂᒃ ᐃᓕᓐᓂᐊᕐᕕᐊᓗᒻᒥ. 
 

ᑮᓇᐅᔭᓕᐅᕈᓐᓇᓂᕐᒧᑦ, ᐃᓄᐃᑦ ᑕᐃᒪᙵᓕᒫᖅ ᐊᑦᓱᕈᕐᓇᖅᑐᒃᑰᕈᑎᓖᑦ. ᐊᑭᖏᑦ ᐃᓘᓐᓇᑎᑲᓴᒃ ᓂᐅᕕᐊᑦᓴᐃᑦ 
ᐊᑭᑐᔪᐊᓘᑎᓪᓗᒋᑦ ᐱᔾᔪᑎᖃᖅᑐᑎᒃ ᐃᖏᕐᕋᔪᓕᕆᓂᕐᒧᑦ ᐊᑭᓕᖅᓱᕆᐊᓕᓐᓂᒃ ᐅᑭᐅᖅᑕᖅᑐᒥ ᓄᓇᓕᖏᓐᓄᑦ, 
ᓄᓇᕗᑦ ᖃᑦᓯᐅᓂᖏᑦ ᒪᓕᑦᑐᒋᑦ ᑮᓇᐅᔾᔭᑦᓵᖏᑦ 27 ᐳᓴᓐᑎᓂᒃ ᐊᑭᑭᓐᓂᖅᓴᐃᑦ ᑲᓇᑕᓕᒫᑉ ᓴᓂᐊᓂ. 
ᐱᕈᖅᓰᕕᑦᑕᖃᙱᑦᑐᐃᑦ ᐅᕝᕙᓗ ᑭᓱᑐᐃᓐᓇᕐᓂᒃ ᓴᓇᕕᑦᑕᖃᙱᑦᑐᐃᑦ. ᐅᔭᕋᕐᓂᐊᕐᕕᖃᖃᑦᑕᖅᓯᒪᔪᑦ ᑭᖑᓂᑦᑎᓐᓂ 
ᑭᓯᐊᓂ ᒪᑐᓯᒪᓕᖅᑐᑦ. 
 

ᐊᖑᓇᓱᓐᓂᖅ, ᐃᖃᓗᒐᓱᓐᓂᖅ ᐊᒻᒪᓗ ᒥᑭᒋᐊᕐᓂᐊᕐᓂᖅ, ᑐᙵᕕᑑᓪᓗᑎᒃ ᑮᓇᐅᔭᓕᐅᕈᑕᐅᖃᑦᑕᓚᐅᖅᑐᑦ 
ᐅᑭᐅᖅᑕᖅᑐᒥ ᐊᒻᒪᓗ ᐃᖅᑲᓇᐃᔭᕈᓐᓇᕈᑎᑑᓪᓗᑎᒃ, ᑕᐃᒪᙵᓕᒫᖅ ᐱᔾᔪᑎᑑᓕᖅᑐᑦ ᖃᑦᓰᓐᓇᐅᓂᖅᓴᓄᑦ ᐃᓄᓐᓄᑦ. 
ᐃᓕᖅᑯᓯᑐᖃᖅᑎᒍᑦ ᖃᓄᐃᓕᐅᕈᓰᑦ, ᑭᓯᐊᓂᓕ, ᓱᓕ ᕿᑎᐊᓃᑦᑐᑦ ᐃᓄᐃᑦ ᐃᓕᖅᑯᓯᖏᑕ ᐊᒻᒪᓗ ᑭᓇᒃᑰᓂᖏᓐᓄᑦ, 
ᐊᒻᒪᓗ ᐃᓘᓐᓇᑎᒐᓚᒃ ᐃᓄᐃᑦ ᐃᓚᒌᑦ, ᐊᓪᓛᑦ ᐊᖏᓂᖅᓴᐅᔪᓂ ᓄᓇᓕᓐᓂ, ᓱᓕ ᐊᖑᓇᓱᑉᐸᑦᑐᑦ ᐊᒻᒪᓗ 
ᐃᖃᓗᒐᓱᑉᐸᑦᑐᑎᒃ, ᐊᑐᖅᑐᑎᒃ ᑕᒪᒃᑮᓐᓂᒃ ᐃᓕᖅᑯᓯᑐᖃᒃᑯᑦ ᐊᒻᒪᓗ ᓄᑖᖑᓕᖅᑐᓂᒃ ᐱᓕᕆᒍᓯᕐᓂᒃ. 
ᓴᓇᔭᐅᕙᓐᓂᖏᑦ ᐃᓄᐃᑦ ᓴᓇᐅᒐᖏᑦ, ᓴᓇᙳᐊᒐᐃᑦ ᐊᒻᒪᓗ ᐊᓐᓄᕌᑦ ᐃᓕᖅᑯᓯᖏᓐᓄᑦᑕᐅᖅ ᑐᙵᕕᐅᒻᒥᔪᑦ, 
ᐅᖓᑖᓃᑦᑐᑦ 2,000 ᐃᓚᒌᑦ ᑮᓇᐅᔾᔭᑦᓴᒍᑎᖃᖃᑦᑕᕐᓂᕋᖅᑐᑦ ᑖᒃᑯᓇᙵᑦ. 14 
 

ᐃᖅᑲᓇᐃᔮᑦᓴᖃᙱᓐᓂᖏᑦ ᐃᓄᐃᑦ ᐊᒥᓱᐊᓗᐃᑦ, ᐊᑯᓐᓂᖓᓂ 30 ᐊᒻᒪᓗ 70 ᐳᓴᓐᑎᖏᑦ ᓇᓪᓕᐊᑐᐃᓐᓇᖅ 
ᑭᒡᓕᓯᓂᐊᕈᑎᐅᔪᑦ ᓴᖅᑭᕈᑕᐅᕙᑦᑐᑦ ᒪᓕᑦᑐᒋᑦ ᐊᒻᒪᓗ ᓄᓇᓖᑦ ᓇᓪᓕᐊᑦ. ᓂᕆᐅᓇᕐᖓᑦ, ᐃᖅᑲᓇᐃᔮᑦᓴᖃᙱᑦᑐᑦ 
ᐊᒥᓲᓂᖅᓴᐅᕙᑦᑐᑦ ᒥᑭᔫᑕᐅᓂᖅᓴᓂ ᐊᒻᒪᓗ ᐅᖓᓯᓐᓂᖅᓴᓂ ᓄᓇᓕᓐᓂ. 
 

@))%_u Rodolfo Stavenhagen, ᐅᓂᒃᑳᓕᐊᖅᑎ ᖃᓄᐃᓕᖓᓕᕐᓂᖏᓐᓂᒃ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ 
ᐊᒻᒪᓗ ᑐᙵᕕᕐᔪᐊᑎᒍᑦ ᐃᓱᒪᐃᓐᓇᕿᒍᓐᓇᐅᑎᖏᑦ ᓄᓇᖃᖅᑳᖅᑐᒥᓃᑦ, ᐅᓂᒃᑳᓕᐅᓚᐅᖅᑐᖅ ᓄᓇᕐᔪᐊᒥ 
ᑲᑐᔾᔨᖃᑎᒌᕐᔪᐊᖏᑕ ᑲᑎᒪᔨᕋᓛᖏᓐᓄᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ: 
 

38. ᓄᓇᕗᒻᒥ, ᒫᓐᓇᐅᔪᖅ ᑭᒃᑯᑐᐃᓐᓇᐃᑦ ᐊᑐᖅᑐᐊᒐᖏᑦ ᐃᓪᓄᐃᑦ ᐱᑐᖃᐅᓂᖅᐹᑦ, 
ᒥᑭᔫᑕᐅᓂᖅᐹᑦ ᐊᒻᒪᓗ ᓂᓐᓂᐅᕐᕕᐅᓂᖅᐹᖑᓪᓗᑎᒃ ᑲᓇᑕᒥ. ᐃᓪᓗᑭᑦᓴᕐᓂᖃᓗᐊᖅᑐᑦ ᓄᓇᕗᒻᒥ 
ᐊᑦᑐᐃᓂᕐᓗᓐᓂᖃᖅᐸᑦᑐᑎᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓐᓄᑦ, ᐱᓗᐊᖅᑐᒥ ᓱᕈᓯᖏᓐᓄᑦ, 
ᐊᒻᒪᓗ ᓲᕐᓘᕈᑕᐅᓯᒪᔪᑦ 3,500 ᓄᑖᑦ ᐃᓪᓗᐃᑦ ᓴᓇᔭᐅᒋᐊᖃᕐᓂᐊᖅᑐᑦ ᐊᕐᕌᒎᓂᐊᖅᑐᓂ 
ᑕᓪᓕᒪᓂᒃ. 
 

39. ᐊᑕᖏᖅᑐᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑲᐅᙱᓕᐅᕈᑎᖃᕐᓂᖏᑦ ᐃᓄᐃᑦ ᓱᓕ 
ᑭᖑᕙᖅᓯᒪᔪᒻᒪᕇᑦ ᐊᓯᖏᓐᓄᑦ ᑲᓇᑕᒥᐅᓄᑦ. ᐃᓅᑯᑖᓐᓂᐊᖅᓱᕆᔭᐅᓂᖏᑦ ᐊᕐᕌᒍᓂᒃ ᖁᓕᓂᒃ 
ᐊᑉᐸᓯᓐᓂᖅᓴᐃᑦ ᑲᓇᑕᒥᐅᑦ ᐊᓯᖏᓐᓂᒃ. ᐊᒥᓱᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᖃᐅᔨᓴᕈᑎᐅᕙᓪᓕᐊᔪᑦ ᐱᐅᙱᓕᖅᐸᓪᓕᐊᑐᐃᓐᓇᖅᑐᑦ. ᐅᑭᐅᖅᑕᖅᑐᒥ ᖃᐅᔨᓴᕈᑎᐅᕙᑦᑐᑦ 
ᓴᖅᑭᖅᐸᓪᓕᐊᔪᑦ ᐊᓯᔾᔨᖅᐸᓪᓕᐊᓂᖏᓐᓄᑦ ᐃᓕᖅᑯᓯᑐᖃᕐᒥᒍᑦ ᓂᕆᕙᑦᑕᖏᑦ ᑎᒥᒥᖑᑦ 
ᐊᑲᐅᙱᓕᐅᕈᑎᐅᓕᖅᐸᓪᓕᐊᔪᑦ, ᐱᓗᐊᖅᑐᒥ ᐃᓱᒪᓕᕆᓂᕐᒧᑦ ᖃᓄᐃᓐᓂᖏᑦ, ᓴᖅᑭᖅᓯᒪᔪᑦ 
ᐊᒥᓱᕐᖑᐸᓪᓕᐊᓯᒪᓂᖏᓐᓄᑦ ᓄᒫᓱᑦᑐᑦ, ᐊᕐᕌᒎᑉ ᐃᓚᖓᓂ ᐃᓱᒪᕐᓕᖅᓯᒪᖃᑦᑕᕐᓂᖏᑦ, 
ᐃᓱᒫᓗᓗᐊᕐᓂᖏᑦ ᐊᒻᒪᓗ ᐃᒻᒥᓃᖃᑦᑕᕐᓂᖅ. ᐃᓄᐃᑦ ᓯᕗᓕᖅᑎᖏᑦ ᐃᓱᒫᓘᑎᖃᒻᒪᕆᑦᑐᑦ 

                                                 
14 ᐃᓚᐃᓐᓇᖓᑦ ᓄᓇᓖᑦ ᑭᙵᐃᑦ, ᑐᓴᐅᒪᔭᐅᑦᓯᐊᖅᑐᖅ ᑎᑎᖅᑐᒐᓕᐅᖅᑎᐅᓂᖏᓐᓂᒃ ᐊᒻᒪᓗ ᓴᓇᙳᐊᖅᑎᐅᓂᖏᓐᓂᒃ, 22 ᐳᓴᓐᑎᖏᑦ 
ᑭᙵᕐᒥᐅᑦ ᐅᖃᖅᑐᒥᓃᑦ ᐃᓚᐅᖃᑕᐅᖃᑦᑕᕐᓂᕋᖅᑐᑎᒃ ᓴᓇᐅᒐᓕᐅᕐᓂᕐᒧᑦ ᑎᑎᖅᑐᒐᓕᐅᕐᓂᕐᒧᑦ ᑮᓇᐅᔭᓕᐅᕈᑕᐅᒍᓐᓇᖅᑐᓂ. 

ᐃᓪᓗᑭᑦᓴᕐᓂᖅ, ᐃᓕᓐᓂᐊᖅᑐᓕᕆᓂᖅ, ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪᓗ ᐃᒻᒥᓃᖃᑦᑕᕐᓂᖅ 
ᑐᐊᕕᕐᓇᖅᑑᓕᕐᓂᖓᓄᑦ ᐊᒻᒪᓗ ᑲᒪᒋᔭᐅᙱᓗᐊᕐᓂᖏᓐᓄᑦ ᒐᕙᒪᑐᖃᒃᑯᓐᓄᑦ.15 

 

III. ᐃᓛᒃᑰᖅᑐᖅ 23 ᐊᒻᒪᓗ ᓄᓇᕗᑦ ᓯᕗᓂᑦᓴᖓᑦ 
 

A. ᓄᓇᕗᑦ ᐱᙳᖅᑎᑕᐅᓯᒪᓂᖓ 
 

ᓄᓇᕗᑦ ᐱᙳᖅᑎᑕᐅᓚᐅᖅᑐᖅ ᒪᓕᑦᑕᐅᓪᓗᑎᒃ ᓱᓕᓂᐊᕐᓂᕋᐅᑎᒋᓯᒪᔭᖏᑦ ᑲᓇᑕᐅᑉ ᐃᓄᐃᑦ ᒫᓐᓇᐅᓕᖅᑐᖅ 
ᓄᓇᕗᒻᒥ ᐋᖅᑭᑦᓯᓚᖅᑎᓪᓗᒋᑦ ᓄᓇᑖᕈᑎᒋᓯᒪᔭᖓᓂᒃ 1993-ᒥ.16 
 

ᒪᕐᕉᒃ ᐊᖏᔪᖅᑳᕐᔪᐊᒃ ᓲᕐᓗ ᐃᓱᒪᒃᑯᑦ ᐃᓚᐅᖃᑕᐅᓯᒪᔫᒃ ᓴᖅᑭᖅᑕᐅᕙᓪᓕᐊᑎᓪᓗᒍ ᓄᓇᕗᑦ. ᓄᓇᕗᒻᒥ 
ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑦ ᐊᑎᓕᐅᖅᑕᐅᑎᓪᓗᒍ ᒪᐃ 25, 1993, ᐊᖏᔪᖅᑳᕐᔪᐊᖅ ᐳᕋᐃᐊᓐ ᒪᕉᓂ 
ᐅᖃᓕᒪᓚᐅᖅᑐᖅ: 
 

ᐋᖅᑭᑦᓯᓕᖅᑐᒍᑦ ᓄᑖᒥᒃ ᑲᑐᔾᔨᖃᑎᒌᓐᓂᕐᒥᒃ, ᑲᑐᔾᔨᖃᑎᒌᓐᓂᓪᓚᕆᒻᒥᒃ. ᑲᓇᑕᐅᑉ 
ᒐᕙᒪᒃᑯᖏᓐᓂᑑᙱᑦᑐᖅ ᐊᒻᒪᓗ ᓯᕗᓂᑦᓴᖓᓄᑦ ᓄᓇᕗᑦ ᒐᕙᒪᒃᑯᖏᑕ ᑭᓯᐊᓂᑦᑕᐅᖅ 
ᓄᓇᖃᖅᑳᖅᑐᒥᓂᕐᓄᑦ ᐊᒻᒪᓗ ᓄᓇᖃᖅᑳᖅᑐᒥᓂᐅᙱᑦᑐᓄᑦ ᑲᓇᑕᒥᐅᓄᑦ. 

 

1999-ᒥ, ᓴᖅᑭᖅᑕᐅᑎᓪᓗᒍ ᓄᑖᖅ ᐊᕕᑦᑐᖅᓯᒪᕕᒃ, ᐊᖏᔪᖅᑳᕐᔪᐊᖅ ᔩᓐ ᑯᕋᑦᓯᐊᓐ ᐅᖃᓕᒪᓚᐅᖅᑐᖅ: 
 

...ᑲᓇᑕ ᓴᖅᑭᔮᖅᑎᑦᓯᔪᖅ ᓄᓇᕐᔪᐊᒧᑦ, ᐋᓯᓐ, ᖃᓄᖅ ᑎᒍᒥᐊᕐᒪᖔᑦᑎᒍ ᐊᒥᓱᓂᒃ ᐃᓅᖃᑎᒌᓂᒃ 
ᐊᒻᒪᓗ ᐃᓕᖅᑯᓯᖃᑎᒌᓂᒃ. ᓄᑖᑦ ᓄᓇᕗᑦ ᒐᕙᒪᒃᑯᖏᑦ ᐃᔾᔪᐊᖅᓯᓂᐊᖅᑐᑦ ᑕᒪᑐᒥᖓ 
ᐊᔾᔨᐅᙱᓐᓂᖏᓐᓂᒃ; ᐃᓚᒋᓕᐅᔾᔨᓯᒪᓗᑎᒃ ᐱᐅᓂᖅᐹᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪᓗ 
ᖃᓪᓗᓈᑦ ᐱᓕᕆᔾᔪᓯᖏᓐᓂᒃ ᐊᑐᐃᓐᓇᐅᑦᓯᐊᕐᓗᑎᒃ ᐊᒻᒪᓗ ᓵᑕᒃᓴᐅᓗᑎᒃ ᑭᒃᑯᑐᐃᓐᓇᕐᓄᑦ 
ᒐᕙᒪᐅᓗᑎᒃ. 

 

ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑦ ᓴᖅᑭᖅᓯᒍᑕᐅᓚᐅᖅᑐᖅ ᓄᑖᒥᒃ ᐊᕕᑦᑐᖅᓯᒪᕕᒻᒥᒃ. ᒐᕙᒪᖏᑦ 
ᓄᓇᖃᖅᑳᖅᑐᒥᓂᕐᓄᑦ ᒐᕙᒪᐅᔾᔮᖏᑦᑐᑦ, ᑭᓯᐊᓂ ᑭᒃᑯᑐᐃᓐᓇᕐᓄᑦ ᒐᕙᒪᐅᓗᑎᒃ ᐊᕕᑦᑐᖅᓯᒪᕕᓕᒫᖓᓂ, ᑕᒪᒃᑮᑦ 
ᐃᓄᐃᑦ ᐊᒻᒪᓗ ᓄᓇᖃᖅᑳᖅᑐᒥᓂᐅᙱᑦᑐᑦ ᐱᔪᓐᓇᐅᑎᖃᖅᑐᐃᓐᓇᐅᓗᑎᒃ ᓂᕈᐊᕈᓐᓇᓂᕐᒧᑦ ᐊᒻᒪᓗ 
ᓂᕈᐊᕋᑦᓴᐅᒍᓐᓇᓂᕐᒧᑦ. 
 

ᔮᓐ ᐊᒪᕈᐊᓕᒃ, ᑕᐃᔭᐅᒐᔪᑦᑐᖅ ᐊᑖᑕᖓᑦ ᓄᓇᕗᑦ, ᓇᓗᓇᐃᖅᓯᓚᐅᖅᑐᖅ ᑕᑯᓐᓇᙳᖅᑕᐅᔪᒥᒃ ᓄᓇᕗᑦ 
ᐃᒪᐃᑦᑑᒐᔭᕐᓗᓂ 
 

ᑭᒃᑯᑐᐃᓐᓇᕐᓄᑦ ᒐᕙᒪᐅᓗᑎᒃ ᓂᕈᐊᖅᑕᐅᓯᒪᔪᓂᒃ ᒪᓕᒐᓕᐅᖅᑎᖃᕐᓗᑎᒃ ᐅᔾᔨᖅᓱᑦᓯᐊᕐᓂᐊᖅᑐᓂᒃ 
ᑭᒃᑯᑐᐃᓐᓇᐃᑦ ᐊᒻᒪᓗ ᑲᑐᔾᔭᐅᓪᓗᑎᒃ ᐱᔪᓐᓇᐅᑎᒋᔭᐅᔪᓂᒃ ᓇᓗᓇᐃᖅᑕᐅᓯᒪᔪᑦ ᒪᓕᓪᓗᒋᑦ 
ᑲᓇᑕᒥ ᐱᖁᔭᕐᔪᐊᑦ ᐱᔪᓐᓇᐅᑎᒋᔭᐅᔪᓄᑦ ᐊᒻᒪᓗ ᐃᓱᒪᐃᓐᓇᕿᒍᓐᓇᐅᑎᐅᔪᓄᑦ. ᒐᕙᒪᐅᓂᐊᖅᑐᑦ 
ᐅᔾᔨᖅᓱᑦᓯᐊᕐᓗᑎᒃ ᐊᒻᒪᓗ ᒪᓕᓪᓗᑎᒃ ᑲᓇᑕᐅᑉ ᒐᕙᒪᓕᕆᓂᕐᒧᑦ ᐃᓕᖅᑯᓯᖏᓐᓂᒃ ᐊᒻᒪᓗ 
ᑐᙵᕕᖏᓐᓂᒃ, ᐊᒻᒪᓗ ᐊᕕᑦᑐᖅᓯᒪᕕᐅᓂᐊᖅᑐᑦ ᓇᓗᓇᐃᖅᓯᒪᔪᒥᒃ ᐃᓚᓕᐅᑎᓯᒪᓗᑎᒃ 
ᑭᒡᓕᖏᓐᓂᒃ ᑲᓇᑕᒥ ᑲᑐᔾᔨᖃᑎᒌᑦᑎᐅᔪᑦ.17  

                                                 
15 ᐅᓂᒃᑳᓕᐊᒥᓂᖓ ᐅᓂᒃᑳᓕᐅᖅᑎᖓᑕ ᖃᓄᐃᓕᖓᓕᕐᓂᖏᓐᓄᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᐊᒻᒪᓗ ᑐᙵᕕᕐᔪᐊᑎᒍᑦ 
ᐃᓱᒪᐃᓐᓇᕿᒍᓐᓇᐅᑎᖏᑦ ᓄᓇᖃᖅᑳᖅᑐᒥᓃᑦ, Rodolfo Stavenhagen, ᖃᐅᔨᒋᐊᕐᓂᖓᓄᑦ ᑲᓇᑕᒧᑦ (ᒪᐃ 21-ᒥᒃ ᔫᓂ 4-ᒧᑦ, 2004) (ᓂᐅ 
ᔪᐊᒃ: ᓄᓇᕐᔪᐊᒥ ᑲᑐᔾᔨᖃᑎᒌᕐᔪᐊᑦ, 2005) 
16ᐃᓛᒃᑰᖅᑐᖅ 4.1.1 ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂ ᓇᓗᓇᐃᖅᓯᒪᔪᖅ: 

ᑲᓇᑕᐅᑉ ᒐᕙᒪᒃᑯᖏᑦ ᐊᑐᓕᖁᔨᓂᐊᖅᑐᑦ ᒪᓕᒐᓕᐅᖅᑎᕐᔪᐊᓄᑦ, ᒐᕙᒪᒃᑯᓐᓂᒃ ᐱᓕᕆᐊᖑᓗᓂ, ᐱᖁᔭᕐᔪᐊᑦᓴᓂᒃ ᓴᖅᑭᖅᓯᓂᕐᒧᑦ, 
ᓇᓗᓇᐃᖅᓯᒪᓗᒋᑦ ᖃᖓᒃᑰᕋᔭᕐᓂᖓ, ᓄᑖᖅ ᓄᓇᕗᒻᒥ ᐊᕕᑦᑐᖅᓯᒪᕕᒃ, ᓇᒻᒥᓂᖅ ᒪᓕᒐᓕᐅᖅᑎᖃᕐᓗᑎᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᒐᕙᒪᖃᕐᓗᑎᒃ, ᐃᒻᒥᒃᑰᕐᓗᑎᒃ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ. 

17 ᔮᓐ ᐊᒪᕈᐊᓕᒃ, ᐅᖃᓕᒪᓪᓗᓂ ᔮᐸᓃᓯᒃᑯᑦ ᒪᓕᒐᓕᐅᖅᑎᕐᔪᐊᖏᓐᓄᑦ ᓂᐅᕐᕈᓯᒪᑎᓪᓗᒋᑦ ᐃᖃᓗᓐᓄᑦ, ᓯᑎᐱᕆ 1, 1995, ᑎᑎᕋᖅᑕᐅᓯᒪᔪᑦ 
ᕼᐃᒃᔅ ᐊᒻᒪᓗ ᐅᐊᐃᑦ, ᑎᑎᕋᖅᓯᒪᔪᑦ 35 ᒪᑉᐱᒐᖅ 64. 

`ᖃᒃᑲᓐᓂᖓᒍᑦ, ᒪᓕᑦᑕᐅᒋᐊᖃᖅᓯᒪᔪᑦ ᐃᓛᒃᑰᖅᑐᖅ 23-ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖃᑦᓯᐅᓂᖏᓐᓂᒃ 
ᒪᓕᑦᓯᒪᒐᔭᕆᐊᖏᑦ ᐃᓄᖏᓐᓂᒃ ᐊᕕᑦᑐᖅᓯᒪᕕᒻᒦᑦᑐᑦ. ᐊᑕᖏᖅᑐᒥᒃ ᑐᑭᓯᔭᐅᕙᓪᓕᐊᓂᖓ ᑖᑦᓱᒪ 
ᓱᓕᓐᓂᐊᕐᓂᕋᕈᑕᐅᓯᒪᔫᑉ ᖃᐅᔨᔭᐅᕙᓪᓕᐊᓕᑕᐃᓐᓇᖅᑐᑦ. 
 

ᓄᓇᕐᔪᐊᒥᐅᑦ ᖃᐅᔾᔨᐊᓪᓚᓚᐅᖅᑐᑦ ᑕᒪᑐᒥᖓ ᑕᐸᕐᓇᒻᒪᕆᑦᑐᒥᒃ ᐱᕙᓪᓕᐊᓂᐅᓯᒪᔪᒥᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ. 
ᒫᓐᓴᔅᑐ ᒑᑎᐊᓐ ᐱᕙᓪᓕᐊᔪᑦ, ᓲᕐᓗ, ᑎᑎᕋᓚᐅᖅᑐᑦ: 
 

ᓴᖅᑭᕐᓂᖓ ᓄᓇᕗᑦ ᐊᓯᐊᒎᕐᕕᖃᙱᑦᑐᓂ ᑐᓴᕈᒥᓇᑦᓯᐊᖅᑐᖅ. ᐊᒥᓱᑦ ᓄᓇᕐᔪᐊᒥ ᐅᓇᑕᖅᑎᓪᓗᒋᑦ 
ᐊᒻᒪᓗ ᐊᑭᕋᖅᑑᑎᑎᓪᓗᒋᑦ, ᓄᓇᖃᖅᑳᖅᑐᒥᓃᑦ ᖃᑦᓰᓐᓇᐅᓂᖅᓴᐃᑦ ᓂᐱᖃᓚᐅᖅᑑᔮᕋᑎᒃ 
ᐊᔩᕈᑎᖃᖅᓯᒪᔪᑦ ᐃᓚᐃᓐᓈᖅᑕᐅᓯᒪᒐᑎᒃ ᐊᖏᕈᑎᒥᒃ ᒐᕙᒪᒃᑯᖏᓐᓂᒃ ᑐᓂᔭᐅᓪᓗᑎᒃ 
ᐃᓱᒪᐃᓐᓇᕿᒍᑎᖃᕐᓗᑎᒃ ᐊᐅᓪᓚᑦᓯᒍᓐᓇᖅᓯᓂᕐᒧᑦ ᓇᒻᒥᓂᖅ ᖃᓄᐃᓕᐅᕈᑎᒋᒋᐊᓕᒥᓂᒃ.18  

 

TIME ᐅᖃᓕᒫᒐᑦ ᑎᑎᕋᓚᐅᖅᑐᑦ: 
 

ᑲᓇᑕᒥ ᓯᕗᓪᓕᖅᐹᖅ ᐆᑦᑐᕋᐅᑎᐅᔪᖅ ᐃᓕᓴᕆᓯᒪᓗᑎᒃ ᓄᓇᖃᖅᑳᖅᑐᒥᓃᑦ ᓇᒻᒥᓂᖅ - 
ᒐᕙᒪᖃᕐᓗᑎᒃ - ᐊᒻᒪᓗ ᑐᒡᓕᐊᓂ ᑕᐃᒪᐃᑦᑐᒥᒃ ᓴᖅᑭᖅᑐᖃᕆᐅᖅᑐᖅ ᓄᓇᕐᔪᐊᒥ. 
ᐃᓅᓯᓕᕆᓂᕐᒧᑦ-ᒐᕙᒪᓕᕆᓂᕐᒧᑦ ᐆᑦᑐᕋᐅᑎᐅᓯᓐᓈᖅᑐᖅ ᑕᐸᐃᕐᓇᖅᑐᓂ ᐊᖏᑎᒋᓂᖓ.19 
 

Globe and Mail ᐱᕙᓪᓕᐊᔪᑦ ᐅᖃᓕᒫᒐᐃᑦ: 
 

ᑲᓇᑕ ᐱᓕᕆᐊᓕᒥᓃᑦ ᐊᖏᔪᐊᓗᒻᒥᒃ ᐃᓕᓴᖅᓯᓂᐅᔪᒥᒃ ᐱᒻᒪᕆᐅᓂᖃᑦᓯᐊᖅᑐᓂ... ᓄᓇᕗᑦ 
ᓴᙱᔪᐊᓘᓪᓗᓂ ᐊᒻᒪᓗ ᐅᐱᓐᓇᑦᓯᐊᖅᑐᓂ ᐆᑦᑐᕋᐅᑎᐅᔪᖅ ᑲᔪᓯᓂᖃᑦᓯᐊᕆᐊᖃᖅᑐᓂᓗ.20 

 

ᓄᓇᕗᑦ ᑕᐸᐃᕐᓇᒻᒪᕆᑦᑐᓂ ᑲᔪᓯᒍᑕᐅᑦᓯᐊᕈᓐᓇᖅᓯᒪᔪᖅ. ᐱᖓᓱᑦ ᖃᐅᔨᒪᔭᐅᑦᓯᐊᖅᑐᑦ ᓯᓚᑐᔪᐃᑦ ᐅᑭᐅᖅᑕᖅᑐᒥᐅᑦ 
ᐅᖃᖅᓯᒪᔪᑦ: 
 

...ᓵᓚᖃᖅᑐᑎᒃ ᐅᑎᖅᑎᑦᓯᓂᖏᑦ ᖃᑦᓰᓐᓇᐅᒐᓗᐊᖅᑐᑎᒃ ᐊᒻᒪᓗ ᓯᐊᕐᒪᖅᓯᒪᐅᕋᓗᐊᖅᑐᑎᒃ 
ᐊᖑᓇᓱᑦᑏᑦ ᓂᕐᔪᑎᒥᓂᒃ ᐊᕐᕌᒍᕋᓴᕐᔪᐊᓂᒃ ᓄᓇᒋᔭᒥᓂᒃ ᐊᑐᕐᓗᒋᑦ ᓄᑖᑦ ᑕᕆᐅᕐᔪᐊᑉ 
ᐊᑭᐊᓃᙶᖅᓯᒪᔪᓂᒃ ᑐᙵᕕᕐᔪᐊᓕᕆᓂᕐᒧᑦ ᐊᒻᒪᓗ ᒪᓕᒐᓕᕆᓂᕐᒧᑦ ᐋᖅᑭᐅᒪᔾᔪᓯᖏᓐᓂᒃ.21 

 

ᓄᓇᕗᑦ ᒐᕙᒪᒃᑯᖏᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᓂᐊᖅᑐᑦ, ᐃᓕᖅᑯᓯᖃᕐᓗᑎᒃ ᐱᐅᓂᖅᐹᓂᒃ ᓂᕈᐊᖅᑐᓕᕆᓂᕐᒧᑦ 
ᐱᓕᕆᔾᔪᓯᕐᓂᒃ, ᒐᕙᒪᐅᓂᐊᖅᑐᑦ ᐃᓄᖁᑎᒥᓄᑦ, ᐱᓕᕆᒍᔾᔭᐅᓗᑎᒃ ᐃᓅᖃᑎᒥᓄᑦ, ᐊᒻᒪᓗ ᐱᓕᕆᐊᖃᕐᓗᑎᒃ 
ᐃᓄᖁᑎᒥᓄᑦ. ᓄᓇᕗᒻᒥ, "ᐃᓄᖏᑦ" ᐊᒥᓲᓂᖅᓴᒻᒪᕆᐅᔪᑦ ᐃᓄᐃᑦ. 
 

ᐃᓄᐃᑦ ᓂᕈᐊᕈᓐᓇᕐᓗᑎᒃ ᓇᒻᒥᓂᖅ ᒪᓕᒐᓕᐅᖅᑎᒥᓂᒃ. ᖃᓄᕐᓕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ? ᑕᒪᓐᓇ 
ᑲᒪᒋᔭᐅᓯᒪᔪᖅ ᐃᓛᒃᑰᖅᑐᖅ 23-ᒥ. 
 

ᐃᓛᒃᑰᖅᑐᖅ 23.2.1 ᐋᖅᑭᑦᓯᒍᑕᐅᓯᒪᔪᖅ ᑐᕌᒐᕐᒥᒃ: "ᐊᒥᓱᕐᖑᕆᐊᕐᓗᒋᑦ ᐃᓄᐃᑦ ᐃᓚᐅᖃᑕᐅᓂᖏᑦ ᒐᕙᒪᒃᑯᓐᓂ 
ᐃᖅᑲᓇᐃᔭᕐᓂᕐᒧᑦ... ᖃᑦᓯᐅᓂᖏᑦ ᒪᓕᑦᑕᐅᓗᑎᒃ." ᐃᓛᒃᑰᖅᑐᖅ 23.1.1 ᑕᒪᓐᓇ ᑐᑭᓕᒃ ᖃᑦᓯᐅᓂᖏᑦ 
ᒪᓕᑦᑕᐅᓗᑎᒃ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓂᒃ ᐃᓄᐃᑦ "ᐃᓘᓐᓇᖏᓐᓂ ᐊᔾᔨᒌᖏᑦᑐᓂ ᐃᖅᑲᓇᐃᔮᖑᒍᓐᓇᖅᑐᓂ 
ᐊᒻᒪᓗ ᖁᑦᑎᓐᓂᓕᕇᓂ". 

                                                                                                                                                             
 
18 John Ryle, “What country are we in?” Manchester Guardian, February 22, 1999, quoted in Hicks & White, supra 
note 12 at p. 78. 
19 Andrew Purvis, "Nunavut gets ready: The hoopla is about to start for the launch of Canada's huge, largely Inuit-run, 
self-governing Arctic territory.  But how prepared is everyone?", TIME, March 29,1999, quoted in Hicks & White, Ibid.   
20 “Charting new territory” (editorial), Globe and Mail, April 3, 1999, quoted in Hicks & White, Ibid. 
21 Jens Dahl, Jack Hicks and Peter Jull, "Introduction" in Dahl, Hicks and Jull, Eds., Nunavut: Inuit Regain Control of 
Their Lands and Their Lives (Copenhagen: International Work Group for Indigenous Affairs, 2000) at p. 15. 

ᓄᓇᕗᒻᒥ ᐃᖅᑲᓇᐃᔭᖅᑐᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ, ᐃᖅᑲᓇᐃᔭᖅᑎᖃᕐᓂᕋᖅᑕᐅᓂᐊᖅᑲᑕ ᖃᑦᓯᐅᓂᖏᑦ 
ᒪᓕᑦᑐᒋᑦ ᑭᒡᒐᖅᑐᖅᑕᑦ ᐃᖅᑲᓇᐃᔭᕐᕕᓐᓂ 85 ᐳᓴᓐᑎᐅᒋᐊᓖᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ "ᐃᓘᓐᓇᖏᓐᓂ 
ᐊᔾᔨᒌᖏᑦᑐᓂ ᐃᖅᑲᓇᐃᔮᖑᒍᓐᓇᖅᑐᓂ ᐊᒻᒪᓗ ᖁᑦᑎᓐᓂᓕᕇᓂ". 
 
ᐃᓛᒃᑰᖅ 23 ᐊᔾᔨᖃᕈᔪᑐᐃᓐᓇᕆᐊᓕᒃ ᐊᑐᖅᑕᐅᒐᔪᑦᑐᒥᒃ ᐃᓚᐃᓐᓈᖅᓯᑦᑕᐃᓕᒪᓂᕐᒧᑦ ᐊᑐᐊᒐᕐᓂᒃ 
ᖃᐅᔨᒪᔭᐅᑦᓯᐊᖅᑐᓂᒃ. ᐃᖅᑲᓇᐃᔭᖅᑎᑦᓯᓂᕐᒧᑦ ᐃᓚᐃᓐᓈᖅᓯᒪᑦᑕᐃᓕᒪᓂᖅ ᐅᐱᓐᓇᕋᓂ ᓄᓇᓕᕆᓂᕐᒧᑦ ᐊᒻᒪᓗ 
ᓄᓇᒦᙶᖅᑐᓕᕆᓂᕐᒧᑦ ᐱᔾᔪᑎᖃᙱᑦᑐᖅ, ᐃᓚᒋᓕᐅᔾᔭᐅᓯᒪᑐᐃᓐᓇᕐᓂᐊᕐᓗᓂ ᓄᓇᑖᕈᑎᓄᑦ ᐊᖏᖃᑎᒌᒍᑎᓂ. 
ᑭᓯᐊᓂᑕᐅᖅ ᒪᓕᑦᑕᐅᒋᐊᖃᕐᓗᓂ ᐱᑐᐃᓐᓇᖏᑦᑐᖅ ᓴᖅᑭᖅᓯᒍᑕᐅᓂᐊᕐᓗᓂ ᓄᑖᒥᒃ ᐊᕕᑦᑐᖅᓯᒪᕕᐅᔪᒥᒃ. 
ᐃᓚᒋᓕᐅᔾᔭᐅᓯᒪᔪᖃᕐᓂᖅᑲᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᓂ ᐊᐃᑉᐸᖓ 
ᐃᓚᒋᓕᐅᔾᔭᐅᒋᐊᖃᓚᐅᕐᒥᔪᖅ. ᐊᓱᐃᓪᓛᒃ ᐃᓚᐃᓐᓈᖅᑕᐃᓕᓂᕐᒧᑦ ᒪᓕᑦᑕᐅᒋᐊᖃᖅᑎᑕᐅᔪᖅ ᐊᒥᓲᓂᖅᓴᐅᔪᓄᑦ. 
 

B. ᐊᔾᔨᐅᙱᑦᑑᓪᓗᓂ ᐊᕕᑦᑐᖅᓯᒪᕕᐅᔪᖅ ᑲᓇᑕᒥ 
 

ᓄᓇᕗᑦ ᐊᕕᑦᑐᖅᓯᒪᕕᐅᓂᐊᓚᐅᖅᑐᖅ ᐊᔾᔨᐅᙱᑦᑑᓗᓂ ᑲᓇᑕᒥ. ᐃᓄᖏᑦ ᐃᓄᖃᕐᓗᑎᒃ ᐃᓄᐃᓐᓇᕈᔪᓐᓂᒃ, 
ᓇᒻᒥᓂᖅ ᐅᖃᐅᓯᕐᒥᓂᒃ ᐊᑐᖅᑐᓂᒃ, ᐃᓄᒃᑎᑐᑦ. ᐊᒥᓲᓂᖅᓴᐅᓂᐊᓚᐅᙱᑦᑐᑦ ᖃᓪᓗᓈᑎᑐᑦ ᐅᕝᕙᓗ ᐅᐃᕖᑎᑐᑦ 
ᐅᖃᐅᓯᓖᑦ, ᑭᓯᐊᓂ ᐊᒥᓲᓂᖅᓴᒻᒪᕆᖏᑦ ᓄᓇᖃᖅᑳᖅᑐᒥᓃᑦ ᐅᖃᐅᓯᖃᖅᑐᑎᒃ ᐊᑕᐅᓯᕐᒥᒃ ᓄᓇᖃᖅᑳᖅᑐᒥᓃᑦ 
ᐅᖃᐅᓯᖓᓂᒃ. ᑕᐃᒪᐃᑦᑐᒥ ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᕕᑦᑕᖃᙱᑦᑐᖅ. 
 

ᐊᕐᕌᒎᓯᒪᔪᓂ ᐊᕙᑎᓂᒃ, ᓄᓇᕗᑦ ᐃᓄᖏᑦ ᓱᑲᓐᓂᖅᐹᒥᒃ ᐊᒥᓱᕐᖑᐸᓪᓕᐊᓯᒪᔪᑦ ᑲᓇᑕᒥ. ᐊᒥᓱᕐᖑᐸᓪᓕᐊᓂᖏᑦ ᓱᓕ 
ᒪᕐᕈᐊᑎᖅᑐᑎᒃ ᐊᒥᓲᓂᖅᓴᐃᑦ ᑲᓇᑕᒥ ᖃᑦᓯᐅᓂᖏᓐᓂᒃ. ᓄᓇᕗᒻᒥ ᖃᑦᓯᐅᓂᖏᑦ ᒪᕐᕈᐊᖅᑎᖅᑐᒍ 
ᐊᒥᓱᕐᖑᕆᐊᖅᓯᒪᔪᑦ ᐃᓅᓯᕆᔭᐅᔪᓂ ᐊᑕᐅᓯᕐᒥ, 15,000 1981-ᒥ 30,000-ᑲᓴᐃᑦ ᐅᓪᓗᒥ. ᒪᒃᑯᓐᓂᖅᐹᐅᓪᓗᑎᒃ 
ᐃᓄᖏᑦ ᑲᓇᑕᓕᒫᒥ, 60 ᐳᓴᓐᑎᕈᔪᖏᑦ ᓄᓇᕗᒻᒥᐅᑦ ᑐᖔᓂ 25-ᓂᒃ ᐅᑭᐅᓖᑦ, 92 ᐳᓴᓐᑎᖏᑦ ᐃᓅᓪᓗᑎᒃ. 
 

ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᖅᑲᓇᐃᔮᑦᓴᖃᕆᐊᖃᕐᓂᖏᑦ ᐃᓄᐃᑦ ᑐᐊᕕᕐᓇᖅᑐᖅ. ᓴᖅᑭᔮᕐᓂᖓ ᐃᓄᒃᑎᑐᑦ 
ᓯᕗᓪᓕᖅᐹᒥ ᐅᖃᐅᓯᕆᔭᐅᓪᓗᓂ ᐃᓘᓐᓇᕈᔪᖏᓐᓄᑦ ᐃᓄᓐᓄᑦ, ᐊᒻᒪᓗ 15 ᐳᓴᓐᑎᖏᑦ ᐃᓄᐃᑦ ᐊᓯᖏᓐᓂᒃ 
ᐅᖃᐅᓯᖃᕋᑎᒃ, ᐊᐳᖅᑕᕈᑎᐅᓕᖃᑦᑕᖅᑐᖅ ᐃᓄᐃᑦ ᐃᖅᑲᓇᐃᔮᖅᑖᕈᓐᓇᕐᓂᖏᓐᓄᑦ ᒐᕙᒪᒃᑯᓐᓂ, ᐊᒻᒪᓗ 
ᐱᔪᓐᓇᕐᓂᖏᓐᓄᑦ ᒐᕙᒪᒃᑯᑦ (ᐊᒥᓱᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᖃᓪᓗᓈᑎᑐᐃᓐᓇᖅ ᐅᖃᐅᓯᓖᑦ) 
ᐱᔨᑦᓯᕋᕈᓐᓇᖁᓪᓗᒋᑦ ᐱᔭᕆᐊᓕᖏᓐᓄᑦ ᐃᓄᖁᑎᖏᑕ ᐊᕕᑦᑐᖅᓯᒪᕕᖓᓂ. 
 

ᑲᓇᑕ ᐅᖃᖅᓯᒪᔪᖅ, ᐱᔾᔪᑎᒋᓪᓗᒋᑦ ᒐᕙᒪᓕᕆᓂᕐᒧᑦ ᐋᖅᑭᐅᒪᔾᔪᑎᖏᑦ, ᓄᓇᕗᑦ "ᐃᔾᔪᐊᖅᓯᔪᖅ" ᓄᓇᑦᓯᐊᕐᒥ ᐊᒻᒪᓗ 
ᔫᑳᓐᒥᒃ. ᑕᒪᓐᓇ ᓱᓕᔪᖅ ᐃᓚᐃᓐᓇᖓᒍᑦ, ᐃᓘᓐᓇᑎᒃ ᐱᖓᓱᑦ ᐊᕕᑦᑐᖅᓯᒪᕕᐅᔪᑦ ᑐᙵᕕᕐᔪᐊᑎᒍᑦ ᓴᖅᑭᖅᑕᐅᓯᒪᔪᑦ 
ᒪᓕᒐᓕᐅᕐᕕᔾᔪᐊᑎᒍᑦ ᐊᒻᒪᓗ ᐃᓘᓐᓇᑎᕈᔪᒃ ᐊᕕᑦᑐᖅᓯᒪᕕᐅᔪᑦ ᒐᕙᒪᒃᑯᓐᓂ ᑮᓇᐅᔭᖅᑖᕆᕙᑦᑕᖏᑦ ᐱᔭᐅᕙᑦᑐᑦ 
ᒐᕙᒪᑐᖃᒃᑯᓐᓂᒃ. 
 

92 ᐳᓴᓐᑎᖏᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐱᔭᐅᕙᑦᑐᑦ ᐋᑐᕚᒥᒃ; ᓄᓇᑦᓯᐊᕐᒥ ᐊᒻᒪᓗ ᔫᑳᓐᒥ 
80 ᐊᒻᒪᓗ 70 ᐳᓴᓐᑎᖏᓐᓃᑦᑐᑦ. 2002-ᒥ ᓂᐅᕗᓐᓛᓐᒥ, ᐊᕕᑦᑐᖅᓯᒪᕕᖓᑦ ᑕᑎᖃᕐᓂᖅᐹᖑᕙᓚᐅᖅᑐᑦ 
ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᑦᓴᓂᒃ, ᐱᖃᑦᑕᓚᐅᖅᑐᑦ 45 ᐳᓴᓐᑎᓂᒃ ᑮᓇᐅᔭᐃᑦ ᐃᓯᖅᐸᓪᓕᐊᔪᖏᓐᓂᒃ ᐋᑐᕚᒥᒃ. 
ᑕᐃᑲᓂᑦᓴᐃᓐᓇᖅ ᐊᕐᕌᒍᖓᓂ, ᕿᑎᐊᒍᑦ 'ᐊᔪᖅᓴᕐᑐᑦ' ᐊᕕᑦᑐᖅᓯᒪᕕᐅᔪᑦ 34 ᐳᓴᓐᑎᖏᓐᓂᒃ; ᐃᓘᓐᓇᑎᒃ 
ᐊᕕᑦᑐᖅᓯᒪᕕᐅᔪᑦ ᑲᑎᓪᓗᒋᑦ ᕿᑎᐊᒍᑦ 29 ᕼᐃᒃᔅ ᐊᒻᒪᓗ ᐅᐊᐃᑦ,22 ᑎᑎᕋᖅᑕᒥᓂᖓᑦ 2002-ᒥ, 
ᓇᓗᓇᐃᖅᓯᓚᐅᖅᑐᖅ: 
 

... ᑲᓇᑕᒥᐅᑦ ᐃᖅᑲᐃᑎᑕᐅᒋᐊᓖᑦ ᐱᒋᐊᓕᓵᖅᓯᒪᑎᓪᓗᒋᑦ ᓇᒥᑐᐃᓐᓇᖅ ᑲᓇᑕᒥ ᐊᒥᓱᕐᔪᐊᓂᒃ 
ᒐᕙᒪᑐᖃᒃᑯᓐᓂᒃ ᐱᖁᑎᕐᔪᐊᓕᐅᕐᓂᕐᒧᑦ ᑮᓇᐅᔭᖅᑐᕐᕕᐅᕙᓚᐅᖅᓯᒪᔪᑦ ᓄᓇᓯᐅᑎᑯᑖᑦ 
ᐊᑐᕆᐊᖏᓐᓄᑦ, ᑰᒃᑯᑦ ᐊᖅᑯᑎᓕᐅᕐᕕᐅᓪᓗᑎᒃ ᐊᓯᖏᓐᓂᓪᓗ ᐱᖁᑎᕐᔪᐊᓂᒃ ᐱᑕᖃᕆᐊᓕᓐᓂᒃ 
ᐱᕙᓪᓕᐊᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᑲᓇᑕᒥ ᓄᓇᓯᐅᑎᑯᑖᓄᑦ ᐊᖅᑯᑎ, St. Lawrence 

                                                 
22 Hicks & White, supra note 12 at p. 88, citing Finance Canada data. 

ᐃᒪᕕᒻᒧᑦ ᐊᖅᑯᑎᓕᐊᒥᓂᖅ). ᐃᓗᐊᓄᖔᕐᓕ, ᑮᓇᐅᔭᖅᑖᕆᕙᑦᑕᖏᑦ ᓄᓇᕗᑦ ᐋᑐᕚᒥᒃ 
ᓈᒻᒪᑐᐃᓐᓇᕐᑐᑦ ᐊᑭᓕᖅᓲᑎᒋᓗᒋᑦ ᐊᐅᓚᑦᓯᓂᕐᒧᑦ ᒐᕙᒪᒃᑯᓐᓂᒃ; ᓄᓇᕗᑦ ᓱᓕ 
ᑕᑯᓚᐅᖅᓯᒪᙱᑦᑐᑦ ᒐᕙᒪᑐᖃᒃᑯᑦ ᑮᓇᐅᔭᕐᑐᕐᔪᐊᕐᓂᕆᕙᓚᐅᕐᑕᖏᑎᑐᑦ ᐱᕙᓪᓕᐊᔪᓕᕆᓂᕐᒧᑦ 
ᐊᒥᓱᑦ ᐊᕕᑦᑐᖅᓯᒪᕕᐅᔪᑦ ᖁᕕᐊᓲᑎᒋᕙᓚᐅᖅᓯᒪᔭᖏᓐᓂᒃ ᐊᕐᕌᒍᕋᓴᕐᓂᒃ.23 

 

ᑭᓯᐊᓂ ᐃᓗᓕᖏᑕ ᖃᓄᐃᑦᑑᓂᖏᑦ ᐱᖓᓱᑦ ᐊᕕᑦᑐᖅᓯᒪᕕᐅᔪᑦ ᐊᔾᔨᒌᙱᑦᑐᒻᒪᕆᐅᔪᑦ. ᑕᕝᕘᓇ ᓄᓇᕗᑦ 
ᐃᔾᔪᐊᖅᓯᓯᒪᒍᓐᓇᖏᑦᑐᖅ ᓄᓇᑦᓯᐊᕐᒥᒃ ᐊᒻᒪᓗ ᔫᑳᓐᒥᒃ. 
 

ᑎᑭᐅᑎᓪᓗᒍ 1999-ᒧᑦ (ᓄᓇᕗᑦ ᐊᕝᕗᑎᑎᓪᓗᒍ ᑲᓇᓐᓇᖓᓂᒃ ᐅᑭᐅᖅᑕᖅᑑᑉ) ᓄᓇᑦᓯᐊᕐᒥ 
ᐊᒥᓲᓂᖅᓴᐅᓚᐅᖅᓯᒪᔪᑦ ᓄᓇᖃᖅᑳᖅᑐᒥᓃᑦ (61 ᐳᓴᓐᑎ) ᑭᓯᐊᓂ ᐊᑐᓂᑦ ᓄᓇᖃᖅᑳᖅᑐᒥᓃᑦ 
ᐊᔾᔨᒌᙱᑦᑑᑎᐅᓂᖏᑦ ᐃᒻᒥᒃᑯᑦ ᐊᒥᓲᓂᖅᓴᕈᓚᐅᖅᓯᒪᔪᙱᑦᑐᑦ (ᑕᐃᑦᓱᒪᓂ) ᐃᓄᖃᓚᐅᖅᑐᑦ 65,000. ᐃᓄᐃᑦ 
ᐊᒻᒪᓗ ᐃᓄᕕᐊᓗᐃᑦ (ᐃᓄᖏᑦ ᐅᐊᓕᓂᕐᒥᐅᑦ) ᑲᑎᑦᑐᒋᑦ 37 ᐳᓴᓐᑎᖏᓐᓃᕈᔪᓚᐅᖅᑐᑦ. ᑕᓪᓕᒪᐅᓕᖓᔪᑦ ᑕᓇᐃ 
ᐊᓪᓚᐃᑦ, ᐅᖃᐅᓯᖏᑦ ᐊᔾᔨᒌᕈᔪᒃᑲᓗᐊᖅᑐᑎᒃ ᑭᓯᐊᓂᑦᑕᐅᖅ ᐊᔾᔨᒌᙱᑦᑑᑎᐅᒋᓪᓗᑎᒃ, 17 ᐳᓴᓐᑎᕈᔪᖏᑦ ᐃᓄᖏᑕ; 
ᐊᓪᓚᖓᔪᐃᑦ 7 ᐳᓴᓐᑎᕈᔫᓪᓗᑎᒃ. ᖃᓪᓗᓈᑎᑐᑦ ᐅᖃᐅᓯᓖᑦ ᐃᓘᓐᓇᑎᑲᓴᒃ 39 ᐳᓴᓐᑎᒋᔭᐅᓪᓗᑎᒃ.24 
 

ᓄᓇᑦᓯᐊᕐᒥ ᐅᓪᓗᒥᐅᓕᖅᑐᖅ ᓄᓇᖃᖅᑳᖅᑐᒥᓂᖏᑦ 45 ᐳᓴᓐᑎᒋᔭᐅᑐᐃᓐᓇᓕᖅᑐᑦ ᖃᑦᓯᐅᓂᖏᑕ ᐃᓄᖏᑕ. ᑕᓇᐃ 
ᐊᓪᓚᐃᑦ ᐊᒻᒪᓗ ᐃᓄᕕᐊᓗᐃᑦ ᐱᓕᕆᐊᖃᖅᐸᓪᓕᐊᔪᑦ ᐋᖅᑭᑦᓱᐃᕙᓪᓕᐊᓪᓗᑎᒃ ᓇᒻᒥᓂᖅ 
ᓄᓇᖃᖅᑳᖅᑐᒥᓂᐅᓪᓗᑎᒃ ᒐᕙᒪᖏᓐᓂᒃ ᐃᓗᐊᓂ ᐋᖅᑭᑦᓯᒪᓗᑎᒃ ᐊᕕᑦᑐᖅᓯᒪᕕᐅᔫᑉ. 
 

ᔫᑳᓐᒥ ᐊᓪᓚᐃᑦ 25 ᐳᓴᓐᑎᕈᔪᐃᑦ ᖃᑦᓯᐅᓂᖏᑕ ᐃᓄᖏᑕ. ᑕᐅᕙᓂᑦᑕᐅᖅ, ᐊᓪᓚᐃᑦ ᐱᓕᕆᐊᖃᖅᐸᓪᓕᐊᒻᒥᔪᑦ 
ᐋᖅᑭᑦᓱᐃᕙᓪᓕᐊᓪᓗᑎᒃ ᓄᓇᖃᖅᑳᖅᑐᒥᓃᑦ ᒐᕙᒪᖏᓐᓂᒃ. 
 

ᐃᒪᐃᓕᒐᓱᐊᖅᑐᖓ ᓇᓪᓕᐊᑐᐃᓐᓇᖅ ᓄᓇᑦᓯᐊᖅ ᐅᕝᕙᓗ ᔫᑳᓐ ᐊᒥᓲᓂᖅᓴᖅᑕᖃᙱᑦᑐᑦ, ᐅᖓᑖᓂᐊᓘᖅᑐᓂᒃ 
ᐊᒥᓲᓂᖅᓴᖅᑕᖃᙱᑦᑐᖅ, ᓄᓇᖃᖅᑳᖅᑐᒥᓂᕐᓂᒃ ᐅᖃᐅᓯᓕᓐᓂᒃ ᐊᑕᐅᓯᑐᐊᕐᒥᒃ ᓄᓇᖃᖅᑳᖅᑐᒥᓃᑦ ᐅᖃᐅᓯᖓᓂᒃ. 
 

ᓄᓇᕗᑦ ᓱᓕ, ᑕᑯᓪᓗᒋᑦ ᓱᓕᔪᑦ ᒫᓐᓇᐅᔪᖅ, ᐊᕕᑦᑐᖅᓯᒪᕕᐅᔪᖅ ᓯᕗᓪᓕᖅᐹᒥᒃ ᐅᖃᐅᓯᓖᑦ ᐊᒥᓲᓂᖅᓴᐅᓪᓗᑎᒃ 
ᐃᓄᒃᑎᑐᑦ. ᑎᑭᐅᑎᔭᐅᔪᓐᓇᖅᓯᖁᓪᓗᒍ ᑐᕌᒐᖓᑦ ᐃᓛᒃᑰᖅᑐᖅ 23-ᒥ ᑐᑭᓕᒃ ᐃᓄᐃᑦ ᐃᖅᑲᓇᐃᔮᖃᕈᓐᓇᖅᓯᒋᐊᓖᑦ 
85 ᐳᓴᓐᑎᖏᓐᓂᒃ ᐃᓘᓐᓇᖏᓐᓂ ᐃᖅᑲᓇᐃᔮᑦᓴᓂ ᐊᔾᔨᒌᖏᑦᑐᓂ ᐊᒻᒪᓗ ᐃᓘᓐᓇᖏᓐᓂ ᖁᑦᑎᓐᓂᓕᕇᓂ 
ᒐᕙᒪᒃᑯᑦ ᐱᔨᑦᓯᕕᖏᓐᓂ, ᐊᒻᒪᓗ ᑕᒪᓐᓇ ᑐᑭᓯᓇᕐᒥᔪᖅ ᐃᓄᒃᑎᑐᑦ ᐅᖃᐅᓯᕆᔭᐅᓪᓗᐊᑕᕆᐊᖃᕐᓂᖓᓂᒃ 
ᐃᖅᑲᓇᐃᔭᕐᕕᓐᓂ ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᐅᑎᖏᑦ ᐊᑐᐃᓐᓇᐅᑎᑕᐅᒋᐊᓖᑦ ᐃᓄᒃᑎᑐᑦ. 
 

ᒥᐊᓕ ᓴᐃᒪᓐ, ᑲᓇᑕᐅᑉ ᑭᒡᒐᖅᑐᖅᑎᖓᑦ ᓄᓇᕐᔪᐊᓕᒫᒥ ᐅᑭᐅᖅᑕᖅᑐᖏᓐᓄᑦ, ᐅᖃᓕᒪᓪᓗᓂ ᑯᐃᓐᔅ 
ᓯᓚᑦᑐᓴᕐᕕᔾᔪᐊᖓᓂ ᐅᖃᓚᐅᖅᓯᒪᔪᖅ: 

 

...ᐊᖏᓂᖓ ᐱᔾᔪᑎᒋᓪᓗᒍ ᓄᓇᕗᑦ ᐱᓕᕆᐊᖑᓂᖓ ᑐᑭᓕᒃ ᖁᔭᓈᖅᑕᐅᓯᒪᒋᐊᖃᙱᓐᓂᖓᓂᒃ... 
ᓯᕗᓪᓕᖅᐹᒥ ᑲᓇᑕᐅᑉ ᐱᙳᖅᑎᑕᐅᓯᒪᓂᓕᒫᖓᓂ, ᑭᓯᐊᓂ ᐊᔾᔨᕈᔪᖓ ᓴᖅᑭᖅᑕᐅᓯᒪᓂᖓ 
ᒫᓂᑑᐸ 1870-ᒥ, ᐃᓚᒋᔭᐅᖃᑕᐅᔪᖅ ᒐᕙᒪᑐᖃᒃᑯᓐᓄᑦ-ᖃᓪᓗᓈᓂ ᐅᑭᐅᖅᑕᖅᑐᒥᓗ 
ᐊᕕᑦᑐᖅᓯᒪᕕᐅᔪᑦ ᑲᑐᔾᔨᖃᑎᒋᔭᐅᓂᐊᓕᖅᑐᒥᒃ ᐃᓚᔭᐅᔪᖃᑕᐃᓐᓇᖅᑐᖅ ᐱᔾᔪᑎᖃᖅᑐᑎᒃ 
ᐊᑐᐃᓐᓇᐅᑎᑦᓯᓂᕐᒧᑦ ᓇᓗᓇᐃᖅᓯᒪᔪᓂᒃ ᓄᓇᖃᖅᑳᖅᑐᒥᓂᕐᓂᒃ ᐱᕕᖃᖅᑎᑦᓯᓂᕐᒧᑦ ᓇᒻᒥᓂᖅ 
ᐊᐅᓚᑦᓯᒍᓐᓇᓂᕐᒧᑦ. ᑕᒪᓐᓇ ᓯᕗᓪᓕᖅᐹᑦᓯᐊᒥ ᓴᖅᑭᖅᑐᖅ.25 

 

ᐅᖃᖅᓯᒪᔪᖓ ᓄᓇᕗᑦ ᐊᔾᔨᐅᙱᑦᑑᓂᖓᓂᒃ. ᓱᓕᔪᖅ 1870-ᒥ, ᒫᓂᑑᐸ ᐃᓚᒋᔭᐅᖃᑕᐅᓕᕐᖓᑦ ᑲᑐᔾᔨᖃᑎᒌᓄᑦ " 
" ᐊᕕᑦᑐᖅᓯᒪᕕᐅᓂᖓᓂᒃ, 10,000-ᖑᓚᐅᖅᑐᑦ ᐊᓪᓚᖓᔪᐃᑦ ᑲᑎᓪᓗᒋᑦ 12-000-ᖑᑎᓪᓗᒋᑦ ᐃᓄᓕᒫᖏᑦ, 
ᐊᒥᓲᓂᖅᓴᐃᑦ ᐅᐃᕖᑎᑐᑦ ᐅᖃᐅᓯᖃᖅᑐᑎᒃ. 
 

                                                 
23 Ibid. at p. 87. 
24 ᖃᑦᓰᓐᓇᐃᑦ ᐅᐃᕖᑦ ᕗᐊᑦ ᓯᒥᑦᒥ ᐊᒻᒪᓗ ᐃᖃᓗᓐᓂ, ᐃᓛᖃᐃ 1 ᐳᓴᓐᑎᖏᑦ ᐃᓄᖁᑎᖏᑕ. 
25 Hicks & White, supra note 12 at p. 91. 

ᒫᓂᑑᐸ ᐱᖁᔭᕐᔪᐊᖅ 1870-ᒥ ᓄᑖᒥᒃ ᐊᕕᑦᑐᖅᓯᒪᕕᒻᒥᒃ ᓴᖅᑭᖅᓯᒍᑕᐅᓚᐅᖅᑐᖅ. ᐃᓗᓕᖃᓚᐅᖅᑐᖅ 
ᐃᓕᓴᕆᔭᐅᓯᒪᓂᐊᕐᑐᑦ ᐅᖃᐅᓯᖏᑦ ᓄᑖᒥ ᐊᕕᑦᑐᖅᓯᒪᕕᐅᔪᒥ ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ. 
ᓇᓗᓇᐃᕐᕕᐅᓯᒪᓚᐅᕐᑐᑦ ᒐᕙᒪᒃᑯᓐᓂᒃ ᑮᓇᐅᔭᖃᖅᑎᑕᐅᖃᑦᑕᕐᓂᐊᕐᓂᖏᓐᓂᒃ ᐃᒃᓯᕋᕐᔪᐊᑦ ᐃᓕᓐᓂᐊᕐᕕᖏᑦ, 
ᐃᓕᓐᓂᐊᖅᑎᑕᐅᖃᑦᑕᖅᓯᒪᐃᓐᓇᖅᑐᑎᒃ ᐅᐃᕖᑎᑐᑦ. ᒫᓂᑑᐸ ᐱᖁᔭᕐᔪᐊᖅ ᐃᓗᓕᖃᓚᐅᕐᒥᔪᖅ ᒪᓕᑦᑕᐅᒋᐊᓕᓐᓂᒃ 
ᓴᐳᔾᔨᓯᒪᒋᐊᖃᕐᓂᕐᒧᑦ ᐊᓪᓚᖓᔪᐃᑦ ᓄᓇᖏᓐᓂᒃ ᐊᒻᒪᓗ ᓴᖅᑭᖅᓯᓗᑎᒃ ᐊᓪᓚᖓᔪᐃᑦ ᓄᓇᖁᑎᖏᓐᓂᒃ. 
 

ᐊᕌᒍᐃᑦ ᖁᓕᑦ ᐃᓗᐊᓂ ᐊᓯᔾᔨᖅᐸᓪᓕᐊᓂᖏᑦ ᓄᓇᓕᓐᓅᖅᑲᖅᑐᑦ ᐊᔾᔨᐅᙱᓕᖅᑎᑦᓯᓯᒪᔪᖅ ᐋᖅᑭᐅᒪᓂᖏᓐᓂᒃ 
ᓄᑖᑉ ᐊᕕᑦᑐᖅᓯᒪᕕᐅᔫᑉ. ᐊᓪᓚᖓᔪᐃᑦ ᖃᑦᓰᓐᓇᐅᓂᖅᓴᐅᓕᖅᑐᒥᓃᑦ. ᓱᓕᓂᐊᕐᓂᕋᐅᑕᐅᓯᒪᔪᑦ ᒫᓂᑑᐸ 
ᐱᖁᔭᕐᔪᐊᖓᓂ ᐱᔾᔪᑎᓖᑦ ᐅᐃᕖᑎᑐᑦ ᐃᓕᓴᕆᔭᐅᓯᒪᓗᓂ ᐅᖃᐅᓯᐅᓂᖓᓂᒃ ᐊᒻᒪᓗ ᒐᕙᒪᒃᑯᓐᓂᒃ 
ᑮᓇᐅᔭᖃᖅᑎᑕᐅᖃᑦᑕᕋᔭᕐᓂᖏᑦ ᐃᒃᓯᕋᕐᔪᐊᑦ ᐃᓕᓐᓂᐊᕐᕕᖏᑦ ᑭᖑᓂᑦᓯᐊᖓᒍᑦ ᐃᒃᓯᓐᓇᖅᑕᐅᑐᐃᓐᓇᓚᐅᖅᑐᑦ 
ᒫᓂᑑᐸ ᒐᕙᒪᒃᑯᖏᓐᓄᑦ,  `ᐊᑐᕚ ᐱᓕᕆᒍᒪᓂᖃᓚᐅᙱᑦᑐᑦ ᒪᓕᑦᑕᐅᒃᑲᐃᒐᓱᐊᕐᓗᑎᒃ ᐱᔪᓐᓇᐅᑎᖏᓐᓂᒃ. 
ᐋᖅᑭᑦᓯᓕᓚᐅᖅᓯᒪᔪᑦ ᐃᖅᑲᖅᑐᐃᕕᒃᑯᑦ ᐊᑭᓖᑎᑦᓯᓪᓗᑎᒃ. 1890-ᖏᓐᓂ ᐊᔭᐅᖅᑐᐃᔨᖏᑦ ᒐᕙᒪᒃᑯᓐᓂᒃ 
ᑮᓇᐅᔭᖃᖅᑎᑕᐅᒋᐊᖃᕐᓂᖏᓐᓄᑦ ᐃᒃᓯᕋᕐᔪᐊᑦ ᐃᓕᓐᓂᐊᕐᕕᖏᑦ ᒫᓂᑑᐸᒥ ᓵᓚᖃᓚᐅᖅᑐᑦ 
ᐃᖅᑲᖅᑐᐃᕕᒃᑰᕈᑎᖓᓂᒃ ᖁᑦᑎᓂᖅᐹᒥ ᐃᖅᑲᖅᑐᐃᕕᕐᔪᐊᒥ ᑲᓇᑕᒥ ᑭᓯᐊᓂ ᓵᓚᐅᓚᐅᖅᑐᖅ Privy Council.26  
ᑭᓯᐊᓂ 1970-ᖏᓐᓂ ᐊᒻᒪᓗ 1980-ᖏᓐᓂ ᐃᓂᖓ ᐅᐃᕖᑎᑐᑦ ᐃᓕᓴᕆᔭᐅᓯᒪᓗᓂ ᐅᖃᐅᓯᐅᓂᖓ 
ᐊᕕᑦᑐᖅᓯᒪᕕᖓᓂ ᓇᓗᓇᐃᖅᑕᐅᒋᐊᒃᑲᓐᓂᓚᐅᖅᑐᖅ ᖁᑦᑎᓂᖅᐹᒥ ᐃᖅᑲᖅᑐᐃᕕᕐᔪᐊᒥ ᑲᓇᑕᒥ.27   
 

ᒫᓂᑑᐸ ᐱᖁᔭᕐᔪᐊᖅ ᐃᓗᓕᖃᓚᐅᙱᑦᑐᖅ ᒪᓕᑦᑕᐅᒋᐊᓕᒻᒥᒃ ᐊᔾᔨᕈᔪᖓᓂ ᐃᓛᒃᑰᖅᑐᖅ 23. ᒫᓂᑑᐸ 
ᑭᒃᑯᑐᐃᓐᓇᕐᓄᑦ ᒐᕙᒪᐅᓂᐊᓚᐅᖅᑐᑦ. ᐊᓪᓛᑦ ᐊᓪᓚᖓᔪᐃᑦ ᓱᓕ ᐊᒥᓲᓂᖅᓴᐅᓐᓂᕋᓗᐊᖅᑲᑕ ᐊᕕᑦᑐᖅᓯᒪᕕᖓᓂ 
ᓂᕈᐊᖅᑎᖏᓐᓂᒃ, ᖃᓄᐃᓕᒋᐊᕈᑎᖃᕈᓐᓇᓚᐅᙱᑦᑐᑦ ᒫᓂᑑᐸ ᐱᖁᔭᕐᔪᐊᑎᒍᑦ ᐊᒥᓲᓂᖅᓴᓂᒃ ᐃᓂᖃᕋᔭᕐᓂᖏᓐᓂᒃ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. ᑕᐃᒪᐃᒃᑲᓗᐊᖅᑎᓪᓗᒍ, ᒫᓂᑐᐸ ᒐᕙᒪᒃᑯᖏᑦ ᐃᓱᒪᓇᓚᐅᖅᓯᒪᙱᑦᑐᖅ 
ᐊᕕᑦᑐᖅᓯᒪᕕᑦᑖᖅᑲᐅᒥ ᐃᖅᑲᓇᐃᔮᑦᓵᖃᕐᓂᖅᐹᖑᓛᕆᐊᖓ. ᒫᓂᑐᐸ ᐅᑭᐅᖅᑕᖅᑑᖏᑦᑐᖅ. ᒫᓂᑐᐸ ᑕᐃᑦᓱᒪᓂ 
ᐃᓱᒪᐃᓐᓇᕿᒐᑎᒃ ᖃᓄᐃᓕᒍᑎᖃᕈᓐᓇᓚᐅᙱᑦ “ᓄᓇᖁᑎᖏᑕ ᑭᒡᓕᖏᓐᓂᒃ" (ᐊᓯᔾᔨᖅᑕᐅᓚᐅᖅᑐᑦ ᑭᒡᓕᖏᑦ, 
ᑭᓯᐊᓂ 1912-ᒥ ᐊᕕᑦᑐᖅᓯᒪᕕᖓᑦ ᐊᖏᓪᓕᒋᐊᖅᑕᐅᓚᐅᖅᑐᖅ ᓄᓇᙳᐊᑎᒍᑦ 60 ᐅᑭᐅᖅᑕᖅᑐᒧᑦ). ᐱᕈᖅᓴᐃᓂᖅ, 
ᒐᕙᒪᒃᑰᖏᑦᑐᑦ, ᐃᖅᑲᓇᐃᔮᖑᓂᐊᓚᐅᖅᑐᖅ ᒫᓂᑐᐸᒥᐅᓄᑦ. 
 

ᓄᓇᕗᑦ ᐊᔾᔨᐅᙱᑦᑐᖅ ᐅᓪᓗᒥ ᑲᓇᑕᒥ. ᐊᔾᔨᕈᔪᐊᓂᒃ    .  
 

C. ᖃᓄᑎᒋ ᐃᓄᐃᑦ ᑭᒡᒐᑐᖅᑕᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ ᓄᓇᕗᒻᒥ 
 

ᒐᕙᒪᒃᑯᑦ ᐃᖅᑲᓇᐃᔭᖅᑎᑦᓯᔨᐅᓂᖅᐹᖑᒻᒪᑕ ᓄᓇᕗᒻᒥ, ᐊᑐᐃᓐᓇᕈᖅᓴᐃᓂᖅ ᐃᖅᑲᓇᐃᔮᖑᒍᓐᓇᖅᑐᓂᒃ ᐃᓄᓐᓄᑦ 
ᒐᕙᒪᒃᑯᑦ ᐱᔨᑦᓯᕋᕐᕕᖏᓐᓂ ᐱᒻᒪᕆᐅᓂᖅᐹᖑᔪᖅ ᐃᓄᓐᓄᑦ. ᐃᓛᒃᑰᖅᑐᖅ 23-ᒥ ᓄᓇᕗᒻᒥ ᓄᓇᑖᕈᑎᐅᓯᒪᔪᑦ 
ᐊᖏᕈᑎᖏᓐᓂ ᐊᑎᓕᐅᖃᑎᒌᑦᓯᒪᔪᑦ ᐊᖏᕈᑎᖃᓚᐅᖅᑐᑦ ᐱᓕᕆᐊᖃᕋᔭᕐᓂᕐᒥᓂᒃ ᑎᑭᐅᑎᒐᓱᐊᕐᓗᒍ ᑐᕌᒐᓕᐊᒥᓂᖅ 
ᖃᑦᓯᐅᓂᖏᑦ ᒪᓕᑦᑐᒋᑦ ᐃᖅᑲᓇᐃᔭᖅᑎᑦᓯᓂᕐᒧᑦ ᐃᓄᓐᓂᒃ ᐃᓘᓐᓇᖏᓐᓂ ᐱᖓᓲᓕᖓᔪᓂ ᖁᑦᑎᓐᓂᓕᕇᓂ 
ᒐᕙᒪᒃᑯᓐᓂ - ᒐᕙᒪᑐᖃᒃᑯᓐᓂ, ᐊᕕᑦᑐᖅᓯᒪᕕᐅᔪᓂ ᐊᒻᒪᓗ ᓄᓇᓕᓐᓂ - ᓄᓇᕗᑦ ᐃᓗᐊᓂ. 
 

ᐃᓛᒃᑰᖅᑐᖅ 23.2.1 ᑎᑎᕋᖅᓯᒪᔪᖅ: 
 

ᑐᕌᒐᖏᑦ ᑕᕝᕙᓂ ᐃᓛᒃᑰᖅᑐᒥ ᐊᒥᓱᕐᖑᕆᐊᖅᑕᐅᖁᓪᓗᒋᑦ ᐃᓄᐃᑦ ᐃᓚᐅᖃᑕᐅᓂᖏᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓂ ᓄᓇᕗᑦ ᓄᓇᑖᕐᕕᐅᓯᒪᔫᑉ ᐃᓗᐊᓂ ᖃᑦᓯᐅᓂᖏᑦ ᒪᓕᑦᑕᐅᓗᑎᒃ. 

 

"ᖃᑦᓯᐅᓂᖏᑦ ᒪᓕᑦᑐᒋᑦ" ᑐᑭᖃᓚᐅᖅᑐᖅ, 1993-ᒥ ᑕᐃᒫᑦᓴᐃᓐᓇᖅ ᐅᓪᓗᒥ, 85 ᐳᓴᓐᑎᖏᑦ. ᑕᐃᒪᐃᒻᒪᑦ 
ᑐᕌᒐᖃᖅᑐᑦ ᐊᒥᓱᕐᖑᕆᐊᖅᓯᒋᐊᖃᕐᓂᕐᒧᑦ ᖃᑦᓯᐅᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᓂᒃ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂ ᑐᕌᖓᓕᕐᓗᑎᒃ ᖃᑦᓯᐅᓂᖏᓐᓄᑦ ᐃᓄᐃᑦ ᐊᕕᑦᑐᖅᓯᒪᕕᖓᓂ.  
 

                                                 
26 Barrett v. City of Winnipeg (1892) 19 S.C.R. 374, [1892] A.C. 445 (P.C.); see also Brophy v. A.G. Manitoba (1893) 
22 S.C.R. 577, [1895] A.C. 202 (P.C.). 
27 A.G. Manitoba v. Forest [1979] 2 S.C.R. 1032; Reference re Manitoba Language Rights [1985] 1 S.C.R. 212. 

ᓱᓕᔪᖅ ᑐᕌᒐᖓᑦ ᐃᓛᒃᑰᖅᑐᖅ 23 ᑎᑭᐅᑎᔭᐅᓂᐅᓴᓯᒪᙱᑦᑐᖅ. ᖃᑦᓯᐅᓂᖏᑦ ᐊᔾᔨᒌᒍᓐᓃᑕᖅᑑᒐᓗᐊᑦ 
ᐅᓪᓗᑕᒫᑲᓴᒃ, ᐊᑭᕋᖅᑐᖅᑕᐅᔫᔮᙱᑦᑐᖅ ᐃᓄᐃᑦ ᖃᑦᓯᐅᓂᖏᑦ ᐃᖅᑲᓇᐃᔭᖅᑎᑕᐅᔪᑦ ᓈᓴᖅᑕᐅᓯᒪᓂᖏᑦ 
ᐳᓴᓐᑎᖏᓐᓂᒃ ᓄᖅᑲᖓᑐᐃᓐᓇᓕᖅᑐᑦ 45 ᐳᓴᓐᑎᕈᔪᓐᓂ.28 ᑎᑭᐅᑎᓯᒪᙱᓐᓂᖏᑦ ᓴᖅᑭᔮᓗᐊᖅᑐᑦ 
ᐊᖏᔪᖅᑳᖑᓂᖅᐹᓂ, ᐊᐅᓚᑦᓯᔨᓂ, ᖃᐅᔨᒪᔨᑕᕐᓂ ᐊᒻᒪᓗ ᖃᐅᔨᒪᔨᑕᐃᑦ ᐊᑖᓃᑦᑐᓂ ᐃᖅᑲᓇᐃᔮᓂ. 
 

ᐊᐱᖅᑯᑕᐅᓂᖓ ᑭᓇᒃᑯᓐᓄᑦ ᐱᓕᕆᐊᑦᓴᐅᒻᒪᖔᖅ ᐊᑐᓕᖅᑎᑕᐅᒋᐊᖃᕐᓂᖓ ᐃᓛᒃᑰᖅᑐᖅ 23, ᐱᔾᔪᑎᖃᓗᓂ, 
ᑎᑭᐅᑎᓇᓱᐊᕐᑕᐅᓂᖓᓄᑦ ᑐᕌᒐᐅᑎᑕᐅᔪᑦ ᖃᑦᓯᐅᒋᐊᖃᕐᓂᖏᓐᓄᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᒐᕙᒪᒃᑯᓐᓂ, 
ᓱᓕ ᐱᓕᕆᐊᖑᓯᒪᙱᑦᑐᑦ. ᖄᒃᑲᓐᓂᖓᒍᑦ, ᐃᓱᒪᒋᔭᐅᓂᖓ ᑭᓇᒃᑯᓐᓄᑦ ᐱᓕᕆᐊᑦᓴᐅᒻᒪᖔᖅ 
ᑎᑭᐅᑎᔭᐅᒐᓱᐊᕐᓂᖓᓄᑦ ᑐᕌᒐᖓᑦ ᐃᓛᒃᑰᖅᑐᖅ 23 ᐋᖅᑭᑦᑕᐅᓐᓂᕋᓗᐊᖅᑲᑦ, ᐊᐱᖅᑯᑎᒃᑲᓐᓂᖅ ᖃᓄᖅ 
ᐱᓕᕆᐊᓂᐊᕐᒪᖔᖅ ᑲᒪᒋᔭᐅᕙᓪᓕᐊᓕᕋᑖᑕᐃᓐᓇᖅᓯᒪᔪᖅ ᐊᑎᓕᐅᖃᑎᒌᑦᓯᒪᔪᓕᒫᓄᑦ. 
 

ᒫᓐᓇᐅᔪᖅ, ᓄᓇᕗᑦ ᒐᕙᒪᒃᑯᖏᑦ 3200-ᓂᒃ ᐃᖅᑲᓇᐃᔭᖅᑎᓖᑦ ᐊᒻᒪᓗ ᒐᕙᒪᑐᖃᒃᑯᑦ 300-ᓂᒃ ᐃᖅᑲᓇᐃᔭᖅᑎᓖᑦ 
ᐊᕕᑦᑐᖅᓯᒪᕕᒻᒥ. ᓄᓇᕗᑦ ᒐᕙᒪᒃᑯᖏᑦ, ᐊᒥᓱᐊᓗᓐᓂᒃ, ᐊᖏᓂᖅᐹᖑᓪᓗᓂ ᐃᖅᑲᓇᐃᔭᖅᑎᑦᔨᑐᐃᓐᓇᐅᙱᑦᑐᑦ, 
ᑭᓯᐊᓂᑦᑕᐅᖅ ᐊᒥᓲᓂᖅᐹᓂᒃ ᐊᔾᔨᒌᙱᑦᑐᓂᒃ ᐃᖅᑲᓇᐃᔭᖅᑎᖃᐅᕐᓂᖅᐹᖅ. ᑕᒪᓐᓇ ᑕᐃᒫᑦᓴᐃᓐᓇᖅᑐᖅ 
ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑑᑉ ᓂᒋᐊᕐᔪᐊᓂ: ᓄᓇᕗᒻᒥ, ᓄᓇᑦᓯᐊᕐᒥ, ᔫᑳᓐᒥ, ᐊᓛᔅᑲᒥ ᐊᒻᒪᓗ ᐊᑯᑭᑦᑐᕐᒥ. 
ᑖᒃᑯᐊ ᐊᕕᑦᑐᖅᓯᒪᕕᐅᔪᑦ ᐅᐊᓐᓇᖓᓃᑦᑐᐃᓐᓇᐃᑦ ᐱᕈᖅᓰᒍᓐᓇᓂᕐᒧᑦ ᓄᓇᒥ ᑭᒡᓕᖓᑕ. 
 

ᓄᓇᓕᓐᓂᒥᐅᑦ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᖅᐸᓯᒻᒥ ᑕᑎᖃᖅᑐᑦ ᐃᖅᑲᓇᐃᔮᑦᓴᓂᒃ ᒐᕙᒪᒃᑯᑦ 
ᖃᓄᐃᓕᐅᕈᓯᖏᓐᓄᑦ; ᐊᓪᓛᑦ ᓇᒻᒥᓂᖃᖅᑎᐅᔪᑦ ᓄᓇᓕᓐᓂ ᓴᖅᑭᓚᕿᓯᒪᔪᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᖃᕐᓂᖏᓐᓄᑦ. 
ᑕᐃᒪᐃᓗᐊᖅᑐᑦ ᐅᖓᓯᑦᑐᓂ ᐃᓄᐃᑦ ᓄᓇᓕᖏᓐᓂ ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᑕᖅᑐᖅᐸᓯᒻᒥ ᑖᕙᙵᓕᒫᖅ 
ᐊᓛᔅᑲᒥᒃ ᐊᑯᑭᑦᑐᐃᑦ ᓄᓇᖓᓐᓄᑦ. ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐱᕙᓪᓕᐊᑎᑦᓯᓂᖅ ᑎᑭᑦᓯᒪᔫᒐᓗᐊᖅ ᐃᓚᖏᓐᓂ 
ᓄᓇᓂ ᐅᑭᐅᖅᑕᖅᑐᒥ, ᑭᓯᐊᓂ ᓱᓕ ᑎᑭᓯᒪᙱᑦᑐᑦ ᓄᓇᕗᒻᒧᑦ. ᑕᐃᒪᐃᒻᒪᑦ ᐱᒻᒪᕆᐅᓂᖅᐹᖑᕗᖅ ᐃᓘᓐᓇᖏᓐᓂ 
ᐊᕕᑦᑐᖅᓯᒪᕕᐅᔪᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᑦᓯᔨᓪᓗᐊᑕᐅᓂᖏᑦ, ᑭᓯᐊᓂ ᐱᓗᐊᕐᓂᖅᐹᖅ ᓄᓇᕗᒻᒥ. 
 

ᓄᓇᕗᒻᒥ ᐊᑐᐊᒐᖃᕐᓂᖏᑦ ᓄᓇᓕᓐᓄᑦ ᓄᑦᑎᖅᑎᕆᓂᕐᒧᑦ ᐃᖅᑲᓇᐃᔮᓂᒃ ᒪᓕᑦᑕᐅᓯᒪᔪᖅ ᒐᕙᒪᒃᑯᑦ 
ᐊᑐᐃᓐᓇᐅᑐᐃᓐᓇᖁᓇᒋᑦ ᓄᓇᓕᓐᓂ ᐃᓱᒫᓘᑕᐅᔪᓂᒃ ᐱᓕᕆᒍᓐᓇᓂᕐᒧᑦ ᑭᓯᐊᓂᑦᑕᐅᖅ ᓯᐊᕐᒪᖅᑕᐅᓯᒪᒍᒪᓪᓗᑎᒃ 
ᒐᕙᒪᒃᑯᓐᓂ ᑮᓇᐅᔾᔭᓵᑦ ᓇᒥᑐᐃᓐᓇᐅᒐᓱᐊᖅᑐᖅ ᐊᕕᑦᑐᖅᓯᒪᕕᖓᓂ. 
 

ᐃᖃᓗᐃᑦ ᐊᖏᔪᖅᑳᖃᕐᕕᖓᑦ. ᓯᕗᓕᖅᑎ ᐊᒻᒪᓗ ᑲᑎᒪᔨᖏᑦ ᒥᓂᔅᑕᐅᖃᑎᒌᑦ ᑕᒫᓃᒻᒥᔪᑦ; ᒪᓕᒐᓕᐅᖅᑏᑦ ᑕᒫᓂ 
ᑲᑎᒪᕙᒻᒥᔪᑦ. ᑭᓯᐊᓂ ᒐᕙᒪᒃᑯᓐᓂ ᐱᓕᕆᕕᐅᔪᑦ ᓯᐊᕐᒪᖅᑎᖅᑕᐅᓯᒪᕙᑦᑐᑦ ᐊᕕᑦᑐᖅᓯᒪᕕᒻᒥ, ᐃᓂᖃᖅᑐᑎᒃ 8-ᓂ 
ᐊᖏᔫᑕᐅᓂᖅᓴᓂ ᓄᓇᓕᓐᓂ ᓇᓗᓇᐃᖅᑕᐅᓯᒪᖁᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐱᕕᖃᖅᑎᑦᓯᓂᖏᑦ 
ᐊᖏᔪᖅᑳᖃᕐᕕᖓᓂᑑᓂᐊᙱᒻᒪᑕ.29 
 

ᓴᖅᑭᖅᑕᐅᓯᒪᓂᖓ ᓄᓇᕗᑦ ᒐᕙᒪᒃᑯᖏᑦ ᑭᓯᐊᓂᓕ, "ᐊᐅᓚᒍᓐᓇᖅᑎᑕᐅᒋᐊᖃᕐᓗᓂ" ᐸᕐᓇᐅᑎᓕᐊᖑᓯᒪᙱᑦᑐᖅ. 
ᒐᕙᒪᒃᑯᑦ ᑕᒫᓂ ᐊᖏᔪᒻᒪᕆᐅᓗᒻᒥ ᐊᕕᑦᑐᖅᓯᒪᕕᐅᔪᒥ ᐱᓕᕆᐊᑦᓴᖃᖅᑎᐅᔪᑦ ᖃᓄᐃᑦᑕᐃᓕᑎᑦᓯᓂᕐᒧᑦ 30,000-
ᑲᓴᓐᓂᒃ ᐃᓄᖁᑎᖏᓐᓂᒃ 27-ᓂ ᓯᐊᕐᒪᑎᖅᓯᒪᔪᓂ ᓄᓇᓕᓃᑦᑐᓂ. 
 

                                                 
28 ᖃᑦᓯᐅᓂᕋᖅᑕᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑐᑦ ᓄᓇᕗᑦ ᓄᓇᓕᓐᓂ ᒐᕙᒪᖏᓐᓂ ᖃᓂᒋᔮᓃᑦᓱᕆᔭᐅᔪᑦ 90 ᐳᓴᓐᑎᐅᑉ. ᑭᓯᐊᓂ ᐊᒥᓱᑦ 
ᓄᓇᓕᓐᓂ ᐃᖅᑲᓇᐃᔮᕆᔭᐅᔪᑦ ᐃᓄᓐᓄᑦ ᐅᓪᓘᑉ ᐃᓚᐃᓐᓇᖓᓃᖅᓯᒪᔪᑦ: PriceWaterhouseCoopers, ᐊᑭᖏᑦ ᑲᔪᓯᑦᓯᐊᖏᓪᓗᓂ 
ᐊᑐᓕᖅᑎᑕᐅᙱᑉᐸᑦ ᐃᓛᒃᑰᖅᑐᖅ 23: ᖃᑦᓯᐅᓂᖏᓐᓂᒃ ᒪᓕᑦᑐᓂᒃ ᐃᖅᑲᓇᐃᔭᖅᑎᑦᓯᓂᖅ ᐃᓄᓐᓂᒃ ᒐᕙᒪᒃᑯᑦ ᐃᓗᐊᓂ (ᕕᕝᕗᐊᓕ 17, 2003, 
ᐅᓂᒃᑳᓕᐊᖅ ᑎᓕᓯᔾᔪᑎᒥᓂᖓ ᓄᓇᕗᑦ ᒐᕙᒪᒃᑯᖏᑕ ᐊᒻᒪᓗ ᓄᓇᕗᑦ ᑐᙵᕕᒃᑯᑦ), ᒪᑉᐱᒐᐃᑦ 26-27. 
29 ᑎᑎᕋᖅᓯᒪᔭᖓᑦ ᕼᐃᒃᔅ ᐊᒻᒪᓗ ᐅᐊᐃᑦ, supra note 12 at p. 65-66:  

ᐃᓚᖏᓐᓄᑦ ᐱᒻᒪᕆᐅᓯᒪᔪᖅ ᓄᓇᕗᑦ ᒐᕙᒪᒃᑯᖏᑦ ᓄᓇᓕᓐᓄᑦ ᓯᐊᕐᒪᖅᑎᑕᐅᓯᒪᒋᐊᖏᑦ ᐊᒥᓲᓂᖅᓴᐃᑦ ᓄᓇᓖᑦ 
ᐱᖃᑕᐅᒍᓐᓇᕐᓂᐊᕐᖓᑕ ᑮᓇᐅᔭᓕᐅᕈᓐᓇᓂᕐᒧᑦ ᐱᕚᓪᓕᕈᑎᑦᓴᓂᒃ ᓴᖅᑭᖅᐸᓪᓕᐊᔪᓂᒃ ᐊᑐᐃᓐᓇᐅᖏᓐᓇᖅᑐᓂᒃ, ᐊᑭᑐᔫᑎᓂᒃ 
ᑮᓇᐅᔾᔭᑦᓴᒍᑕᐅᒍᓐᓇᖅᑐᓂᒃ ᐃᖅᑲᓇᐃᔮᓂᒃ ᓴᖅᑭᕈᓐᓇᖅᑐᓂᒃ ᓄᑖᑦ ᒐᕙᒪᐃᑦ ᓴᖅᑭᖅᑎᓪᓗᒋᑦ. ᐊᓯᖏᑦ ᐃᓱᒪᓚᐅᖅᑐᑦ ᕿᑎᐊᓃᑦᑐᓂᒃ 
ᐊᐅᓚᑦᓯᔨᓂᒃ ᐊᒻᒪᓗ ᖃᐅᔨᒪᔨᑕᕐᓂᒃ ᐃᖅᑲᓇᐃᔮᓂᒃ ᓄᓇᓕᓐᓃᑎᑦᓯᓗᑎᒃ ᑲᔪᖏᖅᓴᕈᑕᐅᒍᓐᓇᕆᐊᖏᑦ ᐃᓄᓐᓄᑦ 
ᐃᖅᑲᓇᐃᔭᕈᒪᓕᕐᓗᑎᒃ ᒐᕙᒪᒃᑯᓐᓂ. ᑭᓯᐊᓂ ᓱᓕ ᓄᓇᓕᓐᓄᑦ ᓯᐊᕐᒪᖅᑎᑦᓯᓯᒪᓂᖅ ᒐᕙᒪᓂᒃ ᑐᕌᖓᑦᓯᐊᕐᓂᖅᓴᐅᓂᖓᓂᒃ ᐃᓄᐃᑦ 
ᐃᓕᖅᑯᓯᖓᑎᒍᑦ ᒐᕙᒪᓕᕆᓂᕐᒧᑦ. 

ᐅᖃᕋᔭᖅᑐᖓ, 3200-ᓂᒃ ᐃᖅᑲᓇᐃᔮᖅᑕᓕᒃ ᓄᓇᕗᑦ ᒐᕙᒪᒃᑯᖏᓐᓂ. ᐃᓄᐃᑦ ᐅᓪᓗᒥ ᐃᖅᑲᓇᐃᔮᖃᖅᑐᑦ 45 
ᐳᓴᓐᑎᖏᓐᓂᒃ ᑖᒃᑯᓇᓂ ᐃᖅᑲᓇᐃᔮᓂ. ᐃᓘᓐᓇᑎᒃ ᐱᓕᕆᐊᖃᕈᒪᙱᑦᑐᑦ ᐊᒡᒍᑐᖅᓯᒪᓗᒋᑦ ᐃᖅᑲᓇᐃᔮᑦ ᐊᑐᓂᑦ 
ᐊᔾᔨᒌᙱᑦᑐᓄᑦ ᐃᖅᑲᓇᐃᔮᓄᑦ ᐊᑐᓃᖅᑕᕐᓗᒋᑦ ᒥᑭᓂᖅᐹᖓᓄᑦ ᐳᓴᓐᑎᖓᓄᑦ. ᑭᓯᐊᓂ, ᖃᓄᑐᐃᓐᓇᖅ 
ᓈᓴᖅᑕᐅᒐᓗᐊᖅᑲᑕ ᐅᓪᓗᒥ, ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᑦ ᑎᑭᐅᑎᓂᐅᓴᙱᑦᑐᑦ. ᐅᓪᓗᒥ ᐃᓄᐃᑦ 45 
ᐳᓴᓐᑏᓐᓇᖏᓐᓂᒃ 3200 ᐃᖅᑲᓇᐃᔮᑦ, ᐅᕝᕙᓗ 1440-ᓂᒃ ᐃᖅᑲᓇᐃᔮᓖᑦ 2720 ᐃᖅᑲᓇᐃᔭᕆᐊᖃᕋᓗᐊᖅᑎᓪᓗᒋᑦ 
ᐃᓄᐃᑦ 85 ᐳᓴᓐᑎᐅᓂᖏᑦ ᒪᓕᓪᓗᒋᑦ. ᑎᑭᐅᑎᓯᒪᙱᓐᓂᖏᑕ ᖃᑦᓯᐅᓂᖏᑦ 1280-ᓂᒃ ᐃᖅᑲᓇᐃᔮᓂᒃ. 
ᑕᐃᒫᑦᓴᐃᓐᓇᖅ ᓈᓴᖅᑕᐅᓯᒪᔪᓐᓇᕐᒥᔪᑦ ᒐᕙᒪᑐᖃᒃᑯᓐᓂ, ᑎᑭᐅᑎᓯᒪᙱᓐᓂᖏᑦ 150 ᐅᖓᑖᓄᑦ ᐃᖅᑲᓇᐃᔮᑦ. 
ᐊᑕᖏᕐᓗᒋᑦ, ᓇᒻᒪᖏᑦ ᖃᐅᔨᓇᖅᑐᑦ ᖃᓂᒋᔮᓂ 1500 ᐃᖅᑲᓇᐃᔮᑦᓴᐃᑦ ᐱᔭᐅᓯᒪᒍᓐᓇᖅᑐᑦ ᐃᓄᓐᓄᑦ 
ᐱᔪᓐᓇᕐᓂᐅᒋᐊᓕᓐᓂᒃ ᐱᔪᓐᓇᕐᓂᖃᕐᓂᖅᑲᑕ. 
 

ᐃᓚᖓᒍᑦ, ᑕᐸᕐᓇᖅᑐᖅ 45 ᐳᓴᓐᑎᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᖓᑕ ᓄᓇᕗᑦ ᒐᕙᒪᒃᑯᖏᑦ ᐊᕐᕌᒍᐃᑦ 6-
ᑐᐃᓐᓇᐃᑦ ᖄᖏᖅᓯᒪᓕᖅᑎᓪᓗᒋᑦ. ᑭᓯᐊᓂ 45 ᐳᓴᓐᑎᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐊᑕᖏᕐᑐᓂ 
ᓱᓕᙱᑦᑐᑦ. ᐃᓄᐃᑦ ᑭᒡᒐᑐᖅᑕᐅᑦᓯᐊᖅᑐᑦ ᐊᓪᓚᕝᕕᓐᓂ ᐃᑲᔪᖅᑎᐅᓂᕐᒧᑦ ᐃᖅᑲᓇᐃᔮᓂ. ᑎᑭᐅᑎᓯᒪᙱᓐᓂᖏᑦ 
ᐊᐅᓚᑦᓯᔨᓂ, ᐊᖏᔪᖅᑲᐅᑎᑦ ᐊᐅᓚᑦᓯᔨᓂ, ᖃᐅᔨᒪᔨᑕᕐᓂ ᐊᒻᒪᓗ ᖃᐅᔨᒪᔨᑕᑲᓴᓂ ᐃᖅᑲᓇᐃᔮᓂ ᓴᖅᑭᔮᖅᑐᑦ 
ᑲᑕᑦᓯᒪᒍᑕᐅᔪᒻᒪᕆᐅᓂᖏᓐᓂᒃ, ᐅᑯᐊ ᖃᑦᓯᐅᓂᖏᑦ ᑎᑎᕋᖅᓯᒪᔪᑦ ᑕᑯᓪᓗᒋᑦ: 
 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐊᕕᑦᑐᖅᓯᒪᕕᐅᔪᑦ ᒐᕙᒪᒃᑯᖏᓐᓂ (ᑎᓯᐱᕆ 2003) 
 

ᐊᐅᓚᑦᓯᔨᓂ  48 %  ᐊᖏᔪᖅᑲᐅᑎᑦ ᐊᐅᓚᑦᓯᔩᑦ   24 % 
ᕿᑎᐊᓂ ᐊᐅᓚᑦᓯᔩᑦ 20 %  ᖃᐅᔨᒪᔨᑕᐅᓂᕐᒧᑦ   25 % 
ᖃᐅᔨᒪᔨᑕᑲᓴᐃᑦ  59 %  ᐊᓪᓚᕝᕕᒻᒥ ᐃᑲᔪᖅᑎᐅᓂᕐᒧᑦ     84 % 

 

ᑭᒡᓕᓯᓂᐊᖅᑕᐅᓯᒪᔪᑦ ᖃᑦᓯᐅᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᑐᖃᒃᑯᓐᓂ ᓄᓇᕗᒻᒥ ᓴᖅᑭᔮᕈᑕᐅᔪᑦ 
ᐊᔾᔨᓴᐃᓐᓇᖏᓐᓂᒃ ᑎᑭᐅᑎᓯᒪᙱᓐᓂᖏᓐᓂᒃ, ᐊᒥᓲᓂᖅᓴᐃᑦ ᐃᓄᐃᑦ ᐃᖅᑲᓇᐃᔮᖃᖅᑐᑎᒃ ᐊᓪᓚᕝᕕᒻᒥ 
ᐃᑲᔪᖅᑎᐅᓂᕐᒧᑦ. 
 

ᖃᑦᓯᐅᓂᖏᑦ ᑕᑯᓪᓗᒋᑦ ᐃᓱᒪᓇᕐᑐᖅ, ᐃᓘᓐᓇᖏᓐᓂ, ᐊᑲᐅᙱᓕᐅᕈᑕᐅᔪᖅ ᐊᑐᐃᓐᓇᖅᑕᖃᙱᓐᓂᖓ 
ᐃᖅᑲᓇᐃᔭᕈᓐᓇᖅᑐᓂᒃ, ᐃᖅᑲᓇᐃᔮᑦᓴᐃᑦ ᐊᑐᐃᓐᓇᐅᒐᓗᐊᖅᑎᓪᓗᒋᑦ. 2001-ᒥ, ᐃᓄᐃᑦ ᐅᑭᐅᓖᑦ ᐊᑯᓐᓂᖓᓂ 20 
ᐊᒻᒪᓗ 45 ᐃᖅᑲᓇᐃᔮᖃᙱᑦᑐᑦ ᐅᕝᕙᓘᓐᓃᑦ ᐃᖅᑲᓇᐃᔭᖃᑕᐅᙱᑦᑐᑦ, 83 ᐳᓴᓐᑎᖏᑦ ᐱᔭᕇᖅᓯᒪᓚᐅᙱᑦᑐᑦ 
ᐃᓕᓐᓂᐊᕐᕕᐊᓗᒻᒥ. ᐊᔾᔨᒌᙱᓐᓂᖏᑦ, ᐃᓄᐃᑦ ᐃᓕᓐᓂᐊᖅᓯᒪᔪᑦ ᓯᓚᑦᑐᓴᕐᕕᔾᔪᐊᒥ, 92 ᐳᓴᓐᑎᖏᑦ 
ᐃᖅᑲᓇᐃᔮᖃᓚᐅᖅᑐᑦ. ᑐᑭᓯᓇᖅᑐᖅ ᐃᓕᓐᓂᐊᖅᑐᓕᕆᓂᖅ ᐱᔾᔪᑎᐅᓂᖅᐹᖑᓂᖓ ᓯᕗᒧᒋᐊᕈᑕᐅᓂᐊᖅᑲᑦ 
ᒪᓕᑦᑕᐅᓕᕐᓂᖓ ᑐᕌᒐᖏᑦ ᐃᓛᒃᑰᖅᑐᖅ 23. 
 

ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᐊᑐᓕᖁᔨᔾᔪᑎᓕᐅᓚᐅᖅᑐᑦ 50 ᐳᓴᓐᑎᖏᑦ ᐃᖅᑲᓇᐃᔮᑦ 
ᓇᐅᒃᑯᑐᐃᓐᓇᖅ ᖁᑦᑎᓐᓂᓕᕇᓂ ᓄᓇᕗᑦ ᒐᕙᒪᒃᑯᖏᓐᓂ ᐃᓐᓄᑦᑕᐅᖁᓪᓗᒋᑦ ᐃᓄᓐᓄᑦ ᐱᒋᐊᓕᖅᑎᓪᓗᒋᑦ 1999-
ᒥ, ᖃᑦᓯᐅᓂᖏᑦ ᒪᓕᑦᑐᒋᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᑦ ᑎᑭᐅᑎᔭᐅᓗᑎᒃ 2008 ᑐᖔᓂ. 
ᑐᕌᒐᐅᑎᑕᐅᒋᐊᙵᓚᐅᖅᑐᖅ ᕿᓚᒥᐊᓗᒃ ᑎᑭᐅᑎᔭᐅᓚᐅᖅᓯᒪᔪᖅ, ᑭᓯᐊᓂ ᐱᐅᓯᕙᓪᓕᐊᓯᒪᙱᑦᑐᖅ ᑕᐃᒪᙵᓂᒃ, 
ᐊᒻᒪᓗ ᑐᕌᒐᓪᓚᑦᑖᖓᑦ - 85 ᐳᓴᓐᑎᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓗᑎᒃ - ᐅᖓᕙᕆᐊᖅᑕᐅᓯᒪᔪᖅ ᑕᒪᒃᑮᓐᓄᑦ 
ᒐᕙᒪᑐᖃᒃᑯᓐᓄᑦ ᐊᕕᑦᑐᖅᓯᒪᕕᖓᓂ ᒐᕙᒪᒃᑯᖏᓐᓄᑦ 2020-ᒧᑦ. ᐃᒪᓐᓇ ᑐᑭᓕᒃ, ᓯᕗᓪᓕᖅᐹᒥ ᑐᕌᒐᐅᓚᐅᖅᑐᖅ 
ᑎᑭᐅᑎᔭᐅᒍᓐᓇᓚᐅᙱᑦᑐᖅ. ᖃᓄᑐᐃᓐᓇᖅ ᐱᓕᕆᒐᓱᒃᑲᓗᐊᕈᑎᒃ ᑎᑭᐅᑎᔭᐅᓂᐊᓴᓚᓚᖓᓚᐅᙱᑦᑐᖅ. 
ᐱᔾᔪᑎᖃᖅᑐᖓᓕ ᐊᑐᓕᖅᑎᑦᓯᓗᑕ ᐱᓕᕆᔾᔪᓯᐅᒋᐊᓕᓐᓂᒃ ᐱᔪᓐᓇᕐᓂᖅᑖᕐᓂᐊᕐᖓᑕ ᐃᓄᐃᑦ 
ᐃᓚᐅᖃᑕᐅᒍᓐᓇᖅᓯᓗᑎᒃ ᐃᖅᑲᓇᐃᔭᖃᑕᐅᓗᑎᒃ ᒐᕙᒪᒃᑯᓐᓂ ᓄᑖᖅ ᑐᕌᒐᖓᓄᑦ 2020-ᒧᑦ. 
 

D. ᐱᔾᔪᑎᖏᑦ ᐃᓛᒃᑰᖅᑐᖅ 23 
 

ᑎᑭᐅᑎᕗᖓ ᐊᐳᖅᑕᕈᑎᐅᓂᖓᓄᑦ ᑐᑭᖓ ᐃᓛᒃᑰᖅᑐᖅ 23, ᐊᒻᒪᓗ ᑭᓇᒃᑯᑦ ᐱᓕᕆᐊᑦᓴᖃᖅᑎᐅᒻᒪᖔᑕ ᑐᕌᒐᖓᑦ 
ᑎᑭᐅᑎᔭᐅᒍᓐᓇᖅᓯᖁᓪᓗᒍ. ᑐᕌᒐᖅ ᓇᓗᓇᐃᖅᑕᐅᓯᒪᔪᖅ ᐃᓛᒃᑰᖅᑐᖅ 23.2.1: 

 ᑖᒃᑯᓇᓂ ᐃᓛᒃᑯᖏᓐᓂ ᑐᕌᒐᕋᓱᐊᕐᒪᑕ ᐃᓄᐃᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ 
ᐅᓄᕐᓂᖅᓴᐅᙳᖅᑎᓐᓇᓱᒍᒪᓪᓗᒋᑦ ᓄᓇᕘᑉ ᓇᓗᓇᐃᖅᑕᐅᓯᒪᓂᖏᓐᓂ ᐃᖅᑲᓇᐃᔭᖅᑐᑦ, 
ᑭᒡᒐᖅᑐᖅᑕᐅᓂᖏᑦᑎᒎᖅᓯᒪᑎᓪᓗᒋᑦ ᓈᓴᖅᑕᐅᓯᒪᑎᓪᓗᒋᑦ. ᐃᓕᓴᖅᓯᓯᒪᔪᑦ ᑕᐃᒫᒃ 
ᐋᖅᑭᒍᒪᒍᑎᒃ ᐃᓄᐃᑦ ᐊᒻᒪᓗ ᒐᕙᒪᐅᔪᑦ ᑕᒪᒃᑮᒃ ᐱᒋᐊᖅᑳᖅᑐᒃᓴᐅᔭᕆᐊᖃᕐᓂᐊᖅᑑᒃ. 

 

ᐃᓛᒃᑯᖅᑐᖅ 23.1.1 ᑐᑭᓕᐅᕆᔪᖅ "ᒐᕙᒪᒃᑯᓐᓂ ᐃᖅᑲᓇᐃᔭᕐᓂᖅ" ᐃᖅᑲᓇᐃᔭᕐᓂᐅᒋᐊᖓ ᑕᒪᒃᑮᓐᓂ ᒐᕙᒪᑐᖃᒃᑯᓐᓂ 
ᐊᒻᒪᓗ ᐊᕕᑦᑐᖅᓯᒪᕕᐅᔪᒥ ᒐᕙᒪᒃᑯᖏᓐᓂ ᓄᓇᕗᒻᒥ. "ᐱᒋᐊᖅᑎᑕᐅᓯᒪᔪᑦ" ᐱᓕᕆᐊᖑᒋᐊᓖᑦ, ᐃᓛᒃᑰᖅᑐᖅ 1.1.1 
ᐊᖏᖃᑎᒎᑎᓂ. 
 

 "ᒐᕙᒪᐃᑦ" ᑐᑭᖃᖅᐳᖅ ᑲᓇᑕᐅᑉ ᐅᕝᕙᓘᓐᓃᑦ ᓄᓇᑦᓯᐊᑉ ᒐᕙᒪᒃᑯᖏᑦ ᑕᒪᒃᑮᒡᓘᓐᓃᑦ, ᐃᓗᓕᖏᓐᓂ 
ᑎᑎᕋᖅᓯᒪᔪᑦ ᒪᓕᒡᓗᒋᑦ, ᐱᔪᓐᓇᕐᓂᖅᑖᕆᓯᒪᔭᖏᓪᓗ ᒪᓕᒡᓗᒋᑦ ᐊᒻᒪᓗ ᐅᖃᐅᓯᕆᔭᐅᔪᖅ ᓇᓪᓕᐊᖕᓄᑦ 
ᑲᒪᒋᔭᐅᓂᐊᕐᓂᖓ ᒪᓕᒡᓗᒍ, ᐅᕝᕙᓘᓐᓃᑦ ᓈᓴᐅᑖ 1.1.6-ᒥ ᑎᑎᕋᖅᓯᒪᔪᒦᑦᑐᑦ ᓇᓗᓇᐃᖅᓯᒪᓂᖏᑦ 
ᒪᓕᒡᓗᒋᑦ; 

 

ᕿᑎᐊᓃᓐᓂᖓᓄᑦ ᐃᓛᒃᑰᖅᑐᖅ 23 ᓯᕗᓂᑦᓴᑦᑎᓐᓂ ᑲᔪᓯᒍᓐᓇᑦᓯᐊᖁᓪᓗᒍ ᓄᓇᕗᑦ, "ᒐᕙᒪᐃᑦ" ᒪᓕᒋᐊᖃᓪᓚᕆᑦᑐᑦ, 
ᐱᔾᔪᑎᒋᓪᓗᒍ ᑎᑭᐅᑎᒐᓱᐊᕐᓂᕐᒧᑦ ᖃᑦᓯᐅᓂᖏᑦ ᒪᓕᑦᑐᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ, ᐱᔾᔪᑎᖃᕆᐊᓖᑦ 
ᑕᒪᒃᑮᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ. "ᐊᖅᑭᐅᒪᓂᖓ", ᑕᐃᒪᐃᓕᒍᓐᓇᕈᑦᑎᒍ, 
ᒪᓕᑦᑕᐅᒋᐊᖃᓪᓚᕆᑦᑎᑦᓯᔪᖅ. ᑕᒪᒃᑮᒃ ᒐᕙᒫᒃ ᓇᓗᓇᐃᖅᑕᐅᔫᒃ ᐱᓕᕆᐊᖃᕆᐊᖃᕐᓂᖏᓐᓂᒃ 
ᑎᑭᐅᑎᔭᐅᓇᓱᐊᕐᓂᖓᓄᑦ ᑐᕌᒐᖓᑦ ᐃᓛᒃᑰᖅᑐᖅ 23. ᑲᑐᔾᔭᐅᓪᓗᓂ ᑐᕌᒐᕆᔭᐅᔪᖅ. 
 

ᑭᓯᐊᓂ ᐊᖏᖃᑎᒌᒍᑎᓂ ᐋᖅᑭᑦᓯᓯᒪᔪᑦ ᐃᓚᐃᓐᓇᖏᓐᓂᒃ ᑐᑭᓯᓇᑦᓯᐊᖅᑐᓂᒃ ᒪᓕᑦᑕᐅᒋᐊᓕᓐᓂᒃ ᒐᕙᒪᑐᖃᒃᑯᓐᓄᑦ 
ᐱᓕᕆᐊᖃᖅᑎᓪᓗᒋᑦ ᑐᕌᒐᖓᓂᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓂᒃ. ᒪᓕᑦᑐᒍ ᐃᓛᒃᑰᖅᑐᖅ 23, ᑲᓇᑕ 
ᐊᖏᖅᓯᒪᔪᑦ ᐱᖓᓱᓄᑦ: ᐃᖅᑲᓇᐃᔭᕈᓐᓇᖅᑐᓂᒃ ᖃᐅᔨᓴᕐᓗᑎᒃ (ᐃᓛᒃᑰᖅᑐᖅ 23.3), ᐋᖅᑭᑦᓱᐃᓗᑎᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ ᐸᕐᓇᐅᑎᓂᒃ (ᐃᓛᒃᑰᖅᑐᖅ 23.4) ᐊᒻᒪᓗ ᐃᖅᑲᓇᐃᔭᕆᐅᖅᓴᓂᕐᒧᑦ 
ᐱᓕᒻᒪᑦᓴᐃᓂᕐᒧᑦ ᐸᕐᓇᐅᑎᓕᐅᕐᓗᑎᒃ (ᐃᓛᒃᑰᖅᑐᖅ 23.5). 
 

ᑲᓇᑕ ᑭᖑᓂᑎᓐᓂ ᐅᖃᖅᓯᒪᔪᑦ, ᑕᐃᒫᑦᓴᐃᓐᓇᖅ ᒪᓕᒋᐊᓕᖏᑎᑐᑦ ᐃᓛᒃᑰᖅᑐᖅ 23-ᒥ, ᒪᓕᑦᑕᐅᓯᒪᓂᕋᐃᔪᑦ: 
ᐃᖅᑲᓇᐃᔭᕈᓐᓇᖅᑐᓂᒃ ᖃᐅᔨᓴᕐᓂᐅᓯᒪᔪᖅ ᐱᔭᕇᖅᑕᐅᓯᒪᔪᖅ, ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ 
ᐸᕐᓇᐅᑎᖏᑦ ᐱᔭᕇᖅᑕᐅᓯᒪᔪᑦ, ᐊᒻᒪᓗ ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᒻᒪᑦᓴᐃᓂᕐᒧᑦ ᐃᓄᓐᓂᒃ ᐸᕐᓇᐅᑎᑦ 
ᐱᔭᕇᖅᑕᐅᓯᒪᔪᑦ. 
 

ᑲᓇᑕ ᐱᔾᔪᑎᓖᑦ. ᑭᓯᐊᓂ ᑎᓕᔭᐅᓯᒪᔪᖓ ᐃᓱᒪᑦᓴᖅᓯᐅᖁᔭᐅᓪᓗᖓ ᓄᑖᓂᒃ ᐱᓕᕆᔾᔪᓯᕐᓂᒃ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ; ᓱᓕᔪᖅᓴᖅᑐᖓ ᓄᑖᒥᒃ ᐱᓕᕆᔾᔪᓯᖅᑖᕐᓂᐊᕈᑎᒃ ᐃᓕᓴᖅᓯᓯᒪᓂᖅᓴᐅᒋᐊᖃᕐᓂᐊᖅᑐᑦ 
ᑐᕌᒐᖏᓐᓂᒃ ᐊᒻᒪᓗ ᐃᓱᒫᓗᒋᓗᐊᕈᓐᓃᕐᓗᒋᑦ ᒥᑭᔫᑎᕈᓗᓐᓂᒃ ᑎᑎᕋᖅᓯᒪᔪᑦ ᒪᓕᑦᑕᐅᒋᐊᓖᑦ. 
 

ᐅᖃᓚᐅᖅᑐᖓ ᓯᕗᓪᓕᖅᐹᖅᓯᐅᒻᒥ ᐅᓂᑳᓕᐊᓐᓂ ᐊᓪᓚᐃᑦ ᐊᖏᕈᑎᓕᐅᕐᓂᖅ ᐊᒻᒪᓗ ᐊᖏᕈᑎᓂᒃ ᐊᑐᓕᖅᑎᑦᓯᓂᖅ 
ᐊᔾᔨᒌᙱᑦᑑᒻᒪᑎᒃ ᑭᓯᐊᓂ ᐅᖓᓯᒌᑦᑐᑎᐅᙱᑦᑑᒃ ᐃᓱᒪᒋᔭᐅᓂᖏᒃ.30 ᐃᓱᒪᒻᒥᔪᖓ ᐊᑐᓕᖅᑎᑦᓯᕙᓪᓕᐊᓂᕐᒧᑦ 
ᐊᑐᐊᖅᑕᐅᕙᑦᑐᑦ ᐱᓕᕆᐊᖑᒋᐊᓖᑦ ᐊᑕᖏᖅᑕᐅᓗᑎᒃ ᐃᓱᒪᒋᔭᖃᕐᓗᑎᒃ ᐱᓕᕆᐊᖃᖅᐸᓪᓕᐊᓂᕐᒧᑦ ᐱᔾᔪᑎᖏᓐᓂᒃ 
ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᑦ. 
 

ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎ ᐃᓗᓕᖃᖅᑐᖅ ᓇᓗᓇᐃᔭᖅᓯᒪᔪᓂᒃ ᒪᓕᑦᑕᐅᒋᐊᓕᓐᓂᒃ ᐊᐅᓚᑦᓯᓂᕐᒧᑦ 
ᓄᓇᓂᒃ ᐊᒻᒪᓗ ᓄᓇᒦᙶᖅᑐᓂᒃ ᓄᓇᕗᒻᒥ. ᑭᓯᐊᓂ ᐊᔾᔨᐅᙱᒍᑎᖓ ᐃᓚᒋᓕᐅᔾᔨᓯᒪᓂᖓᓄᑦ ᓱᓕᓂᐊᕐᓂᕋᕈᑎᒥᒃ 

                                                 
30 “ᐊᖏᖃᑎᒌᒍᑎᑎᒍᑦ” ᐱᔾᔪᑎᖃᖅᑐᒍᑦ ᐊᓪᓚᓂᒃ ᑲᓇᑕᒥᐅᓂᒃ. ᓄᑖᖑᓂᖅᓴᐃᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑏᑦ, ᐱᒋᐊᕈᑎᒋᔭᐅᓪᓗᑎᒃ ᔭᐃᒻᔅ 
ᐸᐃᒥ ᐊᒻᒪᓗ ᓄᓇᕕᒻᒥ ᐊᖏᖃᑎᒌᒍᑎᖓᑦ 1975-ᒥ, ᑕᒻᒪᖏᑦᑐᑎᒃ ᓇᓗᓇᐃᖅᑕᐅᓯᒪᔪᑦ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑏᑦ ᑐᙵᕕᕐᔪᐊᑉ 
ᐱᖁᔭᕐᔪᐊᖓᓂ, 1982 ᐊᒻᒪᓗ 1985. ᑕᒻᒪᙱᖅᑰᖅᑐᖅ ᓇᓗᓇᐃᖅᐸᓪᓗᒋᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑏᑦ ᓄᓇᑖᖅᓯᒪᓂᕐᒧᑦ 
ᐊᖏᖃᑎᒌᒍᑎᐅᓂᖏᓐᓂᒃ ᓇᓗᓇᐃᖅᑕᐅᓯᒪᖁᓪᓗᒋᑦ ᐊᖏᕈᑎᑐᖃᖏᓐᓂᒃ ᐊᓪᓚᐃᑦ. ᐱᔾᔪᑎᒃᑲ "ᐊᓪᓚᐃᑦ ᐊᖏᕈᑎᖏᑦ" ᐅᓂᒃᑳᓕᐊᓐᓂ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑕᐃᒎᓯᐅᒐᔪᒻᒪᑕ ᒪᓕᒐᓕᕆᓂᖅᑎᒍᑦ, ᐊᒻᒪᓗ ᑕᐃᒎᓯᐅᓂᖓ ᐱᖃᓯᐅᔾᔨᔪᖅ ᑐᑭᖃᖅᑐᓂᓗ ᓄᓇᑖᖅᓯᒪᓂᕐᒧᑦ 
ᐊᖏᖃᑎᒌᒍᑏᓂᒃ. 

ᓴᖅᑭᖅᓯᒐᔭᕐᓂᕐᒧᑦ ᒐᕙᒪᐅᔪᓂᒃ ᓄᓇᕗᒻᒥ, ᒐᕙᒪᐅᔪᓂᒃ ᑭᒡᒐᖅᑐᐃᓂᐊᖅᑐᓂᒃ ᐃᓄᖁᑎᖏᓐᓂᒃ ᓄᓇᕗᑦ. ᓱᓕᔪᖅ 
ᑕᒪᓐᓇ ᐊᖏᕈᑕᐅᓚᐅᕐᖓᑦ ᐃᓛᒃᑰᖅᑐᖅ 4 ᐃᓚᓕᐅᑎᔭᐅᓯᒪᙱᓐᓂᖓᓂᒃ ᑐᙵᕕᕐᔪᐊᒧᑦ. ᑭᓯᐊᓂ ᐃᓛᒃᑰᖅᑐᖅ 23 
ᐃᓚᓕᐅᑎᔭᐅᓯᒪᔪᖅ ᑐᙵᕕᕐᔪᐊᒧᑦ. ᑕᐃᑲᓃᑦᑑᒐᓗᐊᖅ ᑭᓯᐊᓂ ᓱᓕ ᒪᓕᑦᑕᐅᓯᒪᙱᑦᑐᖅ. ᐅᖃᓕᒪᐃᓐᓇᖅᑐᖅ; 
ᐅᖃᓕᒪᐃᓐᓇᕐᓂᐊᖅᑐᖅ ᒪᓕᑦᑕᐅᓕᓚᐅᙱᓐᓂᖓᓂ. 
 

ᐱᓕᕆᔾᔪᓯᕋ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐊᖏᕈᑎᓂᒃ ᑐᙵᕕᓕᒃ ᐱᖓᓲᓕᖓᔪᓂᒃ ᐃᓱᒪᑦᓴᖅᓯᐅᕈᑎᓂᒃ: 
ᖃᓄᐃᓕᖓᓕᕐᓂᖓ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎ ᑐᙵᕕᕐᔪᐊᑎᒍᑦ ᑎᑎᕋᖅᓯᒪᔫᑎᓪᓗᒋᑦ; ᑐᑭᖓ 
ᓱᓕᓂᐊᕐᓂᕋᐅᑎᒋᓯᒪᔭᒥᓂᒃ ᐱᓕᕆᐊᖃᕆᐊᖃᕐᓂᖏᑦ ᒐᕙᒪᑐᖃᒃᑯᑦ ᖃᐅᔨᒪᔭᐅᒋᐊᖃᕐᖓᑕ ᐱᓕᕆᐊᓕᒫᖏᓐᓄᑦ 
ᐃᓄᓐᓄᑦ, ᐃᓚᒋᓕᐅᑎᓪᓗᒍ ᑕᒪᓐᓇ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐊᑐᐊᖅᑕᐅᒋᐊᓕᒃ;   31 ᐊᒻᒪᓗ ᒪᓕᑦᑕᐅᒋᐊᓖᑦ 
ᐋᖅᑭᑦᓱᖅᑕᐅᓯᒪᔪᑦ ᐊᖏᕈᑎᐅᑉ ᐃᓗᐊᓂ. ᐱᔾᔪᑎᖃᕐᒥᔪᖅ ᖃᐅᔨᓯᒪᔭᓐᓂᒃ (ᐊᒻᒪᓗ ᐅᐱᓐᓇᕋᓂ 
ᐊᖏᕈᑎᖃᖅᓯᒪᔪᐃᓐᓇᐅᓂᖏᓐᓄᑦ ᐃᓚᐅᖃᑕᐅᕙᓚᐅᖅᑐᑦ ᐅᖃᖃᑎᒌᖃᑦᑕᑎᓪᓗᑕ) ᓄᑖᒥᒃ ᐱᓕᕆᔾᔪᓯᕐᒥᒃ 
ᓴᖅᑭᖅᑐᖃᕆᐊᓕᒃ ᐱᓕᕆᔾᔪᓯᑐᖃᖓᑦ ᐊᐅᓚᓂᖃᑦᓯᐊᖅᓯᒪᙱᓗᐊᕐᖓᑦ ᑭᒃᑯᓕᒫᑦ ᓈᒻᒪᒋᔭᖏᓐᓄᑦ. 
 

ᓱᓕᔪᖅᓴᖅᑐᖓ ᐱᓕᕆᔾᔪᓯᐅᔪᓐᓇᖅᑐᑑᓂᖓᓂᒃ ᐃᓛᒃᑰᖅᑐᖅ 23-ᒧᑦ ᒪᓕᑦᑕᐅᓗᑎᒃ ᓱᓕᓂᐊᕐᓂᕋᐅᑎᖏᓐᓂᒃ 
ᐱᓕᕆᐊᖃᕆᐊᖃᕐᓂᖏᓐᓄᑦ ᒐᕙᒪᑐᖃᒃᑯᑦ ᕿᒥᕐᕈᓗᑎᒃ ᓯᓚᑖᓄᑦ ᓇᓗᓇᐃᔭᖅᓯᒪᔪᑦ ᒪᓕᑦᑕᐅᒋᐊᓖᑦ ᐃᓛᒃᑰᖅᑐᖅ 
23-ᒥ. ᖄᒃᑲᓐᓂᖓᒍᑦ, ᑕᒪᓐᓇ ᐱᓕᕆᔾᔪᓯᖅ ᑲᔪᓯᑦᓯᐊᕈᑕᐅᒍᓐᓇᖅᑐᑑᖅᑰᖅᑐᖅ. 
 

ᑐᑭᒧᐊᕐᓂᖃᓗᐊᙱᒻᒪᑦ ᐊᖏᔪᒻᒪᕆᐊᓗᒻᒧᑦ ᐱᔭᑦᓴᐅᔪᓄᑦ ᓴᖅᑭᖅᓯᕙᓪᓕᐊᓂᕐᒧᑦ ᑲᓇᑕᒥᒃ ᐊᐃᕙᐅᑎᖃᕐᓂᐊᕈᑎᒃ 
ᑐᑭᖏᓐᓂᒃ ᐅᖃᐅᓯᖅᑕᖏᑕ ᓈᒻᒪᓚᐅᖅᓯᒪᙱᑦᑐᓂᒃ ᐱᔾᔪᑕᐅᔪᒧᑦ. ᐱᓕᕆᒋᐊᖅᑐᖅᓯᒪᙱᑦᑐᖓ ᒪᓂᖅᑲᑦᓴᐃᓂᕐᒧᑦ 
ᑐᑭᖏᓐᓂᒃ ᐅᖃᐅᓯᕐᓂᒃ ᐊᑐᖅᑕᐅᓯᒪᔪᓂᒃ ᐊᑎᓕᐅᖃᑎᒌᑦᓯᒪᔪᓄᑦ ᑐᑭᓯᓇᑦᓯᐊᓕᖅᑎᓪᓗᒍ ᑐᑭᓯᐅᒪᓗᐊᕐᓂᖏᒻᒪᑕ 
ᖃᓄᑎᒋᓪᓚᑦᑖᖅ ᐱᔾᔪᑎᖏᓐᓂᒃ ᑭᓱᓂᒃ ᐱᒋᐊᖃᕐᓂᐊᕐᒪᖔᑕ ᒪᓕᑦᑕᐅᓕᕈᓐᓇᖁᓪᓗᒍ ᐊᖏᕈᑕᐅᓯᒪᔪᖅ ᑐᕌᒐᖓᑦ 
ᐃᓛᒃᑰᖅᑐᖅ 23. 
 

ᑐᑭᓯᓇᖅᓯᔪᖅ ᑐᕌᒐᖓᑦ ᐃᓛᒃᑰᖅᑐᖅ 23 ᑎᑭᐅᑎᔭᐅᒍᓐᓇᔾᔮᖏᒻᒪᑦ ᑐᕌᒐᖅᑎᒍᑦ 'ᐊᒥᒐᕐᓂᖏᓐᓄᑦ' 
ᐱᓕᕆᐊᖃᖔᕈᑎᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᒐᓱᐊᕐᓂᖏᓐᓄᑦ. ᒐᕙᒪᒃᑯᓐᓂ ᐃᖅᑲᓇᐃᔭᕐᕕᐅᔪᑦ, ᐃᒪᓐᓇ, 
ᐃᖅᑲᓇᐃᔭᖅᑎᑖᕈᓐᓇᖅᓯᓯᒪᔪᑦ ᐊᑐᐃᓐᓇᐅᔪᓕᒫᓂᒃ ᐱᔪᓐᓇᕐᓂᖃᖅᑐᓂᒃ ᐃᓄᓐᓂᒃ ᐊᒻᒪᓗ ᖃᑦᓯᐅᓂᖏᑦ ᑕᑯᓪᓗᒋᑦ 
ᑎᑭᐅᑎᓂᐅᓴᙱᑕᕗᑦ ᑐᕌᒐᕆᔭᐅᔪᑦ. ᐱᓕᕆᐊᖃᖔᓕᕋᓱᐊᙱᑉᐸᑕ ᐊᒥᓱᕐᖑᕆᐊᖅᓯᕙᓪᓕᐊᓂᕐᒧᑦ ᐊᑐᐃᓐᓇᐅᔪᓂᒃ 
ᐱᔪᓐᓇᕐᓂᖃᖅᑐᓂᒃ ᐃᓄᓐᓂᒃ, ᑐᕌᒐᖓᑦ ᐃᓛᒃᑰᖅᑐᖅ 23 ᐊᙳᑎᒐᑦᓴᐅᔾᔮᖏᑦᑐᖅ. 
 

                                                 
31ᓯᕗᓪᓕᖅᐹᖅᓯᐅᒻᒥᒃ ᐅᓂᒃᑳᓕᐅᓚᐅᕋᒪᓂᒃ, ᐊᓯᒃᑲᓐᓂᖓᓂᒃ ᐃᓱᒪᓕᐅᕈᑎᖃᓚᐅᖅᑐᑦ ᐃᖅᑲᖅᑐᐃᕕᕐᔪᐊᒃᑯᑦ ᖁᑦᑎᓂᖅᐹᑦ ᑲᓇᑕᒥ 
ᓇᓗᓇᐃᖅᓯᒋᐊᒃᑲᓐᓂᖅᑐᑎᒃ ᑖᑦᓱᒥᖓ. ᒥᑭᓲ ᑯᕇ ᐊᓪᓚᐃᑦ ᐊᑭᕋᓖᑦ ᑲᓇᑕᒥᒃ 2005, ᐃᖅᑲᖅᑐᐃᔨᕐᔪᐊᖅ ᐱᓂ, ᑎᑎᕋᕈᔾᔨᓪᓗᓂ 9-ᓕᒫᓂᒃ 
ᐃᖅᑲᖅᑐᐃᔨᕐᔪᐊᓂᒃ, ᓇᓗᓇᐃᖅᓯᓚᐅᖅᑐᑦ ᐊᑎᓕᐅᖅᑕᐅᓯᒪᓂᖓᓂᒃ ᐊᖏᖃᑎᒌᒍᑎᑐᖃᖅ ᐱᒋᐊᕈᑕᐅᓯᒪᓂᖓᓂᒃ 
ᐱᕙᓪᓕᐊᒍᑕᐅᖏᓐᓇᓂᕐᐊᕐᑐᓂᒃ, ᖁᐊᖅᑎᑕᐅᓯᒪᙱᑦᑐᑦ ᑭᖑᓂᑦᑎᓐᓂ ᐊᓯᔾᔨᖅᑕᖏᑦᑐᓂᒃ ᒪᓕᒋᐊᓕᑦᑕᖃᕐᓗᑎᒃ. ᐱᓂ ᑎᑎᕋᓚᐅᖅᑐᖅ 27-ᖓᓂ: 
 ᐃᓘᓐᓇᑎᒃ ᐊᑎᓕᐅᖃᑎᒌᑦᓯᒪᔪᑦ 1899-ᒥ ᓂᕆᐅᓚᐅᙱᒃᑲᓗᐊᖅᑎᓪᓗᒋᑦ ᐊᖏᕈᑎ 8 ᐃᓕᓴᕆᔭᐅᓯᒪᓗᓂ ᐱᔭᕇᖅᓯᒪᓗᓂ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᐅᓂᖓᓂᒃ. ᐊᖏᕈᑎ 8 ᓴᖅᑭᕈᑕᐅᓚᐅᖅᑐᖅ ᓯᕗᒧᒋᐊᕈᑎᖃᕐᓂᕐᒧᑦ 
ᐊᓯᔾᔨᖅᐸᓪᓕᐊᓂᐅᓂᐊᓕᖅᑐᓄᑦ. 

ᑎᑎᕋᒃᑲᓐᓂᓚᐅᕐᒥᔪᖅ 33-ᒥ: 
ᑕᒪᒃᑮᒃ ᑭᖑᓂᑦᑎᓐᓂ ᖃᓄᐃᓕᐅᕐᓂᐅᓯᒪᔪᑦ ᐊᒻᒪᓗ ᓴᖅᑭᕐᓂᐅᓴᑐᐃᓐᓇᕐᓂᐊᓚᐅᖅᑐᑦ ᐊᐳᖅᑕᕈᑎᖃᕐᓂᖏᑦ ᐱᔾᔪᑎᖃᖅᑐᑎᒃ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐊᖏᕈᑎᒥᒃ ᓴᖅᑭᖅᓯᒍᑕᐅᒋᐊᓕᒃ "ᐱᓕᕆᔾᔪᓯᐅᓂᐊᖅᑐᓂᒃ ᐊᑐᐊᒐᕐᓂᒃ" ᓄᓇᐃᑦ ᓄᑦᑎᖅᑕᐅᒍᓐᓇᕐᓗᑎᒃ 
ᓇᓗᓇᐃᖅᑕᐅᓯᒪᓂᖏᑦ ᐊᓯᖏᓐᓄᑦ (ᐊᓪᓚᐃᑦ ᐱᔪᓐᓇᐅᑎᑖᕐᓗᑎᒃ ᐊᖑᓇᓱᒍᓐᓇᓂᕐᒧᑦ, ᐃᖃᓗᒐᓱᒍᓐᓇᓂᕐᒧᑦ ᐊᒻᒪᓗ 
ᒥᑭᒋᐊᕐᓂᐊᕈᓐᓇᓂᕐᒧᑦ) ᐊᓯᖏᓐᓄᑦ ᓇᓗᓇᐃᖅᑕᐅᒍᑎᓄᑦ (ᐱᔪᓐᓇᐅᑎᖃᕈᓐᓃᕐᓗᑎᒃ). ᐃᓗᓕᖏᑦ ᐊᑐᐊᖅᑕᐅᓂᐊᖅᑐᑦ 
ᒪᓕᑦᑕᐅᓂᐊᖅᑐᑦ ᐱᔭᑦᓴᖃᖅᑎᐅᓂᖏᓐᓄᑦ ᒐᕙᒪᑐᖃᒃᑯᑦ ᓱᓕᑦᓯᐊᕐᓗᑎᒃ ᐱᓕᕆᐊᖃᕐᓗᑎᒃ. 

ᐅᖃᐅᓯᖃᕆᐊᒃᑲᓐᓂᓚᐅᖅᑐᖅ ᐃᖅᑲᖅᑐᐃᕕᕐᔪᐊᑉ ᐃᓱᒪᖏᓐᓂᒃ ᓱᓕᓂᐊᕐᓂᕋᐅᑎᖏᓐᓂᒃ ᐱᓕᕆᐊᖃᕆᐊᖃᕐᓂᖏᓐᓂᒃ ᒐᕙᒪᑐᖃᒃᑯᑦ 
ᐱᔾᔪᑎᒋᓪᓗᒍ ᐊᓪᓚᐃᑦ ᐊᖏᕈᑎᖓᑦ ᑎᑎᕋᖅᓯᒪᔪᖅ 51: 

ᓱᓕᓂᐊᕐᓂᕋᐅᑎᒥᓂᖏᓐᓂᒃ ᐱᓕᕆᐊᖃᕆᐊᖃᕐᓂᖏᑦ ᒐᕙᒪᑐᖃᒃᑯᑦ ᐃᒻᒥᒃᑯᑦ ᑐᙵᕕᖓᑎᒍᑦ ᐱᓕᕆᐊᖑᒋᐊᓕᒃ ᐊᐅᓚᑦᓯᓂᕐᒧᑦ 
ᐊᓪᓚᐃᑦ ᐊᖏᕈᑎᖏᓐᓂᒃ ᑐᑭᓕᐅᕆᖃᑦᑕᓂᕐᒧᑦ ᐊᒻᒪᓗ ᐊᑐᓕᖅᑎᑦᓯᖃᑦᑕᓂᕐᒧᑦ... 

ᐊᒻᒪᓗ ᑎᑎᕋᖅᓯᒪᔪᖅ 57:  
...ᓱᓕᓂᐊᕐᓂᕋᐅᑎᒥᓂᖏᓐᓂᒃ ᐱᓕᕆᐊᖃᕆᐊᖃᕐᓂᖏᑦ ᒐᕙᒪᑐᖃᒃᑯᑦ ᐃᓚᒋᓕᐅᔾᔭᐅᓯᒪᔪᑦ ᐃᓘᓐᓇᖏᓐᓂ ᐊᓪᓚᐃᑦ ᐊᖏᕈᑎᖏᓐᓂ 
ᐊᒻᒪᓗ ᐱᓕᕆᐊᖑᒋᐊᖃᕐᓂᖏᓐᓄᑦ ᐃᓘᓐᓇᑦᓯᐊᑎᒃ ᐊᓪᓚᐃᑦ ᐊᖏᕈᑎᓐᓂ ᒪᓕᒋᐊᖃᓕᖅᑕᐅᓯᒪᔪᑦ. 

ᑲᓇᑕᒥ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᐅᒪᓂᖓ ᓂᕆᐅᒋᔭᐅᔪᖅ ᓴᓐᓇᕐᕈᑎᖅᑖᕈᑕᐅᒍᓐᓇᕐᓂᖓᓄᑦ ᐃᓄᖁᑎᖏᓐᓄᑦ 
ᐱᔪᓐᓇᕐᓂᐅᔪᓂᒃ, ᐱᓗᐊᖅᑐᒥ ᐅᖃᐅᓯᓕᕆᓂᕐᒧᑦ ᐱᔪᓐᓇᕐᓂᐅᔪᓂᒃ, ᐱᔪᓐᓇᕐᓂᐅᒋᐊᖃᕋᔪᑦᑐᓂᒃ ᑮᓇᐅᔾᔭᑦᓴᓗᑎᒃ 
ᐃᖅᑲᓇᐃᖅᔮᖅᑖᕈᓐᓇᖅᓯᓗᑎᒃ. ᐃᖅᑲᓇᐃᔭᖅᑐᓕᕆᓂᖅ ᐅᖃᐅᓯᐅᒍᓐᓇᖏᑦᑐᖅ ᑭᓯᐊᓂ ᐃᓕᓐᓂᐊᖅᑐᓕᕆᓂᖅ 
ᐅᖃᐅᓯᖃᓯᐅᑎᓗᓂ. 
 

ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᓂ ᓇᓗᓇᐃᖅᓯᓯᒪᙱᑦᓯᐊᖅᑐᑦ ᐱᐅᓯᕚᓪᓕᖅᓯᒋᐊᖃᕐᓂᕐᒧᑦ 
ᒥᑭᔫᑕᐅᓂᖅᓴᓂ ᐊᒻᒪᓗ ᐊᖏᔫᑕᐅᓂᖅᓴᓂ ᐃᓕᓐᓂᐊᖅᑐᓕᕆᓂᕐᒧᑦ ᐃᓄᓐᓄᑦ ᐅᕝᕙᓗ ᐱᔭᕇᖅᑕᐅᖃᑦᑕᕆᐊᖃᕐᑐᓂ 
ᐃᓕᓐᓂᐊᕐᕕᓐᓂ. ᐃᓛᒃᑰᖅᑑᖅ 23 ᓇᓗᓇᐃᖅᓯᓯᒪᙱᒻᒥᔪᖅ ᐅᖃᐅᓯᓕᕆᓂᕐᒧᑦ (ᑭᓯᐊᓂ 
ᐃᓕᓐᓂᐊᖅᑎᑦᓯᒋᐊᖃᕐᓂᕐᒧᑦ ᐃᓄᒃᑎᑐᑦ ᐃᓚᒋᔭᐅᖃᑕᐅᓗᓂ ᐃᖅᑲᓇᐃᔭᕆᐅᖅᓴᖅᑐᓄᑦ ᐱᓕᒻᒪᑦᓴᒍᑕᐅᒋᐊᖃᕐᓂᖓ 
ᐃᓄᓐᓄᑦ) ᐊᒻᒪᓗ ᓇᓗᓇᐃᖅᓯᓯᒪᙱᑦᑐᑦ ᐃᓄᒃᑎᑐᑦ ᐅᖃᐅᓯᐅᒐᔭᕆᐊᖓ ᐃᖅᑲᓇᐃᔭᕐᕕᓐᓂ ᐊᒻᒪᓗ 
ᐅᖃᐅᓯᐅᒐᔭᕆᖓᑕ ᓄᓇᕗᒻᒥᐅᑦ ᐱᔪᓐᓇᐅᑎᒋᓗᓂᐅᒃ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓄᑦ. ᑭᓯᐊᓂ 
ᑎᑭᐅᑎᒍᓐᓇᖅᓯᓂᐊᕈᑦᑎᒍ ᑐᕌᒐᖏᑦ ᐃᓛᒃᑰᖅᑐᖅ 23-ᒥ, ᑕᒪᒃᑮᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᐊᑦᑐᐊᓂᖃᕋᔭᖅᑑᒃ. 
 

ᓇᓗᓇᐃᕋᓱᑦᑕᕋ ᐃᓛᒃᑰᖅᑐᖅ 23.3, 23.4 ᐊᒻᒪᓗ 23.5 ᐱᓕᕆᐊᖑᒋᐊᖃᙱᑦᑐᑦ ᐊᑕᖏᖅᑐᑎᒃ ᑲᓇᑕᐅᑉ 
ᐱᓕᕆᐊᑦᓴᕆᒻᒪᒋᑦ ᑕᐃᒫᑦᓴᐃᓐᓇᖅ ᐱᓕᕆᐊᑦᓴᑑᙱᒻᒪᑕ ᐃᓄᓐᓄᑦ. ᐱᓕᕆᐊᖑᒃᑲᓐᓂᕆᐊᓕᒃ, ᐃᓘᓐᓇᑎᒃ 
ᐊᖏᖃᑎᒌᑦᓯᒪᔪᑦ, ᐊᒻᒪᓗ ᐊᑎᓕᐅᖃᑎᒌᑦᓯᒪᔪᓄᑦ ᐱᓕᕆᐊᖑᔾᔮᖏᑉᐸᑕ, ᑭᓇᒃᑯᑦ ᐱᓕᕆᐊᖑᒐᔭᕐᖓᑕ? 
 

1993-ᒥ ᓴᖅᑭᕈᑕᐅᓂᐊᖅᑐᑦ ᐃᓛᒃᑰᖅᑐᖅ 23-ᒧᑦ ᐊᒻᒪᓗ ᖃᓄᑎᒋ ᐱᓕᕆᔾᔪᑕᐅᒋᐊᖃᕋᔭᖅᑐᑦ 
ᐊᑐᓕᖅᑎᑕᐅᒐᓱᐊᕐᓗᑎᒃ ᑐᕌᒐᖏᑦ ᖃᐅᔨᒪᔭᐅᓚᐅᖅᓯᒪᙱᑦᑐᑦ. ᑭᓯᐊᓂᓕ ᖃᐅᔨᒪᓇᓚᐅᖅᑐᖅ 
ᐊᑎᓕᐅᖃᑎᒌᑦᓯᒪᔪᓕᒫᓄᑦ ᑕᐃᑦᓱᒪᓂ ᐱᒻᒪᕆᐅᓂᖏᑦ ᑐᕌᒐᐅᔪᑦ ᖃᑦᓯᐅᓂᖏᑦ ᐃᓄᐃᑦ ᒪᓕᑦᑕᐅᓗᑎᒃ 
ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᑦ. 
 

ᑲᓇᑕ ᑐᑭᓯᐅᒪᑦᓯᐊᖏᓐᓇᖅᓯᒪᔪᑦ ᐃᓱᒫᓘᑕᐅᔪᑦ ᐊᖏᔫᑕᐅᓂᖅᓴᐃᑦ ᐃᖅᑲᓇᐃᔭᖅᑎᓂᒃ ᖃᐅᔨᓴᕈᑎᐅᓯᒪᔪᑎᒍᑦ, 
ᐃᓄᐃᑦ ᐃᖅᑲᓇᐃᔭᖅᑎᑕᐅᒐᓱᐊᕐᓂᖏᓐᓄᑦ ᐸᕐᓇᐅᑎᑦ ᐊᒻᒪᓗ ᐃᖅᑲᓇᐃᔭᕆᐅᖅᓴᖅᑎᑦᓯᓂᕐᒧᑦ ᐸᕐᓇᐅᑎᑦ 
ᑲᒪᒋᔭᐅᒋᐊᖃᕋᔭᕐᓂᖏᓐᓂᒃ ᑎᑭᐅᑎᔭᐅᒍᓐᓇᖅᓯᓗᑎᒃ ᑐᕌᒐᖏᑦ ᐃᓛᒃᑰᖅᑐᖅ 23-ᒥ. ᒪᐃ 28, 2003 ᐊᓚᐃᓐ 
ᔫᓕᑯ, ᒥᓂᔅᑕᐅᑉ ᑐᒡᓕᐊ ᐃᓄᓕᕆᔨᑐᖃᒃᑯᓐᓄᑦ, ᑎᑎᕋᓚᐅᖅᑐᓯᒪᔪᖅ ᓄᓇᕗᑦ ᑐᙵᕕᒃᑯᓐᓄᑦ ᐱᔾᔪᑎᖃᖅᑐᓂ, 
ᐊᓯᖏᓐᓂᓪᓗ, ᐃᓛᒃᑰᖅᑐᖅ 23-ᒥᒃ. ᑐᒃᓯᕋᐅᑎᓕᐅᓚᐅᖅᓯᒪᔪᖅ ᐃᒪᓐᓇ: 
 

ᐃᓛᒃᑰᖅᑐᖅ 23 - ᐊᑎᓕᐅᖃᑎᒌᑦᓯᒪᔪᑦ ᐱᓕᕆᐊᖃᕋᔭᖅᑐᑦ ᒪᕐᕉᓕᖓᔫᓐᓂᒃ ᐱᓕᕆᔾᔪᓰᓐᓂᒃ: 1) 
ᐊᖏᖃᑎᒌᒍᑎᒥᒃ ᓇᓗᓇᐃᔭᖅᓯᒪᔪᓂᒃ ᐊᖏᕈᑕᐅᓯᒪᔪᓂᒃ (ᐃᓚᒋᓕᐅᑎᓪᓗᒋᑦ ᓇᓗᓇᐃᔭᖅᓯᒪᔪᑦ 
ᑮᓇᐅᔭᓕᕆᓂᕐᒧᑦ ᐊᖏᕈᑎᐅᓯᒪᔪᓂᒃ) ᑲᓇᑕᒥᒃ, ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᓂᒃ 
ᖃᐅᔨᓴᕈᑎᒥᓃᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᑦ, ᐃᖅᑲᓇᐃᔭᕆᐅᖅᓴᔪᓄᑦ ᐱᓕᒻᒪᑦᓴᒍᑎᑦ 
ᐊᒻᒪᓗ ᐃᑲᔪᕈᑎᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓛᒃᑰᖅᑐᖅ 23-ᒥ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ 
ᐊᖏᕈᑎᓂ; ᐊᒻᒪᓗ 2) ᐊᖏᖃᑎᒌᒍᑎᖃᕐᓗᑎᒃ ᓴᖅᑭᖅᓯᓂᕐᒧᑦ ᐊᑐᐊᒐᐅᕙᓐᓂᐊᖅᑐᓂᒃ ᐊᒻᒪᓗ 
ᐸᕐᓇᐅᑎᓂᒃ ᑲᓇᑕᒧᑦ, (ᓄᓇᕗᑦ ᒐᕙᒪᒃᑯᑦ) ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑲᑐᔾᔨᖃᑎᒌᓪᓗᑎᒃ 
ᑲᒪᒋᔭᖃᕈᓐᓇᖁᓪᓗᒋᑦ ᐊᖏᔫᑕᐅᓂᖅᓴᓂᒃ ᐃᓱᒫᓘᑕᐅᓯᒪᔪᓂᒃ ᐃᓕᓐᓂᐊᖅᓯᒪᒋᐊᖃᕐᓂᖏᓐᓄᑦ, 
ᐅᖃᐅᓯᖃᕆᐊᖃᕐᓂᖏᑦ ᐃᖅᑲᓇᐃᔭᕈᓐᓇᖅᑲᑕ ᐊᒻᒪᓗ ᐃᓅᓯᓕᕆᓂᕐᒧᑦ ᐃᓱᒫᓘᑎᐅᔪᓂᒃ 
ᐊᑦᑐᐃᓂᖃᖅᑐᐃᓐᓇᐅᓯᒪᒻᒪᑕ ᐊᑐᐃᓐᓇᐅᒍᓐᓇᕐᓂᖏᓐᓄᑦ ᐊᒻᒪᓗ ᐱᔪᓐᓇᕐᓂᖃᕈᓐᓇᕐᓂᖏᓐᓄᑦ 
ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᕈᓐᓇᓂᕐᒧᑦ. (ᐱᓗᐊᙳᐊᖅᑐᑦ ᐃᓚᔭᐅᓯᒪᔪᑦ) 
 

ᔫᓕᑯ ᐊᒡᒍᖅᑐᐃᓚᐅᖅᑐᖅ ᐃᓱᒪᒋᔭᒥᓂᒃ ᑭᓲᒻᒪᖔᑕ ᑲᓇᑕᐅᑉ ᐱᓕᕆᐊᑦᓴᓪᓚᑦᑖᖏᑦ ᐃᓛᒃᑰᖅᑐᖅ 23-ᒧᑦ 
"ᐊᖏᔫᑕᐅᓂᖅᓴᓂᒃ ᐃᓱᒫᓘᑕᐅᓯᒪᔪᓂᒃ ᐃᓕᓐᓂᐊᖅᓯᒪᒋᐊᖃᕐᓂᖏᓐᓄᑦ, ᐅᖃᐅᓯᖃᕆᐊᖃᕐᓂᖏᑦ 
ᐃᖅᑲᓇᐃᔭᕈᓐᓇᖅᑲᑕ ᐊᒻᒪᓗ ᐃᓅᓯᓕᕆᓂᕐᒧᑦ ᐃᓱᒫᓘᑎᐅᔪᓂᒃ ᐊᑦᑐᐃᓂᖃᖅᑐᐃᓐᓇᐅᓯᒪᒻᒪᑕ 
ᐊᑐᐃᓐᓇᐅᒍᓐᓇᕐᓂᖏᓐᓄᑦ ᐊᒻᒪᓗ ᐱᔪᓐᓇᕐᓂᖃᕈᓐᓇᕐᓂᖏᓐᓄᑦ ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᕈᓐᓇᓂᕐᒧᑦ." 
ᓇᓗᓇᐃᖅᓯᒍᒪᓗᐊᙱᑦᑐᖓ ᒪᓕᒐᖅᑎᒍᑦ ᐱᒻᒪᕆᐅᔾᔪᑎᖃᕐᓂᖏᓐᓂᒃ ᔫᓕᑯ ᑎᑎᖅᑲᖓᓂ; 
ᓇᓗᓇᐃᖅᓯᒍᑎᑐᐃᓐᓇᐅᒻᒪᑦ ᐊᑎᓕᐅᖃᑎᒌᑦᓯᒪᔪᓕᒫᑦ ᖃᐅᔨᒪᑦᓯᐊᕐᖓᑕ ᓇᓗᓇᕈᓐᓃᕐᖓᑦ: ᑎᑭᐅᑎᓇᓱᐊᕐᓂᖅ 

ᑐᕌᒐᖏᓐᓄᑦ ᖃᑦᓯᐅᓂᖏᑦ ᒪᓕᑦᑐᒋᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᖃᑦᑕᕆᐊᖃᕐᓂᖏᑦ ᑲᒪᔾᔪᑕᐅᓯᓐᓈᕆᐊᖃᕐᖓᑕ 
"ᐊᖏᔫᑕᐅᓂᖅᓴᓂᒃ ᐃᓱᒫᓘᑕᐅᔪᓂᒃ" ᓯᓚᑖᓃᑦᑐᓂᒃ ᓇᓗᓇᐃᖅᑕᐅᓯᒪᔪᑦ ᖃᓄᐃᓕᐅᕈᑎᐅᒋᐊᖃᖅᓯᒪᔪᑦ 
ᐊᖏᕈᑎᑎᒍᑦ. 
 

ᑕᕝᕙ ᑕᒫᓃᓕᖅᑐᒍᑦ ᐅᓪᓗᒥ. ᓄᓇᑖᕈᑎᐅᓯᒪᔪᑦ ᐊᑐᓕᖅᑎᑕᐅᕙᓪᓕᐊᓂᖏᑦ ᓄᓇᕗᒻᒥ ᐱᑕᖃᙱᑦᑐᓂᒃ 
ᕿᓂᕈᑎᑐᐃᓐᓇᐅᑉᐸᑕ ᕿᒪᐅᒪᑦᓯᒍᓐᓇᓂᕐᒧᑦ ᐱᓕᕆᐊᑦᓴᕆᔭᐅᔪᓂᒃ, "ᐊᖏᔫᑕᐅᓂᖅᓴᐅᔪᑦ ᐃᓱᒫᓘᑕᐅᔪᑦ" 
ᑲᒪᒋᔭᐅᒋᐊᓖᑦ, ᓄᓇᕗᒻᒥᑑᙱᑦᑐᖅ, ᑭᓯᐊᓂᑦᑕᐅᖅ ᑲᓇᑕᒧᑦ. ᒪᓕᑦᑕᐅᒋᐊᖃᖅᑐᑎᒃ ᑭᓯᐊᓂ ᓴᖅᑭᖅᑕᐅᓯᒪᔪᑦ 
ᐃᓛᒃᑰᖅᑐᖅ 23-ᒥ, ᓯᓚᑐᔪᓂᒃ ᐅᖃᖃᑎᒌᒍᑕᐅᒍᓐᓇᕋᔭᙱᒻᒪᑕ ᑐᕌᒐᖏᑦ ᐃᓛᒃᑰᑦᑐᖅ 23 
ᐅᖃᐅᓯᐅᖃᑦᑕᖏᓪᓗᑎᒃ.32 ᑲᒪᒋᓗᒋᑦ ᑭᓯᐊᓂ "ᐊᖏᔫᑕᐅᓂᖅᓴᐅᔪᑦ ᐃᓱᒫᓘᑕᐅᔪᑦ" ᐃᓅᓕᓯᒪᒍᓐᓇᖅᑕᕗᑦ 
ᐃᓛᒃᑰᖅᑐᖅ 23. 
 

ᐊᑐᓕᖁᔨᔾᔪᑎᓕᐅᕐᓂᐊᖅᑐᖓ ᐊᓯᐊᒎᕐᕕᖃᙱᒻᒪᑦ ᒪᓕᑦᑕᐅᒍᓐᓇᕐᓯᓂᐊᕐᓂᖏᑦ ᑐᕌᒐᐃᑦ ᐃᓛᒃᑰᖅᑐᖅ 23-ᒥ  
ᐊᑐᓕᖅᑎᑕᐅᓗᑎᒃ ᓇᓗᓇᐃᔭᖅᓯᒪᔪᓂᒃ ᖃᓄᐃᓕᒋᐊᕈᑎᐅᒋᐊᖃᕐᓂᐊᖅᑐᓂᒃ ᒫᓐᓇᒫᒃ ᐊᒥᓱᕐᖑᕆᐊᖅᑕᐅᖁᓪᓗᒋᑦ 
ᐃᓄᐃᑦ ᖃᑦᓯᐅᓂᖏᓐᓂᒃ ᒪᓕᑦᑐᓂᒃ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᐊᒻᒪᓗ, 
ᐊᑯᓂᐅᓂᖅᓴᒧᑦ, ᓴᖅᑭᖅᓯᔪᖃᕐᓗᓂ ᓄᓇᕗᒻᒥ ᐃᓗᐃᑦᑐᒥᒃ ᐱᓕᕆᐊᒥᒃ ᐅᖃᐅᓰᓐᓂᒃ ᒪᕐᕉᓐᓂᒃ 
ᐃᓕᓐᓂᐊᖅᑐᓕᕆᓂᖃᕐᓗᑎᒃ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. 

                                                 
32 ᐊᕐᕌᒎᓯᒪᔪᓂ ᑭᖑᓂᑎᓐᓂ, ᐅᖃᐅᓯᐅᓯᒪᔪᒻᒪᕆᒃ 1992-ᒥ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᓂᕐᒥᒃ. ᑖᒃᑯᐊ ᑎᑎᕋᖅᓯᒪᔪᑦ, 
ᐊᑎᓕᐅᖅᑕᐅᓚᐅᖅᑐᑦ ᑲᓇᑕᒧᑦ, ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓄᑦ ᐋᖅᑭᑦᓱᐃᒍᑕᐅᓚᐅᖅᓯᒪᔪᖅ 'ᑐᙵᕕᖏᓐᓂᒃ 
ᒪᓕᑦᑕᐅᓂᐊᖅᑐᓂᒃ' ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᑎᒥᐅᔪᓂᒃ ᒐᕙᒪᒃᑯᓐᓅᖓᙱᑦᑐᓂᒃ ᐊᒻᒪᓗ ᐊᑭᑦᑐᕆᐊᖃᑦᑕᕋᔭᕐᓂᖏᓐᓂᒃ 
ᑮᓇᐅᔭᖃᖅᑖᖅᑎᑦᓯᖃᑦᑕᕐᓂᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᓄᓇᕗᑦ ᑐᙵᕕᒃᑯᑦ ᐃᓚᐅᖃᑕᐅᓚᐅᕋᓗᐊᖅᑎᓪᓗᒋᑦ ᐊᔩᕈᑕᐅᑎᓪᓗᒋᑦ ᑎᒥᐅᔪᑦ 
ᒐᕙᒪᒃᑯᓐᓅᖓᙱᑦᑐᑦ, "ᐊᑭᑦᑐᕆᐊᖅᓯᖃᑦᑕᕐᓂᕐᒧᑦ" ᐊᔩᕈᑕᐅᓯᒪᔪᑦ ᑭᓯᐊᓂᑐᐊᖅ ᑲᓇᑕᒧᑦ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ; ᓄᓇᕗᑦ 
ᒐᕙᒪᒃᑯᖏᑦ ᐊᐃᑦᑑᓯᐊᑐᐃᓐᓇᖅᓯᒪᔪᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᒃ. 
ᐃᓄᐃᑦ ᐊᑎᓕᐅᖃᑕᐅᓯᒪᙱᑦᑐᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒧᑦ, ᐊᒻᒪᓗ ᐃᓚᒋᔭᐅᖃᑕᐅᙱᑦᑐᖅ ᐋᖅᑭᑦᓱᖅᑕᐅᓯᒪᔪᓂ 
ᒪᓕᑦᑕᐅᒋᐊᖃᖅᑐᓂ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᓂ. ᑕᐃᒪᐃᒻᒪᑦ, ᐃᑲᔪᖅᓯᓂᖃᕈᓐᓇᔾᔮᖏᑦᑐᖅ ᑐᑭᓕᐅᖅᑕᐅᓂᖓᓄᑦ ᐃᓛᒃᑰᖅᑐᖅ 
23. 

IV. ᐅᖃᐅᓰᓐᓂᒃ ᒪᕐᕉᓐᓂᒃ ᐃᓕᓐᓂᐊᕈᑎᖃᕐᓂᖅ 
 

A. ᐱᒻᒪᕆᐅᓂᖓ ᖃᓪᓗᓈᑎᑐᑦ 
 

ᐊᔾᔨᐅᙱᑦᑑᔮᖅᑐᖅ ᐱᒋᐊᕈᑎᖃᕐᓗᓂ ᐃᓱᒪᑦᓴᖅᓯᐅᕈᑎᖃᕐᓂᕐᒧᑦ ᐅᖃᐅᓰᓐᓂᒃ ᒪᕐᕉᓐᓂᒃ ᐃᓕᓐᓂᐊᖅᑐᓕᕆᓂᕐᒥᒃ 
ᐅᖃᐅᓯᖃᖅᑳᕐᓗᓂ ᐃᓕᓐᓂᐊᖅᑐᓕᕆᓂᕐᒥᒃ ᖃᓪᓗᓈᑎᑐᑦ. ᑭᓯᐊᓂ ᑕᐃᒪᐃᒋᐊᖃᕋᒪ, ᑭᓯᐊᓂ, ᑐᑭᓯᐅᒪᓂᐊᕈᒪ 
ᐱᓗᐊᙳᐊᕐᓂᖏᓐᓂᒃ ᓇᓗᓇᐃᖅᓯᓗᖓ ᐱᒻᒪᕆᐅᓂᖏᓐᓂᒃ ᐱᔭᕇᖅᑎᑦᓯᖃᑦᑕᓂᕐᒧᑦ ᐅᖃᐅᓰᓐᓂᒃ ᒪᕐᕉᓐᓂᒃ 
ᐃᓕᓐᓂᐊᖅᓯᒪᔪᓂᒃ ᐃᓕᓐᓂᐊᕐᕕᐊᓗᒻᒥ, ᐱᔪᓐᓇᕐᓂᖏᑦ ᐃᓄᒃᑎᑐᑦ ᐊᑑᑎᖃᖅᑐᑑᙱᒻᒪᑕ. 
 

ᐃᓘᓐᓇᑎᑲᓴᒃ ᐃᖅᑲᓇᐃᔮᑦ ᒐᕙᒪᒃᑯᓐᓂ ᖃᑦᓰᓐᓇᕐᓄᑦ ᐃᓄᓐᓄᑦ ᐱᔪᓐᓇᕐᓂᖃᕈᑕᐅᔪᑦ ᑕᐃᒃᑯᐊ ᐃᖅᑲᓇᐃᔮᑦ 
ᖃᓄᑐᐃᓐᓇᖅ ᓯᓚᑦᑐᓴᕐᕕᒻᒥ ᐅᕝᕙᓗ ᖃᐅᔨᒪᔨᑕᐅᓂᕐᒧᑦ ᐱᔪᓐᓇᕐᓂᖃᕈᑕᐅᒋᐊᓖᑦ. ᓄᓇᕗᑦ ᐃᓄᓕᒃ 
ᖃᓂᒋᔮᓂᑦᑐᓂᒃ 30,000-ᓂᒃ ᑕᕐᓂᓖᑦ, ᐊᖏᓂᖓ ᐊᔾᔨᓴᐃᓐᓇᕈᔪᖓ ᖃᑦᓰᓐᓇᐅᓂᖅᓴᐃᑦ ᕿᑎᐊᓃᑦᑐᑦ 
ᓄᓇᓕᐸᐅᔭᐃᑦ, ᐊᒻᒪᓗ ᓯᐊᕐᒪᖅᑎᖅᓯᒪᐅᖅᑐᑎᒃ 27-ᓂ ᐅᖓᓯᒌᑦᑑᑎᓂ ᓄᓇᓕᓐᓂ. ᐊᑦᓲᕈᑎᖃᒻᒪᕆᑦᑐᑎᒃ 
ᐱᓕᕆᐊᖑᓯᒪᔫᒐᓗᐊᖅ - ᑲᔪᓯᑦᓯᐊᖃᑦᑕᕋᔪᑦᑐᑎᒃ - ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑎᓂᒃ ᓄᓇᕗᒻᒥ 
(ᐋᓐᓂᐊᓯᐅᖅᑎᑦᓴᐅᓂᕐᒧᑦ ᐊᒻᒪᓗ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ ᐃᓕᓐᓂᐊᕈᑏᑦ, ᐊᒻᒪᓗ ᐊᑭᑦᓯᕋᖅ 
ᒪᓕᒐᓕᕆᔨᑦᓴᐅᓂᕐᒧᑦ ᐃᓕᓐᓂᐊᕈᑎ, ᓲᕐᓗ), ᐊᔪᕐᓇᖅᑐᖅ ᐊᑕᖏᖅᑐᓂᒃ ᑭᓱᓕᒫᓂᒃ ᐃᓕᓐᓂᐊᕈᑎᐅᒋᐊᓕᓐᓂᒃ 
ᐊᑐᐃᓐᓇᖃᖅᑎᑦᓯᒐᓱᐊᕐᓗᓂ. ᐊᓪᓛᑦ ᐃᓚᖏᑦ ᐃᓕᓐᓂᐊᕈᑏᑦ ᓄᓇᓕᓐᓅᖅᑕᐅᒍᓐᓇᕋᓗᐊᖅᑎᓪᓗᒋᑦ, 
ᖁᕝᕙᓯᓐᓂᖅᓴᐃᑦ ᐃᓕᓐᓂᐊᕆᐊᕐᓂᐊᕈᑎᒃ ᖃᐅᔨᒪᔭᖃᕆᐊᓖᑦ ᖃᓪᓗᓈᑎᑐᑦ. ᓄᓇᕗᒻᒥᐅᓂᒃ ᐅᑭᐅᖃᑎᒌᓂᒃ 
ᐊᖏᔪᖅᑲᐅᑎᑖᕆᐊᓖᑦ ᐊᒻᒪᓗ ᐊᐅᓚᑦᓯᔨᑖᕐᓗᑎᒃ, ᖃᕆᓴᐅᔭᒃᑰᕈᑎᓂᒃ ᓴᓇᒪᓂᖏᓐᓂᒃ ᐋᖅᑭᑦᓱᐃᔨᐅᓗᑎᒃ, 
ᐃᓪᓗᐃᑦ ᓴᓇᒪᓂᖏᓐᓂᒃ ᑎᑎᖅᑐᒐᖅᑎᐅᓗᑎᒃ, ᑐᓵᑦᓯᐊᖏᑦᑐᓕᕆᔨᐅᓗᑎᒃ, ᐋᓐᓂᐊᓯᐅᖅᑎᐅᓗᑎᒃ, 
ᒪᓕᒐᓕᕆᔨᐅᓗᑎᒃ, `ᑭᓇᐅᔭᓕᕆᔨᐅᓗᑎᒃ,33 ᑕᕐᕋᑐᖅᑕᐅᑎᑦᓯᔨᐅᓗᑎᒃ, ᐸᓖᓯᐅᓗᑎᒃ ᐊᒻᒪᓗ ᐅᐱᓐᓇᕋᓂ, 
ᐃᓕᓐᓂᐊᖅᑎᑦᓯᔨᐅᓗᑎᒃ. ᖁᓚᕐᓇᖅᑐᖅ ᐃᓚᐃᓐᓇᖏᑦ ᓯᓚᑦᑐᓴᕐᕕᓐᓂ ᐃᓕᓐᓂᐊᕋᔭᕐᓂᖏᓐᓂᒃ ᐃᓄᒃᑎᑐᑦ. 
 

ᑐᕌᒐᖃᖅᑐᖅ ᓄᓇᕗᑦ ᒐᕙᒪᒃᑯᖏᑦ ᐃᓄᒃᑎᑐᑦ ᐅᖃᐅᓯᐅᓪᓗᐊᑖᓛᕆᐊᖓ ᐃᖅᑲᓇᐃᔭᕐᕕᓐᓂ, ᐊᓪᓛᑦ, ᐊᒥᓱᓂ 
ᐱᓕᕆᕕᖏᓐᓂ ᐅᖃᐅᓯᒋᔭᐅᓕᕐᓗᐊᑕᓛᖅᑐᖅ ᐃᖅᑲᓇᐃᔭᕐᕕᖏᓐᓂ. ᑕᐃᒪᐃᒃᑲᓗᐊᖅᑎᓪᓗᒍ, ᑕᐃᒃᑯᐊ ᐱᓕᕆᕖᑦ 
ᖃᐅᔨᓴᖅᑐᓕᕆᓂᕐᒧᑦ ᐊᒻᒪᓗ ᓴᓇᒪᔪᓕᕆᔨᐅᓂᕐᒧᑦ ᖃᐅᔨᒪᓂᖃᕆᐊᓖᑦ ᐱᑕᖃᕆᐊᖃᓪᓚᕆᓐᓂᐊᖅᑐᑦ, ᐊᒻᒪᓗ 
ᐅᖃᖃᑎᖃᕆᐊᖃᕐᓂᖏᑦ ᓯᓚᑖᓃᑦᑐᓂᒃ ᓄᓇᕐᔪᐊᒥ ᐱᒻᒪᕆᐅᒻᒪᑦ, ᖃᓪᓗᓈᑎᑐᑦ ᐅᖃᐅᓯᖃᕆᐊᖃᓪᓗᐊᑕᕐᓂᐊᖅᑐᑦ 
ᐃᖅᑲᓇᐃᔭᕐᕕᖏᓐᓂ. 
 

ᑐᕌᒐᖃᓪᓗᐊᑕᖅᑐᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᐅᒪᔾᔪᑎᖏᓐᓂ, ᑕᐃᒪᐃᒻᒪᑦ, 
ᐱᔭᕇᖅᑎᑦᓯᖃᑦᑕᕆᐊᖃᕐᓂᖅ ᐃᓕᓐᓂᐊᕐᕕᐊᓗᒻᒥ ᐱᔪᓐᓇᕐᓂᖃᖅᑐᓂᒃ ᖃᓪᓗᓈᑎᑐᑦ ᐃᓯᕈᓐᓇᕐᓂᐊᕐᖓᑕ 
ᓯᓚᑦᑐᓴᕐᕕᓐᓄᑦ ᐊᒻᒪᓗ ᓯᓚᑦᑐᓴᕐᕕᔾᔪᐊᓄᑦ ᖃᓪᓗᓈᓂ ᑲᓇᑕᒥ ᐊᒻᒪᓗ ᑲᔪᓯᒍᔾᔭᐅᑦᓯᐊᕈᓐᓇᖁᓪᓗᒋᑦ 
ᐃᓕᓐᓂᐊᕈᑎᒋᒍᒪᔭᖏᓐᓂ, ᐱᔪᓐᓇᕐᓂᖅᑖᕈᓐᓇᕐᓂᐊᕐᖓᑕ ᐱᓕᕆᐊᑦᓴᖃᖅᑎᐅᓂᕐᒧᑦ ᖁᕝᕙᓯᑦᑐᓂ ᐃᖅᑲᓇᐃᔮᓂᒃ 
ᓇᒻᒥᓂᖅ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᖁᑎᒥᓂ. 
 

ᐱᒻᒪᕆᐅᓂᖓᓄᑦ ᖃᓪᓗᓈᑎᑐᑦ ᐃᓄᓐᓄᑦ, ᐊᐱᕆᔪᖃᑐᐃᓐᓇᕆᐊᓕᒃ, ᓱᒻᒪᓪᓕ ᐃᓕᓐᓂᐊᖅᑎᑕᐅᖔᕐᓗᑎᒃ ᓱᕈᓰᑦ 
ᑖᑦᓱᒥᖓᑐᐊᖅ ᐅᖃᐅᓯᕐᒥᒃ? ᐱᔾᔪᑎᑦᓴᖅᑕᖃᖅᑖ ᕿᒪᑦᑕᐅᑦᑕᐅᓕᒃᑲᕐᓗᒍ ᐃᓄᒃᑎᑐᑦ ᐃᓕᓐᓂᐊᕐᕕᓐᓂ, ᐅᕝᕙᓗ 
ᐊᑐᓕᖅᑕᐅᒋᐊᓪᓚᒍᓐᓇᖅᑳ ᐅᖃᐅᓯᖓᑦ, ᑕᐃᒫᒃ ᐊᑐᓕᖁᔨᒐᒪ? 
 

B. ᐱᒻᒪᕆᐅᓂᖓ ᐃᓄᒃᑎᑐᑦ 
 

ᐊᔾᔨᒌᙱᑦᑐᓂᒃ ᐱᔾᔪᑎᖃᖅᑐᖅ ᓱᒻᒪᑦ ᖃᓪᓗᓈᑎᑐᐃᓐᓇᖅ ᐃᓕᓐᓂᐊᖅᑎᑕᐅᓂᖅ ᐋᖅᑭᐅᒪᒍᑎᐅᔾᔮᖏᒻᒪᑦ ᓄᓇᕗᒻᒥ. 
 

                                                 
33 ᑕᒻᒪᖅᓯᒪᔪᖅᓯᐅᖅᑎᐅᑉ 2005 ᐅᓂᒃᑳᓕᐊᖓ ᓄᓇᕗᑦ ᒪᓕᒐᓕᐅᕐᕕᐊᓄᑦ ᓇᓗᓇᐃᖅᓯᓯᒪᔪᖅ ᐊᒥᒐᕐᓂᖏᓐᓂᒃ ᐃᓕᓐᓂᐊᖅᓯᒪᔪᑦ 
ᑮᓇᐅᔭᓕᕆᔩᑦ, ᐱᓗᐊᖅᑐᒥ ᓄᓇᓕᓐᓂ ᒥᑭᓐᓂᖅᓴᐅᔪᓂ, ᐊᒻᒪᓗ ᐊᑐᓕᖁᔨᔾᔪᑎᓕᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᑦ ᐱᒋᐊᖅᑎᑦᓯᖁᔭᐅᓪᓗᑎᒃ 
ᐃᓕᓐᓂᐊᕈᑎᒥᒃ, ᒪᓕᑦᑕᐅᓗᑎᒃ ᐊᑭᑦᓯᕋᖅ ᒪᓕᒐᓕᕆᔨᑦᓴᐅᓂᕐᒧᑦ ᐃᓕᓐᓂᐊᕐᕕᒃ, ᐃᓄᓐᓂᒃ ᑮᓇᐅᔭᓕᕆᔨᑖᖅᐸᓪᓕᐊᖁᓪᓗᒍ. 

ᓯᕗᓪᓕᖅᐹᖅ ᐊᒻᒪᓗ ᓇᓗᓇᙱᓂᖅᐹᖅ, ᓄᓇᕗᒻᒥᐅᑦ ᖃᑦᓯᐅᓂᖏᑦ, ᐊᔾᔨᒌᙱᑑᑎᐅᒐᓗᐊᖅᑐᑎᒃ, ᒪᕐᕉᓐᓂᒃ 
ᐅᖃᐅᓯᖃᖅᑐᓂᒃ ᐃᓄᖃᕐᑐᖅ. ᐃᓄᒃᑎᑐᑦ, ᕿᒪᑦᑕᐅᓂᖅᓴᐅᓕᖅᑐᖅ ᐃᓄᐃᓐᓇᖅᑐᓐ ᓄᓇᓕᖏᓐᓂ ᐊᒻᒪᓗ 
ᕿᒪᑦᑕᐅᑐᐃᓐᓇᕆᐊᖃᓕᖅᑐᓂ ᓇᒥᑐᐃᓐᓇᖅ, ᓱᓕ ᐅᖃᐅᓯᕆᔭᐅᓕᕆᐊᙵᐸᑦᑐᖅ ᐃᓄᓐᓄᑦ ᓱᕈᓯᕐᓄᑦ ᐊᒻᒪᓗ 
ᐊᒥᓲᓂᖅᓴᓄᑦ ᓱᕈᓯᕐᓄᑦ ᓱᓕ ᐊᑐᖅᑕᐅᓂᖅᐹᖅ ᐊᖏᕐᕋᕆᔭᐅᔪᓂ. ᑕᖏᖃᑦᓯᐊᖅᑐᒥᒃ ᑐᙵᕕᖃᖅᑐᑦ 
ᐱᕙᓪᓕᐊᑎᑕᐅᒍᓐᓇᕐᓂᖏᑦ ᐱᔪᓐᓇᕐᓂᖃᑦᓯᐊᕐᓗᑎᒃ ᐅᖃᐅᓯᖃᕈᓐᓇᕐᓗᑎᒃ ᓱᕈᓰᑦ ᐱᕈᖅᐸᓪᓕᐊᑎᓪᓗᒋᑦ 
ᐃᓕᓐᓂᐊᖅᑕᖏᑎᒍᑦ. ᑐᑭᓯᓇᑦᓯᐊᓕᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᑎᑎᕋᖅᓯᒪᔪᑎᒍᑦ ᕿᒪᐃᕙᓪᓕᐊᓂᖏᑦ 
ᓯᕗᓪᓕᖅᐹᒥ ᐅᖃᐅᓯᒋᐊᙵᖏᓐᓂᒃ, ᐊᕝᕕᐊᕈᑕᐅᓗᐊᕋᓂᓗ, ᑭᓯᐊᓂ ᑭᖑᕙᖅᓯᒪᒍᑕᐅᒍᓐᓇᓪᓚᕆᑦᑐᖅ 
ᐃᓕᓐᓂᐊᖅᐸᓪᓕᐊᒍᓐᓇᕐᓂᖏᓐᓂᒃ: 
 

ᑲᑎᙵᐅᖅᑐᑎᒃ ᐅᖃᖃᑎᒌᑦᑐᑎᒃ, ᐅᖃᐅᓯᖃᖅᑎᓪᓗᒋᑦ ᐊᔾᔨᒌᑦᓴᐃᓐᓇᕈᔪᓐᓂᒃ, ᖃᓄᐃᓕᖓᓂᖏᑦ 
ᐊᔾᔨᒌᑦᓴᐃᓐᓇᕈᔫᑎᓪᓗᒋᑦ ᐅᖃᐅᓯᐅᔪᓄᑦ, (ᓄᓇᖃᖅᑳᖅᑐᒥᓃᑦ) ᓱᕈᓯᖏᑦ ᓇᒻᒥᓂᖅ 
ᐅᖃᐅᓯᕆᒍᓐᓇᑦᓯᐊᖅᑐᑦ ᑐᑭᓯᓇᕐᓗᓂ ᐊᒻᒪᓗ ᑐᑭᓯᐊᓗᓂ ᐅᖃᐅᓯᐅᔪᓂᒃ 
ᐊᔾᔨᐅᙱᑦᑑᖃᑕᐅᙱᓪᓗᓂ ᐊᓯᖏᓐᓂᒃ ᐅᖃᐅᓯᒋᐊᙵᓕᓐᓂᒃ (ᖃᓪᓗᓈᑎᑐᑦ). 
 

ᑭᓯᐊᓂᓕ, ᕿᒪᑦᑕᐅᕙᓪᓕᐊᓂᖓᑕ ᐊᓯᐊᒍᑦ ᓄᓇᖃᖅᑳᖅᑐᒥᓃᑦ ᐅᖃᐅᓯᖏᑦ, ᐃᓱᒫᓗᓐᓇᖅᑐᖅ 
ᐃᓕᓐᓂᐊᖅᑎᑦᓯᔨᓄᑦ ᐊᒻᒪᓗ ᐊᖏᔪᖅᑳᕆᔭᐅᔪᓄᑦ ᐊᑦᑐᐃᓂᕐᓗᓐᓂᖃᖅᓯᒪᒍᓐᓇᕐᓂᖓ ᐅᖃᐅᓯᕐᓂᒃ 
ᕿᒪᐃᕙᓪᓕᐊᓂᖏᑕ ᐃᓕᓐᓂᐊᖅᑎᐅᑉ ᐃᓕᓐᓂᐊᑦᓯᐊᕈᓐᓇᕐᓂᖓᓄᑦ, ᐅᖃᐅᓯᖅ 
ᐊᑐᖅᑕᐅᒍᓐᓇᖁᓪᓗᒍ ᐊᓯᖏᓐᓄᑦ ᖁᑦᑎᓂᖅᓴᓅᕈᓐᓇᖁᓪᓗᒋᑦ, ᑎᑎᕋᕈᓐᓇᓂᕐᒧᑦ ᐱᔾᔪᑎᓖᑦ 
ᐃᓕᓐᓂᐊᕐᕕᒻᒥ ᐱᔭᑦᓴᖏᑦ ᐊᑐᓂᑦ ᐃᓕᓐᓂᐊᕐᓂᖓᑕ ᖁᕝᕙᐸᓪᓕᐊᑎᓪᓗᒍ 
ᐊᑦᓱᕈᕐᓇᓕᖅᐸᓪᓕᐊᖃᑦᑕᕐᖓᑕ. ᐊᒥᓱᑦ ᓱᕈᓰᑦ ᒪᕐᕉᓐᓂᒃ ᐅᖃᐅᓯᓖᑦ ᕿᒪᐃᕙᓪᓕᐊᓕᐊᕙᑦᑐᑦ 
ᐅᖃᐅᓯᕐᒥᓂᒃ, ᑕᒪᓐᓇ ᐊᑦᑐᐃᓂᖃᕈᓐᓇᓪᓚᕆᑦᑐᖅ ᐃᓕᑉᐸᓪᓕᐊᒍᓐᓇᕐᓂᖓᓄᑦ 
ᑎᑎᕋᕈᓐᓇᕐᓂᕐᒨᖓᔪᓂᒃ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᒃ, ᐊᑕᖏᖅᑐᒋᑦ ᐅᖃᐅᓯᐅᓯᒪᔪᑦ 
ᐱᔪᓐᓇᕐᓂᓕᕆᓪᓗᑎᒃ ᑲᒥᓐᔅ ᐊᒻᒪᓗ ᓱᕙᐃᓐ (1987) ᑕᐃᒎᓯᓕᐅᖅᓯᒪᔭᖓᑦ ᑐᑭᓯᐊᓗᓂ 
ᐃᓕᓐᓂᐊᕈᓐᓇᕐᓂᖅ ᐅᖃᐅᓯᕐᒥᒍᑦ ᐱᔪᓐᓇᐅᑎᖃᕐᓂᖓ.34 

 

ᐊᒻᒪᓗ, ᐃᓪᓗᐊᓄᖔᕐᔫᔮᖅᑐᖅ, ᓴᖅᑭᖃᑦᑕᖅᓯᒪᔪᖅ ᐊᑑᑎᖃᑦᓯᐊᕐᑐᒥᒃ ᓱᕈᓯᐅᑉ ᑐᒡᓕᐊᓂ ᐅᖃᐅᓯᖓᓂᒃ (ᓄᓇᕗᒻᒥ, 
ᑐᑭᓕᒃ ᖃᓪᓗᓈᑎᑐᑦ) ᐱᕚᓪᓕᖅᓯᒪᒍᓐᓇᖅᑐᑦ ᓴᖅᑭᔮᖅᑎᑕᐅᓂᖅᓴᐅᑎᓪᓗᒍ ᓯᕗᓪᓕᖅᐹᒥ, ᐅᖃᐅᓯᕆᒋᐊᙵᖅᑕᖓ. 
ᕗᕌᓐᓯᔅ ᐊᒻᒪᓗ ᕋᐃᓄ ᐃᓱᒪᒥᓂᒃ ᐅᖃᖅᓯᒪᔫᒃ ᑎᑎᕋᖅᑕᐅᓯᒪᔪᓂᒃ ᑕᒪᑐᒧᖓ ᐃᒪᐃᓕᓪᓗᑎᒃ: 
 

ᕿᒪᐅᒪᒐᓱᐊᕐᓗᒋᑦ ᐱᐅᙱᑦᑐᑦ ᓴᖅᑭᕈᓐᓇᕐᓂᖏᑦ ᐊᐃᑉᐹ ᐅᖃᐅᓯᐅᑉ ᑭᖑᕝᕖᕙᓪᓕᐊᑎᖔᕐᓗᒍ 
ᐅᖃᐅᓯᖃᕐᑐᓂ ᒪᕐᕉᓐᓂ ᐊᒻᒪᓗ ᓴᖅᑮᔮᖅᑎᑦᓯᐊᕋᓱᐊᖔᕐᓗᒍ ᐅᖃᐅᓰᓐᓂᒃ ᒪᕐᕉᓐᓂᒃ 
ᐱᔪᓐᓇᕐᓂᖃᑦᓯᐊᓕᖅᑎᑦᓯᓂᖅ ᓱᕈᓯᕐᓂ ᐃᑲᔪᕐᓂᖃᑐᐃᓐᓇᔾᔮᖏᑦᑐᖅ ᐅᖃᐅᓯᑐᖃᖓᑕ 
ᑲᔪᓯᐊᕐᓂᖓᓄᑦ ᓄᓇᓕᓐᓂ ᐅᖃᐅᓯᖓᑕ, ᑭᓯᐊᓂ ᓱᕈᓯᕐᓄᑦ ᐊᑲᐅᓈᕐᓂᖅᐹᖑᒍᑕᐅᓂᐊᖅᑐᖅ 
ᑲᔪᓯᑦᓯᐊᕈᑎᒋᓗᓂᐅᒃ ᐃᓕᓐᓂᐊᕐᕕᒻᒥ. ᐃᓚᒋᔭᖓᑦ ᐊᑲᐅᓈᖅᑐᒦᑎᑕᐅᓗᑎᒃ ᐃᓕᓐᓂᐊᕈᑎᖏᓐᓂ 
ᐃᓕᑉᐸᓪᓕᐊᕕᒋᒍᓐᓇᖅᑕᖓᑦ ᑐᓪᓕᖓᓂᒃ ᐅᖃᐅᓯᕐᒥᒃ ᐊᒻᒪᓗ ᐊᑐᖃᑦᑕᕐᓗᒍ 
ᑐᑭᓯᐅᒪᒋᐊᖃᓪᓚᕆᑦᑐᓂ, ᖁᕝᕙᓯᓐᓂᖅᓴᓂ ᐃᓱᒪᒋᐊᖃᕐᓂᕐᒧᑦ.35 

 

ᐊᐃᑉᐸᖓᑕ ᐱᔾᔪᑎᖓ ᕿᒥᐅᒪᔭᐅᒐᓱᐊᒋᐊᖃᕐᓂᖓᓄᑦ "ᐊᐃᑉᐹ ᐅᖃᐅᓯᐅᑉ ᑭᖑᕝᕖᕙᓪᓕᐊᖔᕐᓗᓂ 
ᐃᓕᓐᓂᐊᖅᑐᓕᕆᓂᖅ, ᐃᓄᒃᑎᑐᑦ ᓯᕗᓪᓕᖅᐹᖑᓪᓗᓂ ᐊᒥᓲᓂᖅᓴᓄᑦ, ᐊᒻᒪᓗ ᐅᖃᐅᓯᑑᓪᓗᓂ 
ᖃᑦᓰᓐᓇᐅᓂᖅᓴᒻᒪᕆᓐᓄᑦ (15 ᐳᓴᓐᑎ) ᐃᓄᓐᓄᑦ ᓄᓇᕗᒻᒥ, ᐃᓄᒃᑎᑐᑦ, ᐊᒻᒪᓗ ᑕᐃᒫᒃ ᑲᔪᓯᓂᖃᕆᐊᓕᒃ, 
ᐅᖃᐅᓯᐅᓗᓂ ᐊᐅᓚᑦᓯᔾᔪᑎᖏᓐᓄᑦ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓄᑦ ᓄᓇᓕᓐᓂ. ᐳᓛᕆᐊᕈᕕᑦ ᒥᑭᓂᖅᓴᓄᑦ 
ᓄᓇᓕᓐᓄᑦ, ᑕᐃᒫᒃ ᐳᓛᕆᐊᓚᐅᕋᒪ, ᑐᑭᓯᒐᔭᖅᑐᑎᑦ ᖃᓄᖅ ᑐᑭᖃᕋᔭᙱᒻᒪᖔᖅ ᒐᕙᒪᒃᑯᑦ ᐊᐅᓚᑦᓯᓐᓂᖅᑲᑕ 
ᖃᓪᓗᓈᑎᑐᐃᓐᓇᖅ. ᐱᕈᖅᓴᐃᓂᖅ ᐅᑭᐅᖃᑎᒌᓂᒃ ᖃᓪᓗᓈᑎᑐᐃᓐᓇᖅ ᐅᖃᕈᓐᓇᖅᑐᓂᒃ ᒐᕙᒪᒃᑯᓐᓂ 

                                                 
34 Norbert Francis and Jon Reyhner, Language and Literacy Teaching for Indigenous Education[:] A Bilingual 
Approach (Clevedon, England, and Toronto: Multilingual Matters Inc., 2002) at p. 70-71 
35 Ibid.at 73. 

ᐃᖅᑲᓇᐃᔭᖅᑎᓂᒃ ᕿᐱᓗᑦᓯᓂᐅᒐᔭᖅᑐᖅ ᐅᕝᕙᓗ ᐊᕝᕕᐊᕈᑎᐅᓪᓚᕆᓪᓗᓂ ᐊᑐᐃᓐᓇᐅᒍᓐᓇᕐᓂᖏᓐᓄᑦ ᒐᕙᒪᒃᑯᑦ 
ᐊᒥᓱᓄᑦ, ᐃᓘᓐᓇᖏᓐᓄᑲᓴᒃ, ᐃᓄᖁᑎᖏᓐᓄᑦ ᒐᕙᒪᒃᑯᑦ ᐱᔨᑦᓯᕋᕐᕕᒋᒋᐊᓕᒐᓗᐊᖏᓐᓄᑦ. 
 

ᐱᖓᔪᐊᑦ, ᐃᓄᒃᑎᑐᑦ ᐊᖅᑯᑎᐅᒻᒪᑦ ᐃᓄᐃᑦ ᐃᓕᖅᑯᓯᖓᓄᑦ.  ᐱᕈᖅᓯᒪᔪᖅ ᓇᓗᓇᐃᖅᓯᒪᔪᓂᒃ ᓯᓚᕐᔪᐊᒥᒃ 
ᐃᓱᒪᒋᔭᖃᕐᓂᖏᓐᓂᒃ ᐅᖃᐅᓯᖃᖅᐸᑦᑐᑎᒃ. ᐃᓄᐃᑦ ᓅᒍᒪᙱᒻᒪᑕ ᓱᓕᓂᖃᕐᓂᕐᒥᓄᑦ ᑭᖑᕚᖏᓐᓄᑦ; ᐹᔅᑭᐅᓪ 
ᐅᖃᖅᓯᒪᔪᖅ, ᐃᓅᓂᕐᒥᓄᑦ ᐃᓄᙳᕈᒪᔪᑦ. ᐃᓄᒃᑎᑐᑦ ᐃᓚᙵᖅᑕᐅᒍᓐᓇᖏᑦᑐᓂ ᐃᓚᒋᔭᐅᔪᖅ ᐃᓄᐃᑦ 
ᑭᓇᒃᑰᓂᖏᓐᓄᑦ. ᐅᐱᓐᓇᕋᓂ, ᑲᑎᓪᓗᒋᑦ ᐊᒻᒪᓗ ᐃᒻᒥᒃᑯᑦ ᑭᓇᒃᑰᓂᖏᑦ ᐱᕈᖅᓴᔭᐅᒍᓐᓇᕐᒥᔪᑦ ᐊᓯᖏᑎᒍᑦ. ᑭᓯᐊᓂ 
ᐃᓅᖃᑎᒌᑦ ᐅᖃᐅᓯᖏᑦ ᕿᒪᑦᑕᐅᓯᒪᑎᓐᓇᒋᑦ, ᑭᓇᒃᑰᓂᕐᒥᓂᒃ ᓇᓗᓕᕋᔭᕐᓂᖏᑦ 
ᐅᓗᕆᐊᓇᖅᑐᒦᙱᓂᖅᓴᐅᓂᐊᖅᑐᑦ. ᖁᑦᑎᓂᖅᐹᒥ ᐃᖅᑲᖅᑐᐃᕕᕐᔪᐊᒥ ᑲᓇᑕᒥ ᑎᑎᕋᓚᐅᖅᑐᑦ 
ᐃᖅᑲᖅᑐᐃᕕᒻᒦᑎᓪᓗᒍ ᕗᐊᑦ ᐊᑭᕋᖅᑐᐃᔪᖅ ᑯᐸᐃᒃ. 

 

ᐅᖃᐅᓯᖅ ᐃᒻᒥᒧᑦ ᑐᕌᖓᓪᓚᕆᒻᒪᑦ ᖃᓄᐃᑦᑑᓂᖏᓐᓄᑦ ᐊᒻᒪᓗ ᐃᓗᓕᖏᓐᓄᑦ 
ᐅᖃᐅᓯᕆᔪᓐᓇᖅᑕᑦᑕ ᑕᐃᒪᐃᒻᒪᑦ ᐃᓱᒪᐃᓐᓇᕿᒍᓐᓇᔾᔮᖏᑦᑐᑦ ᐅᖃᐅᓯᖃᕈᓐᓇᕐᓗᑎᒃ 
ᓄᖅᑲᑕᕐᕕᖃᖅᑎᑕᐅᒍᑎᒃ ᐊᑐᕈᓐᓇᓂᕐᒧᑦ ᐅᖃᐅᓯᕐᒥᒃ ᐊᑐᕈᒪᔭᕋᓗᐊᖏᓐᓂᒃ. ᐅᖃᐅᓯᖅ 
ᐱᔾᔪᑎᑑᙱᑦᑐᖅ ᐅᕝᕙᓗ ᓇᓗᓇᐃᖅᓯᒍᑎᑑᙱᑦᑐᑦ ᐃᓱᒪᒋᔭᖏᓐᓂᒃ, ᓲᕐᓗ ᐊᒥᐊᖅᑎᑐᑦ 
ᐃᓚᓕᐅᔾᔨᕙᑦᑐᖅ ᐊᒻᒪᓗ ᑐᑭᓯᓇᕈᑕᐅᓪᓗᓂ ᐃᓱᒪᒋᔭᐅᔪᓂᒃ. ᐱᔾᔪᑎᐅᔪᖅ... ᐃᓅᖃᑎᒌᑦ 
ᐅᖃᐅᓯᖃᕈᓐᓇᕐᓂᖏᓐᓄᑦ ᐃᓕᖅᑯᓯᖏᑎᒍᑦ ᑭᓇᒃᑰᓂᕐᒥᓂᒃ. ᐱᔾᔪᑎᐅᒻᒥᔪᖅ ᑭᓇᑐᐃᓐᓇᐅᑉ 
ᐅᖃᐅᓯᖃᕈᓐᓇᕐᓂᖓᓄᑦ ᓇᒻᒥᓂᖅ ᑭᓇᐅᓂᕐᒥᓂᒃ ᐊᒻᒪᓗ ᐃᑉᐱᒍᓱᒍᑎᒋᓗᓂᐅᒃ ᐃᒻᒥᒃᑰᕐᓗᓂ 
ᐃᓱᒪᖃᕈᓐᓇᕐᓂᖓᓄᑦ. 

 

ᑭᓯᐊᓂ ᐱᔾᔪᑎᐅᓗᐊᕐᓂᖅᐹᖑᔪᖅ ᓱᒻᒪᑦ ᖃᓪᓗᓈᑎᑐᑦ ᐅᖃᐅᓯᑑᒋᐊᖃᙱᒻᒪᑦ ᐃᓕᓐᓂᐊᖅᑎᑦᓯᒍᑎᐅᓗᓂ ᐃᓄᐃᑦ 
ᑕᐃᒪᐃᖁᔨᙱᒻᒪᑕ. 2001 ᒐᕙᒪᑐᖃᒃᑯᑦ ᑭᒡᓕᓯᓂᐊᕈᑎᒥᓂᖏᓐᓂ 87 ᐳᓴᓐᑎᖏᑦ ᐃᓄᐃᑦ ᑭᐅᔪᒥᓃᑦ "ᐃᓄᐃᑦ 
ᐅᖃᐅᓯᖓᑦ ᐱᒻᒪᕆᐊᓘᒻᒪᑦ ᐃᓕᑕᐅᒋᐊᖃᕐᓂᖓ, ᐃᓕᑕᐅᒃᑲᓐᓂᕆᐊᖃᕐᓂᖓ ᐅᕝᕙᓗ ᕿᒪᑦᑕᐅᑦᑕᐃᓕᓗᓂ." 
ᐃᓄᐃᑦ ᐊᒥᓲᓂᖅᐹᖑᒻᒪᑕ ᓄᓇᕗᒻᒥ ᑭᓯᐊᓂᑦᑕᐅᖅ ᐊᒥᓲᓂᖅᐹᑦ ᐊᓄᓪᓚᑦᓴᔭᐅᔪᑦ ᐊᑕᐅᑦᓯᒃᑯᐊᓗᒃ 
ᓴᖅᑭᔮᓕᕐᓂᖓᓄᑦ ᖃᓪᓗᓈᑎᑐᑦ, ᓇᒥᑐᐃᓐᓈᖅᑐᓂ, ᐅᖃᓕᒫᒐᕐᓂ, ᐱᕙᓪᓕᐊᔪᑦ ᐅᖃᓕᒫᒐᖏᓐᓂ, ᑕᓚᕖᓴᒃᑯᑦ, 
ᓈᓚᐅᑎᒃᑯᑦ, ᐊᒻᒪᓗ ᑐᓴᕋᕐᓈᖅᑕᐅᒐᔪᑦᑐᓂ ᓂᔾᔭᐅᑎᓂ. ᓴᖅᑭᔮᕐᓂᖓ ᖃᓪᓗᓈᑎᑐᑦ ᐅᓗᕆᐊᓇᓕᖅᑐᖅ 
ᑭᖑᕝᕖᒍᓐᓇᕐᓂᖓᓄᑦ ᐊᐃᑉᐸᖓᓂᒃ ᐅᖃᐅᓯᕐᒥᒃ. 
 

ᐊᑕᖏᖅᑐᑎᒃ ᓇᒥᑐᐃᓐᓇᖅ ᐱᔪᒪᓂᖃᑦᓯᐊᖅᑐᑦ ᐃᓄᐃᑦ ᔭᒐᐃᒍᒪᒐᑎᒃ ᐅᕝᕙᓗ ᖃᒥᑎᖅᑕᐅᓯᒪᖁᔨᒐᑎᒃ 
ᐅᖃᐅᓯᖓᓂᒃ. ᑕᒪᓐᓇ ᑕᐃᒪᐃᑦᑐᖅ ᐃᓄᒃᑎᑐᐃᓐᓇᖅ ᐅᖃᐅᓯᓕᓐᓅᖏᑦᑐᖅ ᑭᓯᐊᓂᑦᑕᐅᖅ ᓴᙱᓂᖅᓴᒻᒪᕆᒻᒥᒃ 
ᓴᐳᒻᒥᔮᖅᑕᐅᒐᓱᑦᑐᖅ ᐃᓄᐃᓐᓇᖅᑐᓐ ᐅᖃᐅᓯᓕᓐᓄᑦ, ᐅᓗᕆᐊᓇᖅᑐᒦᓐᓂᖅᐹᑦ ᐅᖃᐅᓯᖓᑦ ᐃᓄᐃᑦ ᐅᖃᐅᓯᖏᓐᓂ 
ᓄᓇᕗᒻᒥ. 
 

ᖃᓪᓗᓈᑎᑐᑦ, ᖃᓄᑐᐃᓐᓇᖅ, ᐅᖃᐅᓯᕆᔭᐅᒻᒪᑦ ᑯᐃᓐ ᓇᒻᒥᓂᕆᓕᖅᓯᒪᔭᖏᓐᓂ. ᑭᓯᐊᓂ ᐊᔪᕈᓐᓃᖅᓯᒪᔭᖓᑦ 
ᐃᓄᐃᑦ ᐅᖃᐅᓯᕆᕙᒻᒪᒍ ᐅᖃᖃᑎᖃᖅᑐᑎᒃ ᑲᓇᑕᒥᐅᓂᒃ ᐊᒻᒪᓗ ᓄᓇᕐᔪᐊᒥᐅᓂᒃ. ᐊᖏᔪᒻᒪᕆᐊᓗᒻᒥᒃ 
ᐱᔪᓐᓇᕐᓂᖃᕈᑎᒋᔪᓐᓇᖅᑕᖓᑦ. ᐃᓄᒃᑎᑐᑦ ᕿᒪᑦᑕᐅᓕᖁᓇᒍ, ᐱᓕᕆᖃᓯᐅᑎᒋᐊᓖᑦ ᑕᐃᒫᑦᓴᐃᓐᓇᖅ 
ᓴᙱᓂᖃᕈᑎᖃᕐᓗᑎᒃ ᖃᓪᓗᓈᑎᑐᑦ. ᑭᓯᐊᓂᑦᑕᐅᖅ ᐃᓄᐃᑦ ᑐᑭᓯᐅᒪᔪᑦ ᐅᖃᓕᒪᖃᑦᑕᕆᐊᖃᕐᒥᒐᒥᒃ ᖃᓪᓗᓈᑎᑐᑦ; 
ᕿᑐᕐᖓᒥᓂᒃ ᐱᔪᓐᓇᕐᓂᖃᖁᔨᔪᑦ ᑕᒪᒃᑮᓐᓂᒃ ᐅᖃᐅᓰᓐᓂᒃ. 
 

ᐊᑕᐅᓯᕐᒥᒃ ᐃᓚᓯᒍᒪᔪᖓ ᐃᓕᓐᓂᐊᖅᑎᑦᓯᓂᕐᒧᑦ ᓄᓇᖃᖅᑳᖅᑐᒥᓂᕐᓂᒃ ᓱᕈᓯᕐᓂᒃ ᖃᓪᓗᓈᑎᑐᐃᓐᓇᖅ. 
ᐆᑦᑐᖅᓯᒪᔭᕗᑦ ᐊᒻᒪᓗ ᐊᐅᓚᑦᓯᐊᓕᕈᓐᓇᖏᑦᑐᖅ. ᐊᓪᓚᐃᑦ ᐊᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ 
ᑭᐱᔭᐅᒍᒪᓪᓗᑎᒃ ᓄᓇᖃᖅᑳᖅᑐᒥᓃᑦ ᓱᕈᓯᖏᑦ ᓇᒻᒥᓂᖅ ᐃᓕᖅᑯᓯᖏᓐᓂᒃ, ᐊᒻᒪᓗ ᑕᐃᒪᐃᓕᐅᕈᑎᖃᖅᓯᒪᓗᐊᖅᑐᑦ 
ᑭᐱᓯᓯᒪᓂᖏᑦ ᐱᔪᓐᓇᐅᑎᖏᓐᓂᒃ ᓇᒻᒥᓂᖅ ᐅᖃᐅᓯᖏᓐᓂᒃ ᐊᑐᖅᑕᐅᖁᔨᒐᑎᒃ ᐊᒻᒪᓗ ᖃᓪᓗᓈᑎᑐᐃᓐᓇᖅ 
ᐅᖃᓕᒪᒋᐊᖃᖅᑎᑕᐅᓪᓗᑎᒃ. ᑕᒪᓐᓇ ᓴᖅᑭᕈᑕᐅᓯᒪᔪᖅ ᐱᕐᓗᐊᕿᓂᒻᒪᕆᐅᔪᒧᑦ. 

ᓄᓇᕗᒻᒥ ᐅᓪᓗᒥ, ᐃᓕᓐᓂᐊᕐᕖᑦ ᖁᓪᓗᖅᑑᒥ ᐊᒻᒪᓗ ᐃᖃᓗᑦᑑᑦᑎᐊᕐᒥ ᖃᓪᓗᓈᑎᑐᐃᓐᓇᖅ ᐃᓕᓐᓂᐊᕈᑎᓖᑦ 
ᐊᒻᒪᓗ ᖃᑦᓯᐅᓂᖏᑦ ᐱᔭᕇᖃᑦᑕᖅᑐᑦ ᐱᐅᓂᖅᓴᐅᙱᒻᒪᕆᑦᑐᑦ ᐊᓯᖏᓐᓂ ᐊᕕᑦᑐᖅᓯᒪᕕᐅᔪᓂᒃ ᓄᓇᕗᒻᒥ, 
ᖃᓪᓗᓈᑎᑐᐃᓐᓇᖅ ᐃᓕᓐᓂᐊᖅᑎᑕᐅᓂᖏᑦ ᐱᒋᐊᖅᑎᑕᐅᕙᑦᑐᑦ ᐃᓕᓐᓂᐊᕐᓂᖏᑦ ᖁᑦᑎᓐᓂᖓ 3-ᒥ. 
 

ᔭᒐᐃᓯᒪᔭᖏᑦ ᐅᖃᐅᓯᕐᓂᒃ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᐱᔪᓐᓇᐃᓪᓕᖃᑦᑕᕐᓂᖏᑦ ᑲᓲᒪᖃᑎᒌᑦᑑᒃ. 
ᓴᙱᓕᖅᑎᑕᐅᓗᓂ ᐃᓄᒃᑎᑐᑦ ᐃᓕᓐᓂᐊᕐᕕᓐᓂ, ᐊᖏᕐᕋᕆᔭᐅᔪᓂ ᐊᒻᒪᓗ ᓄᓇᓕᓐᓂ ᐱᐅᓯᕚᓪᓕᕈᑕᐅᒍᓐᓇᖅᑐᖅ 
ᑕᒪᒃᑮᓐᓂᒃ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. 
 

C. ᒫᓐᓇᐅᔪᖅ ᖃᓄᐃᓕᕐᓂᖓ ᐃᓄᒃᑎᑐᑦ ᐅᖃᐅᓯᖅ ᓄᓇᕗᒻᒥ 
 

ᐃᓄᒃᑎᑐᑦ ᓱᓕ ᐊᑐᖅᑕᐅᓂᖅᐹᖑᕙᑦᑐᖅ ᐅᖃᐅᓯᕐᓂ ᓄᓇᕗᒻᒥ. ᐱᖓᓱᐊᖅᑎᖅᑐᒍ ᐊᒥᓲᓂᖅᓴᓂᒃ 
ᐅᖃᕈᓐᓇᖅᑐᖅᑕᓖᑦ ᖃᓪᓗᓈᑎᑐᑦ. ᑕᒪᓐᓇ ᐃᓪᓗᐊᓄᖔᖓᔪᖅ ᔫᑳᓐᒥ ᐊᒻᒪᓗ ᓄᓇᑦᓯᐊᕐᒥ; ᑕᐅᕙᓂ ᖃᓪᓗᓈᑎᑐᑦ 
ᐊᑐᖅᑕᐅᓂᖅᐹᖑᓯᒪᔪᖅ. ᐃᓄᒃᑎᑐᑦ ᐊᑐᖅᑕᐅᑎᒋᓂᖓ ᓄᓇᕗᒻᒥ ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᔭᖏᓐᓂ ᕼᐃᒃᔅ 
ᐊᒻᒪᓗ ᐅᐊᐃᑦ: 
 

ᓴᖅᑭᖅᓯᒪᔭᖏᑦ ᑭᒡᓕᓯᓂᐊᖅᑎᕐᔪᐊᒃᑯᑦ ᑲᓇᑕᒥ 1991 ᓄᓇᖃᖅᑳᖅᑐᒥᓂᕐᓂᒃ 
ᐊᐱᖅᓱᓚᐅᖅᑎᓪᓗᒋᑦ, 96 ᐳᓴᓐᑎᖏᑦ ᐃᓐᓇᐃᑦ (ᓇᓗᓇᐃᖅᑕᐅᓯᒪᔪᑦ ᐅᑭᐅᓖᑦ 15 ᐅᖓᑖᓄᓪᓗ) 
ᐃᓄᐃᑦ ᓄᓇᕗᒻᒥ ᐅᖃᕈᓐᓇᖅᑐᑦ ᐃᓄᒃᑎᑐᑦ. 1996 ᐊᐱᖅᓲᑎᒥᓂᕐᓂ 71 ᐳᓴᓐᑎᖏᑦ 
ᓄᓇᕗᒻᒥᐅᑦ ᐅᖃᖅᑐᒥᓃᑦ ᐃᓄᒃᑎᑐᑦ 'ᐊᓈᓇᖓᓂᒃ ᐅᖃᐅᓯᖅᑖᒥᓂᖓ', ᐊᒻᒪᓗ 60 ᐳᓴᓐᑎᖏᑦ 
ᐅᖃᖅᑐᒥᓃᑦ ᐃᓄᒃᑎᑐᑦ 'ᐊᖏᕐᕋᒥ ᐅᖃᐅᓯᖃᕐᓂᕋᖅᑐᑎᒃ'. ᖃᓪᓗᓈᑎᑐᑦ 'ᐊᖏᕐᕋᒥ 
ᐅᖃᐅᓯᕆᔭᐅᔪᖅ' 35 ᐳᓴᓐᑎᖏᓐᓄᑦ ᓄᓇᕗᒻᒥᐅᓕᒫᑦ ᐊᒻᒪᓗ ᐊᕕᑦᑐᖅᓯᒪᕕᒻᒥ ᖃᑦᓰᓐᓇᕐᓂᖅ 
ᑭᓯᐊᓂ ᒪᑭᑕᓪᓚᕆᑦᑐᓂᒃ ᐅᐃᕖᑕᓕᒃ - ᐃᓘᓐᓇᑎᑲᓴᒃ ᐃᖃᓗᒻᒥᐅᑕᐅᓪᓗᑎᒃ. 15 ᐳᓴᓐᑎᖏᑦ 
ᐃᓄᖏᑕ ᐅᖃᐅᓯᖃᙱᑦᑐᑦ ᖃᓪᓗᓈᑎᑐᑦ ᐅᕝᕙᓗ ᐅᐃᕖᑎᑐᑦ. 
 

ᐅᖃᐅᓰᑦ ᐊᑐᖅᑕᐅᕙᑦᑐᑦ ᐃᓄᓐᓄᑦ ᓄᓇᕗᒻᒥ 7-ᓂᒃ ᐅᖃᐅᓯᖃᑐᑎᒌᙱᑦᑐᓂᒃ 
ᐊᒡᒍᖅᑐᖅᓯᒪᐅᖅᑐᓖᑦ, ᐊᔾᔨᒌᙱᓐᓂᒐᓛᑐᐃᓐᓇᐃᑦ ᐊᑕᐅᓯᐅᒐᓗᐊᒧᑦ ᐅᖃᐅᓯᕐᒧᑦ. 6 ᐃᓄᒃᑎᑐᑦ 
ᐅᖃᐅᓰᑦ ᑲᑎᓪᓗᒋᑦ ᑕᐃᒎᓯᐅᕙᑦᑐᑦ ᐃᓄᒃᑎᑐᑦ, ᐊᒻᒪᓗ ᑎᑎᕋᐅᓯᖃᖅᑐᑎᒃ ᐃᓄᒃᑎᑐᑦ 
ᖃᓕᐅᔮᖅᐸᐃᑎᑐᑦ, ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᕙᑦᑐᖅ ᓄᓇᓕᓐᓂ ᖁᕐᓗᖅᑑᒥ ᐊᒻᒪᓗ 
ᐃᖃᓗᑦᑑᑦᑎᐊᕐᒥ, ᐱᖓᓐᓇᖅᐸᓯᐊᓂ ᕿᑎᕐᒥᐅᑦ, ᑕᐃᒎᓯᖃᖅᑐᖅ ᐃᓄᐃᓐᓇᖅᑐᓐ - ᐊᒻᒪᓗ 
ᑎᑎᕋᐅᓯᓖᑦ ᖃᓂᐅᔮᖅᐸᐃᑎᑐᑦ. (ᐃᓪᓗᐊᓄᖔᖅ, ᑕᓇᐃ ᐊᓪᓚᐃᑦ ᔫᑳᓐᒥᐅᑦ ᐊᒻᒪᓗ 
ᓄᓇᑦᓯᐊᕐᒥᐅᑦ ᐊᔾᔨᒌᙱᑦᑑᑎᓂᒃ ᐊᓪᓚᓂᒃ ᐊᑐᓂᑦ ᐅᖃᐅᓯᖃᖅᑐᓂᒃ.)36 

 

ᒫᓐᓇᒫᖑᓂᖅᓴᖅ ᑭᒡᓕᓯᓂᐊᕈᑕᐅᓯᒪᔪᑦ ᓴᖅᑭᔮᕐᓂᖓᓄᑦ ᐃᓄᒃᑎᑐᑦ ᐃᓄᓐᓂ ᓄᓇᕗᒻᒥ. 2001 ᑲᑎᖅᓱᖅᑕᐅᓯᒪᔪᑦ 
ᓴᖅᑭᔮᕈᑕᐅᓚᐅᖅᑐᑦ 99 ᐳᓴᓐᑎᖏᑦ ᑐᑭᓯᐊᓂᕋᖅᑐᑎᒃ ᐅᖃᐅᓯᕐᒥᒃ "ᑐᑭᓯᐊᑦᓯᐊᖅᑐᑎᒃ ᐅᕝᕙᓗ 
ᑐᑭᓯᐊᕈᔪᓐᓂᕋᖅᑐᑎᒃ"; 94 ᐳᓴᓐᑎᖏᑦ ᐅᖃᖅᓯᒪᔪᑦ ᐅᖃᓕᒪᐅᓯᕆᓂᕋᖅᑐᒍ ᑕᐃᒫᑦᓴᐃᓐᓇᖅ, ᐊᒻᒪᓗ 71 
ᐳᓴᓐᑎᖏᑦ ᐅᖃᖅᓯᒪᔪᑦ ᐊᑐᖃᑦᑕᕐᓂᕋᖅᑐᑎᒃ "ᐃᓄᒃᑎᑐᑦ ᐅᖃᐅᓯᕐᒥᒃ ᐊᖏᕐᕋᖏᓐᓂ ᑕᐃᒪᙵᓕᒫᖅ ᐅᕝᕙᓗ 
ᑕᐃᒪᙵᓕᒫᑲᓴᒃ." 
 

ᑕᐃᓴᕋᓴᕐᓂᒃ ᐊᕐᕌᒍᓂᒃ, ᐃᓄᒃᑎᑐᑦ ᐅᖃᐅᓯᑐᐃᓐᓇᐅᓪᓗᓂ ᐅᖃᐅᓯᕆᔭᐅᓯᒪᔪᖅ, 1800-ᖏᓐᓂ ᒪᕐᕉᓐᓂᒃ 
ᑎᑎᕋᐅᓰᓐᓂᒃ ᓴᓇᔭᐅᔪᖃᓚᐅᖅᓯᒪᔪᖅ. ᐊᐃᑉᐸᖓ ᑕᐃᒎᓯᓕᒃ ᖃᓂᐅᔮᖅᐸᐃᑦ - ᐊᔾᔨᓴᐃᓐᓇᖏᑦ ᑎᑎᖅᑲᐃᑦ 
ᖃᓪᓗᓈᑎᑐᑦ - ᑎᑎᕋᐅᓯᕆᔭᐅᓪᓗᓂ ᐅᖃᐅᓯᕐᓂᒃ. ᐊᐃᑉᐸᖓ, ᑕᐃᔭᐅᕙᑦᑐᖅ ᖃᓕᐅᔮᖅᐸᐃᑦ, ᐃᓄᒃᑎᑐᑦ 
ᐅᖃᐅᓯᐅᕙᓪᓕᐊᔪᓂᒃ ᑎᑎᕋᐅᓯᐅᓪᓗᓂ. ᓄᓇᕗᒻᒥ, ᐋᒡᒐᑐᐊᖅ ᕿᑎᕐᒥᐅᓂ, ᑎᑎᕋᐅᓯᖃᖅᑐᑦ ᐃᓄᒃᑎᑐᑦ 
ᖃᓕᐅᔮᖅᐸᐃᑎᑐᑦ. ᕿᑎᕐᒥᐅᓂ, ᐃᓄᐃᓐᓇᖅᑐᓐ ᑎᑎᕋᐅᓯᓖᑦ ᖃᓂᐅᔮᖅᐸᐃᑎᑐᑦ. ᐅᐊᓕᓂᕐᒥ, ᐃᓄᕕᐊᓗᐃᑦ 
ᐊᑐᖅᐸᑦᑐᑦ ᖃᓂᐅᔮᖅᐸᐃᑦ ᑎᑎᕋᐅᓯᖏᓐᓂᒃ, ᐊᒻᒪᓗ ᑕᐃᒫᑦᓴᐃᓐᓇᖅ ᐃᓄᐃᑦ ᓛᐸᑐᐊᒥᐅᑦ. 
 

                                                 
36 ᕼᐃᒃᔅ ᐊᒻᒪᓗ ᐅᐊᐃᑦ, ᑎᑎᕋᖅᓯᒪᔪᖅ 12  ᒪᑉᐱᒐᖅ 100, fn. 48. 

ᐃᓄᐃᑦ ᐆᒻᒪᑎᖓᑕ ᓄᓇᖓ ᑲᓇᑕᒥ, ᓄᓇᕗᑦ ᐊᒻᒪᓗ ᓄᓇᕕᒃ (ᐊᖏᕐᕋᖓᑦ ᐃᓄᐃᑦ ᐅᐊᓐᓇᖓᓂ ᑯᐸᐃᒃ), 
ᑭᓯᐊᓂᓕ, ᐃᓄᒃᑎᑐᑦ ᖃᓕᐅᔮᖅᐸᐃᑦ ᑎᑎᕋᐅᓯᖓᑦ ᐱᔾᔪᑎᑑᕗᖅ. ᓄᓇᕗᑦ ᑭᖑᓂᖓᓂ ᖃᓄᐃᓕᐅᕐᓂᐅᓯᒪᔪᓂᒃ 
ᑎᑎᕋᖅᑎ ᑭᐊᓐ ᕼᐊᐳ ᑎᑎᕋᖅᓯᒪᔪᖅ: 
 

ᐅᖅᑯᐊᓂ ᑲᓇᑕᐅᑉ ᐅᑭᐅᖅᑕᖅᑐᖓᑕ, ᐋᒡᒐᑐᐊᖅ ᓛᐸᑐᐊᒥ, ᐃᓄᐃᑦ ᓱᓕ ᐊᑐᖅᐸᑦᑐᑦ ᐃᓄᒃᑎᑐᑦ 
ᖃᓕᐅᔮᖅᐸᐃᑦ ᑎᑎᕋᐅᓯᖓᓂᒃ. ᖃᓪᓗᓈᑎᑐᑦ ᑎᑎᕋᐅᓯᐅᙱᑦᑐᖅ ᓴᓇᔭᐅᓚᐅᖅᓯᒪᔪᖅ 
ᓯᕗᓪᓕᖅᐹᒥ ᐊᓪᓚᓄᑦ ᑯᕇᓄᑦ ᑐᑦᓯᐊᕐᕕᓕᕆᔨᒧᑦ, ᔭᐃᒻᔅ ᐃᕙᓐᔅ. ᑐᕌᖓᓕᖅᑎᑕᐅᓯᒪᔪᖅ ᐃᓄᐃᑦ 
ᐅᖃᐅᓯᖏᓐᓄᑦ ᒪᕐᕉᓐᓄᑦ ᐊᔪᕆᖅᓱᐃᔩᓐᓄᑦ, ᔮᓐ ᕼᐅᐊᑐᓐ ᐊᒻᒪᓗ ᐃ.ᐊ. ᐅᐊᑦᑭᓐᔅ, ᑭᓯᐊᓂ 
ᐱᓕᕆᐊᖃᖅᓯᒪᓂᖅᐹᖅ ᐃᓕᓐᓂᐊᖅᑕᐅᒃᑲᐃᓪᓗᓂ ᐊᑐᖅᑕᐅᖃᑦᑕᕐᓂᖓᓂᒃ ᐃᓄᓐᓄᑦ 
ᐊᖕᓕᑲᒥᐅᖅ, ᐊᔪᕆᖅᓱᐃᔨ ᐃᑦᒪᓐ ᔭᐃᒻᔅ ᐱᒃ, ᓱᓕ ᐃᖅᑲᐅᒪᔭᐅᓲᖅ ᐃᓄᒃᑎᑐᑦ ᐊᑎᖓ, ᐅᖃᒻᒪᖅ. 
ᓯᕗᓪᓕᖅᐹᒥ ᑯᐸᐃᒃ ᐅᑭᐅᖅᑕᖅᑐᖓᓂ ᐱᓕᕆᔪᒥᓂᖅ ᐊᕐᕌᒍᓂᒃ ᐊᕙᑎᑲᓴᓐᓂᒃ 
ᓴᓇᒋᐊᖅᑕᓚᐅᕋᓂ ᑐᑦᓯᐊᕕᒻᒥᒃ ᕿᑭᖅᑖᓗᒻᒥ 1894-ᒥ. ᐊᑦᓱᕉᑎᒋᓯᒪᔭᖏᑦ, ᐊᒻᒪᓗ ᐃᓄᐃᑦ 
ᐃᑲᔪᖅᑎᖏᑦ ᐃᓕᓐᓂᐊᖅᑎᑕᒥᓂᖏᑦ, ᐱᓗᐊᖅᑐᒥ ᐃᓕᓴᕐᓇᖅᑐᑦ ᓘᒃ ᑭᑦᓛᐱᒃ, ᔫᓯᐱ ᐸᓪᓗ 
ᐊᒻᒪᓗ ᐲᑕ ᑐᓗᒐᒃᔪᐊᖅ, ᓴᖅᑭᕈᑕᐅᓯᒪᔪᖅ ᐃᓄᒃᑎᑐᑦ ᑎᑎᕋᐅᓯᖅ ᐊᑐᖅᑕᐅᖃᑦᑕᓕᖅᑐᓂ 
ᐃᓄᓐᓄᑦ ᕿᑭᑖᓗᒻᒥ ᐊᒻᒪᓗ ᑭᕙᓪᓕᕐᒥ; ᐃᑦᓯᕋᕐᔪᐊᑦ ᑐᑦᓯᐊᕐᕕᑖᓕᖅᑎᓪᓗᒋᑦ ᓯᕗᓪᓕᖅᐹᖏᓐᓂ 
ᑭᕙᓪᓕᕐᒥ, ᐊᑐᖅᐸᓚᐅᕐᒥᔪᑦ ᑕᒪᑐᒥᖓ ᐃᓄᒃᑎᑐᑦ ᑎᑎᕋᐅᓯᖓᓂᒃ.37   

 

ᕼᐊᐳ ᑎᑎᕋᕆᐊᒃᑕᓐᓂᖅᓯᒪᔪᖅ: 
 

ᑎᑭᓚᐅᖅᑎᓐᓇᒋᑦ ᓄᑖᙳᖅᐸᓪᓕᐊᔪᑦ ᖃᕆᓴᐅᔭᓕᕆᔾᔪᑎᑦ, ᖃᓕᐅᔮᖅᐸᐃᑦ ᑎᑎᕋᐅᓯᖅ 
ᐊᑭᑐᔪᒻᒪᕆᐊᓘᕙᓚᐅᖅᓯᒪᔪᖅ. ᐅᓪᓗᒥ, ᑭᓯᐊᓂᓕ, ᐊᑭᑭᓐᓂᖅᓴᐅᓕᖅᑐᖅ, ᐊᑭᖃᓕᕋᓗᐊᖅᑲᑦ, 
ᖄᒃᑲᓐᓂᖓᒍᑦ ᐊᑭᓕᖅᓱᕆᐊᓕᓐᓂᒃ ᐊᒥᓱᓕᐅᕐᓗᓂ ᐅᖃᓕᒫᕋᑦᓴᓂᒃ ᐃᓄᒃᑎᑐᑦ ᑎᑎᕋᐅᓯᖓᓂᒃ. 
ᖃᓄᑐᐃᓐᓇᖅ ᑎᑎᕋᐅᓰᑦ ᐊᑐᖅᑕᐅᒐᓗᐊᖅᑲᑕ ᐅᖃᐅᓰᑦ ᑐᑭᓕᐅᖅᑕᐅᖃᑦᑕᕆᐊᖃᕐᓂᖏᑦ ᓱᓕ 
ᑕᕝᕙᐅᖏᓐᓇᕐᓂᐊᖅᑐᖅ.38 

 

ᐃᓄᒃᑎᑐᑦ ᓱᓕ ᒪᑭᑕᑦᓯᐊᖅᑐᖅ ᓄᓇᕗᒻᒥ, ᑭᓯᐊᓂ ᓵᙵᔭᐅᔪᖅ ᐊᑦᓱᕈᕐᓇᖅᑐᒻᒪᕆᐊᓗᓐᓂᒃ. ᐃᑎᓂᖓ ᐅᖃᐅᓯᐅᑉ - 
ᐊᔾᔨᐅᙱᑦᑐᒥᒃ ᐅᖃᐅᓯᐅᒍᑕᐅᓂᖓ ᐱᐅᓯᕙᓪᓕᐊᓗᓂ ᑕᐃᒪᙵᓕᒫᖅ - ᐸᖅᑭᔭᐅᑦᓯᐊᕆᐊᓕᒃ. ᐃᓄᒃᑎᑐᑦ 
ᕿᒪᑦᑕᐅᑦᑕᐃᓕᑎᑕᐅᑐᐃᓐᓇᕆᐊᖃᙱᑦᑐᖅ, ᐱᕈᖅᐸᓪᓕᐊᓂᖃᕆᐊᓕᒃ ᐊᒻᒪᓗ ᐊᓯᔾᔨᖅᐸᓪᓕᐊᖃᑕᐅᓗᓂ: ᑕᐃᒎᓰᑦ 
ᐋᖅᑭᑦᓱᖅᑕᐅᕙᓪᓕᐊᒋᐊᓖᑦ ᑐᓴᐅᒪᖃᑦᑕᐅᑎᒍᓐᓇᖁᓪᓗᒋᑦ ᓄᑖᕐᖑᐸᓪᓕᐊᔪᓄᑦ ᐃᓱᒪᒋᔭᐅᕙᓪᓕᐊᔪᓄᑦ. 
ᑭᓱᑐᐃᓐᓇᐃᑦ ᐊᑎᖃᐅᕆᐊᖃᕐᖓᑕ ᐅᖃᐅᓯᖅ ᑐᕌᖓᓂᖃᑦᓯᐊᕈᓐᓇᖁᓪᓗᒍ ᑭᓱᓕᒫᓄᑦ ᐅᓪᓗᑕᒫᑦ ᐱᓕᕆᔾᔪᓯᐅᔪᓄᑦ 
ᒐᕙᒪᒃᑯᓐᓂ ᐊᒻᒪᓗ ᓇᒻᒥᓂᖃᖅᑎᐅᔪᓂ. 
 

ᕿᒪᑦᑕᐅᕙᓪᓕᐊᓂᖓ ᐅᖃᐅᓯᖅ ᓱᕈᓯᕐᓄᑦ, ᓴᖅᑭᔮᕐᕕᐅᓂᖅᓴᐅᓕᕐᖓᑕ ᖃᓪᓗᓈᑎᑐᑦ ᑭᓱᑐᐃᓐᓈᓗᓐᓂᒃ ᐱᔭᑦᓴᓕᒧᑦ 
ᖃᓄᐃᑦᑐᑐᐃᓐᓇᖅᑎᒍᑦ ᐊᒻᒪᓗ ᐃᓅᓯᖏᓐᓂ, ᐃᓱᒫᓘᑕᐅᓗᐊᖅᓯᒪᔪᖅ. ᕗᕌᓐᓯᔅ ᐊᒻᒪᓗ ᕋᐃᓄ ᑎᑎᕋᖅᓯᒪᔫᒃ: 
 

ᐅᖃᐅᓯᖃᖅᑐᑎᒃ ᒪᕐᕉᓐᓂᒃ ᐊᐃᑉᐸᖓ ᑭᖑᕝᕖᕙᓪᓕᐊᑎᓪᓗᒍ ᐱᔾᔪᑎᓕᒃ ᔭᒐᐃᕙᓪᓕᐊᓂᖓ, 
ᐃᓛᓐᓂᒃᑯᑦ ᓱᒃᑲᐃᑦᑐᒥᐅᒐᓗᐊᖅ, ᓱᕈᓯᐅᑉ ᓯᕗᓪᓕᖅᐹᒥ ᐅᖃᐅᓯᖓᓂᒃ, ᐅᕝᕙᓗ 
ᐅᖃᐅᓯᓪᓗᐊᑕᒥᓂᖓᓂᒃ. ᓄᓇᖃᖅᑳᖅᑐᒥᓃᑦ ᐅᖃᐅᓯᖃᑎᒌᑦ ᐃᓱᒪᓕᐅᖅᓯᒪᑉᐸᑕ 
ᐊᑦᓱᕉᑎᖃᕈᒪᓗᑎᒃ ᒪᑭᑉᐹᓪᓕᒋᐊᖅᑎᑕᐅᓗᓂ ᓯᕗᓕᖏᑕ ᐅᖃᐅᓯᖓᓂᒃ, ᐊᒥᓱᓂ ᐊᒻᒪᓗ 
ᕿᓚᒥᐅᓂᖅᓴᖅ ᔭᒐᐃᔭᐅᕙᓪᓕᐊᓂᖓ ᓱᕈᓯᕐᓄᑦ ᑐᑭᓯᓇᖅᑐᖅ ᐅᓗᕆᐊᓇᖅᑐᒦᒍᓐᓇᕐᓂᖓᓂᒃ. 
ᐃᓪᓗᐊᓄᖔᖅᑎᑕᐅᙱᑉᐸᑦ, ᑖᕗᖓᓕᒫᖅ ᐊᒻᒪᓗ ᐅᑎᕆᐊᖅᑎᒐᑦᓴᐅᙱᓪᓗᓂ ᔭᒐᐃᔭᐅᓂᐊᕐᓂᖓ 
ᐅᖃᐅᓯᐅᑉ ᓂᕆᐅᓇᑐᐃᓐᓇᓕᕐᓂᐊᖅᑐᖅ.39 

 

                                                 
37 ᑭᐊᓐ ᕼᐊᐳ, "ᐃᓄᐃᑦ ᑎᑎᕋᐅᓯᖏᑦ ᓄᓇᕗᒻᒥ" ᐅᖃᓕᒫᒐᖓᓂ ᑖᓪ, ᕼᐃᒃᔅ ᐊᒻᒪᓗ ᔫᓪ, ᓄᓇᕗᑦ: ᐃᓄᐃᑦ ᐊᐅᓚᑦᓯᓕᒃᑲᓐᓂᖅᑐᑦ ᓄᓇᒥᓂᒃ 
ᐊᒻᒪᓗ ᐃᓅᓯᕐᒥᓂᒃ (Copenhagen: International Work Group for Indigenous Affairs, 2000) at p. 155. 
38 Ibid. at p. 163. 
39 Francis and Reyhner, supra note 34 at p. 70. 

ᐃᓄᐃᑦ ᓄᓇᕗᒻᒥ ᓵᙵᔭᐅᔪᑦ ᕿᒪᑦᑕᐅᕙᓪᓕᐊᓂᖓᓂᒃ ᐃᓄᐃᑦ ᐅᖃᐅᓯᖓᑦ, ᖃᐅᔨᒪᓂᖏᑦ ᐊᒻᒪᓗ ᐃᓕᖅᑯᓯᖏᑦ. 
ᖃᓄᐃᓕᒋᐊᖅᑐᖃᓪᓚᕆᙱᑉᐸᑦ, ᓯᕗᓂᑦᓴᑎᓐᓂ ᓄᖑᑉᐸᓪᓕᐊᓂᐊᖅᑐᖅ ᐃᓄᒃᑎᑐᑦ, ᐅᕝᕙᓗ ᐱᓯᒪᔭᐅᒐᓱᐊᕐᓂᖓ 
ᐱᕕᐊᕆᔭᐅᑐᐃᓐᓇᕐᓗᓂ, ᑕᒻᒪᖅᓯᒪᓗᑎᒃ ᓴᐳᒻᒥᔮᖅᑕᐅᓂᐊᖅᑐᖅ ᐊᒻᒪᓗ ᐊᑑᑎᖃᕈᓐᓃᕐᓗᓂ ᐅᓪᓗᑕᒫᑦ 
ᐃᓅᓯᖏᓐᓄᑦ ᐅᖃᐅᓯᖃᖅᑎᖏᓐᓄᑦ.40 
 

D. ᐊᑑᑎᖃᑦᓯᐊᖅᑐᓂᒃ ᐅᖃᐅᓰᓐᓂᒃ ᒪᕐᕉᓐᓂᒃ ᐃᓕᓐᓂᐊᕈᑎᖃᕆᐊᖃᕐᓂᖅ ᐊᑯᓂᐊᓗᒃ ᖃᐅᔨᒪᔭᐅᓕᖅᑐᖅ 
 

2000-ᒥ ᓄᓇᕗᑦ ᒐᕙᒪᒃᑯᖏᑦ ᓴᖅᑭᖅᓯᓚᐅᖅᓯᒪᔪᑦ ᕿᖓᐅᒻᒥ ᐱᓕᕆᐊᕆᓂᐊᕐᓂᕋᐅᑎᓂᒃ, ᓇᓗᓇᐃᖅᓯᓪᓗᑎᒃ 
ᑐᕌᒐᖃᕐᓂᕐᒥᓂᒃ ᓄᓇᕗᑦ 2020-ᒥ "ᐊᑕᖏᕐᓗᒋᑦ ᐊᐅᓚᓂᖃᑦᓯᐊᓕᕐᓗᓂ ᐅᖃᐅᓯᖃᕐᓗᑎᒃ ᒪᕐᕉᓐᓂᒃ ᐃᓅᖃᑎᒌᑦ, 
ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ". ᑕᐃᑲᓂᑦᓴᐃᓐᓇᖅ ᐊᕐᕌᒍᖓᓂ, ᓄᓇᕗᑦ ᒐᕙᒪᒃᑯᖏᑦ ᑎᓕᓯᓚᐅᖅᓯᒪᔪᑦ 
ᖃᐅᔨᓴᖅᑕᐅᖁᔨᓪᓗᑎᒃ ᐅᖃᐅᓯᕐᒥᒃ ᐊᑐᕐᓗᑎᒃ ᐃᓕᓐᓂᐊᖅᑎᑦᓯᓂᐅᔪᓂᒃ ᓄᓇᕗᑦ ᐃᓕᓐᓂᐊᕐᕕᖏᓐᓂ. ᑲᓇᑕᒥ 
ᐃᑦᑕᕐᓂᓴᓕᕆᔨᕐᔪᐊᒃᑯᑦ ᑮᓇᐅᔭᖃᖅᑎᑦᓯᓚᐅᖅᓯᒪᔪᑦ ᖃᐅᔨᓴᕐᓂᕐᒧᑦ. ᐱᔾᔪᑎᖃᓚᐅᖅᑐᖅ ᖃᐅᔨᓴᕐᓂᖅ 
ᑐᙵᕕᓕᐅᖁᔨᓪᓗᑎᒃ ᐋᖅᑭᐅᒪᓂᑦᓴᖏᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕇᖅᑐᓂᒃ ᐱᔭᕇᖅᑎᑦᓯᖃᑦᑕᓕᕐᓗᑎᒃ 
ᐅᖃᐅᓯᓕᓐᓂᒃ ᒪᕐᕉᓐᓂᒃ ᓄᓇᕗᒻᒥ, ᒪᓕᑦᑕᐅᓗᑎᒃ ᑐᕌᒐᓕᐊᖑᓯᒪᔪᑦ ᕿᖓᐅᒻᒥ ᐱᓕᕆᐊᖑᓂᐊᕐᓂᕋᖅᑕᐅᓯᒪᔪᑦ 
ᐊᒻᒪᓗ ᒐᕙᒪᑐᖃᒃᑯᑦ ᓄᓇᕗᑦ ᐱᖁᔭᕐᔪᐊᖓᓂ.41 
 

ᓴᖅᑭᓚᕿᓚᐅᖅᑐᖅ, ᐃᓕᓴᐃᔨ ᐃᐊᓐ ᒫᑎᓐ ᔪᐊᒃ ᓯᓚᑦᑐᓴᕐᕕᔾᔪᐊᖓᓂᒃ ᑎᑎᕋᓚᐅᖅᑐᖅ ᐋᔩᖃᑎᒌᖕᓂᖅ, 
ᐅᖃᐅᓯᐅᒋᐊᕈᑎᑦᓴᐅᓗᑎᒃ ᐅᓂᒃᑳᓕᐊᖅ ᓴᖅᑭᖅᓯᒍᑕᐅᔪᖅ ᐊᕐᕌᒍᓄᑦ ᐊᕙᑎᓄᑦ ᐸᕐᓇᐅᑎᒥᒃ 
ᐱᕙᓪᓕᐊᑎᑕᐅᒐᔭᕐᓂᖓᓄᑦ ᓴᙱᔪᒥᒃ ᐅᖃᐅᓰᓐᓂᒃ ᒪᕐᕉᓐᓂᒃ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᖅ. ᑖᒃᑕ ᒫᑎᓐ 
ᖃᐅᔨᔪᒥᓂᐅᓚᐅᖅᑐᖅ "ᐊᑯᓂᐅᔪᒧᑦ ᐅᓗᕆᐊᓇᖅᑐᒦᓐᓂᖓ ᐃᓄᐃᑦ ᐅᖃᐅᓯᖓᑦ ᖃᓪᓗᓈᑎᑐᑦ ᐱᓪᓗᒍ 
ᓇᒥᑐᐃᓐᓇᖅ ᑕᑯᔭᑦᓴᖅ, ᐊᒻᒪᓗ ᒫᓐᓇᐅᔪᖅ ᐃᓕᓐᓂᐊᕐᕕᓐᓂ ᐅᖃᐅᓯᓕᕆᓂᕐᒧᑦ ᐊᑐᐊᒐᐃᑦ ᐊᒻᒪᓗ ᐱᓕᕆᔾᔪᓯᐅᔪᑦ 
ᐅᖃᐅᓯᓕᕆᓂᕐᒧᑦ ᐱᕚᓪᓕᕈᑕᐅᕙᓪᓕᐊᔪᑦ ᑕᒪᑐᒥᖓ ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᖓᓂᒃ." ᑎᑎᕋᓚᐅᖅᑐᖅ 
ᒫᓐᓇᐅᔪᖅ ᐋᖅᑭᐅᒪᔾᔪᓯᖓᑦ, ᐱᔭᐅᓯᒪᔪᖅ ᓄᓇᑦᓯᐊᕐᒥᒃ, ᐊᓯᐊᒎᕐᕕᖃᖅᑎᑦᓯᖏᑦᑐᖅ ᐃᓄᐃᑦ ᐃᓕᓐᓂᐊᖅᑎᓂᒃ 
ᖃᓪᓗᓈᑎᑐᑦ ᐅᖃᐅᓯᖃᓕᖅᑎᑦᓯᓂᕐᒧᑦ ᑲᔪᓯᒍᑎᖃᕈᒪᓂᐊᕈᑎᒃ ᖁᑦᑎᓂᖅᓴᓂᒃ ᐃᓕᓐᓂᐊᕈᑎᓂᒃ ᐅᖓᑖᓄᑦ 
ᐃᓕᓐᓂᐊᕐᓂᖅ 4-5 ᐊᓯᔾᔨᕆᐊᓕᖃᑦᑕᕐᖓᑕ ᐊᒻᒪᓗ ᑕᐃᒪᐃᒻᒪᑦ "ᑭᖑᕝᕖᕙᓪᓕᐊᓕᖅᐸᑦᑐᓂ ᓱᕈᓰᑦ 
ᐅᖃᐅᓯᒋᐊᙵᖓᓂᒃ ᑕᒻᒪᖅᓯᒪᔪᓂᒃ ᐃᓕᑉᐸᓪᓕᐊᒍᑎᖃᖔᓕᖅᑐᑎᒃ ᑐᓪᓕᐊᓂᒃ ᐅᖃᐅᓯᕐᒥᒃ ᐊᒻᒪᓗ 
...ᐊᒥᓱᐊᖅᑎᓗᐊᖅ ᓇᓪᓕᐊᑐᐃᓐᓇᖅ ᐅᖃᐅᓯᖅ ᐊᑕᖏᖅᑐᒥᒃ ᐃᓕᑦᑕᐅᑦᓯᐊᖃᑦᑕᖏᑦᑐᖅ." 
 

ᖃᐅᔨᓇᖅᑐᖅ ᐃᓕᓴᐃᔨ ᒫᑎᓐ ᐅᓂᒃᑳᓕᐊᖓᓂ ᐊᒻᒪᓗ ᑎᑎᕋᖅᑕᐅᕈᓘᔭᖅᓯᒪᔪᓂ ᐃᓘᓐᓇᑦᓯᐊᑎᒃ ᖃᐅᔨᓴᖅᓯᒪᔪᑦ 
ᑕᒪᑐᒥᖓ ᓇᓗᓇᐃᖅᓯᓯᒪᔪᑦ ᐱᓕᕆᐊᒥᒃ ᓴᙱᔫᓗᑎᒃ ᒪᕐᕉᓐᓂᒃ ᐅᖃᐅᓰᓐᓂᒃ 
ᐃᓕᓐᓂᐊᖅᑐᓕᕆᓂᖃᕆᐊᖃᓪᓚᕆᑦᑐᑦ. ᓯᕗᓪᓕᖅᐹᖅ ᓄᓇᑦᓯᐊᕐᒥ ᐊᑐᐊᒐᓕᕆᓂᕐᒧᑦ ᑎᑎᕋᖅᑕᐅᓯᒪᔪᖅ ᒪᕐᕉᓐᓂᒃ 
ᐅᖃᐅᓰᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ, ᓴᖅᑭᖅᑕᐅᓚᐅᖅᓯᒪᔪᖅ 1981 ᐊᕐᕌᒍᓕᒫᖅ ᓈᓚᐅᖅᑎᓪᓗᒍ ᐊᑯᓂᐊᓗᒃ 
ᖃᐅᔨᓴᖅᑐᖃᓚᐅᖅᑎᓪᓗᒍ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕐᔪᐊᓕᒫᒥ, ᐊᑐᓕᖁᔨᓚᐅᖅᓯᒪᔪᑦ 
90 ᐳᓴᓐᑎᒥᒃ ᐃᓕᓐᓂᐊᖅᑎᑦᓯᒍᑎᖃᖁᔨᓪᓗᑎᒃ ᐃᓄᒃᑎᑐᑦ ᐃᓕᓐᓂᐊᕐᓂᓖᑦ ᐱᒋᐊᓕᓵᖅᑐᓂ ᖁᑦᑎᓐᓂᓕᒃ 3-ᒧᑦ, 
70 ᐳᓴᓐᑎᖏᓐᓂᒃ ᐃᓄᒃᑎᑐᑦ ᐃᓕᓐᓂᐊᕐᓂᓖᑦ 4-ᒥᒃ 6-ᒧᑦ, ᐊᒻᒪᓗ ᐊᕝᕙᓪᓗᐊᕇᓐᓂᒃ ᐃᓄᒃᑎᑐᑦ ᐊᒻᒪᓗ 
ᖃᓪᓗᓈᑎᑐᑦ ᐃᓕᓐᓂᐊᕐᓂᓖᑦ 7-ᒥᒃ 12-ᒧᑦ. ᐃᓕᓴᐃᔨ ᒫᑎᓐ ᓇᓗᓇᐃᖅᓯᓯᒪᔪᖅ ᐱᓕᕆᐊᖑᒋᐊᙵᖅᓯᒪᔪᓂᒃ, 
1982-ᒥ ᐃᓕᓐᓂᐊᕈᑎᖃᕐᓂᖅ ᐃᓕᖅᑯᓯᕐᒥᒃ ᐊᒻᒪᓗ ᐊᓯᔾᔨᖅᐸᓪᓕᐊᓂᕐᒥᒃ ᐅᓂᒃᑳᓕᐊᖅ, ᐃᒃᓯᕙᐅᑕᕆᔭᐅᓪᓗᓂ 
ᑕᒑᖅ ᑰᓕ ᐊᒻᒪᓗ 1985-ᒥ ᐅᓂᒃᑲᓕᐊᒥᖅ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑐᓕᕆᓂᖅ ᑭᕙᓪᓕᕐᒥ - 
ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᐅᒪᔾᔪᑎ ᑳᑐᕆᓐ ᔪᔪᓚ ᐊᒻᒪᓗ ᓴᐃᒪᓐ ᕗᐊᑦ ᑎᑎᕋᖅᑕᒥᓂᖓᑦ. ᔪᔪᓚ ᐊᒻᒪᓗ ᕗᐊᑦ 

                                                 
40 ᐊᔾᔨᒌᙱᑦᑐᓂᒃ ᑎᑎᕋᖅᑕᐅᔪᖃᕋᑖᖅᓯᒪᔪᖅ ᐱᔾᔪᑎᖃᕐᑐᓂᒃ ᐅᓗᕆᐊᓇᕐᑐᒦᓕᕐᓂᖏᓐᓂᒃ ᐅᖃᐅᓰᑦ. See for instance Mark Abley, Spoken 
Here: Travels among Threatened Languages (Toronto: Vintage, 2004); David Crystal, Language Death (Cambridge: Cambridge 
University Press, 2000); Joshua A. Fishman, Can Threatened Languages be Saved? (Clevedon: Multilingual Matters, 2001). 
41 ᑕᐃᑲᓂ ᐱᖁᔭᕐᔪᐊᒥ ᒪᓕᑦᑕᐅᒋᐊᓕᒃ, ᐃᓚᖓᓂ 23. (1)(n): "(ᓄᓇᕗᑦ) ᒪᓕᒐᓕᐅᕐᕕᖓᑦ ᒪᓕᒐᓕᐅᕈᓐᓇᖅᑐᑦ ᐱᔾᔪᑎᖃᖅᑐᓂᒃ ... 
ᓴᐳᒻᒥᔮᖅᑕᐅᖁᓪᓗᒍ, ᐊᑐᖅᑕᐅᖃᑦᑕᖁᓪᓗᒍ ᐊᒻᒪᓗ ᓴᖅᑭᔮᖅᑕᐅᖁᓪᓗᒍ ᐊᑐᖅᑕᐅᖁᔭᐅᓗᓂ ᐃᓄᒃᑎᑐᑦ ᐅᖃᐅᓯᖓᑦ, ᖃᓄᑐᐃᓐᓇᖅ 
ᐱᖁᔭᓕᐊᖏᑦ ᖃᒥᑎᕆᙱᑐᐊᖅᑲᑕ ᒪᓕᒐᖅᑎᒍᑦ ᐃᓕᓴᕆᔭᐅᓯᒪᓂᖏᓐᓂᒃ, ᐅᕝᕙᓗ ᐱᔪᓐᓇᐅᑎᖏᓐᓂᒃ, ᖃᓪᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ 
ᐅᖃᐅᓯᖏᓐᓂᒃ." 

ᐋᖅᑭᑦᓱᐃᓚᐅᖅᑑᒃ ᐃᓕᓴᐃᔨ ᒫᑎᓐ ᐅᖃᐅᓯᕆᓯᒪᔭᖓᓂᒃ "ᐃᓱᒪᒋᔭᐅᓯᒪᑦᓯᐊᖅᑐᓂ ᐸᕐᓇᐅᑎ, ᒪᓕᑦᑕᐅᒋᐊᓯᓐᓂᖅᑲᑦ 
ᐊᕐᕌᒍᐃᑦ 15 ᑭᖑᓂᑦᑎᓐᓂ, ᐊᓯᔾᔨᖅᓯᒪᒻᒪᕆᓕᕋᔭᖅᑐᖅ ᐅᖃᐅᓯᓕᕆᓂᕐᒧᑦ ᖃᓄᐃᓕᖓᓂᖓ."42 
 

ᓴᙱᔪᓂᒃ ᐅᖃᐅᓯᓕᕆᓂᕐᒧᑦ ᐱᔪᓐᓇᕐᓂᖃᙱᓗᐊᒧᑦ, ᖃᑦᓰᓐᓇᐃᑦ ᐃᓄᐃᑦ ᐊᑦᓱᕈᖅᑐᑎᒃ ᐱᔭᕇᕈᓐᓇᖅᓯᕙᑦᑐᑦ 
ᐃᓕᓐᓂᐊᕐᕕᐊᓗᒻᒥ. ᐃᖅᑲᓇᐃᔭᖅᑎᑦᔩᑦ ᐅᓐᓂᕐᓘᓴᕙᑦᑐᑦ ᐊᒥᓱᑦ ᐃᓕᓐᓂᐊᖅᑏᑦ ᓄᖅᑲᖅᑐᒥᓃᑦ ᐃᓕᓐᓂᐊᖅᑕᒥᓂᒃ 
ᐃᓕᓐᓂᐊᕐᓂᖃᓕᖅᑐᑎᒃ 10, 11, ᐅᕝᕙᓗ 12 ᐃᖅᑲᓇᐃᔭᕆᐊᓕᖅᑐᑎᒃ ᓈᒻᒪᙱᓗᐊᖅᐸᑦᑐᑦ ᑎᑎᕋᕈᓐᓇᕐᓂᖏᑦ 
ᐅᖃᓕᒫᕈᓐᓇᕐᓂᖏᑦ ᓇᓪᓕᐊᓐᓂᑐᐃᓐᓇᖅ ᐅᖃᐅᓯᕐᒥ ᐊᑑᑎᖃᑦᓯᐊᕐᓗᑎᒃ ᐃᖅᑲᓇᐃᔭᖅᑎᐅᑦᓯᐊᕈᓐᓇᕋᑎᒃ. 2000 
ᐅᓂᒃᑳᓕᐊᖓᓂ, ᐃᓕᓴᐃᔨ ᒫᑎᓐ ᑕᐃᓯᓚᐅᖅᑐᖅ ᒫᓐᓇᐅᔪᖅ ᐋᖅᑭᐅᒪᓂᖓᓂᒃ "ᑐᙵᕕᖓᒍᑦ ᓱᕋᑦᑎᖅᓯᒪᔪᖅ", 
"ᐃᑲᔪᕐᓂᖃᖃᑦᑕᖏᑦᑐᑦ ᐃᓕᓐᓂᐊᖅᑎᓄᑦ ᐃᓕᒍᓐᓇᕐᓂᖏᓐᓄᑦ ᓇᓪᓕᐊᓐᓂᑐᐃᓐᓇᖅ ᐅᖃᐅᓯᕐᒥᒃ, ᖃᓪᓗᓈᑎᑐᑦ 
ᐅᕝᕙᓗ ᐃᓄᒃᑎᑐᑦ, ᐱᔪᓐᓇᕐᓂᖃᒻᒪᕆᒍᓐᓇᖅᓯᖃᑦᑕᖏᑦᑐᑦ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ ᐊᒻᒪᓗ ᒪᕐᕉᓐᓂᒃ 
ᑎᑎᕋᐅᓯᖃᕈᓐᓇᓂᕐᒧᑦ."43 
 

 
ᐃᓕᓴᐃᔨ ᑳᓂ ᕼᐊᐃᒻᐸᑯ ᓚᐃᒃᕼᐊᑦ ᓯᓚᑦᑐᓴᕐᕕᔾᔪᐊᖓᓂ, ᐃᓱᒪᒋᔭᒥᓂᒃ ᑎᑎᕋᖅᑐᓂ ᐋᓖᓐ ᔅᑎᐅ 
ᖃᐅᔨᓴᖅᑕᒥᓂᖏᓐᓂᒃ ᓄᓇᕕᒻᒥ (ᑯᐸᐃᒃ ᐅᐊᓐᓇᖓᓂ) ᑐᕌᖓᓂᖏᓐᓂᒃ ᐃᓄᒃᑎᑐᑦ ᐅᖃᕈᓐᓇᑦᓴᐅᑎᒋᓪᓗᑎᒃ 
ᐊᒻᒪᓗ ᑎᑎᕋᕈᓐᓇᖅᓯᒍᓐᓇᕐᓂᖏᑦ ᐊᒻᒪᓗ ᑭᖑᓂᐊᒍᑦ ᖃᓪᓗᓈᑎᑐᑦ ᐅᖃᕈᓐᓇᖅᓯᓗᑎᒃ ᐊᒻᒪᓗ ᑎᑎᕋᕈᓐᓇᖅᓯᓗᑎᒃ, 
ᖃᐅᔨᓚᐅᖅᑐᖅ ᑕᐃᒫᑦᓴᐃᓐᓇᖅ ᓴᖅᑭᖅᓯᒪᔪᓂᒃ: 
 

ᔅᑎᐅ ᖃᐅᔨᓴᖅᑕᒥᓂᖓ ᐱᓕᕆᐊᖑᓚᐅᖅᑐᖅ ᐃᓕᓐᓂᐊᕐᓂᓖᑦ 3 ᐊᒻᒪᓗ 4 ᓱᕈᓯᕐᓂᒃ ᐃᓄᒃᑎᑐᑦ 
ᐃᓕᓐᓂᐊᖃᑦᑕᖅᓯᒪᔪᓂᒃ ᐱᒋᐊᓕᕋᑖᖅᓯᒪᓂᖏᓐᓂ ᐃᓕᓐᓂᐊᕐᓂᖓᑕ. ᔅᑎᐅ ᖃᐅᔨᓯᒪᔪᖅ ᓱᕈᓰᑦ 
ᖃᓪᓗᓈᑎᑐᑦ ᑎᑎᕋᕈᓐᓇᕐᓂᖏᑦ ᑐᕌᖓᔪᒥᓃᑦ ᐅᖃᐅᓯᖃᕈᓐᓇᕐᓂᖓᓄᑦ ᐃᓄᒃᑎᑐᑦ 
ᑎᑎᕋᐅᓯᕐᒥᓂᒃ, ᐊᒻᒪᓗ ᒫᓐᓇᐅᔪᖅ ᐃᓄᒃᑎᑐᑦ ᑎᑎᕋᕈᓐᓇᕐᓂᖓᓄᑦ... ᓄᓇᓖᑦ 
ᐃᓕᓐᓂᐊᕐᓂᓕᓐᓂᒃ 3-4 ᐃᓄᒃᑎᑐᑦ ᑎᑎᕋᕈᓐᓇᑦᓯᐊᖅᑐᖃᕐᓂᖅᓴᐃᑦ, ᓴᖅᑭᕕᓚᐅᕐᒥᔪᑦ 
ᖃᓪᓗᓈᑎᑐᑦ ᑎᑎᕋᕈᓐᓇᑦᓯᐊᕐᓂᖏᑦ ᐊᒻᒪᓗ ᐅᖃᕈᓐᓇᕐᓂᖏᑦ. ᓄᓇᓖᑦ ᐃᓄᒃᑎᑐᑦ 
ᐃᓕᓐᓂᐊᖅᑎᑦᓯᑦᓯᐊᖅᓯᒪᙱᑦᑐᑦ ᐊᒻᒪᓗ ᖃᓪᓗᓈᑎᑐᐃᓐᓇᖅ ᐃᓕᓐᓂᐊᖅᑎᑦᓯᕙᑦᑐᑦ 
ᐊᑉᐸᓯᓐᓂᖅᓴᓂ ᐃᓕᓐᓂᐊᕐᓂᖏᓐᓂ, ᓴᖅᑭᕕᓚᐅᖅᑐᑦ ᐊᑉᐸᓯᓐᓂᖅᓴᐅᓪᓗᑎᒃ ᐱᔪᓐᓇᕐᓂᖏᑦ 
ᐃᓄᒃᑎᑐᑦ ᐊᒻᒪᓗ ᑕᐃᒫᑦᓴᐃᓐᓇᖅ ᐊᑉᐸᓯᒃᑭᓪᓗᑎᒃ ᖃᓪᓗᓈᑎᑑᕈᓐᓇᕐᓂᖏᑦ. ᑲᒥᓐᔅ ᐅᖃᖅᓯᒪᔪᖅ 
"ᑖᒃᑯᐊ ᓄᓇᓕᓐᓂ ᓴᖅᑭᖅᓯᒪᔪᑦ ᐊᑲᐅᓈᖅᑐᒥᒃ ᑐᕌᖓᖃᑎᒌᒍᓐᓇᕐᓂᖏᓐᓂᒃ ᖃᓪᓗᓈᑎᑐᑦ 
ᐊᒻᒪᓗ ᐃᓄᒃᑎᑐᑦ ᑎᑎᕋᕈᓐᓇᕐᓂᖏᑦ ᑐᙵᕕᖃᑐᐃᓐᓇᖏᑦᑐᑦ ᓯᓚᑐᓂᖏᓐᓄᑦ ᐅᕝᕙᓗ 
ᐅᖃᐅᓯᕐᓂᒃ ᐱᔪᓐᓇᐅᑎᖃᕈᓐᓇᕐᓂᖏᓐᓄᑦ ᐊᑐᓂᑦ ᐃᓕᓐᓂᐊᖅᑏᑦ".44 
 

ᓴᖅᑭᖅᑕᐅᓚᐅᖅᓯᒪᒻᒪᓂᒃ ᕿᖓᐅᒻᒥ ᐱᓕᕆᓂᐊᕐᓂᕋᖅᓯᒪᔭᖏᑦ 2000-ᒥ, ᓄᓇᕗᑦ ᒐᕙᒪᒃᑯᖏᑦ ᓴᖅᑭᖅᓯᓚᐅᖅᑐᑦ 
ᐃᓄᒃᑎᑐᑦ ᖃᕆᓴᐅᔭᒃᑯᑦ ᑕᐃᒎᓯᕐᓂᒃ ᓄᐊᓯᒪᔪᓂᒃ. ᓄᑖᑦ ᐃᓄᒃᑎᑐᑦ ᑕᐃᒎᓯᐅᓕᖅᐸᓪᓕᐊᔪᑦ 
ᐋᖅᑭᑦᓱᖅᑕᐅᕙᓪᓕᐊᓯᒪᔪᑦ ᐊᑐᖅᑕᐅᖃᑦᑕᕐᓂᐊᕐᓗᑎᒃ ᒐᕙᒪᒃᑯᓐᓂ. ᐅᖃᐅᓯᓕᕆᓂᕐᒧᑦ ᐱᓕᒻᒪᑦᓴᒍᑎᑦ ᐃᓄᒃᑎᑐᑦ 
ᐋᖅᑭᑦᓱᖅᑕᐅᕙᓪᓕᐊᔪᑦ ᖃᓪᓗᓈᓄᑦ ᐊᓯᖏᓐᓄᓪᓗ ᐊᒻᒪᓗ ᐃᓄᓐᓄᑦ ᐅᖃᕈᓐᓇᑦᓯᐊᖏᑦᑐᓄᑦ ᐅᖃᐅᓯᕐᒥᓂᒃ. 
ᑕᒪᒃᑯᐊ ᐊᓯᖏᓪᓗ ᐱᓕᕆᐊᑦ ᐱᔪᓐᓇᕐᓃᓐᓇᖓᒍᑦ ᑲᒪᒋᔭᐅᕙᑦᑐᑦ. ᑭᓯᐊᓂ, ᑖᒃᑯᑑᓗᑎᒃ, ᓴᖅᑭᖅᓯᒍᓐᓇᔾᔮᖏᑦᑐᑦ 
ᐱᔭᕇᖅᑎᑦᓯᖃᑦᑕᓂᕐᒧᑦ ᒪᕐᕉᓐᓂᒃ ᐅᖃᐅᓯᓖᓐᓂᒃ ᐃᖅᑲᓇᐃᔭᖅᑎᓂᒃ ᓄᓇᕗᒻᒥ ᐱᔭᐅᒋᐊᖃᓪᓚᕆᑦᑐᓂᒃ. ᑭᓯᐊᓂᓕ, 
ᑐᙵᕕᖓᒍᑦ ᐊᖏᓪᓕᒋᐊᕆᐊᓕᕗᑦ ᐃᓄᒃᑎᑐᑦ ᐊᑐᖅᑕᐅᖃᑦᑕᕐᓂᖓ ᐃᓕᓐᓂᐊᕐᕕᖏᓐᓂ ᐊᕕᑦᑐᖅᓯᒪᕕᖓᑕ. 
 

E. ᐃᓕᓐᓂᐊᕐᕖᑦ ᐅᓪᓗᒥᐅᓕᖅᑐᖅ 
 

                                                 
42 ᐃᐊᓐ ᒫᑎᓐ, ᐋᔩᖃᑎᒌᓐᓂᖅ: ᐅᖃᐅᓯᕐᒥᒃ ᐊᑐᕐᓂᖅ ᐃᓕᓐᓂᐊᖅᑎᑦᓯᒍᑎᖃᕐᓗᓂ ᖃᐅᔨᓴᖅᑕᐅᓯᒪᔪᓄᑦ ᐅᓂᒃᑳᓕᐊᖅ (ᐃᖃᓗᐃᑦ: ᓄᓇᕗᑦ 
ᐱᓕᕆᕕᖓᑦ ᐃᓕᓐᓂᐊᕐᓂᓕᕆᔨᒃᑯᑦ, 2000) ᒪᑉᐱᒐᖅ 28. 
43 Ibid. at p. 6. 
44 Connie Heimbecker, "Bilingual Education for Indigenous Groups in Canada" in Jim Cummins & David Corson (eds) 
Bilingual Education. Volume 5. Encyclopedia of Language and Education. (Boston: Kluwer Academic 
Publishers,1997).  

ᑐᕌᒐᖃᕐᓂᖅ ᒪᕐᕉᓐᓂᒃ ᐅᖃᐅᓯᓕᓐᓂᒃ ᐊᒻᒪᓗ ᑎᑎᕋᐅᓯᓕᓐᓂᒃ ᐃᓅᖃᑎᒌᓂᒃ ᑎᑭᐅᑎᔭᐅᔾᔮᖏᑦᑐᖅ ᐃᓕᓐᓂᐊᕐᕖᑦ 
ᓄᓇᕗᒻᒥ ᐱᔭᕇᖅᑎᑦᓯᖃᑦᑕᙱᑉᐸᑕ ᒪᕐᕉᓐᓂᒃ ᐅᖃᐅᓯᖏᓐᓂᒃ ᐊᒻᒪᓗ ᑎᑎᕋᐅᓯᓕᓐᓂᒃ ᐃᓄᒃᑎᑐᑦ ᐊᒻᒪᓗ 
ᖃᓪᓗᓈᑎᑐᑦ. ᑕᒪᓐᓇ ᐅᓪᓗᒥ ᑕᐃᒪᐃᖃᑦᑕᖏᒻᒪᑦ. 
 

ᐊᓪᓛᑦ ᒫᓐᓇᐅᔪᖅ ᐋᖅᑭᐅᒪᓂᖓ - “ᐃᓄᒃᑎᑐᑦ ᓄᖅᑲᓴᕋᐃᑦᑐᑎᒃ ᐊᓯᐊᓂᒃ ᐃᓕᓐᓂᐊᖔᖅᑎᑕᐅᖃᑦᑕᕐᓂᖏᑦ” - 
ᐋᖅᑭᐅᒪᓂᖓ ᐃᓕᓐᓂᐊᖅᑎᓕᒫᑲᓴᐃᑦ ᕿᓚᒥᑲᓪᓚᒃ ᓄᑦᑎᖅᑕᐅᕙᑦᑐᑎᒃ ᐃᓄᒃᑎᑑᒥᒃ ᖃᓪᓗᓈᑎᑑᒧᑦ 
ᐃᓕᓐᓂᐊᕐᓂᖃᓕᖅᑎᓪᓗᒋᑦ 4/5 - ᐃᓗᐊᓄᖔᖅᑐᓂ ᓴᖅᑭᕈᑕᐅᕙᑦᑐᑦ. ᐃᓕᓐᓂᐊᖅᑎᓄᑦ ᓈᒻᒪᙱᓗᐊᖅᑐᓂᒃ 
ᑐᙵᕕᑖᖅᑎᑦᓯᖃᑦᑕᕐᖓᑕ ᓯᕗᓪᓕᖅᐹᒥ ᐅᖃᐅᓯᖓᓂᒃ ᐊᒻᒪᓗ ᕿᓚᒥᑲᓪᓚᐅᓗᐊᖅᑐᖅ ᐊᑕᐅᑦᓯᒃᑯᐊᓘᖅᑎᑦᓯᓪᓗᑎᒃ 
ᑐᒡᓕᐊᓂ ᐅᖃᐅᓯᕐᒥᒃ, ᖃᐅᔨᔭᐅᓯᒪᔪᖅ ᐱᔾᔪᑕᐅᓗᐊᕐᓂᖅᐹᖑᓂᖓᓂᒃ ᓄᓇᕗᒻᒥ ᐊᒥᓱᐊᓗᐃᑦ ᒪᐅᓇᑐᐃᓐᓇᖅ 
ᓄᖅᑲᖃᑦᑕᕐᓂᖏᓐᓄᑦ. 
 

ᒫᓐᓇᐅᔪᖅ "ᓄᖅᑲᓴᕋᐃᑦᑎᑦᓯᖃᑦᑕᕐᓂᖏᑦ" ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᖅᑐᑎᒃ ᐋᖅᑭᐅᒪᓂᖓ 
ᐱᔭᐅᓯᒪᔪᖅ ᓄᓇᑦᓯᐊᕐᒥᒃ. ᑕᐃᑦᓱᒪᓂ, ᑕᒪᓐᓇ ᐊᑐᓕᖅᑎᑕᐅᔪᖅ ᐱᐅᓯᕚᓪᓕᖅᑎᑦᓯᒍᑎᐅᓱᕆᔭᐅᓚᐅᖅᑐᖅ 
ᖃᓪᓗᓈᑎᑐᐃᓐᓇᖅ ᐊᔾᔨᐅᓕᖅᑎᑦᓯᒐᓱᐊᖅᑐᑎᒃ ᐊᓪᓚᖅᑎᑕᐅᓪᓗᑎᒃ ᐃᓕᓐᓂᐊᕆᐊᖅᑎᑕᐅᕙᓚᐅᖅᑎᓪᓗᒋᑦ 
ᐋᖅᑭᐅᒪᓂᐅᓚᐅᖅᑐᒥᒃ ᓯᕗᕐᖓᓂ. ᑭᓯᐊᓂᓕ, ᓄᓇᑦᓯᐊᕐᒥ ᐋᖅᑭᐅᒪᔾᔪᑎᖓ ᐊᑐᓕᖅᑎᑦᓯᒍᑕᐅᓚᐅᖅᑐᖅ 
ᐊᑐᖅᑕᐅᖁᔨᓪᓗᑎᒃ ᐃᓄᒃᑎᑐᑦ ᐅᖃᐅᓯᖓᑦ ᐃᓕᓐᓂᐊᖅᑎᑦᓯᒍᑕᐅᖁᔭᐅᓪᓗᓂ ᐃᓕᓐᓂᐊᕆᐊᓕᓵᖅᑐᓂᒃ 
ᖁᑦᑎᓐᓂᓕᒃ 12-ᒧᓄᑦ, ᐃᓕᓐᓂᐊᕐᕖᑦ ᑖᑦᓱᒥᖓ ᑎᑭᐅᑎᓂᐅᓴᓚᐅᙱᑦᑐᑦ ᑐᕌᒐᐅᑎᑕᐅᔪᒥᒃ ᐱᔾᔪᑎᖃᓗᐊᖅᑐᑎᒃ 
ᐊᒥᒐᓗᐊᕐᓂᖏᓐᓄᑦ ᐃᓄᐃᑦ ᐃᓕᓐᓂᐊᖅᑎᑦᓯᔩᑦ ᐊᒻᒪᓗ ᐃᓄᒃᑎᑐᑦ ᐃᓕᓐᓂᐊᕈᑎᑦᓴᓕᐅᖅᑏᑦ ᐊᒻᒪᓗ 
ᐅᖃᓕᒫᒐᕈᔪᓕᐅᖅᑎᓂᒃ. ᓴᖅᑭᓚᕿᓚᐅᖅᑐᖅ ᓄᖅᑲᖅᑎᑦᓯᓴᕋᐃᑦᑐᑎᒃ ᐃᓄᒃᑎᑐᑦ ᐃᓕᓐᓂᐊᖅᑎᑦᓯᒍᑎᖃᕐᓂᕐᒥᒃ 
ᖃᓪᓗᓈᑎᑐᐃᓐᓈᖅᑎᑦᓯᓕᖃᑦᑕᖅᑐᑦ ᓱᓕ ᐊᑕᔪᖅ ᐅᓪᓗᒥ ᓄᓇᕗᑦ ᐃᓕᓐᓂᐊᕐᕕᖏᓐᓂ. 
 

"ᐅᖃᐅᓯᕐᓂᒃ ᐊᓯᔾᔨᖅᓯᓴᕋᐃᑦᑐᑎᒃ" ᐋᖅᑭᐅᒪᓂᖅ ᐃᒫᒃ ᐊᐅᓚᓂᖃᓲᖅ: ᐃᓚᖏᑦ ᑕᐃᒪᐃᙱᑦᑑᒐᓗᐊᑦ, ᓱᕈᓰᑦ 
ᓄᓇᕗᒻᒥ ᐃᓕᓐᓂᐊᕆᐊᖅᐸᑦᑐᑦ ᐅᖃᐅᓯᖃᖅᑐᑎᒃ ᐃᓄᒃᑎᑐᑦ. ᐱᒋᐊᓕᓵᖅᓯᒪᑎᓪᓗᒋᑦ ᐃᓕᓐᓂᐊᖅᑎᕋᓛᑦ, ᐃᓄᐃᑦ 
ᓱᕈᓯᖏᑦ ᓄᓇᕗᓕᒫᒥ ᐃᓕᓐᓂᐊᖅᑎᑕᐅᕙᑦᑐᑦ ᐅᖃᐅᓯᒋᐊᙵᖓᒍᑦ ᐃᓕᓐᓂᐊᖅᑎᑦᓯᕕᐅᓪᓗᑎᒃ, ᓲᕐᓗ, ᑭᓐᑐᒑᑕᒥᒃ 
ᐃᓕᓐᓂᐊᕐᓂᓖᑦ 3/4/5-ᒧᑦ. ᐱᒋᐊᖅᑐᑎᒃ ᐃᓕᓐᓂᐊᕐᓂᖃᓕᖅᑎᓪᓗᒋᑦ 4/5, "ᓄᑦᑎᖅᑕᐅᕙᑦᑐᑦ" ᐃᓄᒃᑎᑑᒥᒃ 
ᖃᓪᓗᓈᑎᑑᒧᑦ ᐃᓕᓐᓂᐊᖅᑎᑕᐅᖔᓕᖅᑐᑎᒃ ᖃᓪᓗᓈᑎᑐᐃᓐᓇᖅ (ᐃᓕᓐᓂᐊᖅᑎᓄᑦ ᐃᓄᐃᓐᓇᖅᑐᓐ ᓄᓇᓕᖏᓐᓂ, 
ᖃᓪᓗᓈᑎᑐᐃᓐᓇᖅ ᐃᓕᓐᓂᐊᖅᑎᑦᓯᕙᑦᑐᑦ ᐱᒋᐊᓕᓵᖅᓯᒪᔪᓂᒃ ᑕᐅᕗᖓᓕᒫᖅ ᐃᓕᓐᓂᐊᕐᓂᓖᑦ 12-ᒧᑦ). 
ᐃᓕᓐᓂᐊᕐᓂᓖᑦ 4/5, ᐃᓄᒃᑎᑐᑦ ᐊᑐᖅᑕᐅᒍᓐᓃᖃᑦᑕᖅᑐᖅ ᐃᓕᓐᓂᐊᖅᑎᑦᓯᒍᑕᐅᓂᖓ, ᑭᓯᐊᓂ 
ᐃᓕᓐᓂᐊᒐᑦᓴᑐᐃᓐᓇᐅᓕᖅᑐᓂ ᑕᐃᒫᑦᓴᐃᓐᓇᖅ ᖃᐅᔨᒪᙱᑕᖓᑎᑐᑦ ᐅᖃᐅᓯᖅᑎᑐᑦ. 
 

ᓴᖅᑭᓚᕿᕙᑦᑐᑦ ᐃᓄᐃᑦ ᓱᕈᓯᖏᑦ ᐃᓕᑉᐸᓪᓕᐊᓕᑕᐃᓐᓇᖅᑎᓪᓗᒋᑦ ᐅᖃᓕᒫᕈᓐᓇᓕᖅᑐᑎᒃ ᐊᒻᒪᓗ 
ᑎᑎᕋᕈᓐᓇᓕᖅᑎᓪᓗᒋᑦ ᓇᒻᒥᓂᖅ ᐅᖃᐅᓯᖏᓐᓂᒃ ᐊᑕᐅᑦᓯᒃᑯᑲᓪᓛᓗᒃ ᓄᑦᑎᖅᑕᐅᖃᑦᑕᕐᖓᑕ ᖃᓪᓗᓈᑎᑑᒧᑦ ᐊᒻᒪᓗ 
ᐃᓕᒋᐊᖃᓕᖅᑎᑕᐅᓪᓗᑎᒃ ᓈᓴᐅᓯᕆᓂᕐᒥᒃ, ᓄᓇᕐᔪᐊᓕᕆᓂᕐᒥᒃ ᐊᒻᒪᓗ ᖃᐅᔨᓴᖅᑐᓕᕆᓂᕐᒥᒃ - ᐊᒻᒪᓗ 
ᐊᓯᓕᒫᖏᓐᓂᒃ ᐃᓕᓐᓂᐊᒐᑦᓴᓂᒃ ᐃᓕᓐᓂᐊᕋᑦᓴᐅᑎᑕᐅᔪᓂ - ᑐᓪᓕᐊᓂᒃ ᐅᖃᐅᓯᕐᒥᒃ ᐊᑐᖅᑐᑎᒃ. 
 

ᐃᓚᖏᑦ ᓄᓇᕗᑦ ᐃᓕᓐᓂᐊᕐᕖᑦ ᐃᓕᓐᓂᐊᖅᑎᑦᓯᕙᑦᑐᑦ ᐅᖃᐅᓯᑐᐃᓐᓇᒃᑯᑦ ᖃᓪᓗᓈᑎᑐᑦ ᑐᓪᓕᐊᓂ 
ᐅᖃᐅᓯᐅᑎᓪᓗᒍ ᐱᒋᐊᓕᓵᖅᐸᓪᓕᐊᔪᓂ ᐃᓕᓐᓂᐊᖅᑎᕋᓛᓄᑦ, ᑭᓯᐊᓂ ᐊᒥᓱᓂ ᓄᓇᓕᓐᓂ, ᐃᓕᓐᓂᐊᖅᑎᑦᓯᒍᑕᐅᔪᑦ 
ᐃᓄᐃᑦ ᓱᕈᓯᖏᓐᓄᑦ ᓴᖅᑭᖅᓯᕕᐅᕙᑦᑐᑎᒃ ᐃᓕᓐᓂᐊᕐᓂᖃᓕᖅᑎᓪᓗᒋᑦ 4/5, ᖃᓪᓗᓈᑎᑐᑦ ᐅᖃᐅᓯᖅ 
ᐃᓕᓐᓂᐊᖅᑎᑦᓯᒍᑎᐅᓕᖅᑐᓂ, ᓯᕗᓪᓕᖅᐹᑦᓯᐊᒥ ᐃᓕᓐᓂᐊᕐᕕᒻᒥ ᓴᖅᑭᕐᕕᐅᓕᑕᐃᓐᓇᖅᑐᑎᒃ ᖃᓪᓗᓈᑎᑐᑦ. ᐊᒥᓱᑦ 
ᐅᖃᓕᒪᒍᓐᓇᖅᑐᑦ ᖃᓪᓗᓈᑎᑐᑦ. ᑭᓯᐊᓂ ᑎᑎᕋᕈᓐᓇᖏᑦᑐᑦ ᖃᓪᓗᓈᑎᑐᑦ. ᐃᓕᓐᓂᐊᕐᓂᓖᑦ 4 ᐅᕝᕙᓗ 5, 
ᐱᒋᐊᓕᑕᐃᓐᓇᒃᑲᓐᓂᖃᑦᑕᖅᑐᑦ, ᑭᖑᕙᖅᓯᒪᒻᒪᕆᑦᑐᑎᒃ. ᑐᑭᓯᐅᒪᓂᖏᑦ ᓈᒻᒪᙱᓗᐊᖅᐸᑦᑐᑦ; 
ᐱᐅᒍᓐᓃᐸᓪᓕᐊᑐᐃᓐᓇᐸᑦᑐᖅ ᐊᒻᒪᓗ ᑕᐃᒪᐃᑉᐸᓪᓕᐊᑎᓪᓗᒋᑦ ᑭᖑᕙᖅᐸᓪᓕᐊᓯᖃᑦᑕᖅᑐᑦ. ᑎᑭᐅᑎᓯᒪᓕᕋᐃᒐᒥᒃ 
ᐃᓕᓐᓂᐊᕐᓂᓖᑦ 8-ᒧᑦ, ᐃᓕᓐᓂᐊᕐᓂᓖᑦ 9 ᐊᒻᒪᓗ ᐃᓕᓐᓂᐊᕐᓂᓖᑦ 10, ᐅᑎᕆᐊᑐᐃᓐᓇᖃᑦᑕᖅᑐᑦ 
(ᐃᓘᓐᓇᑎᐅᙱᑦᑑᒐᓗᐊᖅ, ᐅᐱᓐᓇᕋᓂ, ᑭᓯᐊᓂ ᐃᓘᓐᓇᑎᕈᔪᒃ). ᑕᒪᓐᓇ ᓱᕋᑉᐸᓪᓕᐊᓇᓪᓚᕆᑦᑐᖅ ᐃᓱᒪᖏᓐᓂᒃ 
ᑭᓇᐅᓂᕐᒥᓂᒃ. ᕿᐱᓗᑦᑕᐅᓯᒪᑐᐃᓐᓇᖏᑦᑐᖅ ᒐᕙᒪᒃᑯᑦ ᐱᓕᕆᔾᔪᓯᖓᒍᑦ ᐅᖃᐅᓯᖓᑦ ᐊᒻᒪᓗ ᐃᓕᖅᑯᓯᖓᑦ, 
ᑭᓯᐊᓂᑦᑕᐅᖅ ᓴᖅᑭᖅᓯᒍᑎᐅᓯᒪᔪᖅ ᓇᒻᒥᓂᖅ ᐱᔪᓐᓇᕐᓂᖃᐅᑎᒋᙱᑕᖏᓐᓂᒃ. ᐃᓄᐃᑦ ᓱᕈᓯᖏᑦ 
ᐊᖑᒻᒪᑎᒐᓱᐊᖅᑐᑦ; ᑭᓯᐊᓂ ᐊᖑᕕᕆᒐᓱᐊᖅᑕᖓᑦ ᓲᕐᓗ ᐅᖓᓯᓪᓕᕙᓪᓕᐊᑐᐃᓐᓇᖅᑐᖅ, ᐅᐱᓐᓇᕋᓂ, 

ᖁᕝᕙᐸᓪᓕᐊᓕᖅᑎᓪᓗᒋᑦ ᐃᓕᓐᓂᐊᕐᓂᖏᑦ, ᐃᓕᓐᓂᐊᖅᑎᑦᓯᔾᔪᑕᐅᔪᑦ ᐊᔪᕐᓇᖅᓯᕙᓪᓕᐊᕙᒻᒪᑕ, 
ᑐᕌᖓᓂᖅᓴᐅᓕᖅᑐᑎᒃ ᐅᖃᓕᒫᖃᑦᑕᕆᐊᖃᕐᓂᕐᒧᑦ, ᐅᖃᓕᒫᒐᕐᓂᒃ, ᐃᒻᒥᒃᑰᕐᓂᖅᓴᐅᒋᐊᖃᓕᖅᑐᑎᓪᓗ 
ᐱᔪᓐᓇᕐᓂᖃᕆᐊᖃᕐᓗᑎᒃ ᖃᓪᓗᓈᑎᑐᑦ ᖃᐅᔨᒪᓗᐊᙱᑕᖏᓐᓂᒃ. 
 

ᐃᓚᓕᐅᔾᔨᙱᖔᖅᑐᑎᒃ ᑐᒡᓕᐊᓂ ᐅᖃᐅᓯᕐᒥᒃ ᑐᙵᕕᖃᑦᓯᐊᓕᕐᓗᑎᒃ ᓯᕗᓪᓕᖅᐹᒥ ᐅᖃᐅᓯᖓᓂᒃ 
ᑲᔪᓯᒍᑎᖃᖅᐸᑦᑐᑦ ᐱᕙᓪᓕᐊᑎᑦᓯᓕᖅᑐᑎᒃ, ᐱᕙᓪᓕᐊᑎᑦᓯᙱᖔᖅᑐᑎᒃ ᐅᖃᐅᓯᓕᕆᓂᕐᒧᑦ ᐱᔪᓐᓇᕐᓂᖏᓐᓂᒃ 
ᐃᓚᓯᒋᐊᖔᖅᑐᑎᒃ ᐊᐃᑉᐸᖓᓂᒃ ᐅᖃᐅᓯᕐᒥᒃ, ᐃᓪᓗᐊᓄᖔᖅ ᐊᑲᐅᙱᓕᐅᕈᑎᖃᖔᓕᖅᐸᑦᑐᑦ. ᖃᓪᓗᓈᑎᑐᑦ 
ᐃᓕᑉᐸᓪᓕᐊᖔᓕᖅᑎᓪᓗᒋᑦ ᐃᓄᐃᑦ ᓱᕈᓯᖏᑦ ᕿᒪᐃᑐᐃᓐᓇᓕᖅᐸᑦᑐᑦ ᐃᓄᒃᑎᑐᑦ ᐅᖃᐅᓯᕐᒥᓂᒃ. 
ᐅᖃᑦᓯᐊᕈᓐᓇᐃᓪᓕᓕᖅᑐᑎᒃ ᐊᓈᓇᒥᓂᒃ ᐅᖃᐅᓯᖅᑖᕆᓯᒪᔭᒥᓂᒃ; ᑎᑎᕋᕈᓐᓇᕐᓂᖏᑦ ᐃᓕᑉᐸᓪᓕᐊᔭᒥᓂᖏᑦ 
ᐱᒋᐊᓕᓵᖅᐸᓪᓕᐊᓪᓗᓂ ᔭᒐᐃᕙᓪᓕᐊᖃᑦᑕᖅᑕᖏᑦ ᐊᒻᒪᓗ ᐃᓕᒍᓐᓃᖅᓯᒪᔭᖏᑦ 'ᐃᓗᓕᖃᕈᓐᓃᖅᑐᑦ' ᔭᒐᐃᓯᒪᓂᖏᑦ 
ᐃᓄᒃᑎᑑᒥᒃ ᑭᖑᕝᕕᖅᑕᐅᒐᔪᖃᑦᑕᖏᑦᑐᑦ ᐱᔪᓐᓇᕐᓂᕐᒧᑦ ᖃᓪᓗᓈᑎᑐᑦ. ᓱᕈᓯᐅᑉ ᐃᓕᒋᐅᖅᑳᕈᑎᒥᓂᖏᑦ ᐃᓄᒃᑎᑐᑦ - 
ᑭᓯᐊᓂ ᓱᓕ ᐱᔪᓐᓇᕐᓂᖃᖅᑎᑕᐅᙱᑦᑐᑦ - ᑐᙵᕕᐅᑎᑕᐅᒋᐊᓖᑦ ᐃᓕᑉᐸᓪᓕᐊᒍᑕᐅᑎᓪᓗᒋᑦ 
ᖃᐅᔨᒪᔭᖃᑦᓯᐊᓕᕈᓐᓇᖅᓯᓗᑎᒃ ᑎᑎᕋᕈᓐᓇᕐᓗᑎᒃ - ᐃᓄᒃᑎᑐᑦ. ᐊᒻᒪᓗ ᑭᖑᕝᕖᖔᖃᑦᑕᖏᑦᑐᑦ ᔭᒐᐃᔭᖏᓐᓂᒃ 
ᐃᓄᐃᑦ ᐅᖃᐅᓯᖏᓐᓂᒃ ᓄᑖᓂᒃ ᐃᓕᖔᖃᑦᑕᖏᑦᑐᑦ ᖃᓪᓗᓈᑎᑐᑦ. ᐱᕕᖃᖅᑎᑕᐅᓯᒪᙱᓗᐊᕐᖓᑕ 
ᐃᓕᑦᓯᐊᕈᓐᓇᓂᕐᒧᑦ ᐃᓄᒃᑎᑐᑦ ᓯᕗᓪᓕᖅᐹᒥ ᐅᖃᕈᓐᓇᕐᓂᖏᓐᓂᒃ ᐊᒻᒪᓗ ᑎᑎᕋᕈᓐᓇᕐᓂᖏᓐᓂᒃ 
ᖁᕝᕙᓯᓕᖅᑎᑕᐅᒋᐊᖃᑦᑕᖏᒻᒪᑕ ᐅᖃᕈᓐᓇᕐᓂᖏᑦ ᐊᒻᒪᓗ ᑎᑎᕋᕈᓐᓇᕐᓂᖏᑦ ᐊᑐᖅᑎᑕᐅᕙᓪᓗᑎᒃ 
ᐊᔪᕐᓇᖅᓯᕙᓪᓕᐊᓗᑎᒃ ᓇᓗᓇᕐᓂᖅᓴᓄᑦ ᐃᓕᓐᓂᐊᒐᕐᓄᑦ, ᐊᒻᒪᓗ ᖃᓪᓗᓈᑎᑐᑦ ᐃᓕᓐᓂᐊᕈᑎᖏᑦ 
ᖁᕝᕙᓯᓐᓂᖅᓴᓂᒃ ᐱᔪᓐᓇᕐᓂᖃᓕᖃᑦᑕᖏᒻᒪᑕ, ᓱᕈᓰᑦ ᐃᓄᒃᑎᑐᑦ ᐅᖃᐅᓯᖃᕐᓂᖏᑦ ᐃᓕᓴᕆᔭᐅᓚᐅᖅᓯᒪᙱᑦᑐᑦ. 
ᕿᒪᐃᑎᑕᐅᑐᐃᓐᓇᐸᑦᑐᑦ ᐊᖏᔪᐊᓗᒻᒥᒃ ᔭᒐᐃᑎᑕᐅᓪᓗᑎᒃ ᓇᒻᒥᓂᖅ ᐅᖃᐅᓯᖏᓐᓂᒃ ᐃᓄᒃᑎᑐᑦ 
ᐃᓕᑉᐸᓪᓕᐊᔭᖏᓐᓂᒃ ᓄᑦᑎᖅᑕᐅᓪᓗᑎᒃ ᖃᓪᓗᓈᑎᑐᑦ. ᐅᖃᑦᓯᐊᕈᓐᓇᐃᓪᓕᑐᐃᓐᓇᐸᑦᑐᑦ ᐅᕝᕙᓗ 
ᑎᑎᕋᑦᓯᐊᕈᓐᓇᕋᑎᒃ ᓇᓪᓕᐊᓐᓂᑐᐃᓐᓇᖅ ᐅᖃᐅᓯᕐᒥᒃ.45 
 

ᐊᑲᐅᙱᓕᐅᕈᑎ - ᐊᕝᕕᐊᕈᑎᖓ ᒫᓐᓇᐅᔪᖅ ᐃᓕᓐᓂᐊᕈᑎᒥ (ᓂᖏᖅᑕᐅᓯᒪᔪᖅ ᓄᓇᑦᓯᐊᕐᒥᒃ) ᑐᕌᒐᕆᓚᐅᖅᑕᖏᑦ 
ᐊᒻᒪᓗ ᐅᓪᓗᒥᒧᑦ ᑭᓱᓂᒃ ᓴᖅᑭᖅᓯᒍᓐᓇᖅᓯᒪᓂᖏᑦ - ᐱᐅᓯᕙᓪᓕᐊᔾᔮᖏᑦᑐᑦ ᓯᕗᓂᑦᓴᑎᓐᓂ. ᐊᓯᖏᓐᓄᑦ 
ᐃᖅᑲᓇᐃᔮᓄᑦ ᓄᑦᑎᖃᑦᑕᕐᓂᖏᑦ ᐃᓄᐃᑦ ᐃᓕᓐᓂᐊᖅᑎᑦᓯᔩᑦ ᑐᑭᓕᒃ ᐃᓱᒪᓇᕐᓂᖓᓂᒃ ᒫᓐᓇᐅᔪᖅ 
ᐃᓚᐃᓐᓇᖏᓐᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᖃᑦᑕᕐᓂᖅ ᓴᖅᑭᕈᓐᓇᕋᔭᕋᓗᐊᕐᒪᖔᖅ. ᐱᓕᕆᔾᔪᑎᑦᓴᖏᑦ 
ᐊᒻᒪᓗ ᐃᓕᓐᓂᐊᖅᑎᑦᓯᒍᑎᑦᓴᓂᒃ ᓴᓇᕙᓪᓕᐊᓂᖅ ᓱᒃᑲᐃᓗᐊᖅᓯᒪᔪᖅ ᐱᔾᔪᑎᖃᓗᐊᖅᑐᑎᒃ ᐊᒥᒐᖅᓯᓂᖏᓐᓄᑦ 
ᐱᓕᕆᔾᔪᑎᑦᓴᓂᒃ. ᑲᑕᑉᐸᓪᓕᐊᑐᐃᓐᓇᖅᓯᒪᔪᑦ, ᐊᒻᒪᓗ ᓱᓕ ᓂᕆᐅᒋᔭᑦ ᑲᑕᑉᐸᓪᓕᐊᑐᐃᓐᓇᕐᓂᐊᕐᓂᖏᓐᓂᒃ, 
ᖃᓄᐃᓕᒋᐊᖅᑐᖃᙱᑐᐊᖅᑲᑦ ᓄᖅᑲᖅᑎᑕᐅᖁᓪᓗᒍ ᑕᒪᓐᓇ. 
 

F. ᑭᓱᑕᖃᕆᐊᖃᖅᑲ ᐊᑑᑎᖃᑦᓯᐊᖅᑐᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᕈᑎᖃᕐᓂᐊᕈᑎᒃ? 
 

ᒪᕐᕈᓗᐊᓐᓂᒃ ᐱᓕᕆᔾᔪᓯᑕᖃᕈᓐᓇᖅᑐᖅ ᐊᑑᑎᖃᑦᓯᐊᖅᑐᓂᒃ ᐊᐅᓚᑦᓯᓂᐊᕈᑎᒃ ᐱᕕᕇᖅᑎᑦᓯᖃᑦᑕᓂᕐᒧᑦ ᒪᕐᕉᓐᓂᒃ 
ᐅᖃᐅᓯᓕᓐᓂᒃ ᓄᓇᕗᒻᒥ. ᐊᐃᑉᐸᖓ ᐋᖅᑭᐅᒪᔾᔪᑎ ᐊᑐᖅᑕᐅᒐᔪᑦᑐᖅ ᑕᕆᐅᕐᔪᐊᑉ ᐊᑭᐊᓂ ᓄᓇᕐᔪᐊᖏᓐᓂ, 
ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᕙᑦᑐᑎᒃ ᑕᒪᒃᑮᓐᓂᒃ ᐅᖃᐅᓰᓐᓂᒃ, ᐅᖃᐅᓯᕆᒐᔪᑦᑕᖏᓐᓂᒃ ᑕᕆᐅᕐᔪᐊᑉ ᐊᑭᐊᓂ 
ᓴᙱᓂᖃᐅᕐᕕᓖᑦ ᓄᓇᓕᕐᔪᐊᑦ, ᓯᕗᓪᓕᖅᐹᖓᓂᒃ ᐊᕐᕌᒍᒥᒃ ᑭᖑᓪᓕᖅᐹᖓᓄᑦ ᐊᕐᕌᒍᒧᑦ. ᐊᐃᑉᐸᖓ ᐋᖅᑭᐅᒪᔾᔪᑎ,  
�ᐅᓂᖅᓴᖅ ᑲᓇᑕᒥ, ᐊᑕᖏᖅᑐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓗᑎᒃ ᐋᖅᑭᐅᒪᓂᖅ, ᖃᓪᓗᓈᑎᑐᑦ ᐅᕝᕙᓗ 
ᖃᓪᓗᓈᑎᑐᐃᓐᓇᑲᓴᒃ ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᖔᓕᖅᑐᑎᒃ ᐊᑕᖏᖅᑐᒋᑦ - ᐅᕝᕙᓗ ᐊᑕᖏᑲᓴᑦᑐᒋᑦ - 
ᐊᓯᖓᒍᑦ ᐅᖃᐅᓯᒃᑯᑦ (ᓲᕐᓗ ᐅᐃᕖᑎᑐᑦ) ᐊᑯᓂ ᐃᓕᓐᓂᐊᖅᐸᓪᓕᐊᓂᖏᓐᓂ. 
 

                                                 
45 ᒪᒃᑯᑦᑐᐃᑦ ᓄᓇᕗᒻᒥ ᑭᖑᓪᓕᖅᐹᓃᑦᑐᑦ ᑲᓇᑕᓕᒫᒥ (ᖃᓪᓗᓈᑎᑐᑦ) ᑎᑎᕋᕈᓐᓇᓂᕐᒧᑦ ᖃᐅᔨᓴᕈᑎᐅᕙᑦᑐᓂᒃ, ᐊᑉᐸᓯᓐᓂᖅᐹᑦ ᐊᓯᖏᓐᓂᒃ 
ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᕕᐅᔪᓂᒃ, ᓴᖅᑭᖅᓯᒪᔪᑦ ᑕᑯᓪᓗᒋᑦ ᓄᓇᕐᔪᐊᓕᒫᒥ ᐃᓐᓇᐃᑦ ᑎᑎᕋᕈᓐᓇᕐᓂᖏᑦ ᐊᒻᒪᓗ 
ᐱᔪᓐᓇᕐᓂᖃᕐᓂᖏᑦ ᖃᐅᔨᓴᕈᑎᒥᓃᑦ 2003-ᒥ. 88 ᐳᓴᓐᑎᖏᑦ ᐃᓄᐃᑦ ᓄᓇᕗᒻᒥ ᖃᐅᔨᓴᖅᑕᐅᒍᑎᒃᑯᑦ ᐊᑖᓃᓚᐅᖅᑐᑦ ᖁᑦᑎᓐᓂᖓᑕ 3 
ᑎᑎᕋᕈᓐᓇᓂᕐᒧᑦ ᐊᔾᔨᒌᙱᓐᓂᖏᑦ ᑕᑯᓪᓗᒋᑦ ᐊᕝᕙᖏᑕ ᐊᕝᕙᖏᑦ ᖃᓪᓗᓈᑦ ᐊᓯᖏᓪᓗ, ᐊᒻᒪᓗ ᖃᐅᔨᓇᕐᓂᖅᓴᖅ ᐱᐅᙱᒃᑲᓐᓂᕐᓂᖓᓂᒃ 
ᓄᓇᖃᖅᑳᖅᑐᒥᓂᕐᓂ ᔫᑳᓐᒥ ᐊᒻᒪᓗ ᓄᓇᑦᓯᐊᕐᒥ. ᐊᑦᑐᐃᓂᖃᖅᓯᒪᓂᖏᑦ ᑎᑎᕋᕈᓐᓇᖏᓗᐊᕐᓂᖏᑕ ᖃᓪᓗᓈᑎᑐᑦ0ᐅᐃᕖᑎᑐᑦ 
ᑕᐸᐃᕐᓇᒻᒪᕆᑦᑐᖅ. ᓄᓇᕗᒻᒥ ᐳᓴᓐᑎᖏᑦ ᖃᑦᓯᐅᓂᖏᑕ ᖁᑦᑎᓐᓂᓖᑦ 2 72 ᐳᓴᓐᑎᖏᑦ, 20 ᐳᓴᓐᑎᓂᒃ ᐊᒥᓲᓂᖅᓴᐃᑦ ᐊᓯᓕᒫᖏᓐᓂ 
ᐊᕕᑦᑐᖅᓯᒪᕕᐅᔪᑦ ᑲᓇᑕᒥ. 

ᓇᓪᓕᐊᑐᐃᓐᓇᖅ ᐋᖅᑭᐅᒪᓂᖓ ᐱᕕᕇᖅᑎᑦᓯᖃᑦᑕᕈᑕᐅᒍᓐᓇᖅᑐᖅ  �ᐅᔪᓂᒃ: ᐃᓕᓐᓂᐊᖅᑎᓂᒃ ᒪᕐᕉᓐᓂᒃ 
ᐅᖃᐅᓯᓕᑐᐃᓐᓇᐅᖏᑦᑐᓂᒃ ᑭᓯᐊᓂᑦᑕᐅᖅ ᒪᕐᕉᓐᓂᒃ ᑎᑎᕋᕈᓐᓇᖅᑐᓂᒃ - ᐅᖃᓕᒫᕈᓐᓇᕐᓗᑎᒃ ᐊᒻᒪᓗ 
ᑎᑎᕋᕈᓐᓇᕐᓗᑎᒃ ᓈᒻᒪᑦᑐᓂᒃ ᖁᑦᑎᓐᓂᓕᓐᓂᒃ ᑕᒪᒃᑮᓐᓂ ᐅᖃᐅᓰᓐᓂ. ᐊᔪᕐᓇᕐᓂᖓ ᐃᓗᐊᓃᑦᑐᖅ: ᑕᒪᑮᒃ 
ᖁᕝᕙᓯᑦᑐᒃᑯᑦ ᐊᖏᖅᓯᒪᒍᑕᐅᒋᐊᖃᕐᓂᐊᖅᑐᑦ ᑕᒪᒃᑮᓐᓂᒃ ᐅᖃᐅᓰᓐᓄᑦ, ᐃᓚᒋᓕᐅᔾᔨᓯᒪᓗᑎᒃ ᐱᓕᕆᔾᔪᑎᑦᓴᖏᓐᓂᒃ 
- ᐱᔪᓐᓇᕐᓂᓕᓐᓂᒃ ᐃᓕᓐᓂᐊᖅᑎᑦᓯᔨᓂᒃ, ᓈᒻᒪᑦᑐᓂᒃ ᐃᓕᓐᓂᐊᖅᑎᑦᓯᒍᑎᑦᓴᓂᒃ, ᐊᒻᒪᓗ ᐱᓕᕆᔾᔪᓯᖃᕐᓗᑎᒃ 
ᖃᐅᔨᓴᖃᑦᑕᓂᕐᒧᑦ ᐃᓕᓐᓂᐊᖅᑏᑦ ᐃᓕᑉᐸᓪᓕᐊᓂᖏᓐᓂᒃ - ᑕᒪᒃᑮᓐᓂ ᐅᖃᐅᓰᓐᓂ. 
 

ᓄᓇᕗᒻᒥ ᑕᒪᒃᑯᐊ ᐊᑦᓱᕈᕐᓇᓂᐊᖅᑐᑦ ᐃᓚᒋᓕᐅᔾᔨᓯᒪᔫᔮᖏᑦᑐᑦ ᑕᕆᐅᕐᔪᐊᑉ ᐊᑭᐊᓂ “ᐊᔾᔨᒌᑦᓴᐃᓐᓇᕐᓂᒃ 
ᐃᓕᓐᓂᐊᖅᑎᑦᓯᒍᑎᖃᖃᑦᑕᓂᕐᒧᑦ” ᐋᖅᑭᐅᒪᔾᔪᑎᖏᓐᓂᒃ. ᐊᑐᓕᖅᑎᑕᐅᓂᖓ ᐃᓕᓐᓂᐊᖅᑎᑦᓯᒍᑎᑦᓴᓂᒃ 
ᓴᓇᔪᖃᕆᐊᖃᕐᓂᐊᖅᑐᖅ ᐃᓄᒃᑎᑑᖅᑐᓂᒃ ᑖᕗᖓᓕᒫᖅ ᐃᓕᓐᓂᐊᕐᓂᓖᑦ 12-ᒧᑦ, ᐊᒻᒪᓗ ᐊᒥᓱᓂᒃ 
ᐃᓕᓐᓂᐊᖅᑎᑦᓯᔨᓂᒃ ᐱᓕᒻᒪᑦᓴᐃᓗᑎᒃ ᐃᓕᓐᓂᐊᖅᑎᑦᓯᒍᓐᓇᕐᓂᐊᖅᑐᓂᒃ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕈᑎᓂᒃ 
ᐃᓄᒃᑎᑐᑦ, ᒫᓐᓇᐅᔪᖅ ᑕᒪᒃᑮᒃ ᐱᑕᖃᙱᑦᑑᒃ. ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᖃᑦᑕᓕᕐᓂᐊᕈᑎᒃ ᓄᓇᕗᒻᒥ 
ᐅᑭᐅᖃᑎᒌᑦ ᐱᕈᖅᐸᓪᓕᐊᓂᖏᓐᓂ ᒫᓐᓇᐅᔪᖅ, ᐊᑐᓕᖅᑎᑕᐅᒋᐊᖃᕐᓂᐊᖅᑐᑦ ᐋᖅᑭᐅᒪᓃᑦ 
ᐊᑐᓕᖅᑎᑦᓯᕙᓪᓕᐊᖃᑦᑕᕐᓗᑎᒃ ᖃᓪᓗᓈᑎᑐᑦ ᐃᓕᓐᓂᐊᖅᑎᑦᓯᓂᕐᒥᒃ, ᐊᒻᒪᓗ ᐊᑯᓂᐅᓂᖅᓴᖅ 
ᐃᓕᓐᓂᐊᖅᑕᐅᖃᑦᑕᕐᓗᓂ ᐃᓄᒃᑎᑐᑦ, ᐅᖃᐅᓯᐅᓂᖓ ᐃᓕᓐᓂᐊᕈᑎᑐᐃᓐᓇᐅᖏᓪᓗᓂ, ᑭᓯᐊᓂᑦᑕᐅᖅ 
ᐅᖃᐅᓯᐅᓗᓂ ᐃᓕᓐᓂᐊᖅᑎᑦᓯᒍᓯᐅᓗᓂ ᐊᑕᖏᖅᑐᓂᒃ. 
 

G. ᐋᖅᑭᐅᒪᓂᐅᖁᔭᐅᔪᑦ ᐅᖃᐅᓰᓐᓂᒃ ᒪᕐᕉᓐᓂᒃ ᐃᓕᓐᓂᐊᕈᑎᖃᕐᓂᕐᒧᑦ 
 

ᓱᓕᔪᖅᓴᓕᖅᓯᒪᔪᖓ ᐊᑕᖏᖅᑐᓂᒃ ᐊᒻᒪᓗ ᐊᐅᓚᓂᖃᑦᓯᐊᖅᑐᓂᒃ ᐋᖅᑭᐅᒪᓂᖃᕈᓐᓇᕐᖓᑕ ᒪᕐᕉᓐᓂᒃ ᐅᖃᐅᓰᓐᓂᒃ 
ᐃᓕᓐᓂᐊᖅᑎᑦᓯᒍᑎᖃᕐᓗᑎᒃ ᑐᙵᕕᓕᐅᑦᓯᐊᕈᑕᐅᓂᐊᕐᖓᑦ ᒪᓕᑦᑕᐅᒍᓐᓇᖅᓯᖁᓪᓗᒍ ᑐᕌᒐᖓᑦ ᐃᓛᒃᑰᖅᑐᖅ 23. 
 

ᑐᕌᒐᖃᖅᑐᑦ ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ ᓄᓇᕗᒻᒥ ᐃᓕᓐᓂᐊᖅᑏᑦ ᓯᕗᓪᓕᖅᐹᒥ ᐊᒻᒪᓗ ᑐᒡᓕᐊᓂ ᐅᖃᐅᓯᕐᒥᒃ 
ᐱᔪᓐᓇᐅᑎᑖᖃᑦᑕᕐᓗᑎᒃ ᐱᕕᕇᓕᕋᐃᒍᑎᒃ ᐃᓕᓐᓂᐊᖅᑕᒥᓐᓂᒃ. ᕿᒪᐃᑦᑕᐃᓕᒪᒍᓐᓇᓂᐊᖅᑐᑦ ᑭᓇᐅᓂᕐᒥᓂᒃ ᐊᒻᒪᓗ 
ᐃᓕᖅᑯᓯᕐᒥᓐᓂᒃ, ᐊᒻᒪᓗ ᐊᑕᐅᑦᓯᒃᑯᑦ ᐱᔪᓐᓇᕐᓂᖅᑖᕐᓗᑎᒃ ᐃᓯᕈᓐᓇᖅᓯᖁᓪᓗᒋᑦ ᒐᕙᒪᒃᑯᓐᓄᑦ ᐅᕝᕙᓗ 
ᓇᒻᒥᓂᖃᖅᑎᐅᔪᓄᑦ ᐃᖅᑲᓇᐃᔭᕈᓐᓇᖅᓯᓗᑎᒃ. 
 

ᑕᐃᒪᐃᑦᑐᓂᒃ ᐱᓕᕆᐊᖑᔪᖃᓚᐅᖅᓯᒪᙱᑦᑐᖅ ᑲᓇᑕᒥ ᑭᖑᓂᑦᑎᓐᓂ. ᐃᔾᔪᐊᕋᑦᓴᓂᒃ ᐱᑕᖃᙱᑦᑐᖅ 
ᐊᕕᑦᑐᖅᓯᒪᕕᐅᔪᓕᒫᓂ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓂᕐᒧᑦ ᓱᕈᓯᓕᒫᓂᒃ. 
 

ᖃᓄᕐᓕ ᐊᑕᖏᖅᑐᒥᒃ ᐃᓕᓐᓂᐊᖅᑐᓕᕆᓂᖅ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓗᑎᒃ ᑕᐅᑦᑐᖃᕋᔭᖅᑲ 
ᓄᓇᕗᒻᒥ? ᕿᓚᒥᑲᐅᑎᒋ ᐊᑐᓕᖅᑎᑕᐅᒍᓐᓇᕋᔭᙱᑦᑐᖅ. ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑐᓕᕆᓂᖅ 
ᐊᑐᐊᒐᕆᔭᐅᓚᐅᖅᑐᖅ ᓄᓇᑦᓯᐊᕐᒥ, ᒫᓐᓇᐅᓕᖅᑐᕐᓗ, ᐊᑕᖏᕐᓂᖅᓴᓂᒃ ᐋᖅᑭᑦᓯᓯᒪᓪᓗᑎᒃ, ᐊᑐᐊᒐᕆᔭᐅᓕᖅᑐᖅ 
ᓄᓇᕗᑦ ᒐᕙᒪᒃᑯᖏᓐᓄᑦ. ᓄᓇᑦᓯᐊᕐᒥ ᐃᓕᓐᓂᐊᕈᑎᑦᓴᖅᑕᖃᓚᐅᙱᑦᑐᖅ, ᐱᓕᕆᔾᔪᑎᑦᓴᐃᑦ ᐅᕝᕙᓗ 
ᐃᓕᓐᓂᐊᖅᑎᑦᓯᔨᓂᒃ ᐊᒥᒐᖅᓯᓗᐊᓚᐅᖅᑐᑦ ᐊᑐᓕᖅᑎᑦᓯᔾᔪᑎᑦᓴᓂᒃ ᑕᐃᒪᐃᑦᑐᒥᒃ ᐊᑐᐊᒐᕐᒥᒃ. 
 

ᓇᓪᓕᐊᑐᐃᓐᓇᖅ, ᒫᓐᓇᐅᔪᖅ, ᓄᓇᕗᒻᒥᑦᑕᐅᖅ ᐱᑕᖃᙱᒻᒥᔪᖅ. ᐊᕕᑦᑐᖅᓯᒪᕕᖓᓂ ᐊᒥᒐᖅᓯᓗᐊᖅᑐᑦ ᑮᓇᐅᔭᓂᒃ 
ᒪᑭᑕᑦᓯᒍᑕᐅᒍᓐᓇᖅᑐᓂᒃ ᓄᑦᑎᖅᑕᐅᓴᕋᐃᑦᑐᑎᒃ ᐃᓕᓐᓂᐊᖅᑎᑕᐅᓂᖏᑦ ᐅᖃᐅᓯᒃᑯᑦ ᓂᖏᖅᑕᐅᓯᒪᔪᑦ 
ᓄᓇᑦᓯᐊᕐᒥᒃ, ᐊᓪᓛᑦ ᐱᐅᓯᕚᓪᓕᕆᐊᖅᑕᐅᒍᓐᓇᖏᑦᑐᑦ ᐊᒥᒐᖅᓯᓗᐊᒧᑦ. ᐱᒋᐊᖅᑎᑦᓯᓯᒪᔫᒐᓗᐊᑦ, ᑭᓯᐊᓂᓕ, 
ᓴᓂᕐᕙᐃᓪᓗᑎᒃ $7,500,000 ᒫᓐᓇᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᑮᓇᐅᔭᐃᑦ ᐊᑐᖅᑐᑦᓴᖏᓐᓂ ᑐᕌᖓᓂᐊᖅᑐᑎᒃ 
ᐋᖅᑭᑦᓱᐃᕙᓪᓕᐊᓂᕐᒧᑦ ᓴᓇᓗᑎᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓂᕐᒧᑦ ᐃᓕᓐᓂᐊᕈᑎᑦᓴᓂᒃ ᐊᒻᒪᓗ 
ᐅᖃᓕᒫᒐᕈᔪᓐᓂᒃ ᐊᖏᓪᓕᒋᐊᖅᑕᐅᓗᑎᒃ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ ᐃᓕᓐᓂᐊᖅᑎᑕᐅᔪᑦ. ᑭᓯᐊᓂ ᑮᓇᐅᔭᓂᒃ 
ᓈᒻᒪᑦᑐᖅᑕᖃᙱᑦᑐᖅ ᐱᓕᕆᔾᔪᑎᑦᓴᓂᒃ ᐊᑕᖏᖅᑐᓂᒃ ᑲᒪᒍᓐᓇᖅᓯᒍᑎᑦᓴᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ 
ᐃᓕᓐᓂᐊᖅᑎᑦᓯᒍᑎᖃᕐᓂᕐᒧᑦ ᐋᖅᑭᐅᒪᓂᕐᒥᒃ. 
 
ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᓂᕐᒧᑦ ᖃᓄᖅᑑᕈᑎ ᐊᑐᓕᖅᑎᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ 
ᓄᕕᐱᕆ 2004 ᓴᖅᑭᒐᓛᒍᑕᐅᓯᒪᔪᖅ ᑭᓱᓂᒃ ᐱᔭᕆᐊᖃᕐᓂᐊᖅᑕᖏᓐᓂᒃ ᐱᔭᕇᖅᑕᐅᒐᓱᐊᕐᓂᐊᑎᓪᓗᒋᑦ 

ᐊᑕᖏᖅᑐᒥᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓂᖅ ᐊᕕᑦᑐᖅᓯᒪᕕᖓᓂ. ᐃᓕᓐᓂᐊᕆᐊᓕᓵᖅᑐᓂᒃ 
ᖁᑦᑎᓐᓂᓕᒃ 12-ᒧᑦ ᐃᓕᓐᓂᐊᖅᑎᑦᓯᒍᑎᖏᑦ ᐊᒻᒪᓗ ᐅᖃᓕᒫᒐᕈᔪᓕᐅᕆᐊᖃᕐᓂᖏᑦ ᐊᒻᒪᓗ 
ᐊᑐᓕᖅᑎᑦᓯᕙᓪᓕᐊᓂᖏᑦ ᐸᕐᓇᐅᑎᓂᒃ ᑎᑭᐅᑎᔭᐅᒍᓐᓇᖅᓯᖁᓪᓗᒋᑦ ᖃᓄᖅᑑᕈᑎᖓᓃᑦᑐᑦ 
ᐱᒋᐊᖅᑎᑕᐅᒋᐊᖃᓕᖅᑐᑦ. ᑭᓯᐊᓂ ᐊᑦᓱᕈᕐᓇᖅᑐᓂᒃ ᐱᑕᖃᕆᕗᖅ ᐃᓱᒪᒋᔭᐅᒋᐊᓕᓐᓂᒃ ᐃᖅᑲᐅᒪᔭᐅᓗᑎᒃ. 
 

ᓱᓕ ᐊᒥᒐᖅᓯᓗᐊᓪᓚᕆᑦᑐᑦ ᐃᓄᒃᑎᑐᑦ ᐅᖃᐅᓯᓕᓐᓂᒃ ᐃᓕᓐᓂᐊᖅᑎᑦᓯᔨᓂᒃ ᐃᓕᓐᓂᐊᕐᕕᖏᓐᓂ ᓲᕐᓗ ᐊᓪᓛᑦ 
ᐃᓕᓐᓂᐊᕆᐊᓕᓵᖅᑐᓂᒃ ᐃᓕᓐᓂᐊᕐᓂᓖᑦ 3/4/5 ᐃᓄᒃᑎᑐᑦ ᐃᓕᓐᓂᐊᕈᑎᖏᑦ ᐊᔪᕐᓇᕐᓂᐊᖅᑐᑦ 
ᕿᒪᑦᑕᐅᑦᑕᐃᓕᓂᖏᑦ ᒫᓐᓇᐅᔪᖅ ᖃᓄᐃᓕᐅᕈᓯᖓᒍᑦ. ᐱᑕᖃᙱᑦᓯᐊᒻᒪᕆᑲᓴᑦᑐᑦ ᖁᕝᕙᓯᓐᓂᖅᓴᐃᑦ 
ᐃᓕᓐᓂᐊᖅᑎᑦᓯᒍᑎᑦᓴᐃᑦ ᐃᓄᒃᑎᑑᖅᑐᑦ. ᐸᕐᓇᐅᑎ ᑐᒃᓯᕋᐅᑎᒋᓂᐊᖅᑕᕋ ᐃᖅᑲᓇᐃᔭᖅᑎᑖᕐᓗᑎᒃ ᐊᒻᒪᓗ 
ᐱᓕᒻᒪᑦᓴᐃᓗᑎᒃ ᐃᓕᓐᓂᐊᖅᑎᑦᓯᔨᓂᒃ, ᐊᒻᒪᓗ ᐋᖅᑭᑦᓱᐃᓗᑎᒃ ᖁᕝᕙᓯᓐᓂᖅᓴᓂᒃ ᐃᓄᒃᑎᑐᑦ 
ᐃᓕᓐᓂᐊᖅᑎᑦᓯᒍᑎᑦᓴᓂᒃ, ᐱᓕᕆᐊᖑᓚᐅᖅᓯᒪᙱᑦᑐᓂᒃ ᐱᔭᕇᖅᓴᐃᓕᕐᓗᑎᒃ. ᐊᓪᓛᑦ ᑐᓴᕈᒥᓇᖅᑑᒐᓗᐊᑦ 
ᓯᕗᓂᑦᓴᑎᓐᓂ ᓲᕐᓘᕈᑕᐅᓯᒪᔪᑦ ᓇᓗᓇᐃᖅᓯᒍᑕᐅᓯᒪᔪᑦ, ᑭᓯᐊᓂᓕ, ᒪᕐᕉᓐᓂᒃ ᐅᖃᐅᓰᓐᓂᒃ 
ᐃᓕᓐᓂᐊᖅᑎᑦᓯᒍᑎᖃᕐᓂᖅ ᐋᖅᑭᑉᐸᓪᓕᐊᒐᔭᖅᑐᖅ ᓱᒃᑲᐃᑦᑐᒥᒃ, ᐊᕐᕌᒍᑕᒫᑦ, ᐃᓕᓐᓂᐊᕐᕖᑦ ᐊᑐᓃᖅᑕᕐᓗᑎᒃ, 
ᐅᑭᐅᖃᑎᒌᑦ ᑭᖑᓪᓕᕐᒥ ᐱᕈᖅᓯᒪᓕᖅᑲᑕ. 
 

ᖁᕕᐊᓇᕈᓘᔭᖅᑐᖅ ᑲᔪᓯᑦᓯᐊᕈᓐᓇᖅᓯᒪᔪᑦ ᐋᖅᑭᐅᒪᔾᔪᓯᖏᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓂᖅ 
ᐃᓕᑕᐅᒍᓐᓇᖅᑐᖅ ᐊᑐᓕᖅᑎᑕᐅᕙᓪᓕᐊᑯᑖᓪᓗᓂ. ᕗᕌᓐᓯᔅ ᐊᒻᒪᓗ ᕋᐃᓄ ᑎᑎᕋᖅᓯᒪᔫᒃ: 
 

ᐊᓪᓚᐃᑦ ᓱᕈᓯᖏᑦ ᐃᓕᓐᓂᐊᕆᐊᓕᓵᖅᑐᑦ, ᓯᕗᓪᓕᖅᐹᒥ ᐊᑐᕐᓂᖅᓴᖃᖅᑐᑎᒃ ᐅᕝᕙᓗ 
ᐅᖃᐅᓯᑐᐊᖃᖅᑐᑎᒃ ᐊᓪᓚᐃᑦ ᐅᖃᐅᓯᖓᓂᒃ, ᓄᓇᖃᖅᑳᖅᑐᒥᓃᑦ, ᐅᖃᐅᓯᖓᓂᒃ, 
ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᐅᒪᓂᖓᑦ ᓴᖅᑭᖅᐸᓪᓕᐊᒍᑕᐅᓯᒪᔪᖅ ᑲᔪᓯᓂᖃᑦᓯᐊᖅᐸᑦᑐᓂᒃ 
ᐊᒥᓱᕐᖑᐸᓪᓕᐊᓪᓗᑎᒃ ᐱᔭᕇᖅᐸᑦᑐᓂᒃ ᐅᓂᒃᑲᐅᓯᕆᓯᒪᔭᖓᑦ ᑯᕌᓴᓐ ᐊᒻᒪᓗ ᐸᐃᐳ (1988) 
ᐊᒻᒪᓗ ᑯᕌᓴᓐ (1991, 1996): "ᓄᑦᑎᖅᐸᓪᓕᐊᑯᑖᑦᑕᐅᕙᓐᓂᖏᑦ, ᓱᒃᑲᐃᑦᑐᒥᒃ ᐊᔾᔨᒌᙱᑦᑐᓂᒃ 
ᐃᓕᓐᓂᐊᕈᑎᖃᖅᑐᑎᒃ" ᐱᓕᕆᔾᔪᓯᖃᖅᑐᑎᒃ. ᖃᓪᓗᓈᑎᑐᑦ ᑐᒡᓕᐊ ᐅᖃᐅᓯᐅᓂᖓ 
ᐃᓕᓐᓂᐊᕈᑕᐅᓂᖓ ᐃᓕᓐᓂᐊᖅᑎᓄᑦ ᐊᑐᓕᖅᑎᑕᐅᕙᑦᑐᑦ ᐱᒋᐊᓕᓵᖅᓯᒪᑎᓪᓗᒋᑦ ᐅᖃᐅᓯᕐᒥᒃ 
ᑐᑭᓯᐊᓂᖏᑦ ᓇᓗᓇᐃᖅᑕᐅᓯᒪᓪᓚᕆᑦᑎᓪᓗᒍ ᐊᑕᖏᖅᑐᓂᒃ ᐃᓗᓕᖏᓐᓂᒃ ᐃᑲᔪᖅᑕᐅᒍᓐᓇᕐᖓᑕ 
ᐃᓕᓐᓂᐊᕐᕕᓐᓂ ᐊᑦᓱᕈᕐᓇᖏᓐᓂᖅᓴᓄᑦ (ᓴᓇᐅᒐᓕᕆᓂᖅ, ᓂᔾᔭᐅᓯᔭᕐᓂᖅ, ᐊᒻᒪᓗ ᑎᒥᒥᒍᑦ 
ᐃᖃᐃᓕᓴᕐᓂᒃᑯᑦ). ᐃᓕᓐᓂᐊᕐᕕᓐᓂ ᐊᔪᕐᓇᓂᖅᓴᐃᑦ ᐃᓕᓐᓂᐊᕈᑎᑦ, ᐃᓕᓐᓂᐊᕈᑎᑦᓴᓂᒃ 
ᐊᒥᒐᖅᓯᓂᐅᓴᑎᓐᓇᒋᑦ (ᓲᕐᓗ ᐃᓕᓐᓂᐊᕆᐊᓕᓵᖅᓯᒪᔪᑦ ᓈᓴᐅᓯᕆᒍᓯᖏᑦ), ᖃᓪᓗᓈᑎᑐᑦ 
ᑐᒡᓕᐊᓂ ᐅᖃᐅᓯᖃᕐᓂᖏᑦ ᐃᓕᓐᓂᐊᖅᑏᑦ ᐱᒋᐊᖅᑎᑕᐅᑦᓴᐅᑎᒋᕙᑦᑐᑦ ᑐᒡᓕᐊᓂ ᐅᖃᐅᓯᕐᒥᒃ 
ᐃᓕᓐᓂᐊᖅᑎᑕᐅᒋᐊᓕᖅᑐᑎᒃ, ᐃᓂᖃᖅᑎᑕᐅᓪᓗᑎᒃ (ᐊᑉᐸᓯᓐᓂᖅᓴᓂ ᐃᓕᓐᓂᐊᕐᓂᖏᓐᓂ) 
ᐃᓕᓐᓂᐊᕈᑎᓂᒃ ᐅᖃᐅᓯᕐᒧᑦ ᑐᕌᖓᓂᖅᓴᐅᔪᓂᒃ ᐊᒻᒪᓗ ᓇᓗᓇᕈᔪᓐᓂᖅᓴᐅᔪᓂᒃ (ᓲᕐᓗ 
ᐅᖃᓕᒫᕆᐅᖅᓴᓂᖅ, ᑎᑎᕋᕆᐅᖅᓴᓂᖅ, ᐃᓅᓯᓕᕆᓂᕐᒧᑦ ᐃᓕᓐᓂᐊᕈᑏᑦ) ᓯᕗᓪᓕᖅᐹᒥ 
ᐊᑐᕐᓂᖅᓴᕆᕙᑦᑕᖏᓐᓂ, ᐅᖃᐅᓯᖓᒍᑦ.46 

 

ᐋᖅᑭᐅᒪᓂᖅ ᑐᒃᓯᕋᐅᑎᒐ ᐱᒋᐊᕈᑎᖃᕋᔭᖅᑐᖅ "ᐅᖃᐅᓯᖃᑎᒌᑦ ᑲᑎᙵᐅᖅᑐᓂᒃ" (ᓯᓚᑐᔪᒥᒃ ᐊᑐᓕᖅᑎᑕᐅᓯᒪᔪᖅ 
ᓂᐅ ᔩᓚᓐᒥ ᒪᐅᕆᖏᓐᓄᑦ) ᐱᒋᐊᖅᑎᑕᐅᓗᓂ ᐱᓕᕆᖃᑕᐅᓗᑎᒃ ᐃᓄᒃᑎᑐᑦ ᐸᐃᕆᕕᓐᓂ ᐊᒻᒪᓗ 
ᐃᓕᓐᓂᐊᕆᐅᖅᓴᓕᓵᖅᑐᑦ ᐃᓕᓐᓂᐊᕈᑎᖏᓐᓂ. ᐃᓕᓐᓂᐊᕈᑎᐅᖏᓐᓇᕐᓗᑎᒃ ᒥᑭᔫᑕᐅᓂᖅᓴᐃᑦ ᐊᒻᒪᓗ 
ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕈᑎᖏᓐᓂ, ᐊᒻᒪᓗ ᑭᖑᓂᐊᒍᑦ ᐃᓐᓇᐃᑦ ᑎᑎᕋᕆᐅᖅᓴᑎᑕᐅᕙᓪᓗᑎᒃ ᐊᒻᒪᓗ 
ᐃᓕᓐᓂᐊᕈᑎᓂᓕᒃ ᐊᖑᒻᒪᑎᓕᕋᓱᐊᖅᑐᑦ ᐃᓕᓐᓂᐊᕈᑎᖏᓐᓂ. 
 

ᐱᒻᒪᕆᐅᓂᖅᐹᖅ ᐃᓚᖓᑦ ᑕᒪᑐᒪ ᐃᓕᓐᓂᐊᕈᑎᐅᑉ ᐱᕙᓪᓕᐊᑎᑕᐅᓂᖏᑦ ᓴᙱᔪᒥᒃ ᐅᖃᐅᓯᖃᕐᓗᑎᒃ 
ᐅᑭᐅᖃᑎᒌᓂᒃ ᐃᓄᐃᑦ ᐃᓕᓐᓂᐊᖅᑎᑦᓯᔨᖏᓐᓂᒃ. 
 

 

                                                 
46 Supra note 34 at p. 74. 

ᒫᓐᓇᐅᔪᖅ, 35 ᐳᓴᓐᑎᖏᑦ ᐃᓕᓐᓂᐊᖅᑎᑦᓯᔩᑦ ᐅᖃᐅᓯᓖᑦ ᐃᓄᒃᑎᑐᑦ, ᐊᒻᒪᓗ ᖃᑦᓰᓐᓇᕈᖅᐸᓪᓕᐊᔪᑦ 
ᐱᔾᔪᑎᖃᖅᑐᑎᒃ ᐃᓐᓇᐅᓕᖅᑐᑎᒃ ᓄᖅᑲᕕᑉᐸᓪᓕᐊᔪᓄᑦ, ᑕᖃᓇᓗᐊᕐᓂᖓᓄᑦ ᐃᖅᑲᓇᐃᔮᖅ (ᐱᓗᐊᖅᑐᒥ ᐊᕐᓇᓄᑦ 
ᕿᑐᕐᖓᓕᓐᓄᑦ ᐊᐃᑉᐸᓕᓐᓄᑦ) ᐊᒻᒪᓗ ᐃᑦᑎᓇᕐᓂᖏᓐᓄᑦ ᐊᓯᖏᑦ ᐃᖅᑲᓇᐃᔮᑦᓴᐃᑦ ᐊᕕᑦᑐᖅᓯᒪᕕᐅᔪᒥᒃ, ᐃᓄᐃᑦ 
ᐃᓕᓐᓂᐊᖅᑎᑦᓯᔩᑦ ᐊᒥᓲᓂᖅᐹᖑᒻᒪᑕ ᐱᔪᓐᓇᕐᓂᓕᓐᓂᒃ ᐃᓄᓐᓂ ᐊᓯᖏᓕᒫᖏᓐᓂ ᐃᖅᑲᓇᐃᔮᑦᓴᓂ. ᐃᓕᓐᓂᐊᕈᑎᑦ 
ᐊᑐᓕᖁᔨᔾᔪᑎᓕᐅᕐᓂᐊᖅᑕᒃᑲ ᒪᓕᑦᑕᐅᒋᐊᖁᓪᓗᒋᑦ ᐊᒥᓲᓂᖅᓴᓂᒃ ᐃᓕᓐᓂᐊᖅᑎᑦᓯᔨᓂᒃ ᐱᓕᒻᒪᑦᓴᐃᖃᑦᑕᓕᕐᓗᑎᒃ. 
ᒫᓐᓇᑲᐃᓐᓇᐅᓂᖓᓂ ᐊᓯᖏᓐᓂᒃ ᐱᓕᕆᒋᐊᑲᐃᓐᓇᕈᓐᓇᕐᒥᔪᑦ. ᓲᕐᓗ, ᐃᓐᓇᕈᖅᐸᓪᓕᐊᔪᑦ ᐊᒻᒪᓗ ᐃᓐᓇᐃᑦ ᐃᓄᐃᑦ 
ᐃᓘᓐᓇᖏᓐᓂ ᓄᓇᓕᓐᓂ ᐃᓄᒃᑎᑐᑦ ᐅᖃᕈᓐᓇᑦᓯᐊᖅᑐᑦ. ᐊᕐᕌᒍᓕᒫᒥᒃ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ 
ᐃᓕᓐᓂᐊᖅᑎᑕᐅᕙᓪᓗᑎᒃ ᓄᓇᓕᓐᓂ ᐊᒻᒪᓗ ᐃᓄᒃᑎᑐᑦ ᐃᓕᓐᓂᐊᖅᑎᑦᓯᖃᑦᑕᕐᓗᑎᒃ ᐃᓕᓐᓂᐊᕐᕕᓐᓂ. 
ᐊᑕᐅᑦᓯᒃᑯᑦ, ᓄᓇᓕᓐᓂ ᓴᓇᔪᓕᕆᔨᕈᔪᐃᑦ, ᓴᓇᙳᐊᖅᑏᑦ ᐊᒻᒪᓗ ᑎᑎᖅᑐᒐᓕᐅᖅᑎᕈᔪᐃᑦ 
ᐃᓕᓐᓂᐊᖅᑎᑦᓯᖃᑦᑕᕐᓗᑎᒃ ᖃᐅᔨᒪᔭᖏᓐᓂᒃ. ᐃᓅᓯᖃᕐᓂᒃ ᓄᓇᒧᑦ ᓅᓯᒪᖃᑦᑕᕐᓗᑎᒃ ᐳᐃᒍᖅᑕᐅᒐᔭᙱᑦᑐᖅ. 
ᐃᓅᓯᓕᒪᓂᕐᒧᑦ ᐱᔪᓐᓇᕐᓂᖃᕐᓂᖅ ᐊᑦᑕᓇᖅᑐᓂ ᔭᒐᐅᖅᑲᑐᐃᓐᓇᕆᐊᖃᕐᓂᖏᓐᓄᑦ 
ᐃᓕᓐᓂᐊᖅᑎᑦᓯᒍᑎᐅᖃᑦᑕᕋᔭᖅᑐᑦ ᐃᓕᓐᓂᐊᕐᕕᐅᑉ ᐃᓗᐊᓂ ᐊᖑᓇᓱᑦᑎᓪᓚᕆᓐᓄᑦ. ᑕᒪᒃᑯᐊᓕᒫᑦ ᐃᓄᐃᑦ 
ᐃᓕᓐᓂᐊᖅᑎᑦᓯᔩᑦ ᐱᓕᒻᒪᑦᓴᔭᐅᖃᑦᑕᕐᓗᑎᒃ ᐊᒻᒪᓗ ᓴᖅᑭᖅᓯᒍᑕᐅᓗᑎᒃ, ᐊᕐᕌᒍᑕᒫᑦ, 
ᐊᖏᓪᓕᒋᐊᖅᑕᐅᕙᓪᓕᐊᓂᖏᓐᓄᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᕈᑎᓕᕆᓂᖅ. 
 

ᐱᕕᖃᕐᕕᑦᑕᓕᒃ ᐊᒥᓲᓂᖏᑦ ᐊᑐᕐᓗᒋᑦ ᐱᓕᕆᖃᑎᖃᕐᓗᑎᒃ ᐊᓯᖏᓐᓂᒃ ᐊᕕᑦᑐᖅᓯᒪᕕᐅᔪᓂᒃ ᐃᓄᒃᑎᑐᑦ ᐊᒻᒪᓗ 
ᐊᓯᖏᑦ ᐅᖃᐅᓯᐅᕙᑦᑐᑎᒃ. ᐃᓄᐃᑦ ᓄᓇᕗᒻᒥ ᐊᒻᒪᓗ ᓄᓇᕕᒻᒥ (ᑯᐸᐃᒃ ᐅᐊᓐᓇᖓᓂ) ᐊᔾᔨᒌᓂᒃ ᐅᖃᐅᓯᓖᑦ ᐊᒻᒪᓗ 
ᐊᑐᖅᐸᑦᑐᑎᒃ ᐊᔾᔨᒌᓂᒃ ᑎᑎᕋᐅᓯᕐᓂᒃ. ᑲᑐᔾᔨᓗᑎᒃ 90 ᐳᓴᓐᑎᒋᔭᖏᑦ ᑲᓇᑕᐅᑉ ᐃᓄᐃᑦ ᖃᑦᓯᐅᓂᖏᑕ 
ᓯᐊᕐᒪᖅᓯᒪᔪᑦ. ᓇᓗᓇᙱᑦᑐᖅ ᐋᖅᑭᐅᒪᓂᖓ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑐᓕᕆᓂᖅ ᐊᑐᓕᖅᑎᑕᐅᑉᐸᑦ 
ᓄᓇᕗᒻᒥ ᓯᕗᓂᑦᓴᑎᓐᓂ ᐃᓂᑖᕈᓐᓇᑐᐃᓐᓇᕆᐊᖃᕐᒥᔪᖅ ᑕᐅᓇᓂ, ᐊᓪᓛᖃᐃ ᐅᐊᓕᓂᕐᒥ ᐅᑭᐅᖅᑕᖅᑐᒥ ᐊᒻᒪᓗ 
ᓛᐸᑐᐊᒥ (ᓱᓕᔪᖅ ᖃᓂᐅᔮᖅᐸᐃᑎᑐᑦ ᑎᑎᕋᐅᓯᖅ ᐊᑐᖅᑕᐅᕙᑦᑐᖅ ᑕᒪᑮᓐᓂ ᑖᒃᑯᓇᓂ ᑭᖑᓪᓖᓐᓂ ᓄᓇᓂ, ᑭᓯᐊᓂ 
ᐊᔪᕐᓇᕈᓐᓃᖅᐸᓪᓕᐊᔪᖅ ᖃᕆᓴᑕᐅᔭᒃᑯᑦ ᑐᑭᓕᐅᖅᑕᐅᒍᓐᓇᕐᓂᖏᑦ ᓇᕿᑦᑕᖅᓯᒪᔪᑦ ᐊᑐᓂᑦ ᑎᑎᕋᐅᓰᓐᓄᑦ). 
 

ᑐᕌᒐᖃᕆᐊᓖᑦ ᓇᓗᓇᐃᖅᓯᓗᑎᒃ ᐃᓅᓂᕐᒥᒍᑦ ᑭᓇᐅᓂᕐᒥᓂᒃ, ᐱᐅᓯᕚᓪᓕᖅᑎᑦᓯᒍᒪᓪᓗᑎᒃ ᐃᓕᓐᓂᐊᕐᕕᓐᓂ 
ᐱᕕᕇᖅᐸᑦᑐᓂᒃ, ᓴᙱᓕᖅᑎᑉᐹᓪᓕᕈᒪᓪᓗᒍ ᐅᖃᐅᓯᖓᑦ ᐅᓗᕆᐊᓇᖅᑐᒦᑐᐃᓐᓇᕆᐊᓕᒃ, ᑭᓯᐊᓂᑦᑕᐅᖅ 
ᐊᑕᐅᑦᓯᒃᑯᑦ ᐱᔪᓐᓇᕐᓂᖅᑖᖅᐸᓪᓕᐊᓗᑎᒃ ᖃᓪᓗᓈᑎᑐᑦ. 
 

ᑲᔪᓯᑦᓯᐊᕐᓂᖃᕐᓂᖅ ᑐᑭᖃᕋᔭᖅᑐᖅ, ᓯᕗᓂᑦᓴᑎᓐᓂ, ᑕᑯᖃᑦᑕᓕᓛᖅᑐᒍᑦ ᐃᓄᐃᑦ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᑐᑦ 
ᓄᓇᕗᒻᒥ ᑕᐃᒫᑦᓴᐃᓐᓇᕈᔪᒃ ᖃᑦᓯᐅᓂᖏᑦ ᐱᔭᕇᖅᐸᑦᑐᑦ ᑎᑭᐅᑎᓯᒪᖃᑕᐅᓕᕐᓗᑎᒃ ᑲᓇᑕᐅᑉ ᐊᓯᖏᓐᓃᑦᑐᓂ. 
ᑕᒪᒃᑯᐊ ᐱᔭᕇᖅᑐᑦ ᐃᖅᑲᓇᐃᔮᖅᑖᕈᓐᓇᖅᓯᒐᔭᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᒐᕙᒪᑐᖃᒃᑯᓐᓂ ᓄᓇᕗᒻᒥ. 
ᐱᔪᓐᓇᕐᓂᖃᓕᕋᔭᖅᑐᑦ ᐊᓯᖏᓐᓄᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᕈᓐᓇᖅᓯᓗᑎᒃ ᑲᓇᑕᒥ ᓇᒥᑐᐃᓐᓇᖅ. ᐊᒻᒪᓗ 
ᐅᐸᓗᖓᐃᖅᓯᒪᓕᕋᔭᖅᑐᑦ ᐃᓯᕈᓐᓇᖅᓯᓗᑎᒃ ᓇᒻᒥᓂᖃᖅᑎᐅᔪᑦ ᑮᓇᐅᔭᓕᐅᕋᓱᐊᖅᑎᐅᖃᑕᐅᓗᑎᒃ ᓄᓇᕗᒻᒥ. 
 

ᑕᒪᓐᓇ ᐅᖃᐅᓯᖃᙱᑦᑐᖅ ᐃᓘᓐᓇᑎᒃ ᐃᓄᐃᑦ ᓱᕈᓯᖏᑦ ᐱᔭᕇᖃᑦᑕᕋᔭᓕᕐᓂᖏᓐᓂᒃ. ᐃᓚᖏᑦ 
ᐱᔭᕇᖃᑦᑕᔾᔮᖏᑦᑐᑦ. ᐅᖃᐅᓯᖃᙱᒻᒥᔪᖅ ᓄᓇᕗᑦ ᐊᑐᓕᖅᑎᑦᓯᒋᐊᖃᕐᓂᖓᓂᒃ ᐊᑕᖏᖅᑐᒥᒃ ᐃᓕᓐᓂᐊᕈᑎᓂᒃ. 
ᐃᓄᐃᑦ ᒪᒃᑯᑦᑐᐃᑦ ᓄᓇᒦᙶᖅᑐᓂᒃ ᐃᓅᔾᔪᓯᖃᕐᓂᐊᖅᑲᑕ ᐅᕝᕙᓗ ᐃᓕᓐᓂᐊᕈᑎᖃᕐᓂᐊᕈᑎᒃ ᓴᓇᔪᓕᕆᔨᕈᔫᓂᕐᒧᑦ, 
ᐃᓂᖃᐃᓐᓇᕋᔭᖅᑐᑦ ᐃᓕᓐᓂᐊᕐᕕᐅᑉ ᐃᓗᐊᓂ. ᑭᓯᐊᓂ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᑐᑦ ᐱᔾᔪᑕᐅᓗᐊᕐᓂᖅᐹᖑᕗᖅ. 
 

ᑕᐃᒪᐃᓕᐅᕐᓗᑎᒃ - ᐊᒻᒪᓗ ᓱᓕᔪᕆᔭᕋ ᑕᐃᒪᓐᓇᑐᐊᖅ ᐱᔪᓐᓇᕐᓂᐊᕐᖓᑦ - ᑐᕌᒐᖓᑦ ᐃᓛᒃᑰᑦᑐᖅ 23-ᒥ 
ᒪᓕᑦᑕᐅᕙᓪᓕᐊᒍᓐᓇᖅᓯᓂᐊᖅᑐᖅ. 
 

H. ᓇᓖᕌᕐᓂᖅ 
 

ᐊᓯᐊᒎᕐᕕᖃᖅᓱᕆᑦᓯᖏᑦᑐᖓ ᓴᙱᔪᓂᒃ ᐃᓕᓐᓂᐊᖅᑎᑦᓯᒍᑎᖃᕐᓂᕐᒧᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 
ᐃᓕᓐᓂᐊᖅᑐᓕᕆᓂᕐᒥᒃ. ᓱᓕᔪᖅᓴᖅᑐᖓ ᑎᓕᔭᐅᓯᒪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ, ᐃᑲᔪᖅᓱᖅᑕᐅᓗᑎᒃ 
ᒐᕙᒪᑐᖃᒃᑯᓐᓄᑦ, ᐊᒻᒪᓗ ᐊᑕᖏᖅᑐᒥᒃ ᐃᓚᐅᖃᑕᐅᑎᑕᐅᓗᑎᒃ ᐃᓄᐃᑦ ᐃᓚᒌᑦ, ᑲᔪᓯᓂᖃᑦᓯᐊᕈᓐᓇᖅᑐᖅ. ᑭᓯᐊᓂ 

ᒥᑭᓂᖅᓴᐅᙱᑦᑐᓂᒃ ᐃᓚᐅᖃᑕᐅᔪᐃᓐᓇᐅᓗᑎᒃ ᐃᓘᓐᓇᑎᒃ ᑲᑐᔾᔨᖃᑎᒌᑦᑎᐅᔪᑦ ᓇᐅᒃᑯᑐᐃᓐᓇᖅ ᖁᑦᑎᓐᓂᓕᕇᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᐅᒪᔾᔪᑎᖏᓐᓂ ᓈᒻᒪᒐᔭᖅᑐᑦ. 
 

ᐊᑑᑎᖃᑦᓯᐊᖅᑐᓂᒃ ᓄᓇᕐᔪᐊᓕᒫᒥ ᐱᒋᐊᖅᑕᐅᔪᖃᖅᓯᒪᔪᑦ. ᐊᑕᖏᖅᑐᓂᒃ ᐊᑦᓱᕉᑎᖃᖅᓯᒪᓂᖏᑦ ᒫᓐᓇᒫᖑᓯᒪᔪᖅ 
ᐊᕐᕌᒎᓯᒪᔪᓂ ᐅᑎᕆᐊᖅᑎᑦᓯᓪᓗᑎᒃ ᕿᒪᑦᑕᐅᕙᓪᓕᐊᓂᖏᓐᓂᒃ ᓄᓇᖃᖅᑳᖅᑐᒥᓃᑦ ᐅᖃᐅᓯᖏᓐᓂᒃ ᐹᔅᒃ Basque 
ᐊᒻᒪᓗ ᑲᑕᓘᓂᐊᓐ Catalonian ᓄᓇᖏᓐᓂ ᓯᐸᐃᓐᒥ (ᖃᒥᑎᖅᑕᐅᓯᒪᔪᒥᓃᑦ ᕗᕌᓐᑯ ᐊᖏᔪᖅᑳᕐᔪᐊᖑᑎᓪᓗᒍ) 
ᐊᒪᓗ ᐃᔅᑑᓂᐊᒥ Estonia ᐊᓯᖏᓐᓂᓗ ᐅᖅᑰᓇᖅᑐᐃᑦ ᓄᓇᖏᓐᓂ (ᐅᓛᓵᕐᒥᐅᓄᑦ ᐊᐅᓚᑕᐅᓪᓗᑎᒃ ᓄᓇᖏᓐᓂ 
ᐅᖃᐅᓯᖏᑦ ᐊᑐᖅᑕᐅᒍᓐᓃᖅᐸᓪᓕᐊᔪᒥᓃᑦ) ᐃᓚᖏᑦ ᑲᔪᓯᓂᖃᑦᓯᐊᖅᓯᒪᔪᑦ. ᓇᓗᓇᐃᔭᐃᓪᓗᓂ ᐃᓕᓐᓂᐊᕈᓯᖏᓐᓂᒃ 
ᑲᑕᓘᓂᐊᒥ, ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ ᓄᓇᕗᒻᒥ ᐅᓂᒃᑳᓕᐅᓚᐅᖅᑐᖅ: 
 

ᖃᐅᔨᓴᖅᓯᒪᔪᓂᒃ ᐊᒻᒪᓗ, ᐊᓪᓛᑦ ᑕᐸᐃᕐᓇᒻᒪᕆᑦᑐᓂᒃ ᑲᔪᓯᓂᖃᑦᓯᐊᖅᓯᒪᔪᖅᑕᓕᒃ 
ᐊᑐᖅᑕᐅᓕᒃᑲᓐᓂᕐᓂᖓ ᐃᓕᓴᕆᔭᐅᓯᒪᓪᓗᓂ ᑲᑕᓚᓐ ᐃᓕᓐᓂᐊᕐᕕᖏᓐᓂ. 1999-ᒥ, 98.5 
ᐳᓴᓐᑎᖏᑦ ᐃᓕᓐᓂᐊᖅᑎᑦᓯᔩᑦ ᐊᑉᐸᓯᓐᓂᖅᓴᓂ ᐃᓕᓐᓂᐊᕐᕕᓐᓂ ᐊᒻᒪᓗ 81.2 ᐳᓴᓐᑎᖏᑦ 
ᐃᓕᓐᓂᐊᖅᑎᑦᓯᔨᖏᑦ ᐃᓕᓐᓂᐊᕐᕕᐊᓗᓐᓂ ᐱᔪᓐᓇᐅᑎᑖᖅᓯᒪᔪᑦ ᐃᓕᓐᓂᐊᕇᖅᓯᒪᓂᕐᒧᑦ ᑲᑕᓚᓐ 
ᐅᖃᐅᓯᖓᓂᒃ. ᐊᔾᔨᒌᙱᓐᓂᖏᒃ ᖃᑦᓯᐅᓚᐅᕐᓂᖏᑕ 52 ᐳᓴᓐᑏᓐᓇᖏᑦ 
ᐃᓕᓐᓂᐊᕆᐅᖅᓴᓕᓵᖅᑐᓂ ᐊᒻᒪᓗ ᐃᓕᓐᓂᐊᕆᐊᓕᓵᖅᑐᓂ ᐃᓕᓐᓂᐊᖅᑎᑦᓯᔩᑦ ᐊᕐᕌᒍᐃᑦ ᐊᕙᑎᑦ 
ᓯᕗᕐᖓᓂ. 2000-ᒥ, 88.9 ᐃᓕᓐᓂᐊᕆᐅᖅᓴᔪᓂ ᐊᒻᒪᓗ 51.2 ᐳᓴᓐᑎᖏᑦ 
ᐃᓕᓐᓂᐊᕆᐊᓕᓵᖅᑐᓄᑦ ᐃᓕᓐᓂᐊᕐᕖᑦ ᐃᓕᓐᓂᐊᖅᑎᑦᓯᔪᓕᒫᖑᓕᖅᓯᒪᔪᑦ ᐅᖃᐅᓯᖓᓂᒃ ᑲᑕᓚᓐ 
(ᐋᒡᒐᑐᐊᖅ ᐃᓕᓐᓂᐊᕈᑎᑦ ᓯᐹᓂᔅᑎᑐᑦ ᐊᒻᒪᓗ ᓄᓇᓕᕐᔪᐊᑦ ᐊᓯᖏᑕ ᐅᖃᐅᓯᖏᓐᓂᒃ), ᐃᓚᖏᑦ 
ᐃᓕᓐᓂᐊᕈᑎᓕᒫᕈᔪᖏᓐᓂᒃ ᐃᓕᓐᓂᐊᖅᑕᖃᖅᑐᑎᒃ ᑲᑕᓚᓐᑎᑐᑦ. ᐊᔾᔨᒌᙱᓐᓂᖏᒃ ᑕᑯᓪᓗᒋᑦ, 
1995-1996, ᖃᑦᓯᐅᓂᖏᑦ 67.5 ᐳᓴᓐᑎᖏᑦ ᐃᓕᓐᓂᐊᕆᐅᖅᓴᔪᑦ ᐊᒻᒪᓗ 25.9 ᐳᓴᓐᑎᖏᑦ 
ᐃᓕᓐᓂᐊᕐᕕᐊᓗᓐᓂ ᐃᓕᓐᓂᐊᕐᕖᑦ.47 

 

ᐊᓯᖏᓐᓄᑦ ᖃᐅᔨᒪᔭᐅᙱᑦᑐᖅ ᑲᔪᓯᑦᓯᐊᕈᑕᐅᓯᒪᓂᖓ ᐅᑎᖅᑎᑦᓯᓂᕐᒧᑦ ᐱᓕᕆᐊᑦ ᐱᔾᔪᑎᖃᖅᑑᔮᖅᑐᖅ 
ᐊᑕᖏᖅᓯᓪᓗᑎᒃ ᐊᑦᓲᕈᑎᖃᖅᓯᒪᓂᖏᓐᓄᑦ ᐊᔭᐅᖅᑐᐃᓂᖏᓐᓄᑦ (ᒪᓕᑦᑕᐅᒋᐊᖃᖅᑎᑦᓯᓪᓗᑎᒃ ᐅᕝᕙᓗ 
ᑲᔪᖏᖅᓴᐃᓪᓗᑎᒃ ᐊᑐᖅᑕᐅᖃᑦᑕᖁᔨᓪᓗᑎᒃ ᓄᓇᖓᓐᓂ ᐅᖃᐅᓯᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ) ᐊᒻᒪᓗ 
ᐊᑐᐃᓐᓇᖅᑕᖃᕐᓂᖓᒍᑦ (ᐊᑐᓕᖅᑎᑦᓯᓪᓗᑎᒃ ᓴᙱᔪᓂᒃ ᐃᓕᓐᓂᐊᕈᑎᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᖅᑐᑎᒃ). 
ᑕᐃᒫᑦᓴᐃᓐᓇᕈᔪᒃ ᐃᓕᓐᓂᐊᕈᑎᓂᒃ ᐊᑐᓕᖅᑎᑦᓯᔪᖃᖅᓯᒪᔪᖅ ᓄᕝᕗᖅᑭᐅᓚᐃᑦ ᓄᓇᖏᓐᓂ 
ᒪᑭᑎᑕᐅᒃᑲᓐᓂᕋᓱᐊᖅᑐᑎᒃ ᓵᒥ ᐅᖃᐅᓯᖏᑦ. 
 

ᑕᒫᓂ ᐊᔭᐅᖅᑐᐃᒍᑎᖃᖅᑐᖓ ᐊᑐᓕᖅᑎᑦᓯᓗᑎᒃ ᐱᒋᐊᖅᑎᑕᐅᓯᒪᔪᓂᒃ ᒪᐅᕆ ᓄᓇᖃᖅᑳᖅᑐᒥᓂᕐᓄᑦ ᓂᐅ ᔩᓚᓐᒥ 
ᐊᑐᖅᑕᐅᓪᓗᑎᒃ "ᐅᖃᐅᓯᖃᑎᒌᓖᑦ ᑲᑎᙵᐅᖅᑐᑦ." 1980 ᐱᒋᐊᙵᕐᓂᖏᓐᓂ ᒪᐅᕆ ᔭᒐᑲᓴᓕᓚᐅᖅᑐᖅ. ᒪᐅᕆ 
ᓄᓇᖃᖅᑖᖅᑐᒥᓃᑦ, ᑭᓯᐊᓂᓕ, ᐊᓯᐊᒎᕐᕕᖃᖅᑎᑦᓯᓚᐅᙱᑦᑐᑦ ᐆᒻᒪᖅᑎᑕᐅᒃᑲᓐᓂᖁᓪᓗᒍ. ᐊᒻᒪᓗ ᖃᐅᔨᒪᓚᐅᖅᑐᑦ 
ᓇᒻᒥᓂᖅ ᑭᓯᐊᓂ ᑲᒪᒋᓗᐅᓂᐅᒃ ᐱᓕᕆᐊᖑᒍᓐᓇᕐᓂᖓᓂᒃ. ᑕᐃᒪᐃᒻᒪᑦ ᐃᓕᓐᓂᐊᕐᕕᓐᓂ ᐊᒻᒪᓗ ᓄᓇᓕᓐᓂ 
ᐱᙳᐊᕐᕕᓐᓂ ᒪᐅᕆ ᑲᑎᖃᑦᑕᖅᑐᒥᓃᑦ ᐅᓐᓄᒃᑯᑦ. ᐃᓐᓇᒻᒪᕆᖏᑦ ᐃᓕᓐᓂᐊᖅᑎᑦᓯᕙᑦᑐᑎᒃ ᓱᕈᓯᕐᓂᒃ ᐊᒻᒪᓗ 
ᐃᕐᖑᑕᕐᒥᓐᓂᒃ ᓇᒻᒥᓂᖅ ᐅᖃᐅᓯᕐᒥᓂᒃ; ᑭᖑᓂᑦᓯᐊᖓᒍᑦ ᐅᑭᐅᖃᑎᒌᑦ ᐱᕈᖅᐸᓪᓕᐊᔪᑦ ᐊᒻᒪᓗ ᕿᑐᕐᖓᖏᑦ 
ᑭᖑᓂᐊᒍᑦ ᐊᑐᖅᐸᓪᓕᐊᖃᑦᑕᓯᔪᒥᓃᑦ ᐅᖃᐅᓯᕐᒥᓂᒃ ᒪᐅᕆᒥᒃ. 
 

ᓴᖅᑭᖅᑎᑕᐅᓯᒪᓂᖏᑦ ᒪᐅᕆ "ᐅᖃᐅᓯᓖᑦ ᑲᑎᙵᐅᖅᑐᑦ" - 1992-ᒥ ᐊᑕᐅᓯᑑᓚᐅᖅᑐᑦ, 1998-ᒥ 646-
ᖑᓕᖅᑐᒥᓃᑦ - ᑕᐃᒪᐃᒃᑲᓗᐊᖅᑎᓪᓗᒍ ᓇᒻᒥᓂᖅ ᓴᖅᑭᖅᑕᐅᒃᑲᓐᓂᕈᓐᓇᕋᔭᓚᐅᙱᑦᑐᖅ ᒪᐅᕆ ᐅᖃᐅᓯᖓᑦ 
ᐅᓪᓗᑕᒫᑦ ᐊᑐᖅᑕᐅᕙᓪᓗᓂ ᐃᓐᓇᐃᑦ ᐃᓅᓯᖏᓐᓂ, ᐊᒻᒪᓗ 1997-ᒥ ᓄᐅ ᔩᓚᓐ ᒐᕙᒪᒃᑯᖏᑦ 
ᐊᑦᑐᕉᑎᖃᒻᒪᕆᓕᓚᐅᖅᑐᑦ ᐱᔾᔪᑎᑐᐊᖃᖅᑐᑎᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪᓗ ᐱᓕᒻᒪᑦᓴᐃᓂᕐᒧᑦ ᓈᒻᒪᑦᑐᓂᒃ 
ᒪᐅᕆᑎᑐᑦ ᐅᖃᕈᓐᓇᖅᑐᓂᒃ ᐃᓕᓐᓂᐊᖅᑎᑦᓯᔨᓂᒃ ᐊᒻᒪᓗ ᓴᓇᕙᓪᓕᐊᓕᖅᑐᑎᒃ ᓈᒻᒪᑦᑐᓂᒃ 
ᐃᓕᓐᓂᐊᖅᑎᑦᓯᒍᑎᑦᓴᓂᒃ. ᐅᖃᐅᓯᓕᕆᓂᕐᒧᑦ ᑭᒡᒐᑐᖅᑎ ᓄᓇᕗᒻᒥ ᐅᓂᒃᑳᓕᐅᖅᓯᒪᔪᖅ: 

 

                                                 
47 C. Sabourin and J. Bernier, Government Responses to Language Issues: International Examples (Iqaluit: Office of 
the Languages Commissioner of Nunavut, 2001) at p.20. 

ᑕᐃᒪᙵᓂᒃ, ᑮᓇᐅᔭᐃᑦ ᐊᑐᖅᑐᑦᓴᐃᑦ ᓴᓇᖃᑦᑕᓂᕐᒧᑦ ᒪᐅᕆ ᐅᖃᐅᓯᖓᓂᒃ 
ᐃᓕᓐᓂᐊᖅᑎᑦᓯᒍᑎᑦᓴᓂᒃ ᐊᒻᒪᓗ ᐅᖃᓕᒫᒐᕈᔪᓐᓂᒃ ᐊᖏᓪᓕᒋᐊᖅᑕᐅᓯᒪᔪᒻᒪᕇᑦ ($7,000,000 
ᐊᕐᕌᒍᑕᒫᑦ). ᐊᔾᔨᒌᙱᑦᑐᓂᒃ ᖃᓄᖅᑑᕈᑎᓂᒃ ᐊᑐᓕᖅᑎᑕᐅᔪᖃᖅᓯᒪᒻᒥᔪᖅ 
ᐊᒥᓱᕐᖑᕆᐊᖅᑕᐅᖁᓪᓗᒋᑦ ᐃᓕᓐᓂᐊᖅᑎᑦᓯᔨᑦᓴᐃᑦ ᐱᔪᓐᓇᕐᓂᖃᑦᓯᐊᖅᑐᑦ ᒪᐅᕆ ᐅᖃᐅᓯᖓᓐᓂᒃ, 
ᐃᓚᒋᓕᐅᑎᓪᓗᒋᑦ ᐃᓕᓐᓂᐊᖅᑎᓪᓗᒋᑦ ᐊᑭᓕᖅᑕᐅᒍᑎᓂᒃ ᓴᖅᑭᖅᓯᓯᒪᔪᑦ ᐃᓕᓐᓂᐊᖅᑎᑦᓯᔨᑦᓴᓄᑦ, 
ᑲᑎᖃᑎᒌᑉᐸᑦᑐᑎᒃ ᐃᓕᓐᓂᐊᖅᑎᑦᓴᖅᓯᐅᐸᑦᑐᑎᒃ ᑐᓴᐅᒪᑎᑦᓯᒋᐊᖅᐸᑦᑐᑦ, 
ᐃᖅᑲᓇᐃᔭᖅᓯᓐᓈᖅᑎᓪᓗᒋᑦ ᒪᐅᕆ ᐅᖃᐅᓯᖓᓂᒃ ᐱᓕᒻᒪᑦᓴᐃᕙᑦᑐᑎᒃ ᐃᓕᓐᓂᐊᖅᑎᓯᔨᖏᓐᓄᑦ, 
ᐊᓯᖏᓪᓗ.48 

 

ᑭᓯᐊᓂ ᓴᖅᑭᖅᓯᒪᔪᑦ ᓄᓇᖃᖅᑳᖅᑐᒥᓃᑦ ᐅᖃᐅᓯᖏᑦ ᑭᖑᕝᕕᖅᑕᐅᒋᐊᖃᙱᑦᑐᑦ ᑕᕆᐅᕐᔪᐊᑉ ᐊᑭᐊᓂ 
ᐅᖃᐅᓯᖏᓐᓂᒃ ᐊᑯᑭᑦᑐᐃᑦ ᓄᓇᖓᓂ. ᑕᐃᑲᓂ ᓄᓇᓕᕐᔪᐊᖓᓂ 1960-ᖏᓐᓂ ᑯᐃᙵᒍᑦ ᓴᙱᓂᖃᕐᕕᓖᑦ, ᑕᓐᒫᒃ, 
ᓇᓗᓇᐃᖅᓯᔪᒥᓃᑦ ᓇᒻᒥᓂᖃᕐᓂᕐᒥᓂᒃ ᐊᑯᑭᑦᑐᐃᑦ ᓄᓇᖓᓂᒃ 1721-ᒥᓂᒃ, ᐊᑐᖅᑕᐅᖁᔨᒋᐊᓚᐅᖅᓯᒪᔪᑦ ᑕᐃᓂᔅ 
ᐅᖃᐅᓯᖓᓂᒃ ᐱᒋᐊᓕᓵᖅᑎᓪᓗᒋᑦ ᐃᓕᓐᓂᐊᕐᓂᓖᑦ 1-ᒥ. ᑭᓯᐊᓂ ᐊᑯᑭᑦᑐᕐᒥᐅᑦ ᐊᑭᕋᖅᑐᐃᓚᐅᖅᑐᑦ ᑕᒪᑐᒥᖓ 
ᒪᓕᒍᒪᒐᑎᒃ. 
 

ᒪᑭᒋᐊᕈᑕᐅᓚᐅᖅᓯᒪᔪᖅ ᐊᑯᑭᑦᑐᕐᒥᐅᑦ ᐱᒋᐊᖅᑐᑎᒃ 1970-ᖏᓐᓂ. 1979-ᒥ ᓇᒻᒥᓂᖅ ᒐᕙᒪᑖᓚᐅᖅᑐᑦ. ᓇᒻᒥᓂᖅ 
ᐊᐅᓚᑕᖏᑦ ᒐᕙᒪᒃᑯᖏᑦ ᕿᒪᑦᑕᐅᒃᑲᐃᑦᑕᐃᓕᓂᕐᒥᒃ ᐊᑯᑭᑦᑐᕐᒥᐅᑦ ᐅᖃᐅᓯᖓᓂᒃ ᓯᕗᓪᓕᐅᐹᖑᑎᑦᓯᓚᐅᖅᑐᑦ. 
ᐅᓪᓗᒥ ᐃᓕᓐᓂᐊᖅᑎᖏᑦ ᐃᓕᓐᓂᐊᖅᑎᑕᐅᕙᑦᑐᑦ ᐊᑯᑭᑦᑐᕐᒥᐅᑎᑐᑦ ᐱᒋᐊᖅᑐᑎᒃ ᐃᓕᓐᓂᐊᕆᐊᓕᓵᖅᑎᓪᓗᒋᑦ 
ᐊᒻᒪᓗ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑕᖏᓐᓂᒃ. ᓄᓇᖃᖅᑳᖅᑐᒥᓃᑦ ᐊᑯᑭᑦᑐᕐᒥᐅᑦ ᑎᑎᕋᐅᓯᖏᓐᓂᒃ ᑎᑎᕋᐅᓯᓖᑦ 
ᐊᒻᒪᓗ ᐅᖃᐅᓯᕐᒥᓄᑦ ᑐᑭᓕᐅᕆᓯᒪᔪᑦ ᐊᒥᓱᐊᓗᓐᓂᒃ ᓄᓇᕐᔪᐊᓕᒫᒥ ᑎᑎᕋᖅᑕᐅᓯᒪᔪᓂᒃ ᐊᑯᑭᑦᑐᕐᒥᐅᑎᑐᑦ. 
 

ᐊᑯᑭᑦᑐᕐᒥᐅᑦ ᐃᓕᓐᓂᐊᖅᑎᑦᓯᒍᓯᖏᑦ, ᑭᓯᐊᓂᓕᑦᑕᐅᖅ, ᐃᓱᓕᑦᑕᕐᕕᖃᕆᕗᖅ. ᐱᔭᕇᖅᑎᑦᓯᖃᑦᑕᕐᖓᑕ 
ᐃᓕᓐᓂᐊᖅᑎᓂᒃ ᐊᑐᕈᓐᓇᓗᐊᙱᑦᑐᓂᒃ ᑕᐃᓂᔅᑎᑐᑦ ᐅᕝᕙᓗ ᖃᓪᓗᓈᑎᑐᑦ; ᑐᑭᓕᒃ ᐱᔪᓐᓇᕐᓂᖃᔾᔮᖏᑦᑐᑦ 
ᐃᖅᑲᓇᐃᔮᑦᓴᓂᒃ ᐅᕝᕙᓗ ᐃᓕᓐᓂᐊᕆᐊᕈᓐᓇᓂᕐᒧᑦ ᐊᑯᑭᑦᑐᐃᑦ ᓯᓚᑖᓄᑦ, ᐅᕝᕙᓗ 
ᐱᔪᓐᓇᐅᑎᖃᙱᑦᓯᐊᒻᒪᕆᓪᓗᑎᒃ ᐅᖃᕈᓐᓇᓂᕐᒧᑦ ᑕᕆᐅᕐᔪᐊᑉ ᐊᑭᐊᓂ ᓄᓇᕐᔪᐊᖏᑕ ᐅᖃᐅᓯᖏᓐᓂᒃ ᐊᑯᑭᑦᑐᐃᑦ 
ᓯᓚᑖᓐᓂ. ᐊᑯᑭᑦᑐᕐᒥᐅᑦ ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᒪᔨᑕᖏᑦ ᐊᔭᐅᖅᑐᐃᕙᓪᓕᐊᓕᖅᑐᑦ ᐊᑐᓕᖁᔨᓪᓗᑎᒃ 
ᐊᑕᖏᕐᓂᖅᓴᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓂᕐᒧᑦ, ᐊᔭᐅᖅᑐᐃᓪᓗᑎᒃ ᖃᓪᓗᓈᑎᑐᑦ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᓕᓐᓂᐊᕐᓂᓖᑦ 4-ᒥᒃ ᐊᒻᒪᓗ ᐃᓕᓐᓂᐊᕐᓂᓖᑦ 7-ᒥᐅᙱᖔᖅᑐᖅ. 
 

ᑕᐃᒪᐃᒻᒪᑦ ᐃᓄᐃᑦ ᐱᔪᓐᓇᕐᓂᖃᕆᓖᑦ ᐊᑐᕈᓐᓇᕐᓗᑎᒃ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦᑕᐅᖅ. ᑕᐃᒪᐃᒻᒪᑦ ᒪᕐᕉᓐᓂᒃ 
ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᓯᕐᒥᒃ ᐊᑐᓕᖁᔨᕗᖓ. 
 

I. ᓄᓇᕗᒥ ᐱᓕᕆᐊᖅ 
 

ᑖᓐᓇ ᐱᓕᕆᐊᕆᔭᐅᒋᐊᖃᖅᑐᖅ ᓄᓇᕗᒥᐅᓕᒫᓄᑦ, ᐃᓕᓴᐃᔨᑐᐃᓐᓇᐅᖏᑦᑐᓄᑦ ᐃᓕᓴᖅᑎᑐᐃᓐᓇᐅᖏᑦᑐᓄᓪᓗ. 
ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᒋᐊᖃᓕᕐᒪᑦ ᓲᖑᓕᖅᐹᓪᓕᕈᓐᓇᕐᓂᐊᕐᒪᑦ ᐊᑐᖅᑕᐅᒃᐸᒃ ᑭᓯᐊᓂ ᐊᖏᕋᒥ ᓄᓇᕗᒥ 
ᐊᒻᒪᓗ ᓄᓇᓕᖕᓂ ᓄᓇᕗᒥ. 
 

ᑕᒪᐃᑕᓕᒫᖅ ᓄᓇᓖᑦ ᐱᒋᐊᖓᓕᖅᑐᓄᑦ ᐃᓕᓴᖅᑎᓄᑦ ᓯᕗᓪᓕᖅᐹᒥ ᐃᓕᓴᕐᕕᖕᒨᓚᐅᖏᓐᓂᖏᓐᓂ ᐃᓄᒃᑎᑐᑦ 
ᐃᓕᓴᕈᑎᓂᒃ ᐱᑕᖃᕆᐊᖃᕐᒪᑕ (ᐸᐃᕆᕝᕕᑐᐃᓐᓇᐅᖏᑦᑐᓂ) ᐊᒻᒪᓗ ᑖᒃᑯᐊ, ᐊᓯᖏᑎᑐᑦ ᐸᐃᕆᕝᕕᑎᑐᑦ 
ᓯᕗᓪᓕᖅᐹᒥᓗ ᐃᓕᓴᓕᓵᖅᑐᑎᑐᑦ ᐱᓕᕆᐊᕆᔭᐅᔪᓂ ᐃᓚᓕᐅᑎᓗᑎᒃ, ᐃᓄᒃᑎᑐᓕᒫᖅ ᐊᐅᓚᑕᐅᓗᑎᒃ. 
 

ᓄᓇᕗᒥ ᐃᓄᐃᑦ ᓯᕗᓪᓕᖅᐹᖑᓗᑎᒃ ᐱᒋᐊᖅᑎᑦᑎᒋᐊᖃᓕᖅᑐᑦ ᓄᓇᓕᖕᓂ "ᐅᖃᐅᓯᕐᒧᑦ ᐃᕙᕝᕕᓂᒃ". ᐃᓐᓇᐃᑦ 
ᑭᖑᕚᒥᓄᑦ ᑐᓂᓯᒍᓐᓇᕐᓂᐊᕐᒪᑕ ᖃᐅᔨᒪᓂᕐᒥᓂᒃ. ᕿᑐᖓᓖᑦ ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᓗᑎᒃ ᐃᕙᕝᕕᓂ 

                                                 
48 Ibid. at p.50.  For an overview of the New Zealand efforts see Stephen May, “Maori-medium Education in 
Aotearoa�New Zealand”, in James Tollefson and Amy Tsui (eds.) Medium of Instruction Policies: Which Agenda? 
Whose Agenda? (Mahwah, NJ: Erlbrum Associates, Inc. 2004). 

ᑕᐃᒫᒃ ᓴᐳᔾᔨᔨᐅᓗᑎᒃ ᖃᑕᖑᑎᒌᓕᒫᑦ ᐊᖏᕋᒥᓂ ᐅᖃᐅᓯᕐᒥᓂᒃ ᐊᑐᖅᑕᐅᑎᑦᑎᖃᑦᑕᕐᓗᑎᒃ. ᓄᓇᓖᑦ 
ᐃᑲᔪᖅᓴᕆᐊᖃᖅᑐᑦ ᐃᓄᒃᑎᑐᑦ ᐅᖃᐅᓯᕐᒥᒃ ᖃᑕᖑᑎᒌᑦ ᓄᓇᒥ ᐊᓯᕙᕐᕕᖃᖅᑎᑕᐅᓗᑎᒃ ᒪᖃᐃᖅᓯᒪᕝᕕᖕᒥᒃ 
ᐃᓄᒃᑎᑐᑦ ᐃᓱᒪᒋᐅᖅᓴᕐᕕᖕᒥ ᑎᑎᕋᕆᐅᖅᓴᕐᕕᖕᒥᓗ ᐅᑭᐅᓕᒫᒥ ᐅᐸᒃᑕᐅᔪᓐᓇᕐᓗᓂ ᓄᑕᖅᑲᓄᑦ 
ᐊᖓᔪᖅᑳᕆᔭᐅᔪᓄᓪᓗ ᒪᖃᐃᖅᓯᒪᕝᕕᐅᔪᓐᓇᕐᓗᓂ ᕿᑐᖓᒥᓄᑦ ᐊᔪᐃᓐᓇᕆᐊᖃᖅᑐᑦ ᐱᐊᓂᒃᓯᓇᓱᐊᖁᓗᒋᑦ 
ᐃᓕᓴᖅᑕᒥᓂᒃ. ᐃᓕᓴᖅᑏᑦ ᓄᓇᕗᒥ ᑭᖑᓪᓕᖓᓂᒃ ᐃᓕᓵᓂᒃᓯᒪᔪᑦ ᐅᖃᖃᑦᑕᕐᒪᑕ ᒪᕐᕉᖕᓂᒃ ᐱᔾᔪᑎᖃᖅᖢᑎᒃ 
ᐱᐊᓂᒃᓯᒍᓐᓇᖅᓯᒪᓂᕋᖅᖢᑎᒃ ᐃᓕᓴᖅᑕᒥᓂᒃ ᐃᑲᔪᖅᓴᖅᑕᐅᓪᓗᑎᒃ ᐊᖓᔪᖅᑳᒥᓄᑦ ᐊᒻᒪᓗ ᖁᑦᑎᒃᑐᓂᒃ 
ᕿᓚᓈᕆᔭᒃᓴᖃᖅᖢᑎᒃ.49 
 

ᓄᓇᕗᒥ ᐃᓕᓴᐃᔨᓂᒃ ᐊᒥᒐᖅᓯᕐᒪᑕ. ᐊᓯᑦᑎᓐᓂᑦ ᐃᓕᓴᐃᔨᓂᒃ ᑎᑭᓴᐃᒋᐊᖃᖃᑦᑕᕋᑦᑕ, ᒪᒃᑯᒃᑐᐃᑦ ᓇᖕᒥᓂᖅ 
ᑐᓂᓗᑎᒃ ᒥᑭᓐᓂᖅᓴᓄᑦ ᐃᓕᓴᐃᔨᐅᒋᐊᖃᖅᑐᑦ ᐊᑭᓕᖅᓱᖅᑕᐅᖏᒃᑲᓗᐊᕐᓗᑎᒃ, ᖃᐅᔨᒪᒐᓗᐊᕐᓗᑎᒃ 
ᐊᑭᓕᖅᓱᐃᓂᖅᓴᓂᒃ ᐱᓕᕆᐊᒃᓴᓂᒃ ᐱᑕᖃᕐᓂᖓᓂᒃ ᐱᔭᕆᑐᖏᓐᓂᖅᓴᓂᒃ ᐃᖅᑲᓇᐃᔮᓂᒃ. ᑮᓇᐅᔭᑦ ᐅᖓᑖᓄᑦ 
ᐊᑭᖃᕐᓂᖏᑦ ᐃᓄᒃᑎᑐᑦ ᐃᓕᓴᐃᔩᑦ ᐃᓕᑕᕆᔭᐅᒋᐊᖃᓕᖅᑐᑦ ᐊᒻᒪᓗ ᐃᓄᒻᒪᕆᒃᓴᕐᕕᐅᑦᑎᐊᖃᑦᑕᕐᓗᑎᒃ ᐱᐅᔪᒥᒃ 
ᐱᓇᓱᐊᒐᖃᕐᒪᑕ ᑕᒪᐃᓐᓂ ᓄᓇᓕᖕᓂ. ᐊᖑᑏᑦ ᐊᕐᓇᐃᓪᓗ ᐃᓕᓴᐃᔨᓂᒃ ᑕᐅᑦᑐᒐᖃᕆᐊᖃᓕᖅᑐᑦ ᐃᓕᓴᐃᔨᐅᓂᕐᒥᒃ 
ᐱᐅᓂᖓᓂᒃ ᐃᖅᑲᓇᐃᔮᕆᒋᐊᖅ. ᑕᒪᐃᑕ ᐃᓕᓴᐃᔩᑦ ᓄᓇᓕᖕᓂ ᐃᑲᔪᖅᓴᖅᑕᐅᒋᐊᖃᓕᖅᑐᑦ ᑕᐃᒫᒃ ᑭᓯᐊᓂ 
ᐱᒋᐊᖃᕐᒪᑕ. ᐃᓕᓴᕐᕖᑦ ᐊᑯᓐᓂᖓᓂ ᓄᓇᓕᖕᒥᐅᓄᑦ ᓄᖅᑲᖅᑕᕐᕕᐅᖏᓐᓇᐅᔭᕐᒪᑕ, ᑕᐃᑲᓂ ᐃᓐᓇᐃᑦ ᓄᑕᕋᓛᓪᓗ 
ᑐᙵᓇᖅᑐᒃᓴᐅᖕᒪᑕ ᐃᓚᐅᓗᑎᑕᐅᖃᑦᑕᕐᓗᑎᒃ ᐃᓕᓴᖅᑎᓄᑦ ᐃᓕᓴᐃᔨᓄᓪᓗ. 
 

ᐃᖃᕐᓇᕈᑎᖃᐅᕋᓗᐊᖅᑐᒍᑦ. ᑕᒫᓂ ᐃᓄᐃᑦ ᖃᑕᖑᑎᒌᑦ ᐊᔾᔨᒋᖏᒻᒪᒋᑦ ᖃᑕᖑᑎᒌᑦ ᕚᓐᑰᕙᒥ ᑭᐊᓪᒍᕆᒥᓘᓐᓃᑦ, 
ᑕᐃᒃᑯᐊ ᐃᓅᓯᕐᒥᓄᑦ ᐃᓚᓕᐅᔾᔨᓯᒪᖕᒪᑕ ᑕᐃᓱᒪᖓᓂᓂᑦ ᕿᑐᖓᒥᓂᒃ ᐱᒃᑯᒥᓵᕇᓐᓇᐅᔭᕐᒪᑕ ᑎᑎᖅᑲᓂᒃ 
ᐃᓕᓴᖅᓯᒪᒋᐊᖃᕐᓂᖏᓐᓂᒃ, ᕿᑐᖓᑎᒃ ᐅᐃᕖᑎᑑᖅᑐᓂᒃ ᐃᓕᓴᕆᐊᖅᑐᖅᑎᑉᐸᒃᖢᓂᔾᔪᒃ ᐱᕙᖕᒪᑕ. ᑕᒪᒃᑯᐊᓕ 
ᓄᓇᕗᒥ ᐊᖓᔪᖅᑳᖏᑦ ᐊᖑᓇᓱᒃᑎᐅᓚᐅᕐᒪᑕ ᐊᑖᑕᑦᑎᐊᒃᑯᖏᓪᓘᓐᓃᑦ, ᐃᓕᖅᑯᓯᖏᑦ ᐅᕐᕈᑎᑕᐅᓯᒪᖕᒪᑕ.  
 

ᐅᖃᐅᓯᖃᖅᑲᐅᒐᒪ ᒪᕐᕈᐃᓕᖓᔪᓂᒃ ᐅᖃᐅᓯᕐᓂ ᐃᓕᓴᐃᔪᑎᓂᒃ, ᐃᓕᓴᕐᕕᓂ ᐃᓕᓵᓂᒃᓯᒪᓕᖅᑐᓂᓗ, 
ᖃᓄᐃᓐᓂᖏᓐᓂᒃ ᐃᓛᒃ ᑕᕝᕙ ᓯᕕᑐᔪᒥᒃ ᑕᐅᑦᑐᐊᒐᖃᕐᓗᑕ ᐋᕿᒃᓱᐃᔾᔪᑕᐅᔪᓐᓇᕐᒪᑦ ᒫᓐᓇ ᐊᑲᐅᖏᔾᔪᑕᐅᔪᓄᑦ. 
ᑭᓯᐊᓂᓕ ᑖᓐᓇᑑᔾᔭᖏᒻᒪᑦ ᐱᓕᕆᐊᕆᔭᐅᒋᐊᓕᒃ. ᑲᔪᓯᑦᑎᐊᕈᓐᓇᔮᖏᒻᒪᑦ ᐊᓯᖏᑦ ᒪᑯᐊ ᐃᒡᓗᖃᑦᑎᐊᕈᑏᑦ 
ᐋᓐᓂᐊᖃᕐᓇᖏᔾᔭᐃᒃᑯᑏᓪᓗ ᐃᓄᖕᓄᑦ ᐱᐅᓯᕚᓪᓕᖅᐸᑕ. ᑕᒪᒃᑯᐊ ᐊᑕᐅᑦᑎᒃᑯᑦ ᐃᖏᕋᖃᑎᒌᖕᒪᑕ 
ᐊᐅᓚᖃᑎᒌᖕᒪᑕᓗ. 
 

ᐃᒡᓗᐃᑦ ᓄᓇᕗᒥ ᐸᖕᒥᐅᕐᒪᑕ, ᒥᑭᓐᓂᖅᐹᒥᒃ ᐅᖃᐅᓯᕆᓂᐊᕈᑦᑎᒍ. ᐃᓕᓴᖅᑏᑦ ᐋᓐᓂᐊᕋᔪᖕᒪᑕ, ᐊᒻᒪᓗ 
ᐋᓐᓂᐊᕋᔪᖕᓇᖅᖢᓂ ᐸᖕᒥᐅᖅᑐᐊᓗᖕᒥ ᐊᖏᕋᖃᖅᖢᓂ ᑕᒪᔾᔭ ᓄᓇᕗᒥ ᐃᓕᓴᖅᑎᓄᑦ ᓄᖅᑲᕈᑕᐅᒐᔪᒃᑐᖅ ᓄᓇᕗᒥ 
ᑭᖑᓪᓕᕐᒥ ᐃᓕᓴᖅᑎᓄᑦ ᐋᓐᓂᐊᕋᔪᒧᑦ ᐃᓕᓴᕆᐊᖃᑦᑕᕈᓐᓃᕌᖓᒥᒃ ᑭᖑᕙᖅᓯᒪᓕᕌᖓᒥᒃ ᓄᖅᑲᑐᐃᓐᓇᖃᑦᑕᕐᒪᑕ. 
 

ᐊᑕᐅᓯᖅ ᑕᑯᕚᓪᓗᖕᓇᖅᑐᖅ ᓄᓇᕗᒥ ᐃᓕᓴᕐᕕᓂ ᖁᓗᐊᕈᑎᓂᒃ ᐱᑕᖃᐅᕐᒪᑕ ᐊᑐᓂ ᐃᒡᓗᕈᓯᕐᓂ. 
ᐅᖃᐅᓯᐅᓚᐅᖅᑐᖅ ᐃᓕᓴᕐᕕᓂ ᐱᓕᕆᔨᓄᑦ ᑕᒪᓐᓇ ᐃᖃᓗᖕᓂ - ᐃᒻᒪᖄ - 30% 50%-ᖏᓪᓗ ᐃᓕᓴᖅᑏᑦ 
ᑐᓵᑦᑎᐊᖏᒻᒪᑕ. ᑕᐃᒪᐃᓐᓇᓱᒋᔭᐅᔪᑦ ᖃᓄᑎᒋᓪᓚᕆᒃ ᐆᒃᑐᕋᖅᑕᐅᓚᐅᖅᓯᒪᖏᒻᒪᑕ. ᐃᓕᓴᕐᕕᓕᒫᑦ 
ᖃᐅᔨᓴᖅᑕᐅᓚᐅᖅᓯᒪᖏᒻᒪᑕ.50 
 

ᐃᒻᒪᖄᒎᖅ ᑐᓵᑦᑎᐊᖏᑦᑐᑦ ᐃᓄᐃᑦ ᓄᑕᕋᐃᑦ ᐊᒥᓲᕗᑦ ᑕᐃᒪᖓᓂᑦ ᓯᐅᓯᕆᒐᔪᒧᑦ ᓱᕕᐅᔨᔪᓂᒃ ᑐᓵᒐᖃᐃᓐᓇᓕᖅᑐᑦ 
(ᕋᖠᓚ), ᑕᐃᒪᖓᓂᑦ ᓯᐅᓯᕆᓂᖅ ᓄᖑᓪᓚᕆᒍᓐᓇᐃᓪᓕᔪᖅ ᐱᑕᖃᒐᔪᖕᒪᑕ ᑐᓵᑦᑎᐊᕈᓐᓃᖅᑐᑦ COM-ᒧᑦ 

                                                 
49 Northern Lights: A Research Study of Successful High School Students Across Nunavut (Christian DaSilva and 
Cassandra Hallett, 1997). 
50 ᖃᐅᔨᓴᕈᑎᒥᓃᑦ ᓄᓇᕕᒻᒥ 23 ᐳᓴᓐᑎᖏᑦ ᐃᓕᓐᓂᐊᖅᑏᑦ ᐃᓄᐃᑦ ᓱᕈᓯᖏᑦ ᑰᔪᐊᕌᐱᒻᒥ ᑐᓵᑦᓯᐊᕈᓐᓃᖅᓯᒪᔪᑦ ᐊᐃᑉᐸᐃᓐᓇᖓᓂᒃ 
ᑕᒪᒃᑮᓐᓂᓘᓐᓃᑦ ᓯᐅᑎᖏᓐᓂ. ᒥᐊᓕᒐᐃᑦ ᓄᓇᖓᓂ (ᐊᔾᔨᒌᖏᓐᓂᖏᒃ ᑕᑯᓪᓗᒋᑦ), 2 ᐳᓴᓐᑏᓐᓇᖏᑦ ᓱᕈᓰᑦ ᐅᑭᐅᓖᑦ 18 ᑐᖔᓂ 
ᑐᓵᑦᓯᐊᕈᓐᓃᖅᓯᒪᔪᑦ. 

ᐃᓕᓴᕋᐃᖏᓐᓂᖅᓴᐅᓕᓲᖑᖕᒪᑕ ᐅᖃᕆᐅᖅᓴᕋᐃᖏᓐᓂᖅᓴᐅᓪᓗᑎᒃ. ᐃᓕᓴᖅᑏᑦ ᑕᐃᒪᐃᑦᑐᓂᒃ ᐋᓐᓂᐊᖃᖅᑐᑦ 
ᐃᓕᓴᕋᐃᖏᓐᓂᖅᓴᐅᖕᒪᑕ ᓲᖃᐃᒻᒪ ᑐᓵᑦᑎᐊᖏᓐᓇᒥᒃ ᐊᒻᒪᓗ ᐃᓕᓯᒪᔭᖏᑦ ᖁᑦᑎᖏᓐᓂᖅᓴᐅᕙᒃᖢᑎᒃ.51 
 

COM  ᐱᑕᖃᕋᔪᖕᓂᖅᐹᖑᔪᖅ, ᐊᓯᖏᑦ ᐋᓐᓂᐊᑦ ᐱᒐᓗᐊᖅᑎᓪᓗᒋᑦ, ᐸᖕᒥᐅᖅᑐᓂ ᐊᖏᕋᓕᖕᓂ ᐊᒻᒪᓗ 
ᐊᖏᕋᖏᓐᓂ ᑕᕝᕚᑭᓂᒃ ᓱᐴᖅᑐᖃᑦᑕᖅᑐᓂ, ᑖᒃᑯᐊ ᑕᕝᕙ ᐊᑦᑕᕐᓇᕈᑕᐅᔪᑦ ᐱᑕᖃᕐᓂᖅᐹᖑᔪᑦ ᓄᓇᕗᒥ 
ᓄᓇᓕᖕᓂ.52 
 

ᑕᐅᑐᖑᐊᓚᐅᕐᓚᕗᑦ ᐊᒃᓱᕉᑕᐅᓲᑦ ᐃᓕᓴᖅᑎᓄᑦ ᐊᖏᕋᒥᓂ ᐃᓕᓴᕈᑎᒥᓂᒃ ᐱᐊᓂᒃᓯᓇᓱᐊᖅᑐᓄᑦ ᐊᖏᕋᖓ 
ᐃᓄᖃᖅᑎᓪᓗᒍ 12 ᐃᒻᒪᖄ 13 ᐊᓯᖏᓐᓂᒃ (ᑕᐃᒪᐃᒐᔪᖕᓂᖅᐹᑦ ᐊᖏᕋᕆᔭᐅᔪᑦ ᓄᓇᕗᒥ, ᓇᑉᐸᒋᑦ 
ᓄᑕᕋᓛᖑᓪᓗᑎᒃ), ᐃᒻᒪᖄ ᒪᕐᕉᓪᓗᑎᒃ ᐱᖓᓲᓪᓗᑎᒡᓘᓐᓃᑦ ᐃᓛᓐᓂᒃᑯᑦ ᓯᑕᒪᐅᓪᓗᑎᒃ ᐊᑕᐅᓯᕐᒥ ᐃᒡᓗᕈᓯᕐᒥ 
ᓯᓂᒃᐸᒃᖢᑎᒃ. ᓄᓇᕗᒥ ᕿᓚᒥ ᓯᓚᒦᒍᓐᓇᐃᓪᓕᖃᑦᑕᕐᒪᑕ ᐃᒃᑮᖑᓂᖓᓄᑦ ᒥᑭᔪᓂᒃ ᐊᖏᕋᖃᖅᑎᓪᓗᒋᑦ 
ᐃᓯᖅᓯᒪᒋᐊᖃᓕᕐᓂᐊᖅᑐᑦ ᐃᒻᒪᖄ 8-ᓂᒃ ᑕᖅᑭᓂᒃ ᐅᑭᐅᓕᒫᒥ ᓯᓚᒧᑦ ᒪᑐᓯᒪᑦᑎᐊᕐᓗᑎᒃ, ᐊᑐᓂ ᐊᖏᕐᕋᐃᑦ 
ᓱᐴᖅᑐᓲᒥᒃ ᐱᑕᖃᓲᖑᖕᒪᑕ, ᐃᒻᒪᖄ ᐅᖓᑖᓄᑦ; ᐅᕐᓱᐊᓗᒃᑐᖅᑐᓂᒃ ᐸᖅᑳᕈᑎᖃᖅᖢᑎᒃ ᐊᖏᕋᖏᓐᓂ, ᐃᓛᓐᓂᒃᑯᑦ  
ᐃᓕᐅᖅᑲᑦᑎᐊᖅᓯᒪᖏᑦᑐᓂᒃ, ᐃᓗᐊᓄᑦ ᐳᔪᐊᕿᑐᐃᓐᓇᕆᐊᓕᖕᓂᒃ ᐃᑭᐊᓂᒃᓯᒪᖏᑦᑐᓂᒃ ᐅᕐᓱᐊᓗᕈᔪᖕᓂᒃ. 
ᐃᓱᒪᒋᓪᓗᒋᑦ ᐃᒻᒪᖄ 1/4-ᖏᑦ ᐃᓄᐃᑦ ᐃᓕᓵᓂᖃᑦᑕᖅᑐᑦ ᑭᖑᓪᓕᕐᒥ ᐃᓕᓴᕐᕕᓂ, ᑕᒪᒃᑯᓂᖓ ᐊᒃᓱᕈᕐᓇᖅᑐᓂᒃ 
ᐊᓂᒍᐃᓪᓗᑎᒃ, ᓇᓗᓇᖏᑦᑐᖅ ᐱᔭᕆᑐᔪᐊᓗᖕᓂᒃ ᐊᓂᒍᐃᓯᒪᓂᖏᑦ ᐃᓕᓴᖅᑏᑦ, ᖃᑕᖑᑎᖏᓪᓗ ᐊᖓᔪᖅᑳᖏᑦ, 
ᓄᓇᓕᖕᒥᐅᓕᒫᓪᓗ. 
 

ᑎᑎᕋᓚᐅᕋᒪ ᐊᑯᓐᓂᖓᓂ ᐅᓂᒃᑳᓕᐊᓐᓂ ᐃᒡᓗᓕᕆᔪᑏᑦ ᐃᓚᓕᐅᑎᔭᐅᓯᒪᓚᐅᖏᒻᒪᑕ ᓄᓇᕗᒥ ᓄᓇᑖᕈᑏᑦ 
ᐊᖏᕈᑎᖓᓂ ᐊᒻᒪᓗ ᐃᒻᒥᒃᑰᖓᓪᓗᓂ ᐊᑐᓂ ᐋᔩᑲᑕᒍᑕᐅᒋᐊᖃᖃᑦᑕᖅᖢᓂ ᐱᔭᐅᓇᓱᐊᖅᖢᓂ ᒐᕙᒪᑎᑐᖃᒃᑯᓐᓄᑦ 
ᐊᖓᔪᖅᑳᖏᓐᓄᑦ ᐋᔩᑲᑕᒍᑕᐅᓗᓂ. ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ ᐋᕿᒃᓱᖅᓯᒪᓂᖓ ᐱᐅᓇᓱᒋᔭᕋ. 
 

ᐅᓐᓂᕐᓗᒃᓴᑐᐃᓐᓇᕋᓱᐊᖏᑦᑐᖓ, ᑐᑭᖃᖅᑎᖏᑕᕋ ᐃᒡᓗᓕᕆᔪᑎ ᓱᕙᓕᑭᐊᖑᓂᖅᓴᐅᑎᓱᒍ ᐊᓯᖏᓐᓄᑦ 
ᐃᓱᒫᓗᒋᔭᐅᔪᓄᑦ ᐊᑯᓐᓂᖅᓱᖅᑎᐅᓪᓗᖓ. ᐃᓕᓴᖅᑏᑦ, ᐃᖅᑲᓇᐃᔭᖅᑏᓪᓗ ᒐᕙᒪᑎᒃᑯᓪᓗ ᐃᒡᓗᖃᕈᑎᖏᑦ 
ᐱᒻᒪᕆᐊᓘᖕᒪᑕ ᑕᒪᐃᓐᓂ ᐱᒋᐊᖅᑎᑕᐅᔪᒪᔪᓂ ᐱᓕᕆᐊᓂ ᐅᖃᐅᓯᕆᔭᑦᑎᓐᓂ ᐃᓚᓕᐅᑎᔭᐅᓯᒪᒋᐊᓖᑦ. 
ᑕᐃᒫᓴᐃᓐᓇᖅ ᑐᙵᕕᒋᔭᐅᔪᑦ ᓄᓇᓕᖕᓂ ᐃᒡᓗᓕᕆᔪᑎᓄᑦ ᓱᕙᓕᑭᐊᖑᖏᒻᒥᖕᒪᑕ. ᓱᓕᔪᒥᒃ, 
ᐱᓗᐊᕐᓂᕋᖅᑕᐅᔮᖏᑦᑐᖓ ᐅᖃᕈᒪ ᒪᕐᕈᐃᓕᖓᔪᓂᒃ ᐅᖃᐅᓯᕐᓂᒃ ᐃᓕᓴᖅᑎᑕᐅᓂᖅ ᐊᒻᒪᓗ ᒐᕙᒪᑎᖃᕐᓂᖅ 
ᐃᓄᖁᑎᖏᓐᓂᒃ ᐱᓕᕆᔨᖃᖅᑐᓂᒃ ᓄᓇᕗᒥ ᑲᔪᓯᑦᑎᐊᕈᓐᓇᕐᒪᑕ ᑕᒪᐃᑎᒍᑦ ᐊᖏᕋᖃᐅᖅᑎᑕᐅᑦᑎᐊᖅᐸᑕ 
ᐃᒡᓗᓕᕆᔪᑎᖃᑦᑎᐊᖅᐸᑕᓗ. 
 

V. ᐊᐱᖅᑯᑏᑦ ᑮᓇᐅᔭᖃᖅᑎᑕᐅᒋᐊᖃᕐᓂᖏᓐᓄᑦ 
 

A. ᒐᕙᒪᑐᖃᒃᑯᑦ ᕿᒥᕈᔨᖏᑦ ᐅᖃᐅᓯᖃᕐᓂᕐᒧᑦ ᒪᕐᕉᖕᓂᒃ ᐊᒻᒪᓗ ᐃᓕᖅᑯᓯᖃᕐᓂᕐᒧᑦ ᒪᕐᕉᖕᓂᒃ 
 

ᐅᖃᖅᓯᒪᒐᒪ ᑐᕌᖅᑕᐅᔪᖅ ᐃᓚᖓ 23-ᒧᑦ ᐱᒻᒪᕆᐅᑎᑕᐅᓂᐊᖅᐸᑦ, ᓇᓗᓇᖏᒻᒪᑦ ᒪᕐᕈᐃᓕᖓᔪᓂᒃ ᐅᖃᐅᓯᕐᓂᒃ 
ᐃᓕᓴᐃᔪᑎᖃᕆᐊᖃᕐᓂᐊᕐᒪᑕ ᐊᒻᒪᓗ ᑕᒪᓐᓇ, ᓄᓇᕗᒥ, ᐃᓄᒃᑎᑐᑦ ᓯᕗᓪᓕᖅᐹᖑᓗᓂ ᐅᖃᐅᓯᐅᓗᓂ ᐃᓄᖁᑎᖏᑦ 
ᑕᐃᒪᐃᒻᒪᑕ ᒐᕙᒪᑎᒃᑯᑦ ᐱᓕᕆᕝᕕᖏᓐᓂ ᐃᓄᖁᑎᒥᓄᓪᓗ ᐱᔨᑦᓯᕋᕈᑎᖏᓐᓂ. 
 

ᑲᓇᑕᒥ ᐅᖃᐅᓯᓕᕆᔪᑎᓄᑦ ᐊᑐᐊᒐᐃᑦ ᐱᕙᓪᓕᐊᑎᑕᐅᓯᒪᖕᒪᑕ ᑐᕌᒐᖃᖅᖢᑎᒃ ᒪᕐᕈᐃᓕᖓᔪᓂᒃ ᐅᖃᐅᓯᕐᓂᒃ 
ᐃᓕᓴᐃᔪᑎᓂᒃ. ᑭᓯᐊᓂᓕ ᑕᐃᓱᒪᓂ ᓄᓇᕗᑦ ᑲᓇᑕᐅᑉ ᓄᓇᖁᑎᖏᓐᓂ ᐃᓚᐅᓕᖅᑎᓪᓗᒍ, ᓄᓇᑕᖃᓕᓚᐅᕐᒪᑦ 

                                                 
51 Alan D. Bowd, "Otitis media: its health, social and educational consequences particularly for Canadian Inuit, Métis 
and First Nations children and adolescents" (Centre of Excellence for Children and Adolescents with Special Needs, 
 Lakehead University, 2002): www.coespecialneeds.ca/PDF/otitisreport.pdf. 
52 The figures on overcrowding appear earlier in this report.  As for smoking prevalence, one Indian Affairs survey 
revealed that 93% of Inuit women in Kugaaruk  smoke: http://www.ainc-inac.gc.ca/ps/nap/air/rep2003/fpm_e.html.  
The figures usually cited for Inuit smoking rates are around 70-80%. 

ᓇᓕᐊᑐᐃᓐᓇᖅ ᐅᖃᐅᓯᖅ ᐃᓕᑕᕆᔭᐅᓯᒪᔪᖅ ᑲᓇᑕᒥ ᓯᕗᓪᓕᖅᐹᒥ ᐅᖃᐅᓯᐅᖏᑎᓪᓗᒍ ᑕᒫᓂ ᖃᓪᓗᓈᑎᑐᑦ 
ᐅᐃᕖᑎᑐᓪᓗ ᐊᒥᓲᓂᖅᐹᓄᑦ ᐅᖃᐅᓯᕆᔭᐅᖏᒻᒪᑦ ᓄᓇᕗᒥ. 
 

ᑕᐃᓱᒪᓂ ᐋᔩᖃᑎᒌᒍᑕᐅᑎᓪᓗᒋᑦ ᐅᖃᐅᓯᓕᕆᔪᑎᒃᓴᐃᑦ, ᓇᐅᒃᑯᑐᐃᓐᓇᖅ ᐊᖅᑯᑎᖃᕋᓱᐊᖅᖢᑎᒃ ᓄᓇᕗᒥ 
ᓄᓇᑖᕈᑏᑦ ᐊᖏᕈᑎᖓᓂ ᐅᕝᕙᓘᓐᓃᑦ ᑲᓇᑕᒥ ᐱᖅᑯᓯᑐᖃᓕᕆᔨᒃᑯᓐᓂ, ᓄᓇᕗᒥᐅᑦ ᓇᓕᐊᖕᓂᒃ 
ᐊᖅᑯᑎᖃᕐᓂᐊᕐᒪᖔᕐᒥᓂᒃ ᑲᓱᒍᑎᖃᐃᓐᓇᐅᔭᕐᒪᑕ. ᐅᐃᕖᑎᑐᑦ ᖃᓪᓗᓈᑎᑐᓪᓗ ᐱᖏᒻᒪᑕ ᐅᖃᐅᓯᓕᕆᔪᑏᑦ 
ᐊᑐᐊᒐᖏᑦ, ᑖᒃᑯᐊ ᐃᓕᑕᕆᔭᐅᓯᒪᖕᒪᑕ ᑲᓇᑕᒥᐅᓄᑦ ᐅᖃᐅᓯᐅᓪᓗᑎᒃ, ᐃᑲᔪᖅᓴᖅᑕᐅᔪᑎᖃᖅᖢᑎᒃ 
ᒐᕙᒪᑎᑐᖃᒃᑯᓐᓄᑦ ᐱᔭᕆᑐᔪᓂᒃ ᐊᔾᔨᒌᖏᑦᑐᓂᒃ ᐱᓕᕆᐊᖃᕈᑕᐅᓪᓗᑎᒃ ᐊᒃᓱᑲᓪᓚᒃ ᑮᓇᐅᔭᖃᖅᑎᐅᑕᕙᒌᖅᖢᑎᒃ, 
ᑲᓇᑕᒥ ᓄᓇᖃᖅᑳᖅᑐᑦ ᐅᖃᐅᓯᖏᑦ, ᐃᓚᐅᑎᓪᓗᒍ ᐃᓄᒃᑎᑐᑦ, ᐃᓱᒪᒋᔭᐅᖕᒪᑕ ᑲᓇᑕᒥᐅᑦ "ᐱᖅᑯᓯᑐᖃᖏᑎᑐᑦ". 
ᒐᕙᒪᑎᑐᖃᒃᑯᑦ ᐱᓕᕆᕝᕕᖏᓐᓂ ᐃᓄᖁᑎᒥᓄᓪᓗ ᐱᔨᑦᓯᕋᕈᑎᓂ ᐃᑲᔪᖅᓴᕈᑏᑦ ᑕᒪᒃᑯᓄᖓ ᐅᖃᐅᓯᕐᓄ 
ᐱᕝᕕᑭᓐᓂᖅᓴᐅᖕᒪᑕ ᓄᓇᓕᖕᓄᑦ ᐊᖏᕋᓄᓪᓗ ᑐᕌᖓᓪᓗᑎᒃ ᐃᓄᒃᑎᑐᑦ ᐱᑎᑕᐅᖕᒪᑦ ᑲᓇᑕᒥᐅᓕᒫᖑᖏᑦᑐᓄᑦ. 
ᓄᓇᕗᑦ ᒐᕙᒪᖓᓄᑦ ᐃᓄᒃᑎᑐᑦ ᑎᒍᔭᐅᔪᓐᓇᖏᑦᑐᑦ ᐃᓕᓴᐃᔾᔪᑎᒃᓴᐃᑦ ᐃᓕᓴᐃᔨᒃᓴᓂᒃ ᐃᓄᒃᑎᑐᑦ ᐅᕝᕙᓘᓐᓃᑦ 
ᐃᓕᓴᐃᔪᑎᒃᓴᓂᒃ ᐅᖃᓕᒫᒐᓕᐅᕈᑏᑦ ᐱᕙᓪᓕᐊᑎᑦᑎᔾᔪᑎᒃᓴᐃᓪᓘᓃᑦ ᐃᓄᒃᑎᑐᓄᑦ ᒪᑐᐃᖓᖏᒻᒪᑕ. 
 

ᐃᓄᐃᑦ ᓄᓇᕗᒥ ᐅᖃᐅᓯᕐᓄᑦ ᐃᑲᔪᖅᓴᕈᑎᓄᑦ ᒪᑐᐃᖓᕝᕕᐅᖏᒻᒪᑕ ᐃᓚᐃᓐᓇᖏᓐᓄᑦ ᑭᓯᐊᓂ ᒪᑐᐃᖓᕝᕕᐅᓪᓗᑎᒃ 
ᒥᑭᓐᓂᖅᓴᓄᑦ ᐃᓕᓴᕈᒪᔪᓄᑦ ᓄᓇᖃᖅᑲᖅᑐᓂᒃ ᐅᖃᐅᓯᓕᕆᔪᑎᓂᒃ ᑭᓯᐊᓂ ᐱᔪᓐᓇᕐᒪᑕ, ᐱᒃᑯᒥᒍᓱᖕᓂᖅᓴᐅᖕᒪᑕ 
ᒪᑐᐃᖓᕝᕕᐅᒃᐸᑕ ᐊᔾᔨᐅᖏᓱᑎᒃ ᐃᓄᒃᑎᑐᑦ ᐅᖃᐅᓯᖃᖅᑐᑦ ᐊᒥᓲᓂᖅᐹᖑᖕᒪᑕ ᓄᓇᕗᒥ. 
 

ᐃᓄᐃᑦ, ᐃᓄᒋᐊᖕᓂᖅᐹᖑᓪᓗᑎᒃ ᐃᓄᒃᑎᑐᑦ ᐅᖃᐅᓯᖃᖅᑐᑦ ᓄᓇᒥᓂ, ᑭᓯᐊᓂᓕ ᐃᓄᒋᐊᖏᓐᓂᖅᐹᖑᖕᒪᑕ 
ᓄᓇᕐᔪᐊᒥ ᖃᓪᓗᓈᑎᑐᑦ ᐅᖃᐅᓯᖃᖅᑐᑦ ᑕᕆᐅᕐᔪᐊᖓᓂ ᑕᑯᓪᓗᒋᑦ. ᑕᐃᒫᒃ ᓲᕐᓗ ᐊᔾᔨᒋᔭᖏᑦ ᐅᐃᕖᑎᑑᖅᑐᑦ 
ᑭᐸᐃᖕᒥ, ᐃᓄᒋᐊᖕᓂᖅᐹᖑᓪᓗᑎᒃ ᑭᐸᐃᖕᒥ ᓄᓇᒥᓂ, ᑭᓯᐊᓂᓕ ᐃᓄᒋᐊᖏᓐᓂᖅᐹᖑᓪᓗᑎᒃ ᐊᒥᐊᓕᒃᑲᓕᒫᓂ 
ᑕᐃᒫᒃ ᐅᖃᐅᓯᖃᖅᑐᓂ. 
 

ᑲᓇᑕᐅᑉ ᒐᕙᒪᖓ ᐊᒃᓱᕈᖅᓯᒪᖕᒥᖕᒪᑦ ᑕᐃᓱᒪᖓᓂᓂᑦ ᓇᓕᒧᓈᓕᖅᑎᑦᑎᓇᓱᐊᖅᖢᑎᒃ ᑭᒡᒐᖅᑐᖅᑎᖏᓐᓂᒃ 
ᐅᐃᕖᑎᑑᖅᑐᑦ ᒐᕙᒪᑎᒃᑯᑦ ᐃᖅᑲᓇᐃᔭᕐᕕᖏᓐᓂ ᐊᒃᓱᕉᑎᒋᓯᒪᔭᖏᑦ ᓇᓗᓇᐃᕈᑕᐅᔪᑦ ᖃᓄᖅ ᐊᔪᐃᓐᓈᕆᒍᑦᑎᒍ 
ᐱᔪᓐᓇᕋᑦᑎᒍ ᒪᓕᒐᐅᑉ ᐃᓚᖓ 23 ᓄᓇᕗᒥ. 
 

ᐅᑭᐅᖅ 1960 ᐃᓱᓕᓕᖅᑎᓪᓗᒋᑦ ᑲᓇᑕᒥ ᑯᐃ ᖃᐅᔨᓴᖅᑎᖏᑦ ᒪᕐᕈᐃᓕᖓᔪᓂᒃ ᐅᖃᐅᓯᖃᕐᓂᕐᒥᒃ 
ᐃᓕᖅᑯᓯᖃᕐᓂᕐᒥᓗ ᐱᒋᐊᖅᑎᑕᐅᓚᐅᕐᒪᑕ ᑕᐃᔭᐅᓪᓗᑎᒃ ᓇᐃᒡᓕᒋᐊᕐᓗᒍ ᓇᐃᒡᓕᒋᐊᕐᓗᒍ & B ᖃᐅᔨᓴᖅᑎᖏᑦ) 
ᓇᓗᓇᐃᔭᐃᓚᐅᖅᑐᑦ ᐳᐃᒍᐃᓐᓂᕋᑦᑕ ᐊᑐᖅᑕᐅᑎᑦᑎᓇᓱᐊᕆᐊᖅ ᐅᐃᕖᑎᑑᖅᑐᓂᒃ ᑲᓇᑕᐅᑉ ᒐᕙᒪᖓᓂ 
ᐱᓕᕆᕝᕕᖏᓐᓂ, ᑲᑎᓪᓗᒋᑦ ᐳᐃᒍᐃᓐᓂᕋᑦᑕ ᑐᖓᓵᖅᑕᐅᒋᐊᖃᖅᑎᓪᓗᒋᑦ ᐅᐃᕖᑎᑑᖅᑐᑦ ᑲᓇᑕᒥᐅᑦ ᒐᕙᒪᑏᑦ 
ᐃᖅᑲᓇᐃᔭᖅᑎᖏᓐᓂ ᐃᓚᐅᑎᑕᐅᒋᐊᖃᕐᒪᑕ ᐱᑕᖃᑦᑎᐊᓚᐅᖏᒻᒪᑕ ᐊᑭᑭᓐᓂᖅᓴᓂ ᑭᓯᐊᓂ ᐱᓇᓱᐊᒐᓂ 
ᐃᖅᑲᓇᐃᔮᖃᖅᑎᑕᐅᓪᓗᑎᒃ. 
 

ᖃᐅᔨᓴᖅᑏᑦ ᓴᖅᑭᑦᑎᓚᐅᖅᑐᑦ ᒐᕙᒪᑎᑐᖃᒃᑯᓐᓂ ᐅᐃᕖᑎᑑᖅᑐᑦ ᖁᑦᑎᖕᓂᖅᓴᓂᒃ 
ᐃᖅᑲᓇᐃᔮᖃᖅᑎᑕᐅᖏᓐᓂᖏᓐᓂᒃ ᐅᓄᕐᓂᖅᓴᐅᒋᐊᖃᖅᖢᑎᒃ ᐃᓄᒋᐊᖕᓂᖏᑦ ᑕᑯᓪᓗᒋᑦ, ᖃᐅᔨᓴᖅᑏᑦ 
ᑕᑯᒃᓴᕈᖅᑎᑦᑎᓚᐅᖅᑐᑦ ᐃᓕᓴᕈᑎᖏᑦ ᐅᐃᕖᑎᑑᖅᑐᑦ ᐅᓄᖏᓐᓂᖅᓴᐅᖕᒪᑕ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᓄᓇᓂ 
ᐱᑕᖃᑦᑎᐊᓚᐅᖏᒻᒪᑕ ᖃᓪᓗᓈᑎᑑᖅᑐᑦ ᐅᓄᕐᓂᖅᓴᐅᑎᓪᓗᒋᑦ ᑭᐸᐃᖕᒥ ᐃᓕᓴᕐᕖᑦ, ᐊᒻᒪᓗ ᐅᐃᕖᑎᑑᖅᑐᑦ 
ᑲᓇᑕᒥᐅᑦ ᐃᖅᑲᓇᐃᔮᒃᓴᖃᑦᑎᐊᖏᒻᒪᑕ ᒐᕙᒪᑎᑐᖃᒃᑯᓐᓂ ᐅᕝᕙᓗᑭᐊᖅ ᐱᔨᑦᓯᕋᕈᑎᓂ ᑐᑭᓯᐅᒪᔭᐅᓇᑎᒃ 
ᐅᖃᐅᓯᖏᑦ ᐊᑐᖅᑕᐅᖏᓐᓂᖅᓴᐅᑎᓪᓗᒋᑦ ᒐᕙᒪᑎᒃᑯᓐᓂ. 
 

B & B ᖃᐅᔨᓴᖅᑎᖏᑦ ᐅᖃᓚᐅᕐᒥᔪᑦ, "ᐊᒥᓲᖏᓗᐊᕐᒪᑕ ᐅᐃᕖᑎᑑᕈᓐᓇᖅᑐᑦ ᖁᑦᑎᖕᓂᖅᓴᓂ ᐃᖅᑲᓇᐃᔮᓂ 
ᐊᑭᓕᖅᓱᖅᑕᐅᓂᖅᓴᐅᔪᓂ ᒐᕙᒪᑎᒃᑯᑦ ᐱᓕᕆᕝᕕᓕᒫᖏᓐᓂ."53 
 

B & B ᖃᐅᔨᓴᖅᑎᖏᑦ ᑎᑎᕋᓚᐅᖅᑐᑦ: 

                                                 
53 Hugh R. Innis, Bilingualism & Biculturalism: An Abridged Version of the Royal Commission Report (Toronto: 
McClelland & Stewart, 1972) at , p. 101. 

ᐃᓗᐊᖏᔪᑕᐅᔪᑦ ᓇᓕᒧᑦᑐᒥᒃ ᐱᕝᕕᒃᓴᖃᖅᑎᑕᐅᖏᓗᐊᕐᒪᑕ ᐅᐃᕖᑎᑑᖅᑐᑦ ᑕᒪᐃᓐᓄᑦ ᓄᓇᕐᔪᐊᒥᐅᓄᑦ 
ᐱᔭᐅᔪᓐᓇᖅᑐᓂᒃ ᐃᓄᓕᒫᓄᑦ. ᓇᒥᑐᐃᓐᓇᖅ ᖃᖓᑐᐃᓐᓇᕐᓗ ᐊᔾᔨᒌᖏᑦᑐᓂᒃ ᐅᖃᐅᓯᖃᖅᑐᑦ 
ᐃᓕᖅᑯᓯᖃᖅᑐᓪᓗ ᐱᓕᕆᖃᑎᒌᖕᓂᐊᓕᕌᖓᑕ ᐃᑲᔪᖃᑎᒌᖕᓂᐊᓕᕌᖓᑕᓗ, ᐊᔾᔨᒌᖏᑦᑐᓂᒃ 
ᐱᓕᕆᐅᓯᖃᖃᑦᑕᕐᒪᑕ. ᓇᖕᒥᓂᖅ ᐋᕿᒃᓱᓲᖑᖕᒪᑕ ᐊᔾᔨᒌᖏᓐᓂᑎᒃ ᒪᓕᒃᖢᒋᑦ ᐃᓕᓴᖅᓯᒪᓂᑎᒃ ᐃᒻᒪᖄ 
ᐊᔪᖏᓐᓂᑎᒡᓗ. ᐊᒻᒪᓗ ᐃᓛᓐᓂᒃᑯᑦ ᐱᒃᑯᒥᒋᔭᐅᓂᖅᓴᐅᓕᖅᐸᒃᓗᑎᒃ ᓇᓕᐊᑐᐃᓐᓇᖅ ᖃᓄᐃᑦᑑᓂᖏᓐᓄᑦ 
ᐊᔾᔨᐅᖏᑦᑑᓂᖏᓐᓄᑦ ᐃᖅᑲᓇᐃᔭᖅᑎᐅᒍᒥᒋᔭᐅᓪᓗᑎᒃ ᐃᓕᖅᑯᓯᖏᓪᓗ ᐱᒃᑯᒥᒋᔭᐅᓂᖅᓴᐅᓪᓗᑎᒃ. 
ᐃᓛᓐᓂᒃᑯᑦ ᐊᔾᔨᒌᖏᑎᑕᐅᓲᖑᔪᑦ ᓱᓕᓪᓗᑎᒃ ᐃᓕᖅᑯᓯᖏᑎᒍᑦ ᐊᔾᔨᒌᖏᒻᒪᑕ ᐊᑐᓂᓗ 
ᐊᑭᒪᖃᑦᑕᐅᑎᓯᒋᐊᔭᓱᑎᒃ ᐱᒃᑯᒥᓇᕐᓂᖅᓴᐅᔪᒪᓪᓗᑎᒃ; ᓲᖃᐃᒻᒪ ᑕᐃᒫᒃ ᓇᖕᒥᓂᖅ ᐅᐱᒋᓪᓗᑎᒃ. 
ᐊᔾᔨᐅᖏᓐᓂᕐᒥᓂᒃ ᐊᑐᓂ ᑎᒥᖁᑎᒋᔭᐅᔪᓄᑦ ᐃᖅᑲᓇᐃᔭᖅᑎᒋᔭᐅᔪᑦ ᑲᓚᖏᑦ. ᐃᒫᖓᐃ ᐊᖓᔪᖅᑳᖅ 
ᑕᐅᑐᒃᖢᓂ ᓯᐊᓛᒥᓂᒃ ᐊᔾᔨᒌᖏᑦᑐᓂᒃ ᐃᓕᖅᑯᓯᓕᖕᓂᒃ ᐅᖃᐅᓯᓕᖕᓂᓗ ᑭᖑᕚᖃᖅᑐᓂᒃ ᓯᕗᕚᖃᖅᑐᓂᓗ 
ᓇᖕᒥᓂᖅ ᐱᒃᑯᒥᒋᔭᒥᓂᒃ ᐃᓱᒪᓕᐅᕈᑎᖃᕋᔭᖅᑐᖅ, ᑕᐅᑦᑐᐊᒐᖏᓐᓂᒃ ᐱᒃᑯᒥᒋᔭᒥᓂᒃ ᐃᓱᒪᒋᔭᖃᕐᓗᓂ 
ᓂᕈᐊᖅᓯᓂᐊᕐᒪᑦ, ᓇᓕᐊᖕᓂᒃ ᐱᒃᑯᒥᓵᕆᓂᐊᖅᐸᑕ ᖁᕝᕙᖅᑎᓐᓇᓱᐊᕐᓗᒍ ᓇᓕᐊᖕᓂᓗ ᑐᓄᖓᓂᐊᖅᐸ. 
ᑕᐃᒫᒃ ᑐᑭᓕᐊᖅᑐᒥᒃ, ᐃᓚᖏᑦ ᐊᔪᖏᓕᖅᑎᑕᐅᑦᑎᐊᕐᓂᐊᖅᑐᑦ ᓇᖕᒥᓂᖅ ᐅᐱᒋᓕᕐᓗᑎᒃ ᐊᔪᖏᓐᓂᕐᒥᓂᒃ, 
ᐊᓯᖏᓪᓗ ᓂᐸᐃᕈᑎᓂᐊᖅᑐᑦ ᑐᓐᓂᐊᓱᓕᕐᓗᑎᒃ. ᑭᖑᓪᓕᖅᐹᒥᒃ ᑕᒪᓐᓇ ᐱᔭᕆᑐᖕᒪᑦ ᓄᐃᑎᑕᐅᔪᖅ 
ᑭᒃᑯᑐᐃᓐᓇᐃᑦ ᐊᔪᖏᓐᓂᖃᖅᑐᑦ ᐊᔪᖏᓕᕈᓐᓇᖅᑐᓪᓗ ᐱᓕᕆᐊᓂᒃ ᐅᔾᔨᕆᔭᐅᔪᓐᓃᓲᖑᖕᒪᑕ 
(ᑕᐃᒪᐃᒐᔪᒃᑐᖅ), ᑭᓯᐊᓂᓕ ᐊᕙᑎᖓᓂ ᐱᕙᓪᓕᐊᑎᑕᐅᔪᓄᑦ ᐱᐅᓂᖅᐹᑦ ᐊᑐᕐᓂᖃᕐᓂᖅᐹᑦ 
ᒪᑭᒪᒍᓐᓇᓲᖑᖕᒪᑕ ᐊᔪᖏᓐᓂᖏᑦ ᒪᓕᒃᖢᒋᑦ ᖃᓄᐃᑦᑑᓂᖏᓐᓂᒃ ᓇᓗᓇᐃᒃᑯᑕᖃᖅᑎᑕᐅᖔᓕᖅᖢᑎᒃ 
ᐊᔾᔨᒌᖏᑦᑐᑦ ᐃᓄᐃᑦ.54 
 

ᖃᐅᔨᓴᖅᑏᑦ ᐃᒪᐃᓕᐅᒃᑲᓐᓂᖅᖢᑎᒃ: 
 

ᐃᓕᖅᑯᓯᕆᔭᐅᔪᑦ ᒫᓐᓇ ᑲᓇᑕᐅᑉ ᐱᓕᕆᕝᕕᖏᓐᓂ ᐊᐅᓚᑦᑎᔾᔪᑏᑦ ᐃᖓᓚᓯᒃᑯᓐᓂᑦ ᑎᒍᔭᐅᓯᒪᖕᒪᑦ 
ᓂᕈᐊᖅᑕᐅᓯᒪᔪᓂᒃ ᑲᑎᒪᔨᖃᕈᓰᑦ ᑭᒡᒐᖃᕈᓰᓪᓗ ᓴᓇᖅᑯᑎᓄᓪᓗ ᐅᖃᐅᓰᑦ ᑕᒪᐃᑕ ᖃᓪᓗᓈᑎᑐᑦ 
ᐅᖃᐅᓯᖃᖅᑐᓄᑦ ᑐᕌᖓᖕᒪᑕ ᑲᓇᑕᒥ. ᑕᒪᐃᑎᒍᑦ ᓱᓕᔪᒥᒃ ᑲᓇᑕᒥ ᐊᑐᕐᓂᖃᖅᑐᖅ ᑎᒍᔭᐅᓯᒪᖕᒪᑕ 
ᐃᖕᖓᓚᓯᒃᑯᓐᓂᑦ ᑭᓯᐊᓂᓕ ᐃᓚᖏᑎᒍᑦ ᐃᓄᖅᓴᓗᐊᕐᒪᑕ ᐅᐃᕖᑎᑑᖅᑐᑦ ᐃᓕᖅᑯᓯᖏᓐᓂ ᐊᒻᒪᓗ 
ᐃᒡᓗᐊᒍᖔᖅ, ᐅᐃᕖᑎᑐᑦ ᐃᓱᒪᒃᓴᖅᓯᐅᕈᓰᑦ ᐊᐅᓚᑦᑎᔪᑏᓪᓗ ᓂᑭᑕᐅᓯᒪᓪᓗᑎᒃ. ᑕᒪᐃᓐᓂᓕᒫᖅ ᒫᓐᓇ 
ᒐᕙᒪᑎᒃᑯᑦ ᐱᓕᕆᕝᕕᖏᓐᓂ ᐃᖅᑲᓇᐃᔭᖅᑎᑖᕋᓱᐊᖅᓯᒪᖕᒪᑕ ᐅᐃᕖᑎᑑᕈᓐᓇᖅᑐᓂᒃ, 
ᐱᒃᑯᒥᒍᓱᖕᓂᖅᓴᐅᓪᓗᑎᒃ ᐊᖑᑎᓂᒃ ᐃᓂᓪᓚᒃᓴᕋᐃᓐᓂᖅᓴᐅᖕᒪᑕ ᐱᓕᕆᕝᕕᓂ. ᐅᐃᕖᑎᑑᖅᑐᓂᒃ 
ᐱᒃᑯᒥᒍᓱᒃᑲᓗᐊᖅᖢᑎᒃ ᒐᕙᒪᑎᒃᑯᓐᓂ ᑭᓯᐊᓂᓕ ᐅᐃᕖᑦ ᐃᓱᒪᓕᐅᕈᓯᖏᑦ ᐊᑐᓕᖅᑎᑕᐅᓗᐊᕈᒪᓲᖑᖏᒻᒪᑕ 
ᐱᓕᕆᕝᕕᓂ ᐱᕙᓪᓕᐊᑎᑕᐅᑦᑕᐃᓕᒪᓲᖑᔪᑦ ᐊᔪᖏᓐᓂᖏᓪᓗ ᐃᐱᖅᓯᒪᔭᐅᓪᓗᑎᒃ. ᓱᓕᒃᑲᓐᓂᖅ, 
ᓯᕘᕋᒋᔭᐅᓲᖑᖕᒪᑕ ᐅᐃᕖᑎᑑᖅᑐᑦ ᖃᓄᖅ ᐃᓕᖅᑯᓯᖃᕐᓂᐊᕆᐊᖏᑦ ᑲᓇᑕᐅᑉ ᒐᕙᒪᖓᑕ 
ᐃᖅᑲᓇᐃᔭᕐᕕᖏᓐᓂ ᐃᒫᒃ "ᑲᓇᑕᒥᐅᑎᑐᑦ ᐅᐃᕖᑎᑑᖅᑐᑎᑐᑦ". ᐃᓱᒪᓕᖅᐱᑖ ᐃᓕᑕᕆᔭᐅᓯᒪᖏᓗᐊᖅᖢᑎᒃ 
ᐊᑐᕐᓂᖃᕈᓐᓇᕐᓂᖏᑦ ᓯᕕᑐᓂᖅᓴᒧᑦ ᐃᓱᒪᒃᓴᖅᓯᐅᕈᑎᓄᑦ ᒪᑐᐃᖓᓕᖅᐹᓪᓕᕈᑕᐅᔪᓐᓇᕐᒪᑕ ᐱᓕᕆᕝᕕᓂ. 
ᐃᒫᒃ ᑲᓇᑕᒥᐅᖑᖏᑦᑐᓂᒃ ᑲᒪᔩᑦ ᐱᓕᕆᕝᕕᖏᓐᓂ, ᐃᓱᒫᓗᒋᔭᖃᓗᐊᓚᐅᖏᒻᒪᑕ ᐋᕕᑲᒥᐅᓂᒃ ᐅᐃᕖᑎᑐᑦ 
ᐅᖃᐅᓯᖃᖅᑐᓂᒃ ᐅᑭᐅᖅ 1965-ᖑᓚᐅᖏᓐᓂᖓᓂ. ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓂ ᐅᐃᕖᑎᑐᑦ 
ᑮᓇᐅᔭᓕᕆᔪᑏᑦ ᐋᕿᒃᓱᖅᓯᒪᓚᐅᖏᑦᑐᑦ ᐅᐃᕖᑎᑐᑦ, ᑖᕙᖓᑦ ᕗᕌᓐᓯᒥᑦ ᑭᐸᐃᖕᒥᓪᓘᓐᓃᑦ, 
ᐅᖃᓕᒫᒐᒃᑯᕕᖏᓪᓗ ᐅᐃᕖᑎᑐᑦ ᑎᑎᕋᖅᓯᒪᔪᓂᒃ ᑮᓇᐅᔭᓕᕆᔪᑎᓂᒃ ᐱᑕᖃᓗᐊᕐᓇᑎᒃ. ᐊᒃᓱᑲᓪᓚᒃ 
ᑲᓱᒃᓯᒪᔾᔪᑕᐅᓚᐅᖅᓯᒪᔪᖅ ᐅᐃᕖᑎᑑᖅᑐᓄᑦ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᓕᖅᑯᓯᕆᔭᐅᔪᑦ 
ᒐᕙᒪᑎᑐᖃᒃᑯᑦ ᐱᓕᕆᕝᕕᖏᓐᓂ: ᐅᐊᑲᓪᓚᓗᐊᕌᓗᒃ "ᖃᓪᓗᓈᑎᑑᕐᒪᑕ" ᐊᐃᖓᓚᓯᒃᑯᑎᑐᑦ 
ᐱᔭᕆᑐᓈᕆᔭᐅᓚᐅᖅᑐᑦ ᐅᐃᕖᑎᑑᖅᑐᓄᑦ ᐃᓚᐅᖃᑕᐅᕝᕕᒋᔭᐅᓇᓱᐊᕆᐊᖅ ᐋᓪᓚᔪᐊᕆᔭᐅᓪᓗᑎᒃ 
ᐊᑲᐅᒋᔭᐅᓚᐅᖏᑦᑐᑦ ᐅᕝᕙᓘᓐᓃᑦ ᐃᓅᓯᖏᑦ ᐱᖅᑯᓯᖏᑦ, ᐅᒃᐱᕆᔭᖏᑦ, ᐊᒻᒪᓗ ᐱᒃᑯᒥᒋᔭᖏᑦ 
ᐊᖓᔪᖅᑳᖏᑕ. ᐅᐃᕖᑎᑑᖅᑐᑦ ᐱᓕᕆᕝᕕᓂ ᐋᓪᓚᔪᐊᓗᐊᒧᑦ ᓴᐱᓕᖃᑦᑕᓕᓚᐅᕐᒪᑕ, 
ᖁᔭᓈᖅᓯᖃᑦᑕᓚᐅᖅᑐᑦ ᐅᕝᕙᓘᓐᓃᑦ ᓇᖕᒥᓂᑐᐊᖅ ᑭᓯᐊᓂ ᖁᕝᕙᖅᑎᓐᓇᓱᐊᖔᓕᖅᖢᑎᒃ. ᓇᓕᐊᑐᐃᓐᓇᖅ 

                                                 
54 Ibid. at p. 100. 

ᑕᐃᒪᐃᓕᖓᑎᓪᓗᒍ ᐱᐅᖏᒻᒪᑦ ᐱᓕᕆᕝᕕᓂ ᑲᔪᓯᓇᓱᐊᕆᐊᖅ ᐊᑐᕐᓂᖃᖅᑐᒥᒃ ᐱᓇᓱᐊᒐᖃᕋᓱᐊᕆᐊᖅ 
ᐃᖃᕈᑎᖃᐅᓗᐊᖅᖢᓂ. ᒐᕙᒪᑎᒃᑯᑦ ᐱᓕᕆᕝᕕᖏᓐᓂ ᐃᓕᑕᖅᓯᓯᒪᒋᐊᖃᕐᒪᑕ ᐃᖅᑲᓇᐃᔭᕐᕕᖕᒥ 
ᐅᖃᐅᓯᖃᕐᓂᐊᖅᐸᑕ ᒪᕐᕈᐃᓕᖓᔪᓂᒃ, ᓇᒥᑐᐃᓐᓇᖅ ᐅᐃᕖᑎᑐᑦ ᐅᖃᐅᓯᖃᖅᑐᑦ ᓄᓇᓕᖏᓐᓂ 
ᐅᓄᕐᓂᖅᓴᐅᒃᐸᑕ, ᐊᒻᒪᓗ ᓇᒥᑐᐃᓐᓇᖅ ᖃᐅᔨᒪᓂᖏᑦ ᐊᑐᕐᓗᒋᑦ ᐃᖅᑲᓇᐃᔭᖅᑎᐅᒍᓐᓇᕐᓂᐊᖅᐸᑕ 
ᒪᑐᐃᖓᕝᕕᐅᓂᖅᓴᐅᒋᐊᖃᕐᒪᑕ ᒐᕙᒪᑎᒃᑯᑦ ᐱᓕᕆᕝᕕᖏᓐᓂ.55 
 

ᑕᒪᓐᓇ ᑕᑯᓪᓗᒍ ᓄᓇᕗᒥᐅᑦ ᐊᔾᔨᒋᖕᒪᒍ ᖃᓄᐃᓕᖓᓚᐅᕐᓂᖏᑕ ᐅᐃᕖᑦ ᑕᐃᓱᒪᓂ B & B ᖃᐅᔨᓴᖅᑎᖏᑦ 
ᕿᒥᕈᑎᓪᓗᒋᑦ ᐅᐃᕖᑎᑑᖅᑐᓂᒃ ᐊᒻᒪᓗ ᒫᓐᓇ ᖃᓄᐃᓕᖓᓕᕐᓂᖏᓐᓂᒃ ᓄᓇᕗᒥ ᐃᓄᐃᑦ ᐅᓪᓗᒥ. ᐱᓕᕆᕝᕖᑦ 
ᐋᕿᒃᓱᖅᑕᐅᓚᐅᕈᓯᖏᑦ ᑕᐃᓱᒪᓂ ᐅᐃᕖᑎᑐᑦ ᐅᖃᐅᓯᕐᒥᒃ ᑲᓇᑕᒥ ᐱᓕᕆᕝᕕᓂ ᐱᔨᑦᓯᕋᕈᑎᓂᓗ 
ᐱᕙᓪᓕᐊᑎᑦᑎᓇᓱᐊᖅᑎᓪᓗᒋᑦ ᐃᔾᔪᐊᕈᓐᓇᕋᑦᑎᒍ ᓄᓇᕗᒥ. 
 

ᐱᒋᐊᖓᕈᑎᒋᓪᓗᒍ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓ 1969-ᒥ ᑲᓇᑕᐅᑉ ᒐᕙᒪᖓ ᐊᔪᐃᓐᓇᕆᐊᓪᓚᓕᓚᐅᕐᒪᑦ 
ᑕᒪᐃᓐᓄᑦ ᐸᕐᓇᐃᔪᑎᓂᒃ ᐋᕿᒃᓱᐃᓇᓱᐊᓕᖅᖢᓂ ᐅᓄᖅᓯᓕᖅᐹᓪᓕᖁᓪᓗᒋᑦ ᐅᐃᕖᑎᑐᑦ ᑭᒡᒐᖅᑐᖅᑏᑦ ᑲᓇᑕᐅᑉ 
ᒐᕙᒪᖓᓂ ᐃᖅᑲᓇᐃᔭᖅᑎᓂ ᐊᒻᒪᓗ ᐃᓕᓴᐃᔪᑎᑎᒍᑦ ᐃᑲᔪᖅᓴᖅᑕᐅᔪᓐᓇᖁᓪᓗᒋᑦ ᐱᓕᕆᕝᕕᓂ ᐃᓕᓴᕈᑎᓂᓗ 
ᐱᒋᐊᖅᑎᑕᐅᕙᓪᓕᐊᔪᓐᓇᖅᓯᓚᐅᖅᑐᑦ ᐅᐃᕖᑎᑑᖅᑐᓄᑦ ᑐᕌᖓᔪᑦ ᑲᓇᑕᓕᒫᒥ. 
 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓ ᓇᖕᒥᓂᖅ ᓲᖑᔪᓂᒃ ᐃᓗᓕᖃᕐᒪᑦ ᐃᑲᔪᖅᓴᕈᑕᐅᔪᓂᒃ ᐅᐃᕖᑎᑑᖅᑐᓄᑦ 
ᐱᓕᕆᕝᕕᓂ ᐅᖃᐅᓯᐅᔪᓐᓇᕐᒪᑦ ᒐᕙᒪᑎᒃᑯᑦ ᐃᓄᖁᑎᒥᓄᑦ ᐱᔨᑦᓯᕋᕈᑎᖏᓐᓂ ᐊᒃᓱᑲᓪᓚᒃ ᐃᒃᐱᖕᓇᕐᓂᖃᖅᑐᒧᑦ 
ᐱᕙᓪᓕᐊᑎᑕᐅᔪᓐᓇᕐᒪᑕ ᐋᕿᒃᓱᖅᓯᒪᓗᑎᒃ ᐱᓕᕆᕝᕕᓂ. 
 

ᐊᑐᓕᖅᑎᑕᐅᒥᑎᓪᓗᒍ ᑲᓇᑕᒥ ᐱᖁᔭᕐᔪᐊᑉ ᐃᓚᖓ 23-ᒥ ᑎᑎᕋᖅᓯᒪᔪᖅ, 1982-ᒥ ᓴᖅᑭᑦᑎᔪᑕᐅᓚᐅᕐᒪᑦ 
ᐱᒋᐊᖅᑎᑦᑎᔾᔪᑕᐅᔪᓐᓇᖅᑐᓂᒃ ᐃᓕᓴᐃᔪᑎᓄᑦ ᐱᔪᓐᓇᐅᑎᓂᒃ ᐅᐃᕖᓄᑦ (ᐊᐃᖓᓚᓯᓄᓪᓗ) ᑲᓇᑕᓕᒫᒥ ᓄᓇᓕᖕᓂ 
"ᐅᓄᕐᓂᖏᑦ ᒪᓕᓗᒋᑦ". 
 

ᑕᒪᐃᑕ ᐊᑐᓕᖅᑎᑕᐅᔪᑦ ᑐᕌᒐᖃᓚᐅᖅᑐᑦ, ᑕᐃᓱᒪᓂ ᐊᖓᔪᖅᑳᕐᔪᐊᖑᔪᒧᑦ ᓕᔅᑐ ᐱᐅᓴᒧᑦ ᐅᖃᐅᓯᐅᓚᐅᖅᑐᑦ, 
ᐅᔾᔨᕆᔭᐅᑦᑎᐊᖁᓪᓗᒋᑦ ᐅᐃᕖᑎᑐᑦ ᐅᖃᐅᓯᖃᖅᑐᑦ ᑲᓇᑕᒥ "ᐊᖏᕋᖃᕈᓐᓇᕐᒪᑕ" ᑲᓇᑕᒥᐅᑕᐅᓗᑎᒃ. ᑕᐃᒫᒃ 
ᑐᙵᓱᒃᑎᒋᐊᓕᒃᐳᑦᑕᐅᖅ ᐃᓄᐃᑦ "ᐊᖏᕋᖃᕐᒪᑕ" ᓄᓇᕗᒥ. 
 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓ ᓂᐱᖃᕈᑕᐅᖕᒪᑦ ᐊᑐᐊᒐᑎᒍᑦ ᐱᒃᑯᒥᒋᔭᐅᔪᓂᒃ - ᐊᑐᐊᒐᕐᓂᒃ ᐱᒃᑯᒥᓵᖅᑐᓂᒃ 
ᖃᓪᓗᓈᑎᑐᒃ ᐅᖃᐅᓯᓕᖕᓂᒃ ᐅᐃᕖᑎᑐᓪᓗ. ᑭᓯᐊᓂᓕ ᓇᐅᒃᑯᑐᐃᓐᓇᖅ ᑲᓇᑕᒥᐅᑦ ᐱᖁᔭᕐᔪᐊᖏᑎᒍᑦ ᐅᕝᕙᓘᓐᓃᑦ 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓᑎᒍᑦ ᐃᐱᖅᓯᒪᔪᑎᖃᖏᒻᒪᑕ ᐊᓯᖏᓐᓄᑦ ᐅᖃᐅᓯᕐᓄᑦ ᑲᓇᑕᒥ, 
ᐊᑐᐊᒐᕆᔭᐅᖕᒪᑦ ᑲᓇᑕᒥᐅᓕᒫᓄᑦ, ᑭᒃᑯᑐᐃᓐᓇᓂᒃ ᐱᒃᑯᒥᒍᓱᖕᒪᑦ ᑕᒪᐃᓐᓂᒃ ᓄᓇᕗᒥ ᐃᓄᒃᑎᑐᑦ ᐅᖃᐅᓯᕐᓂᒃ. 
 

ᑕᐃᒫᒃ ᐊᑐᐊᒐᖃᓕᖅᖢᑎᒃ ᒪᕐᕈᐃᓕᖓᔪᓂᒃ ᐅᖃᐅᓯᕐᓂᒃ ᐊᑐᕐᓂᐊᕐᓂᕋᖅᖢᑎᒃ ᒐᕙᒪᑎᑐᖃᒃᑯᑦ ᐱᓕᕆᕝᕕᖏᓐᓂ 
ᑮᓇᐅᔭᑎᒍᑦ ᐃᑲᔪᖅᓴᕈᑎᖃᕐᒪᑕ ᐃᓕᓴᐃᔪᑎᓄᑦ ᐅᐃᕖᑎᑐᑦ ᑭᖑᓪᓕᕐᒥᒃ ᐅᖃᐅᓯᐅᖕᒪᑦ ᐃᓕᓴᕐᕕᓂ ᑕᒪᐃᓐᓂ 
ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᓄᓇᓂ ᓄᓇᖁᑎᖏᓐᓂᓗ. 
 

ᓄᓇᕗᒥ ᐊᑐᐊᒐᕆᔭᐅᔪᖅ ᑕᒪᓐᓇ ᐅᓪᓗᒥ ᑕᑯᔪᓐᓇᖅᑕᕗᑦ. ᐃᒻᒪᖄ ᐃᓄᒋᐊᖕᓂᖃᕐᒪᑕ 400-ᓂᒃ ᐅᐃᕖᑎᑑᖅᑐᑦ 
ᓄᓇᕗᒥ, ᐅᓄᕐᓂᖅᐹᖑᓪᓗᑎᒃ ᒐᕙᒪᑎᒃᑯᑦ ᐊᖓᔪᖅᑳᒃᑯᕕᐊᓂ, ᐃᖃᓗᖕᓂ. ᒐᕙᒪᑎᑐᖃᒃᑯᓐᓂᑦ 
ᑮᓇᐅᔭᖃᖅᑎᑕᐅᓪᓗᑎᒃ ᓄᓇᓕᖓᓂ ᐅᐃᕖᑎᑑᖅᑐᓄᑦ ᑲᑐᔾᔨᖃᑎᒌᖓᑦ ᓴᓇᔭᐅᑎᑦᑎᓯᒪᖕᒪᑕ $5-
ᒥᓕᐊᓐᑖᓚᕌᖅᑐᒥᒃ ᐃᓕᓴᕐᕕᖕᒥᒃ, ᐅᐃᕖᑎᑐᑦ ᐃᓕᓴᐃᔨᖃᖅᖢᑎᒃ. ᐃᓄᖃᐅᖅᑐᑦ ᐊᑐᓂ ᐃᒡᓗᕈᓯᕐᓂ ᐃᒻᒪᖄ 6 
ᐃᓕᓴᖅᑎᓂᒃ. ᑕᒪᓐᓇ ᐱᕝᕕᒃᓴᖃᓕᖅᑎᑕᐅᓯᒪᔪᖅ ᐊᑐᐊᖅᖢᒍ ᐃᓚᖓ 23 ᑲᓇᑕᐅᑉ ᐱᖁᔭᕐᔪᐊᖓᓂ ᐃᓄᓕᒫᓄᑦ 
ᐱᔪᓐᓇᐅᑏᑦ. ᓱᓕᒃᑲᓐᓂᖅ, ᒐᕙᒪᑎᑐᖃᒃᑯᑦ ᑐᓂᓯᖃᑦᑕᕐᒥᔪᑦ $4-ᒥᓕᐊᓐᑖᓚᓂᒃ ᐊᕐᕌᒍᑕᒫᑦ ᐅᐃᕖᑎᑐᑦ ᐅᖃᐅᓯᖅ 
ᒪᑭᒪᓗᓂ ᐊᑐᖅᑕᐅᔪᓐᓇᕐᓂᐊᕐᒪᑦ ᓄᓇᕗᒥ. 
 

ᐃᓄᐃᑦ ᑐᓂᔭᐅᖃᑦᑕᕐᒪᑕᓕ $1-ᒥᓕᐊᓐᑖᓚᓂᒃ ᐊᕐᕌᒍᑕᒫᑦ ᐅᖃᐅᓯᓕᕆᔪᑎᒃᓴᖏᓐᓂᒃ. 

                                                 
55 Ibid. at p. 101-102. 

ᑕᐃᒪᐃᓕᐅᑐᐃᓐᓇᖏᑦᑐᖓ ᓯᒡᒐᔾᔨᓕᖅᑎᑦᑎᓇᓱᐊᖅᖢᖓ. ᑭᓯᐊᓂᓕ ᑕᑯᑎᑦᑎᓇᓱᐊᑐᐃᓐᓇᖅᑐᖓ ᖃᓄᖅ 
ᐊᒃᓱᕉᑎᖃᕈᑦᑕ ᐱᔪᓐᓇᕐᓂᑦᑎᓐᓂᒃ ᐊᒥᓲᖏᑦᑐᓄᑦ ᐅᖃᐅᓯᕆᔭᐅᔪᑦ ᓲᖑᓕᖅᑎᑕᐅᔪᓐᓇᕐᒪᑕ. 
 
ᐅᐃᕖᑎᑑᖅᑐᓄᑦ ᐊᐃᖓᓚᓯᑎᑑᖅᑐᓄᓪᓗ ᐃᓄᖃᖅᖢᓂ ᓄᓇᕐᔪᐊᒥ ᐱᒋᐊᖓᖅᑎᑕᐅᓯᒪᖕᒪᑦ ᑲᓇᑕ. 
ᐊᑎᓕᐅᖅᓯᓯᒪᖕᒪᑎᒃ ᑖᒃᑯᐊ ᑲᓇᑕᐅᑉ ᐱᖁᔭᕐᔪᐊᖓᓂᒃ. ᑕᐃᒃᑯᐊ ᑕᕝᕙ ᐅᖃᐅᓯᖏᑦ ᒪᓕᒐᑎᒍᑦ ᐅᖃᐅᓯᕆᕙᕗᑦ.56 
 

ᐅᖃᐅᓯᕆᔭᒃᑲ ᑐᑭᓯᔭᐅᖁᔭᒃᑲ ᑕᒪᒃᑯᐊ ᐱᓕᕆᐊᑦ ᐊᑐᓕᖅᑎᑕᐅᖁᔭᒃᑲ ᑲᓇᑕᐅᑉ ᒐᕙᖓᓄᑦ ᐃᑲᔪᖅᓴᖅᑕᐅᖁᓪᓗᒋᑦ 
ᒪᕐᕈᐃᓕᖓᔪᓂᒃ ᐅᖃᐅᓯᖃᕐᓗᑎᒃ ᐃᓕᓴᐃᔪᑏᑦ ᓄᓇᕗᒥ ᐊᑭᒪᓇᓱᐊᖏᓱᖓ ᓱᕙᓕᑭᐊᖑᖅᑎᑦᑎᓇᓱᐊᖏᓱᖓ 
ᓯᕗᓪᓕᖅᐹᒥᒃ ᓲᖑᓂᖅᐹᖑᔾᔪᑎᒋᔭᖏᓐᓂᒃ ᖃᓪᓗᓈᑎᑐᑦ ᐅᐃᕖᑎᑐᓪᓗ ᐅᖃᐅᓰᑦ, ᑖᒃᑯᐊ ᑲᓇᑕᐅᑉ ᐱᖁᔭᕐᔪᐊᖓᓂ 
ᓴᐳᑎᔭᐅᓯᒪᖕᒪᑕᓕ ᐅᖃᐅᓯᖏᑦ, ᑲᓇᑕᒥ ᓄᓇᕗᒥᓗ. ᑕᐃᒪᐃᑐᓴᐃᓐᓇᐅᓂᐊᖅᑐᑦ ᓱᓕ ᒐᕙᒪᑎᑐᖃᒃᑯᑦ 
ᐱᓕᕆᕝᕕᖏᓐᓂ ᐱᔨᑦᓯᕋᕈᑎᓂᓗ ᓄᓇᕗᒥ ᐊᑐᖅᑕᐅᖏᓐᓇᓚᖓᔪᑦ. ᐱᔪᓐᓇᐅᑎᒋᔭᐅᖕᒪᑕ ᑕᐃᒪᖓᓂᓂᑦ 
ᐅᐃᕖᑎᑑᖅᑐᓄᑦ ᐊᒥᓲᖏᒃᑲᓗᐊᖅᑎᓪᓗᒋᑦ ᐃᓕᓴᕐᕕᓂ, "ᐅᓄᕐᓂᖏᑦ ᓈᒻᒪᓈᖅᓯᒃᐸᑕ," ᐊᑐᐊᕐᓗᒍ ᐃᓚᖓ 23 
ᐱᖁᔭᕐᔪᐊᒥ ᓱᓕ ᑲᔪᓰᓐᓇᓚᖓᔪᖅ. 
 

ᐅᓪᓗᒥ ᐅᐃᕖᑎᑑᖅᑐᑦ ᐃᓂᖃᖅᑎᑕᐅᓕᕐᒪᑕ ᐃᒻᒪᖄ 1/3-ᖏᓐᓂᒃ ᐃᖅᑲᓇᐃᔮᓂᒃ ᑲᓇᑕᐅᑉ ᒐᕙᒪᖓᓂ 
ᐱᔨᑦᓯᕋᖅᑎᐅᕕᓂᓗ. ᑲᔪᓯᑦᑎᐊᖅᓯᒪᓂᖓᓄᑦ ᓇᓗᓇᖏᑦᑐᖅ ᒪᕐᕈᐃᓕᖓᔪᓂᒃ ᑲᓇᑕᒥᐅᑦ ᐅᖃᐅᓯᖃᕐᒪᑕ 
ᓇᓗᓇᖏᒻᒪᑦ ᐊᑐᐊᒐᖃᖅᑎᑕᐅᑦᑎᐊᑐᐊᖅᐸᑕ ᓄᓇᕗᒥ ᐃᓄᒃᑎᑐᑦ ᐅᖃᐅᓯᖅ ᑕᐃᒫᓴᐃᓐᓇᖅ 
ᐊᑐᓕᖅᑎᑕᐅᒍᓐᓇᕐᒥᖕᒪᑦ ᒐᕙᒪᑎᒃᑯᑦ ᐱᓕᕆᕝᕕᖏᓐᓂ ᐊᒻᒪᓗ ᐊᑐᖅᑕᐅᒍᓐᓇᖅᖢᓂ ᒐᕙᒪᑎᒃᑯᑦ ᓴᓇᖅᑯᓯᖏᓐᓂ 
ᐃᓄᖁᑎᒥᓄᑦ ᐱᔨᑦᓯᕋᕐᕕᖏᓐᓂ ᐃᓄᖕᓄᑦ. 
 

B & B ᖃᐅᔨᓴᖅᑎᖏᑦ ᐊᑐᕐᓂᖃᓚᐅᖅᑐᖅ ᐅᓂᒃᑳᖓ ᓇᓗᓇᐃᔭᐃᔪᑕᐅᓪᓗᓂ ᑲᓇᑕᒥᐅᓄᑦ "ᐱᔪᓐᓇᐅᑎᒋᔭᐅᔪᓂᒃ 
ᐅᖃᐅᓯᒃᑯᑦ", ᑭᓯᐊᓂᓕ ᑕᒪᓐᓇ ᐱᖁᔭᕐᔪᐊᑎᒍᑦ ᑎᓕᓯᔾᔪᑕᐅᓯᒪᖏᒃᑲᓗᐊᖅᖢᓂ ᐊᒃᓱᑲᓪᓚᒃ ᐃᒃᐱᖕᓇᖅᑐᓄᑦ 
ᐊᑐᓕᖅᑎᑕᐅᓯᒪᔾᔪᑕᐅᖕᒪᑦ. ᐱᐅᓂᖅᐹᒥᒃ ᐅᖃᐅᓯᐅᔪᓐᓇᖅᑐᖅ, ᐃᓚᖓ 133 ᐱᖁᔭᕐᔪᐸᑉ ᒪᓕᒐᖓᓂ, 1867-ᒥ, 
"ᑭᒡᒐᖅᑐᕐᓂᖅᓴᐅᖕᒪᑦ ᓯᖓᐃᔭᐅᔪᓂᒃ ᐃᓱᒪᒋᔭᐅᔪᓄᑦ ᐃᓄᐃᑦ ᓇᓕᒧᑎᑕᐅᒋᐊᖃᕐᓂᖏᓐᓄᑦ".57 
 

ᐊᑐᓕᖅᑎᑕᐅᖁᔭᐅᔪᔪᑦ B & B ᖃᐅᔨᓴᖅᑎᖏᓐᓄᑦ ᑲᔪᓯᑎᑕᐅᓚᐅᕐᒪᑕ ᑲᓇᑕᐅᑉ ᐱᖁᔭᕐᔪᐊᖓᓂ 
ᑎᑎᕋᖅᑕᐅᓯᒪᖏᒃᑲᓗᐊᖅᓗᑎᒃ ᐱᔪᓐᓇᐅᑎᓄᑦ ᑲᔪᓯᑎᑦᑎᔾᔪᑕᐅᓪᓗᑎᒃ ᒪᑯᓂᖓ ᑲᓇᑕᐅᑉ ᒐᕙᒪᖓᑕ 
ᐱᓕᕆᕝᕕᖏᓐᓂ ᐃᖅᑲᓇᐃᔭᖅᑎᖏᑦ ᑭᒡᒐᖅᑐᕆᐊᖃᕐᒪᑕ ᐃᓄᖁᑎᖏᓐᓂᒃ ᓄᓇᓕᖕᓂ ᑲᓇᑕᒥᐅᓄᑦ, 
ᐱᕝᕕᒃᓴᖃᖅᑎᑕᐅᓯᒪᖏᑦᑐᑦ ᑕᐃᒫᑎᒋ ᓲᖑᑎᒋᔪᒥᒃ ᐃᓚᖓ 23-ᒥ ᓄᓇᕗᒥ ᓄᓇᑖᕈᑏᑦ ᐊᖏᕈᑎᖏᑎᑐᑦ. ᐊᒻᒪᓗ 
ᑕᐃᒫᓴᐃᓐᓇᖅ ᐱᑕᖃᖏᒃᑭᓪᓗᓂ ᑲᓇᑕᐅᑉ ᐱᖁᔭᕐᔪᐊᖓᓂ ᐊᖏᕈᑕᐅᓯᒪᔪᒥᒃ ᑎᓕᓯᔪᑎᒥᒃ ᐅᐃᕖᑎᑐᑦ ᐅᖃᐅᓰᑦ 
ᐊᑐᓕᖅᑎᑕᐅᖁᔭᐅᓯᒪᖕᒥᔪᑦ ᑲᓇᑕᒥ ᐱᓕᕆᕝᕕᓂ ᒐᕙᒪᑎᒃᑯᓪᓗ ᐱᓕᕆᕝᕕᖏᓐᓂ.58 
 

ᑭᓯᐊᓂᓕ, ᐅᖃᐅᓯᖃᕈᓐᓇᖅᑐᒍᑦ, ᐅᐃᕖᑎᑐᑦ ᐅᖃᐅᓯᖅ ᓄᓇᕐᔪᐊᒥ ᐊᒥᓱᓄᑦ ᐅᖃᐅᓯᕆᔭᐅᖕᒪᑦ, ᐊᒻᒪᓗ 
ᐊᒥᓱᐊᓗᖕᓂᒃ ᑎᑎᕋᖃᐅᖅᖢᑎᒃ ᐅᖃᓕᒫᒐᖃᐅᖅᖢᑎᒃ ᐅᐃᕖᑎᑐᑦ ᑎᑎᕋᖅᓯᒪᔪᓂᒃ. ᐅᖃᐅᓯᐅᓲᖑᖕᒪᑦ 
ᐃᓅᖃᑎᒌᑦᑎᐊᕈᒪᔪᓄᑦ, ᐅᖃᐅᓯᖅ ᓴᐳᑎᔭᐅᓯᒪᔪᖅ Académie française ᐅᖃᐅᓯᓕᕆᔨᖏᓐᓄᑦ.  ᖃᓄᕐᓕ  ᑕᕝᕙ 
ᐃᓱᒪᒍᓐᓇᕆᕕᑕ ᑕᐃᒫᓴᐃᓐᓇᖅ ᐃᓄᒃᑎᑐᑦ ᐊᔪᐃᓐᓇᐅᑕᐅᒃᐸᑦ ᐅᐃᕖᑎᑐᑦ ᑲᔪᓯᑦᑎᐊᕈᓐᓇᕐᒥᖕᒪᑦ ᐅᕝᕙᓘᓐᓃᑦ 
ᓄᓇᖃᖅᑳᖅᑐᑦ ᐅᖃᐅᓯᖏᑦ? 
 

                                                 
56 So pervasive is this policy that, for instance, Article 2.8.1 of the Nunavut Land Claims Agreement provides: 

There shall be Inuktitut, English and French versions of the Agreement.  The English and French versions 
shall be the authoritative versions. 

57 Innis, supra note p. 12. 
58 It should be borne in mind that what is proposed for Nunavut is not a template for emulation elsewhere in Canadian 
Aboriginal communities.  No other Aboriginal language can claim that its speakers constitute a majority in any 
jurisdiction in Canada; there should be no concern that the proposals made here would open the door to a host of 
minority languages claiming similar status.  Nunavut is unique. 

ᑲᓇᑕᒥ ᐱᒋᐊᖓᓕᖅᑎᓪᓗᒍ, ᓇᓗᓇᓚᐅᖅᓯᒪᔪᖅ ᐅᐃᕖᑎᑐᑦ ᐅᖃᐅᓯᖅ ᒪᑭᒪᔪᓐᓇᕋᔭᕆᐊᖓ ᑲᓇᑕᒥ. 1763-ᒥ 
ᓄᑖᒥ ᕗᕌᓐᓯᒥ ᓄᓇᖃᖅᑐᑦ ᐅᐃᕖᑦ, ᓵᓚᒋᔭᐅᓚᐅᖅᓯᒪᖕᒪᑕ ᐊᐃᖓᓚᓯᓄᑦ, ᐃᓄᒋᐊᖕᓂᖃᖅᑐᑦ 60,000-ᓂᒃ 
(ᐅᓪᓗᒥᒧᑦ ᑕᑯᑎᒋᓗᒍ ᒪᕐᕈᐊᖅᑎᓪᓗᐊᖅᑐᑦ ᐃᓄᒋᐊᖕᓂᖏᑦ ᓄᓇᕗᒥᐅᑦ ᐅᓪᓗᒥ). ᐊᑐᐊᖅᖢᒍ ᑭᐸᐃᒃ ᒪᓕᒐᖓ 
1774-ᒥ ᒪᓕᒐᖏᑦ ᐅᒃᐱᕐᓂᖏᓪᓗ ᓴᐳᑎᔭᐅᓯᒪᓚᐅᖅᑐᖅ ᑲᓇᑕᒥ. 
 

ᑕᐃᒪᐃᒃᑲᓗᐊᖅᑎᓪᓗᒍ, 1839-ᒥ ᓗᐊᑦ ᑑᕋᒻ ᑐᓴᐅᒪᔭᐅᑦᓯᐊᖅᑐᖅ ᐅᓂᒃᑳᓕᐊᒥᓂᖓ ᐱᓕᕆᐊᖑᓯᒪᔪᑦ ᑯᐃᓐ 
ᓄᓇᖓᓐᓂᒥᐅᓄᑦ ᑲᓇᑕᒥ ᒥᐊᓕᒐᐃᓪᓗ ᓄᓇᓕᕐᔪᐊᖓᓂ ᐃᓱᒪᓚᐅᖅᓯᒪᙱᑦᑐᖅ ᐅᐃᕖᑎᑐᑦ ᐅᖃᐅᓯᖓᑦ 
ᐆᒪᐃᓐᓇᕋᔭᕐᓂᖓᓂᒃ ᑲᓇᑕᒥ ᒥᐊᓕᒐᐃᓪᓗ ᓄᓇᖓᓐᓂ. ᓇᒦᓐᓂᖅᑲᓪᓕ ᑎᑎᕋᐅᓯᖏᑦ, ᐊᐱᕆᔪᒥᓂᖅ? ᓇᐅᑕᐃᒪᓕ 
ᐅᖃᓕᒫᒐᖏᑦ? ᐊᑐᓕᖁᔨᔪᒥᓂᖅ ᖃᓪᓗᓈᑎᑐᑦ ᐊᔾᔨᐅᓕᖅᑎᑕᐅᖁᓪᓗᒋᑦ ᐅᐃᕖᑦ ᑲᓇᑕᒥᐅᑦ ᑯᐸᐃᒻᒥ. ᐅᐱᓐᓇᕋᓂ, 
ᐃᓱᒪᒋᔭᒥᓂᖓᑦ ᕿᐱᓗᑦᑕᐅᓚᐅᖅᓯᒪᓐᓂᖅᑯᖅ ᐊᕕᑦᑐᖅᓯᒪᕕᑐᖃᖓᓂ ᑲᓇᑕᐅᑉ.59 
 

ᐊᓱᐃᓛᒃ, ᐅᖃᐅᓯᐅᓯᒪᖕᒥᔪᑦ, ᐃᓄᒋᐊᖏᒻᒪᑕ ᓄᓇᕗᒥᐅᑦ 25,000-ᕈᓗᑐᐃᓐᓇᐃᑦ ᐃᓄᐃᑦ ᓄᓇᕗᒥ. ᑭᓯᐊᓂᓕ 
ᐃᓄᒋᐊᓕᖅᐸᓪᓕᐊᖏᓐᓇᖅᑐᑦ ᑕᐃᒪᖓᓂᑦ. ᓱᓕᔪᒥᒃ, ᑕᐃᓱᒪᖓᓂᓂᑦ 1980-ᓂᑦ ᐃᓄᐃᑦ ᐅᓄᖅᓯᕚᓪᓕᖅᓯᒪᖕᒪᑕ 
ᒪᕐᕈᐊᖅᑎᒻᒪᕆᒃᖢᑎᒃ. 
 

ᐃᓕᑕᕆᔭᐅᓯᒪᓂᖏᑦ ᐃᓂᖃᑦᑎᐊᓕᖅᑐᑦ ᐅᐃᕖᑎᑑᖅᑐᑦ ᐅᖃᐅᓰᑦ ᑲᓇᑕᐅᑉ ᒐᕙᒪᖓᑕ ᐱᓕᕆᕝᕕᖏᓐᓂ ᐊᒻᒪᓗ 
ᐃᓕᓴᕐᕕᓂ ᑲᓇᑕᓕᒫᒥ ᓇᓗᓇᕈᓐᓃᑦᑐᑦ ᐱᑕᖃᐃᓐᓇᐅᔭᕐᓂᐊᓕᕐᓂᖏᑦ. ᑕᐃᒫᓴᐃᓐᓇᖅ ᐃᓕᑕᕆᔭᐅᓯᒪᓕᕐᒪᑕ 
ᐃᓄᒃᑎᑐᑦ ᐅᖃᐅᓯᖅ ᒐᕙᒪᑎᒃᑯᑦ ᐱᓕᕆᕝᕕᖏᓐᓂ ᐃᑕᖃᕈᓐᓇᕐᓂᖓᓂᒃ ᐃᓕᓴᕐᕕᓂᓗ ᓄᓇᕗᒥ 
ᖃᓂᒃᓴᕐᓂᖅᓴᐅᓗᑎᒃ ᐃᓚᐅᓂᖅᓴᐅᓕᕈᓐᓇᖅᑐᑦ ᑲᓇᑕᒥᐅᓄᑦ ᐃᓄᐃᑦ. 
 

B. ᒐᕙᒪᑐᖃᒃᑯᓐᓂ ᑮᓇᐅᔭᐃᑦ 
 

ᓇᓕᐊᖕᓂᑐᐃᓐᓇᑭᐊᖅ 1993-ᒥ 1999-ᒥᓘᓐᓃᑦ ᐊᑐᖅᑕᐅᓂᐊᖅᑐᓂᒃ ᓈᒻᒪᓈᖅᓯᔪᓂᒃ ᑮᓇᐅᔭᓂᒃ 
ᓇᓚᐅᑦᑖᕈᑎᖃᕐᓂᖅᐹᑦ?, ᐊᒻᒪᓗ ᑲᔪᓯᑎᑕᐅᓐᓂᖅᐹᑦ?, ᓱᓕᔪᒥᒃ ᑮᓇᐅᔭᖃᖅᑎᓪᓗᒋᑦ ᐊᑐᖅᑕᐅᒋᐊᖃᕐᓂᐊᖅᑐᓂᒃ 
ᐱᕙᓪᓕᐊᑎᑦᑎᔾᔪᑕᐅᓇᓱᐊᕐᓗᑎᒃ ᒪᕐᕈᐃᓕᖓᔪᓂᒃ ᐅᖃᐅᓯᓕᕆᔪᑎᓂᒃ ᐃᓕᓴᐃᔪᑎᒃᓴᓂᓗ ᑭᐅᓯᔪᑕᐅᓂᐊᖅᑐᓂᒃ 
ᐱᓕᕆᐊᕆᔭᐅᖁᔭᐅᓯᒪᔪᓂᒃ ᐊᑐᐊᕐᓗᒍ ᐃᓚᖓ 23 ᐊᖏᕈᑎᒥ. ᑕᒪᒃᑯᐊ ᑕᐃᓱᒪᓂ ᐋᕿᒃᑕᐅᔪᔪᑦ ᒫᓐᓇᒧᑦ 
ᐃᒃᐱᖕᓇᕐᓂᖃᓕᑕᐃᓐᓇᕐᒪᑕ. 
 

ᑭᓯᐊᓂᓕ, ᑕᐃᒃᑯᐊ ᐊᖏᕈᑎᓕᐅᓚᐅᖅᑐᑦ ᐃᓱᒪᒃᓴᖅᓯᐅᕈᑎᖃᓚᐅᕐᒪᑕ ᕿᑎᖓᓂ ᒐᕙᒪᖃᖅᑐᓄᑦ ᐊᐅᓚᑕᐅᔪᑎᓄᑦ 
ᓵᖓᖔᖅᑎᓪᓗᒋᑦ ᐃᓚᖓ 23-ᒥᒃ ᐋᕿᒃᓱᐃᓪᓗᑎᒃ, ᐃᓱᒫᓗᒋᓗᐊᖏᒃᑲᓗᐊᖅᖢᒍ ᖃᓄᑎᒋ ᓯᕕᑐᑎᒋᔪᒧᑦ 
ᐃᒃᐱᖕᓇᕐᓂᖃᕐᓂᐊᕐᓂᖏᑦ ᑐᑭᑖᕈᑕᐅᔪᔪᑦ ᑕᐃᓱᒪᓂ ᐊᒻᒪᓗ ᖃᓄᑎᒋ ᐊᒃᓱᕉᑕᐅᒋᐊᖃᕐᓂᖏᑦ ᑲᔪᓯᑎᓐᓇᓱᐊᕐᓗᒋᑦ. 
 

ᑕᐃᒫᒃ ᐱᐊᓂᒃᓯᒍᓐᓇᕈᑦᑕ ᑐᕌᖅᑕᐅᖁᔭᐅᓯᒪᔪᓂᒃ ᐃᓚᖓ 23-ᒧᑦ, ᑐᕌᖅᑕᐅᖁᔭᐅᓯᒪᔪᑦ ᑲᓇᑕᐅᑉ ᒐᕙᒪᖓᑕ 
ᐊᖏᕈᑎᒋᓯᒪᔭᖏᑦ, ᑲᒪᒋᔭᐅᑎᒋᐊᖃᖅᐱᑎᒎ ᓄᓇᕗᑦ ᒐᕙᒪᖓᓄᑦ? ᐅᕙᖓᓕ ᑕᐃᒪᐃᓐᓇᓱᒋᖏᓐᓇᒃᑭᑦ. ᓄᓇᕗᒥ, 
ᑕᐃᒫᒃ ᐊᑐᐊᕐᓗᒍ ᓄᓇᐃᑦ ᑮᓇᐅᔭᓂᒃ ᑐᓂᐅᖃᖅᑕᐅᔪᑎᖏᑕ ᐆᒃᑐᕋᐅᑎᖓᓂ ᐃᓚᓕᐅᑎᓯᒪᖏᒻᒪᒋᑦ ᑮᓇᐅᔭᑦ, 
ᐱᑕᖃᖏᒻᒪᑕ. 
 

ᖃᖓᑐᐃᓐᓇᖅ ᓱᓕ ᑲᒪᒋᔭᐅᒃᑲᓐᓂᕆᐊᓕᖕᓂᒃ ᓄᐃᑦᑐᖃᕐᓂᖅᐸᑦ ᑲᓇᑕᒥ, ᖃᖓ ᑕᐃᒪ ᓴᖅᑭᔮᓕᕐᓂᐊᖅᐸ? 
ᑕᒪᑐᒪᓂ ᑕᕝᕙ ᐱᒋᐊᖃᕋᓱᒋᓕᖅᑕᒃᑲ. ᓄᓇᕗᑦ ᒐᕙᒪᖓ ᐊᐅᓚᑦᑎᐊᓕᕐᒪᑦ ᑲᔪᓯᑦᑎᐊᓕᖅᖢᓂᓗ. ᓯᕗᓪᓕᖅᐹᒥ 
ᐃᖅᑲᓇᐃᔭᖅᑎᖃᕈᑏᑦ ᐃᓄᖕᓂᒃ ᐋᕿᒃᓱᖅᓯᒪᑦᑎᐊᓕᕐᒪᑕ. ᓇᓗᓇᕈᓐᓃᕐᒪᑦ ᑕᒪᒃᑯᐊ ᐃᒻᒥᒃᑰᖓᓪᓗᑎᒃ ᑲᒪᒋᔭᐅᒋᐊᓖᑦ 
ᕿᓚᓈᕆᔭᐅᓯᒪᔪᓪᓗ ᑕᒪᐃᓐᓄᑦ ᐊᖏᕈᑎᓕᐅᓚᐅᖅᑐᓄᑦ ᑐᕌᒐᖃᖅᖢᑎᒃ ᐃᓚᖓ 23-ᒥᒃ ᐊᖏᕈᑕᐅᓯᒪᔪᓂᒃ 
ᑲᔪᓯᑎᑦᑎᔪᑕᐅᒋᐊᖅ ᑮᓇᐅᔭᑦ ᐃᓄᖅᓴᓗᐊᓚᖓᓕᒪᑕ.  
 

                                                 
59 An even more startling proposal for assimilation of the Inuit of Nunavut was recently made by Professor Frances 
Widdowson of the University of New Brunswick.  Professor Widdowson recommends "the depopulation of Nunavut" 
so that the Inuit might "become actual participants in the development of humanity": Frances Widdowson, "The 
Political Economy of Nunavut: Internal Colony or Rentier Territory?" (Paper prepared for the Annual Meeting of the 
Canadian Political Science Association, University of Western Ontario, London, Ontario, June 2-4, 2005). 

ᓄᓇᕗᑦ ᒐᕙᒪᖓ ᑕᐃᒪᖓᓂᓂᑦ 2002-ᒥᓂᑦ ᒐᕙᒪᑎᑐᖃᒃᑯᓐᓂᑦ ᑮᓇᐅᔭᓂᒃ ᐱᒃᑲᓐᓂᕋᓱᐊᖏᓐᓇᕐᒪᑦ 
ᐃᓕᓴᐃᔪᑎᓄᑦ ᐊᑐᖅᑐᒃᓴᓂᒃ ᒪᕐᕈᐃᓕᖓᔪᓄᑦ ᐅᖃᐅᓯᕐᓄᑦ ᐃᓕᓴᐃᔪᑎᓂᒃ ᐊᑐᐊᒐᖃᕐᓗᑎᒃ. 
 

ᓇᓗᓇᐃᔭᐃᓯᒪᔪᖓ ᐃᓚᖓ VI.D-ᒥ ᑕᕝᕙᓂ ᐅᓂᒃᑳᒥ ᖃᑦᓯᕌᕋᔭᕐᓂᖓᓂᒃ ᐊᑐᓂ ᐱᓕᕆᐊᑦ 
ᑲᔪᓯᑎᑕᐅᓇᓱᐊᕐᓂᐊᖅᐸᑕ ᐊᑐᓕᖅᑎᑕᖁᓂᐊᖅᑕᒃᑲ ᑕᕝᕙᓂ ᖃᓂᑦᑐᒥ. ᑲᑎᓱᒋᑦ ᑲᔪᓯᑎᑕᐅᒃᐸᑕ ᐊᑭᖃᓚᖓᔪᑦ 
$20-ᒥᓕᐊᓐᑖᓚᓂᒃ ᐊᕐᕌᒍᑕᒫᑦ. ᐃᓚᐅᓕᑎᖏᓱᒋᑦ ᐃᓕᓴᐃᔪᑏᑦ ᒪᕐᕈᐃᓕᖓᔪᓂᕐ ᐅᖃᐅᓯᕐᓂᒃ ᑕᒪᒃᑯᐊᓕ 
ᐊᑐᓕᖅᑎᑕᐅᕙᓪᓕᐊᖁᓂᐊᖅᑕᒃᑲ ᓯᕕᑐᔪᒧᑦ ᑐᕌᖓᓗᒋᑦ ᓯᕗᓂᕆᓂᐊᖅᑕᑦᑎᓐᓄᑦ. 
 

ᑖᒃᑯᐊ ᐊᑐᓕᖅᑎᑕᐅᖁᔭᒃᑲ ᐊᒃᓱᑲᓪᓚᒃ ᑮᓇᐅᔭᓂᒃ ᐊᑐᕆᐊᖃᕐᓂᐊᕐᒪᑕ ᒫᓐᓇᑦᑎᐊᒥ ᐱᒋᐊᕐᓗᒍ, ᐱᓗᐊᖑᐊᖅᑐᒥᒃ 
ᐃᓕᓴᐃᔨᒃᓴᓂᒃ ᐃᓕᓴᕈᑏᑦ ᐃᓕᓴᐃᔾᔪᑎᒃᓴᓂᓗ ᐅᖃᓕᒫᒐᓂᒃ ᐋᕿᒃᓱᐃᔾᔪᑎᒃᓴᐃᑦ ᐱᕙᓪᓕᐊᑎᑦᑎᔾᔪᑎᒃᓴᐃᑦ, ᐊᒻᒪᓗ 
ᑕᒪᒃᑯᐊ ᑲᔪᓯᑎᑕᐅᔾᔪᑎᒃᓴᖏᑦ ᑕᐃᒪᖓᓄᑦ ᑲᔪᓰᓐᓇᕆᐊᖃᕐᓂᐊᖅᖢᑎᒃ ᐃᓅᑉ ᐃᓅᓯᓕᒫᖓ ᑕᑯᓪᓗᒍ 
ᐱᕈᖅᐸᓪᓕᐊᓂᖓ ᒪᓕᓗᒍ ᑭᓯᐊᓂ ᓇᓗᓇᕈᓐᓃᕐᓂᐊᕐᒪᑕ ᐊᑐᓕᖅᑎᑕᐅᔪᑦ ᐱᕙᓪᓕᐊᑎᑕᐅᑦᑎᐊᖅᓯᒪᒐᓗᐊᕐᒪᖔᑕ. 
ᓄᓇᕗᑦ ᒐᕙᒪᖓᓂ ᓇᓚᐅᑦᑖᕈᑎᓕᐅᖅᑕᐅᓯᒪᓕᖅᑐᑦ, ᑭᓯᐊᓂᓕ ᐱᓕᕆᐊᖅ ᑕᒪᓐᓇ ᐱᒋᐊᑎᑕᐅᓂᐊᖅᑐᖅ 
ᓂᑭᑦᑖᕐᓗᓂ ᐱᕙᓪᓕᐊᓂᖏᑦ ᒪᓕᓗᒋᑦ ᐱᓇᔭᕐᒪᑦ ᑲᔪᓯᕙᓪᓕᐊᑎᑕᐅᒋᐊᖃᕐᓂᐊᕐᒪᑦ ᐊᒥᓱᓂᒃ ᐅᑭᐅᓂᒃ, ᖃᓄᑎᒋ 
ᑲᑎᓪᓗᒋᑦ ᐊᑭᖃᕈᒫᕐᓂᐊᕐᓂᖓ ᓇᓚᐅᑦᑖᕋᓱᐊᕆᐊᒃᓴᖅ ᐱᔭᕆᑐᖕᒪᑦ ᑖᕗᖓ ᐱᐊᓂᒃᐸᓪᓕᐊᓕᖅᑎᓪᓗᒍ 
ᖃᓄᐃᑑᒍᒫᕐᓂᐊᕐᓂᖓ ᑕᐅᑐᖑᐊᕆᐊᖅ ᕿᓚᓈᕆᔭᐅᔪᑦ ᓇᓗᓇᖅᑐᑦ. 
 

ᑭᓯᐊᓂᓕ ᑕᒪᒃᑯᐊ ᖃᑦᓯᕌᕈᒫᕐᓂᖏᑦ ᑕᐅᑐᖑᐊᖅᑕᒃᓴᕆᔭᕗᑦ. ᓇᓗᓇᖏᑦᑎᐊᖅᑐᒥᑦ ᑐᙵᕕᖃᕈᓐᓇᕐᓂᐊᕈᑦᑕ 
ᐅᑭᐅᖅᑕᖅᑐᒥ, ᑲᓇᑕᐅᑉ ᒐᕙᒪᖓ ᕿᓚᓈᕆᔭᖃᕐᒪᑦ ᓂᐅᕕᕈᒪᓪᓗᓂ ᐊᒥᓱᓂᒃ ᐅᕿᖏᑦᑐᓂᒃ ᐅᓇᑕᖅᑐᒃᓴᒃᑯᑦ 
ᐅᒥᐊᕐᔪᐊᖏᓐᓂᒃ ᓯᑯᓯᐅᑎᓂᒃ, ᓴᓇᔭᐅᓯᒪᓕᖅᐸᑕ ᐃᑎᔪᒥ ᑐᓚᒃᑕᕐᕕᒃ ᐃᖃᓗᐃᑦ ᑕᓯᐅᔭᖓᓂ, ᐊᒻᒪᓗ 
ᑕᑯᒃᓴᐅᒋᐊᓪᓚᒃᑲᓐᓂᓕᖅᐸᑕ ᐅᓇᑕᖅᑐᒃᓴᐃᑦ ᑕᒫᓂ. ᑕᒪᒃᑯᐊ ᑕᕝᕙ ᒐᕙᒪᑎᑐᖃᒃᑯᓐᓄᑦ 
ᐃᓱᒪᒃᓴᖅᓯᐅᕈᑕᐅᒋᐊᖃᖅᑐᑦ. ᐅᖃᐅᓯᖃᑐᐃᓐᓇᖅᑐᖓ ᑕᒪᒃᑯᓂᖓ ᐊᖏᕆᐊᓪᓚᒃᑲᓂᕈᑕᐅᓯᒪᔪᓂᒃ ᐱᒻᒪᕆᐅᓂᖓᓄᑦ 
ᓱᓕᔪᒥᒃ ᓇᓗᓇᖏᑦᑐᒥᒃ ᐅᑭᐅᖅᑕᖅᑐᒥᐅᓄᑦ ᑲᒪᔾᔪᑕᐅᔪᓄᑦ ᐃᒃᐱᖕᓇᕐᒪᑕ ᐊᒃᓱᕉᑕᐅᒋᐊᓪᓚᒃᑲᓐᓂᕐᓂᐊᕐᓂᖏᓐᓂᒃ 
ᓇᓗᓇᖏᑦᑐᒥᒃ ᑲᔪᓯᓂᐊᖅᑐᑦ, ᐃᓄᒋᐊᖅᓯᕙᓪᓕᐊᓂᖅᐳᑦ ᒪᓕᓗᒍ ᒐᕙᒪᑎ ᐊᐅᓚᓯᒪᓂᖃᑦᑎᐊᓕᖅᑎᓪᓗᒍ, 
ᐃᓚᓕᐅᑎᓯᒪᑦᑎᐊᓕᕐᓗᓂ ᑲᓇᑕᒥᐅᓄᑦ ᐃᒻᒥᒃᑰᖅᑐᒥᒃ ᐱᕙ�ᓕᐊᓯᒪᓂᑰᓪᓗᓂ ᓄᓇᕗᒥ ᑕᐃᓱᒪᖓᓂᓂᑦ 
ᐅᑭᐅᖅᑕᖅᑐᒥᐅᑎᑐᑦ ᐃᓕᖅᑯᓯᓕᒃ ᐱᒃᑯᒥᓇᕐᓂᖅᐹᖑᔪᑕᐅᖕᒪᑦ ᑲᓇᑕᒥᐅᖑᓪᓗᑕ. 
 

ᓇᓗᓇᖏᒻᒪᑦ ᑕᒪᓐᓇ ᐋᕿᒃᓱᕈᒪᔭᕗᑦ ᐊᑭᑐᓂᐊᕐᓂᖓ. ᑕᐃᒫᓴᐃᓐᓇᖅ ᓇᓗᓇᖏᒻᒥᖕᒪᑦ ᑲᓇᑕᒥᐅᓄᑦ 
ᐊᖏᓂᖅᐹᖑᒐᑦᑕ ᐱᓕᕆᐊᑦ ᐊᑭᓕᖅᑕᐅᒋᐊᖃᕐᓂᐊᖅᖢᑎᒃ ᑮᓇᐅᔭᑎᒍᑦ ᐃᑲᔪᖅᑕᐅᒋᐊᖃᕐᓂᐊᖅᖢᑎᒃ. 
 

ᐅᖃᓪᓚᖃᑎᒋᓯᒪᒐᒃᑭᑦ ᑕᒪᐃᑕ ᐃᓚᐅᖃᑕᐅᓯᒪᔪᑦ ᖃᓄᖅ ᐋᕿᒃᓱᖅᓯᒪᒋᐊᖃᕐᓂᐊᕐᓂᖏᓐᓂᒃ. ᐃᓱᒪᒐᒪ ᑲᓇᑕᐅᑉ 
ᒐᕙᒪᖓ ᐊᒻᒪᓗ ᓄᓇᕗᑦ ᒐᕙᒪᖓ ᐋᕿᒃᓱᐃᒋᐊᖃᕋᓱᒋᓪᓗᒋᑦ ᒐᕙᒪᐅᖃᑎᒌᓄᑦ ᐊᖏᕈᑎᒥᒃ ᐱᓕᕆᖃᑎᒌᒍᑎᒥᒃ 
ᑲᔪᓯᑎᑦᑎᔾᔪᑕᐅᓂᐊᖅᑐᒥᒃ ᑕᒪᑐᒥᖓ ᐱᓕᕆᐊᒃᓴᒥᒃ. ᐃᓱᒪᒐᒪ ᐊᓯᐊᒍᑦ ᐱᕝᕕᒃᓴᖃᖏᒻᒪᑦ ᑕᐃᒫᒃ ᑭᓯᐊᓂ. ᓄᓇᕗᑦ 
ᒐᕙᒪᖓ ᐱᓕᕆᐊᖃᕐᒪᑦ ᐃᓕᓴᐃᔨᐅᓪᓗᓂ ᐃᓄᖕᓂᒃ, ᖃᐅᔨᒪᓂᖃᕐᒪᑦ ᑕᒪᒃᑯᓂᖓ, ᐊᐅᓚᑦᑎᔨᐅᓪᓂ ᐃᓕᓴᕐᕕᓂᒃ, 
ᐃᓕᓴᐃᔨᒃᓴᒥᓂᒃ ᐃᓕᓴᐃᕙᒃᖢᓂ, ᐃᓚᐅᖃᑕᐅᓪᓗᓂ ᐋᓐᓂᐊᖅᑐᓕᕆᔪᑎᓂ ᐊᒻᒪᓗ ᑕᒪᐃᓐᓂ ᐃᓄᓕᕆᔪᑎᓂ 
ᐃᓕᓴᖅᑎᓂᓗ ᑲᒪᔨᐅᓪᓗᓂ. ᐋᕿᒃᓱᐃᓯᒪᓪᓗᓂ ᐸᕐᓇᐃᔪᑎᓂᒃ ᖃᓄᖅ ᒪᕐᕈᐃᓕᖓᔪᓂᒃ ᐅᖃᐅᓯᖃᕐᓗᑎᒃ 
ᐃᓕᓴᕈᑎᓕᐅᕈᓐᓇᕐᒪᖔᑕ ᐃᓕᓴᕐᕕᓂ: ᓄᓇᕗᒧᑦ ᑐᕌᖓᔪᓂᒃ ᐃᓕᓴᐃᔪᑎᓕᐅᖅᓯᒪᖕᒪᑕ, ᐃᓕᓴᐃᓯᒪᓪᓗᑎᒃ ᓄᑖᓂᒃ 
ᐊᔪᖏᓐᓂᖃᖅᑐᓂᒃ ᐃᓄᖕᓂᒃ ᐃᓕᓴᐃᔨᓂᒃ ᑕᒪᒃᑯᓂᖓ ᑲᔪᓯᑎᑦᑎᔨᐅᔪᓐᓇᖅᑐᓂᒃ, ᐊᒻᒪᓗ ᐃᓚᐅᑎᓪᓗᒋᑦ 
ᓄᓇᓕᖕᒥᐅᓕᒫᑦ. ᑕᐃᒫᒃ ᑭᐅᑦᑕᕈᓐᓇᕆᐊᖃᕐᓂᐊᕐᓗᓂ ᓄᓇᕗᒥᐅᓄᑦ ᐃᓱᒪᓕᐅᕈᑕᐅᔪᓄᑦ ᐊᒻᒪᓗ 
ᓯᕗᓪᓕᐅᑎᑕᐅᖁᔭᐅᔪᓂᒃ ᐋᕿᒃᓱᐃᓂᐊᓕᕌᖓᑕ. 
 

ᑕᐃᒪᐃᓐᓂᖓᓄᑦ ᑕᕝᕙ, ᐃᓱᒪᕗᖓ, ᑕᒪᓐᓇ ᐱᓕᕆᐊᖅ ᓄᓇᕗᑦ ᒐᕙᒪᖓᓄᑦ ᑲᔪᓯᑎᑕᐅᓇᓱᐊᖁᓪᓗᒍ. 
 

ᑲᖏᖅᓱᒑᐱᖕᒥ ᐊᑐᐊᒐᓕᐅᖅᑎᓪᓗᒋᑦ 2002-ᒥ ᓄᓇᕗᑦ ᒐᕙᒪᖓ ᓄᓇᕗᑦ ᑐᙵᕕᒃᑯᓪᓗ ᐊᖏᖃᑎᒌᓚᐅᖅᓯᒪᖕᒪᑕ 
"ᓄᓇᕗᑦ ᑐᙵᕕᒃᑯᑦ ᐃᓂᖃᕐᒪᑕ ᐱᕙᓪᓕᐊᑎᑕᐅᔪᓂ ᓄᓇᕗᒥᐅᓄᑦ ᐊᖏᕈᑎᑎᒍᑦ ᐱᔪᓐᓇᐅᑎᒋᔭᐅᔪᓂᒃ 
ᐱᑖᕆᔭᐅᔪᓐᓇᖅᑐᓂᓗ ᐃᓄᖕᓄᑦ ᖁᒻᒥᐅᖅᑎᐅᓪᓗᑎᒃ ᓄᓇᕗᒥ ᐊᖏᕈᑎ ᐊᑐᐊᖅᖢᒍ" ᐊᒻᒪᓗ "ᓄᓇᕗᑦ ᑐᙵᕕᒃᑯᑦ 

ᑎᓕᔭᐅᓯᒪᓪᓗᑎᒃ ᓴᐳᔾᔨᓯᒪᖁᔭᐅᓪᓗᑎᒃ ᐊᔪᐃᓐᓇᖅᑎᐅᖁᔭᐅᓪᓗᑎᒡᓗ ᐃᓄᖕᓄᑦ ᐱᒃᑯᒥᒋᔭᐅᔪᓂᒃ ᑲᓇᑕᒥ 
ᓄᓇᖃᖅᑳᖅᑑᖃᑕᐅᓂᖏᓐᓄᑦ." 
 

ᓇᓗᓇᖏᒻᒪᑦ ᓄᓇᕗᑦ ᑐᙵᕕᒃᑯᑦ, ᑐᓂᓯᓚᐅᕐᒪᑕ ᐅᕙᓐᓄᑦ ᐊᑯᓐᓂᖅᓱᖅᑎᒋᔭᐅᑎᓪᓗᖓ ᐅᖃᓚᐅᕐᒪᑕ, ᓇᖕᒥᓂᖅ 
ᐱᕝᕕᒃᓴᖃᖅᑎᑦᑎᒍᓐᓇᕐᓂᕋᖅᖢᑎᒃ ᐊᒻᒪᓗ ᐅᒃᐱᕈᓱᖕᓂᕋᖅᖢᑎᒃ ᒪᕐᕈᐃᓕᖓᔪᓂᒃ ᐅᖃᐅᓯᖃᕈᓯᕐᓂᒃ ᐃᓕᓴᕐᕕᓂ 
ᑕᐃᒫᒃ ᐃᓚᖓ 23 ᐊᖏᕈᑎᒥ ᑲᔪᓯᑎᑕᐅᑦᑎᐊᕈᓐᓇᕐᓂᐊᕐᒪᑦ ᑭᓯᐊᓂ, ᐊᒻᒪᓗ ᓇᖕᒥᓂᖅ ᐃᒻᒥᒃᑰᖓᒐᓗᐊᖅᖢᑎᒃ 
ᐃᑲᔪᖅᓴᕐᓂᐊᕐᓂᕋᖅᖢᑎᒃ ᓄᓇᕗᑦ ᒐᕙᒪᖓᓂᒃ ᐃᓱᒪᒃᓴᖅᓯᐅᕈᑎᖃᓕᖅᐸᑕ ᖃᓄᖅ ᑕᒪᒃᑯᐊ ᐱᓕᕆᐊᕆᔭᐅᔪᒪᔪᑦ 
ᑲᔪᓯᑎᑕᐅᓂᐊᕐᓂᖏᓐᓂᒃ ᐋᕿᒃᓱᐃᓕᖅᐸᑕ. 
 

ᐃᓱᒪᓚᐅᕋᓗᐊᕋᒪ ᐊᔪᕐᓇᖏᓐᓇᓱᒋᓪᓗᒍ ᑭᐅᑦᑕᕈᓐᓇᖅᑎᑕᐅᒃᐸᑦ ᐋᑐᕚᒧᑦ ᓄᓇᕗᑦ ᒐᕙᒪᖓ, ᑮᓇᐅᔭᓕᕆᔪᑎᖏᑦ 
ᓈᓴᖅᑕᐅᖃᑦᑕᕐᓗᑎᒃ ᑕᒻᒪᖅᓯᒪᔪᖅᓯᐅᖅᑎᒧᑦ ᐊᒻᒪᓗ ᑲᒪᒋᒋᐊᓕᖏᓐᓂᒃ ᑲᔪᓯᑎᑦᑎᑎᐊᕋᓗᐊᕐᒪᖔᑕ 
ᕿᒥᕈᔭᐅᑎᖃᑦᑕᕐᓗᓂᒋᑦ ᒐᕙᒪᑎᑐᖃᒃᑯᓐᓄᑦ. ᑭᓯᐊᓂᓕ ᑕᒪᓐᓇ ᑕᐃᒪᐃᓕᖓᒃᐸᑦ ᐊᔾᔨᐅᖏᓕᕈᑕᐅᓂᐊᕐᒥᖕᒪᑦ 
ᑐᓂᔭᐅᕙᒌᖅᓯᒪᓪᓗᑎᒃ ᓇᖕᒥᓂᖅ ᐃᒡᓗᒥᓂ ᐅᔾᔨᖅᓱᖅᑎᐅᒍᓐᓇᖅᑐᓂᒃ ᐱᓕᕆᒡᓂᒃ ᑕᐃᒫᒃ 
ᓇᓗᓇᐃᔭᖅᑕᐅᑦᑎᐊᖅᓯᒪᖕᒪᑕ ᓄᓇᕗᑦ ᒐᕙᒪᖓᑕ ᑲᒪᒋᒋᐊᓕᖏᑦ ᐃᓕᓴᖅᑎᓕᕆᔪᑏᑦ. ᓄᓇᕗᑦ ᒐᕙᒪᖓ 
ᑭᐅᑦᑕᕈᓐᓇᕆᐊᖃᖅᑐᖅ ᓇᖕᒥᓂᖅ ᒪᓕᒐᓕᐅᕐᕕᖕᒥᓄᑦ ᑮᓇᐅᔭᓄᑦ ᐊᑐᖅᑕᖏᓐᓄᑦ, ᐊᒻᒪᓗ ᒪᓕᒐᓕᐅᖅᑎᒃᑯᑦ 
ᑕᐃᒪᖓᓂᑦ ᓲᖃᐃᒻᒪ ᑭᐅᑦᑕᕈᓐᓇᕆᐊᖃᕐᒪᑕ ᐃᓄᖁᑎᒥᓄᑦ ᓂᕈᐊᖅᑕᐅᓯᒪᕕᒋᔭᒥᓄᑦ. 
 

ᒐᕙᒪᑎᑐᖃᒃᑯᑦ ᑮᓇᐅᔭᖏᑦ ᓄᓇᕗᒧᑦ ᑐᓂᖃᑦᑕᖅᑕᖏᑦ ᐅᓄᕐᓂᖅᓴᐅᓕᕆᐊᖃᕐᓂᐊᖅᑐᑦ ᐅᖓᑖᓄᑦ ᒫᓐᓇ 
ᑐᓂᔭᐅᖃᑦᑕᖅᑐᓄᑦ ᐆᒃᑐᕋᐅᑏᑦ ᐊᑐᖃᑦᑕᖅᑕᖏᓐᓄᑦ. ᑮᓇᐅᔭᑦ ᑕᒪᒃᑯᐊ, ᒐᕙᒪᑎᑐᖃᒃᑯᓐᓂᑦ ᑐᓂᔭᐅᖃᑦᑕᑦᑐᑦ 
ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄᑦ ᓄᓇᖁᑎᖏᓐᓄᓪᓗ ᐊᑐᖅᑕᐅᓂᐊᖅᑐᑦ ᖃᓪᓗᓈᑎᑐᑦ ᐅᐃᕖᑎᑐᓪᓗ 
ᐅᖃᐅᓯᓕᕆᔪᑏᑦ ᐱᖕᒪᑕ, ᑐᕌᖓᓗᑎᒃ ᐊᑐᖅᑕᐅᓂᐊᖅᑐᓄᑦ ᓇᓗᓇᐃᔭᖅᑕᐅᓯᒪᒋᐊᖃᕐᓂᐊᖅᑐᑦ, ᐊᓯᖏᓐᓄᑦ 
ᓯᕗᓪᓕᐅᑎᑕᐅᖁᔭᐅᓕᑳᓪᓚᒃᑐᓄᑦ ᐊᑐᖅᑕᐅᖃᑦᑕᖏᓪᓗᑎᒃ. 
 

ᓄᓇᕗᑦ ᒐᕙᒪᖓ ᐊᑐᖃᑦᑕᕐᒪᑕ $7.5-ᒥᓕᐊᓐᑖᓚᓂᒃ ᐃᓕᓴᐃᔪᑎᓄᑦ ᐋᕿᒃᓱᐃᔾᔪᑎᒋᓪᓗᒋᑦ ᐊᒻᒪᓗ ᐃᓕᓴᐃᔨᒃᓴᓂᒃ 
ᐃᓕᓴᐃᔪᑎᒋᓪᓗᒋᑦ, ᑐᕌᒐᖃᖅᑐᓂᒃ ᑖᒃᑯᓄᖓ. ᐊᒥᐊᒃᑯᖏᑦ ᑲᓇᑕᐅᑉ ᒐᕙᒪᖓᓂᑦ ᐱᔭᐅᔪᓐᓇᖅᑐᒃᓴᐅᔪᑦ. 
ᐅᕝᕙᓘᓐᓃᑦ ᐃᒻᒪᖄ ᐆᒃᑐᕋᐅᑎᖃᕐᓗᑎᒃ ᒫᓐᓇ ᐱᖃᑦᑕᖅᑕᖏᓐᓂᒃ, ᐊᕐᕌᒍᑕᒫᑦ ᑮᓇᐅᔭᓕᕆᔪᑎᒃᓴᓂ 
ᐃᓚᓕᐅᑎᓯᒪᖃᑦᑕᖅᑐᑦ, ᐊᕐᕌᒍᑕᒫᖅᓯᐅᑏᑦ ᒐᕙᒪᑎᑐᖃᒃᑯᓐᓂᑦ ᐊᒻᒪᓗ ᓄᓇᕗᑦ ᓇᖕᒥᓂᖅ ᐱᕈᖅᓴᖅᑕᖏᓐᓂᑦ, 
ᐃᓗᐊᕐᓂᖅᓴᐅᓇᔭᖅᑐᑦ. ᑕᒪᒃᑯᐊ ᓲᖃᐃᒻᒪ, ᐋᕿᒃᓱᖅᑕᐅᒍᒫᕐᓂᐊᕐᒥᔪᑦ ᑕᐃᑯᖓ ᑎᑭᒃᑯᑦᑕ ᑲᓇᑕᐅᑉ ᒐᕙᒪᖓᓄᑦ 
ᓄᓇᕗᓪᓗ ᒐᕙᒪᖓᓄᑦ. 
 

ᑲᓇᑕᐅᑉ ᓄᓇᕗᓪᓗ ᒐᕙᒪᖏᑦ ᑲᑐᔾᔨᓗᑎᒃ ᓯᕗᓂᕆᓂᐊᑦᑕᖅᑎᓐᓄᑦ ᐸᕐᓇᐃᔾᔪᑎᓕᐅᕈᓐᓇᖅᑐᑦ 
ᐱᓕᕆᐊᕆᓂᐊᖅᑕᒥᓄᑦ ᓇᓗᓇᐃᔭᐃᓗᑎᒃ ᑐᕌᖅᑕᐅᒋᐊᓕᖕᓂᒃ ᐊᒻᒪᓗ ᖃᖓ ᑲᒪᒋᔭᐅᒋᐊᓖᑦ 
ᐱᐊᓂᒃᑕᐅᓯᒪᒋᐊᖃᕐᓂᐊᕐᓂᖏᓐᓂᒃ ᐊᑐᐊᒐᓕᐅᕐᓗᑎᒃ. 
 

ᐃᓱᒪᒐᒪ ᐃᒻᒥᒃᑰᖓᔪᒥᒃ ᑲᑎᒪᔨᖃᖅᑐᒃᓴᐅᔪᖅ ᕿᒥᕈᔨᓂᒃ ᐱᓕᕆᐊᖏᓐᓂᒃ ᐱᕙᓪᓕᐊᑎᑕᐅᔪᓂᒃ 
ᐅᔾᔨᖅᓱᖅᑎᐅᓂᐊᑦᑐᒥᒃ. ᖃᐅᔨᒪᔨᖃᐅᕐᓗᑎᒃ ᑕᒪᒃᑯᓂᖓ ᐱᓕᕆᐊᕆᔭᐅᔪᓂᒃ ᖃᐅᔨᒪᔪᓂᒃ, ᐱᒃᑯᒥᓇᕋᔭᖅᑑᒐᓗᐊᖅ 
ᐃᓕᓴᖅᓯᒪᔪᓂᒃ, ᐃᓕᓴᐃᔨᓂᓗ ᐊᒻᒪᓗ ᓄᓇᓕᖕᒥᐅᓂᒃ ᓄᓇᕗᒥ. ᑲᑎᒪᔩᑦ ᐅᔾᔨᖅᓱᖅᑎᐅᓇᔭᖅᑐᑦ 
ᐱᕙᓪᓕᐊᑎᑕᐅᔪᓂᒃ ᖃᓄᕐᓗ ᐊᑐᕐᓂᖃᕆᐊᖏᓐᓂᒃ. 
 

ᑖᓐᓇ ᓯᕕᑐᔪᒧᑦ ᐊᑯᓂ ᐱᓕᕆᐊᕆᔭᐅᓗᓂ. ᓱᕚᓪᓕᐅᑕᐅᓂᐊᕐᓂᖓ ᑕᒪᑐᒪᓂᓴᐅᑎᒋ ᑕᑯᒃᓴᐅᔮᖏᑦᑑᒐᓗᐊᖅ. 
ᑭᓯᐊᓂᓕ ᑕᑯᓯᒪᒐᑦᑕ, ᑭᖑᓪᓕᖅᐹᒥ, ᐃᓱᒪᒋᓪᓗᒋᑦ ᐅᐃᕖᑎᑑᖅᑐᑦ ᑲᓇᑕᒥ, ᐅᐊᑦᑎᐊᕈᐊᓘᓗᐊᖏᑦᑐᒥ 
(ᐅᐃᕖᑎᑑᖅᑐᑦ 30 ᐅᑭᐅᑦ ᓈᑎᓪᓗᒋᑦ) ᓇᓗᓇᕈᓐᓃᓚᐅᖅᑐᑦ ᒐᕙᒪᑎᑐᖃᒃᑯᓐᓄᑦ ᐃᑲᔪᖅᓴᖅᑕᐅᑦᑎᐊᑐᐊᖅᐸᑕ 
ᐅᖃᐅᓰᑦ ᐊᒥᓲᖏᑦᑐᓄᑦ ᐅᖃᐅᓯᐅᒐᓗᐊᖅᐸᑕ ᒪᑭᒪᑎᑕᐅᔪᓐᓇᕐᒪᑕ. 
 

C. ᐊᑭᖏᑦ ᑲᔪᓯᑦᓯᐊᕐᓂᖏᑉᐸᑕ 
 

(1) ᑮᓇᐅᔭᑎᒍᑦ ᐊᑭᖏᑦ 

ᑐᕌᖅᑕᐅᓇᓱᐊᕐᒪᑦ ᐃᓚᖓ 23-ᒧᑦ ᐊᔪᖏᑦᑐᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᖃᓕᕈᒪᓪᓗᑎᒃ 85%-ᖏᓐᓂ ᐃᓂᓂ 
ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓂ. ᑕᐃᒪᖓᓂᑦ ᐃᓄᖅᓴᕌᖓᑕ ᑕᐃᒪ ᐃᓄᐃᑦ ᐊᖑᒻᒪᑎᖏᓚᑦ. 
 

ᕖᕗᐊᕆ, 2003-ᒥ, PricewaterhouseCoopers-ᑯᑦ ᑮᓇᐅᔭᓕᕆᔨᖏᓐᓄᑦ ᕿᒥᕈᔭᐅᓚᐅᕐᒪᑕ ᖃᓄᑎᒋ 
ᐊᑭᑐᑎᒋᓂᐊᕐᓂᖏᑦ ᖃᐅᔨᓴᕈᑕᐅᓪᓗᑎᒃ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᒪᖓᓄᑦ.60 
 

ᕿᒥᕈᔭᐅᓚᐅᖅᖢᑎᒃ ᐃᒡᓗᐊᒍᖔᕐᓗ ᐆᒃᑐᕋᖅᑕᐅᓚᐅᖅᖢᑎᒃ ᒫᓐᓇ ᑮᓇᐅᔭᒃᓴᕐᓂᖏᑦ ᐃᓄᐃᑦ ᖃᓄᑎᒋ 
ᑮᓇᐅᔭᒃᓴᕋᔭᕆᐊᖏᑦ ᒐᕙᒪᑎᒃᑯᓐᓂ ᐃᓂᒋᔭᐅᔪᑦ 85%-ᖏᓐᓂᒃ ᐱᓯᒪᓕᖅᐸᑕ ᓄᓇᕗᑦ ᒐᕙᒪᖓᓂ. ᑖᒃᑯᐊ 
PricewaterhouseCoopers-ᑯᑦ ᐆᒃᑐᕋᓚᐅᖅᑐᑦ ᐊᑭᓕᐅᓯᐊᒃᓴᓂᒃ ᐊᓯᐅᔨᖃᑦᑕᕐᒪᑕ ᐃᓄᐃᑦ $123-
ᒥᓕᐊᖏᓐᓃᑦᑐᓂᒃ ᐊᕐᕌᒍᑕᒫᑦ.61 
 

ᓲᖃᐃᒻᒪ, ᐃᖅᑲᓇᐃᔭᖅᑐᑦ ᐃᓄᐃᑦ ᐊᑭᓖᒋᐊᖃᕋᔭᖅᖢᑎᒃ ᐃᓐᑲᒻᑖᓯᓂᒃ (ᑕᐃᒪᐃᖏᓐᓇᐅᔭᕐᒪᑕ) ᐊᑭᓕᐅᓯᐊᒥᓄᑦ 
ᑖᓯᖏᓐᓂᒃ ᐊᑭᓖᕙᖕᒪᑕᓕ, ᐊᒻᒪᓗ ᐃᓄᐃᑦ ᐊᔪᖅᓴᖅᑐᖅᓯᐅᑎᑖᖃᑦᑕᖅᑐᑦ ᐃᖅᑲᓇᐃᔮᖃᓕᕈᑎᓂᒃ 
ᐊᔪᖅᓴᖅᑐᖅᓯᐅᑎᖏᑦ ᓄᖅᑲᖅᑎᑕᐅᓇᔭᕐᒪᑕ. ᐃᓱᒪᒋᓪᓗᒋᑦ ᑕᒪᒃᑯᐊ ᐃᒫᒃ ᑕᑯᒃᓴᐅᓇᔭᖅᑐᖅ, ᑖᒃᑯᐊ 
PricewaterhouseCoopers-ᑯᑦ ᐆᒃᑐᕋᐅᑎᖏᑦ ᒪᓕᓗᒋᑦ, ᑲᑎᓪᓗᒋᑦ ᑖᒃᓰᔭᐃᔭᓯᒪᔪᓂᒃ $72-ᒥᓕᐊᓐᑖᓚᓂᒃ 
ᐊᑭᓕᐅᓯᐊᒃᓴᓂᒃ ᐊᓯᐅᔨᖃᑦᑕᕐᒪᑕ ᐃᓄᖕᓄᑦ ᐱᔭᐅᔪᓐᓇᖅᑐᓂᒃ ᐅᑭᐅᖅ 2003-ᒥ ᑕᒪᓐᓇ ᑐᕌᖅᑕᐅᖁᔭᐅᓯᒪᔪᖅ 
ᐃᓚᖓ 23-ᒥ ᑲᔪᓯᑎᑕᐅᑦᑎᐊᖏᑉᐸᑦ. 
 

ᐊᒻᒪᓗ ᓲᖃᐃᒻᒪ, ᑲᔪᓯᑎᑕᐅᑦᑎᐊᖏᑉᐸᑦ ᐃᓄᐃᑦ ᐃᖅᑲᓇᐃᔭᖃᐅᓕᖅᐸᓪᓕᐊᖏᑉᐸᑕ ᐊᑭᑐᓇᔭᕐᒥᖕᒪᑦ ᒐᕙᒪᑎᒃᑯᓐᓄᑦ 
ᐃᓚᖏᑎᒍᑦ ᓄᓇᕗᑦ ᒐᕙᒪᖓᓄᑦ ᑲᓇᑕᐅᓪᓗ ᒐᕙᒪᖓᓄᑦ. 
 

PricewaterhouseCoopers-ᑯᑦ, ᓈᓴᐅᑎᓂᒃ ᐊᑐᖅᖢᑎᒃ ᑲᑎᖅᓱᖅᑕᐅᓯᒪᔪᓂᒃ Saratoga Institute-ᑯᓐᓄᑦ, 
ᐅᓂᒃᑳᓕᐅᓚᐅᕐᒪᑕ 2003-ᒥ ᐊᑭᑐᓂᖓᓂᒃ ᐃᖅᑲᓇᐃᔭᖅᑎᒃᓴᖅᓯᐅᖅᖢᓂ, ᕿᓂᖅᖢᓂ ᐃᓕᓴᐃᓪᓗᓂ ᓄᑖᓂᒃ 
ᐃᖅᑲᓇᐃᔭᖅᑎᒃᓴᓂᒃ, ᓇᓗᓇᐃᔭᐃᓪᓗᑎᓗ ᖃᓄᑎᒋ ᐊᑭᑐᑎᒋᓇᔭᕐᓂᖓᓂᒃ ᖃᓪᓗᓈᓂᑦ62 
ᐃᖅᑲᓇᐃᔭᖅᑎᒃᓴᖅᓯᐅᕆᐊᖃᕐᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑎᑖᕆᔭᐅᖏᓱᑎᒃ63 ᐱᔭᐅᖔᖃᑦᑕᕐᓂᑦᓴᐅᖕᒪᑕ 
ᖃᓪᓗᓈᑦ. ᓇᓚᐅᑦᑕᖅᑕᐅᒋᓪᓗᑎᒃ ᖃᓄᑎᒋ ᐊᑭᖏᑎᒍᑦ ᐅᐊᑲᓪᓚᓗᐊᖑᖏᓐᓂᖅᓴᐅᓇᔭᕐᒪᑕ ᒐᕙᒪᑎᒃᑯᓐᓂᑦ 
ᐃᑲᔫᓯᐊᖃᑦᑕᖅᑐᑦ ᐊᒻᒪᓗ ᐃᓐᑲᒻᑖᓯᓂᑦ ᒐᕙᒪᑎᒃᑯᓐᓄᑦ ᐅᑎᖅᑎᑕᐅᓇᔭᖅᑐᑦ. 
 

PricewaterhouseCoopers-ᑯᑦ ᑐᑭᑖᕈᑎᖃᓚᐅᖅᑐᑦ ᑲᑎᓪᓗᒋᑦ ᑖᒃᓰᔭᐃᔭᖅᓯᒪᑎᓪᓗᒋᑦ ᐊᑭᓕᐅᓯᐊᕋᔭᖅᑐᑦ ᑕᒪᐃᑕ 
ᐃᓚᐅᖃᑕᐅᔪᑦ ᐃᒻᒪᖄ $137-ᒥᓕᐊᖏᓐᓃᑦᑐᓂᒃ ᐊᕐᕌᒍᑕᒫᑦ 2003-ᒥ. 
 

ᑕᐃᒫᒃ ᓇᓚᐅᑦᑖᕈᑎᖃᖅᖢᑎᒃ ᓲᖃᐃᒻᒪ ᓇᓕᐊᖕᓄᑐᐃᓐᓇᖅ ᑕᓯᔭᖅᑑᔪᓐᓇᐳᖅ. ᑭᓯᐊᓂᓕ ᐅᓂᒃᑳᖓ ᑕᑯᓪᓗᒍ 
ᓇᓗᓇᐃᔭᐃᔪᑕᐅᖕᒪᑦ ᖃᓄᑎᒋ ᐊᑭᑐᑎᒋᖕᒪᖔᑕ ᐃᓱᒪᒃᓴᖅᓯᐅᕈᑕᐅᒋᐊᖃᖅᑐᑦ. ᑎᑎᕋᓚᐅᕆᓪᓗᑎᒃ: 
 

ᑐᑭᓕᐊᖏᑦᑑᒐᓗᐊᒥᒃ ᐊᑭᑐᓇᔭᕐᒪᑦ ᑲᔪᓯᑎᑕᐅᖏᑉᐸᑦ ᐃᓚᖓ 23 ᐊᖏᕈᑎᒦᑦᑐᖅ ᐅᖓᑖᓄᑦ ᒫᓐᓇ 
ᑐᑭᓕᐊᖅᑐᒥᒃ ᐊᑭᓕᕆᐊᖃᖅᑕᐅᖃᑦᑕᖅᑐᑦ ᖁᑦᑎᖕᓂᖅᓴᐅᓕᕐᓂᐊᕐᒪᑕ. ᑕᒪᒃᑯᐊ ᐃᖃᕈᑕᐅᔪᑦ 
ᑲᓱᒍᑕᐅᖃᑦᑕᖅᑐᓪᓗ ᐃᖅᑲᓇᐃᔭᖅᑎᖃᕈᑎᓄᑦ ᐃᓄᖕᓂᒃ ᒐᕙᒪᑎᒃᑯᓐᓂ - ᒪᑯᐊ ᐃᓕᓴᖅᓯᒪᖏᓐᓃᑦ, 
ᐃᒡᓗᑭᒃᓴᕐᓂᖅ, ᐸᐃᕆᕝᕕᑭᒃᓴᕐᓂᖅ - ᐃᖃᕈᑕᐅᖕᒥᖕᒪᑕ ᐃᖅᑲᓇᐃᔮᖃᕈᓐᓇᐅᑎᓄᑦ ᐊᓯᖏᓐᓂ 
ᒐᕙᒪᑎᒃᑰᖏᑦᑐᓂ ᐱᓕᕆᕝᕕᓂ. ᓱᓕᒃᑲᓐᓂᖅ, ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ ᐅᓄᖅᓯᕚᓪᓕᖅᐸᑕ 

                                                 
60 The Cost of Not Successfully Implementing Article 23: Representative Employment for Inuit within the Government 
(PricewaterhouseCoopers, February 17, 2003). 
61 This is not to say that the wages and salaries going to non-Inuit Canadians from the South, who are in Nunavut to 
do the jobs for which Inuit are not qualified, are somehow lost to Nunavut.  Of course they are not.  Much of the 
wages and salaries paid to non-Inuit are spent in Nunavut.  Much of the money circulates there.  But that was not the 
objective of Article 23. 
62 In the case of a non-Inuit public employee, there are likely to be additional costs (not included by Saratoga), such 
as the cost of transportation to Nunavut and returning to the South. 
63 Since the average Inuk stays on the job 6.4 years; the average non-Inuit 3.8 years, the $80,000 expenditure will be 
incurred oftener in the case of non-Inuit. 

ᐊᓯᖏᓐᓄᑦ ᐱᕙᓪᓕᐊᑎᑦᑎᔾᔪᑕᐅᓂᐊᕐᒥᖕᒪᑕ ᑕᒪᐃᓐᓄᑦ ᑮᓇᐅᔭᒃᓴᕈᑕᐅᔪᓄᑦ ᓄᓇᓕᖏᓐᓂ... ᑕᒪᒃᑯᐊ 
ᓇᓗᓇᖏᑦᑐᑦ ᑕᑯᒃᓴᐅᓕᕐᓂᐊᖅᑐᑦ ᖃᓄᑎᒋ ᐃᒃᐱᖕᓇᕐᓂᖏᑦ ᓄᓇᓕᖕᒥᐅᓄᑦ.64 

 

(2) ᐃᓅᓯᓕᕆᓂᕐᒧᑦ ᐊᑭᖏᑦ 
 

ᐊᒻᒪᓗ ᓱᓕᒃᑲᓐᓂᖅ ᓲᖃᐃᒻᒪ ᐃᓅᓯᖏᓐᓄᑦ ᐃᓅᔪᑎᖏᓐᓄᓪᓗ ᐃᒃᐱᖕᓇᕐᓂᖃᕐᓂᐊᕐᒥᖕᒪᑕ ᐊᑭᖏᑦ. ᓲᖃᐃᒻᒪ 
ᓇᓗᓇᖏᒻᒪᑦ ᖃᓄᐃᑦᑑᓇᔭᕆᐊᖏᑦ ᐃᖅᑲᓇᐃᔮᖃᖏᓕᖅᐸᑕ ᓄᓇᓕᖕᒥᐅᓕᒫᑦ ᐃᓚᐃᓐᓇᖏᓐᓂᓗ ᐱᕝᕕᒃᓴᖃᕐᓗᑎᒃ 
ᐃᓅᓯᕐᒥᒍᑦ ᐊᔪᖅᓴᕐᓂᖅᓴᓂᐊᕐᒪᑕ ᐃᒡᓗᐊᒍᖔᖅ ᑕᑯᓪᓗᒋᑦ ᐅᓄᕐᓂᖅᓴᐅᒃᐸᑕ ᐃᖅᑲᓇᐃᔮᖃᕐᓂᖅᓴᑦ, ᐊᓯᖏᓪᓗ 
ᐊᑭᖏᑦ ᐃᓅᓯᒃᑯᑦ ᑕᑯᒃᓴᐅᓇᔭᖅᑐᑦ (ᒪᑯᐊ ᒪᒥᓴᖅᑕᐅᒋᐊᓖᑦ ᕿᒃᓵᒍᑎᖏᓐᓄᑦ ᐃᒥᐊᓗᓗᐊᖃᑦᑕᖅᑐᑦ 
ᐋᖓᔮᕐᓇᖅᑐᖅᑐᓗᐊᖅᑐᑦ, ᐋᓐᓂᐊᕋᔪᖕᓂᖅᓴᐅᔪᑦ, ᑎᒍᔭᐅᓯᒪᒐᔪᖕᓂᖅᓴᐅᔪᑦ, ᖃᑕᖑᑎᒌᑦ ᓂᖓᖃᑦᑕᖅᑐᑦ, ᐊᒻᒪᓗ 
ᐃᒻᒥᓃᖃᑦᑕᖅᑐᑦ). 
 

ᑭᒃᑯᑐᐃᓐᓇᐃᑦ ᕿᓚᓈᕆᔭᖃᓚᐅᖏᒻᒪᑕ ᐱᒋᐊᖅᑎᑕᐅᒃᐸᑦ ᓄᓇᕗᑦ ᐃᓅᓯᒃᑯᑦ ᐊᑲᐅᖏᔪᑕᐅᔪᑦ 
ᐊᓯᐅᓂᐊᕋᓱᒋᔭᐅᓪᓗᑎᒃ ᐃᓄᖕᓂ. ᓲᖃᐃᒻᒪᓕ, ᐊᕕᒃᑕᐅᖕᒪᑦ ᓄᓇᑦᓯᐊᖅ ᐊᔪᖅᓴᖏᓐᓂᖅᓴᐃᑦ ᕿᒪᒃᑕᐅᓪᓗᑎᒃ, 
ᐱᕙᓪᓕᐊᑎᑕᐅᕙᒌᖅᓯᒪᔪᓂᒃ ᐱᖁᑎᖃᖅᑐᑦ ᐅᐊᓕᓂᕐᒥᐅᑦ (ᐅᓪᓗᒥ ᓄᓇᑦᓯᐊᒥᐅᖑᓕᖅᑐᑦ) ᐊᒻᒪᓗ ᐃᓄᖕᓄᑦ 
ᓄᓇᒋᔭᐅᔪᖅ, ᐱᕙᓪᓕᐊᑎᑕᐅᓯᒪᖏᓐᓂᖅᓴᐅᔪᖅ ᐅᖅᑯᒥᐅᑦ (ᓄᓇᕗᒥ) ᑕᑯᒃᓴᕈᕈᑕᐅᓂᐊᕋᓱᒋᔭᐅᔪᔪᑦ 
ᐊᑲᐅᖏᔪᑕᐅᔪᓂᒃ ᐊᑯᓂ. ᐃᓗᐊᖅᓴᐃᔨᒃᑯᑦ ᑕᐃᓱᒪᓂ ᐊᖓᔪᖅᑳᕆᔪᔭᖓᑦ ᐅᖃᓚᐅᖅᑐᖅ ᓄᓇᑦᓯᐊᖅ 
ᐊᕕᒃᑕᐅᓚᐅᖏᓐᓂᖓᓂ ᐊᒻᒪᓗ ᓄᓇᕗᑦ ᐱᒋᐊᖅᑎᑕᐅᓚᐅᖏᓐᓂᖓᓂ: 
 

ᐊᕕᒃᑯᑦᑕ ᑲᑎᑎᑦᑎᓂᐊᕋᑦᑕ ᐃᓄᖕᓂᒃ, ᐊᒻᒪᓗ ᐊᑲᐅᖏᔪᑎᖏᓐᓂᒃ, 
(ᓈᓴᖅᑕᐅᓯᒪᔾᔪᑎᖏᑦ ᐊᑲᐅᖏᔪᑕᐅᕙᒃᑐᑦ ᓯᐊᒻᒪᖅᓯᒪᑎᓪᓗᒋᑦ ᓄᓇᑦᓯᐊᒥᐅᓄᑦ 
ᐃᓄᐃᓐᓇᐅᖏᑦᑐᓄᑦ, ᐊᒻᒪᓗ ᐃᓅᖏᑦᑐᓄᑦ ᓄᓇᖃᖅᑳᖅᑐᓄᑦ, 
ᐋᓐᓂᐊᕐᓇᖅᑐᖃᕋᔪᖏᓐᓂᖅᓴᐅᖕᒪᑕ ᐃᓄᖕᓂᑦ. ᑕᐃᒪᐃᓐᓂᖓᓄᑦ ᑕᕝᕙ, 
ᐋᓐᓂᐊᕆᔭᐅᕙᒃᑐᑦ ᐃᓄᖕᓄᑦ ᓄᓇᕗᒥ ᐅᐊᑲᓪᓚᓗᐊᖑᔫᔮᑳᓪᓚᖕᓂᐊᖅᑐᑦ ᐊᒥᓱᓄᑦ 
ᓱᖏᐅᑎᓯᒪᔪᓄᑦ ᐊᒃᓱᑲᓪᓚᒃ ᐅᐊᑲᓪᓚᐅᒐᓗᐊᕐᒥᑎᓪᓗᒋᑦ ᓄᓇᑦᓯᐊᒥᐅᓕᒫᓂ.65 

 

ᓲᖃᐃᒻᒪ ᓄᓇᖓᓂ ᑕᑯᓪᓗᒍᑦ ᓈᓴᖅᑕᐅᓯᒪᔪᑦ ᑐᓐᓂᐊᓱᖕᓇᒻᒪᕆᖕᒪᑕ. ᕼᐃᒃᓗ ᕗᐊᐃᑦᓗ ᑎᑎᕋᓚᐅᖅᑐᑦ ᐃᒫᒃ 
2002-ᒥ, ᖃᓄᐃᑦᑑᓂᐊᕐᓂᖓᓂᒃ: 
 

ᑕᐃᓱᒪᓂ ᐃᓅᔪᓐᓃᖅᐸᓪᓕᐊᔪᑦ ᖃᑦᓯᐅᓂᖏᑦ ᓴᖅᑭᑎᑕᐅᓚᐅᖅᓯᒪᖕᒪᑕ ᓄᓇᕗᒥᓄᑦ ᑲᓇᑕᒥᐅᑦ 
ᐃᓄᒋᐊᖕᓂᖏᓐᓂᒃ ᓈᓴᐃᓕᕐᔪᐊᓄᑦ, ᓄᓇᕗᒥᐅᑦ ᐊᒥᓲᓂᖅᓴᑦ ᑕᐸᓇᐃᖅᑎᑕᐅᓚᐅᕐᒪᑕ ᐃᓅᓯᒃᑯᑦ 
ᕿᓚᓈᕆᔭᐅᓇᔭᖅᑐᓂᒃ ᑕᑯᑎᑕᐅᖕᒪᑕ ᐃᓅᕕᖓᓂᑦ ᓄᑕᖅᑲᓄᓪᓗ ᓄᓇᕗᒥ 1996-ᒥ ᐅᑭᐅᑦ ᖁᓖᑦ 
ᐊᑖᓃᓐᓂᖅᓴᐅᖕᒪᑕ ᑲᓇᑕᒥᐅᓕᒫᓂᑦ...  ᓄᓇᕗᒥ ᐃᓅᕋᑖᑦ ᑐᖁᒐᔪᖕᓂᖅᐹᖑᔪᖕᒪᑕ ᒪᕐᕈᐊᖅᑎᒻᒪᕆᒃᖢᒍ 
ᑕᒪᑐᒪᓂ ᐅᑭᐅᖑᕋᑖᖅᑐᓂ 15-ᓂ, ᑭᓯᐊᓂᓕ ᓱᓕ ᐱᖓᓱᐃᖅᓱᖅᖢᒍ ᐊᑯᓚᐃᓐᓂᖃᕐᒪᑕ ᑲᓇᑕᓕᒫᒥᐅᓂᑦ. 
ᐃᓅᔪᓐᓃᖃᑦᑕᖅᑐᑦ ᐳᕙᖕᒥᒍᑦ ᐱᕈᖅᑐᖅᑖᖅᖢᑎᒃ ᐊᕐᓇᐃᑦ ᓄᓇᕗᒥ ᐅᓄᕐᓂᖏᑦ ᑕᓪᓕᒪᐃᖅᓱᖅᖢᒍ 
ᐅᓄᕐᓂᖅᓴᐅᖕᒪᑕ ᑲᓇᑕᒥᐅᓕᒫᓂᑦ, ᐊᕐᓇᐃᓪᓗ ᓄᓇᕗᒥ 7-ᐃᖅᓱᖅᖢᒍ ᐳᕙᒡᓗᒃᓗᑎᒃ 
ᐃᓅᔪᓐᓂᕋᔪᖕᓂᖅᐹᖑᓪᓗᑎᒃ ᐊᕐᓇᓂᑦ ᑲᓇᑕᓕᒫᒥᓂᑦ. 
 

ᓯᓚᑖᓂᑦ ᑕᐅᑐᒃᖢᒍ ᑕᒪᓐᓇ ᐃᓱᖃᖏᑦᑑᔮᕐᒪᑕ ᓴᐱᓕᕐᕐᓇᖅᑐᑦ ᕿᒃᓵᓕᕐᓇᖅᑐᓪᓗ, ᓈᓴᐅᑎᑎᒍᑦ ᑕᑯᓪᓗᒋᑦ: 
ᐃᒻᒪᖄ 2/3-ᖏᑦ ᐃᓄᐃᑦ ᓱᐴᖅᑐᖃᑦᑕᕐᒪᑕ ᓄᓇᕗᒥᐅᑦ ᐊᕐᕌᒍᓖᑦ 12 ᐅᖓᑖᓂ ᐃᓐᓇᐅᓂᖅᓴᐅᓕᖅᑐᓪᓗ 
(ᐃᒡᓗᐊᒍᖔᖅ ᑕᑯᓪᓗᒋᑦ 30% ᑲᓇᑕᓕᒫᒥ), ᐃᒻᒪᖄ 3/4-ᖏᑦ ᓄᓇᕗᒥᐅᓕᒫᑦ ᐊᓈᓇᒋᔭᐅᔪᑦ 
ᓱᐴᖅᑐᖃᑦᑕᕐᒪᑕ ᓯᖓᐃᓪᓗᑎᒃ, ᓄᓇᕗᒥᐅᑉ ᐳᕙᒡᓗᒐᔪᖕᓂᖅᐹᖑᓚᐅᕐᒥᖕᒪᑕ 1990-ᓂ ᓈᓴᖅᑕᐅᑎᓪᓗᒋᑦ 
8-ᖏᒃᓱᑦᖢᑎᒃ ᑲᓇᑕᒥᐅᓕᒫᓂᑦ, ᓄᓕᐊᖃᑦᑕᖅᑐᓄᑦ ᐋᓐᓂᐊᕆᔭᐅᓲᑦ 15-ᖏᖅᓱᖅᖢᑎᒃ 20-

                                                 
64 PWC report, supra note at p. 49 
65 David Kinloch, “Health and health services in the NWT: A review of policies and programs,” unpublished report 
dated March 21, 1996, p 72, quoted in Hicks & White at p. 89. 

ᖏᖅᓱᖅᖢᑎᒡᓘᓐᓃᑦ ᑲᓇᑕᒥᐅᓕᒫᓂᑦ, ᐊᒻᒪᓗ ᓄᓇᕗᒥ ᐃᒻᒥᓃᖃᑦᑕᖅᑐᑦ 6-ᖏᖅᓱᖅᖢᑎᒃ 
ᐅᓄᕐᓂᖅᐹᖑᖕᒥᔪᑦ ᑲᓇᑕᒥᐅᓕᒫᓂᑦ. 
 

ᑭᖑᓪᓕᖅᐹᖅ ᓈᓴᐅᑎ ᕿᒃᓵᖕᓇᕐᓂᖅᐹᖑᔪᖅ. ᑕᒪᑐᒪᓂ 1986 1996-ᓗ ᐊᑯᓐᓂᖓᓂ, ᓄᓇᕗᒥ 
ᐃᒻᒥᓃᖅᑐᑦ ᐆᒃᑐᕋᖅᑕᐅᓯᒪᖕᒪᑕ 77.9 ᑕᐃᒪᖓᓂᑦ 100,000-ᓂᒃ ᐃᓅᔪᓐᓃᖅᑐᓂ - ᖁᕝᕙᖅᐸᓪᓕᐊᔪᖅ - 
ᐃᒡᓗᐊᒍᖔᖅ ᑕᑯᓪᓗᒋᑦ ᑲᓇᑕᓕᒫᒥ 13.2 ᑕᐃᒪᖓᓂᑦ 100,000. 
 

ᐃᒻᒥᓃᕋᔪᖕᓂᖅᐹᖑᔪᑦ ᒪᑯᐊ ᐊᕐᕌᒍᓖᑦ 15-ᓂᑦ 29-ᓄᑦ, ᐅᓄᕐᓂᖅᓴᐅᓪᓗᑎᒃ ᐊᖑᑏᑦ ᐊᕐᓇᓂᑦ, ᐊᒻᒪᓗ 
ᐅᓄᕐᓂᖅᓴᐅᓪᓗᑎᒃ ᕿᑭᖅᑖᓗᖕᒥᐅᑦ ᕿᑎᕐᒥᐅᓂᓂᑦ ᑭᕙᓪᓕᕐᒥᐅᓂᓂᓪᓗ.66 

 

ᕼᐃᒃᔅ ᕗᐊᐃᑦᓗ ᐅᓂᒃᑳᖓᓂ ᑎᑎᕋᒃᑲᓐᓂᕆᓪᓗᑎᒃ: 
 

ᐃᒻᒥᓃᖃᑦᑕᖅᑐᑦ ᐅᖅᑯᒥᐅᓂ ᕿᑎᕐᒥᐅᓂᓗ ᐅᓄᖅᓯᕙᓪᓕᐊᖕᒪᑕ ᓱᒃᑲᓕᔪᒥᒃ ᐱᒋᐊᖅᑎᑕᐅᓚᐅᖅᑎᓪᓗᒍ 
ᓄᓇᕗᑦ 1999-ᒥᓂᑦ. ᐃᒻᒥᓃᖃᑦᑕᖅᑐᑦ ᑖᒃᑯᓇᓂ ᐅᑭᐅᓂ ᓈᓴᖅᑕᐅᓯᒪᔪᓂ 1992-ᒥᑦ 1996-ᒧᑦ 
ᒪᕐᕈᐊᖅᑎᖅᓱᓂ ᐅᓄᖅᓯᒋᐊᓚᐅᕐᒪᑕ ᐅᑭᐅᖑᓚᐅᖅᑐᓂᑦ ᖁᓕᓂᑦ ᑭᖑᓂᖓᓂ. ᐊᒻᒪᓗ ᑕᒪᑐᒪᓂ 
ᓯᕗᓪᓕᖅᐹᓂ 16-ᓂ ᑕᖅᑭᓂ ᓄᓇᕗᑦ ᐱᒋᐊᖅᓯᒪᓕᖅᑎᓪᓗᒍ (ᐃᐳᓗ 1999-ᒥᓂᑦ ᔪᓚᐃ 2000-ᒧᑦ), 
ᐃᒻᒪᖄ 34 ᓄᓇᕗᒥ ᐃᓄᐃᑦ ᐃᒻᒥᓃᓚᐅᕐᒪᑕ. ᑖᒃᑯᓇᖓᓂᑦ ᐃᒻᒥᓃᖅᑐᓂᑦ 21 ᕿᑭᖅᑖᓗᖕᒥ, ᑕᒪᐃᑕᑲᓴᒃ 
ᐊᖑᑎᐅᓪᓗᑎᒃ ᐃᓄᐃᑦ. 12-ᒋᔭᖏᑦ ᑖᒃᑯᓇᖓᓂᑦ 21-ᓂᑦ ᐃᖃᓗᖕᓂ.67 
 

ᕼᐃᒃᔅ ᕗᐊᐃᑦᓗ ᓇᐃᒡᓕᒋᐊᕐᓗᒍ ᐅᓂᒃᑳᓚᐅᕐᒥᔪᑦ ᐊᑦᑕᕐᓇᕈᑕᐅᔪᓂᒃ (ᐊᒻᒪᓗ ᖃᓄᑎᒋ ᐊᑭᑐᑎᒋᖕᒪᖔᑕ) ᑕᒪᒃᑯᐊ 
ᐊᑲᐅᖏᔪᑕᐅᔪᑦ ᑲᒪᒋᔭᐅᓇᓱᐊᔮᖏᑉᐸᑕ: 
 

ᑖᓱᒪ ᓄᑖᑉ ᓄᓇᐅᑉ ᒐᕙᒪᑎᑖᓵᖅᑲᐅᖏᑦ, ᐃᓄᐃᓪᓗ ᑎᒥᖁᑎᖏᑦ ᐊᒻᒪᓗ ᒐᕙᒪᑎᒃᑯᓐᓄᑦ ᑎᒥᖁᑎᒋᔭᐅᔪᑦ 
ᐱᔭᕆᑐᔪᐊᓗᖕᓂᒃ ᑲᒪᒋᔭᖃᕐᒪᑕ ᐊᒃᓱᕈᕐᓇᖅᑐᓂᒃ: ᒪᒃᑯᒃᑐᓂᒃ ᐃᖅᑲᓇᐃᔭᖅᑎᖃᖅᖢᑎᒃ 
ᐃᖅᑲᓇᐃᔮᖃᖏᑦᑐᑦ ᐅᓄᖅᑎᓪᓗᒋᑦ ᐊᒥᓲᓪᓗᑎᒡᓗ ᐊᔪᖅᓴᖅᑐᖅᓯᐅᑎᑖᖃᑦᑕᖅᑐᑦ, ᐊᑦᑎᓗᐊᖅᖢᑎᒃ 
ᖁᕝᕙᖅᐸᓪᓕᐊᔫᒐᓗᐊᑦ ᐃᓕᓴᖅᓯᒪᓂᖏᑦ, ᓱᓇᒃᑯᑖᓪᓗ ᐊᑭᑐᔪᐊᓘᑎᓪᓗᒋᑦ ᐱᔨᑦᓯᕋᕈᑏᑦ ᒐᕙᒪᑎᒃᑯᓐᓂ 
ᐊᑭᑐᖕᒪᑕ, ᐃᒡᓗᑭᒃᓴᓗᐊᖅᖢᑎᒃ ᐊᑐᖅᑐᐊᒐᓂᒃ, ᐋᓐᓂᐊᕋᔪᖕᓂᖅᐹᖑᓪᓗᑎᒃ, ᐊᒻᒪᓗ 
ᐅᓄᖅᓯᕙᓪᓕᐊᖏᓐᓇᖅᖢᑎᒃ ᐋᖓᔮᕐᓇᖅᑐᓂᒃ ᐊᑐᖃᑦᑕᖅᑐᑦ, ᐋᓐᓂᖅᓯᖃᑦᑕᐅᑎᖃᑦᑕᖅᑐᑦ ᐊᒻᒪᓗ 
ᑎᒍᔭᐅᓯᒪᖃᑦᑕᖅᑐᑦ.68 

 

ᑭᒃᑯᑐᐃᓐᓇᓕᒫᓂᒃ ᖃᐅᔨᒪᔭᖃᖏᑦᑐᖓ ᖃᓄᑎᒋ ᐊᑭᑐᑎᒋᖕᒪᖔᑕ ᑕᒪᒃᑯᐊ ᒪᒃᑯᒃᑐᓄᑦ ᐃᓅᓯᖏᓐᓄᑦ 
ᐱᕈᖅᐸᓪᓕᐊᔪᓄᑦ ᐃᓕᓴᖅᓯᒪᖏᓱᑎᒃ ᐅᕝᕙᓘᓐᓃᑦ ᐃᓕᓴᖅᓯᒪᖏᓗᐊᖅᓱᑎᒃ, ᐊᒻᒪᓗ ᓯᕗᓂᒃᓴᒧᑦ 
ᕿᓚᓈᕈᑎᒃᓴᖃᖏᓱᑎᒃ. ᒪᕐᕉᖕᓂᒃ ᓇᓗᓇᖏᑦᑐᓂᒃ ᓄᐃᑦᑐᖃᖅᑐᖅ, ᐃᒻᒪᖄ: ᓯᕗᓪᓕᖅ, ᐊᑭᑐᓗᐊᖅᑐᐊᓘᖕᒪᑕ 
ᐃᓅᔪᑏᑦ ᐃᓅᓯᒃᑯᑦ ᑮᓇᐅᔭᑎᒍᓪᓗ; ᑭᖑᓪᓕᖅ, ᐊᑮᓪᓗ ᑕᒪᔾᔭ ᐊᑭᓕᖅᑕᐅᓗᑎᒃ ᑭᓯᐊᓂ. ᐊᑭᓖᒍᓐᓇᖅᑐᒍᑦ ᒫᓐᓇ, 
ᑭᖑᒻᒧᑦ ᐅᑕᖅᑭᒍᑦᑕ ᐊᑭᑦᑐᒃᑲᓐᓂᕐᓂᐊᕐᒥᖕᒪᑕ. 
 
 

                                                 
66 Hicks & White, supra note 12 at pp. 89-90. 
67 Ibid. at pp. 90-91. 
68 Ibid. at p. 92. 

VI. ᓄᓇᕗᒥ ᐱᓕᕆᐊᑦ  
 

A. ᐊᒃᓱᕈᕐᓇᕈᑎᖏᑦ 
 

(1) ᐊᖏᕈᑕᐅᓯᒪᒋᐊᖃᕐᓂᖏᑦ ᑲᒪᒋᔭᐅᓂᐊᖅᑐᑦ 
 
ᐅᓪᓗᒥ ᐃᒻᒪᖄ 100-ᖏᓐᓃᑦᑐᓂᒃ ᐊᕐᕌᒍᑕᒫᒃ ᑭᖑᓪᓕᖓᓂ ᐃᓕᓵᓂᒃᑐᓂᒃ ᐱᐊᓂᒃᓯᔪᖃᖃᑦᑕᕐᒪᑕ. ᑲᔪᓯᑎᑕᐅᒃᐸᑦ 
ᐃᓚᖓ 23 ᐊᖏᕈᑎᒥ ᑐᕌᖅᑕᐅᓯᒪᔪᖅ ᑭᒡᒐᖅᑐᖅᓂᒃ ᐃᓄᖁᑎᖏᓐᓂᒃ ᐃᖅᑲᓇᐃᔭᖅᑎᖃᕈᒫᕐᓂᐊᕐᓂᖅ (ᐃᒫᒃ 85-
ᐳᓴᖏᑦ) ᐱᑕᖃᕆᐊᖃᖅᑐᖅ ᐅᓄᕐᓂᖏᓐᓂᒃ ᐃᒻᒪᖄ 1500-ᓂᒃ ᐃᓕᓵᓂᒃᓯᒪᔪᖃᖃᑦᑕᕆᐊᖃᕋᔭᖅᑐᖅ ᐃᓄᖕᓂᒃ 
ᐃᖅᑲᓇᐃᔭᖅᑎᒃᓴᓂᒃ, ᖄᖓᒍᑦ ᐅᖓᑖᓅᕐᓗᑎᒃ ᒫᓐᓇ ᐅᓄᕐᓂᖏᑕ ᐱᐊᓂᒃᓯᖃᑦᑕᖅᑐᑦ ᑲᔪᓯᑦᑎᐊᕈᓐᓇᕐᒃᓂᐊᖅᐸᑕ 
ᓄᖅᑲᖅᐸᓪᓕᐊᔪᓪᓗ ᐃᓱᒪᒋᓪᓗᒋᑦ ᐅᑐᖅᑲᖅᓯᐅᑎᑖᓕᖅᑐᑦ ᐊᓯᖏᓪᓗ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑏᑦ 
ᓄᖅᑲᖃᑦᑕᖅᑐᑦ ᐃᓱᒪᒋᓪᓗᒋᑦ. 
 

ᐃᓱᒪᒋᓪᓗᒋᓪᓗ ᑕᒪᐃᑕ ᐃᓂᒋᔭᐅᔪᑦ ᐃᖅᑲᓇᐃᔮᓄᑦ ᐃᓕᓵᓂᒃᓯᒪᒋᐊᖃᕐᓂᐊᖅᐸᑕ ᑭᖑᓪᓕᖓᓂ ᐃᓕᓴᕐᕕᓂᑦ 
(ᑕᐃᒪᐃᖏᓐᓇᐅᔭᓲᖑᖕᒪᑕ ᐊᓯᔾᔨᕐᓂᐊᕋᓱᒋᓇᖏᒻᒪᑕ ᐃᓄᖕᓂᒃ ᐃᓄᖃᖏᓐᓂᖅᐹᖑᖕᒪᑕ ᐃᓕᓴᖅᓯᒪᔪᓄᑦ 
ᐃᓂᒋᔭᐅᒋᐊᓖᑦ), ᓯᒃᑲᓇᓱᒋᔭᐅᓇᔭᕋᑦᑕ ᐊᓯᐊᓂᒃ ᕿᓚᓈᕆᔭᖃᕈᑦᑕ ᐃᓕᓴᖅᓯᒪᓂᕆᔭᐅᔪᑦ ᐃᓄᖅᓴᕐᒪᑕ ᐃᓚᖓ 23-
ᒥ ᐱᒋᐊᓕᖕᓂᒃ. ᐃᓛᒃ ᑕᐃᒫᒃ ᐃᒻᒪᖄ ᓇᑉᐸᖏᑦ ᐃᓕᓵᓂᒃᐸᓪᓕᐊᔪᑦ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑖᕋᓗᐊᖅᐸᑕ, 
ᐃᓄᖅᓴᓗᐊᕐᓂᐊᕐᒥᖕᒪᑕ ᐃᓚᖓ 23-ᒥ ᕿᓚᓈᕆᔭᐅᔪᓂᒃ ᐅᑭᐅᓂ 30-ᓂ ᑐᕌᒐᖃᕐᓗᑕ, ᑕᒪᓐᓇ 
ᓇᓚᐅᑦᑖᕈᑕᐅᓯᒪᔪᖅ ᐃᓱᒫᓗᒋᔭᐅᓲᓂᒃ ᐃᓚᓕᐅᔾᔨᖏᒻᒪᖅ ᑕᐃᒪᖓᓂᑦ ᓄᖅᑲᖅᐸᓪᓕᐊᓲᖑᖕᒪᑕ ᒐᕙᒪᑎᒃᑯᓐᓂ 
ᐃᖅᑲᓇᐃᔭᖅᑏᑦ ᑕᒪᑐᒪᓂ ᒪᕐᕈᐊᖅᑎᕐᓗᒍ ᐱᖓᓱᐊᖅᑎᕐᓗᒍᓘᓐᓃᑦ ᐅᓄᕐᓂᖅᓴᐅᔪᓐᓇᕐᒥᖕᒪᑕ. ᐊᒻᒪᓗᒃᑲᓐᓂᖅ, 
ᑕᒪᐃᑕ ᐱᐊᓂᒃᓯᕙᓪᓕᐊᔪᑦ ᒐᕙᒪᑎᒃᑯᓐᓄᑦ ᑎᒍᔭᐅᕙᓪᓕᐊᒃᐸᑕ ᓇᖕᒥᓂᖅ ᐱᓇᓱᐊᒐᖃᖅᑐᑦ 
ᐃᖅᑲᓇᐃᔭᖅᑎᑭᒃᓴᓕᕐᓂᐊᕐᒥᖕᒪᑕ. 
 

ᐅᓄᕐᓂᖏᑦ ᐊᔪᖏᑦᑐᑦ ᐃᓄᐃᑦ ᐊᒥᓲᖏᒻᒪᑕ. ᐃᓄᐃᑦ ᑭᖑᓪᓕᕐᒥ ᐃᓕᓵᓂᒃᓯᒪᔪᑦ ᑕᒪᐃᑕᓕᒫᖅ ᒐᕙᒪᑎᒃᑯᓐᓄᑦ 
ᐃᓯᖅᑐᐃᓐᓇᐅᔮᖏᒻᒥᖕᒪᑕ ᐅᓄᖅᓯᑎᓐᓇᓱᐊᑐᐃᓐᓇᕐᓗᒋᑦ ᐱᖏᓐᓇᑦᑕ. ᐅᓪᓗᒥ ᑕᒪᒃᑯᐊ ᑭᖑᓪᓕᖓᓂᒃ 
ᐃᓕᓵᓂᒃᓯᒪᔪᑦ ᓯᓚᑦᑐᒃᓴᕐᕕᒡᔪᐊᒥᓪᓗ ᑎᒍᔭᐅᓴᐅᑎᒋᖃᑦᑕᕐᒪᑕ ᓇᓕᐊᖕᓄᑐᐃᓐᓇᖅ ᒐᕙᒪᑎᒃᑯᓐᓄᑦ ᐱᓕᕆᐆᔪᓄᑦ 
ᓄᓇᓕᖕᓂ ᓄᓇᕗᒥ ᑲᓇᑕᒥᓗ, ᓇᖕᒥᓂᕐᓗ ᐱᓇᓱᐊᒐᖃᖅᑐᓄᑦ. ᐃᓕᓴᐃᔩᑦ ᐃᓕᓵᓂᒃᓯᒪᔪᑦ ᐃᓕᓴᐃᔨᐅᓂᕐᒥᒃ 
ᐆᒃᑐᕋᐅᑎᒋᔭᐅᔪᓐᓇᖅᑐᑦ ᐱᔭᐅᓇᓱᐊᖃᑦᑕᕐᒪᑕ ᓄᓇᕗᑦ ᒐᕙᒪᖓᓄᑦ, ᓇᖕᒥᓂᕐᓗ ᐱᓇᓱᐊᒐᖃᖅᑐᓄᑦ ᐊᓯᖏᓐᓄᓪᓗ 
ᑎᒥᖁᑎᒋᔭᐅᔪᓄᑦ ᐃᖅᑲᓇᐅᔭᖅᑎᒃᑯᒥᒋᔭᐅᖕᒥᖕᒪᑕ. 
 

ᑲᔪᓯᑎᓐᓇᓱᐊᕐᓂᐊᕈᑦᑎᒍ ᐃᓚᖓ 23 ᐃᒫᒃ ᑐᑭᖃᕋᔭᖅᐳᖅ ᐃᖅᑲᓇᐃᔭᖅᑎᑖᕈᑎᓄᑦ ᐃᓄᖕᓂᒃ 
ᒐᕙᒪᑎᒃᑯᓐᓂᑐᐊᖑᖏᑦᑐᓂ. ᑕᐃᒪᐃᑦᑐᓂᒃ ᐃᖅᑲᓇᐃᔭᖅᑎᑖᕋᓱᐊᕈᑎᓂᒃ ᐱᑕᖃᐃᓐᓇᐅᔭᓚᐅᕐᒪᑦ ᓄᓇᕗᑦ 
ᐱᒋᐊᓚᐅᖅᑎᓐᓇᒍ. ᐃᓛᓐᓂᒃᑯᑦ ᑲᔪᓯᑦᑎᐊᕈᓐᓇᖅᓯᒪᓪᓗᑎᒃ ᐊᒻᒪᓗ ᐃᓛᓐᓂᒃᑯᑦ ᒫᓐᓇᑎᑐᒃ ᐱᐊᓂᒃᑕᐅᖃᑦᑕᕐᒪᑕ 
ᓄᖑᑕᐅᓴᐅᑎᒋᖃᑦᑕᕐᒪᑕ ᐊᔪᖏᑦᑐᑦ ᐃᓄᐃᑦ. 
 

ᑕᒪᒃᑯᐊ ᐊᔪᓕᕈᑕᐅᖃᑦᑕᖅᑐᑦ ᐱᑕᖃᐃᓐᓇᕐᓂᐊᖅᑐᑦ ᓇᓗᓇᖏᑦᑑᒐᓗᐊᑦ, ᐋᕿᒃᑕᐅᔪᓐᓇᖅᑐᐃᓐᓇᐅᖕᒥᖕᒪᑕ: 
ᐅᓄᖅᓯᓴᕆᐊᖃᕋᑦᑎᒍ ᐊᔪᖏᑦᑐᑦ ᐃᓄᐃᑦ ᐊᒥᓲᓂᖅᓴᓂᒃ ᐊᔪᖏᑦᑐᓂᒃ ᓂᕈᐊᕈᓐᓇᕐᓂᐊᕋᑦᑕ, ᐱᔭᐅᒋᐊᖃᖅᑐᓂᑦ 
ᐱᒃᑯᒥᓇᕐᓂᖅᓴᓄᑦ ᓵᖔᕐᓗᑕ. ᐊᑕᐅᓯᖅ ᓯᑕᒪᓂᑦ ᐃᓄᖕᓂᑦ ᓄᑕᖅᑲᓂᑦ ᐃᓱᓕᑦᑎᓂᐊᕐᒪᑦ ᑭᖑᓪᓕᕐᒥ ᐃᓕᓴᕐᕕᒥᒃ, 
ᐊᒥᓲᖏᓗᐊᕐᓂᖏᑦ ᐱᐊᓂᒃᓯᔪᑦ ᓇᓗᓇᖏᒻᒪᑕ. 
 

ᐊᒻᒪᓗ ᐱᔭᕆᑐᔪᑕᐅᔪᑦ ᐊᒥᓲᓪᓗᑎᒃ. ᓄᓇᕗᒥ ᐃᓕᓴᖅᑏᑦ ᓄᓇᕗᒥᐅᓄᑦ ᑐᕌᖓᔪᓂᒃ ᐃᓕᓴᐃᔪᑎᖃᕆᐊᖃᕐᒪᑕ, 
ᐊᒻᒪᓗ ᓄᓇᕗᒥᐅᑦ ᐋᕿᒃᓱᐃᒋᐊᖃᕐᒪᑕ ᓄᓇᕗᒥᐅᓄᑦ ᑐᕌᖓᔪᓂᒃ ᐃᓕᓴᐃᔪᑎᓂᒃ. ᐸᖅᑭᓇᓱᐊᑦᑎᐊᕆᐊᖃᕋᑦᑎᒍ 
ᐃᓄᐃᑦ ᐃᓕᓴᐃᔩᑦ ᐊᔪᖏᑦᑐᑦ ᐃᓄᒃᑎᑐᑦ ᐃᓕᓴᐃᓂᕐᒥᒃ ᑕᒫᓂᕐᒥᐅᑎᑐᑦ ᐃᓕᓴᐃᔪᑎᓂᒃ ᐊᑐᕐᓗᑎᒃ, 
ᐱᒋᐊᖃᕐᒃᕕᖏᓐᓂᑦ ᓄᑕᕋᓛᓂᑦ ᒍᕇᑦ 12-ᒧᑦ ᑎᑭᓪᓗᒍ. ᓴᓇᔨᐅᓂᕐᒥᒃ ᐃᓕᓴᕈᑏᑦ, ᐃᖅᑲᓇᐃᔮᒃᓴᒥᒃ ᐃᓕᓴᕈᑏᑦ 
ᐃᓕᖅᑯᓯᓕᕆᓂᕐᒥᒃ ᐃᓕᓴᕈᑏᑦ ᐱᕙᓪᓕᐊᑎᑕᐅᒋᐊᖃᓕᕐᒪᑕ; ᓄᓇᓕᖕᒥᐅᑦ ᐃᓕᓴᐃᔪᑎᓂ ᐃᓚᐅᑎᑕᐅᒋᐊᖃᓕᕐᒪᑕ 
ᑕᒪᒃᑯᓂᖓ ᓄᓇᓕᖏᓐᓂ ᐊᑐᖅᑕᐅᓂᐊᖅᑐᓂᒃ. ᓯᕗᓂᖓᓂ ᐃᓕᓴᕈᑏᑦ ᐋᕿᒃᓱᖅᑕᐅᑦᑎᐊᕆᐊᖃᕐᒪᑕ 
ᐱᐅᓂᖅᐹᖑᓕᖅᑎᑕᐅᓗᑎᒃ. ᐃᓐᓇᐃᓪᓗ ᐅᖃᓕᒫᕈᓐᓇᖅᑐᑦ ᑎᑎᕋᕈᓐᓇᖅᑐᑦ ᐱᑕᖃᐅᕐᓂᖅᓴᐅᓕᕐᓗᑎᒃ 
ᐃᓕᓴᖅᓯᒪᔪᓂᒃ ᐱᑕᖃᕐᓂᖅᓴᐅᒋᐊᖃᕐᒪᑦ. 

ᐃᓄᐃᑦ ᐊᔪᖏᑦᑐᑦ ᐅᓄᕐᓂᖅᓴᐅᓕᖅᐸᑕ "ᐊᓯᖏᓐᓄᑦ ᑯᕕᓂᐊᕐᒪᑕ" ᑕᐃᒪᐃᓲᖑᖕᒪᑕ, ᐃᒫᒃ, ᐃᓄᐃᑦ ᐃᓕᓵᓂᒃᓯᒪᔪᑦ 
ᐊᔪᖏᑦᑐᑦ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑖᕈᓐᓇᖅᓯᔪᑦ ᑕᒪᑐᒪᓂᓴᐃᓐᓇᖅ ᓇᖕᒥᓂᖅ ᐱᓇᓱᐊᒐᕆᔭᐅᔪᓂ 
ᐱᔪᓐᓇᖅᓯᓂᐊᕐᒥᖕᒪᑕ ᐊᓯᖏᓐᓂᓗ ᑎᒥᖁᑎᒋᔭᐅᔪᓂ ᑮᓇᐅᔭᒃᓴᐅᑕᐅᖏᑦᑐᓂ. 
 

ᔫ ᐊᓪᓚᓐ ᑯᓄᒃ ᓄᓇᕗᑦ ᑐᙵᕕᒃᑯᓐᓂᒥᐅᑉ ᑎᑎᕋᐅᓯᕆᓚᐅᖅᓯᒪᔭᖓ ᑕᒪᓐᓇ ᕖᕗᐊᕆ, 2004-ᒥ: 
 

ᐃᓛᖏᓛᒃ ᐊᔪᐃᓐᓇᐅᔭᕋᓗᐊᖅᑐᒍ ᒐᕙᒪᑎᒃᑯᓐᓂ ᐃᖅᑲᓇᐃᔭᕐᕕᓂᒃ ᑕᒪᐃᑎᒍᓪᓕ ᑭᓯᐊᓂ ᑖᒃᑯᑑᔭᖏᒻᒥᖕᒪᑕ 
ᐃᖅᑲᓇᐃᔭᕐᕕᒃᓴᐅᔪᑦ ᒐᕙᒪᑎᒃᑯᑦ ᓄᓇᕗᒥ, ᐃᓕᑕᕆᔭᐅᓯᒪᒋᐊᖃᕐᒥᔪᑦ ᐃᓕᓴᖅᓯᒪᔪᑦ ᐱᓕᒪᒋᐅᖅᓯᒪᔪᑦ 
ᐃᖅᑲᓇᐃᔭᖅᑏᑦ ᐊᑐᕐᓂᖃᕐᓂᐊᕐᒪᑕ ᑕᒪᐃᓐᓄᓕᒫᖅ ᐃᖅᑲᓇᐃᔭᖅᑎᖃᓲᓄᑦ. 
 

ᑕᒪᓐᓇ ᑕᐸᓇᐃᕐᓇᕐᒪᑦ ᐱᓕᕆᐊᕆᔭᕗᑦ, ᐅᖓᑖᓄᑦ ᐊᑐᕐᓂᖃᕐᒪᑦ ᓄᓇᕗᑦ ᒐᕙᒪᖓᓄᑦ ᐊᑭᑐᓗᐊᖅᖢᓂ. ᐊᓯᖏᓐᓄᑦ 
ᑲᓇᑕᐅᑉ ᒐᕙᒪᖓᓄᑦ ᐃᑲᔪᖅᑕᐅᒋᐊᖃᕋᑦᑕ. ᐃᓱᒪᒐᒪ ᑲᓇᑕᒥᐅᑦ ᑎᒍᓯᒍᓐᓇᕐᒪᑕ ᓄᓇᕗᒥᐅᓂᒃ, ᑕᐃᒫᓴᐃᓐᓇᖅ 
ᐱᓯᒪᖃᑦᑕᓚᐅᕐᒪᑕ 1990ᓂ, ᐱᒻᒪᕆᐅᖕᒪᑦ ᑲᓇᑕᒥᐅᓕᒫᓄᑦ ᐊᔪᐃᓐᓇᖅᑕᐅᒋᐊᓕᒃ ᕿᒪᒃᑕᐅᔪᓐᓇᖏᑦᑐᖅ. 
 

ᐃᓱᒪᒋᔭᐅᖕᒪᑕ ᓄᓇᕗᒥᐅᑦ ᐊᓯᒥᓄᑦ ᓄᓇᓄᑦ ᓱᐱᑐᐃᓐᓇᕆᐊᖃᕐᓂᕋᖅᑕᐅᓕᖅᖢᑎᒃ. 
 

ᑕᐃᒫᓴᐃᓐᓇᖅ ᑲᔪᓯᒍᑦᑕ ᐅᑎᖅᑎᑕᐅᔪᓐᓇᖏᑦᑐᓂᑦ ᐊᓯᐅᔨᑐᐃᓐᓇᕆᐊᖃᕋᑦᑕ ᐃᓄᐃᑦ ᐃᓕᖅᑯᓯᖏᓐᓂᒃ 
ᐅᖃᐅᓯᖏᓐᓂᓗ, ᐱᖅᑯᓯᑐᖃᖏᓐᓂᓗ. ᑕᐃᒫᒃ ᐊᑦᑕᓇᕈᑕᐅᔪᑦ ᓱᓕᔪᒥᒃ ᐃᓄᖕᓄᑦ ᐃᒻᒥᒃᑰᖅᑎᑕᐅᓗᐊᖅᐸᑕ 
ᐃᓅᓪᓗᑎᒃ, ᐊᓯᖏᓐᓄᑦ ᐋᓪᓚᔪᐊᕆᔭᐅᓕᕈᓐᓇᕆᐊᖃᕐᒪᑕ ᓄᓇᒥᓂ. 
 

ᐊᔪᕐᓇᖏᓛᖅ? ᓄᓇᕗᒥᐅᑦ ᐃᓕᓴᐃᔨᒃᓴᓂᕐ ᐃᓕᓴᐃᔪᓐᓇᖅᐹᑦ ᓈᒻᒪᓈᖅᓯᓗᑎᒃ? ᑕᒪᑐᒪᓂ ᐃᓕᓴᐃᔾᔪᑎᒃᓴᓂᒃ 
ᐋᕿᒃᓱᐃᔪᖃᕈᓐᓇᖅᐹ ᓱᓖ? ᐊᖓᔪᖅᑳᕆᔭᐅᔪᑦ ᕿᑐᖃᒥᓂᒃ ᐃᓕᓴᕐᕕᖕᓃᑎᑦᑎᔪᓐᓇᖅᐹᑦ? ᐃᓄᒃᑎᑐᑦ 
ᐃᓕᓴᖅᑎᑕᐅᔪᓐᓇᖅᐹᑦ ᓄᑕᕋᐃᑦ ᒫᓐᓇ ᓄᓇᓕᖏᓐᓂ ᐃᓐᓇᐅᓕᖅᑐᓂᑦ ᐅᑐᖅᑲᐅᓗᐊᓕᖏᑦᑐᓂᑦ ᐊᖑᑎᓂᒃ 
ᐊᕐᓇᓂᓗ ᐃᓄᒃᑎᑑᕈᓐᓇᖅᑐᓂᒃ ᓱᓕ ᐱᑕᖃᖅᐹ? ᐃᓕᖅᑯᓯᑐᖃᖏᑎᑐᑦ ᖃᐅᔨᒪᔭᐅᔪᑦ ᓱᓕ ᐃᓕᓴᖅᑕᐅᔪᓐᓇᖅᐹᑦ? 
ᐊᔪᕐᓇᖏᓛᖅ ᐃᓄᐃᑦ ᐃᓕᓵᓂᒃᓯᒪᓕᕋᓗᐊᕐᓗᑎᒃ ᓱᓕ ᐃᓅᓂᕐᒥᓂᒃ ᐊᔪᖏᑦᑐᑦ ᓇᓕᒧᑦᑐᒥᒃ ᐃᑲᔪᕈᓐᓇᖅᑐᑦ 
ᑲᒪᔨᐅᑎᑕᐅᓗᑎᒃ ᒐᕙᒪᑎᒃᑯᑦ ᐱᓕᕆᕝᕕᖏᓐᓂᒃ, ᐊᒻᒪᓗ ᐊᔪᖏᓪᓗᑎᒃ ᓇᖕᒥᓂᖅ ᐱᓇᓱᐊᒐᖃᖅᑐᓄᑦ 
ᑲᒪᒋᔭᐅᒋᐊᓕᖕᓂᒃ ᐱᖅᑯᓰᑦ ᓱᒃᑲᓕᔪᒥᒃ ᐊᓯᔾᔨᖅᐸᓪᓕᐊᑎᓪᓗᒋᑦ ᐅᑭᐅᖅᑕᖅᑐᒥ? 
 

ᐃᓱᒪᒐᒪᓕ ᐃᓄᐃᑦ ᐊᔪᖏᑦᑐᑦ, ᐊᒻᒪᓗ, ᐃᑲᔪᕈᑦᑎᒍ, ᑲᔪᓯᑦᑎᐊᓕᕐᓂᐊᕐᒪᑕ. ᑖᒃᑯᐊ ᐃᓄᐃᑦ, ᓇᖕᒥᓂᖅ 
ᒪᑭᒪᑎᓯᒪᖕᒪᑕ ᐱᔭᕆᑐᔪᐊᓗᒃᑰᖃᑦᑕᖅᖢᑎᒃ ᐃᒃᑮᕌᓗᖕᒥᒃ ᓄᓇᖃᖅᖢᑎᒃ ᐅᖓᓯᒌᒃᑐᐊᓗᖕᓂᒃ ᓄᓇᓕᖃᐅᖅᖢᑎᒃ, 
ᑕᒪᒃᑯᐊ ᐊᔪᖏᓐᓂᖏᑦ ᖃᓪᓗᓈᓄᑦ ᐊᑐᖅᑕᐅᕙᒃᓯᒪᖕᒪᑕ ᑕᐃᓱᒪᖓᓂᐊᓗᖏᓂᑦ ᐅᑭᐅᑦ 400-ᐅᓕᖅᑐᑦ ᖃᓪᓗᓈ 
ᑕᒪᐅᖓ ᑎᑭᓯᒪᓕᖅᑐᑦ. ᓇᖕᒥᓂᖅ ᓲᖑᓕᖅᑎᓯᒪᖕᒪᑕ, ᐊᔪᐃᓐᓇᕈᓐᓇᖅᖢᑎᒃ ᐱᔪᒪᔭᒥᓂᒃ, ᐃᕿᐊᖑᖅᓴᕋᐃᕐᓇᑎᒃ 
ᐅᑕᖅᑭᔪᓐᓇᕐᒪᑕ ᐊᑯᓂ ᓄᓇᒥ, ᐃᒪᕐᒥᓗ ᓯᑯᒥᓗ ᐃᓅᔪᓐᓇᖅᑐᑦ. ᓇᖕᒥᓂᖅ ᑲᓇᑕᒥ ᐊᖏᓂᖅᐹᒥᒃ ᓄᓇᑖᕈᑎᒥᒃ 
ᐋᕿᒃᓱᐃᓯᒪᖕᒪᑕ. ᐊᒻᒪᓗ ᓇᖕᒥᓂᖅ ᓄᑖᒥᒃ ᓄᓇᓕᐊᖅᓯᒪᓕᖅᖢᑎᒃ. 
 

ᐅᒃᐱᕈᓱᖕᒪᑕ-ᓇᓗᓇᖏᒻᒪᓪᓗ-ᐃᓕᓴᖅᓯᒪᓂᖏᑦ ᑕᑎᒋᓗᓂᒋᑦ ᑲᔪᓯᔪᓐᓇᕐᒪᑕ ᓯᕗᓂᕆᓂᐊᖅᑕᑦᑎᓐᓄᑦ ᓄᓇᕗᒥ.   
 

ᐅᕙᓐᓄᓪᓕ, ᓄᓇᕗᒥᐅᑦ ᑕᕐᓂᖏᑦ - ᓯᕗᓂᕆᓂᐊᖅᑕᑦᑎᓐᓄᑦ - ᓇᓗᓇᐃᖅᓯᔪᑕᐅᖕᒪᑕ ᐃᓕᓴᖅᑎᓄᑦ ᐊᒻᒪᓗ 
ᐱᐊᓂᒃᓯᕙᓪᓕᐊᔪᓄᑦ ᐃᓕᓴᖅᑕᒥᓂᒃ ᓄᓇᕗᒥ ᓯᕗᓂᒃᓴᕗᑦ ᐱᓕᕆᐊᖏᓐᓂ. ᑕᐃᑲᓂ ᑕᕝᕙ, ᑕᑯᒃᓴᐅᓗᐊᖏᑦᑐᒥ 
ᐃᒡᓗᖃᖅᑐᑦ ᐋᑐᕚᒥ ᓂᕿᓂᒃ ᓂᐅᕕᕐᕕᖏᓐᓂ, ᐊᒥᓲᖏᑦᑐᑦ ᐃᓄᐃᑦ ᐃᓕᓴᖅᑏᑦ ᑲᑎᒪᖃᑦᑕᖅᑐᑦ 
ᐃᓕᓴᕆᐊᖅᓯᒪᓪᓗᑎᒃ ᑕᐃᓱᒪᖓᓂᓂᑦ ᐃᓄᐃᑦ ᐱᕙᓪᓕᐊᓯᒪᓂᖏᓐᓂᒃ, ᐃᓕᖅᑯᓯᖏᓐᓂᓗ, ᓇᖕᒥᓂᖅ 
ᐸᕐᓇᐃᓇᓱᐊᖅᖢᑎᒃ ᓯᕗᓂᕆᓂᐊᖅᑕᒥᓄᑦ. ᐃᓕᓴᕆᐊᖅᐸᒃᖢᑎᒃ ᐋᑐᕚᒥ ᓯᓚᑦᑐᒃᓴᕐᕕᒡᔪᐊᓄᑦ, ᓇᖕᒥᓂᕐᓗ 
ᑕᑯᒃᖁᑎᓯᒪᓪᓗᑎᒃ ᓄᓇᕗᒥᐅᓂᒃ ᑭᒡᒐᖅᑐᕋᒥᒃ ᐃᓄᖕᓂᒃ ᓄᓇᕗᒥ. ᐃᓕᓵᓂᒃᓯᒪᔪᑦ ᓄᓇᕗᑦ ᓯᕗᓂᒃᓴᕗᑦᒥ ᑕᒪᑐᒪᓂ 
ᐅᑭᐅᖑᓕᖅᑐᓂ ᐊᕙᑎᓂ ᐱᐊᓂᒃᓯᓯᒪᓕᖅᑐᖅ ᓯᕗᓕᖅᑎᐅᓕᕐᒪᑕ ᐱᓕᕆᕝᕕᓂ, ᒐᕙᒪᑐᒃᑯᓐᓂ, ᐃᓕᓴᐃᔪᑎᓂ, 
ᐊᒻᒪᓗ ᓴᓇᐅᒐᓕᕆᔪᑎᓂ. ᑮᓇᐅᔭᑭᒃᓴᒻᒪᕆᒃᖢᑎᒃ, ᐅᖓᓯᒃᑐᐊᓗᖕᒦᓱᑎᒃ ᐊᖏᕋᒥᓂᑦ ᐅᖓᓯᒃᓴᖅᖢᑎᒃ, ᓇᖕᒥᓂᖅ 
ᐃᑲᔪᖅᓴᖃᑎᒌᒃᑐᑦ, ᐊᒻᒪᓗ ᐅᕙᑦᑎᓐᓄᑦ ᑕᑯᖅᑯᑎᓪᓗᑎᒃ ᓇᖕᒥᓂᖅ ᐊᔪᖏᓐᓂᕐᒥᓂᒃ. 

(2) ᑕᑯᓐᓇᕐᓂᖅ ᓵᓚᖃᐅᓯᐊᖑᒍᓐᓇᖅᑐᓂᒃ 
 

ᒫᓐᓇᐅᓂᖓᓂ, ᑕᐅᑦᑐᐊᕆᔭᐅᓪᓗᑐᕐᒪᑕ - ᐋᔩᖃᑎᒌᒍᑕᐅᔪᓂ, ᑎᑎᖅᑲᑎᒍᑦ ᑐᒃᓯᕋᐅᑎᓕᐊᕆᔭᐅᔪᓂ 
ᐃᓚᓕᐅᑎᔭᐅᕙᒃᖢᑎᒃ, ᒐᕙᒪᑎᒃᑯᓐᓂ ᓇᓕᐊᖕᓂᑐᐃᓐᓇᖅ ᐊᒻᒪᓗ ᓄᓇᕗᒥ ᓂᕈᐊᖅᑕᐅᓯᒪᔪᓄᑦ ᐅᖃᐅᓯᐅᕙᒃᖢᑎᒃ - 
ᑕᒪᒃᑯᐊ "ᐅᓄᕐᓂᖏᑦ ᓈᓴᐅᑏᑦ". ᐃᒫᒃ ᖃᓄᑎᒋ ᐳᓴᓐᑎᖏᓐᓃᓕᕐᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ 
ᐊᔾᔨᒌᖏᑦᑐᓂᒃ ᒐᕙᒪᑎᒃᑯᑦ ᐱᓕᕆᕝᕕᖏᓐᓂ. ᑕᐃᒪᐃᓕᐅᖃᑦᑕᕐᓂᖏᑦ ᓲᖃᐃᒻᒪ ᓱᓕᔪᑦ. ᐃᓱᒪᒋᓪᓗᒋᑦ 
ᑲᓱᒃᓯᒪᔾᔪᑕᐅᔪᑦ ᓄᖅᑲᖓᔪᑕᐅᔪᓪᓗ ᑲᔪᓯᑎᑦᑎᓇᓱᐊᖅᖢᑕ ᐃᓚᖓ 23-ᒥ ᐱᔭᐅᒋᐊᓕᖕᓂᒃ ᐆᒃᑐᕋᐅᑎᖃᕐᒪᑕ 
ᐅᓄᕐᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᓕᖅᑐᑦ ᓈᓴᐅᑎᓂᒃ; ᑭᖑᓪᓕᖅᐹᒥ, ᑲᔪᓯᑦᑎᐊᕐᓂᐊᖅᐸᑕ ᑕᒪᒃᑯᐊ 
ᐆᒃᑐᕋᐅᑕᐅᓂᐊᕐᒥᖕᒪᑕ ᓇᓗᓇᖏᑦᑐᖅ, ᓂᐊᖁᕐᓂᒃ ᓈᓴᐃᓂᐊᕐᒥᒐᑦᑕ. ᐃᓚᖓ 23, ᓄᓇᕗᑦ ᑐᙵᕕᒃᑯᓐᓄᑦ 
ᐅᖃᐅᓯᐅᓯᒪᔪᖅ ᐊᔾᔨᒌᖏᑦᑐᓂ ᒐᕙᒪᑎᒃᑯᓐᓂ ᑲᑎᒪᕝᕕᓂ "ᓈᓴᐅᑎᓂᒃ ᐱᖑᐊᖃᕐᓂᕋᖅᑕᐅᓪᓗᓂ". 
 

ᓇᖕᒥᓂᕐᓕ ᐃᓱᒫᓗᒋᓇᔭᖅᑕᕋ ᐱᓕᕆᐊᒃᓴᓕᐊᕆᔭᐅᖁᔭᕋᓄᑦ ᐊᑐᓕᖅᑎᑕᐅᖁᓂᐊᖅᑕᒃᑲᓄᑦ ᑐᕌᖅᑕᐅᓇᓱᐊᖅᑐᑦ 
ᐃᓚᖓ 23-ᒧᑦ ᐃᒻᒪᖄ, ᑕᒪᑐᒪᓂᑦᑎᐊᖑᓂᐊᖅᑐᒥ, ᑐᑭᖃᕐᓂᐊᕐᒪᑦ ᐳᓴᓐᑎᖏᑦ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ 
ᒐᕙᒪᑎᒃᑯᓐᓂ ᑕᒪᑐᒪᓂᓴᐅᑎᒋ ᐱᒃᑯᒥᓇᖅᓯᓴᐅᑎᒋᔮᖏᒻᒪᑦ, ᐊᒻᒪᓗ ᓱᓕᔪᒥᒃ ᐅᓄᖏᓐᓂᖅᓴᐅᓕᕈᓐᓇᖅᖢᑎᒃ. 
 

ᑕᑯᑎᑦᑐᓐᓇᖅᑕᓯ ᖃᓄᖅ ᑕᐃᒫᖔᖅ ᓵᑦᑐᓐᓇᕐᓂᖏᓐᓂᒃ ᐃᖅᑲᓇᐃᔭᖅᑎᖃᕈᑏᑦ. ᐊᒥᓲᓂᖅᓴᑦ ᐃᓕᓴᐃᔨᒃᓴᓂᒃ 
ᐃᓕᓴᐃᔩᑦ ᐱᓕᒪᒋᐅᖅᓴᐃᔩᓪᓗ, ᖃᓪᓗᓈᓂᖔᖅᑐᑦ ᐱᑕᖃᕐᓂᖅᓴᐅᒋᐊᖃᕐᓂᐊᕐᒪᑕ ᐃᓕᓴᐃᔨᒃᓴᓂᒃ 
ᐃᓕᓴᐃᒋᐊᖅᑐᕐᓗᑎᒃ. ᓱᓕᔪᒥᒃ, ᐅᑭᐅᖑᓂᐊᖅᑐᓂ ᖃᓂᑦᑐᓂ ᕿᓚᓈᕆᔭᖃᕈᓐᓇᖅᑐᒍᑦ ᓯᕗᓪᓕᖅᐹᒥ ᐱᐊᓂᒃᓯᔪᓂᒃ 
ᐃᓕᓴᐃᔨᐅᓂᕐᒥᒃ ᐃᓕᓴᕈᑎᒥᓂᒃ ᐃᓄᖕᓂᒃ ᐃᓄᒃᑎᑐᑦ ᐃᓕᓴᐃᔨᒃᓴᓂᒃ. ᐅᑭᐅᑦ ᐊᒥᓱᑦ ᓈᓯᒪᓕᖅᑎᓪᓗᒋᑦ 
ᐃᓕᓴᐃᔨᓪᓚᑦᑖᖑᓕᖅᐸᑕ, ᕿᓚᓈᕆᔭᖃᕐᒥᒐᑦᑕ ᐊᒥᓲᓂᖅᓴᐅᓕᕐᓂᐊᕐᒪᑕ ᐃᓄᐃᑦ ᐃᓕᓵᓂᒃᑐᑦ 
ᐅᓄᕐᓂᖅᓴᐅᓕᕐᓂᐊᕐᒪᑕ, ᓱᓕᒃᑲᓐᓂᖅ ᐃᓕᓴᐃᔨᐅᓂᕐᒥᒃ ᐃᓂᖃᕈᓐᓇᖅᓯᓗᑎᒃ ᐃᓄᖃᓗᐊᖏᑦᑐᓂ ᒐᕙᒪᑎᒃᑯᑦ 
ᐱᓕᕆᕝᕕᖏᓐᓂ, ᑕᐃᒪᐃᓕᕈᓐᓇᕐᒪᑕ ᐅᑭᐅᖑᓂᐊᖅᑐᑦ ᖁᓖᑦ ᓈᓯᒪᓕᖅᐸᑕ. ᐃᒪᐃᓕᓇᓱᐊᖅᑐᖓ ᕿᓚᓈᕆᔭᕗᑦ 
ᓯᕕᑐᔪᒧᑦ ᐅᑭᐅᖑᓂᐊᖅᑐᓄᑦ ᑕᐅᑦᑐᐊᕆᒋᐊᖃᕋᑦᑎᒍ, ᐅᓐᓃᑦ, ᒫᓐᓇᐅᓂᖓᓂ, ᖃᓪᓗᓈᓂᖔᖅᑐᓂᒃ ᐊᑯᓐᓂᖓᓂ 
ᐃᑲᔪᖅᑎᖃᓚᐅᕋᓗᐊᕐᓗᑕ ᐃᓚᖏᓐᓂ ᐱᓕᕆᕝᕕᓂ. 
 

ᑲᒪᒋᔭᐅᖏᑉᐸᑕᓕ ᐃᓄᐃᑦ ᐃᓕᓴᐃᔨᑭᒃᓴᕐᓂᖏᑦ ᐊᒻᒪᓗ ᐃᓕᓴᐃᔪᑏᓪᓗ ᐊᒥᒐᖅᓯᓗᐊᕐᓂᖏᑦ ᒫᓐᓇ 
ᓯᕗᓂᕆᓂᐊᖅᑕᑦᑎᓐᓂ ᑭᖑᕙᓗᐊᑐᐃᓐᓇᕆᐊᖃᓕᕐᒪᑕ ᒪᕐᕈᐃᓕᖓᔪᓂᒃ ᐃᓕᓴᐃᔪᑎᖃᕋᓱᐊᕈᒫᕈᑦᑕ, ᑕᐃᒫᑎᒋ 
ᐃᓄᖅᓴᕋᓗᐊᕐᓗᑕ ᒫᓐᓇ, ᐅᑎᖅᑎᑕᐅᒃᑲᓐᓂᕈᓐᓇᐃᓪᓕᑐᐃᓐᓇᕆᐊᖃᕐᒪᑕ. ᐃᓛᖏᓛᒃ ᓈᓴᖅᑕᐅᓯᒪᔪᑦ ᓱᓕᔪᓂᒃ 
ᓴᖅᑭᔮᖅᑎᑦᑎᖏᑐᐃᓐᓇᕆᐊᖃᕋᓗᐊᖅᑎᓪᓗᒋᑦ, ᓇᓗᓇᕈᓐᓃᕐᒪᑕ, ᒫᓐᓇ ᐃᓄᐃᑦ ᐃᓕᓴᐃᔩᑦ 
ᐱᑕᖃᕆᐊᖃᓪᓗᑐᓕᕐᒪᑕ, ᓱᓕᒃᑲᓐᓂᖅ ᐅᓄᖏᓐᓂᖅᓴᐅᕙᓪᓕᐊᓂᐊᖅᑐᑦ ᓇᓗᓇᖏᒻᒪᑕ. ᑕᐃᒪᐃᓕᖓᓕᖅᑐᑦ 
ᖃᐅᔨᒪᔭᐅᒐᓗᐊᕐᓗᑎᒃ ᓱᓇᓱᐊᕈᑕᐅᖏᑉᐸᑕ.69 ᑭᖑᒻᒧᑦ ᐅᑎᒃᑲᓐᓂᕈᓐᓇᔮᖏᓐᓇᑦᑕ. ᐊᒥᓱᑦ ᐃᓄᐃᑦ ᓄᑕᕋᐃᑦ 
ᐃᓕᓴᖅᓯᒪᖏᑦᑐᑦ ᓄᐃᑉᐸᓪᓕᐊᑐᐃᓐᓇᕐᓂᐊᕐᒪᑕ. ᐊᑭᖏᑦ ᐃᓄᐃᑦ ᐃᓅᓯᖏᑕ ᐊᒃᓱᑲᓪᓚᐅᓇᔭᕐᒪᑕ ᐊᓯᐅᔨᔪᑦ 
ᐃᓕᖅᑯᓯᒥᓂᒃ ᑕᒪᐅᖓᑐᐃᓐᓈᖅᑎᑕᐅᔪᑦ ᑕᐃᒫᑐᐃᓐᓇᐅᑎᒋᐊᖃᕈᓐᓃᕋᑦᑎᒍ. 
 

ᒫᓐᓇ ᐊᒃᓱᕉᑕᐅᔪᑦ ᒪᑐᐃᖅᓯᔪᑕᐅᖕᒪᑕ ᐱᕝᕕᒃᑯᒥᓇᖅᑐᓂᒃ. ᐊᔪᐃᓐᓇᖅᑐᖓ ᑕᕝᕙ ᐃᓕᓯᓐᓂᒃ ᑕᒪᓐᓇ 
ᐱᕝᕕᒃᑯᒥᓇᖅᑐᖅ ᒪᑐᐃᖓᓂᖓᓂ ᐱᓇᓱᐊᓚᐅᕐᓚᕗᑦ. ᑕᒪᐃᑕ ᐊᑭᒪᔪᓐᓇᖅᑕᑦᑎᓐᓂᒃ ᑕᐅᑦᑐᒐᖃᕆᐊᖃᕋᑦᑕ - 
ᐱᕙᓪᓕᐊᑎᑦᑎᓇᓯᐊᕈᓐᓇᕋᑦᑕ ᒪᕐᕈᐃᓕᖓᔪᓂᒃ ᐅᖃᐅᓯᕐᓂᒃ ᐃᓕᓴᐃᔪᑎᓂᒃ ᐊᒻᒪᓗ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑏᑦ 
ᑭᒡᒐᖅᑐᕈᓐᓇᕐᒪᑕ ᐃᓄᐃᑦ ᐃᓕᖅᑯᓯᖏᓐᓂᒃ. 
 

(3) ᖃᑦᓯᐅᓂᖏᓐᓂᒃ ᐱᖑᐊᕈᑎᖃᕐᓂᖅ 
 

                                                 
69 This is largely a matter of resources.  Many Inuit teachers now reaching retirement age received only two years of 
postsecondary education; present teacher-training candidates will have four or five years’ training.  Many of this same 
generation of teachers own their own houses, and when they retire their replacements will themselves need to find 
housing.  Moreover, increasing the NTEP program to graduate more Inuit students will probably require significant 
investment in either student support (childcare, housing etc.) or in-community course delivery.  My point is that 
replacing Inuit teachers is at present a very expensive business. 

ᐅᓪᓗᒥ, ᐊᒥᒐᖅᓯᕋᑦᑕ ᐊᔪᖏᑦᑐᓂᒃ ᐃᓄᖕᓂᒃ, ᐃᓚᓕᐅᑎᓪᓗᒍ ᑐᕌᕋᓱᐊᖅᑕᕗᑦ 85-ᐳᓴᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᖃᓕᕈᒪᒐᑦᑕ, ᓈᓴᐅᑎᓂᒃ ᐅᔾᔨᖅᓱᓗᐊᒧᑦ ᐱᐊᓂᒃᓯᒪᔭᕗᑦ ᐃᓱᒫᓗᒋᔪᓐᓃᕋᑦᑎᒍ "ᖃᑦᓯᐅᓂᖏᓐᓂᒃ 
ᐱᖑᐊᖃᒧᑦ" ᐃᖅᑲᓇᐃᔭᖅᑎᖃᕋᓱᐊᖅᖢᑕ ᐃᓄᖕᓂᒃ ᒐᕙᒪᑎᒃᑯᓐᓂ ᓄᓇᕗᒥ. 
 

ᐃᓚᖓ 23 ᑕᐃᒪᐃᒻᒪᑦ ᐃᓚᖓᒍᑦ ᓈᓴᐅᑎᓂᒃ ᐱᖑᐊᕈᑕᐅᒍᓐᓇᕐᒪᑦ - ᑐᕌᕋᓱᐊᖅᑕᖓ 85-ᐳᓴᓐᑎ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕐᓂᖅ. ᐃᖅᑲᐅᒪᒋᐊᖃᕐᒥᔪᒍᑦ ᓈᓴᐅᑏᑦ ᖃᓄᑐᐃᓐᓇᖅ ᐋᕿᒃᓱᖅᑕᐅᒍᓐᓇᕐᒪᑕ 
ᐃᓱᓕᕝᕕᒋᔭᐅᓇᓱᐊᖅᑐᓄᑦ, ᓇᖕᒥᓂᖅ ᑖᒃᑯᑑᓗᑎᒃ ᐃᓱᓪᓗᑐᐊᓘᖏᒻᒪᑕ. ᐃᓚᖓ 23 ᑖᓱᒥᖓᑐᐊᖅ ᑐᕌᒐᖃᖏᒻᒪᑦ 
ᐊᑭᓕᖅᓱᑦᑎᐊᖅᑐᓂᒃ ᐃᖅᑲᓇᐃᔮᖃᓕᖁᓪᓗᒋᑦ ᐃᓄᐃᑦ ᓄᓇᕗᒥᐅᑦ. ᑐᕌᖅᑕᐅᔪᑦ ᐃᓚᖏᓐᓄᑦ, ᐊᒻᒪᓗ ᓇᓗᓇᖏᒻᒪᑦ 
ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑖᕐᓗᓂ ᐱᒻᒪᕆᐅᑎᑕᐅᔪᒃᓴᐅᖕᒪᑦ ᓄᓇᕗᒥ ᑖᒃᑯᑑᓂᖏᓐᓄᑦ ᐃᖅᑲᓇᐃᔭᖅᑖᕐᕕᒃᓴᐃᑦ. 
ᑭᓯᐊᓂᓕ ᐃᓚᖓ 23 ᑐᕌᒐᖃᓚᐅᕐᒪᑦ ᐃᓄᐃᑦ ᐃᓚᐅᑎᑕᐅᖁᓪᓗᒋᑦ ᑐᑭᖃᖅᑐᒥᒃ ᐱᕙᓪᓕᐊᑎᑕᐅᔪᓂ ᐱᒻᒪᕆᖕᓂ 
ᒐᕙᒪᑎᐅᓂᕐᒥ ᓄᓇᖓᓂ, ᐊᒻᒪᓗ ᒐᕙᒪᑎᒃᑯᑦ ᐱᔨᑦᓯᕋᕈᑎᖏᑦ ᐃᓄᖁᑎᒥᓄᑦ ᑐᑭᖃᕋᔭᖏᒻᒪᑕ ᑕᐃᒪᐃᑉᐸᑦ ᑭᓯᐊᓂ, 
ᐃᓕᓴᕈᑕᐅᒍᓐᓇᖅᖢᓂ ᐃᖅᑲᓇᐃᔮᒃᓴᓂᒃ ᐱᓕᒪᒋᐅᖅᓴᕈᑕᐅᒍᓐᓇᖅᖢᓂᓗ ᐃᖅᑲᓇᐃᔮᓂᒃ ᖃᐅᔨᒪᔪᓄᑦ ᐱᓕᕆᐊᓂᒃ 
ᓄᓇᒥ ᒐᕙᒪᑎᒃᑯᓐᓂᓗ ᐃᓄᐃᑦ ᐅᖃᐅᓯᖏᑦ ᐊᑐᕐᓗᒋᑦ ᐃᓕᖅᑯᓯᖏᓪᓗ, ᐊᔪᕐᓇᖏᒻᒪᑕ ᐱᔪᓐᓇᕐᒪᑕ. 
ᐃᒡᓗᐊᒍᖔᕐᓗ, ᐱᐅᓯᕚᓪᓕᕈᑕᐅᔪᓐᓇᕐᓂᐊᕐᒪᑦ ᒐᕙᒪᑎᒃᑯᓐᓄᑦ ᓄᓇᕗᒥ ᐊᑐᕐᓂᖃᕐᓗᑎᒃ ᐃᓄᖁᑎᖏᓐᓄᑦ 
ᐃᓄᖕᓄᑦ. 
 

ᑕᒪᐃᓐᓅᖓᔪᓂᒃ ᐸᕐᓇᐃᔾᔪᑕᐅᓯᒪᖏᓱᓂ ᑭᐅᓯᔪᑕᐅᔪᓐᓇᖅᑐᓂᒃ ᐃᓄᖅᓴᕈᑕᐅᔪᓂᒃ ᐃᓕᓴᖅᓯᒪᔪᓂᒃ ᐃᓄᖕᓂᒃ 
ᐱᑕᖃᖏᓗᐊᖅᑎᓪᓗᒍ, ᐊᒃᓱᕉᑎᖃᕐᓂᖅᓴᐅᓕᖅᓯᒪᖕᒪᑕ ᒐᕙᒪᑎᒃᑯᑦ ᐱᔭᐅᒋᐊᖃᖅᑐᓄᑦ. ᑕᐃᒪᐃᓐᓂᖓᓄᑦ, 
ᐅᖃᐅᓯᖃᖃᑦᑕᓕᕐᒪᑕ "ᑎᒍᓯᖃᑦᑕᕐᓂᖏᑦ" ᑮᓇᐅᔭᓂᒃ ᐊᓯᖏᓐᓂᑦ ᐊᑐᖅᑕᐅᓂᐊᖅᑐᓂᒃ ᐃᓚᖏᓐᓄᖔᖅ 
ᒐᕙᒪᑎᒃᑰᖓᔪᓂ ᐅᓄᕐᓂᖏᑦ ᓈᒻᒪᓈᖅᓯᔪᓐᓇᕐᓂᐊᕐᒪᑕ. ᑕᒪᓐᓇ ᐊᑲᐅᖏᓕᐅᕈᑕᐅᔪᖅ ᐱᓗᐊᓕᖃᑦᑕᕐᒪᑦ 
ᐊᒥᒐᖅᓯᖅᖢᑎᒃ ᐃᖅᑲᓇᐃᔭᖅᑎᓂᒃ ᐃᑲᔪᖅᓴᕈᑎᖃᖏᓗᐊᕐᒪᑕ ᐱᓕᕆᔨᒋᔭᒥᓄᑦ ᐃᖅᑲᓇᐃᔭᖅᑎᑖᕆᔭᐅᔪᓄᑦ, ᐃᒻᒪᖄ 
ᑮᓇᐅᔭᑭᒃᓴᒧᑦ ᐅᕝᕙᓘᓐᓃᑦ ᑮᓇᐅᔭᑦ ᐊᑐᖅᑕᐅᖔᖃᑦᑕᕐᒪᑕ ᐱᔭᐅᒋᐊᖃᕐᓂᖅᓴᓄᑦ ᐋᕿᒃᓯᔪᑕᐅᓇᓱᐊᖅᖢᑎᒃ ᐃᓄᐃᑦ 
ᐃᖅᑲᓇᐃᔭᖅᑎᒋᔭᐅᔪᑦ ᐅᓄᕐᓂᖅᓴᐅᑎᓐᓇᓱᐊᖅᖢᒋᑦ. ᐱᔨᑦᓯᕋᕈᑏᑦ ᑲᔪᓯᑦᑎᐊᕋᓗᐊᕐᒪᖔᑕ 
ᐅᔾᔨᖅᓱᖏᓐᓂᖅᓴᐅᓕᖅᖢᑎᒃ. 
 

ᐊᓱᐃᓛᒃ ᐊᔪᐃᓐᓇᖃᑦᑕᓕᖅᑐᑦ "ᐅᓄᕐᓂᖅᐹᖑᑎᑦᑎᓇᓱᐊᖅᖢᑎᒃ" - ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ - ᐃᓚᖓᒍᑦ 
ᓲᖑᓂᖅᓴᐅᓕᕈᓐᓇᕐᒪᑕ ᐊᓯᖏᓐᓄᑦ ᐃᓚᖓ 23 ᐱᒋᐊᖓᖅᑎᑕᐅᔾᔪᑎᒋᓚᐅᖅᑕᖓᓄᑦ ᐃᓄᐃᑦ ᐃᓚᐅᑎᑕᐅᒋᐊᓖᑦ 
ᑐᑭᖃᖅᑐᒥᒃ ᒐᕙᒪᑎᒃᑯᖏᓐᓂ, ᐊᒻᒪᓗ ᒐᕙᒪᑎᒃᑯᑦ ᐱᔨᑦᓯᕋᕈᑎᖏᑦ ᐃᓄᖕᓄᑦ ᐃᓄᒃᑎᑐᑦ ᓄᓇᓕᖕᓂ. 
 

ᐅᖃᐅᓯᕆᖅᑲᐅᒐᒃᑯ ᐃᓗᐊᖏᔪᑕᐅᓕᕐᓂᖓ "ᑎᒍᓯᖃᑦᑕᓕᕐᓂᖏᑦ" ᐱᓪᓗᒋᑦ ᐃᓕᓴᐃᔩᑦ ᐃᓕᓵᓂᒃᓯᒪᓕᖅᑐᑦ 
ᓄᓇᕗᒥ, ᑭᓯᐊᓂᓕ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᒋᐊᓕᒃ ᓯᕕᑐᓂᖅᓴᒧᑦ ᐊᒃᑐᐊᓂᖃᕐᒪᑦ. ᐱᓕᕆᐊᑦ ᐅᖃᐅᓯᕆᔭᒃᑲ 
ᓴᖅᑭᑎᑕᐅᖁᓪᓗᒋᑦ ᓄᑖᓂᒃ ᐃᖅᑲᓇᐃᔮᓂᒃ ᓄᐃᑎᑦᑎᔾᔪᑕᐅᓂᐊᕐᒪᑕ, ᑮᓇᐅᔭᓂᒃ ᐊᑐᕆᐊᖃᕐᓂᐊᖅᑐᓂᒃ, 
ᐊᒃᓱᑲᓪᓚᒃ. ᑕᒪᒃᑯᐊ ᐃᓂᓕᐊᕆᔭᐅᔪᑦ ᑕᒪᐃᑕ ᐊᑕᐅᑎᒃᑯᑦ ᐃᓄᓕᖅᑕᐅᔪᓇᔮᖏᒻᒪᑕ ᑕᒫᖓᓴᐅᑎᒋ ᖃᓂᑦᑐᒥᓘᓃᑦ 
ᐅᑭᐅᓂ. ᑕᐃᒪᐃᓐᓂᖓᓄᑦ ᑕᕝᕙ ᒫᓐᓇᐅᓂᖓᓂ ᐊᔪᐃᓐᓇᓗᐊᖁᓇᒋᑦ ᑕᒪᐃᓐᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕋᓱᐊᕐᓂᕐᒥᒃ ᑲᔪᓯᑎᑦᑎᓇᓱᐊᕐᓗᑎᒃ ᐃᓚᖓ 23-ᒥᒃ ᑐᕌᖅᑕᐅᔪᓂᒃ ᐊᒥᓲᓂᖅᓴᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᖃᓕᕈᓐᓇᕈᒫᕐᒪᑕ ᑕᐃᓱᒪᓂᐅᒃᑲᓂᓕᖅᐸᑕ. 
 

ᓲᖃᐃᒻᒪ, ᓇᓕᐊᑐᐃᓐᓇᖅ ᐅᖃᓪᓚᖃᑎᒋᓯᒪᔭᒃᑲ ᐲᖅᓯᔪᒪᖏᒻᒪᑕ ᐅᓄᕐᓂᖅᐹᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ ᐃᓚᖓ 23 ᒪᓕᓗᒍ. ᐃᒪᐃᓕᓇᓱᐊᖅᑐᖓ ᑕᒪᑐᒪᓂᐅᓂᖓᓂ 
ᑲᔪᓯᔪᓐᓇᕐᓂᖅᓴᓂᒃ ᐊᑦᑕᕐᓇᖏᓐᓂᖅᓴᐅᓇᔭᖅᑐᒥᒃ ᐊᖅᑯᑎᖃᕈᑦᑕ ᐊᔪᐃᓐᓇᕋᓱᐊᕈᑦᑕ ᐱᓯᑎᐅᓕᖅᐸᓪᓕᐊᖁᓪᓗᒋᑦ 
ᐃᓕᓴᖅᓯᒪᓂᖏᑦ ᖁᕝᕙᖅᑎᑕᐅᓇᓱᐊᕆᐊᓖᑦ ᐊᔪᖏᑦᑐᑦ ᐃᓄᐃᑦ. 
 

B. ᐸᕐᓇᐅᑎᐅᓯᒪᔪᑦ 
 

(1) ᐅᖃᐅᓯᖓᐅᑎ 
 

ᐅᖃᐅᔾᔪᖅᑕᐅᓯᒪᒐᒪ ᐊᒥᓱᑲᓪᓚᓂᑦ ᐃᓕᓴᐃᔨᓂᑦ, ᐊᓯᖏᓐᓂᓪᓗ ᐱᓕᕆᔨᐅᓂᕐᒥᒃ ᐊᔪᖏᓐᓂᖃᖅᑐᓂᑦ 
ᐃᓕᓴᖅᓯᒪᔪᓂᑦ, ᐃᓕᓴᖅᑎᓂᑦ ᐊᖓᔪᖅᑳᕆᔭᐅᔪᓂᓪᓗ, ᐊᓯᖏᓐᓂᓪᓗ ᐅᖃᐅᔪᖅᑕᐅᓯᒪᒐᒪ. 

ᑐᕌᕆᓇᓱᐊᖅᑕᕋ ᑕᕝᕙᓂ ᓇᓗᓇᐃᔭᐃᓇᓱᐊᖅᖢᖓ ᐃᓱᒪᒋᔭᓐᓂᒃ ᐅᒃᐱᕆᔭᓐᓂᒃ ᓯᕗᓪᓕᐅᑎᑕᐅᖁᓇᓱᒋᓪᓗᒋᑦ 
ᐊᑐᕐᓂᖃᕈᓐᓇᕐᓂᐊᖅᐸᑕ ᐸᕐᓇᐃᔾᔪᑕᐅᓯᒪᔪᑦ ᑲᔪᓯᑎᑦᑎᔾᔪᑕᐅᓂᐊᖅᑐᑦ ᐱᒃᑯᒥᒋᔭᐅᔪᓂᒃ ᐃᓚᖓ 23-ᒥ. ᑕᒻᒪᕋᔭᕋᒪ 
ᓇᓗᓇᐃᔭᐃᒍᒪ, ᓯᕗᓂᖓᓂ, ᐱᓕᕆᐊᒃᓴᓄᑦ ᑐᒃᓯᕋᐅᑎᓂᒃ ᐃᓗᓕᓕᒫᖏᓐᓂᒃ. ᐅᖓᑖᓄᑦ ᑎᓕᔭᐅᓯᒪᔾᔪᑎᒋᔭᒪ 
ᐱᓇᔭᕐᒪᑦ, ᐊᒻᒪᓗᑦᑕᐅᖅ ᐃᓕᓯᒪᓕᕐᒥᒐᒪ ᐊᑕᐅᓯᕐᒥᒃ ᓄᓇᕗᒥ ᖃᐅᔨᒪᓕᕋᓗᐊᖅᖢᓂ ᓄᓇᕗᒥᒃ ᐃᓚᖓᓂᒃ 
ᖃᐅᔨᒪᓇᖏᒻᒪᑦ  ᐃᓄᖏᓐᓂᓗ. ᓄᓇᕗᑦ ᓄᓇᐅᓪᓗᓂ ᐊᑕᐅᓯᐅᖕᒪᑦ, ᑕᐃᑲᓂ ᓄᓇᖓᓂ ᒐᕙᒪᑎᒃᑯᑦ ᐱᓕᕆᐅᓯᖏᑦ 
ᐊᔪᓕᖅᓯᒪᖕᒪᑕ ᑕᐃᒫᓴᐃᓐᓇᖅ ᖃᓪᓗᓈᑦ ᑕᒪᐅᖓᖅᐸᓪᓕᐊᓕᖅᑎᓪᓗᒋᑦ ᐊᔪᓕᖃᑦᑕᓂᑰᖕᒪᑕ ᕗᕌᖕᑭᓚᓐ 
ᐅᒥᐊᕐᔪᐊᖏᑎᑐᑦ. ᐱᓕᕆᐊᑦ ᑲᔪᓯᑦᑎᐊᖅᓯᒪᔪᑦ ᑕᒫᓂ ᐊᑯᓂ ᑕᒫᓃᓕᖅᖢᑎᒃ ᑭᓯᐊᓂ ᑕᒫᓂᕐᒥᐅᓄᑦ 
ᐃᓂᓪᓚᒃᓴᖅᓯᒪᓕᖅᖢᑎᒃ; ᑭᓱᑐᐃᓐᓇᓕᒫᑦ ᐆᒃᑐᕋᖅᑕᐅᓚᐅᖅᖢᑎᒃ ᑭᓯᐊᓂ ᑲᔪᓯᔪᓐᓇᕆᐊᖏᑦ ᓇᓗᓇᕈᓐᓃᓲᖑᖕᒪᑕ, 
ᐃᓚᖏᑦ ᐊᔪᕐᓇᕐᒪᑦ ᑲᔪᓯᖏᓱᑎᒃ ᓱᓕᒃᑲᓐᓂᖅ ᐆᒃᑐᒃᑲᓐᓂᖃᑦᑕᓗᒋᑦ ᑭᓯᐊᓂ ᑲᔪᓯᔪᓐᓇᖅᑐᓂᒃ ᓇᓂᓯᓂᐊᕋᑦᑕ, 
ᖃᐅᔨᒪᓂᕆᓕᖅᑕᕗᑦ ᒪᓕᓗᒍ. ᐱᓕᕆᕝᕖᑦ ᑕᐃᒪᖓᓂᑦ ᓄᓇᖓᓄᑦ ᐃᓄᖏᓐᓄᓪᓗ ᐃᓂᓪᓚᒃᓴᕆᐊᖃᕐᒪᑕ, 
ᐃᓕᖅᑯᓯᖏᓐᓄᑦ, ᐅᖃᐅᓯᖏᓐᓄᑦ ᐊᒻᒪᓗ ᓄᓇᖓᑕ ᐊᔾᔨᐅᖏᓐᓂᖓᓄᑦ. 
 

ᑕᕐᓂᕆᔭᐅᔪᓪᓕ, ᐃᓱᒪᒋᔭᐅᔪᓄᑦ ᐋᕿᒃᓱᖅᑕᐅᒋᐊᖃᕐᒪᑕ ᑲᔪᓯᔪᓐᓇᖅᑐᑦ ᑎᒍᔭᐅᕙᓪᓕᐊᓗᑎᒃ ᑕᒪᐃᓐᓄᑦ ᑲᓇᑕᒥ 
ᓄᓇᕗᓪᓗ ᒐᕙᒪᑎᖏᓐᓂ ᓇᖕᒥᓂᖅ ᐊᑐᓂ ᐊᑐᕐᓂᖃᖅᑐᒥᒃ ᑲᔪᓯᑎᑦᑎᒍᓐᓇᖅᑐᑦ ᐱᒻᒪᕆᐅᔪᒥᒃ ᐃᓚᐅᓂᖃᕐᓗᑎᒃ 
ᐋᕿᒃᓱᐃᔪᓐᓇᖅᑐᑦ ᐱᓕᕆᐊᓂᒃ ᑲᔪᓯᔪᓐᓇᖅᑐᓂᒃ. 
 

(2) ᐃᓗᓕᓪᓚᑦᑖᖏᑦ ᐱᓕᕆᐊᑦ: ᐅᖃᐅᓯᓂᒃ ᒪᕐᕉᖕᓂᒃ ᐃᓕᓐᓂᐊᕈᑎᖃᕐᓂᖅ K -12 
 

ᓯᓚᑦᑐᒃᓴᕐᕕᒡᔪᐊᒥ ᐃᓕᓴᐃᔨ ᒫᑎᓐ ᐅᓂᒃᑳᓕᐊᒥᓂ 2000-ᒥ ᓇᓗᓇᐃᔭᐃᓚᐅᕐᒪᑦ ᓴᐅᓂᕆᔭᐅᓂᐊᖅᑐᓂᒃ ᐃᓄᒃᑎᑐᑦ 
ᖃᓪᓗᓈᑎᑐᓪᓗ ᐃᓕᓴᐃᔪᑎᓄᑦ. ᐊᔪᐃᓐᓇᖅᖢᓂ, ᓄᑖᒥᒃ ᐆᖅᑐᕈᒥᓇᖅᑐᒥᒃ ᐱᑕᖃᓕᖅᐸᑦ, ᐃᓄᒃᑎᑐᑦ 
ᐅᖃᐅᓯᐅᓕᕐᓂᐊᕐᒪᑦ ᑕᒪᐃᓐᓄᑦ ᐃᓕᓴᐃᔪᑎᓄᑦ ᐱᒋᐊᖓᕐᕕᖓᓂᑦ ᐊᒻᒪᓗ ᓇᓕᒧᑦᑐᒥᒃ ᐅᖃᐅᓯᐅᓗᓂ 
ᐃᓕᓴᐃᔪᑎᐅᓕᕐᓂᐊᖅᖢᓂ ᑭᖑᓪᓕᕐᒥ ᐃᓕᓴᕐᕕᓂ. ᑖᓐᓇ "ᓲᖑᔪᖅ ᐆᒃᑐᕋᐅᑎᖓ" ᒪᕐᕈᐃᓕᖓᔪᓄᑦ ᐅᖃᐅᓯᕐᓄᑦ 
ᐃᓕᓴᐃᔪᑎᖃᕈᓯᖅ ᓯᑕᒪᓂᒃ ᐃᓗᓕᖃᓚᐅᖅᑐᖅ: 
 

1.  ᐃᓄᒃᑎᑐᑦ ᓯᕗᓪᓕᖅᐹᒥ ᐱᒋᐊᖓᕈᑎᖃᕐᓗᑎᒃ ᐃᓕᓴᕐᕕᓄᑦ ᐃᓯᖅᐸᓪᓕᐊᔪᑦ, 
 

2.  ᒍᕇᑦ ᕗ-3: 100-ᐳᓴᖏᑦ ᐃᓄᒃᑎᑐᑦ ᐃᓕᓴᕐᓗᑎᒃ ᐃᓱᒪᖅᓲᑎᖃᕐᓗᑎᒃ ᐊᑕᐅᓯᕐᒥᒃ ᖃᓪᓗᓈᑎᑐᑦ 
ᐃᓕᓴᖅᑕᐅᔪᓐᓇᖅᑐᒥᒃ ᑭᖑᓪᓕᕐᒥ ᐅᖃᐅᓯᐅᓗᓂ ᐅᖃᐅᓯᐅᓗᓂ ᐃᒻᒪᖄ ᐃᖃᕋᒥᒃ ᐊᑕᐅᓯᕐᒥᒃ 
ᖃᐅᑕᒫᑦ, 

 

3.  ᒍᕇᑦ 4-8: ᐃᓄᒃᑎᑐᑦ ᐊᑐᖅᑕᐅᓗᓂ ᑕᒪᐃᓐᓂ ᐃᓕᓴᐃᑎᐅᓂᖅᐹᓂ ᐊᒻᒪᓗ ᖃᓪᓗᓈᑎᑐᑦ 
ᐃᓕᓴᖅᑕᐅᕙᓗᑎᒃ ᒪᕐᕈᖕᓄᑦ ᐃᓕᓴᕈᑕᐅᖃᑦᑕᖅᑐᓄᑦ ᖃᐅᑕᒫᑦ ᐅᖃᓪᓚᑲᑕᒍᓯᕐᒥᒃ 
ᐃᓕᓴᖅᑕᐅᓗᑎᒃ, 

 

4.  ᒍᕇᑦ 9-12 ᑕᒪᐃᑕ ᐃᓄᒃᑎᑐᑦ ᖃᓪᓗᓈᑎᑐᓪᓗ ᐃᓕᓴᖅᑕᐅᓗᑎᒃ ᐃᓕᓴᒐᒃᓴᒻᒪᕆᖕᓄᑦ ᑭᓯᐊᓂᓕ 
ᐃᓕᓴᖅᑏᑦ ᐃᒻᒪᖄ ᐊᑕᐅᓯᕐᒥᒃ ᐅᖃᐅᓯᓕᕆᓂᕐᒥᒃ ᐃᓕᓴᖃᑦᑕᕐᓗᑎᒃ ᐊᑕᐅᓯᐊᕐᓗᑎᒃ ᖃᐅᑕᒫᑦ 
ᐊᒻᒪᓗ ᐊᓯᖏᓐᓂᒃ ᓇᓕᐊᖕᓂᑐᐃᓐᓇᖅ ᐅᖃᐅᓯᕐᒥᒃ ᐊᑐᕐᓗᑎᒃ ᐃᓕᓴᖅᑕᐅᓗᑎᒃ. 

 

ᐃᓕᓴᐃᔨ ᒫᑎᓐ ᐆᒃᑐᕋᐅᑎᓕᐅᓚᐅᖅᑐᖅ ᐊᔾᔨᒌᖏᑦᑐᓂᒃ ᐱᓕᕆᐊᕆᔭᐅᔪᓐᓇᖅᑐᓂᒃ ᐃᓕᓴᕐᕕᓂ ᐆᒃᑐᕋᖅᑕᐅᓗᑎᒃ 
ᐃᓄᐃᓐᓇᖅᑐᑎᑐᑦ ᐅᖃᐅᓯᖃᖅᑐᓂ ᓄᓇᓕᖕᓂ, ᑕᐃᑲᓂ ᐅᖃᐅᓯᕐᒥᓂᒃ ᐊᒃᓱᑲᓪᓚ ᐊᓯᐅᔨᓯᒪᓕᕐᒪᑕ, ᐊᒻᒪᓗ 
ᓱᓕᒃᑲᓐᓂᖅ ᐆᒃᑐᕋᖅᑕᐅᒍᓐᓇᖅᑐᓂᒃ ᖃᓄᖅᑑᕈᑎᓕᐅᕆᓪᓗᓂ "ᐊᔾᔨᒌᖏᑦᑐᓂᒃ ᐃᓄᖃᖅᑐᓄᑦ" ᒪᑯᓇᓂ ᐃᖃᓗᖕᓂ 
ᐊᒻᒪᓗ, ᐃᒻᒪᖄ ᑲᖏᖅᓯᓂᕐᒥ, ᐊᒥᓲᓂᖅᓴᐅᖕᒪᑕ ᐃᓅᖏᑦᑐᑦ ᓄᓇᓕᖕᒥᐅᑦ ᐊᒻᒪᓗ ᐃᒻᒪᖄ ᑕᐃᑲᓂ ᓇᑉᐸᐃᓐᓇᖏᑦ 
ᐃᓄᐃᑦ ᖃᑕᖑᑎᒌᑦ ᐊᖏᕋᖏᓐᓂ ᐃᓄᒃᑎᑐᑦ ᐅᖃᓪᓚᖃᑦᑕᒪᑕ ᓱᓕ. 
 

ᓄᑖᖅ ᐱᓕᕆᐊᖅ ᑖᓐᓇ ᐱᒋᐊᖓᕐᕕᖃᕐᓗᓂ ᒫᓐᓇ ᐱᓕᕆᐊᕆᔭᐅᔪᓂᑦ. ᐃᓄᒃᑎᑐᑦ ᑕᐃᒪᖓᓂᑦ 
ᐃᓕᓴᐃᖏᓐᓇᕐᓗᑎᒃ ᑕᒪᐃᓐᓄᒃ ᐱᒋᐊᖓᕐᕕᖓᓂᑦ K-ᒥᑦ ᒍᕇᑦ 3/4-ᒧᑦ. ᐊᑐᕐᓂᖃᕋᔭᖅᑐᖅ, ᑕᒪᑐᒪᓂ 
ᐱᒋᐊᖓᕐᕕᖓᓂᑦ, ᖃᓪᓗᓈᑎᑐᑦ ᐃᓕᓴᖅᑎᑕᐅᕙᓪᓕᐊᓕᖅᐸᑕ ᓄᑕᕋᓛᖑᓂᖏᓐᓂ, ᑭᓯᐊᓂᓕ ᖃᓄᑎᒋ 

ᐊᑐᖅᑕᐅᓇᔭᕐᒪᖔᑦ ᖃᓪᓗᓈᑎᑐᑦ ᐃᓕᓴᐃᔪᓰᑦ ᐅᕝᕙᓘᓐᓃᑦ ᖃᓪᓗᓈᑎᑐᒃ ᐃᓕᓴᖅᑕᐅᓗᑎᒃ ᐃᓄᒃᑎᑐᑦ ᑕᒪᓐᓇ 
ᐅᖃᐅᓯᐅᒋᐊᖃᕋᔭᖅᑐᖅ ᖃᓄᐃᓕᖓᓂᐊᕐᓂᖓ ᖃᐅᔨᓴᕈᑕᐅᓗᓂᓗ ᐃᓕᓴᖅᑎᓕᕆᔨᒃᑯᑦ ᐱᓕᕆᔨᖏᓐᓄᑦ. 
 

ᐃᓄᐃᑦ ᐃᓕᓴᖅᑏᑦ ᐃᓄᒃᑎᑐᑦ ᑎᑎᕋᕈᓐᓇᖅᓯᓂᐊᖅᑐᑦ ᓯᕗᓪᓕᖅᐹᒥ, ᑭᓯᐊᓂᓕ ᒍᕇᑦ 4/5-ᒥ ᖃᓪᓗᓈᑎᑐᑦ 
ᐃᓕᓴᖅᐸᓪᓕᐊᓕᕐᓗᑎᒃ. ᑕᐃᒪᐃᓕᖓᒐᓗᐊᖅᑎᓪᓗᒋᑦ, ᑭᓯᐊᓂᓕ, ᕿᒪᒃᑕᐅᓴᐅᑎᒋᔮᖏᓪᓗᓂ ᐃᓄᒃᑎᑐᑦ 
ᐃᓕᓴᐃᔪᓯᖅ. ᑭᓯᐊᓂᓕ, ᑕᒪᑐᒪᓂ ᐊᑯᓐᓂᖓᓂᓗ ᐃᓄᒃᑎᑐᑦ ᐃᓕᓵᓪᓚᓚᐅᖅᑎᓪᓗᒋᑦ ᓱᓕᒃᑲᓐᓂᖅ ᑭᖑᓂᖓᒍᑦ 
ᐃᓄᒃᑎᑐᑦ ᐃᓕᓴᖅᑎᑕᐅᒃᑲᓐᓂᕐᓂᐊᕐᓗᑎᒃ, ᐱᖃᑎᒋᓗᒍ ᖃᓪᓗᓈᑎᑐᑦ. ᖃᓄᑎᒋ ᖃᓄᐃᑦᑐᓂᒃ ᐃᓕᓴᕐᓂᐊᕐᒪᖔᑕ 
ᐊᕕᒃᑐᖅᓯᒪᐅᕐᓂᐊᖅᑐᖅ ᐊᔾᔨᖐᖏᓪᓗᓂᓗ. ᐃᒻᒪᖄ ᐃᓄᐃᑦ ᑕᐃᓱᒪᖓᓂᓂᑦ ᐃᓕᖅᑯᓯᖏᓐᓂᒃ, ᐱᖅᑯᓯᖏᓐᓂᓗ, 
ᐃᓅᓯᖏᓐᓂᓗ, ᓄᓇᖓᓂᓗ ᓄᓇᕗᒥᐅᑦ  ᐃᓕᓴᖅᑎᑕᐅᓗᑎᒃ, ᐃᓄᐃᑦ ᐃᓅᓯᕕᓂᖏᓐᓂᒃ ᑕᐃᓱᒪᓂᐊᓗᒃ ᒫᓐᓇᒧᑦ 
ᖃᓪᓗᓈᓪᓗ ᑎᑭᑉᐸᓪᓕᐊᓕᖅᑎᓪᓗᒋᑦ, ᒫᓐᓇᒧᑦ ᑎᑭᓪᓗᒍ ᐊᔪᖏᓐᓂᕆᓕᖅᑕᖏᑦ ᓴᓇᐅᒐᖅᑎᒍ, 
ᑎᑎᖅᑐᕋᕈᓯᖅᑎᒍᓪᓗ ᐊᔾᔨᖑᐊᓕᐅᕈᑎᑎᒍᓪᓗ, ᑕᒪᔾᔭ ᐃᓕᓴᖅᑕᐅᔪᓐᓇᖅᑐᑦ ᐃᓄᒃᑎᑐᑦ. ᑕᒪᐃᓐᓅᖓᔪᑦ 
ᐃᓕᓴᒐᒃᓴᐃᑦ ᐃᓕᖅᑯᓯᕐᓄᑦ ᐃᓄᒃᑎᑐᑦ ᐃᓕᓴᖅᑕᐅᔪᓐᓇᕐᓗᑎᒃ. ᐃᓱᒪᓚᐅᕐᒪᑕ ᒪᑯᐊ ᓈᓴᐅᓯᕆᔪᑏᑦ 
ᓯᓚᑦᑐᒃᓴᐅᑎᓂᓗ ᐃᓕᓴᐅᑏᑦ ᖃᓪᓗᓈᑎᑐᑦ ᐃᓕᓴᖅᑕᐅᓗᑎᒃ. 
 

ᐃᓗᐊᓂ ᒪᕐᕈᐃᓕᖓᔪᓂᒃ ᐅᖃᐅᓯᕐᓂᒃ ᐃᓕᓴᐃᔪᑎᖃᕈᓰᑦ ᐊᑐᓕᖅᑎᑕᐅᓯᒪᔪᓂ ᒐᕙᒪᑎᒃᑯᓐᓄᑦ, ᓇᓗᓇᖏᒻᒪᑦ 
ᒪᕐᕈᐊᖅᑎᕐᓗᑎᒃ ᐅᓪᓗᓕᒫᒥ ᐃᓄᒃᑎᑐᑦ ᐃᓕᓴᕈᓐᓇᕐᓂᐊᕐᒪᑕ ᑕᒪᐃᓐᓂ ᒍᕇᑦᓂ K-12, ᐊᑐᓂ ᓄᓇᓕᖕᓂ 
ᐃᒻᒥᒃᑰᖓᔪᒥᒃ ᐋᕿᒃᓱᖅᓯᒪᓂᖃᕆᐊᖃᕐᓂᐊᖅᑐᖅ ᐊᑐᓂ ᐃᓕᓴᕐᕕᓂ. ᖁᕐᓗᖅᑐᒥ ᐊᒻᒪᓗ ᐃᖃᓗᒃᑑᑦᑎᐊᒥ, 
ᐃᓄᐃᓐᓇᖅᑐᑎᑐᑦ ᐅᖃᓪᓚᒃᑐᑦ ᐊᑦᑕᕐᓇᖅᑐᒃᑰᓕᖅᑎᓪᓗᒋᑦ, ᐱᒃᑯᒥᓇᕐᓂᖅᓴᐅᓇᔭᖅᑐᖅ ᐃᓄᒃᑎᑐᑦ 
ᐃᓕᓴᖅᑎᑕᐅᒃᐸᑕ. ᓇᓗᓇᖏᒻᒪᑦ ᑕᒪᐃᓐᓂ ᖃᐅᔨᓴᕈᑕᐅᓯᒪᔪᓂ ᐃᓄᐃᑦ ᓄᓇᕗᒥ ᐅᖃᐅᓯᕐᒥᓂᒃ ᖁᒻᒥᐅᕈᒪᖕᒪᑕ. 
ᓇᓗᓇᖏᑦᑐᑦ ᑕᐃᒫᒃ ᐱᒍᒪᓗᐊᕐᒪᑕ ᖁᕐᓗᖅᑐᒥ ᐃᖃᓗᒃᑑᑦᑎᐊᒥᓗ. ᐃᖃᓗᖕᓂᓕ, ᐊᒥᓲᓂᖅᐹᖑᖕᒪᑕ ᐃᓄᒃᑎᑐᑦ 
ᐅᖃᓪᓚᖏᑦᑐᑦ, ᐃᓄᐃᑦ ᓄᑕᕋᐃᑦ ᐊᕙᓗᖓᓂ ᖃᓪᓗᓈᑎᑑᖅᑐᐃᓐᓇᐅᑎᓪᓗᒋᑦ ᐊᖏᕋᒥ ᓯᓚᑖᓂ, ᑭᓯᐊᓂᓕ 
ᐃᓄᒃᓱᒃᒥ ᑭᖑᓪᓕᖓᓂ ᐃᓕᓴᖅᑏᑦ ᐃᖃᓗᖕᓂ ᓇᓗᓇᖏᒻᒪᑕ ᑕᒪᐃᑕ ᐊᖏᖅᓯᒪᖕᒪᑕ ᐃᓕᓴᕈᒪᓪᓗᑎᒃ ᐃᓄᒃᑎᑐᑦ 
ᐃᓕᓴᕐᕕᖓᓂ ᐱᒋᐊᖅᑎᑕᐅᖁᔨᓪᓗᑎᒃ. 
 

ᓇᓗᓇᕈᓐᓃᖅᐹ ᐱᓕᕆᐊᖅ ᑕᒪᓐᓇ ᐅᖃᐅᓯᕆᔭᕋ ᐱᒃᑯᒥᒍᓱᖕᒪᑦ ᐃᓕᓴᐃᔨ ᒫᑕᓐ ᐊᑐᓕᖅᑎᑕᐅᖁᔭᖏᓐᓂᒃ, 
ᑕᒪᑐᒪᓂ ᐃᓚᖏᑦ ᐊᑐᓕᖅᑎᑕᐅᓯᒪᕙᒌᓕᕐᒪᑕ ᓄᓇᕗᒥ ᐃᓕᓴᖅᑎᓕᕆᔨᒃᑯᓐᓄᑦ ᑐᙵᕕᒋᔭᐅᓂᐊᖅᖢᑎᒃ 2004-ᒥ 
ᐊᑐᐊᒐᕐᓄᑦ. ᑖᒃᑯᐊ ᐊᑐᓕᖅᑎᑕᐅᖁᔭᐅᓯᒪᔪᑦ ᐅᖃᓪᓚᑲᑕᒍᑕᐅᓚᐅᖅᖢᑎᒃ ᖃᐅᔨᒪᔪᓄᑦ ᑕᒪᒃᑯᓂᖓ. ᓱᓕᒃᑲᓐᓂᖅ, 
ᐋᕿᒋᐊᖅᑕᐅᓯᒪᓪᓗᑎᒃ ᐃᓂᓪᓚᑦᑎᐊᒃᑲᓐᓂᕋᓱᐊᖅᖢᒋᑦ ᓄᓇᕗᒥᐅᓄᑦ. ᐅᖃᐅᓯᕆᖅᑲᐅᒐᒃᑭᑦ, ᐊᑐᕐᓂᖃᕋᔭᖏᒻᒪᑦ 
ᑕᒪᐃᑕᓕᒫᖅ ᓇᓗᓇᐃᔭᕋᓱᐊᕈᒃᑭᒃ ᐊᖅᑯᑎᒋᔭᐅᔪᓐᓇᖅᑐᑦ ᐱᓕᕆᐊᓄᑦ ᒪᓕᒃᑕᐅᓗᑎᒃ, ᐊᑐᓂ ᐃᓕᓴᒐᒃᓴᓄᑦ. 
ᑕᒪᒃᑯᐊᓕ ᖃᐅᔨᒪᔪᓄᑦ ᐃᓕᓴᐃᔪᑎᓂᒃ ᐋᕿᒃᓱᖅᑕᐅᓂᐊᕐᒪᑕ, ᖃᑕᖑᑎᖏᓐᓄᓪᓗ ᐃᓕᓴᖅᑏᑦ ᐊᖓᔪᖅᑳᖏᓐᓄᑦ 
ᓄᓇᓕᖕᒥᐅᓄᓪᓗ.     
 

(3) ᑐᙵᕕᖏᑦ ᐅᖃᐅᓰᓂᒃ ᒪᕐᕉᖕᓂᒃ ᐃᓕᓐᓂᐊᕈᑎᖃᕐᓂᐅᑉ 
 

(a) ᐃᓄᐃᑦ ᐃᓕᓐᓂᐊᖅᑎᑦᓯᔩᑦ 
 

(i) ᐃᖅᑲᓇᐃᔭᖅᑎᑖᕆᔭᐅᓇᓱᐊᕐᓗᑎᒃ ᐱᓕᒪᒋᐅᖅᓴᖅᑕᐅᓗᑎᒡᓗ 
 

ᓄᓇᕗᒥ ᐃᓕᓴᐃᔨᒃᓴᓂᒃ ᐃᓕᓴᐃᔪᑏᑦ (ᓇ+ᕆᖦ), ᑲᒪᔨᐅᑎᑕᐅᖕᒪᑕ ᓇᓗᓇᐃᒃᑯᑕᖅᑖᖅᑎᑦᑎᖃᑦᑕᖅᖢᑎᒃ ᐃᓄᖕᓂᒃ 
ᐃᓄᒃᑎᑐᑦ ᐃᓕᓴᐃᔨᓂᒃ ᐊᔪᕈᓐᓃᖅᐸᓪᓕᐊᓂᖏᑦ ᒪᓕᓗᖏᑦ, ᐊᒃᓱᕉᑎᖃᕐᒪᑕ ᐊᒥᓱᓂᒃ. 
 

ᐃᓕᓴᐃᔨ ᒫᑎᓐ ᑎᑎᕋᓚᐅᖅᑐᖅ ᐅᑭᐅᖅ 2000-ᒥ: 
 

ᐃᒻᒥᒃᑰᖓᔪᒥᒃ ᐊᔪᓕᕈᑎᖃᖃᑦᑕᕐᒪᑕ ᓄᓇᕗᒥ ᓄᓇᓕᖕᓂ ᐃᓕᓴᐃᔪᑎᓄᑦ ᓲᖑᔪᒥᒃ ᒪᕐᕉᖕᓂᒃ ᐅᖃᐅᓯᕐᓂᒃ 
ᐊᑐᕐᓗᑎᒃ ᐱᕙᓪᓕᐊᑎᑕᐅᓯᒪᖏᓗᐊᕐᒪᑕ ᓄᓇᓕᖕᒥᐅᓕᕆᔪᑏᑦ ᓴᓇᖅᑯᑎᕐᔪᐊᑦ. ᐃᓚᖏᑎᒍᑦ ᐊᒃᓱᑲᓪᓚᒃ 
ᐱᕙᓪᓕᐊᑎᑕᐅᓯᒪᓕᖅᑑᒐᓗᐊᑦ ᐃᓕᓴᐃᔪᑏᑦ ᐃᓕᓴᕈᑏᓪᓗ, ᒪᑯᐊ ᓱᓕ ᐊᒥᓱᑦ ᐱᒋᐊᖃᕐᒪᑕ ᐃᓄᒃᑎᑐᑦ 
ᐃᓕᓴᐃᔪᑕᐅᓕᕈᓐᓇᕐᓂᐊᕐᒪᑦ (ᐅᖃᐅᓯᐅᓗᓂ ᐃᓕᓴᐃᔪᑎᓄᒃ) ᑕᒪᓐᓇ ᐃᓱᓕᕝᕕᒋᓇᓱᐊᖅᖢᒍ ᓯᕗᓪᓕᖅᐹᒥ 
ᐃᓕᓴᕐᕕᓂ ᐊᒻᒪᓗ ᓇᓕᒧᑦᑐᒥᒃ (ᐃᓕᓴᐃᔪᑕᐅᓕᕐᓗᓂ) ᑭᖑᓪᓕᕐᒥ ᐃᓕᓴᕐᕕᓂ. 



57 

 

ᓱᓕᒃᑲᓐᓂᖅ ᐅᖃᕆᓪᓗᓂ: 
 

 ᑭᓯᐊᓂᓕᑦᑕᐅᖅ ᐱᒻᒪᕆᐅᓪᓗᓂ ᐃᖃᕐᓇᕐᓂᖅᐹᖑᔪᖅ ᐱᕙᓪᓕᐊᑎᑕᐅᔪᓐᓇᖅᑐᓄᑦ ᓲᖑᓕᕈᑕᐅᔪᓐᓇᖅᑐᑦ 
ᓄᑖᓄᑦ ᐃᓕᓴᐃᔨᓄᒃ ᐃᓄᖕᓄᑦ ᐃᓕᓴᐃᔨᓄᑦ. 

 

ᓄᓇᕗᒥ ᐃᓕᓴᐃᔨᒃᓴᓂᒃ ᐃᓕᓴᐃᔪᑏᑦ ᐱᖓᓱᓄᑦ ᐅᑭᐅᓄᑦ ᐋᕿᒃᓱᖅᓯᒪᖕᒪᑕ, ᑕᐃᒪ ᐃᓕᓴᐃᔪᓐᓇᖅᓯᓂᐊᕐᒪᑕ ᒍᕇᑦ 
1-ᒥᑦ 9-ᒧᑦ ᐆᒃᑐᕋᖅᑕᐅᔪᓯᖃᖅᖢᑎᒃ ᐅᑭᐅᓂᒃ ᑕᓪᓕᒪᓂᒃ. ᑕᒪᑐᒪᓂ ᐱᐊᓂᒃᓯᒋᐊᖃᖅᖢᑎᒃ ᓱᓕᒃᑲᓐᓂᖅ ᐅᑭᐅᕐᒥᒃ 
ᐊᑕᐅᓯᕐᒥᒃ ᐃᓕᓴᐃᔨᒻᒪᕆᐅᓂᕐᒥᒃ ᓇᓗᓇᐃᒃᑯᑕᖅᑖᕈᓐᓇᖅᓯᓂᐊᕐᒪᑕ, ᑕᐃᒪᓕ ᐃᓕᓴᐃᔪᓐᓇᖅᓯᓪᓗᑎᒃ ᓄᓇᕗᒥ 
ᐊᒻᒪᓗ ᐃᓕᓴᐃᔨᐅᒍᓐᓇᖅᓯᓪᓗᑎᒃ ᑕᒪᐃᓐᓂᑲᓴᒃ ᓄᓇᓂ ᑲᓇᑕᒥ ᐃᓕᓵᓪᓚᓚᐅᕐᓗᑎᒃ ᐊᑐᓂ ᐊᕕᒃᑐᖅᓯᒪᓂᖏᓐᓂ 
ᐃᓕᓴᖅᑕᐅᒋᐊᖃᖅᑐᓂᒃ ᐃᓕᓴᐃᔨᓄᑦ ᐊᑐᐊᒐᖏᑦ ᒪᓕᓗᒋᑦ. ᑕᒪᐃᑎᒍᓪᓕ, ᑭᓯᐊᓂ, ᓯᑕᒪᓂᒃ ᐅᑭᐅᓂᒃ 
ᐃᓕᓴᐃᔨᐅᓂᕐᒥᒃ ᐃᓕᓴᖃᑦᑕᖅᑐᑦ B.Ed.-ᒥᒃ ᓇᓗᓇᐃᒃᑯᑕᖅᑖᕋᓱᐊᖅᖢᑎᒃ. ᓯᕗᓂᖓᓂ 1978 ᐃᓕᓴᐃᔨᐅᓂᕐᒥᒃ 
ᐃᓕᓴᕐᕕᒃ ᐃᓂᖃᓚᐅᖅᑐᖅ ᕗᐊᓯᒥᒥ. 1978-ᒥ ᓄᒃᑎᖅᑕᐅᓚᐅᕐᒪᑦ ᐃᖃᓗᖕᓄᑦ ᐅᖅᑯᒥᐅᓂ ᐅᑭᐅᖅᑕᖅᑐᒥ 
ᐃᓕᓴᐃᔨᒃᓴᓂᒃ ᐃᓕᓴᐃᔪᑎᐅᓕᖅᖢᓂ (ᕆᒍ+ᕆᖦ). 1981-ᒥ ᐃᓚᓕᐅᑎᓚᐅᖅᑐᖅ ᒪᒋᓪ ᓯᓚᑦᑐᒃᓴᕐᕕᒡᔪᐊᖓᓂ 
ᐃᓕᓴᐃᔨᐅᓂᕐᒥᒃ ᐃᓕᓴᕕᖓᓄᑦ, ᐊᑐᓕᖅᑐᑦ ᒪᒋᓪ ᓯᓚᑦᑐᒃᓴᕐᕕᒡᔪᐊᖓᓂ ᐃᓕᓴᐃᔪᑎᓂᒃ ᐊᒻᒪᓗ ᐃᓕᓵᓂᒃᑐᑦ 
ᓇᓗᓇᐃᒃᑯᑕᖅᑖᖅᐸᒃᖢᑎᒃ ᒪᒋᓪᒥᑦ ᐱᐊᓂᒃᓯᒪᓂᕐᒥᓄᑦ. ᓯᕗᓂᖓᓂᓕ 1981 EATEP ᐃᓕᓴᒐᒃᓴᐅᓚᐅᕐᒪᑦ ᒪᕐᕉᖕᓄᑦ 
ᐅᑭᐅᓄᑦ ᐃᓕᓵᓂᑦᑐᑦ ᓇᓗᓇᐃᒃᑯᑕᖅᑖᕈᓐᓇᖅᖢᑎᒃ; ᑕᐃᒪᓕ ᐱᖓᓱᓄᑦ ᐅᑭᐅᑦ ᐱᒋᐊᓪᓚᒃᑲᓐᓂᕆᓪᓗᓂ. 1986-87-
ᒥ B.Ed-ᑖᕈᓐᓇᐅᑎ ᓯᓚᑦᑐᒃᓴᕐᕕᒡᔪᐊᒥ ᐱᒋᐊᖅᑎᑕᐅᓚᐅᕐᒪᑦ, ᐃᓕᓴᐃᔨᐅᓂᕐᒥᒃ ᐃᓕᓴᐃᔪᑏᑦ ᓯᑕᒪᓄᑦ ᐅᑭᐅᓄᑦ 
ᐋᕿᒃᓱᖅᓯᒪᓕᖅᖢᑎᒃ. 2004-ᒥ "ᑐᙵᕕᓕᐅᖅᖢᑎᒃ" ᐅᑭᐅᖓᓂ ᐱᒋᐊᖓᕈᑕᐅᔪᓐᓇᖅᑐᓂᒃ ᐋᕿᒃᓱᐃᓚᐅᕐᒥᖕᒪᑕ, 
ᐱᒋᐊᕐᓂᐊᓕᖅᑐᓄᑦ ᑕᒪᓐᓇ ᐃᓕᓴᖅᑕᐅᒋᐊᓕᒃ NTEP-ᑯᓐᓂ ᐃᓕᓴᖅᑐᓄᑦ ᓯᓚᑦᑐᒃᓴᕐᕕᒡᔪᐊᒧᑦ ᐃᓯᕈᑎᓂᒃ 
ᐱᐊᓂᒃᓯᖏᑦᑐᓄᑦ (ᑕᐃᓱᒪᖓᓂᑦ, ᐊᒥᓱᑦ ᐃᓕᓴᐃᔨᒃᓴᐅᓂᕐᒥᒃ ᐃᓕᓴᕈᒪᔪᑦ ᓯᕗᓂᖓᓂ ᐃᓕᓴᐃᔨᓄᑦ 
ᐃᑲᔪᖅᑎᐅᖃᑦᑕᕐᓂᕐᒪᑕ EATEP/NTEP-ᑯᓐᓂ ᐃᓕᓴᖅᑐᕕᓃᑦ. ᐱᐊᓂᒃᓯᓯᒪᖏᒃᑲᓗᐊᖅᓱᑎᒃ ᒍᕇᑦ 12-ᒥᒃ 
ᐃᓕᓴᐃᔨᐅᓂᕐᒥᒃ ᐃᓕᓴᕈᓐᓇᖅᑎᑕᐅᔪᑦ). ᑕᐃᒫᒃ ᐱᒋᐊᓕᕋᑖᖅᑐᑦ ᐅᑭᐅᒥᒃ ᐊᑕᐅᓯᕐᒥᒃ 
ᐱᒋᐊᖓᕈᓯᓕᐅᖅᑕᐅᓯᒪᓕᖅᑎᓪᓗᒋᑦ ᐸᕐᓇᒃᑕᐅᒃᑲᓐᓂᖅᑐᒃ ᐃᓕᓴᐃᔨᒃᓴᐃᑦ ᐸᕐᓇᒐᓱᐊᖅᖢᒋᑦ ᓯᓚᑦᑐᒃᓴᕐᕕᒡᔪᐊᒥ 
ᐃᓕᓴᕈᓯᕐᓄᑦ. 
 

EATEP/NTEP-ᑯᓐᓂ ᐃᓕᓴᖅᑐᑦ ᐱᐊᓂᒃᓯᓯᒪᓕᕐᓂᕋᐃᔪᑦ 200-ᓂᒃ ᐃᓄᖕᓂᒃ ᐃᓕᓴᐃᔨᒃᓴᓂᒃ ᒫᓐᓇᒧᑦ ᑎᑭᓱᒍ, 
ᑕᒪᑐᒪᓂ ᐆᒃᑐᕋᐅᑎᒋᓪᓗᒍ 8-12 ᐱᐊᓂᖃᑦᑕᓕᖅᑐᑦ ᐊᕐᕌᒍᑕᒫᑦ. 
 

ᑕᒪᓐᓇ ᐃᓄᖅᓴᓗᐊᕐᒪᑦ ᐱᒋᐊᖃᖅᑐᓄᑦ. ᑕᒪᐃᑎᒍᓕᒫᖅ ᒍᕇᑦᓕᒫᓂ ᒪᕐᕉᖕᓂᒃ ᐅᖃᐅᓯᖃᕐᓗᑎᒃ 
ᐃᓕᓴᐃᓕᕐᓂᐊᖅᐸᑕ 100-ᖏᓐᓃᑦᑐᓂᒃ ᐃᓕᓴᐃᔨᓂᒃ ᐃᓄᒃᑎᑐᑦ ᐅᖃᕈᓐᓇᖅᑐᓂᒃ ᐱᑕᖃᕆᐊᖃᕋᔭᕐᒪᑦ (ᐊᒻᒪᓗ 
ᐃᓕᓴᖅᑕᐅᓗᑎᒃ ᐃᓚᖏᑦ ᐃᓄᒃᑎᑐᑦ ᐅᖃᓪᓚᒍᓐᓇᖏᑦᑑᒐᓗᐊᑦ ᐃᓄᒃᑎᑐᑦ ᐃᓕᓴᐃᔪᑎᓂᒃ), ᐃᓱᒫᓗᒋᖏᓪᓗᒋᑦ 
ᓄᖅᑲᕋᔪᖕᒪᑕ ᒫᓐᓇ ᐃᓕᓴᐃᔨᐅᓂᕐᒥᒃ ᐃᓕᓴᖅᑐᑦ. 
 

ᐊᑐᐊᖅᑕᐅᔪᒪᓯᒪᖕᒪᑕ ᓲᖑᔪᒥᒃ ᒪᕐᕈᐃᓕᖓᔪᓂᒃ ᐃᓕᓴᐃᔪᑎᖃᕐᓂᖅ ᐅᖃᐅᓯᕆᓯᒪᔭᖏᓐᓂᒃ ᐃᓕᓴᐃᔨ ᒫᑎᓐ 
ᐱᑕᖃᕆᐊᖃᕐᓂᐊᕐᒪᑕ ᐊᒥᓱᑲᓪᓚᐅᓗᑎᒃ ᐃᓄᒃᑎᑐᑦ ᐃᓕᓴᐃᔨᐅᔪᓐᓇᖅᑐᑦ ᐅᓄᖅᓯᒋᐊᕐᓗᒋᑦ. ᐱᔭᕆᑐᓂᐊᕐᒪᑦ 
ᑕᒪᓐᓇ. ᒫᓐᓇ ᐱᔭᕆᑐᓈᖅᓯᖃᑦᑕᕋᓗᐊᕐᒪᑕ NTEP-ᑯᓐᓄᑦ ᐃᓯᕋᓱᐊᕆᐊᖅ ᐃᓕᓴᖅᑎᐅᔪᒪᔪᑦ ᐱᓇᓱᐊᖅᖢᓂ. ᑕᒪᓐᓇ 
ᐊᕿᒃᑕᐅᔪᓐᓇᖅᑐᖅ ᐊᒃᓱᕉᑕᐅᓪᓗᑐᖅᐸᑕ ᐃᓕᓴᐃᔪᑏᑦ ᓄᓇᓕᖕᓂ, ᐊᒻᒪᓗ ᓱᓕᒃᑲᓐᓂᖅ ᐱᒋᐊᓪᓚᒃᑎᑕᐅᒃᑲᓐᓂᕐᓗᑎᒃ 
ᐃᑲᔪᖅᓴᕈᑎᖃᖅᑎᑕᐅᓗᑎᒃ (ᒪᑯᓂᖓ ᐸᐃᕆᕝᕕᓂᒃ, ᐃᒡᓗᖃᕈᑎᖏᓐᓂᒃ, ᐊᓯᖏᓐᓂᓗ) ᐃᓕᓴᐃᔨᒃᓴᐅᓂᕐᒥᒃ 
ᐃᓕᓴᕈᒪᔪᓄᑦ. 
 

(ii) ᐱᓯᒪᓇᓱᐊᖅᖢᒋᑦ 
 

ᓄᓇᕗᒥ ᐃᒻᒪᖄ ᐃᓕᓴᐃᔩᑦ 600-ᐅᖕᒪᑕ ᑲᑎᓱᒋᑦ, ᐃᒻᒪᖄ 230-ᖏᑦ (36-ᐳᓴᓐᑎᖏᑦ) ᐃᓅᓪᓗᑎᒃ, ᐊᒻᒪᓗ 
ᑕᒪᐃᑕᑲᓴᒃ ᐱᒋᐊᖓᕈᓯᕐᓂ ᐃᓕᓴᐃᔨᐅᖕᒪᑕ. ᐃᓄᐃᑦ ᐃᓕᓴᐃᔩᑦ ᓄᖅᑲᖅᐸᒃᓱᑎᒃ ᐅᓄᕈᓐᓃᖅᐸᓪᓕᐊᖕᒪᑕ ᓄᓇᕗᒥ; 
ᐃᓕᓴᕐᕖᑦ ᐃᓱᓕᑦᑎᔪᓂᒃ ᐱᑕᖃᕈᓐᓃᖅᐸᓪᓕᐊᓕᕐᒪᑕ ᐃᓇᖏᖅᓯᔪᑕᐅᔪᓐᓇᖅᑐᓂᒃ ᓄᖅᑲᖅᐸᓪᓕᐊᔪᓂᒃ, 

ᐱᓗᐊᖑᐊᖅᑐᒥᒃ ᐃᓕᓴᐃᔩᑦ ᐃᓕᓴᖅᓯᒪᔪᑦ ᐅᐱᒋᔭᐅᓗᐊᒧᑦ ᖁᑦᑎᖕᓂᖅᐹᓅᖃᑦᑕᕐᒪᑕ ᐱᓕᕆᕝᕕᓂ. ᓄᓇᕗᑦ 
ᐱᑕᖃᓚᐅᖏᑎᓪᓗᒍ, ᐃᓄᐃᑦ ᐃᓕᓴᐃᔩᑦ ᐅᓄᕐᓂᖅᐹᖑᓚᐅᖅᑐᑦ ᑲᓇᑕᒥ.70  ᑕᐃᓱᒪᖓᓂᓂᑦ ᐅᓄᕈᓐᓃᖅᐹᓪᓕᖅᑐᑦ. 
 

ᐃᓄᐃᑦ ᐃᓕᓴᐃᔩᑦ ᐊᒃᓱᕈᕐᓇᖅᓱᒃᑰᕐᒪᑕ ᐱᓕᕆᐊᒥᑎᒍᑦ. ᑕᒪᐃᑕᓕᒫᑲᓴᒃ ᐊᕐᓇᐃᓐᓇᐅᖕᒪᑕ, ᐊᖏᕋᖏᓐᓂ 
ᑮᓇᐅᔭᒃᓴᑦᑐᑑᓪᓗᑎᒃ ᖃᑕᖑᑎᒥᓄᑦ ᕿᑐᖓᖃᐅᖅᖢᑎᒃ ᓯᑕᒪᓄᑦ ᑎᑭᓪᓗᒍ ᐅᓄᖅᑎᒋᔪᓂᒃ. ᐃᒻᒪᖄ ᐊᐃᐸᖃᖏᑦᑐᑦ 
ᕿᑐᖓᓖᑦ. ᐃᓕᓴᕐᕕᓃᓗᐊᕈᓐᓇᖏᓱᑎᒃ ᐃᖅᑲᓇᐃᔮᒥ ᓯᓚᑖᒍᑦ ᑲᑎᒪᔪᖃᕐᓂᕋᓗᐊᖅᐸᑦ ᐃᓚᐅᔪᓐᓇᖏᓱᑎᒃ 
ᐃᓕᓴᐃᔪᑎᒃᓴᓂᒃ ᐸᕐᓇᐃᔪᓐᓇᖏᓱᑎᒃ ᐊᖏᕋᒥᓂ ᑲᒪᒋᒋᐊᓕᖏᑦ ᐅᓄᓗᐊᕐᒪᑕ. ᐊᒥᓱᑦ ᐃᓕᓴᐃᔩᑦ 
ᓄᖅᑲᖓᖃᑦᑕᕆᐊᖃᖅᖢᑎᒃ ᓇᖕᒥᓂᖅ ᕿᑐᖓᖏᑦ ᐋᓐᓂᐊᓕᕌᖓᑕ ᐊᓯᖏᓂᓘᓐᓃᑦ ᐱᔾᔪᑎᖃᖅᖢᑎᒃ. ᑕᒪᒃᑯᐊ 
ᐊᒃᓱᑲᓪᓚᒃ ᐃᓚᐅᖏᔪᑕᐅᔪᓐᓇᖅᑐᑦ ᐱᑕᖃᖃᑦᑕᕐᒪᑕ ᐃᓄᖕᓄᑦ ᐃᓕᓴᐃᔨᓄᑦ ᑕᒪᑐᒪᓂ ᐃᓕᓴᐃᔨᐅᓕᕋᑖᖅᑎᓪᓗᒋᑦ 
ᐅᑭᐅᓄᑦ ᐱᖓᓱᓄᑦ ᑎᑭᓪᓗᒍ. ᐃᖅᑲᓇᐃᔮᖓ ᒪᓕᓗᒍ ᐃᓕᓴᐃᔩᑦ ᐃᑲᔪᖅᓴᖅᑕᐅᒋᐊᖃᖅᑐᑦ ᐃᖅᑲᓇᐃᔮᒥᓂᒃ 
ᐃᓕᓴᖅᐸᓪᓕᐊᓂᖏᓐᓂ ᐃᓕᓴᖅᓯᒪᓂᖏᑦ ᖁᕝᕙᖅᐹᓪᓕᕈᓐᓇᕐᓂᐊᕐᒪᑕ ᐊᒻᒪᓗ ᐃᓕᓴᐃᔨᐅᓂᕐᒥᒃ 
ᑲᔪᓰᓐᓇᕈᓐᓇᕐᓂᐊᕐᒪᑕ ᐱᒻᒪᕆᐅᔪᓂ ᓄᑖᖑᑎᓪᓗᒋᑦ ᓯᕗᓪᓕᖅᐹᓂ ᐅᑭᐅᓂ. ᐅᖃᐅᓯᐅᓯᒪᔪᑦ ᐊᖓᔪᖅᑳᓄᑦ 
ᖃᓄᑐᐃᓐᓇᖅ "ᑕᐸᓇᐃᖅᓯᔪᑎᒥᒃ ᓄᐃᑦᑐᖃᕆᐊᖃᓕᖅᑐᖅ" ᐊᓯᖔᖓᓄᑦ ᓵᑦᑐᓐᓇᕐᓂᐊᖅᐸᑕ ᐃᓕᓴᐃᔨᐅᓂᕐᒥᒃ 
ᐃᓕᓴᐃᔪᑏᓂ ᐊᒥᒐᖅᓯᓗᐊᓕᕐᒪᑕ, ᐱᓗᐊᖑᐊᖅᑐᓂᒃ ᐃᓄᖕᓂᒃ ᐃᓕᓴᐃᔨᓂᒃ ᐊᒥᒐᖅᓯᓗᐊᕐᒪᑕ, ᑕᒪᑐᒪᓂ 
ᐅᑭᐅᖑᓂᐊᖅᑐᓂ ᖃᓂᑦᑐᓂ. 
 

ᐃᓚᖏᓐᓄᑦ ᐅᓐᓂᕐᓗᒃᓴᐅᑕᐅᖃᑦᑕᓚᐅᖅᓯᒪᖕᒪᑕ ᐊᒥᓱᑦ ᐃᓕᓴᐃᔨᐅᓂᕐᒥᒃ ᐃᓕᓵᓂᒃᑐᑦ NTEP-ᑯᑎᒍᑦ 
ᓄᒃᑎᖃᑦᑕᕐᒪᑕ ᐊᓯᖏᓐᓄᑦ ᐃᖅᑲᓇᐃᔮᓄᑦ ᒐᕙᒪᑎᒃᑯᓐᓂ. ᐅᓘᑕ ᒫᑎᐅᓯ, ᐊᖓᔪᖅᑳᕆᔭᐅᔪᖅ ᓄᓇᕗᒥ 
ᐃᓕᓴᐃᔨᐅᓂᕐᒥᒃ ᐃᓕᓴᕐᕕᖕᒥ ᐅᑭᐅᖅᑕᖅᑐᒥᐅᑦ ᓯᓚᑦᑐᒃᓴᕐᕕᒡᔪᐊᖓᓂ, ᐊᐱᕆᔭᐅᒐᒥ ᖃᓄᖅ 
ᐃᓗᐊᖅᓯᕚᓪᓕᕈᓐᓇᕋᔭᕐᒪᖔᑦ ᐃᓕᓴᐃᔨᓂᒃ ᐸᐸᑦᑎᓇᓱᐊᕐᓗᑎᒃ, ᑭᐅᓚᐅᖅᓯᒪᔪᖅ "ᐅᖃᐅᑎᔭᐅᓗᑎᒃ ᓄᓇᕗᑦ 
ᒐᕙᒪᖓᓄᑦ ᐃᖅᑲᓇᐃᔭᖅᑎᑖᕆᔭᐅᖃᑦᑕᕐᒪᑕ ᐃᓕᓴᐃᔨᐅᓂᕐᒥᒃ ᐃᓕᓵᓂᑐᐊᕌᖓᑕ." ᐃᓛᒃ ᖃᓄᑎᒋ ᐅᓄᕐᓂᖏᑦ 
ᓈᓴᖅᑕᐅᓯᒪᖏᑦᑑᒐᓗᐊᑦ, ᓇᓗᓇᕈᓐᓃᕐᒪᑕ ᐊᒥᓱᑦ ᐃᓕᓴᐃᔨᐅᓂᕐᒥᒃ ᐃᓕᓴᖅᓯᒪᔪᑦ ᓄᓇᕗᒥ ᐃᖅᑲᓇᐃᔮᖃᓕᕐᒪᑕ 
ᓄᓇᕗᑦ ᒐᕙᒪᖓᓂ ᐃᓕᓴᐃᔨᐅᖏᓱᑎᒃ. ᑕᒪᒃᑯᐊ ᓇᖕᒥᓂᖅ ᐃᓅᓯᕆᔪᒪᔭᒥᓂᒃ ᓂᕈᐊᖅᓯᓪᓗᑎᒃ ᐊᓯᖏᓐᓂᒃ 
ᐃᖅᑲᓇᐅᔭᖅᑖᖔᖃᑦᑕᕐᒪᑕ. ᓇᓗᓇᖏᔪᑎᒋᔭᖏᑦ ᖃᓄᑎᒋ ᐊᒃᓱᑲᓗᒃ ᐃᓕᓴᖅᓯᒪᔪᑦ ᐃᓄᐃᑦ ᓇᒥᑐᐃᓐᓇᖅ 
ᐱᒃᑯᒥᒋᔭᐅᖕᒪᑕ ᐊᔪᖏᓐᓂᖃᖅᑐᑦ. 
 

ᑭᖑᓪᓕᕐᒥ ᐳᓛᕆᐊᖅᓯᒪᓪᓗᖓ ᓄᓇᕕᖕᒧᑦ ᑭᐸᐃᒃ ᑕᕐᕋᖓᓂ ᖃᐅᔨᕚᓪᓗᓚᐅᕋᒪ ᑲᑎᕝᕕᒃᑯᑦ ᐃᓕᓴᖅᑎᓕᕆᔨᖏᑕ 
ᑲᑎᒪᔨᖏᑕ ᐃᓕᓴᐃᔨᐅᓂᕐᒥᒃ ᐃᓕᓴᐃᔨᖏᑦ ᐋᕿᒃᓱᐃᓯᒪᖕᒪᑕ ᐅᑭᐅᕐᒥᒃ ᐊᑕᐅᓯᕐᒥᒃ ᐃᖅᑲᓇᐃᔮᓂᒃ 
"ᑕᕐᕋᓕᐅᖅᑕᐅᑎᑕᐅᖃᑦᑕᖅᖢᑎᒃ" ᐆᒃᑐᕋᖅᑎᑦᑎᓪᓗᑎᒃ ᐱᒋᐊᖓᕈᓯᖓᓂᒃ ᐃᓕᓴᐃᔨᐅᓂᕐᒥᒃ. ᐃᒫᒃ, ᐃᓕᓴᐃᔨᐅᔪᒪᔪᑦ 
ᐃᓕᓴᕐᕕᓄᑦ ᐃᓯᖅᑎᑕᐅᓪᓗᑎᒃ ᐱᖃᑎᖃᑎᑕᐅᓪᓗᑎᒃ ᐃᓕᓴᐃᔨᓪᓚᑦᑖᓂᒃ ᐅᑭᐅᓕᒫᒥ. ᑕᒪᑐᒪᓂ ᐃᓱᒪᓕᐅᕈᓐᓇᓲᑦ 
ᐃᓕᓴᐃᔨᐅᓂᕐᒥᒃ ᐃᖅᑲᓇᐃᔮᖃᕈᒪᖕᒪᖔᑕ, ᐊᒻᒪᓗ ᑕᒪᑐᒪᓂ ᖃᐅᔨᓴᖅᑕᐅᓪᓗᑎᒃ ᐃᓕᓴᐃᔨᐅᖃᑎᒥᓄᑦ, ᑕᐃᒫᒃ 
ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᐃᓕᓴᐃᔨᐅᓂᕐᒥᒃ ᐃᓕᓴᕈᑕᐅᓗᑎᒃ ᑕᒪᐅᖓᑐᐃᓐᓈᔮᖏᒻᒪᑕ ᐱᒃᑯᒥᒍᓱᓪᓚᕆᒃᑐᓄᑦ 
ᑭᓯᐊᓂ ᐊᑯᓂ ᐃᓕᓴᐃᔨᐅᔪᓐᓇᕐᓂᐊᖅᑐᓄᑦ. ᑲᑎᕝᕕᒃᒥ ᐃᓕᓴᖅᑎᓕᕆᔨᒃᑯᑦ ᑲᑎᒪᔨᖏᓐᓂ ᐃᖅᑲᓇᐃᔭᖅᑏᑦ 
ᓄᓇᕕᖕᒥᐅᓂ ᐅᖃᓚᐅᖅᑐᑦ ᐊᒥᓲᓂᖅᓴᑦ ᐃᓕᓴᐃᔨᐅᓂᕐᒥᒃ ᐃᓕᓴᖅᑐᒃ ᐃᓕᓴᐃᔨᖑᖃᑦᑕᖅᑐᑦ ᐱᐊᓂᒃᓯᒑᖓᒥᒃ 
ᐃᓕᓴᖅᑕᒥᓂᒃ ᐱᒋᐊᖓᕐᕕᖓᓂᑦ ᐆᒃᑐᕋᖅᑎᑕᐅᓚᐅᖅᖢᑎᒃ ᐊᐱᖅᑯᑕᐅᔪᓐᓇᕐᒥᔪᖅ ᑕᒪᓐᓇ, ᑭᓯᐊᓂᓕ 
ᕿᒥᕈᔭᐅᒃᑲᓐᓂᕈᓐᓇᕆᓪᓗᓂᓗ. 
 

(b) ᐋᕿᒃᓱᖅᑕᐅᓂᖏᑦ ᓄᓇᕗᒧᑦ ᑐᕌᖓᔪᑦ ᐃᓕᓐᓂᐊᖅᑎᑦᓯᔪᑎᒃᓴᐃᑦ ᐊᒻᒪᓗ ᐅᖃᓕᒫᒐᕈᔪᐃᑦ 
 

ᒪᕐᕈᐃᓕᖓᔪᓂᒃ ᐅᖃᐅᓯᕐᓂ ᐃᓕᓴᐃᔪᑎᖃᕐᓂᐊᖅᐸᑕ ᐊᔪᕐᓇᖏᑦᑐᖅ ᒪᕐᕈᐃᓕᖓᔪᓂᒃ ᐅᖃᐅᓯᖃᑎᑐᓂᒃ 
ᐃᓕᓴᐃᔪᑎᓕᐅᖅᑕᐅᔪᓐᓇᕐᒪᑕ. ᓱᓕᒃᑲᓐᓂᖅ, ᐃᓕᓴᖅᑏᑦ ᐊᒻᒪᓗ ᐃᓕᓴᐃᔩᑦ ᓄᓇᕗᒥ ᐊᒃᓱᕈᕐᓇᖅᑐᖅᓯᐅᕐᒪᑕ 
ᐃᓗᓕᒃᓴᖏᓐᓂᒃ ᕿᓂᖅᖢᑎᒃ - ᐃᓕᓴᒐᒃᓴᓂᒃ - ᐋᕿᒃᓱᐃᔪᑏᑦ ᐱᕙᓪᓕᐊᑎᑕᐅᓯᒪᖕᒪᑕ ᖃᓪᓗᓈᓂᑦ, ᑕᒪᐃᑕ 
ᐅᖃᐅᓯᖅ ᐃᓱᒪᒋᖏᓱᒍ ᖃᓪᓗᓈᓂᒥᐅᓄᑦ ᓵᖓᔪᓂᒃ ᐃᓕᓴᐃᔪᑕᐅᖕᒪᑕ, ᐱᑕᖃᐅᓗᐊᖃᑦᑕᖏᒻᒪᑕ ᑕᒫᓂ 
ᐃᓕᓴᖅᑎᓄᑦ ᐊᑐᕐᓂᖃᕐᓂᖅᓴᐅᔪᓂᒃ. 
 

                                                 
70 The NWT Teacher Education Strategy: Costs of Success – Status of the Goal (Barbara Guy, 1997). 

ᓄᓇᕗᑦ ᒐᕙᒪᖓ ᐋᕿᒃᓱᐃᓂᐊᕐᓂᕋᖅᑐᖅ ᐱᕙᓪᓕᐊᑎᑦᑎᓗᓂ ᑕᒪᐃᓐᓂᓕᒫᖅ "ᓴᓇᔭᐅᓯᒪᔪᓂᒃ ᓄᓇᕗᒥ" 
ᐃᓕᓴᕈᑎᓂᒃ ᐅᑭᐅᖅ 2009-ᒧᑦ ᑐᕌᒐᖃᖅᖢᓂ. ᑕᒪᓐᓇ ᐊᖏᔪᑲᓪᓚᐅᖕᒪᑦ ᐱᓕᕆᐊᕆᔭᐅᓂᐊᖅᑐᖅ ᐊᒻᒪᓗ 
ᐊᖏᔪᑲᓪᓚᒥᒃ ᑮᓇᐅᔭᓂᒃ ᐊᑐᕆᐊᖃᕐᓂᐊᖅᖢᓂ. 
 

ᑕᐃᒫᓴᐃᓐᓇᖅᑕᐅᖅ, ᑕᕝᕘᓇ ᐱᓕᕆᖃᑎᒋᒍᒥᓇᕐᒥᔪᑦ ᐃᑲᔪᖃᑎᒋᓗᒋᑦ ᓄᓇᕕᖕᒥᐅᑦ. ᐃᓄᐃᑦ ᑕᒪᐃᓐᓂ ᓄᓇᓂ 
ᑖᒃᑯᓇᓂ ᐊᔾᔨᒌᓂᒃ ᑎᑎᕋᐅᓯᖃᕐᒪᑕ ᖃᓂᐅᔭᖅᐸᓂᒃ. ᐃᒻᒪᖄ 11,000-ᓂᒃ ᐅᓄᕐᓂᖃᕐᒪᑕ ᐃᓄᐃᑦ ᓄᓇᕕᒃᒥ, 
ᐅᖃᐅᓯᒃᑯᑦ ᐊᔾᔨᒋᒐᓚᒃᖢᒋᑦ ᓄᓇᕗᒥᐅᓄᑦ 25,000. ᑮᓇᐅᔭᑎᒍᑦ ᐃᓱᒪᒋᓪᓗᒋᑦ ᐃᓕᓴᐃᔪᑎᓕᐅᓕᖅᐸᑕ 
ᐱᓕᕆᖃᑎᒌᓗᑎᒃ ᐊᑐᓂ ᓄᓇᓄᑦ ᐊᑭᓕᖅᓱᖅᑕᐅᓗᑎᒃ ᐊᒃᓲᓗᐊᕌᓘᖏᓐᓂᖅᓴᐅᓇᔭᕐᒪᑦ ᑖᒃᑯᓄᖓ ᓄᓇᓄᑦ 
ᒪᕐᕉᖕᓄᑦ, ᕿᓚᒥ ᐱᓇᓱᐊᓕᕈᑦᑎᒍ ᐊᒻᒪᓗ ᐱᓇᓱᐊᓪᓗᑐᕈᑦᑎᒍ ᑕᒪᐃᓐᓄᑦ ᐃᓗᐊᕐᓂᖅᓴᐅᓂᐊᖅᖢᓂ ᐃᓄᖕᓄᑦ 
ᐃᓄᒋᔭᐅᔪᓄᑦ ᑖᒃᑯᓇᓂ. 
 

(c) ᐊᓯᔾᔨᖅᐸᓪᓕᐊᓯᒪᓂᖓ ᐃᓄᒃᑎᑐᑦ ᐅᖃᐅᓯᖅ 
 

ᐃᓄᒃᑎᑐᑦ ᐅᖃᐅᓯᖅ ᐴᒍᑕᒋᔭᐅᖕᒪᑦ ᐱᖅᑯᓯᑐᖃᕐᓄᑦ ᖃᐅᔨᒪᓂᕆᔭᐅᔪᓄᑦ ᓴᖅᑭᑦᑎᔪᑕᐅᔪᓐᓇᖅᖢᓂ ᐃᓄᖕᓄᑦ, 
ᐊᒻᒪᓗ ᐃᓕᖅᑯᓯᖏᓐᓄ, ᖁᒻᒥᐊᕆᔭᐅᑦᑎᐊᖅᓯᒪᖕᒪᑦ ᐃᓅᓯᖅᐳᑦ ᐊᓯᔾᔨᖅᐸᓪᓕᐊᕌᓗᒃᑲᓗᐊᖅᑎᓪᓗᒍ ᐅᓪᓗᒥ 
ᓄᓇᓕᑦᑎᓐᓂ ᐃᓅᓯᑦᑎᓐᓄᑦ ᐊᑐᕋᑦᑎᒍ. ᐊᖑᓇᓱᒃᑎᓄᑦ ᐅᖃᐅᓯᐅᓯᒪᔪᖅ, ᐅᓂᒃᑳᖅᑐᐊᖅᑎᓄᑦ, ᓇᒧᑐᐃᓐᓇᖅ 
ᐃᖏᕋᕙᒃᑐᓄᑦ, ᐊᖓᒃᑯᓄᑦ, ᐊᖓᔪᖅᑳᕆᔭᐅᔪᓄᑦ ᐊᒻᒪᓗ ᓯᕗᓕᖅᑎᓄᑦ. ᑭᓯᐊᓂᓕ, ᑕᒪᒃᑯᐊ ᐃᓄᖕᓄᑦ ᐅᓪᓗᒥᒧᑦ 
ᐊᑐᕐᓂᖃᕈᓐᓇᕐᓂᐊᖅᐸᑕ ᐃᓄᐃᑦ ᓄᓇᕐᔪᐊᓕᒫᒥ ᑲᓇᑕᓕᒫᒥᓗ ᐃᓚᐅᖃᑕᐅᔪᓐᓇᕐᓂᐊᖅᐸᑕ ᐃᓄᐃᑦ ᐅᖃᐅᓯᖏᑦ 
ᓇᖕᒥᓂᖅ ᐋᕿᒋᐊᕆᐊᖃᓕᕐᒪᑕ, ᐊᒻᒪᓗ ᐅᖃᐅᓯᐅᓕᕐᓗᑎᒃ ᐱᓕᕆᕝᕕᓂ ᐅᔭᕋᒃᑕᕐᓂᐊᕐᕕᓂ ᐅᒥᐊᕐᔪᐊᖅᑎᓂ, 
ᒪᓕᒐᓐᓂᐊᖅᑎᓂ, ᓴᓇᔨᒻᒪᕇᑦ, ᐃᓕᓴᐃᔩᑦ, ᐅᖃᐅᓯᓕᕆᔩᑦ, ᐅᖃᓕᒫᒐᓕᐅᖅᑏᑦ ᐊᔾᔨᖑᐊᓕᐅᖅᑏᑦ. 
 

ᓄᓇᕗᑦ ᒐᕙᒪᖓ ᐋᕿᒃᓱᐃᓯᒪᖕᒪᑦ ᐱᓕᕆᐊᓂᒃ ᐱᐅᖅᓱᐊᕈᑕᐅᓂᐊᖅᑐᓂᒃ ᐃᓄᐃᑦ ᐅᖃᐅᓯᖏᓐᓂᒃ, ᐅᓪᓗᒥᒧᓪᓗ 
ᐊᖑᒻᒪᑎᓕᕈᑎᒃᓴᓂᒃ, ᐊᔪᖏᑕᒥᓂᒃ, ᑕᒪᐃᓐᓅᖓᓕᖅᑎᓱᒋᓪᓗ ᐃᓄᒃᑎᑐᑦ ᑎᑎᕋᐅᓯᖅ ᓄᓇᕗᓕᒫᒥ ᑕᒪᐃᑕ ᐅᖃᐅᓰᑦ 
ᐊᔾᔨᒌᖏᓐᓂᐊᕐᔪᖏᑦ ᐃᒃᐱᒋᔭᐅᑦᑎᐊᖅᑎᓪᓗᒋᑦ ᐊᑐᓂᓄ ᓄᓇᖃᖅᑐᓂ ᐅᖃᐅᓯᖏᑦ, ᐊᒻᒪᓗ 
ᑎᑎᕋᖅᑕᐅᑎᑦᑎᕙᓪᓕᐊᓪᓗᑎᒃ ᐱᒻᒪᕆᐅᔪᓂᒃ ᒪᓕᒐᒃᓴᓂᒃ: ᓄᓇᕗᒥ ᓴᓇᔭᐅᓯᒪᔪᓂᒃ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 
ᒪᓕᒐᖓᓂᒃ, ᐊᒻᒪᓗ ᐃᓄᒃᑎᑐᑦ ᐅᖃᐅᓯᕐᒥᒃ ᓴᐳᔾᔨᓯᒪᔾᔪᑎᒥᒃ ᒪᓕᒐᕐᒥᒃ. ᐊᒻᒪᓗ ᐱᒋᐊᖅᑎᑦᑎᓯᒪᓪᓗᑎᒃ ᐆᒪᔪᒥᒃ 
ᑭᓪᓕᓯᓂᐊᕈᑎᒥᒃ, ᐅᕝᕙᓘᓐᓃᑦ ᐊᓱᐃᓛᒃ, ᖃᕆᑕᐅᔭᑎᒍᑦ ᑭᓪᓕᓯᓂᐊᕈᑎ ᑕᒪᐃᓐᓄᓕᒫᖅ ᖃᐅᔨᒪᔪᑕᐅᔪᓐᓇᖅᑐᖅ 
ᐃᓄᒃᑎᑐᑦ ᑎᑎᕋᐅᓯᕐᓂᒃ, ᐃᓗᓕᖃᖅᖢᓂ 80,000-ᓂᒃ ᐅᖃᐅᓯᕐᓂᒃ, ᑐᑭᖏᓐᓂᓗ ᐃᓄᒃᑎᑐᑦ ᖃᓪᓗᓈᑎᑐᑦ 
ᐅᐃᕖᑎᑐᓪᓗ. 
 

ᒐᕙᒪᑎᑐᖃᒃᑯᑦ ᓄᓇᕗᓪᓗ ᒐᕙᒪᖓ ᑲᑎᒪᑎᑦᑎᖃᑦᑕᖅᓯᒪᖕᒥᔪᑦ ᐅᖃᐅᓯᓕᕆᓂᕐᒧᑦ ᑲᑎᒪᒻᒫᕐᒥ ᐃᓕᓴᕈᑎᓂᒃ 
ᐱᕙᓪᓕᐊᑎᑦᑎᓇᓱᐊᖅᖢᓂ ᑕᒪᐃᓐᓂᒃ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᕐᓂᒃ. ᓄᓇᕗᑦ ᒐᕙᒪᖓᓂ 
ᐊᔪᐃᓐᓇᐃᖕᒪᑕ ᐃᓄᒃᑎᑐᑦ ᐅᖃᐅᓯᕐᒥᒃ ᐃᓄᐃᓐᓇᖅᑐᓪᓗ ᐅᖃᐅᓯᕐᒥᒃ ᐱᕙᓪᓕᐊᑎᑦᑎᓇᓱᐊᖅᖢᑎᒃ 
ᑮᓇᐅᔭᓕᕆᔪᑎᓂ ᐊᒻᒪᓗ ᓈᓴᐅᓯᕆᔪᑎᓂ ᑕᒪᐃᓐᓄᓪᓗ ᐃᖅᑲᓇᐃᔮᑦ ᐊᑎᖏᓐᓂᒃ. ᒐᕙᒪᑎᑐᖃᒃᑯᑦ 
ᐱᕙᓪᓕᐊᑎᑦᑎᓯᒪᔪᑦ, ᐱᓕᕆᖃᑎᒋᓪᓗᒍ ᐄᕙ ᐋᕆᐊᖅ, ᓄᓇᕗᒥ ᐅᖃᐅᓯᕐᓄᑦ ᑲᒥᓯᓇᐅᓚᐅᖅᑐᖅ, 
"ᐅᔭᕋᖕᓂᐊᕈᑎᓄᑦ" ᑕᐃᓯᒍᓯᖕᓂᒃ ᑎᑎᕋᖅᓯᕙᓪᓕᐊᓪᓗᑎᒃ ᑕᒪᐃᓐᓅᖓᔪᓂᒃ ᐃᓄᒃᑎᑐᑦ ᐅᖃᐅᓯᕐᓂᒃ ᐋᕿᒃᓱᐃᓯᒪᔪᑦ 
ᐊᓯᖏᓐᓂ ᓄᓇᓂ ᐱᑕᖃᖏᑦᑐᓂᒃ.    
 

(d) ᖃᐅᔨᓴᖃᑦᑕᕐᓂᖅ ᐊᒻᒪᓗ ᓵᑕᒃᓴᐅᒍᑎᖃᕐᓂᖅ 
 

ᐅᖃᐅᓯᐅᖃᑦᑕᖅᓯᒪᖕᒥᖕᒪᑕ ᓱᓕᔪᒥᒃ ᐱᑕᖃᕆᐊᖃᕐᓂᖓᓂᒃ ᐋᕿᒃᓱᖅᓯᒪᑦᑎᐊᖅᑐᒥᒃ ᐃᓄᒃᑎᑐᑦ ᐃᓕᓴᐃᔪᑎᒥᒃ, 
ᑕᒪᐃᓐᓂᒃ ᑎᑎᕌᓂᒃᓯᒪᑦᑎᐊᖅᑐᒥᒃ ᐃᓕᓴᐃᔪᑎᒥᒃ ᑕᐃᒪᖓᓄᑦ ᐊᑐᖅᑕᐅᒍᓐᓇᕐᓂᐊᖅᑐᒥᒃ ᐊᒻᒪᓗ ᑕᐃᒪᖓᓄᑦ 
ᓇᖕᒥᓂᖅ ᐋᕿᒃᐸᓪᓕᐊᔪᓐᓇᖅᑐᒥᒃ ᕿᒥᕈᔭᐅᕙᓗᓂ. ᐆᒃᑐᕋᖅᑕᐅᒍᓐᓇᕐᒪᑕ ᐃᓕᓴᖅᑏᑦ ᖃᓄᑎᒋ ᖃᐅᔨᒪᓂᖏᑦ 
ᖃᓪᓗᓈᑎᑐᑦ ᐅᖃᐅᓯᕐᒥᒃ ᓇᒥᑐᐃᓐᓇᖅ ᐃᓕᓴᖅᐸᓪᓕᐊᓂᖏᑦ ᒪᓕᓗᒋᑦ; ᐃᒫᖓᐃ ᓄᑕᕋᖅ ᐅᖃᓕᒫᖅᑐᖅ ᓈᓚᒃᖢᒍ 
ᖃᑦᓯᓂᒃ ᒍᕇᖃᓪᓗᐊᓕᕐᒪᖔᑦ ᓇᓗᓇᕋᓂ "ᒍᕇᑦ 2.4-ᓗᐊᖅᑐᖅ". ᑕᐃᒫᓴᐃᓐᓇᖅ ᐊᔾᔨᖓᓂᒃ ᐱᑕᖃᖏᒻᒪᑦ 
ᐆᒃᑐᕋᐅᑎᒥᒃ ᖃᓄᑎᒋ ᐃᓕᓴᖅᓯᒪᓂᖃᓕᕐᓂᖓᓂᒃ ᐃᓕᓴᖅᑎᐅᑉ ᐃᓄᒃᑎᑐᑦ, ᐊᒻᒪᓗ ᐃᓕᓴᒐᒃᓴᖃᕋᓂ 
ᐆᒃᑐᕋᐅᑕᐅᒍᓐᓇᖅᑐᓂᒃ ᐅᖃᐅᓯᕐᒥᒃ ᖃᐅᔨᒪᓕᕐᓂᖏᓐᓂᒃ ᐃᓕᓴᖅᑏᑦ ᓯᕗᓪᓕᕐᒥ ᐃᓕᓴᕐᕕᖕᒥ ᐊᓂᓚᐅᖏᓐᓂᖏᓐᓂ 

ᑭᖑᓪᓕᕐᒧᑦ ᐃᓕᓴᕐᕕᖕᒧᑦ ᐃᓯᕈᓐᓇᐅᑎᒃᓴᖏᓐᓂᒃ; ᐊᒻᒪᓗ ᐱᔭᕆᑐᒋᓪᓗᓂ ᐃᓕᓴᐃᔨᓄᑦ ᖃᓄᑎᒋ ᐃᓕᓴᖅᑎᖏᓐᓂᒃ 
ᐆᒃᑐᕋᐅᑎᒃᓴᓂᒃ ᓇᐅᒃᑯᑦ ᐊᔪᓕᖅᓯᒪᓂᖃᕆᐊᖏᓐᓂᒃ ᑭᐅᓯᓇᓱᐊᖅᖢᓂ. 
 

(4) ᖄᒃᑲᓐᓂᖓᒍᑦ ᐱᓕᕆᐊᑦ 
 

(a) ᐃᓕᓐᓂᐊᕆᐊᓚᐅᖏᓐᓂᖏᓐᓂ ᐱᔪᓐᓇᕐᓂᖅᑖᖅᑎᑕᐅᒐᓱᐊᕐᓂᖅ 
 

ᓯᕗᓂᖓᓂ ᐅᓂᒃᑳᖅᑲᐅᒐᒪ ᐱᒋᐊᓕᓚᐅᖏᓐᓂᖏᓐᓂ ᐃᓚᒋᐊᕈᑎᖃᖅᐸᑕ ᐃᓕᓴᕆᐊᕐᓂᐊᓕᖅᑐᓄᑦ ᐱᑕᖃᕆᐊᓕᒃ 
ᐃᓄᒃᑎᑐᑦ ᐱᐅᖅᓱᐊᕆᔭᐅᓂᐊᖅᐸᑦ ᐱᒃᑯᒥᓵᕆᔭᐅᓂᐊᖅᐸᓪᓗ ᓄᓇᕗᓕᒫᒥ. ᐅᖃᐅᓯᕆᖅᑲᐅᒐᒃᑭᑦ ᓂᐅᔩᓚᒥ ᒨᕇᑦ 
"ᐅᖃᐅᓯᕐᒧᑦ ᐃᕙᕝᕕᖃᖅᑐᑦ" ᑕᐃᑲᓃᑦᑐᓂᒃ ᑕᐅᑦᑐᐊᒐᖃᖅᖢᑎᒃ ᐃᔾᔪᐊᕈᓯᓇᖅᑐᓂᒃ ᓄᓇᓕᖕᒥᐅᓄᑦ 
ᐱᐅᖅᓱᐊᕆᔭᐅᑦᑎᐊᖅᑐᓂᒃ, ᑕᒫᖓᑦ ᓄᓇᒥ ᐱᕈᖅᑐᑎᑐᑦ. ᐅᖃᐅᓯᖃᖅᓯᒪᖕᒥᒐᒪ ᓯᕗᓂᖓᓂ ᐱᒋᐊᖓᕈᑎᖃᖅᐸᑕ 
ᓇᒥᑐᐃᓐᓇᖅ ᐊᑐᖅᑕᐅᕙᓗᓂ ᑕᒪᓐᓇ ᐊᔪᕐᓇᖏᒃᑳᖓᑦ. 
 

ᓱᓕᒃᑲᓐᓂᖅ ᐃᓚᓕᐅᑎᓇᓱᐊᖏᓐᓇᕐᓗᒍ ᐃᓄᒃᑎᑐᑦ ᐅᖃᐅᓯᖅ ᐊᓯᖏᓐᓂ ᐅᐸᒃᑕᐅᕙᒃᑐᓂ ᓯᕗᓂᖓᓂ ᐃᓕᓴᕐᕕᖕᒧᑦ 
ᐃᓯᓚᐅᖏᓐᓂᖏᑕ ᓄᑕᕋᓛᑦ ᐱᖑᐊᕈᓯᖏᓐᓂ ᐸᐃᕆᕝᕕᓂ ᐊᓯᖏᓐᓂᓗ ᐊᑐᕐᓂᖃᕋᔭᖅᑐᖅ. ᐱᓕᕆᐊᖃᐅᕐᓗᑎᒃ 
ᐃᓕᓴᐃᔪᑎᒃᓴᓂᕐ ᐃᓕᓴᐃᔨᓄᑦ ᑕᒪᒃᑯᓂᖓ ᐱᓕᕆᐊᖃᖅᑐᓄᑦ ᐃᓄᒃᑎᑐᑦ ᐱᑕᖃᕐᓗᑎᒃ. ᑕᒪᒃᑯᐊ ᐱᓕᕆᐊᑦ 
ᓄᓇᓕᖕᓂ ᐋᕿᒃᓱᖅᑕᐅᑦᑎᐊᕆᐊᓖᑦ. ᓯᕕᑐᔪᒧᑦ ᐸᕐᓇᐃᔾᔪᑕᐅᓗᑎᒃ ᐱᕙᓪᓕᐊᓂᕆᔭᖏᑦ ᒪᓕᓗᒋᑦ 
ᐱᓕᕆᐊᕆᔭᐅᔪᓂ, ᐃᓕᓴᐃᔩᑦ ᐱᑕᖃᖃᑦᑕᕐᓗᑎᒃ ᐃᑲᔪᖅᑎᐅᓗᑎᒃ ᓴᓇᔨᓂᒃ, ᐃᓕᓴᐃᔪᑎᓂᒃ ᐱᑕᖃᖅᑎᑕᐅᓗᑎᒃ 
ᐋᕿᒃᓱᖅᑕᐅᕙᒌᖅᓯᒪᔪᓂᒃ ᐊᑭᓕᖅᓱᖅᑕᐅᓗᑎᒃ. ᑭᓯᐊᓂᓕ ᑕᒪᓐᓇ ᐃᓚᓕᐅᑎᔭᐅᓯᒪᓗᓂ ᐊᖏᓂᖅᓴᒧᑦ 
ᒪᕐᕈᐃᓕᖓᔪᓂᒃ ᐅᖃᐅᓯᕐᓂᒃ ᐃᓕᓴᐃᔪᑎᖃᕈᓯᕐᓄᑦ ᐃᓕᓴᕐᕕᓂ ᐅᖃᐅᓯᕆᖅᑲᐅᔭᑎᑐᑦ, ᐊᖓᔪᖅᑳᕆᔭᐅᔪᑦ 
ᓄᓇᓕᖕᓂᓗ ᓯᕗᓕᖅᑏᑦ ᑕᒪᒃᑯᓂᖓ ᑲᒪᔨᐅᑎᑕᐅᔪᑦ ᖃᐅᔨᒪᓂᐊᕐᒪᑕ ᐱᒻᒪᕆᐅᔪᒥᒃ ᓴᓇᕙᓪᓕᐊᓂᕐᒥᓂᒃ 
ᐊᑐᕐᓂᖃᓪᓗᑐᕐᓂᐊᖅᑐᒥᒃ ᐃᓚᐃᓐᓇᖓᓂᒃ ᓴᓇᖃᑕᐅᖕᒪᑕ ᐃᑲᔪᖅᓴᖅᑐᓂᒃ ᑕᒪᐃᓐᓂᓕᒫᖅ ᓄᓇᓕᖕᒥ ᒐᕙᒪᑎᓂᒃ 
ᓄᓇᕗᓕᒫᒥᓗ. 
 

ᒪᑐᐃᖅᓯᔾᔪᑕᐅᓇᔭᖅᑐᖅ ᑲᔪᓯᑦᑎᐊᕈᓐᓇᖅᑐᓄᑦ ᓵᖓᖔᓕᖅᐸᑕ, ᑕᐃᒫᓴᐃᓐᓇᖅ ᐊᒃᓱᕉᑕᐅᒃᐸᑦ ᐱᓕᕆᐊᕆᔭᐅᔪᑎᑐᑦ 
ᓄᓇᕗᒥ, ᐃᖃᕐᓇᖏᓪᓗᓂ, ᓄᓇᓕᖕᒥᐅᑦ ᐱᒃᑯᒥᒋᔭᖏᓐᓄᑦ ᓵᖓᖔᕐᓗᓂ ᐆᒃᑐᕋᖅᑕᐅᒍᓐᓇᖅᑐᖅ ᐊᑐᓂ ᓄᓇᓕᖕᓂ. 
ᓄᓇᓕᖕᒥᐅᑦ ᐃᓕᓴᖅᑕᐅᒋᐊᖃᕐᓂᐊᕐᒥᔪᑦ ᒪᕐᕈᐃᓕᖓᔪᓂᒃ ᐅᖃᐅᓯᕐᓂᒃ ᐃᓕᓴᐃᔪᑎᖃᕐᓗᓂ ᐱᐅᓂᖓᓂᒃ 
ᖃᓄᐃᑦᑑᓂᖏᓐᓂᒃ ᐊᑐᕐᓂᖃᖅᑐᑦ ᑲᔪᓯᑦᑎᐊᕈᓐᓇᖅᑐᑦ ᐃᓕᓴᐅᔪᑏᑦ. ᓄᓇᓕᖕᒥᐅᑦ ᐃᓱᒪᓕᐅᕈᑎᖏᑦ 
ᑐᙵᕕᖃᕆᐊᖃᕐᓂᐊᖅᑐᑦ ᐅᖃᐅᓯᓕᕆᔪᑎᓂᒃ ᖃᐅᔨᓴᕈᑕᐅᓯᒪᔪᓂᒃ ᖃᓄᐃᓕᖓᓕᕐᓂᖓᓄᑦ ᐅᖃᐅᓯᖏᑦ 
ᓄᓇᓕᖓᓂ. ᓄᓇᓕᖕᒥᐅᑦ ᐃᓱᒪᓕᐅᕈᑎᖃᕆᐊᖃᖅᑐᑦ ᐅᖃᐅᓯᒃᑯᑦ ᖃᐅᔨᒪᓂᕐᒥᓂᒃ ᓄᓇᓕᖓᓂ 
ᐃᑲᔪᕈᓐᓇᕐᓂᐊᕐᒪᑕ ᖃᓄᑎᒋ ᐃᓕᓴᒃᑲᓐᓂᕆᐊᖃᕐᒪᖔᑕ ᑕᒪᒃᑯᐊ ᐱᓕᕆᐊᓄᑦ ᐃᓚᓕᐅᑎᔭᐅᓕᖅᐸᑕ. ᐊᑐᓂ 
ᓄᓇᓕᖕᒥᐅᑦ ᐆᒃᑐᕆᐊᖃᕐᓂᐊᖅᑐᑦ ᐊᔾᔨᒌᖏᑦᑐᓂᒃ ᐃᓱᒪᒋᔭᐅᔪᓂᒃ ᓇᓕᐊᖕᓂᒃ ᓄᓇᓕᖓᓂ ᐱᒃᑯᒥᓇᕐᓂᖅᓴᓂᒃ 
ᐱᓕᕆᔾᔪᓯᕐᓂᒃ ᓂᕈᐊᕈᓐᓇᕐᓂᐊᕐᒪᑕ. ᐃᓚᖏᑦ ᑲᔪᓯᑦᑎᐊᕈᓐᓇᕐᓂᐊᖅᑐᑦ ᑕᒪᒃᑯᐊ ᑎᒍᒥᐊᖅᑕᐅᓗᑎᒃ ᑲᔪᓯᔪᓐᓇᖅᑐᑦ 
ᐱᓇᔭᕐᒪᑕ. ᓄᓇᓕᖕᒥᐅᑦ ᐊᓯᒥᓄᑦ ᓄᓇᓕᖕᓄᑦ ᖃᐅᔨᒪᓂᕐᒥᓂᒃ ᑕᐅᖅᓰᖃᑦᑕᕆᐊᖃᕐᓂᐊᖅᑐᑦ, ᑕᒪᐃᓐᓄᑦ 
ᐊᑐᕐᓂᖃᕐᓂᐊᕐᒪᑕ ᐃᓗᐊᕐᓂᖅᓴᒧ ᐃᓗᐊᖏᓐᓂᖅᓴᒧᓪᓗ ᐊᑐᖅᓯᒪᔭᒥᓂᒃ ᐅᓂᒃᑳᖃᑦᑕᐅᑎᕙᓗᑎᒃ. 
 

(b) ᓴᓇᔨᐅᓂᕐᒧᑦ, ᐃᖅᑲᓇᐃᔮᓄᓪᓗ ᐃᓕᖅᑯᓯᓂᒡᓗ ᐃᓕᓴᐃᔪᑏᑦ ᐃᓕᓴᕐᕕᓂ 
 

ᐊᐃᑉᐸᖓᑦᑕᐅᖅ ᐊᐱᖅᓲᑕᐅᒐᔪᖕᓂᖅᐹᖑᓚᐅᖅᑐᖅ ᐱᑕᖃᕆᐊᖃᕐᓂᖓᓂᒃ ᓴᓇᔨᐅᓂᕐᒥᒃ ᐃᓕᓴᐃᔪᑎᓂᒃ. 
ᐅᖃᐅᓯᐅᖃᑦᑕᓚᐅᕐᒪᑕ ᒐᕙᒪᑎᒃᑯᑦ ᐱᒃᑯᒥᒍᓱᖕᓂᕋᖅᑕᐅᓪᓗᑎᒃ ᐃᓕᓵᓂᒃᓯᒪᔪᓂᒃ ᓯᓚᑦᑐᒃᓴᕐᕕᒡᔪᐊᒥ, 
ᑕᐃᒪᐃᓐᓂᖓᓄᑦ ᑕᒪᓐᓇ ᑲᓱᒃᓯᒪᔾᔪᑕᐅᓕᖃᑦᑕᕐᒪᑦ ᐊᒥᓱᓄᑦ ᐃᓕᓴᖅᓯᒪᓂᕐᒥᒍᑦ ᐊᑭᒪᔪᓐᓇᖏᑦᑐᓄᑦ, ᐅᕝᕙᓘᓐᓃᑦ 
ᐃᓕᖅᑯᓯᑐᖃᖅᑎᑐᑦ ᐊᑐᕈᓐᓇᖅᑐᓂᒃ ᖃᐅᔨᒪᔪᓄᑦ (ᒪᑯᓇᓂ ᐊᖑᓇᓱᒍᓯᕐᓂ ᐊᐅᔭᒃᑯᑦ) ᑕᐃᒫᒃ ᖃᓪᓗᓈᓂ 
ᐱᒃᑯᒥᒋᔭᐅᓇᔭᖅᑐᓂᒃ ᐃᖅᑲᓇᐃᔮᓂᒃ ᐱᒃᑯᒥᒍᓱᖃᑦᑕᖏᓚᑦ ᑕᒫᓂ, ᓄᖅᑲᑐᐃᓐᓇᖃᑦᑕᖅᐳᑦ. ᐃᓱᒪᓚᐅᕐᒪᑕ, ᐃᒻᒪᖄ 
ᐊᖅᑯᑎᖃᕈᓐᓇᖅᐸᑕ ᓵᖓᖔᕐᔫᒥᔪᓂᒃ ᑕᒫᓂ ᐊᑐᕈᓐᓇᖅᑐᓂᒃ, ᓴᓇᕝᕕᓄᑦ, ᓂᕿᓕᐅᕐᕕᓄᑦ ᓴᓇᖅᑯᓯᕐᓂᒃ 
ᐃᓕᓴᐃᔾᔫᒥᖃᑦᑕᖅᐸᑕ, ᐊᒥᓲᓂᖅᓴᐃᑦ ᐃᓕᓴᖅᑏᑦ ᐱᐊᓂᒃᓯᒍᓐᓇᖃᑦᑕᕋᔭᖅᐳᑦ. ᓴᓇᔨᐅᓂᕐᒥᒃ ᐃᓕᓴᕈᑏᑦ ᑭᖑᓪᓕᕐᒥ 
ᐃᓕᓴᕐᕕᓂ ᑲᔪᓰᓐᓇᕆᐊᓕᒃ ᐱᒋᐊᓪᓚᒃᑕᐅᒃᑲᓐᓂᕐᓗᓂᓗ. ᐃᓕᓴᕐᕖᑦ ᑕᐅᖅᓰᖃᑦᑕᐅᑎᒋᐊᖃᖅᑐᑦ ᐃᓕᓴᐃᔾᔪᓯᕐᒥᓂᒃ 
ᑕᒪᒃᑯᓂᖓ ᐊᒻᒪᓗ ᐱᕙᓪᓕᐊᑏᓐᓇᕐᓗᒋᑦ ᐅᑭᐅᖅᑕᖅᑐᒥᐅᑦ ᐃᓕᖅᑯᓯᖏᓐᓄᑦ ᑕᑎᓕᐅᖅᓯᒪᔪᑦ ᐱᓕᒪᒋᐅᖅᓴᐅᑏᒃ 

ᐊᒡᒐᒃᑯᑦ ᐅᖃᓕᒫᒐᑐᐃᓐᓇᐅᖏᑦᑐᒃᑯᑦ, ᐆᒃᑐᕋᖅᑕᐅᕙᓗᑎᒃ, ᓱᓕᔪᒥᒃ ᓴᖅᑭᑦᑎᔪᑕᐅᔪᓐᓇᖅᑐᓂᒃ ᓴᓇᔨᐅᓂᕐᒥᒃ 
ᐃᓕᓴᖅᑐᑦ ᖃᐅᔨᒪᓂᖃᓕᖅᑐᑦ ᓄᓇᓕᖕᒥᐅᓄᑦ ᐊᑐᕐᓂᖃᖅᑎᑕᐅᔪᓂᒃ - ᑕᒫᓂ ᐃᓅᓯᓪᓚᑦᑖᒧᑦ. 
 

ᓄᓇᓕᖕᓂ ᐱᒋᐊᖅᑎᑕᐅᓯᒪᔪᑦ ᐃᓕᓴᐃᔨᓄᑦ ᐅᐊᕈᑎᓯᒪᔪᑦ ᐃᓕᓴᐃᔪᑎᓄᑦ ᑎᑎᖅᑲᑎᒍᑦ ᐆᒃᑐᕋᐅᑎᓄᓪᓗ 
ᐱᓕᒪᒋᐅᖅᓴᐅᑎᓄᑦ ᐃᓕᖅᑯᓯᕐᓄᑦ ᓄᓇᓕᖕᓂ ᐊᑐᕐᓂᖃᖅᑐᓄᑦ ᑲᔪᓯᑦᑎᐊᕈᓐᓇᖅᓯᒪᖕᒪᑕ. ᐃᒡᓗᓕᒑᕐᔪᖕᒥ, 
ᐅᑭᐅᖑᓕᖅᑐᓂ ᐱᖓᓱᓂ, ᐃᓕᓴᐃᔩᑦ, ᓴᓇᕝᕕᓪᓗᑐᖃᖏᒃᑲᓗᐊᖅᖢᑎᒃ, ᐋᕿᒃᓱᐃᓚᐅᕐᒪᑕ ᓴᓇᔭᐅᑎᑦᑎᓪᓗᑎᒃ 
ᐃᓕᓴᖅᑎᓄᑦ ᕕᒃᑐ ᓴᒻᒧᖅᑑᑉ ᐃᓕᓴᕐᕕᖓᓂ ᖁᓕᓂᒃ ᖃᔭᕐᓂᒃ ᓯᓚᒥ. ᓴᓇᔭᐅᔪᑦ ᐊᒃᓱᐊᓗᒃ ᐱᒃᑯᒥᒋᔭᐅᓚᐅᖅᑐᑦ 
ᓄᓇᓕᖕᒥᐅᓄᑦ ᐃᓚᐅᖃᑕᐅᕝᕕᐅᓪᓗᑎᒃ. ᑕᒪᑐᒪᓂ ᐅᑭᐅᑦᑎᓐᓂ ᐃᓕᓴᖅᑏᑦ ᐸᕐᓇᒃᓯᒪᓕᖅᑐᖅ ᖃᔭᒃᑰᓪᓗᑎᒃ 
ᐊᖑᓇᓱᒋᐊᕐᓂᐊᕐᒪᑕ ᐊᒻᒪᓗ ᑕᖕᒫᖅᓯᒪᒋᐊᖅᑐᕐᓗᑎᒃ. 
 

ᐊᐃᑉᐸᖓᓂᑦᑕᐅᖅ ᑲᔪᓯᑦᑎᐊᖅᑐᒥᒃ ᐅᓂᒃᑲᐅᓯᖃᕈᓐᓇᕐᒥᔪᖓ ᓴᓂᑭᓪᓗᐊᒥ, ᓄᑖᓂᒃ ᐱᒃᑯᒥᓇᖅᑐᓂᒃ 
ᓴᓇᔭᐅᑎᑦᑎᖕᒥᖕᒪᑕ. ᓴᓇᐅᒐᓂᒃ ᒥᖅᓱᒐᓂᓗ ᓴᓇᕝᕕᓕᐅᖅᖢᑎᒃ ᐱᐅᓴᐅᑎᒃᓴᓂᒃ ᓴᓇᖃᑦᑕᓕᖅᑐᑦ, ᐴᒍᑕᒃᓴᓂᓗ 
ᐃᕕᒐᓂᒃ ᐱᕐᕋᐃᓂᕐᒥᒃ, ᐃᓅᔭᖑᐊᓕᐅᖅᐸᒃᖢᑎᒃ ᐊᒻᒪᓗ ᖃᔭᕐᓂᒃ ᓴᓇᕝᕕᖃᕆᓪᓗᑎᒃ, ᑕᒪᔾᔭ ᐃᓕᓴᖅᑎᓄᑦ 
ᐊᑐᖅᑕᐅᔪᓐᓇᖅᑐᑦ ᐃᓚᐅᕝᕕᐅᓗᑎᒃ ᓇᓕᐊᒃᑯᑐᐃᓐᓇᖅ - ᐊᖑᓇᓱᕈᓯᕐᓂᒃ ᐃᓕᓴᕐᓗᑎᒃ ᐆᒪᔪᓂᒃ ᐃᓕᖅᑯᓯᖏᓐᓂᒃ, 
ᕿᓯᓕᕆᓂᕐᒥᒃ ᓇᖕᒥᓂᖅ ᓴᓇᓪᓗᒋᑦ ᐱᒋᐊᖓᕐᕕᖏᓐᓂᑦ ᐊᒻᒪᓗ ᓂᐅᕕᐊᒃᓴᖑᖅᑎᑕᐅᕝᕕᖓᓄᑦ. ᕿᔪᓕᕆᓂᕐᒥᒃ 
ᐃᓕᓴᖅᑕᐅᓚᐅᕐᒥᔪᑦ ᐃᒡᓗᒥᒃ ᓴᓇᑎᑕᐅᓪᓗᑎᒃ: ᑕᒪᑐᒪᓂ ᐅᑭᐅᑦᑎᓐᓂ ᐃᒡᓗᓕᐅᓕᕐᒥᔪᑦ ᐸᐃᕆᕝᕕᒃᓴᒥᒃ ᐊᒻᒪᓗ 
ᐊᕐᕌᒍ ᐊᕐᓇᓄᑦ ᕿᒫᕕᖕᒥᒃ ᐃᒡᓗᓕᐅᕐᓂᐊᕆᓪᓗᑎᒃ. ᑖᒃᑯᐊ ᐱᓕᕆᐊᕆᔭᐅᔪᑦ, ᐃᓚᓕᐅᑎᔭᐅᓯᒪᓪᓗᑎᒃ ᓄᓇᓕᖕᒥᐅᓂ 
ᓴᓇᕝᕕᖕᓄᑦ, ᐅᑎᖅᑎᑦᑎᔾᔪᑕᐅᔪᓐᓇᕐᒪᑕ ᐃᓕᓴᖅᑎᓄᑦ ᐃᓕᓴᕐᕕᖕᒧᑦ, ᐊᒻᒪᓗ ᓄᓇᓕᖕᒥᐅᓄᑦ ᐃᓕᓴᕐᕕᖕᒧᑦ 
ᐃᑲᔪᕆᐊᕈᑕᐅᒍᒥᓇᖅᖢᑎᒃ ᖃᐅᔨᒪᓂᖏᑦ ᑭᖑᕚᖏᓐᓄᑦ ᑎᒍᔭᐅᔪᓐᓇᕐᓂᐊᕐᒪᑕ. ᓇᖕᒥᓂᖅ ᐃᓱᒪᒋᓂᖏᑦ 
ᐱᐅᓯᕚᓪᓕᖅᑐᒃ ᐅᐱᒍᓱᓕᖅᐹᓪᓕᖅᑐᑦ  ᐃᓕᓴᖅᑏᑦ ᐊᒻᒪᓗ ᖃᑕᖑᑎᖏᑦ ᐊᖓᔪᖅᑳᖏᑦ ᕿᑐᖓᒥᓂᒃ 
ᓄᓇᓕᖕᒥᐅᓕᒫᓪᓗ. 
 

ᑕᐃᒪᐃᑦᑐᑦ ᐃᓱᒪᒋᔭᐅᔪᓐᓇᖅᑐᑦ ᐱᒋᐊᖅᑎᑕᐅᔪᓐᓇᕐᒪᑕ ᓄᓇᓕᖕᒥᐅᓄᑦ ᐊᒃᓱᕉᑕᐅᓗᑎᒃ ᑭᓯᐊᓂ ᓄᓇᓕᖕᓂ 
ᓯᕗᓕᖅᑎᖏᓐᓄᑦ ᐊᒻᒪᓗ ᑕᒪᐃᓐᓄᑦ ᓄᓇᓕᖕᒥᐅᓄᑦ ᐃᓚᐅᖃᑕᐅᕝᕕᐅᓗᑎᒃ ᐃᓄᖁᑎᖏᓐᓄᑦ.   
 

(c) ᓯᓚᑦᑐᓴᕐᕕᔾᔪᐊᓄᑦ ᐱᒋᐊᖅᑎᑕᐅᓯᒪᔪᑦ 
  

ᐊᔾᔨᒌᙱᑦᑐᓂᒃ ᐊᑐᓕᖁᔨᔾᔪᑎᓕᐅᖅᑐᖓ ᐱᐅᓯᕚᓪᓕᖅᑕᐅᖁᓪᓗᒋᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᖅᐸᑦᑐᑦ 
ᑲᔪᓯᑦᓯᐊᕈᔾᔭᐅᖃᑦᑕᖁᓪᓗᒋᑦ ᐃᓄᐃᑦ ᐃᓕᓐᓂᐊᖅᑎᖏᑦ. ᑭᓯᐊᓂᑦᑕᐅᖅ ᑕᕝᕘᓇ ᐃᓂᖃᑦᓯᐊᖅᑐᖅ ᓄᓇᓕᓐᓂ 
ᐱᒋᐊᖅᑎᑕᐅᓯᒪᔪᓂᒃ ᓯᓚᑐᔪᓂᒃ ᐋᖅᑭᑦᓱᐃᒍᓐᓇᓂᕐᒧᑦ. 
 

ᐃᓕᓐᓂᐊᖅᑏᑦ ᐅᑎᖅᐸᓪᓕᐊᔪᑦ ᓄᓇᒥᓐᓄᑦ ᖃᓪᓗᓈᓂᒃ ᐃᓇᑕᐅᖃᑦᑕᕆᐊᓖᑦ ᐅᖃᓕᒪᒋᐊᖅᑐᖃᑦᑕᖁᔭᐅᓗᑎᒃ 
ᐊᑑᑎᒋᓯᒪᔭᖏᓐᓂᒃ. ᐃᓕᓐᓂᐊᖅᑏᑦ ᐊᐅᓪᓚᕋᐃᒻᒪᑕ ᐃᓕᓐᓂᐊᕆᐊᓕᖅᑐᑎᒃ, ᐃᑉᐱᒍᓱᓐᓂᖃᕆᐊᓖᑦ, ᓄᓇᓕᓐᓂᒃ 
ᐃᑲᔪᖅᓱᖅᑕᐅᓂᕐᒥᓂᒃ. ᐅᑎᕋᐃᒻᒪᑕ ᓄᓇᒥᓐᓄᑦ, ᐅᑎᖃᐅᔾᔨᖃᑦᑕᕆᐊᓖᑦ ᐊᑑᑎᒋᓯᒪᔭᖏᓐᓂᒃ. ᓱᕈᓰᑦ 
ᐊᑦᓱᕉᑎᖃᖅᑐᑦ ᐃᓕᓐᓂᐊᕐᕕᓐᓂ ᐊᒻᒪᓗ ᐊᖏᔪᖅᑳᕆᔭᖏᑦ ᑐᓴᖃᑦᑕᕆᐊᓖᑦ ᑕᒪᒃᑯᓂᖓ ᐃᔾᔪᐊᕋᑦᓴᖅᓯᐊᕙᓐᓂᒃ, 
ᐊᒻᒪᓗ ᓄᓇᓖᑦ ᐱᕕᖃᖅᑎᑦᓯᒍᓐᓇᖅᑐᑦ ᑲᑎᑎᑦᓯᖃᑦᑕᕈᓐᓇᕐᓗᑎᒃ. 
 

ᐊᒥᓱᓂᒃ ᐱᕕᖃᕐᕕᑦᓴᖃᕈᓐᓇᖅᑐᑦ ᐃᓄᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᕈᓐᓇᕐᓂᖏᑦ ᓇᒥᑐᐃᓐᓇᖅ ᓯᓚᑖᓂ 
ᓄᓇᕐᔪᐊᒥ. ᓇᓗᓇᐃᔭᖅᓯᒪᔭᕋ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕈᑎᖓᑦ ᐃᓚᖓᓂ VI.D.(1) ᐊᑖᓂ. 
ᐱᓕᕆᐊᖑᓯᒪᒻᒥᔪᖅ ᓄᓇᕗᑦ ᒪᒃᑯᑦᑐᐃᑦ ᑲᓇᑕᐅᑉ ᐊᓯᐊᓄᑦ ᐊᐅᓪᓚᖅᑎᑕᐅᖃᑦᑕᕐᓂᖏᑦ, ᐃᓄᐃᑦ ᐃᓕᓐᓂᐊᖅᑎᓄᑦ 
ᐊᔾᔨᒋᔭᐅᓚᐅᖅᓯᒪᙱᑦᑐᓂᒃ ᐱᕕᖃᖅᑎᑕᐅᓪᓗᑎᒃ ᓄᓇᕐᔪᐊᓕᒫᒧᑦ ᐊᐅᓪᓚᖃᑦᑕᕈᓐᓇᓂᕐᒧᑦ ᐊᒻᒪᓗ 
ᐃᖅᑲᓇᐃᔭᕆᐊᖅᑐᖃᑦᑕᕈᓐᓇᓂᕐᒧᑦ. ᐃᓕᓐᓂᐊᖅᑏᑦ ᐊᒻᒪᓗ ᐱᔭᕇᖅᓯᒪᔪᑦ ᑖᒃᑯᓂᖓ ᐃᓕᓐᓂᐊᕈᑎᓂᒃ 
ᐊᑑᑎᖃᑦᓯᐊᖅᑐᑎᒃ ᐱᓕᕆᔾᔪᑎᑦᓴᐅᒍᓐᓇᖅᑐᑦ ᐅᑭᐅᖃᑎᒌᓄᑦ ᐱᕈᖅᐸᓪᓕᐊᔪᓄᑦ ᐃᓄᐃᑦ ᒪᒃᑯᑦᑐᓄᑦ 
ᑭᖑᕙᓗᐊᖅᐸᓪᓕᐊᓕᕐᖓᑕ. 
 

(d) ᐸᐃᕆᕕᓕᕆᓂᕐᒧᑦ ᐱᓕᕆᐊᑦ 

ᐃᓐᓇᐃᑦ ᐊᕐᓇᐃᑦ ᐊᒻᒪᓗ ᒪᒃᑯᓐᓂᖅᓴᐃᑦ ᐊᕐᓇᐃᑦ ᓄᓇᕗᒻᒥ ᐊᓈᓇᕈᖃᑦᑕᕐᖓᑕ ᐅᑭᐅᑭᓐᓂᖅᓴᒻᒪᕆᐅᓪᓗᑎᒃ, 
ᖃᑦᓯᐅᓂᖏᑕ ᕿᑎᐊᒍᑦ, ᑕᑯᓪᓗᒋᑦ ᐊᓯᖏᓐᓃᑦᑐᑦ ᖃᓪᓗᓈᓂ ᐊᕕᑦᑐᖅᓯᒪᕕᐅᔪᓂ. ᑕᒪᓐᓇ ᐱᒻᒪᕆᐅᔪᓂᒃ 
ᐊᑦᑐᐃᓂᖃᖅᓯᒪᒍᓐᓇᕐᖓᑦ ᐊᑐᐃᓐᓇᐅᔪᑦ ᐱᔾᔪᑎᒋᓪᓗᒋᑦ ᐃᓚᒌᓄᑦ ᐊᒻᒪᓗ ᓄᓇᓕᓐᓄᑦ. ᐊᔪᕐᓇᓕᖃᑦᑕᕐᖓᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᕈᓐᓇᕐᓂᖏᑦ ᐅᕝᕙᓗ ᐃᓕᓐᓂᐊᕐᕕᒻᒧᑦ ᐅᑎᕈᓐᓇᕐᓂᖏᑦ. ᐊᔾᔨᐅᙱᑦᑐᓂᒃ 
ᐊᑦᓱᕈᕐᓇᖅᑑᓕᖃᑦᑕᖅᑐᑦ ᐊᐅᓚᑕᐅᒐᓱᐊᕐᓂᖏᑦ ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ ᓇᐅᒃᑯᑐᐃᓐᓇᓕᒫᖅ. 
 

ᑭᓇᑐᐃᓐᓇᖅ ᐳᓛᕆᐊᕈᓂ ᐃᓄᐃᑦ ᓄᓇᓕᖏᓐᓄᑦ ᑕᐸᐃᕋᔭᖅᑐᑦ ᓇᓪᓕᒍᓱᖃᑎᒌᓐᓂᖏᓐᓂᒃ ᐃᓄᐃᑦ ᐃᓚᒌᑦ 
ᐊᒻᒪᓗ ᓄᓇᓕᓐᓂᒥᐅᖃᑎᒌᑦ, ᐃᓄᐃᑦ ᐃᓕᖅᑯᓯᖏᑦ ᓴᖅᑭᔮᖅᑎᑦᓯᔪᖅ ᖃᓂᒌᓐᓂᕐᒥᒃ, ᐊᒻᒪᓗ ᕿᐱᓗᑦᓯᒪᓂᖏᑦ 
ᐃᓄᐃᑦ ᐊᐅᓪᓚᖃᑦᑕᕐᓂᕐᒧᑦ ᐃᖅᑲᓇᐃᔮᖅᑖᕆᐊᖅᑐᕐᓗᑎᒃ ᐅᕝᕙᓗ ᐃᓕᓐᓂᐊᕆᐊᒃᑲᓐᓂᕐᓗᑎᒃ (ᓇᓪᓕᐊᓄᑐᐃᓐᓇᖅ 
ᖃᓪᓗᓈᓄᑦ ᐅᕝᕙᓗ ᐊᓯᖏᓐᓄᑦ ᓄᓇᕗᒻᒥ ᓄᓇᓕᓐᓄᑦ) ᐊᑦᓱᕈᕐᓇᖅᐸᓪᓕᐊᖏᓐᓇᖅᑐᖅ ᐊᐅᓚᑕᐅᒐᓱᐊᕐᓂᖏᓐᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᑦ. ᑕᐃᒪᐃᑦᑐᐃᑦ ᐃᓕᓐᓂᐊᕈᑎᑦᓴᐃᑦ 
ᐃᑉᐱᒋᔭᖃᕆᐊᓖᑦ ᑕᒪᑐᒥᖓ ᓴᖅᑭᐅᒪᔪᒥᒃ, ᐊᒻᒪᓗ ᓈᒻᒪᑦᑐᓂ ᐊᑐᐃᓐᓇᕈᖅᑎᑦᓯᓗᑎᒃ ᐸᐃᕆᕕᓐᓂᒃ 
ᐃᓚᒋᔭᐅᖃᑦᑕᕆᐊᖃᑐᐃᓐᓇᕆᐊᓕᒃ ᓇᓪᓕᐊᓄᑐᐃᓐᓇᖅ ᑲᔪᓯᑦᓯᐊᕐᓂᖃᕐᓂᐊᖅᑲᑦ ᐃᓕᓐᓂᐊᕈᑎᐅᔪᖅ. 
 

C. ᐱᓕᕆᐊᖑᑦᓴᐅᑎᒋᒋᐊᓖᑦ: ᓇᓗᓇᐃᔭᖅᓯᒪᔪᑦ ᕿᓚᒥᒃᑯᑦ ᐱᒋᐊᖅᑎᑕᐅᒋᐊᓖᑦ 
 

ᐊᑐᓕᖁᔨᔾᔪᑎᒋᓂᖅᐹᕆᓂᐊᖅᑕᕋ ᐱᔾᔪᑎᓕᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᖃᑦᑕᖁᔨᓪᓗᖓ 
ᐃᓕᓐᓂᐊᕐᕕᓐᓂ. ᐱᔾᔪᑎᖃᖅᑐᖅ ᑲᒪᒋᔭᐅᒍᓐᓇᖅᓯᖁᓪᓗᒍ ᒪᐅᓇᑐᐃᓐᓇᖅ ᓄᖅᑲᖃᑦᑕᖅᑐᐃᑦ ᐊᒥᓲᓗᐊᕐᓂᖏᓐᓂᒃ, 
ᑕᒪᓐᓇ ᐅᑯᓂᐅᔪᒧᑦ ᐱᓕᕆᔾᔪᑎᑦᓴᑑᓂᐊᕐᖓᑦ ᑎᑭᐅᑎᔭᐅᒍᓐᓇᖅᓯᖁᓪᓗᒍ ᑐᕌᒐᖓᑦ ᐃᓛᒃᑰᖅᑐᖅ 23. 
ᑕᐃᒪᐃᒃᑲᓗᐊᖅᑎᓪᓗᒍ, ᒫᓐᓇᒫᒧᑲᐃᓐᓇᖅ ᐱᒋᐊᖅᑎᑕᐅᔪᖃᕆᐊᓕᒃ ᐱᐅᓯᕚᓪᓕᖅᑕᐅᕙᓪᓕᐊᒍᓐᓇᖁᓪᓗᒋᑦ ᐃᓄᐃᑦ 
ᖃᑦᓯᐅᓂᖏᓐᓄᑦ ᒪᓕᑦᑐᒋᑦ ᐃᖅᑲᓇᐃᔭᖅᑎᑕᐅᓂᖏᑦ ᐃᓛᒃᑰᖅᑐᖅ 23-ᒥ. 6-ᓂᒃ ᐱᓕᕆᐊᖅᑕᖃᖅᑐᖅ. ᒪᕐᕉᒃ, 
ᐱᓕᕆᐊᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᖃᖃᑦᑕᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᓯᓐᓈᖅᑐᑎᒃ 
ᐱᓕᒻᒪᑦᓴᔭᐅᓂᖏᑦ, ᑐᕌᒐᖃᖅᑑᒃ ᐱᔪᓐᓇᕐᓂᖅᑖᖅᑎᑦᓯᒐᓱᐊᕐᓂᕐᒧᑦ ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ ᐃᓛᒃᑰᖅᑐᖅ 23-
ᑯᑦ. ᒪᕐᕈᒃᑲᓐᓃᒃ ᐱᓕᕆᐊᒃ, ᓄᓇᕗᑦ ᓯᕗᓂᒃᓴᕗᑦ ᐊᒻᒪᓗ ᐊᑐᐃᓐᓇᖃᒃᑲᓐᓂᓕᖅᑎᑕᐅᓗᑎᒃ 
ᐃᓕᓐᓂᐊᕆᐊᖅᓯᒪᑎᓪᓗᒋᑦ ᐊᑭᓕᖅᓱᖅᑕᐅᒍᑎᓂᒃ, ᐃᓕᓐᓂᐊᕐᕕᐊᓗᒻᒥ ᐱᔭᕇᖅᑐᒥᓂᐅᔪᓄᑦ. ᐱᐅᓯᕚᓪᓕᖅᑕᐅᓗᑎᒃ 
ᐃᓅᓯᖏᓐᓂᒃ ᐃᖅᑲᓇᐃᔮᕆᓂᐊᖅᑕᖏᓐᓂᒃ ᐊᒻᒪᓗ ᐃᓕᓐᓂᐊᕈᒪᔭᖏᓐᓂᒃ ᐅᖃᐅᔾᔪᐃᒋᐊᕈᑎᑦ ᐊᒻᒪᓗ ᐃᓐᓇᕐᓄᑦ 
ᑎᑎᕋᕆᐅᖅᓴᓂᕐᒧᑦ/ᐃᓐᓇᕐᓄᑦ ᐱᔭᕇᖅᑎᑦᓯᒍᑎᐅᔪᑦ ᐱᓕᕆᐊᑦ ᑐᕌᒐᖃᕐᓗᑎᒃ ᐱᐅᓯᕚᓪᓕᖅᑎᑦᓯᓂᕐᒧᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑕᒪᒃᑮᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ. 
 

ᐊᑲᐅᓈᖅᓯᒪᖁᓪᓗᒍ, ᐋᖅᑭᑦᓱᐃᓯᒪᔪᖓ ᓇᐃᓈᖅᓯᒪᔪᓂᒃ ᐱᒋᐊᖅᑎᑕᐅᓯᒪᔪᓂᒃ ᐊᑖᓂ. ᐊᑕᖏᕐᓂᖅᓴᓂᒃ 
ᑎᑎᕋᖅᓯᒪᔪᓂᒃ ᓄᓇᕗᑦ ᒐᕙᒪᒃᑯᑦ ᑐᒃᓯᕋᐅᑎᓪᓚᑦᑖᖏᓐᓂᒃ, (ᑭᓯᐊᓂᑦᑕᐅᖅ, ᐊᑐᓂᑦ ᑐᒃᓯᕋᐅᑎᓕᐊᖑᓯᒪᔪᑦ 
ᐊᒡᒐᑐᐊᖅ ᓯᕗᓪᓕᖅᐹᖅ, ᓄᓇᕗᑦ ᒐᕙᒪᒃᑯᑦ ᐱᒋᐊᖅᑎᓯᒪᙱᑕᖓᑦ), ᐋᖅᑭᑦᓱᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᒻᒪᓗ ᑐᙵᕕᐅᒍᓐᓇᖅᑐᑦ ᐅᖃᐅᓯᐅᒋᐊᕈᑕᐅᓕᕐᓗᑎᒃ ᐊᑐᓕᖅᑎᑕᐅᕙᓪᓕᐊᓂᐊᕐᓂᖏᓐᓄᑦ. 
 

D. ᑐᒃᓯᕋᐅᑏᑦ 
 

(1) ᓄᓇᕗᑦ ᓯᕗᓂᒃᓴᕗᑦ 

1985-ᒥᓂᑦ, ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕈᑎᐅᖃᑦᑕᖅᓯᒪᔪᖅ ᑕᖅᑭᓂᒃ 8-ᓂᒃ ᐃᓕᓴᕆᔭᐅᓯᒪᓪᓗᑎᒃ 
ᐃᓕᓐᓂᐊᕈᑎᖏᑦ ᐱᓕᕆᖃᑎᖃᖅᑐᑎᒃ ᐅᐃᓪᒑᓐᑯᐃᓐ ᓯᓚᑦᑐᓴᕐᕕᖓᓂᒃ ᐋᑐᕚᒥ. ᐱᔾᔪᑎᓕᒃ ᐃᓄᐃᑦ 
ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᒪᔪᑦ ᖃᓪᓗᓈᓅᖅᑎᑕᐅᓗᑎᒃ, ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ ᐱᔾᔪᑎᓕᓐᓂᒃ 
ᑭᓇᐅᓂᖏᓐᓄᑦ ᐃᓅᓂᖏᓐᓄᑦ: ᐃᓕᓐᓂᐊᖅᑎᑕᐅᕙᑦᑐᑦ ᐃᓄᐃᑦ ᑭᖑᓂᑦᑎᓐᓂ ᖃᓄᐃᓕᐅᕈᓯᒥᓂᖏᓐᓂᒃ, ᓄᓇᕗᒻᒥ 
ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᖏᓐᓂᒃ, ᐋᖅᑭᐅᒪᓂᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᖃᓄᐃᓕᐅᖅᑎᐅᓂᖏᓐᓂᒃ 
ᐃᓄᐃᑦ ᑲᑐᔾᔨᖃᑎᒌᑦ ᓲᕐᓗ ᓄᓇᕗᑦ ᑐᙵᕕᒃ ᑎᒥᖓᑦ. ᐃᓚᐅᖃᑕᐅᕙᑦᑐᑦ ᐃᓄᐃᑦ ᐃᓕᖅᑯᓯᓕᕆᓂᕐᒧᑦ 
ᖃᓄᐃᓕᐅᕈᓘᔭᖅᑐᓄᑦ, ᐊᒻᒪᓗ ᐃᓕᓐᓂᐊᐸᑦᑐᑎᒃ ᐅᖃᓕᒪᒍᓐᓇᓂᕐᒧᑦ ᓄᓇᓕᓐᓂ ᐃᓕᓐᓂᐊᕐᕕᓐᓂ, ᓯᓚᑦᑐᓴᕐᕕᓐᓂ 
ᐊᒻᒪᓗ ᓯᓚᑦᑐᓴᕐᕕᔾᔪᐊᓂ ᐋᑐᕚᒥ ᐊᒻᒪᓗ ᓇᒥᑐᐃᓐᓇᖅ ᐃᓄᐃᑦ ᐃᓅᓯᖏᑕ ᐊᒻᒪᓗ ᐃᓕᖅᑯᓯᖏᑕ ᒥᑦᓵᓄᑦ. 
ᐱᓕᕆᕙᑦᑐᑦ, ᐅᐱᓐᓇᕋᓂ, ᓄᓇᖃᖅᑐᑎᒃ ᐊᒻᒪᓗ ᐃᓕᓐᓂᐊᖅᑐᑎᒃ ᖃᓪᓗᓈᓂ. ᐃᓕᓐᓂᐊᕈᑎ ᑕᐃᒪᐃᒻᒪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᓲᒪᒍᑕᐅᕗᖅ ᐅᑭᐅᖅᑕᖅᑐᒥᒃ ᐊᒻᒪᓗ ᖃᓪᓗᓈᓂᒃ, ᐊᒻᒪᓗ ᐱᒻᒪᕆᐅᓂᖅᓴᖅ 
ᐃᓐᓇᕈᖅᓴᓕᕋᑖᓄᑦ ᒪᒃᑯᑦᑐᓄᑦ ᓄᓇᓕᓐᓂ ᐊᒻᒪᓗ ᐃᓅᓯᖃᕈᓐᓇᖅᑐᑎᒃ ᐃᖅᑲᓇᐃᔭᕐᕕᓐᓂ, ᑕᒪᒃᑯᓐᓂ ᒐᕙᒪᒃᑯᓐᓂ 
ᐊᒻᒪᓗ ᓇᒻᒥᓂᖃᖅᑎᐅᔪᓂ. 

ᐊᓪᓛᑦ ᑕᐸᐃᕐᓇᒻᒪᕆᑦᑐᓂᒃ ᐊᑯᓂᐊᓗᒃ ᐊᖏᖅᓯᒪᑦᓯᐊᖅᑐᓂᒃ ᐃᖅᑲᓇᐃᔭᖅᑎᖃᖅᓯᒪᓕᕋᓗᐊᕐᖓᑕ, ᓄᓇᕗᑦ 
ᓯᕗᓂᒃᓴᕗᑦ ᐊᐅᓚᑦᓯᖃᑦᑕᖅᓯᒪᔪᑦ ᐊᒥᒐᖅᓯᓪᓗᑎᒃ ᑮᓇᐅᔭᓂᒃ ᐱᒋᐊᓚᐅᖅᓯᒪᒻᒪᑕᓂᒃ. 

ᑭᓯᐊᓂᓕ, ᑕᐸᐃᕐᓇᒻᒪᕆᑦᑐᓂᒃ ᓴᖅᑭᖅᓯᒍᓐᓇᖅᓯᒪᔪᑦ. ᒫᓐᓇᒫᖑᓚᐅᖅᑐᖅ ᓄᓇᕗᑦ ᓯᕗᓂᒃᓴᕗᑦ 
ᐊᐱᖅᓱᖅᑐᒥᓂᐅᑎᓪᓗᒋᑦ 180-ᓂᒃ ᐅᖃᖃᑎᖃᕈᓐᓇᖅᓯᓚᐅᖅᑐᑦ ᓄᓇᕗᑦ ᓯᕗᓂᒃᓴᕗᒻᒥᒃ 230 ᐱᔭᕇᖅᓯᒪᔪᖏᓐᓂᒃ. 
ᓯᑕᒪᐃᓐᓇᐃᑦ ᐃᖅᑲᓇᐃᔮᑦᓴᖃᓚᐅᙱᑦᑐᑦ. ᐃᓚᖏᓪᓕ, 40 ᐳᓴᓐᑎᖏᑦ ᐃᖅᑲᓇᐃᔮᓕᒥᓃᑦ ᒐᕙᒪᒃᑯᓐᓂ, 15 
ᐳᓴᓐᑎᖏᑦ ᐃᖅᑲᓇᐃᔮᓕᒥᓃᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ, 19 ᐳᓴᓐᑎᖏᑦ ᓇᒻᒥᓂᖃᖅᑎᐅᔪᓂ, ᐊᒻᒪᓗ 19 
ᐳᓴᓐᑎᖏᑦ ᑲᔪᓯᒋᐊᕈᑎᖃᖅᓯᒪᔪᒥᓃᑦ ᓯᓚᑦᑐᓴᕐᕕᓐᓂ ᐃᓕᓐᓂᐊᕈᑎᒥᓂᒃ. 

ᐅᖃᓕᒫᖅᑐᒋᑦ ᑎᑎᕋᖅᓯᒪᔪᑦ ᐃᖅᑲᓇᐃᔮᖏᑦ ᓄᓇᕗᑦ ᓯᕗᓂᒃᓴᕗᒻᒥ ᐱᔭᕇᖅᑐᒥᓃᑦ, ᖃᐅᔨᓇᑦᓴᐅᑎᒋᔪᖅ 
ᐃᓘᓐᓇᑎᒃ ᓂᕈᐊᖅᓯᒪᓐᓂᕐᖓᑕ ᐱᔨᑦᓯᕋᕆᐊᖅᑐᕈᒪᓂᕐᒧᑦ ᓄᓇᓕᖏᓐᓂᒃ ᓄᓇᕗᒻᒥ. ᐃᓚᖓᑦ ᓇᒻᒥᓂᖃᖅᑐᖅ 
ᖃᖓᑕᔫᓕᕆᓂᕐᒧᑦ ᑲᒻᐸᓂᒥᒃ; ᐃᓚᖓᑦ ᐱᕙᓪᓕᐊᔪᓕᕆᔨ ᓯᐱᓯ ᓈᓚᐅᓯᕆᔨᒃᑯᖏᓐᓄᑦ ᐃᖃᓗᓐᓂ. ᐱᖓᓱᑦ 
ᐊᑭᑦᓯᕋᖅ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᕆᐊᖅᑐᒥᓃᑦ. ᐊᓪᓛᑦ ᑕᐃᒃᑯᐊ ᐃᓕᓐᓂᐊᕆᐊᒃᑲᓐᓂᖅᑐᒥᓃᑦ, ᓂᕆᐅᓇᖅᑐᖅ 
ᐊᒥᓲᓂᖅᓴᐃᑦ ᐅᑎᓛᕆᐊᖏᑦ. ᐃᓚᖓᑦ ᐃᓕᓐᓂᐊᖅᑐᖅ ᖃᖓᑕᔫᒥᒃ ᐊᖁᑎᑦᓴᐅᓂᕐᒧᑦ, ᐃᓚᖓᑦ ᐃᓕᓐᓂᐊᖅᑐᖅ 
ᐅᔭᕋᓕᕆᓂᕐᒧᑦ ᖃᐅᔨᓴᖅᑎᑦᓴᐅᓂᕐᒧᑦ ᓯᓚᑦᑐᓴᕐᕕᔾᔪᐊᖓᓂ ᐋᓐᑎᐅᕆᐅ ᐱᖓᓐᓇᖓᓂ, ᐱᖓᔪᐊᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐃᐅᓪᒑᓐᑯᐃᓐᒥ ᐋᑐᕚᒥ. ᑖᒃᑯᐊ ᐃᓚᐃᓐᓇᖏᑦ ᓲᕐᓘᕈᑎᒃᑲ 
ᓇᓗᓇᐃᖅᑕᒃᑲ ᐊᒥᓱᓂᒃ ᑎᑎᕋᖅᓯᒪᔪᓂᒃ. ᓇᓗᓇᐃᖅᓯᒍᑎᐅᔪᑦ ᐃᓄᐃᑦ ᐃᓕᓐᓂᐊᕐᕕᐊᓗᓐᓂ ᐱᔭᕇᖅᓯᒪᔪᑦ ᑭᓱᓂᒃ 
ᐱᓕᕆᐊᖃᓕᕈᓐᓇᕐᒪᖔᑕ. 

ᓇᓗᓇᓗᐊᖅᑐᖅ ᓯᕗᓂᑦᑎᓐᓂ ᓲᕐᓘᕈᑎᖃᕋᓱᐊᕐᓂᕐᒧᑦ ᖃᓄᐃᑦᑐᓪᓚᑦᑖᑦ ᐃᓕᓐᓂᐊᕈᑏᑦ ᐊᐅᓚᓂᖃᑦᓯᐊᕈᓐᓇᕐᒪᖔᑕ 
ᐊᔾᔨᐅᙱᑦᑐᒥ ᓄᓇᕗᒻᒥ. ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᖅᑎᑦᓯᔪᑦ ᐃᓄᐃᑦ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᒪᔪᓂᒃ 
ᓄᓇᕗᑦ ᒥᑦᓵᓄᑦ ᐊᒻᒪᓗ ᓇᒻᒥᓂᖅ ᑭᓇᐅᓂᕐᒥᓂᒃ, ᐋᑐᕚᒥ, ᐅᖓᓯᑦᑐᐊᓗᒻᒥ ᐊᖏᕐᕋᖏᓐᓂ. ᑕᐃᒪᐃᒃᑲᓗᐊᖅᑎᓪᓗᒍ, 
ᐃᓪᓗᐊᓄᖔᖅᑑᔮᕋᓗᐊᖅᑐᓂ, ᐊᐅᓚᓂᖃᑦᓯᐊᐸᑦᑐᖅ ᐊᒻᒪᓗ ᑲᔪᓯᑦᓯᐊᖅᑐᒻᒪᕆᐅᕙᑦᑐᑦ. 

ᐃᓛᖃᐃᑦ ᑕᐸᐃᕐᓇᕐᓂᖅᐹᖅ ᐋᖅᑭᐅᒪᔾᔪᑎᖓ ᐱᔭᕇᖃᑦᑕᕐᓂᖏᑕ ᖃᑦᓯᐅᓂᖏᑦ: ᐊᕐᕌᒎᓯᒪᔪᓂ ᖁᓕᓂᒃ, 
ᐊᑯᓐᓂᖓᓂ 80 ᐊᒻᒪᓗ 85 ᐳᓴᓐᑎᖏᑦ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᖅᑎᖏᑦ ᐱᔭᕇᖃᑦᑕᖅᑐᑦ, ᑕᐸᐃᕐᓇᖅᑐᑦ 
ᖃᑦᓯᐅᓂᖏᑦ ᐃᓕᓐᓂᐊᕈᑎᐅᑉ ᖃᓄᐃᑦᑑᓂᖓᓄᑦ ᐊᒻᒪᓗ ᐅᖓᓯᓐᓂᖓᓄᑦ ᐊᖏᕐᕋᖏᓐᓄᑦ - ᓄᓇ ᐅᖓᓯᑦᑐᓂ 
ᐊᒻᒪᓗ ᐃᓕᖅᑯᓯᖃᑎᒌᙱᓐᓂᖏᑦ - ᐃᓱᒪᑦᓴᖅᓯᐅᕈᑎᐅᕙᑦᑐᑦ. 

ᓄᓇᕗᑦ ᓯᕗᓂᒃᓴᕗᑦ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑲᑐᔾᔨᖃᑎᒌᖑᔪᑦ ᐊᒻᒪᓗ ᐊᑎᓕᐅᖅᓯᒪᔪᑦ ᐃᑲᔪᖅᑎᐅᓪᓗᑎᒃ 
ᑎᒥᐅᓂᕋᖅᑐᑎᒃ, ᓴᙱᔪᒻᒪᕆᐊᓗᒻᒥᒃ ᑕᒪᓐᓇ ᑕᑯᓐᓇᙱᙳᐊᖅᑕᐅᕙᑦᑐᖅ. ᐃᓱᒪᒋᔭᕋᓕ ᑮᓇᐅᔭᓂᒃ ᐅᐊᓴᓂᓪᓘᓐᓃᑦ 
ᐊᑐᕐᓂᓪᓗᖃᑦᑕᖏᒻᒪᑕ, ᑭᓯᐊᓂ ᓇᒻᒥᓂᖅ ᑮᓇᐅᔭᓂᒃ ᐱᕈᖅᓴᐃᖃᑦᑕᕆᐊᖃᖅᑐᖅ: ᓄᓇᕗᑦ ᑐᙵᕕᒃᑯᑐᐊᑦ 
ᐊᖏᕈᑎᖃᖅᓯᒪᒻᒪᑕ ᐊᑯᓂᐅᔪᒧᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᓄᓇᕗᑦ ᓯᕗᓂᒃᓴᕗᑦ, ᐃᓕᓐᓂᐊᕈᑎᓂᒃ ᐱᓕᕆᔨᖏᑦ 
ᓇᓴᕐᓂᒃ ᓇᑦᓴᕐᓗᑎᒃ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ ᑐᑦᓯᕋᕆᐊᖅᑐᖃᑦᑕᕆᐊᓖᑦ ᐊᒻᒪᓗ ᑮᓇᐅᔭᓂᒃ 
ᑐᓂᓯᑐᐃᓐᓇᐸᑦᑐᓂᒃ ᓇᓗᓇᐃᖅᑕᐅᓯᒪᖁᓪᓗᒍ ᐊᐅᓚᑕᐅᖏᓐᓇᕈᓐᓇᕐᓂᖓ. ᑕᒪᓐᓇ ᑕᖃᓇᖅᐸᑦᑐᖅ ᐊᒥᒐᖅᑐᓂᒃ 
ᐊᓪᓚᕝᕕᒻᒥ ᐃᖅᑲᓇᐃᔭᖅᑎᖃᕐᖓᑕ.71 

                                                 

71 ᐊᓯᐊᒍᑦ ᐱᖓᓱᑦ ᐃᓕᓴᐃᔨᐅᖏᓐᓇᖅᑐᑎᒃ  ᓄᓇᕗᑦ ᓯᕗᓂᒃᓴᕗᑦ ᐊᑕᐅᓯᕐᒥᒃ  ᐊᒻᒪᓗ ᐊᑕᐅᓯᕐᒥᒃ ᐃᓛᓐᓃᓐᓇᒃᑯᑦ ᐃᖅᑲᓇᐃᔭᖅᑐᒥᒃ 
ᐃᖅᑲᓇᐃᔭᖅᑎᓖᑦ ᐊᐅᓚᑦᓯᔨᐅᑎᑕᐅᔪᓂᒃ ᐃᓕᓐᓂᐊᕈᑎᒥᒃ ᐊᒻᒪᓗ ᐃᓕᓐᓂᐊᕈᑎᖏᓐᓂᒃ ᐃᑲᔪᕈᑎᖃᖅᐸᑦᑐᑎᒃ ᐊᓯᖏᓐᓂᓪᓗ 
ᐃᑲᔪᕈᑎᖃᖅᐸᑦᑐᑎᒃ ᐃᓕᓐᓂᐊᖅᑎᓄᑦ. 

ᓄᓇᕗᑦ ᓯᕗᓂᒃᓴᕗᑦ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑲᑐᔾᔨᖃᑎᒌᖑᔪᑦ ᐊᒻᒪᓗ ᐊᑎᓕᐅᖅᓯᒪᔪᑦ ᐃᑲᔪᖅᑎᐅᓪᓗᑎᒃ 
ᑎᒥᐅᓂᕋᖅᑐᑎᒃ, ᓴᙱᔪᒻᒪᕆᐊᓗᒻᒥᒃ ᑕᒪᓐᓇ ᑕᑯᓐᓇᙱᙳᐊᖅᑕᐅᕙᑦᑐᖅ. ᐃᓱᒪᒋᔭᕋᓕ ᑮᓇᐅᔭᓂᒃ ᐅᐊᓴᓂᓪᓘᓐᓃᑦ 
ᐊᑐᕐᓂᓪᓗᖃᑦᑕᖏᒻᒪᑕ, ᑭᓯᐊᓂ ᓇᒻᒥᓂᖅ ᑮᓇᐅᔭᓂᒃ ᐱᕈᖅᓴᐃᖃᑦᑕᕆᐊᖃᖅᑐᖅ: ᓄᓇᕗᑦ ᑐᙵᕕᒃᑯᑐᐊᑦ 
ᐊᖏᕈᑎᖃᖅᓯᒪᒻᒪᑕ ᐊᑯᓂᐅᔪᒧᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᓄᓇᕗᑦ ᓯᕗᓂᒃᓴᕗᑦ, ᐃᓕᓐᓂᐊᕈᑎᓂᒃ ᐱᓕᕆᔨᖏᑦ 
ᓇᓴᕐᓂᒃ ᓇᑦᓴᕐᓗᑎᒃ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ ᑐᑦᓯᕋᕆᐊᖅᑐᖃᑦᑕᕆᐊᓖᑦ ᐊᒻᒪᓗ ᑮᓇᐅᔭᓂᒃ 
ᑐᓂᓯᑐᐃᓐᓇᐸᑦᑐᓂᒃ ᓇᓗᓇᐃᖅᑕᐅᓯᒪᖁᓪᓗᒍ ᐊᐅᓚᑕᐅᖏᓐᓇᕈᓐᓇᕐᓂᖓ. ᑕᒪᓐᓇ ᑕᖃᓇᖅᐸᑦᑐᖅ ᐊᒥᒐᖅᑐᓂᒃ 
ᐊᓪᓚᕝᕕᒻᒥ ᐊᓪᓚᕝᕕᒻᒥ  

ᐃᓱᓕᑦᑕᕐᕕᖃᕐᒥᔪᑦ ᐱᔪᓐᓇᕐᓂᖃᕐᓂᖏᑦ ᐊᖏᓪᓕᒋᐊᖅᑕᐅᒍᓐᓇᕐᓂᖓᑕ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕈᑎ. 
ᒫᓐᓇᐅᔪᖅ 22-ᓂᒃ ᐃᓕᓐᓂᐊᖅᑎᓖᑦ, ᓂᕈᐊᖅᑕᐅᓯᒪᔪᑦ 50-ᓂᒃ 60-ᓄᑦ ᐃᓕᓐᓂᐊᕆᐊᕈᒪᔪᒥᓂᕐᓂᒃ, ᑖᒃᑯᓇᙵᑦ 
30-ᓂᒃ 40-ᓄᑦ ᐱᔪᓐᓇᕐᓂᖃᖅᓱᕆᔭᐅᔪᑦ ᒫᓐᓇᐅᔪᖅ ᐃᓕᓐᓂᐊᕐᓂᐅᓯᒪᒋᐊᓕᓐᓄᑦ ᐃᓯᖅᑎᑕᐅᒍᓐᓇᕋᔭᕐᓗᑎᒃ. 

ᑭᓇᑐᐃᓐᓇᖅ ᑕᑯᒍᒪᒐᔭᙱᑦᑐᖅ ᓄᓇᕗᑦ ᓯᕗᓂᒃᓴᕗᑦ ᐊᑕᖏᕐᓗᓂ ᐃᓕᓐᓂᐊᕐᕕᒻᒧᑦ ᐃᓯᖅᑕᐅᓗᓂ; 
ᖃᑦᓰᓐᓇᐅᖃᑦᑕᕐᓂᖏᑦ ᐊᒻᒪᓗ ᑐᕌᖓᑎᑦᓯᒍᓐᓇᕐᓂᖏᑦ ᐊᓯᔾᔨᖅᐸᓪᓕᐊᔪᒻᒪᕆᓐᓄᑦ ᐃᓕᓐᓂᐊᖅᑏᑦ 
ᐱᔭᕆᐊᓕᖏᓐᓄᑦ, ᐃᓘᓐᓇᑎᒃ ᐊᖏᖃᑎᒌᑦᓯᒪᔪᑦ, ᐊᓯᖏᓐᓄᑦ ᖃᐅᔨᒪᔭᐅᙱᑦᑐᖅ ᑲᔪᓯᑦᓯᐊᖃᑦᑕᕈᑎᒋᔭᖓ. 
ᑕᐃᒪᐃᒐᓗᐊᖅᑎᓪᓗᒍ ᑕᒪᒃᑯᐊ ᐊᑲᐅᓈᕈᑎᖏᑦ ᔭᒐᑐᐃᓐᓇᕋᔭᖏᑦᑐᑦ ᐃᓕᓐᓂᐊᕈᑎ ᐊᖏᓪᓕᒋᐊᖅᑕᐅᑉᐸᑦ 
ᐊᑐᐃᓐᓇᐅᑎᑦᓯᖃᑦᑕᓕᕐᓗᓂ ᐃᓘᓐᓇᖏᓐᓄᑦ 30-ᓂᒃ 40-ᓄᑦ ᐃᓕᓐᓂᐊᖅᑎᓄᑦ ᐊᕐᕌᒍᑕᒫᑦ 
ᐱᔪᓐᓇᕐᓂᖃᖃᑦᑕᖅᑐᓄᑦ ᐃᓯᕈᓐᓇᓂᕐᒧᑦ ᐃᓕᓐᓂᐊᕈᑎᒧᑦ. ᑕᒪᓐᓇ ᐱᔪᓐᓇᕐᓂᖃᐅᑎᓕᕋᔭᖅᑐᖅ ᑐᙵᕕᖏᓐᓂᒃ 
ᐃᓕᓐᓂᐊᖅᑎᑕᐅᕙᓪᓗᑎᒃ ᐃᓕᓐᓂᐊᖅᑎᓕᒫᑦ ᑲᑎᙵᓗᑎᒃ, ᑭᓯᐊᓂᑦᑕᐅᖅ ᐱᔪᓐᓇᕐᓂᖃᖅᑎᑕᐅᓗᑎᒃ 
ᖃᑦᓰᓐᓇᐅᓂᖅᓴᓂ, ᓇᓖᕌᕈᑎᒋᔪᓐᓇᖅᑕᖏᓐᓂ ᐃᓕᓐᓂᐊᕈᑎᖃᕈᓐᓇᕐᓗᑎᒃ. ᒐᕙᒪᒃᑯᓐᓂ ᐊᓪᓚᕝᕕᓕᕆᓂᖅ, ᓲᕐᓗ, 
ᐃᓕᓐᓂᐊᕈᑕᐅᒍᓐᓇᖅᑐᖅ ᐅᐸᓗᖓᐃᑦᓯᐊᕐᓂᖅᓴᐅᖁᓪᓗᒋᑦ ᒐᕙᒪᒃᑯᓐᓂ ᐃᖅᑲᓇᐃᔭᕈᓐᓇᓂᕐᒧᑦ ᓄᓇᕗᒻᒥ. 

ᓄᓇᕗᑦ ᓯᕗᓂᒃᓴᕗᑦ ᐱᒋᐊᕈᑎᖃᖅᓯᒪᔪᑦ ᐆᑦᑐᕋᐅᑎᐅᓯᓐᓈᖅᑐᒥᒃ ᐱᓕᕆᐊᒥᒃ ᑐᒡᓕᐊᓂ ᐊᕐᕌᒍᒥᒃ ᐃᓕᓐᓂᐊᕈᑎᓂᒃ 
ᐱᓕᕆᖃᑎᒋᓪᓗᒋᑦ ᑳᕈᓪᑕᓐ ᓯᓚᑦᑐᓴᕐᕕᔾᔪᐊᖅ, ᐋᑐᕚ ᓯᓚᑦᑐᓴᕐᕕᔾᔪᐊᖅ, ᐅᑭᐅᖅᑕᖅᑐᒥ ᓯᓚᑦᑐᓴᕐᕕᔾᔪᐊᖅ72 ᐊᒻᒪᓗ 
ᐃᐅᓪᒑᓐᑯᐃᓐ ᓯᓚᑦᑐᓴᕐᕕᒃ. 

ᓄᓇᕗᑦ ᓯᕗᓂᒃᓴᕗᑦ ᑲᑎᒪᔨᖏᑦ ᐋᖅᑭᑦᓱᐃᓯᒪᔪᑦ ᓂᕆᐅᒋᔭᐅᔪᓂᒃ ᑮᓇᐅᔭᐃᑦ ᐊᑐᖅᑐᑦᓴᓂᒃ $1,300,000 
ᐊᕐᕌᒍᑕᒫᑦ ᐊᑭᒋᒐᔭᖅᑕᖏᓐᓄᑦ ᐊᖏᓪᓕᒋᐊᖅᑕᐅᑉᐸᑦ ᐃᓕᓐᓂᐊᕈᑎ ᑐᒃᓯᕋᐅᑎᒋᓯᒪᔭᖓᑦ. 

ᑲᔪᓯᑦᓯᐊᕐᓂᖃᖅᓯᒪᓂᖓ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕈᑎᐅᑉ ᓇᓗᓇᐃᕈᑕᐅᔪᖅ, ᐃᓄᐃᑦ ᓱᕈᓯᖏᑦ 
ᓵᓚᖃᕈᓐᓇᖅᑲᑕ ᐱᔭᕇᖅᐸᓪᓕᐊᓂᒃᑯᑦ, ᑲᔪᓯᓂᖃᑦᓯᐊᕈᓐᓇᕐᒥᔪᑦ ᖃᓄᐃᑦᑐᑐᐃᓐᓇᕐᓂ ᐃᖅᑲᓇᐃᔮᖅᑖᕆᒍᒪᔭᖏᓐᓂᒃ 
ᐅᕝᕙᓗ ᐃᓕᓐᓂᐊᕈᑎᒋᒍᒪᔭᖏᓐᓂ. 

(2) ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᖃᑲᐃᓐᓇᖃᑦᑕᕐᓂᖅ 
 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᓯᖃᑦᑕᓂᕐᒧᑦ ᐱᓕᕆᐊᑦ ᐃᓕᓐᓂᐊᖅᑎᓄᑦ ᒐᕙᒪᒃᑯᓐᓂ 
ᐃᖅᑲᓇᐃᔭᕆᐅᖅᓴᕈᑏᑦ, ᐊᒻᒪᓗ ᑮᓇᐅᔭᓕᐅᕈᓐᓇᖅᑐᑎᒃ ᑲᔪᖏᖅᓴᐅᑎᒋᒍᓐᓇᖅᑕᖓᑦ ᐃᓕᓐᓂᐊᖅᑏᑦ 
ᑲᔪᓯᒍᒪᓂᐊᕐᖓᑕ ᐃᓕᓐᓂᐊᕐᕕᐊᓗᒻᒥ ᐅᕝᕙᓗ ᓯᓚᑦᑐᓴᕐᕕᓐᓂ ᐃᓕᓐᓂᐊᕆᐊᒃᑲᓐᓂᕈᒪᓗᑎᒃ. 
 

                                                                                                                                                             
 
72 ᐅᑭᐅᖅᑕᖅᑐᒥ ᓯᓚᑦᑐᓴᕐᕕᔾᔪᐊᖅ ᑲᑐᔾᔭᐅᓪᓗᓂ ᑲᓲᒪᐅᑎᔪᑦ ᓯᓚᑦᑐᓴᕐᕕᔾᔪᐊᑦ, ᓯᓚᑦᑐᓴᕐᕖᑦ, ᐊᓯᖏᓪᓗ ᑲᑐᔾᔨᖃᑎᒌᑦ ᐊᔾᔨᒌᙱᑦᑐᓂ 
ᐅᑭᐅᖅᑕᖅᑐᒥ ᓄᓇᕐᔪᐊᒥ ᓄᓇᓕᕐᔪᐊᑦ ᐊᖏᕈᑎᖃᖅᓯᒪᔪᑦ ᖁᕝᕙᓯᓐᓂᖅᓴᓂᒃ ᐃᓕᓐᓂᐊᕈᑎᑦᓴᖃᖁᔨᓂᕐᒧᑦ ᐊᒻᒪᓗ ᖃᐅᔨᓴᖅᑕᐅᖃᑦᑕᖁᔨᓂᕐᒧᑦ 
ᐅᑭᐅᖅᑕᖅᑐᒥ. ᓄᓇᕗᑦ ᓯᓚᑦᑐᓴᕐᕕᒃ ᐊᒻᒪᓗ ᐊᒥᓱᑦ ᑲᓇᑕᒥ ᓯᓚᑦᑐᓴᕐᕕᔾᔪᐊᑦ ᐃᓚᒋᔭᐅᖃᑕᐅᔪᑦ. 

ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᑎᖓᑦ ᒪᕐᕈᐊᖅᑎᒃᑲᓐᓂᕐᓗᒍ ᐊᖏᓪᓕᒋᐊᖅᑕᐅᖁᓪᓗᒍ ᒫᓐᓇᐅᔪᖅ ᐊᐅᔭᒃᑯᑦ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᓯᖃᑦᑕᓂᕐᒧᑦ ᐱᓕᕆᐊᖓᑦ, ᖄᒃᑲᓐᓂᖓᒍᑦ ᐃᓚᔭᐅᒋᐊᕐᓗᑎᒃ 150-ᕈᔪᓐᓂᒃ 
ᐃᓄᓐᓂᒃ ᐃᓕᓐᓂᐊᖅᑎᓂᒃ (ᑭᖑᓂᑦᑎᓐᓂ ᐊᕝᕙᖏᑕ ᐊᕝᕙᖏᑦ ᐱᖓᔪᖏᓪᓘᓐᓃᑦ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᔪᑦ ᖃᓪᓗᓈᖑᖃᑦᑕᖅᑐᑦ ᐊᓯᖏᓪᓘᓐᓃᑦ). ᐸᕐᓇᐅᑎᖃᖅᓯᒪᔪᑦ ᓇᓗᓇᐃᖅᓯᓯᒪᒍᒪᓪᓗᑎᒃ ᐊᐅᔭᒃᑯᑦ 
ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᖃᑦᑕᕈᓐᓇᖁᓪᓗᒋᑦ ᐃᓘᓐᓇᖏᓐᓂ ᓄᓇᕗᒻᒥ ᓄᓇᓕᖏᓐᓂ. ᓱᓕᔪᕆᔭᐅᔪᖅ 
ᖄᒃᑲᓐᓂᖓᒍᑦ ᐱᖁᑎᕐᔪᐊᓂᒃ ᓴᓇᒃᑲᓐᓂᕆᐊᖃᔾᔮᖏᑦᑐᑦ ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᑦᓯᑲᐃᓐᓇᖃᑦᑕᓕᖅᑲᑕ 
ᐊᐅᔭᒃᑯᑦ, ᐊᒻᒪᓗ ᐊᑭᒋᒐᔭᖅᑕᖓ ᐊᖏᓪᓕᒋᐊᖅᑕᐅᑉᐸᑦ ᐊᑭᖃᕋᔭᙳᐊᖅᑐᖅ $950,000 ᐊᕐᕌᒍᑕᒫᑦ. 
 

(3) ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑎᒃ ᐱᓕᒻᒪᑦᓴᐅᑎ 
 

ᐊᑭᑐᔪᐊᓘᒐᓗᐊᖅᑎᓪᓗᒍ, ᐃᖅᑲᓇᐃᔭᖅᓯᓐᓈᖅᑐᑎᒃ ᐃᓕᓐᓂᐊᕈᑎᐅᔪᑦ ᑲᔪᓯᓂᖃᑦᓯᐊᖅᓯᒪᔪᑦ ᐃᓄᓐᓂᒃ ᕿᑎᐊᓄᑦ 
ᐊᖏᔪᖅᑳᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑕᐅᒍᓐᓇᖅᓯᕙᑦᑐᑎᒃ. ᐊᑲᐅᓈᕈᑎᖃᕐᓂᖅᓴᐃᑦ ᖃᐅᔨᒪᔭᖃᕐᓂᖅᓴᐅᒻᒪᑕ 
ᓄᓇᕗᒻᒥᒃ ᐊᒻᒪᓗ ᐊᒥᓱᒃ ᐱᓕᕆᕕᐅᔪᑦ ᐋᖅᑭᑦᓱᐃᓯᒪᔪᑦ ᐊᐅᓚᓂᖃᕈᓐᓇᑦᓯᐊᖅᑐᓂᒃ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᕈᑎᓂᒃ ᐊᑐᐃᓐᓇᐅᑦᓯᐊᖅᑐᑦ ᐊᖏᓪᓕᒋᐊᖅᑕᐅᒍᓐᓇᕐᓂᖏᑦ. 
 

ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᑎᓕᐊᒥᓂᖓ ᐊᒥᓱᕐᖑᕆᐊᖅᓯᒍᒪᓂᕐᒧᑦ ᓯᕗᓕᖅᑎᑦᓴᑦ ᐃᖅᑲᓇᐃᔮᓂᒃ 14-ᒥᒃ 24-ᒧᑦ, 
ᐊᒻᒪᓗ ᓴᖅᑭᖅᓯᓗᑎᒃ ᓄᑖᒥᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕈᑎᓂᒃ (80 ᐃᖅᑲᓇᐃᔮᑦ 2011 ᑐᖔᓂ) 
ᐊᐅᓚᑦᓯᔨᐅᙱᑦᑐᓄᑦ (ᕿᑎᐊᓃᑦᑐᓄᑦ) ᐃᖅᑲᓇᐃᔮᓄᑦ ᒐᕙᒪᒃᑯᓗᑦᑖᓂ. ᓴᖅᑭᖅᑕᐅᒋᐊᖃᕋᔭᕐᒥᔪᑦ 7 
ᐊᓪᓚᕝᕕᓕᕆᓂᕐᒧᑦ ᐃᖅᑲᓇᐃᔮᑦ ᑐᑭᒧᐊᖅᑎᑦᓯᔨᐅᓂᐊᕐᓗᑎᒃ ᐃᓕᓐᓂᐊᕈᑎᓂᒃ. 
 

ᑕᓪᓕᒪᓄᑦ ᐊᕐᕌᒍᓄᑦ ᐊᑭᒋᒐᔭᖅᑕᖏᑦ ᑲᑎᓪᓗᒋᑦ ᓂᕆᐅᒋᔭᐅᔪᑦ $40,000,000. 
 

(4) ᓄᓇᓕᓐᓂ ᐃᖅᑲᓇᐃᔮᑦᓴᐅᒍᓐᓇᖅᑐᓂᒃ ᐱᕙᓪᓕᐊᑎᑦᓯᓂᕐᒧᑦ ᑲᒪᔩᑦ 
 

ᐃᓅᓯᕐᒥ ᐃᖅᑲᓇᐃᔮᕆᔭᐅᒍᓐᓇᖅᑐᓂᒃ ᐱᕙᓪᓕᐊᑎᑦᓯᓂᕐᒧᑦ ᑲᒪᔩᑦ ᐋᖅᑭᑦᓱᐃᖃᑦᑕᕈᓐᓇᖅᑐᑦ ᐊᑐᓂᑦ 
ᐃᓕᓐᓂᐊᖅᑐᓕᕆᓂᕐᒧᑦ/ᐃᖅᑲᓇᐃᔮᑦᓴᕆᒍᒪᔭᖏᓐᓄᑦ ᐸᕐᓇᐅᑎᓂᒃ ᓱᕈᓯᕐᓄᑦ, ᐊᖏᔪᖅᑳᖏᓪᓗ, ᐊᒻᒪᓗ ᐃᓐᓇᕐᓄᑦ 
ᐊᑐᓂᑦ ᓄᓇᓕᓐᓂ. ᐱᔾᔪᑎᖃᖅᑐᖅ ᑖᓐᓇ ᐱᒋᐊᖅᑎᑕᐅᓯᒪᔪᖅ ᓄᓇᕗᒻᒥᐅᓕᒫᑦ ᐊᑐᐃᓐᓇᖃᕐᕕᐅᖁᓪᓗᒋᑦ ᐃᓅᓯᕐᒥ 
ᐃᖅᑲᓇᐃᔮᖑᒍᓐᓇᖅᑐᓂᒃ ᐅᖃᐅᔾᔨᒋᐊᖅᑎᓂᒃ, ᖃᐅᔨᓴᖅᑕᐅᒍᓐᓇᕐᓗᑎᒃ ᐊᒻᒪᓗ ᐃᖅᑲᓇᐃᔮᑦᓴᖏᓐᓄᑦ 
ᐃᓕᓐᓂᐊᕈᑎᖃᕐᓂᕐᒧᑦ ᐱᔨᑦᓯᕋᕐᕕᐅᓗᑎᒃ ᖃᐅᔨᒍᓐᓇᖅᓯᓂᐊᕐᖓᑕ ᖃᓄᑎᒋ ᐱᔪᓐᓇᕐᓂᑖᕆᐊᖃᕐᓂᖏᓐᓂᒃ, 
ᓇᓗᓇᐃᖅᓯᒍᓐᓇᕐᓗᑎᒃ ᐃᖅᑲᓇᐃᔮᖅᑖᕆᒍᓐᓇᖅᑕᖏᓐᓂᒃ, ᐊᒻᒪᓗ ᐱᓕᒻᒪᑦᓴᒋᐊᕈᓐᓇᕐᓂᐊᕐᖓᑕ 
ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ. ᑐᕌᒐᖃᖅᑎᖔᕐᓗᒋᑦ ᐱᔨᑦᓯᕋᐅᑎᖏᑦ ᐱᔭᕆᐊᓕᖏᓐᓄᑦ ᐃᓕᓐᓂᐊᖅᑎᑕᐅᔪᑦ, 
ᐊᔪᕐᓇᕈᓐᓃᕐᓂᖅᓴᐅᓂᐊᖅᑐᖅ ᑐᕌᒐᓕᐅᕐᕕᒋᓗᒋᑦ ᐊᑐᓂᑦ ᐃᓕᓐᓂᐊᕈᑎᑦᓴᐃᑦ ᐊᒻᒪᓗ ᐱᔨᑦᓯᕋᐅᑎᖏᑦ ᓇᐅᒃᑯᑦ 
ᐊᒻᒪᓗ ᖃᖓᒃᑯᑦ ᐱᔭᐅᒋᐊᖃᕐᓂᖅᐹᖑᑎᓪᓗᒋᑦ, ᐊᒻᒪᓗ ᑲᓲᒪᑎᑦᓯᓗᑎᒃ ᐃᖅᑲᓇᐃᔮᖑᒍᓐᓇᖅᑐᓄᑦ 
ᐃᓕᓐᓂᐊᕈᑎᖃᕈᓐᓇᓂᕐᒧᑦ ᐊᑐᐃᓐᓇᐅᔪᑦ ᐃᖅᑲᓇᐃᔮᑦᓴᐃᑦ ᐊᑐᖅᑕᐅᓯᓐᓈᕐᓗᑎᒃ. 
 

ᒫᓐᓇᐅᔪᖅ 15-ᓂᒃ ᑮᓇᐅᔭᖃᖅᑎᑕᐅᔪᖅᑕᓕᒃ ᐃᓅᓯᕐᒥ ᐃᖅᑲᓇᐃᔮᖑᒍᓐᓇᖅᑐᓂᒃ ᑲᒪᔨᓂᒃ ᓄᓇᕗᒻᒥ, ᖄᑦᓰᓐᓇᕐᓂᒃ 
ᐊᐅᓚᑦᓯᓂᕐᒧᑦ ᑮᓇᐅᔭᐃᑦ ᐊᑐᖅᑐᑦᓴᖃᖅᑐᑎᒃ. ᐱᔾᔪᑎᖃᕋᔭᖅᑐᑦ ᓴᖅᑭᖅᓯᓗᑎᒃ ᓄᓇᕗᓕᒫᒥ ᐱᔨᑦᓯᕋᐅᑎᒥᒃ, 
ᐃᓅᓯᕐᒥ ᐃᖅᑲᓇᐃᔮᑦᓴᐅᒍᓐᓇᖅᑐᓂᒃ ᑲᒪᔨᖃᓕᕐᓗᑎᒃ ᐃᓘᓐᓇᖏᓐᓂᒃ ᓄᓇᓕᓐᓂ ᓄᓇᕗᒻᒥ, ᑲᓲᒪᓗᑎᒃ ᓄᓇᕗᑦ 
ᓯᓚᑦᑐᓴᕐᕕᒻᒧᑦ, ᓯᓚᑦᑐᓴᕐᕕᔾᔪᐊᕈᔪᓐᓄᑦ ᐊᒻᒪᓗ ᓄᓇᓕᓐᓂ ᑲᑐᔾᔨᖃᑎᒌᖏᓐᓄᑦ. 
 

ᐱᓕᕆᐊᖅ ᐊᑐᓕᖅᑎᑦᓯᒍᑕᐅᒐᔭᕐᒥᔪᖅ ᓄᓇᕗᒻᒥ ᓄᓇᓕᓐᓂ ᐱᔪᓐᓇᕐᓂᖃᕐᓂᕐᒧᑦ ᑐᑭᓯᒋᐊᕐᕕᒻᒥᒃ, ᐃᓚᒋᓕᐅᑎᓗᒋᑦ 
ᓄᓇᕗᓕᒫᒥ ᐃᖅᑲᓇᐃᔮᑦᓴᐅᕙᑦᑐᑦ ᖃᕆᓴᐅᔭᒃᑰᖓᓗᑎᒃ, ᐃᖅᑲᓇᐃᔮᖅᑖᕋᓱᐊᖅᑐᑦ ᑎᑎᕋᖅᑕᐅᓯᒪᓗᑎᒃ, 
ᐃᖅᑲᓇᐃᔮᑦᓴᓄᑦ ᐱᔪᓐᓇᕐᓂᖃᕐᕕᖏᓐᓄᑦ ᑐᕌᖅᑎᑕᐅᕙᓪᓗᑎᒃ, ᐱᔪᓐᓇᕐᓂᕆᒋᐊᓕᖏᓐᓄᑦ ᖃᐅᔨᓴᖅᑕᐅᕙᓪᓗᑎᒃ. 
ᐱᓕᕆᔾᔪᑕᐅᓗᓂ ᐃᓗᐊᓃᑦᑐᑦ ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᖃᓄᖅᑑᕈᑎᖓᑦ, ᓄᓇᕗᑦ 
ᒐᕙᒪᒃᑯᖏᑦ, ᐃᑲᔪᖅᓱᖅᑕᐅᓗᑎᒃ 28-ᓄᑦ ᓄᓇᕗᒻᒦᑦᑐᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ ᐱᓕᒻᒪᑦᓴᐃᓂᕐᒧᑦ 
ᑲᑐᔾᔨᖃᑎᒌᓄᑦ, ᐋᖅᑭᑦᓱᐃᕙᓪᓕᐊᓯᒪᔪᑦ ᐊᔾᔨᒌᙱᑦᑐᓂᒃ ᖃᕆᓴᐅᔭᒃᑯᑦ ᐱᓕᕆᔾᔪᑎᑦᓴᓂᒃ ᐊᑐᖅᑕᐅᒍᓐᓇᕐᓗᑎᒃ 
ᓴᓇᒍᓐᓇᕐᓂᖏᓐᓄᑦ ᓄᓇᓕᓐᓂ ᐱᔪᓐᓇᕐᓂᖃᖅᑐᑦ ᓇᓗᓇᐃᔭᖅᑕᐅᓯᒪᒍᑎᖏᓐᓂᒃ ᖃᕆᓴᐅᔭᒃᑯᑦ, 
ᐊᑐᐃᓐᓇᐅᑎᑦᓯᕙᓪᓕᐊᓪᓗᑎᒃ ᐃᖅᑲᓇᐃᔮᓄᑦ ᐱᔪᓐᓇᕐᓂᖃᕐᕕᖏᓐᓄᑦ ᑐᕌᖅᑎᑦᓯᖃᑦᑕᓂᕐᒧᑦ, ᐊᒻᒪᓗ 

ᐋᖅᑭᑦᓱᐃᓯᒪᓪᓗᑎᒃ ᐊᑐᓃᖅᑐᓄᑦ ᐃᓕᓐᓂᐊᖅᑐᓕᕆᓂᕐᒧᑦ, ᐱᓕᒻᒪᑦᓴᐃᓂᕐᒧᑦ ᐊᒻᒪᓗ ᐃᓅᓯᕐᒥ 
ᐃᖅᑲᓇᐃᔮᕆᔭᐅᒍᓐᓇᖅᑐᓄᑦ ᐸᕐᓇᐅᑎᖃᕐᓂᕐᒧᑦ. ᑮᓇᐅᔭᖃᖅᑎᑕᐅᒋᐊᖃᕐᓂᐊᖅᑐᑦ ᐊᑐᓕᖅᑎᑕᐅᒍᓐᓇᖁᓪᓗᒍ 
ᐋᖅᑭᐅᒪᔾᔪᑎᖓ ᖃᕆᓴᐅᔭᒃᑯᑦ, ᓇᓗᓇᐃᔭᖅᓯᒪᔪᓂᒃ ᑐᑭᓯᓇᕈᓐᓇᖅᓯᒍᑕᐅᓂᐊᖅᑐᖅ, ᑐᑭᓯᓇᓕᕐᓗᑎᒃ 
ᐃᖅᑲᓇᐃᔮᖑᒍᓐᓇᖅᑐᓄᑦ ᐸᕐᓇᐅᑎᖃᕐᓂᖅ, ᐊᒻᒪᓗ ᑲᓲᒪᒍᑕᐅᒍᓐᓇᕐᓗᓂ ᓄᓇᕗᒻᒥᐅᓄᑦ ᐃᖅᑲᓇᐃᔮᑦᓴᓄᑦ ᐊᒻᒪᓗ 
ᐱᓕᒻᒪᑦᓴᒍᑎᑦᓴᓄᑦ. 
 

ᓄᓇᕗᑦ ᒐᕙᒪᒃᑯᖏᑦ ᓲᕐᓘᕈᑎᖃᖅᓯᒪᔪᑦ ᐱᓕᕆᐊᖅ ᐊᑭᖃᕋᔭᕐᓂᖓᓂᒃ $3,300,000 ᓯᕗᓪᓕᖅᐹᒥ ᐊᕐᕌᒍᖓᓂ, 
ᐊᒻᒪᓗ $2,600,000 ᐊᕐᕌᒍᑕᒫᑦ ᐊᐅᓚᑕᐅᓂᖓᓄᑦ. 
 

(5) ᐃᓐᓇᐃᑦ ᐱᔭᕇᖃᑦᑕᕐᓂᖏᑦ/ᐅᑎᖅᑎᑦᓯᓂᕐᒧᑦ ᓄᖅᑲᖅᓯᒪᔪᓂᒃ ᐃᓕᓐᓂᐊᖅᑎᓂᒃ ᐱᓕᕆᐊᑦ 
 

ᓄᓇᕗᓕᒫᒥ ᐊᑐᐃᓐᓇᐅᑎᑦᓯᓗᑎᒃ ᐃᓐᓇᐃᑦ ᐱᔭᕇᖃᑦᑕᕐᓂᖏᑦ/ᐅᑎᖅᑎᑦᓯᓂᕐᒧᑦ ᓄᖅᑲᖅᓯᒪᔪᓂᒃ ᐃᓕᓐᓂᐊᖅᑎᓂᒃ 
ᐱᓕᕆᐊᓂᒃ ᓄᓇᓕᓕᒫᓂ ᓄᓇᕗᒻᒥ ᑲᓲᒪᓂᖃᕐᓗᑎᒃ ᑎᑎᕋᕆᐅᖅᓴᓂᕐᒧᑦ/ᐃᓐᓇᕐᓄᑦ ᐃᓕᓐᓂᐊᕈᑎᓂᒃ 
ᐊᖑᒻᒪᑎᒋᐊᕈᑎᓂᒃ. 
 

ᓄᓇᕗᑦ ᐊᕕᑦᑐᖅᓯᒪᕕᑑᔪᖅ ᑲᓇᑕᓕᒫᒥ ᐊᐅᓚᑦᓯᔾᔪᑎᖃᙱᓐᓂᖓ ᐃᓐᓇᕐᓂᒃ ᐃᓕᓐᓂᐊᖅᑎᓂᒃ ᐃᓕᓐᓂᐊᕐᕕᐊᓗᒻᒥ 
ᐱᔭᕇᕈᑎᓂᒃ ᐃᓕᓐᓂᐊᕈᑎᖃᕈᓐᓇᓂᕐᒧᑦ ᐸᐃᑉᐹᑖᕐᓗᑎᒃ. ᑕᒪᓐᓇ ᓂᖏᖅᑕᐅᓯᒪᔪᖅ ᓄᓇᑦᓯᐊᕐᒥ 1999-ᒥ. 
ᓴᖅᑭᓚᕿᓯᒪᔪᑦ, ᑎᑎᕋᕈᓐᓇᕐᓂᖏᑦ ᐊᒻᒪᓗ ᐃᓐᓇᐃᑦ ᐃᓕᓐᓂᐊᕈᑎᓂᒃ ᐊᖑᒻᒪᒋᐊᕈᑎᖏᑦ ᐱᓕᕆᔾᔪᑕᐅᒐᓱᐊᖅᐸᑦᑐᑦ 
ᐃᓕᒍᓐᓃᖅᓯᒪᔭᖏᓐᓂᒃ, ᐊᒻᒪᓗ ᓯᓚᑦᑐᓴᕐᕖᑦ ᐊᒻᒪᓗ ᖁᕝᕙᓯᓐᓂᖅᓴᐃᑦ ᐱᓕᒻᒪᑦᓴᒍᑏᑦ ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᑦ ᑲᒪᑎᑕᐅᓕᕆᐊᖃᖅᐸᑦᑐᑦ ᐃᓕᓐᓂᐊᖃᑕᐅᔪᓂᒃ ᐱᔪᓐᓇᕐᓂᖃᑦᓯᐊᖏᑦᑐᓂᒃ 
ᑲᔪᓯᑦᓯᐊᕈᑎᒋᔪᓐᓇᖅᑕᖏᓐᓂᒃ. 
 

ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑕᐅᔪᑦ ᐃᓕᓐᓂᐊᕐᓂᓖᑦ 12-ᒧᑦ ᓴᖅᑭᖅᑕᐅᕋᑖᑕᐃᓐᓇᖅᓯᒪᔪᑦ ᓄᓇᕗᒻᒥ ᓄᓇᓕᓐᓂ 
1986-ᒥ. 1999-ᒥ, 43.3 ᐳᓴᓐᑎᖏᑦ ᓄᓇᕗᑦ ᐃᓄᖏᑦ ᐊᑉᐸᓯᓐᓂᖅᓴᓂᒃ ᐃᓕᓐᓂᐊᕐᓂᖃᖅᓯᒪᓚᐅᖅᑐᑦ 8, ᐊᒻᒪᓗ 
75.1 ᐳᓴᓐᑎᖏᑦ ᐃᓕᓐᓂᐊᕐᓂᖃᖅᓯᒪᓚᐅᖅᑐᑦ 11-ᒥᒃ ᐅᕝᕙᓗ ᐊᑉᐸᓯᓐᓂᖅᓴᒥᒃ. ᐊᔾᔨᒌᙱᓐᓂᖃᖅᓯᒪᔪᑦ 
ᐃᓕᓐᓂᐊᖅᓯᒪᔭᖏᓐᓂᒃ ᐱᔭᕇᖅᓯᖃᑦᑕᕐᓂᖏᑦ ᐃᓄᐃᑦ ᐊᒻᒪᓗ ᐊᓯᖏᑦ ᖃᓪᓗᓈᕈᔪᐃᑦ, ᖃᓪᓗᓈᑦ ᐊᓯᖏᓪᓗ 
ᐱᔭᕇᒐᔪᓐᓂᖅᓴᐃᑦ ᐃᓕᓐᓂᐊᕐᕕᐊᓗᒻᒥ, ᓯᓚᑦᑐᓴᕐᕕᓐᓂ ᐅᕝᕙᓗ ᓯᓚᑦᑐᓴᕐᕕᔾᔪᐊᓂ ᐃᓕᓐᓂᐊᕈᑎᓂᒃ. ᑕᐃᒪᐃᒻᒪᑦ, 
ᐊᒥᓲᓂᖅᓴᐃᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐃᓄᐃᑦ ᐃᖅᑲᓇᐃᔭᕈᓐᓇᖅᑑᒐᓗᐊᑦ ᓄᓇᕗᒻᒥ, ᐊᒥᓲᓂᖏᓐᓂᒃ 
ᖃᑦᓯᐅᓂᖏᑕ ᑭᒡᒐᖅᑐᐃᔪᑦ ᐃᖅᑲᓇᐃᔭᖅᑐᓂ, ᐃᓕᓐᓂᐊᕐᓂᖃᖅᓯᒪᔪᑦ ᖁᑦᑎᓐᓂᓕᒃ 11 ᑐᖔᓂᓘᓐᓃᑦ. 
ᓴᖅᑭᓚᕿᒍᑕᐅᕙᑦᑐᖅ ᑕᒪᑐᒧᖓ ᑭᓇᒃᑰᓂᖏᓐᓂ ᓄᓇᕗᒻᒥ ᐃᖅᑲᓇᐃᔭᖅᑎᖏᑦ. 76 ᐳᓴᓐᑎᖏᑦ ᓄᓇᕗᒻᒥ ᐃᓄᐃᑦ 
ᖃᑦᓯᐅᓂᖏᑦ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᒪᓪᓗᑎᒃ ᐸᐃᑉᐹᑖᖅᓯᒪᔪᑦ ᐅᕝᕙᓗ ᐊᑉᐸᓯᓐᓂᖅᓴᓂᒃ. 
ᐃᓕᓐᓂᐊᕐᓂᕆᓯᒪᒋᐊᓕᖏᓐᓂᒃ ᐊᑐᐊᒐᖃᕋᓗᐊᖅᑎᓪᓗᒋᑦ ᐃᖅᑲᓇᐃᔮᖅᑖᕋᓱᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ 
ᐃᓕᓐᓂᐊᕐᓂᖃᖅᓯᒪᒋᐊᖃᖅᑐᑎᒃ ᐱᔭᕇᖅᓯᒪᓗᑎᒃ ᖁᑦᑎᓐᓂᓕᒃ 12-ᒥᒃ ᐸᐃᐹᑖᖅᓯᒪᓗᑎᒃ, 45 ᐳᓴᓐᑎᕈᔪᖏᑦ 
ᐃᓄᐃᑦ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓯᒪᓂᕐᒧᑦ ᐸᐃᑉᐹᑖᖅᓯᒪᙱᑦᑐᑦ. 
 

ᐋᖅᑭᑦᓱᐃᓂᖅ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᓴᒍᑎᓂᒃ ᐸᐃᐹᑖᕈᓐᓇᕐᓗᑎᒃ ᐃᓐᓇᐃᑦ ᐃᓕᓐᓂᐊᖅᑏᑦ ᐊᒻᒪᓗ 
ᓴᖅᑭᖅᓯᓗᑎᒃ ᒪᕐᕉᓐᓂᒃ ᐃᓕᓴᖅᓯᓯᒪᒍᓐᓇᕐᓗᑎᒃ ᐋᖅᑭᐅᒪᓂᕐᒥᒃ ᑲᒪᒋᔭᐅᑦᓴᐅᑎᒋᕙᓪᓕᐊᓕᕐᓂᐊᕐᖓᑕ 
ᐱᓕᕆᐊᖑᕙᓪᓕᐊᒍᓐᓇᖅᓯᓗᑎᒃ ᐃᓱᒫᓗᓐᓇᖅᑐᑦ ᓄᖅᑲᑐᐃᓐᓇᖅᓯᒪᓂᖏᑦ ᒫᓐᓇᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ 
ᐋᖅᑭᐅᒪᓂᖓᓂ. ᑕᒪᒃᑯᐊ ᐱᒋᐊᖅᑎᑕᐅᔪᓐᓇᖅᑐᑦ ᑐᕌᒐᖃᖔᓕᖅᑎᑕᐅᓗᑎᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓂᒃ 
ᒫᓐᓇᐅᔪᖅ ᐋᖅᑭᑦᓱᖅᑕᐅᕙᓪᓕᐊᔪᓂᒃ ᐊᒻᒪᓗ ᐊᐅᓚᑕᐅᖔᓕᕐᓗᑎᒃ ᐃᒻᒥᒃᑰᖓᑎᓪᓗᒋᒃ ᐊᑐᓂᑦ, ᐊᒻᒪᓗ 
ᐊᑐᑦᓯᐊᕈᑎᖃᙱᓗᐊᕐᖓᑕ ᐊᒥᒐᖅᑐᓂᒃ ᑮᓇᐅᔭᖅᑐᕈᑎᑦᓴᖏᓐᓂᒃ, ᐊᒻᒪᓗ ᐃᓚᖏᓐᓄᑦ ᐃᓄᖁᑎᖏᓐᓄᑦ 
ᒫᓐᓇᐅᔪᖅ ᐱᔨᑦᓯᕋᕐᕕᐅᙱᑦᑐᓄᑦ ᐃᓚᐅᖃᑕᐅᑎᑦᓯᓕᕈᑕᐅᒍᓐᓇᖅᑐᖅ ᐃᓕᓐᓂᐊᖃᑕᐅᒍᓐᓇᖅᓯᓗᑎᒃ. 
 

ᓂᕆᐅᒋᔭᐅᔪᑦ ᐱᒋᐊᖅᑎᑦᓯᒍᑕᐅᓗᑎᒃ ᐃᓕᓐᓂᐊᕈᑎᓂᒃ ᑐᒃᓯᕋᖅᑕᐅᓯᒪᔪᑦ $1,850,000, ᐃᓕᓐᓂᐊᕈᑎᖓ 
ᐊᑭᖃᖃᑦᑕᕐᓗᓂ $5,225,000 ᐊᕐᕌᒍᑕᒫᑦ ᑭᖑᓂᐊᒍᑦ. 
 

 (6) ᐃᓕᓐᓂᐊᖅᑐᓄᑦ ᑮᓇᐅᔭᖃᖅᑎᑦᓯᓂᕐᒧᑦ ᐃᓕᓴᕆᔭᐅᔾᔪᑏᑦ 

ᓄᓇᕗᒻᒥ ᐃᓕᓐᓂᐊᖅᑏᑦ ᓯᓚᑦᑐᓴᕐᕕᓐᓄᑦ ᐃᓕᓐᓂᐊᕆᐊᕈᒪᕙᑦᑐᑦ ᐊᔾᔨᐅᙱᑦᑐᓂᒃ ᐊᕝᕕᐊᕈᑎᖃᖅᐸᑦᑐᑦ. 
ᖁᕝᕙᓯᓐᓂᖅᓴᓂᒃ ᐃᓕᓐᓂᐊᕈᑎᓂᒃ ᐱᔭᕇᕐᓂᕐᒧᑦ ᑐᓂᓯᒍᓐᓇᖅᑐᓂᒃ ᑎᒥᑕᖃᙱᑦᑐᖅ ᓄᓇᕗᒻᒥ, ᐅᕝᕙᓗ 
ᓴᓇᔪᓕᕆᓂᕐᒧᑦ ᐃᓕᓐᓂᐊᕐᕕᑦᑕᖃᙱᑦᑐᖅ. ᖃᓂᓐᓂᖅᐹᑦ ᐃᓕᓐᓂᐊᕈᑏᑦ ᐊᓯᖏᓐᓂ ᓄᓇᓕᓐᓃᑦᑐᑦ ᐊᖏᓂᖅᓴᓂ, 
ᖃᐅᔨᒪᙱᑕᖏᓐᓂ ᓄᓇᓕᐸᐅᔭᓂ ᐅᖓᓯᓐᓂᖃᖅᑐᑎᒃ 2,000 ᑭᓛᒥᑕᓂᒃ ᐃᓕᓐᓂᐊᖅᑎᐅᑉ ᐊᖏᕐᕋᖏᓐᓂᒃ 
ᓄᓇᖏᓐᓂᒃ, ᐃᓘᓐᓇᑎᕈᔪᒃ ᖃᑦᓰᓐᓇᕈᓗᓐᓂᒃ ᐃᓄᓐᓂᒃ ᓄᓇᓕᓐᓂ ᐃᑲᔪᖅᑎᑕᐅᑦᓯᐊᕐᒥᒐᑎᒃ. 
ᐊᐅᓪᓚᖃᑦᑕᕆᐊᖃᕐᓂᕐᒧᑦ ᐃᖏᕐᕋᔪᑏᑦ ᐃᓱᓕᑦᑕᕐᕕᐅᓪᓗᑎᒃ ᐊᑭᑐᔪᐊᓗᐃᑦ. 60 ᐳᓴᓐᑎᕈᔪᖏᑦ ᐃᓄᐃᑦ ᐃᓚᒌᑦ 
ᐃᑲᔫᓯᐊᖅᑖᖃᑦᑕᖅᑎᓪᓗᒋᑦ, ᐃᓚᖓᓐᓂᒃ ᖁᕝᕙᓯᓐᓂᖅᓴᒧᑦ ᐃᓕᓐᓂᐊᕆᐊᖅᑐᒥᒃ ᑕᑯᓗᐊᖃᑦᑕᖏᑦᑐᑦ 
ᓯᓇᑦᑑᒪᑐᐃᓐᓇᐅᔮᕐᖓᑦ ᓱᓕ. 
 

ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᓯᒪᔪᑦ ᓇᒻᒥᓂᖅ ᑮᓇᐅᔭᖁᑎᖏᓐᓂᒃ ᐱᒋᐊᕈᑎᖃᖅᓯᒪᓪᓗᑎᒃ 
ᑲᒪᒋᔭᖃᖅᐸᓪᓕᐊᓂᕐᒧᑦ ᑕᒪᑐᒥᖓ. ᓄᓇᕗᑦ ᓯᓚᑦᑐᓴᕐᕕᒃ ᓴᖅᑭᖅᓯᓯᒪᔪᖅ ᑲᑐᔾᔨᖃᑎᒌᓐᓂᐅᔪᓂᒃ ᖁᕝᕙᓯᓐᓂᖅᓴᓂᒃ 
ᐃᓕᓐᓂᐊᕈᑎᓂᒃ ᐱᔭᕇᕈᑎᑖᖅᑎᑦᓯᒍᓐᓇᖅᑐᓂᒃ ᓯᓚᑦᑐᓴᕐᕕᔾᔪᐊᓂᒃ ᐊᐅᓚᑦᓯᖃᑦᑕᖁᓪᓗᒋᑦ ᐃᓕᓐᓂᐊᕈᑎᓂᒃ 
ᐱᔪᓐᓇᕐᓂᖅᑖᕈᑕᐅᒍᓐᓇᖅᑐᓂᒃ ᖁᑦᑎᓂᖅᐹᓂᒃ ᐅᔾᔨᕋᔭᖃᑦᓯᐊᖅᓯᓐᓈᕐᓗᑎᒃ ᐃᓕᖅᑯᓯᖏᓐᓄᑦ ᐊᒻᒪᓗ 
ᐊᔾᔨᐅᙱᑦᑑᓂᖏᓐᓄᑦ ᐃᓕᓐᓂᐊᕈᑎᒋᒋᐊᓕᖏᓐᓂᒃ ᐃᓄᐃᑦ ᐃᓕᓐᓂᐊᖅᑏᑦ. ᓄᓇᕗᒻᒥ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ 
ᐃᓕᓐᓂᐊᕈᑎ, ᓄᓇᕗᒻᒥ ᐋᓐᓂᐊᓯᐅᖅᑎᑦᓴᐅᓂᕐᒧᑦ ᐃᓕᓐᓂᐊᕈᑎ ᐊᒻᒪᓗ ᐊᑭᑦᓯᕋᖅ ᒪᓕᒐᓕᕆᔨᑦᓴᐅᓂᕐᒧᑦ 
ᐃᓕᓐᓂᐊᕈᑎ ᐃᔾᔪᐊᕋᑦᓴᑦᓯᐊᖑᔪᑦ ᑲᔪᓯᓂᖃᑦᓯᐊᖅᓯᒪᓂᖏᓐᓄᑦ ᑲᑐᔾᔨᖃᑎᒌᒍᑕᐅᓪᓗᑎᒃ. 
 

ᒫᓐᓇᐅᔪᖅ ᐃᓕᓐᓂᐊᖅᑏᑦ ᐱᔪᓐᓇᕐᓂᖃᖅᑎᑕᐅᔪᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᒍᓐᓇᖅᑐᑎᒃ ᓄᓇᕗᒻᒥ ᑮᓇᐅᔭᖅᑎᒍᑦ 
ᐃᑲᔫᑎᖓᒍᑦ ᓄᓇᕗᒻᒥ ᐃᓕᓐᓂᐊᖅᑐᓄᑦ (/ᒍᓇᐳ); ᑭᓯᐊᓂᓕ, ᑖᓐᓇ ᑮᓇᐅᔭᖃᖅᑎᑦᓯᒍᑎᐅᕙᑦᑐᖅ 
ᑲᒪᒍᑕᐅᑐᐃᓐᓇᐸᒻᒪᑦ ᐃᓅᔾᔪᑎᑦᓴᒐᓛᑐᐃᓐᓇᖏᓐᓄᑦ ᑮᓇᐅᔭᖃᕈᑎᒋᒋᐊᓕᖏᓐᓄᑦ ᓲᕐᓗ ᐃᓅᔾᔪᑎᑦᓴᖏᓐᓄᑦ, 
ᖃᖓᑦᑕᐅᑎᖏᓐᓄᑦ ᐊᒻᒪᓗ ᐅᖃᓕᒫᒐᖅᑖᕋᑦᑕᕆᐊᖃᕐᓂᖓᓄᑦ ᐊᒻᒪᓗ ᑐᕌᖓᙱᓗᐊᖅᑐᑦ ᐊᑭᑐᓂᖅᓴᐅᓂᖏᓐᓄᑦ 
ᓯᓚᑦᑐᓴᕐᕕᒻᒥ ᐃᓕᓐᓂᐊᕆᐊᖅᓯᒪᓗᓂ ᐊᒻᒪᓗ ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᐱᓕᒻᒪᑦᓴᒋᐊᖅᑐᕐᓗᓂ ᐅᕝᕙᓗ 
ᐊᑯᓂᐅᖃᑦᑕᕐᓂᖓᓄᑦ ᐱᔭᕇᕋᓱᐊᕆᐊᖃᖅᑎᓪᓗᒋᑦ ᓯᓚᑦᑐᓴᕐᕕᓐᓂ ᐃᓕᓐᓂᐊᕆᐊᖅᓯᒪᔭᖏᓐᓂᒃ. 
 

ᓄᓇᕗᒻᒥ ᐃᓕᓐᓂᐊᖅᑏᑦ ᐱᔪᓐᓇᕐᓂᖃᕐᒥᔪᑦ ᑐᒃᓯᕋᐅᑎᓕᐅᕈᓐᓇᕐᓗᑎᒃ ᐃᓕᓐᓂᐊᕆᐊᖅᓯᒪᓂᕐᒧᑦ ᑮᓇᐅᔭᖅᑖᕈᑎᓂᒃ 
ᓄᓇᕗᒻᒥ ᐊᒻᒪᓗ ᑲᓇᑕᓗᑦᑖᒥ. ᑭᓯᐊᓂᓕ, ᐃᓘᓐᓇᑎᕈᔪᒃ ᑮᓇᐅᔭᖅᑖᖑᒍᓐᓇᖅᑐᑦ ᐃᓕᓐᓂᐊᖅᑎᓄᑦ 
ᐃᑲᔪᖅᓯᒍᑎᐅᕙᒻᒪᑕ ᑭᓱᑐᐃᓐᓇᕐᓅᖓᔪᓄᑦ ᐊᒻᒪᓗ ᓇᓗᓇᐃᖅᓯᓯᒪᓗᐊᕋᑎᒃ ᐃᖅᑲᓇᐃᔮᖅᑖᖑᒐᓱᐊᕈᓐᓇᖅᑐᓄᑦ 
ᐃᓕᓐᓂᐊᕈᑎᐅᔪᓄᑦ. 
 

ᓄᓇᕗᑦ ᒐᕙᒪᒃᑯᖏᑕ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᖅᑎᑦᓯᒍᑎᖏᑦ ᐋᖅᑭᑦᓱᖅᑕᐅᓯᒪᔪᑦ ᑲᔪᖏᖅᓴᐃᒍᑎᐅᓪᓗᑎᒃ 
ᐃᓄᓐᓄᑦ ᐃᓕᓐᓂᐊᖅᑎᓄᑦ ᓯᓚᑦᑐᓴᕐᕕᓕᐊᖃᑦᑕᖁᓪᓗᒋᑦ ᐃᓕᓐᓂᐊᕆᐊᒃᑲᓐᓂᕐᓗᑎᒃ ᐊᒻᒪᓗ ᐱᔪᓐᓇᕐᓂᖃᕐᓂᕐᒧᑦ 
ᐱᓕᒻᒪᑦᓴᒋᐊᖃᑦᑕᖁᓪᓗᒋᑦ. ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ ᐱᓕᕆᐊᖓᑦ ᑐᕌᒐᖃᓕᕋᔭᖅᑐᖅ ᖃᐅᔨᒪᔨᑕᐅᓂᕐᒧᑦ 
ᐃᖅᑲᓇᐃᔮᖅᑖᖑᒐᓱᐊᕈᓐᓇᖅᑐᓄᑦ ᐃᓕᓐᓂᐊᖅᑐᓄᑦ ᓄᓇᕗᑦ ᒐᕙᒪᒃᑯᖏᑕ ᒫᓐᓇᐅᔪᖅ ᐃᖅᑲᓇᐃᔭᖅᑎᑖᖃᑦᑕᕐᖓᑕ 
90 ᐳᓴᓐᑎᖏᑕ ᐅᖓᑖᓄᑦ ᐊᕕᑦᑐᖅᓯᒪᕕᐅᔫᑉ ᓯᓚᑖᓃᙶᖅᑐᓂᒃ, ᓲᕐᓗ ᐃᓕᓐᓂᐊᖅᑎᑦᓯᔨᓂᒃ, ᑮᓇᐅᔭᓕᕆᔨᓂᒃ, 
ᖃᐅᔨᒪᔨᑕᕐᓂᒃ ᖃᐅᔨᓴᖅᑐᓕᕆᓂᕐᒧᑦ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᓂᒃ, ᓴᓇᔭᐅᒪᓂᐅᔪᑦ 
ᑎᑎᖅᑐᒐᖅᑎᖏᓐᓂᒃ, ᓴᓇᔪᓕᕆᔨᕈᔫᓂᕐᒧᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᐸᓪᓕᐊᔪᓂᒃ, ᐊᒻᒪᓗ ᐊᑐᐊᒐᓕᕆᓂᕐᒧᑦ 
ᖃᐅᔨᒪᔨᑕᕐᓂᒃ. 
 

ᓄᓇᕗᑦ ᒐᕙᒪᒃᑯᖏᑦ ᑐᒃᓯᕋᖅᓯᒪᔪᑦ ᑐᓂᓯᖃᑦᑕᕈᒪᓪᓗᑎᒃ 200-ᓂᒃ ᑮᓇᐅᔭᖅᑖᖅᑎᑦᓯᒍᑎᓂᒃ ᐃᓕᓐᓂᐊᖅᑐᓄᑦ 
$5,000 ᐊᑐᓂᑦ ᓯᓚᑦᑐᓴᕐᕕᔾᔪᐊᓂ ᐃᓕᓐᓂᐊᖅᑐᓄᑦ, 100 ᓴᓇᔪᓕᕆᔨᕈᔫᓂᕐᒧᑦ ᐃᖅᑲᓇᐃᔭᖅᓯᓐᓈᖅᑐᑎᒃ 
ᐃᓕᓐᓂᐊᖅᐸᓪᓕᐊᔪᓄᑦ $2,500 ᐊᕐᕌᒍᑕᒫᑦ, ᐊᒻᒪᓗ 25-ᓂᒃ ᑮᓇᐅᔭᖅᑖᖅᑎᑦᓯᖃᑦᑕᕐᓗᑎᒃ $10,000 ᐊᕐᕌᒍᑕᒫᑦ 
ᖁᕝᕙᓯᓐᓂᖅᐹᓂᒃ ᓯᓚᑦᑐᓴᕐᕕᔾᔪᐊᓂ ᐊᒻᒪᓗ ᖃᐅᔨᓴᓚᐅᖅᑐᑎᒃ ᐅᖃᓕᒫᒐᓕᐅᖅᑐᑎᒃ ᓯᓚᑦᑐᓴᕐᕕᔾᔪᐊᓂ 
ᐃᓕᓐᓂᐊᖅᑐᓄᑦ. ᐊᕐᕌᒍᑕᒫᑦ ᐊᑭᖃᖃᑦᑕᕋᔭᖅᑐᑦ $1,500,000. 

(7) ᓇᐃᓈᖅᓯᒪᔪᑦ ᐊᑭᖏᑦ ᒫᓐᓇᒫᒨᓂᖅᓴᖅ ᐱᒋᐊᖅᑎᑕᐅᒋᐊᓕᓐᓄᑦ 
 

`ᒪᓐᓇᒫᖑᓂᖅᓴᒧᑦ ᐱᒋᐊᖅᑎᑕᐅᒋᐊᓖᑦ ᓇᓗᓇᐃᔭᖅᓯᒪᔭᒃᑲ ᖁᓛᓂ ᓇᐃᓈᖅᑕᐅᒍᓐᓇᖅᑐᑦ ᐃᒪᓐᓇ: 
 

• ᐊᒥᓱᕐᖑᕆᐊᖅᑕᐅᓗᑎᒃ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᕈᑎᖓ: $1.3 ᒥᓕᐊᓐᓂᒃ ᐊᕐᕌᒍᑕᒫᑦ; 
• ᐊᒥᓱᕐᖑᕆᐊᖅᑕᐅᓗᑎᒃ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᑲᐃᓐᓇᐸᑦᑐᑦ: $950,000 ᐊᕐᕌᒍᑕᒫᑦ; 
• ᐊᒥᓱᕐᖑᕆᐊᖅᑕᐅᓗᑎᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᐸᓪᓕᐊᔪᑦ: $40 ᒥᓕᐊᓐ ᐊᕐᕌᒍᓄᑦ ᑕᓪᓕᒪᓄᑦ 

ᐅᕝᕙᓗ $8 ᒥᓕᐊᓐ ᐊᕐᕌᒍᑕᒫᑦ; 
• ᓄᓇᓕᓐᓂ ᐃᓅᓯᕐᒥ ᐃᖅᑲᓇᐃᔮᖑᒍᓐᓇᖅᑐᓂᒃ ᐅᖃᐅᔾᔨᒋᐊᖅᑎᑖᕐᓂᕐᒧᑦ: $3.3 ᒥᓕᐊᓐ ᓯᕗᓪᓕᖅᐹᖓᓂ 

ᐊᕐᕌᒍᖓᓂ ᐊᒻᒪᓗ $2.6 ᒥᓕᐊᓐ ᐊᑐᓂᑦ ᐊᕐᕌᒍᑕᒫᑦ ᑭᖑᓂᐊᒍᑦ; 
• ᐃᓐᓇᕐᓂᒃ ᐱᔭᕇᖅᑎᑦᓯᖃᑦᓴᓂᕐᒧᑦ/ᓄᖅᑲᑐᐃᓐᓇᖅᑐᒥᓂᕐᓂᒃ ᐅᑎᖅᑎᑦᓯᓂᕐᒧᑦ ᐃᓕᓐᓂᐊᕐᕕᐊᓗᒻᒧᑦ: $1.85 

ᒥᓕᐊᓐ ᐱᒋᐊᕈᑎᖏᓐᓄᑦ ᐊᑭᓕᖅᓱᕆᐊᓕᓐᓄᑦ ᐊᒻᒪᓗ $5.225 ᒥᓕᐊᓐ ᐊᕐᕌᒍᑕᒫᑦ ᑭᖑᓂᐊᒍᑦ; ᐊᒻᒪᓗ 
• ᐃᓕᓐᓂᐊᕆᐊᖅᓯᒪᔪᓄᑦ ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ ᐱᓕᕆᐊᖅ: $1.5 ᒥᓕᐊᓐ ᐊᕐᕌᒍᑕᒫᑦ. 

 
ᑖᒃᑯᐊ ᑲᑎᓕᒫᖅᑐᒋᑦ ᐊᑭᖃᕋᔭᖅᑐᑦ ᓇᓪᓕᐊᓂᑐᐃᓐᓇᖅ ᐊᕐᕌᒍᖓᓂ, ᑖᒃᑯᐊ ᐱᓕᕆᐊᑦ ᐱᒋᐊᖅᑎᑕᐅᓯᒪᓕᖅᑲᑕ, 
$20 ᒥᓕᐊᓐᕈᔪᓐᓂᒃ. 
 
ᐅᖃᖅᓯᒪᒐᒪ ᓯᕗᕐᖓᓂ, ᐊᑕᖏᖅᑐᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓂᕐᒧᑦ ᐱᓕᕆᐊᖅ ᑐᒃᓯᕋᐅᑎᒐ 
ᓴᖅᑭᖅᑕᐅᕙᓪᓕᐊᑯᑖᒐᔭᖅᑐᖅ; ᐊᑭᒋᒐᔭᖅᑕᖏᑦ, ᖄᒃᑲᓐᓂᖓᒍᑦ ᐊᑭᓕᖅᓱᕆᐊᖃᕋᔭᖅᑐᑦ ᖁᓛᓂ ᑎᑎᕋᖅᓯᒪᔪᑦ, 
ᐅᖃᐅᓯᐅᒋᐊᕆᐊᒃᑲᓐᓂᕆᐊᖃᕋᔭᖅᑐᑦ ᐊᔩᕈᑕᐅᓗᑎᒃ ᓄᓇᕗᒻᒧᑦ ᐊᒻᒪᓗ ᑲᓇᑕᒧᑦ. 

VII. ᓯᓚᐅᑉ ᐊᓯᔾᔨᐸᓪᓕᐊᓂᖓ, ᑲᓇᑕᒧᑦ ᐃᓚᒋᔭᐅᖃᑕᐅᓂᕐᒧᑦ ᓇᓗᓇᐃᖅᓯᓯᒪᓂᖅ, ᐊᒻᒪᓗ 
ᓯᕗᓂᑦᓴᖏᑦ ᐃᓄᐃᑦ 
 

A. ᓄᓇᕗᑦ ᑲᓇᑕᐅᑉ ᓯᓚᑖᓃᑦᑐᓕᕆᓂᕐᒧᑦ ᐊᑐᐊᒐᖏᑦ 
 

ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᑦ ᑲᓇᑕᑐᐃᓐᓇᕐᒨᖏᑦᑐᖅ ᐱᒻᒪᕆᐅᔾᔪᑎᓖᑦ ᑭᓯᐊᓂᑦᑕᐅᖅ ᓄᓇᕐᔪᐊᓕᒫᒥ 
ᐱᒻᒪᕆᐅᔾᔪᑎᖃᕐᒥᔪᑦ: ᓄᓇᕗᑦ ᕿᑎᐊᓃᒻᒪᑦ ᑲᓇᑕᐅᑉ ᓯᓚᑖᓄᑦ ᐊᑐᐊᒐᓕᕆᔾᔪᑎᖏᓐᓄᑦ, ᐊᒻᒪᓗ 
ᐱᕙᓪᓕᐊᑐᐃᓐᓇᕐᓂᐊᖅᑐᖅ. ᓄᓇᕗᑦ ᑐᙵᕕᒃᑯᑦ ᐃᒪᓐᓇ ᓇᓗᓇᐃᖅᓯᓯᒪᔪᑦ: 
 

ᐊᑐᓕᖅᑎᑕᐅᕙᓪᓕᐊᓂᖏᑦ ᐊᑕᖏᖅᑐᒋᑦ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑏᑦ  �ᐅᒍᓯᖏᑦ 
"ᐳᐊᑎᑭᑎᑐᑦ ᓄᓇᖅᑲᑎᒌᑦ ᓱᒃᑯᖃᕐᕕᖏᓐᓂᑎᑐᑦ" ᐃᓄᓕᕆᔨᑐᖃᒃᑯᓐᓂ, ᐅᖓᓯᑦᑐᐊᓗᒻᒦᑦᑐᑎᒃ 
ᓇᔪᖅᑕᐅᔪᓂ ᑲᓇᑕᒥ ᐊᒻᒪᓗ ᓄᓇᕐᔪᐊᓕᒫᒥ ᐊᑐᐊᒐᐅᑎᑕᐅᔪᓂᒃ ᐅᖃᐅᓯᐅᕙᓪᓕᐊᔪᓂᒃ 
ᑎᒥᐅᔪᓄᑦ ᐊᐅᓚᑦᓯᔨᒻᒪᕆᐅᔪᓄᑦ. ᑕᐸᐃᕐᓇᖏᒻᒪᕆᑦᑐᖅ, ᐊᓪᓛᑦ, ᐃᓱᒪᒋᓪᓗᒋᑦ ᒥᑭᔫᑕᐅᓂᖏᑦ 
ᐊᒻᒪᓗ ᐊᕕᑦᑐᖅᓯᒪᕕᖏᓐᓄᑦ ᑐᕌᖓᓂᖏᓐᓄᑦ ᐊᑕᖏᖅᑐᓂᒃ ᓄᓇᑖᖅᓯᒪᓂᕐᒧᑦ 
ᐊᖏᖃᑎᒌᒍᑎᐅᓯᒪᔪᑦ. ᑭᓯᐊᓂᓕ, ᑕᐃᒪᐃᑦᑑᖏᑦᑐᖅ 1993 ᓄᓇᕗᒻᒥ ᓄᓇᑖᖅᓯᒪᓂᕐᒧᑦ 
ᐊᖏᖃᑎᒌᒍᑎᖏᑦ ᐊᖅᑯᓵᖅᓯᓯᒪᒻᒪᑕ ᑲᓇᑕᐅᑉ ᑲᓇᑕᒥ ᐊᒻᒪᓗ ᓄᓇᕐᔪᐊᓕᒫᒥ ᐱᓕᕆᐊᖏᓐᓄᑦ 
ᐊᒻᒪᓗ ᒪᓕᒋᐊᓕᖏᓐᓄᑦ, ᐊᒻᒪᓗ ᑲᓇᑕᐅᑉ ᓯᓚᑖᓂ ᐊᑐᐊᒐᖃᕈᒪᓂᖏᑕ ᑐᕌᒐᖏᓐᓄᑦ. 

 

ᕿᑎᐊᓃᓐᓂᖓᓄᑦ ᐊᖏᖃᑎᒌᒍᑎᖓᑦ ᐊᒻᒪᓗ ᓄᓇᕗᑦ ᑲᓇᑕᐅᑉ ᓯᓚᑖᓄᑦ ᐊᑐᐊᒐᖃᕐᓂᖏᓐᓄᑦ ᐅᑭᐅᖅᑕᖅᑐᒥ 
ᓇᓗᓇᐃᖅᑕᐅᓯᒪᔪᖅ ᐊᖏᔪᐊᓘᓂᑯᖓᓄᑦ ᓄᓇᕗᑦ ᐊᒻᒪᓗ ᑕᑭᔪᐊᓘᑎᒋᓂᖏᓐᓄᑦ ᓯᔾᔭᖅᐸᓯᖏᑦ. 40 
ᐳᓴᓐᑎᕈᔪᖏᑦ ᑲᓇᑕᐅᑉ ᐅᑭᐅᖅᑕᖅᑐᒦᑦᑐᑦ ᓄᓇᙳᐊᑎᒍᑦ 60 ᖁᓛᓂ; ᐊᒻᒪᓗ ᓄᓇᙳᐊᑎᒍᑦ ᕿᑎᓪᓗᐊᖓ 
ᑲᓇᑕᐅᑉ ᖃᒪᓂᑦᑐᐊᖅ, ᓄᓇᕗᒻᒦᑦᑐᖅ, ᐅᐊᓐᓈᓗᐊᓂ ᓇᐹᖅᑐᓖᑦ ᑭᒡᓕᖓᑕ. 
 

ᐅᑭᐅᖅᑕᖅᑐᖅ ᐅᖓᓯᒍᓐᓃᖅᓯᒪᓂᖅᓴᖅ. ᐅᑭᐅᖅᑕᖅᑐᒥ ᐃᒪᕕᒃ ᐊᕙᓗᔭᐅᓯᒪᔪᖅ ᕿᑭᖅᑕᓄᑦ ᐊᒻᒪᓗ 
ᓯᔾᔭᖅᐸᓯᖏᓐᓄᑦ ᓄᓇᓕᕐᔪᐊᑦ ᐊᕕᑦᑐᖅᓯᒪᔪᑦ ᐅᓛᓵᒃᑯᑦ, ᐊᓛᔅᑲᒥᐅᑦ, ᑲᓇᑕ, ᐅᑯᑭᑦᑐᕐᒥᐅᑦ ᐊᒻᒪᓗ ᓄᕝᕗᖅᑭᐅᓚᐃᑦ 
ᓄᓇᖏᓐᓂᒃ. 
 

ᐊᓪᓛᑦ, ᓄᓇᕐᔪᐊᓕᒫᒥ ᐃᓱᒪᔪᖃᖅᓯᒪᒌᖅᑐᖅ ᑲᓇᑕ ᓇᒻᒥᓂᖃᕐᓂᖓᓂᒃ ᐅᑭᐅᖅᑕᖅᑐᒥᒃ. 
 

ᓄᓇᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᖏᓐᓂ "ᐃᓄᐃᑦ ᓇᒻᒥᓂᖁᑎᖏᑦ ᓄᓇᐃᑦ" 
ᐃᓚᒋᓕᐅᔾᔨᓯᒪᔪᑦ ᓄᓇᓂᒃ ᐱᑕᖃᒻᒪᕆᑦᓱᕆᔭᐅᔪᓂᒃ ᐊᒻᒪᓗ ᓇᓗᓇᐃᖅᑕᐅᓯᒪᔪᓂᒃ ᐅᔭᕋᕐᓂᐊᕋᑦᓴᖅᑕᖃᕐᓂᖏᓐᓂᒃ, 
ᐊᒻᒪᓗ ᓄᓇᖃᖅᑐᑎᒃ ᓂᕐᔪᑎᑕᖃᐅᒻᒪᕆᑦᑐᓂᒃ. ᐃᓛᓐᓂᒃᑯᑦ ᑕᐃᒎᓯᐅᕙᑦᑐᖅ "ᐅᑭᐅᖅᑕᖅᑐᒥ 
ᓂᕐᔪᑎᖃᐅᑦᓯᐊᖅᑐᓕᓐᓂ ᐃᒪᖃᐅᑦᓯᐊᖅᑐᓂ” ᓄᓇᑕᖃᐅᒻᒪᕆᑦᑐᓂ ᓂᕐᔪᑎᖃᐅᖅᑐᓂᒃ ᒪᓴᓕᓐᓂ ᐃᓄᐃᑦ 
ᓇᒻᒥᓂᖁᑎᖏᓐᓂ ᓄᓇᓂ ᑲᓇᑕᓕᒫᒥ ᐊᒻᒪᓗ ᓄᓇᕐᔪᐊᓕᒫᒥ ᐱᒻᒪᕆᐅᓂᖃᒻᒪᕆᑦᑐᑦ ᐱᕈᖅᓴᐃᕕᐅᕙᓐᓂᖏᑦ ᐊᒻᒪᓗ 
ᒪᓐᓃᔭᕐᕕᐅᖃᑦᑕᕐᓂᖏᑦ ᓅᑦᑕᖅᑐᓄᑦ ᑎᒻᒥᐊᓄᑦ ᐊᐅᓚᑕᐅᒐᓱᐊᖅᑐᓄᑦ, ᐃᓚᖓᒍᑦ, ᓅᑦᑕᖅᐸᑦᑐᑦ ᑎᒻᒥᐊᑦ 
ᐊᖏᖃᑎᒌᒍᑎᕐᔪᐊᒃᑯᑦ ᒥᐊᓕᒐᐃᑦ ᓄᓇᖓᓐᓂ. ᐃᓚᖏᑦ ᒪᓴᖅᑕᓖᑦ ᓄᓇᐃᑦ ᓄᓇᕗᒻᒥ (ᑯᐃᓐ ᒫᑦ ᒑᕝ, ᓇᓄᐃᑦ 
ᐊᖅᑯᓵᒐᖓᑦ, Rasmussen Lowlands, and Dewey Soper) ᓇᓗᓇᐃᖅᑕᐅᓯᒪᔪᑦ 1971-ᒥ Ramsar Wetlands 
Convention ᐊᖏᖃᑎᒌᒍᑎᕐᔪᐊᒃᑯᑦ ᐊᒻᒪᓗ ᐊᓯᖏᑦ ᐋᖅᑭᑦᓱᖅᑕᐅᕙᓪᓕᐊᒻᒥᔪᑦ. 
 

ᐃᓄᐃᑦ ᐆᒪᔪᕐᓂᒃ ᐊᖑᓇᓱᒍᓐᓇᓂᕐᒧᑦ ᐱᔪᓐᓇᐅᑎᖏᑦ ᓄᓇᓂ ᐊᒻᒪᓗ ᐃᒪᕕᒻᒥ ᐃᓚᒋᓕᐅᔾᔨᓯᒪᔪᑦ ᓂᕐᔪᑎᓂᒃ 
ᓄᓇᕐᔪᐊᒥ ᐱᒻᒪᕆᐅᑎᑕᐅᔪᓂᒃ ᐊᒻᒪᓗ ᐃᓱᒫᓘᑎᖃᕈᑕᐅᔪᓂᒃ ᐃᓚᒋᓕᐅᑎᓪᓗᒋᑦ ᐊᖏᔫᑎᑦ ᐳᐃᔩᑦ ᓲᕐᓗ ᐊᕐᕖᑦ, 
ᐊᒻᒪᓗ ᐃᒪᕕᒻᒥᐅᑦ ᐊᒫᒪᑦᑎᑦᓯᓲᑦ ᐃᓚᒋᓕᐅᑎᓪᓗᒋᑦ ᓇᓄᐃᑦ. ᓇᓄᐃᑦ ᐊᐅᓚᑕᐅᒐᓱᑉᐸᑦᑐᑦ ᑕᓪᓕᒪᑦ ᓄᓇᓕᕐᔪᐊᑦ 
ᓇᓄᓕᕆᓂᕐᒧᑦ ᐊᖏᖃᑎᒌᒍᑎᕐᔪᐊᒃᑯᑦ, ᑲᓇᑕ ᐊᑎᓕᐅᖃᑕᐅᓯᒪᓪᓗᓂ. ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᓄᓇᒥ 
ᖃᐅᔨᒪᔭᖃᕐᓂᖏᑦ, ᓇᓗᓇᐃᖅᑕᐅᓯᒪᔪᑦ ᐃᓚᖓᓂ  j ᐊᒻᒪᓗ  c ᐊᖏᖃᑎᒌᒍᑎᕐᔪᐊᓂ ᐆᒪᔪᓕᕆᓂᕐᒧᑦ 
ᐊᔾᔨᒌᙱᑦᑐᓄᑦ, ᑲᓇᑕ ᐊᑎᓕᐅᖃᑕᐅᓯᒪᒻᒥᔪᖅ, ᐱᒻᒪᕆᐅᓕᖅᐸᓪᓕᐊᑐᐃᓐᓇᖅᑐᖅ ᐋᖅᑭᑦᓯᓯᒪᖃᑦᑕᕆᐊᖃᕐᓂᖏᑦ 
ᐊᖑᓇᓱᑦᑕᐅᒍᓐᓇᖅᑐᓂᒃ ᑰᑕᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

ᑲᓇᑕ ᑎᒃᑯᐊᖅᓯᓚᐅᖅᓯᒪᔪᖅ ᓯᕗᓪᓕᖅᐹᒥ ᑭᒡᒐᖅᑐᖅᑎᒥᒃ ᓄᓇᕐᔪᐊᑉ ᐅᑭᐅᖅᑕᖅᑐᖏᓐᓂ ᐱᓕᕆᐊᖃᕐᓂᕐᒧᑦ 1990-
ᒥ. 
 

1996-ᒥ ᐅᑭᐅᖅᑕᖅᑐᒥ ᑲᑎᒪᔩᑦ ᓴᖅᑭᖅᑕᐅᓚᐅᖅᓯᒪᔪᑦ; ᑲᑎᒪᔨᐅᖃᑕᐅᓪᓗᑎᒃ ᑲᓇᑕ, ᒥᐊᓕᒐᐃᑦ ᓄᓇᖓᑦ, 
ᑎᐊᓐᒫᒃ, ᓄᐊᕙᐃ, ᓱᕖᑕᓐ, ᕕᓐᓚᓐ, ᐊᐃᔅᒪᓐ ᐊᒻᒪᓗ ᐅᓛᓵᕐᒥᐅᑦ. 
 

2001-ᒥ ᑲᓇᑕ ᐃᓕᓴᖅᓯᓪᓚᑦᑖᓚᐅᖅᑐᑦ ᐱᑕᖃᕆᐊᖃᕐᓂᖓᓂᒃ ᐋᖅᑭᑦᓱᐃᕙᓪᓕᐊᓂᕐᒧᑦ "ᐅᑭᐅᖅᑕᖅᑐᒧᑦ 
ᑐᕌᖓᔪᓂᒃ" ᑲᓇᑕᐅᑉ ᓯᓚᑖᓄᑦ ᐊᑐᐊᒐᖏᓐᓄᑦ. 
 

ᑭᓯᐊᓂᓕ ᒫᓐᓇ ᐅᑭᐅᖅᑕᖅᑐᖅ ᓂᓪᓕᓇᕈᓐᓃᖅᐸᓪᓕᐊᓂᖓ ᐃᓚᓕᐅᔾᔭᐅᖃᑕᐅᓯᒪᔪᖅ ᐱᒻᒪᕆᐅᓂᖓᓂᒃ 
ᐱᑕᖃᕆᐊᖃᕐᓂᖓᑕ ᐅᑭᐅᖅᑕᖅᑐᒧᑦ ᑐᕌᖓᔪᓕᕆᓂᖅ. 
 

ᐅᑭᐅᖅᑕᖅᑐᖅ ᓂᓪᓕᓇᕈᓐᓃᖅᐸᓪᓕᐊᑎᓪᓗᒍ, ᓄᓇᖓᑕ ᑕᐅᑦᑐᖓ ᐊᒻᒪᓗ ᐃᒪᕕᒻᒥ ᑕᐅᑦᑐᐊ 
ᐊᓯᔾᔨᕐᔪᐊᑐᐃᓐᓇᕆᐊᓕᒃ. ᓄᓇᕗᒻᒥ ᓄᓇᑖᕐᕕᐅᓯᒪᔫᑉ ᐃᓗᐊᓂ ᐃᓚᒋᓕᐅᔾᔨᓯᒪᔪᖅ ᐊᖏᔪᐊᓗᓐᓂᒃ ᐃᒪᕕᒻᒦᑦᑐᓂᒃ 
ᓲᕐᓗ ᐅᑭᐅᖅᑕᖅᑐᒥᖓ ᐊᖅᑯᓵᕆᐊᕐᕕᒻᒥᒃ ᐊᓯᖏᓐᓂᓪᓗ ᐊᖅᑯᓵᕆᐊᕐᕕᐅᒍᓐᓇᖅᑐᓂᒃ ᐅᑭᐅᖅᑕᖅᑐᒥ 
ᕿᑭᖅᑕᖏᑎᒍᑦ. ᑲᓇᑕ ᓇᓗᓇᐃᖅᓯᓯᒪᔪᖅ ᐊᑕᖏᖅᑐᒥᒃ ᓴᙱᓂᖃᕈᑎᖃᕐᓂᕋᖅᑐᑎᒃ ᓇᒻᒥᓂᖃᕐᓂᕋᖅᑐᑎᒃ ᐊᒻᒪᓗ 
ᐊᐅᓪᓚᑦᓯᔨᐅᓂᕋᖅᑐᑎᒃ ᑕᒪᒃᑯᓂᖓ ᐃᒪᕕᖏᓐᓂᒃ. ᒥᐊᓕᒐᐃᑦ ᓄᓇᖓᓐᓂᒥᐅᑦ, ᑯᐃᓐ ᓄᓇᖓᓐᓂᒥᐅᑦ ᐊᒻᒪᓗ 
ᑕᕆᐅᕐᔪᐊᑉ ᐊᑭᐊᓂ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑦ ᐊᖏᖅᓯᓯᒪᙱᑦᑐᑦ ᑲᓇᑕᐅᑉ ᓇᒻᒥᓂᖃᕐᓂᕋᕈᑎᖏᓐᓂᒃ ᐊᒻᒪᓗ 
ᓇᓗᓇᐃᖅᓯᓯᒪᔪᑦ ᐃᒪᕕᒃᑯᑦ ᐊᖅᑯᓵᕆᐊᕐᕕᓂᒃ ᓄᓇᕐᔪᐊᓕᒫᒥᐅᓄᑦ ᐊᖅᑯᓵᕆᐊᕐᕕᐅᓂᖏᓐᓂᒃ. ᑕᒪᒃᑯᐊ 
ᐊᑭᕋᖅᑐᐃᓂᖏᑦ ᓵᓚᖃᓕᕐᓂᖅᑲᑕ, ᐃᓱᓕᑦᑕᕐᕕᖃᓕᕋᔭᖅᑐᑦ ᑲᓇᑕᐅᑉ ᓴᙱᓂᖃᕐᕕᖃᕐᓂᖏᓐᓂᒃ ᐱᖁᔭᖅᑎᒍᑦ 
ᐊᐅᓚᑦᓯᒍᓐᓇᓂᕐᒧᑦ ᐅᒥᐊᕐᔪᐊᑦ ᐊᖅᑯᓵᖃᑦᑕᕐᓂᖏᓐᓄᑦ ᓄᖅᑲᖓᑎᑦᓯᒐᓱᐊᕐᓗᑎᒃ ᐃᒪᕕᒻᒥ ᓱᕈᐃᑦᑕᐃᓕᒪᑎᑦᓯᓂᕐᒥᒃ 
ᓇᓗᓇᐃᕐᕕᒋᓯᒪᔭᑦᑎᓐᓂ ᑲᓇᑕᒥᐅᓄᑦ ᐃᒪᖁᑎᐅᓂᖏᓐᓂᒃ.  
ᐊᑭᕋᖅᑑᑕᐅᓕᕈᓐᓇᕐᒥᔪᑦ ᓇᒻᒥᓂᕆᔭᐅᓂᖏᓐᓂᒃ ᐅᖅᓱᐊᓗᑦᓴᐃᑦ ᐊᒻᒪᓗ ᒑᓴᓖᑦᓴᐃᑦ ᐊᒻᒪᓗ ᐅᔭᕋᕐᓂᐊᕋᑦᓴᐃᑦ 
ᐊᑖᓃᑦᑐᑦ ᐃᒪᕕᐅᑉ. 
 

ᑲᓇᑕ ᖃᐅᔨᓂᐊᖅᑐᑦ ᐊᑕᖏᖅᑐᓂᒃ ᐃᓚᐅᖃᑕᐅᓪᓚᕆᓕᕈᑎᒃ ᐅᑭᐅᖅᑕᖅᑐᒥ, ᐱᒻᒪᕆᐅᓂᖃᖅᑎᒋᓂᖓᓂᒃ 
ᐃᓱᒫᓘᑕᐅᓂᖓ ᑲᓇᑕᐅᑉ ᓯᓚᑖᓃᙶᖅᑐᓕᕆᔨᖏᑕ ᑕᐃᒫᑦᓴᐃᓐᓇᖅ ᐊᑦᓛᓐᑎᒃ ᐅᕝᕙᓗ ᐸᓯᕕᒃ ᐃᒪᕕᖓᑕ 
ᓯᔾᔭᖅᐸᓯᖏᑎᑐᑦ. 
 

ᖃᐅᔨᒪᔨᑕᐃᑦ ᐊᖏᖃᑎᒌᑦᓯᒪᙱᑦᑐᑦ ᐊᐅᑉᐸᓪᓕᐊᓂᖓ ᓯᑰᑉ ᐅᑭᐅᖅᑕᖅᑐᒥ ᕿᑭᖅᑕᐃᑦ ᐊᑯᓐᓂᖏᓐᓂ 
ᐅᓗᕆᐊᓇᓕᕈᑕᐅᓂᐊᕐᒪᖔᑕ ᓇᒻᒥᓂᕆᔭᐅᓂᖓᓄᑦ ᓇᓗᓇᐃᖅᑕᐅᓯᒪᓂᖓᓄᑦ, ᐊᓯᖏᑦ ᓄᓇᓕᕐᔪᐊᑦ ᐊᒻᒪᓗ 
ᐅᒥᐊᕐᔪᐊᓕᕆᔩᑦ ᓇᒻᒥᓂᖃᖅᑎᖏᑦ ᐊᑭᕋᖅᑐᐃᖃᑦᑕᕐᓂᐊᖅᑎᓪᓗᒋᑦ ᑲᓇᑕᐅᑉ ᓇᒻᒥᓂᖃᕐᓂᕋᕐᓂᖓᓂᒃ 
ᐅᑭᐅᖅᑕᖅᑐᒥ ᐃᒪᕕᖏᓐᓂᒃ, ᐅᕝᕙᓗ ᒪᓕᒐᕐᓂᒃ ᒪᓕᑦᑕᐅᒃᑲᐃᒐᓱᐊᕐᓂᕐᒧᑦ ᐊᑲᐅᙱᓕᐅᕈᑕᐅᓕᕐᓂᐊᕐᒪᖔᖅ 
("ᒪᓕᒐᕐᓂᒃ ᒪᓕᒍᓐᓇᖏᑦᑐᑦ" ᑮᓇᐅᔭᓕᐅᕋᓱᐊᖅᑎᑕᐃᓐᓇᐃᑦ ᐅᒥᐊᕐᔪᐊᒃᑰᖅᑎᑦᓯᔩᑦ ᐃᖏᕐᕋᖃᑦᑕᐸᓪᓕᐊᓕᕐᓂᖅᑲᑕ 
ᐅᑭᐅᖅᑕᖅᑐᒥ ᐊᖅᑯᑎᒃᑯᑦ ᐱᖁᔭᕐᓂᒃ ᐊᐅᓚᑦᓯᔾᔪᑎᑕᖃᙱᓗᐊᖅᑎᓪᓗᒍ).73 ᓇᓪᓕᐊᓐᓄᑐᐃᓐᓇᖅ, ᑭᓯᐊᓂᓕ, 
ᐊᖏᖃᑎᒌᑦᓯᒪᔪᐃᓐᓇᐃᑦ ᐃᓄᐃᑦ ᐱᔾᔪᑎᑑᒻᒪᑕ ᓇᓗᓇᐃᖅᓯᓯᒪᒍᓐᓇᓂᕐᒧᑦ ᐊᒻᒪᓗ ᔭᒐᐃᑦᑕᐃᓕᒪᓂᕐᒧᑦ ᑲᓇᑕᐅᑉ 
ᐊᐅᓚᑦᓯᓂᖏᓐᓂᒃ ᐅᑭᐅᖅᑕᖅᑐᒥ. ᐃᓕᓴᐃᔨᕐᔪᐊᖅ ᕗᕌᓐᑭᓕᓐ ᒍᕆᕕᑦ ᑎᑎᕋᖅᓯᒪᔪᖅ: 
 

ᖃᐅᔨᒪᔨᑕᐃᑦ ᐊᖏᖃᑎᒌᑦᓯᒪᙱᑦᑐᑦ ᐊᐅᑉᐸᓪᓕᐊᓂᖓ ᓯᑰᑉ ᐅᑭᐅᖅᑕᖅᑐᒥ ᕿᑭᖅᑕᐃᑦ ᐊᑯᓐᓂᖏᓐᓂ 
ᐅᓗᕆᐊᓇᓕᕈᑕᐅᓂᐊᕐᒪᖔᑕ ᓇᒻᒥᓂᕆᔭᐅᓂᖓᓄᑦ ᓇᓗᓇᐃᖅᑕᐅᓯᒪᓂᖓᓄᑦ, ᐊᓯᖏᑦ ᓄᓇᓕᕐᔪᐊᑦ ᐊᒻᒪᓗ 
ᐅᒥᐊᕐᔪᐊᓕᕆᔩᑦ ᓇᒻᒥᓂᖃᖅᑎᖏᑦ ᐊᑭᕋᖅᑐᐃᖃᑦᑕᕐᓂᐊᖅᑎᓪᓗᒋᑦ ᑲᓇᑕᐅᑉ ᓇᒻᒥᓂᖃᕐᓂᕋᕐᓂᖓᓂᒃ 
ᐅᑭᐅᖅᑕᖅᑐᒥ ᐃᒪᕕᖏᓐᓂᒃ, ᐅᕝᕙᓗ ᒪᓕᒐᕐᓂᒃ ᒪᓕᑦᑕᐅᒃᑲᐃᒐᓱᐊᕐᓂᕐᒧᑦ ᐊᑲᐅᙱᓕᐅᕈᑕᐅᓕᕐᓂᐊᕐᒪᖔᖅ 
("ᒪᓕᒐᕐᓂᒃ ᒪᓕᒍᓐᓇᖏᑦᑐᑦ" ᑮᓇᐅᔭᓕᐅᕋᓱᐊᖅᑎᑕᐃᓐᓇᐃᑦ ᐅᒥᐊᕐᔪᐊᒃᑰᖅᑎᑦᓯᔩᑦ ᐃᖏᕐᕋᖃᑦᑕᐸᓪᓕᐊᓕᕐᓂᖅᑲᑕ 

                                                 
73 The debate is captured in competing articles by professors Rob Huebert and Franklyn Griffiths: see for instance 
Rob Heubert, “The Shipping News Part II: How Canada’s Arctic Sovereignty is on Thinning Ice” (2003) 58 
International Journal 295;  Franklyn Griffiths, “Pathetic Fallacy: That Canada’s Sovereignty is on Thinning Ice”, (2004) 
11 Can. Foreign Policy 1. 

ᐅᑭᐅᖅᑕᖅᑐᒥ ᐊᖅᑯᑎᒃᑯᑦ ᐱᖁᔭᕐᓂᒃ ᐱᖁᔭᕐᓂᒃ ᓇᓪᓕᐊᓐᓄᑐᐃᓐᓇᖅ, ᑭᓯᐊᓂᓕ, ᐊᖏᖃᑎᒌᑦᓯᒪᔪᐃᓐᓇᐃᑦ 
ᐃᓄᐃᑦ ᐱᔾᔪᑎᑑᒻᒪᑕ ᓇᓗᓇᐃᖅᓯᓯᒪᒍᓐᓇᓂᕐᒧᑦ ᐊᒻᒪᓗ ᔭᒐᐃᑦᑕᐃᓕᒪᓂᕐᒧᑦ ᑲᓇᑕᐅᑉ ᐊᐅᓚᑦᓯᓂᖏᓐᓂᒃ 
ᐅᑭᐅᖅᑕᖅᑐᒥ. ᐃᓕᓴᐃᔨᕐᔪᐊᖅ ᕗᕌᓐᑭᓕᓐ ᒍᕆᕕᑦ ᑎᑎᕋᖅᓯᒪᔪᖅ: 
 

ᓴᙱᓂᖅᓴᕈᖅᑎᑦᓯᒋᐊᖃᖅᑐᒍᑦ ᐱᔪᓐᓇᕐᓂᖅᑖᖅᑎᑦᓯᓗᑕ ᑲᑐᔾᔨᓗᑎᒃ ᓂᕈᐊᖅᑕᐅᓯᒪᔪᓂᒃ ᑲᓇᑕᐅᑉ 
ᐅᑭᐅᖅᑕᖅᑐᖓᓂ... ᐃᓄᐃᑦ ᖃᐅᔨᒪᑦᓯᐊᕐᓂᖅᐹᖑᔪᑦ ᑕᑉᐹᓂ ᓄᓇᓂᒃ. ᑕᐃᒪᙵᓕᒫᖅ 
ᐊᑕᐃᓐᓇᐃᓐᓇᖅᑐᑦ ᓄᓇᒧᑦ ᖃᐅᔨᒪᔭᖃᑦᓯᐊᖅᑐᑎᒃ ᖃᓪᓗᓈᓂᒥᐅᑕᕐᓄᑦ 
ᐃᔾᔪᐊᖅᑕᐅᒍᓐᓇᖏᑦᑐᑎᒃ. ᑲᑐᔾᔨᖃᑎᒋᓗᒋᑦ ᒐᕙᒪᑐᖃᒃᑯᑦ, ᐊᔭᐅᖅᑐᐃᓂᐊᖅᑐᑦ 
ᐊᑑᑎᖃᖃᑦᑕᕐᓗᑎᒃ ᐊᐅᓚᑦᓯᓂᕐᒥᓂᒃ ᐃᓚᐃᓐᓇᖏᓐᓂᐅᖏᑦᑐᖅ ᑭᓯᐊᓂᑦᑕᐅᖅ ᐅᔾᔨᖅᓱᑦᓯᐊᕐᓗᑎᒃ 
ᓄᓇᓕᓐᓂ ᖃᓄᐃᓕᖓᓂᐅᔪᓄᑦ, ᐃᓱᒫᓘᑎᖃᑐᐃᓐᓇᖏᓪᓗᑎᒃ ᐅᖓᓯᑦᑐᓂᒃ ᓄᓇᓂᒃ ᑭᓯᐊᓂ 
ᓇᔪᖅᑕᒥᓂᒃ ᐃᓂᖃᑦᓯᐊᑐᐃᓐᓇᕐᓗᑎᒃ.74 

 
ᓄᓇᕗᑦ ᑐᙵᕕᒃᑯᑦ ᐃᒪᓐᓇ ᓇᓗᓇᐃᖅᓯᓯᒪᔪᑦ: 

 

ᓇᐃᓈᕐᓗᒍ, ᐊᑑᑎᖃᑦᓯᐊᖅᑐᓂᒃ ᐊᑐᓕᖅᑎᑦᓯᕙᓪᓕᐊᓂᖅ (ᓄᓇᕗᒻᒥ ᓄᓇᑖᖅᓯᒪᓂᕐᒧᑦ 
ᐊᖏᖃᑎᒌᒍᑎᖏᓐᓂᒃ) ᐃᑲᔪᕐᓂᖃᓪᓚᕆᒍᓐᓇᖅᑐᖅ ᑐᕌᒐᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑕ 2001 
ᐅᑭᐅᖅᑕᖅᑐᒥ ᐊᖏᓂᖓᓂᒃ ᑲᓇᑕᐅᑉ ᓯᓚᑖᓄᑦ ᐊᑐᐊᒐᖃᕐᓂᖏᑦ. ᐃᓚᖏᑦ ᑲᓇᑕᐅᑉ 
ᓯᓚᑖᓂᒥᐅᑦ ᒐᕙᒪᐃᑦ ᓇᓗᓇᐃᖅᓯᓯᒪᔪᑦ ᓄᓇᕗᑦ "ᐆᑦᑐᕈᑎᐅᓂᖓᓂᒃ" ᑲᓇᑕ 
ᖃᐅᔨᓴᖅᑕᐅᕙᑦᑐᓂ ᐱᓕᕆᐊᖃᕐᓂᖏᓐᓄᑦ ᓄᓇᖃᖅᑳᖅᑐᒥᓂᕐᓂᒃ ᐊᒻᒪᓗ 
ᐱᓕᕆᔾᔪᓯᕆᓂᐊᖅᑕᖏᓐᓂᒃ ᑲᒪᒋᔭᖃᖅᑎᓪᓗᒋᑦ ᐅᑭᐅᖅᑕᖅᑐᒥ ᐱᕙᓪᓕᐊᑎᑦᓯᓂᕐᒧᑦ. ᐅᐱᓐᓇᕋᓂ 
ᑲᓇᑕ ᑎᑦᑐᓛᖃᑦᑕᖅᓯᒪᔪᑦ ᓇᓗᓇᐃᖅᓯᓪᓗᑎᒃ ᓄᓇᕗᑦ ᓄᓇᕐᔪᐊᓕᒫᒥ ᐃᔾᔪᐊᕋᑦᓴᐅᓂᖓᓂᒃ 
ᐃᓂᖃᖅᑎᑕᐅᓯᒪᓂᖏᓐᓄᑦ ᓄᓇᖃᖅᑳᖅᑐᒥᓃᑦ ᐃᓄᖁᑎᖏᑦ ᐊᒻᒪᓗ ᑲᓇᑕ ᓄᓇᖃᕐᓂᖓ 
ᓇᔪᖅᑕᖓᓂ. 

 

B. ᐊᓯᔾᔨᐸᓪᓕᐊᓂᖓ ᐊᕙᑎᒋᔭᑦᑕ ᐊᒻᒪᓗ ᐱᕙᓪᓕᐊᔪᓕᕆᓂᖅ 
 

ᖃᐅᔨᒪᔨᑕᐃᑦ ᐊᖏᖃᑎᒌᑦᓯᒪᙱᒃᑲᓗᐊᖅᑎᓪᓗᒋᑦ ᓱᑲᑦᑐᐊᓗᒻᒥᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᐊᒻᒪᓗ ᖃᓄᑎᒋ 
ᐸᓴᒋᔭᐅᔾᔪᑕᐅᒍᓐᓇᕐᒪᖔᖅ ᐃᓄᐃᑦ ᐱᓕᕆᐊᖃᕐᓂᖏᓐᓄᑦ,75 ᓇᓗᓇᕈᓐᓃᖅᑐᖅ ᓄᓇᕐᔪᐊᓕᒫᒥ ᓯᓚ 
ᐊᓯᔾᔨᐸᓪᓕᐊᓂᖓ ᓱᓕᓪᓚᕆᓕᕐᖓᑦ. 
 
ᑐᓴᓕᒪᖃᑦᑕᓕᖅᑐᒍᑦ ᐱᕙᓪᓕᐊᔪᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ, ᐊᑦᓱᕈᕐᓇᕐᓂᖓᓂᒃ ᓄᓇᕐᔪᐊᓕᒫᒥ 
ᐅᖅᑰᓯᕙᓪᓕᐊᓂᖓ ᑭᓱᓂᒃ ᓴᖅᑭᕈᑕᐅᒍᓐᓇᕐᒪᖔᖅ; ᑕᐃᒪᐃᒃᑲᓗᐊᖅᑎᓪᓗᒍ, ᐃᓘᓐᓇᑎᓐᓄᕈᔪᒃ 
ᐃᒃᑮᓇᖅᓯᓗᐊᖃᑦᑕᖏᑦᑐᓂ ᓄᓇᖃᖅᑐᒍᑦ ᐅᖓᓯᑦᑐᐊᓗᒻᒦᑦᑑᔭᖅᑐᓂ ᓂᓪᓕᐊᒍᑕᐅᔪᒻᒪᕆᐅᓕᖅᑐᖅ. ᐅᑭᐅᖅᑕᖅᑐᒥ, 
ᑭᓯᐊᓂᓕ, ᓯᓚᐅᑉ ᐊᓯᔾᔨᐸᓪᓕᐊᓂᖓ ᐅᖓᓯᑦᑐᒦᙱᑦᑐᖅ. ᐱᕙᓪᓕᐊᓕᕇᖅᑐᖅ. 
 

ᑕᐃᒍᖅᐸᓕᖅᑕᕗᑦ ᓯᓚᐅᑉ ᐊᓯᔾᔨᐸᓪᓕᐊᓂᖓ, ᑭᓯᐊᓂ ᐅᑭᐅᖅᑕᖅᑐᒥ ᓂᕈᒥᑦᓯᕙᓪᓕᐊᓂᖓ ᖃᐅᔨᓇᖅᓯᔪᖅ. 
ᓇᒥᑐᐃᓐᓇᖅ ᑕᑯᔭᑦᓴᐅᓕᖅᑐᖅ: ᓄᓇ ᖁᐊᖅᓯᒪᐃᓐᓇᖅᑐᖅ ᐊᐅᓕᑉᐸᓪᓕᐊᓕᖅᑐᑎᒃ, ᐊᓄᕆᕐᔪᐊᓕᖅᐸᑦᑐᓂ 
ᐃᒪᕕᒻᒦᖔᖅᑐᓂᒃ ᑭᕕᑎᕆᕙᓪᓕᐊᓕᖅᑐᑦ ᓯᔾᔭᖅᐸᓯᖏᓐᓂᒃ ᓄᓇᓖᑦ ᓯᓈᓃᓗᐊᖅᑐᑦ, 

                                                 
74 Griffiths, Ibid. at p. 14. 
75ᐊᖏᖃᑎᒌᑦᓯᒪᔪᑦ ᐃᓄᓐᓂᒃ ᑮᓇᐅᔭᓕᐅᕈᑎᖃᕋᓱᐊᖅᑐᓂᒃ ᐱᔭᐅᔪᕕᓂᕐᓄᑦ ᖃᓄᐃᓕᐅᕈᑕᐅᔪᑦ ᐃᓚᖓᒍᑦ ᓱᕈᐃᕙᓪᓕᐊᖃᑕᐅᒻᒪᑦ. 
Gleneagles-ᒥ ᑲᑎᒪᕐᔪᐊᑎᓪᓗᒋᑦ ᓯᒃᑳᑦᓰᑦ ᓄᓇᖓᓂ ᔪᓚᐃ, 2005 ᓄᓇᕐᔪᐊᓕᒫᒥ ᓴᙱᓂᖅᐹᑦ ᓄᓇᓕᕐᔪᐊᑦ ᓯᕗᓕᖅᑎᖏᑦ 
ᓇᓗᓇᐃᖅᓯᓚᐅᖅᑐᑦ ᑎᑎᕋᖅᓯᒪᔪᓂᒃ ᐊᑎᖃᖅᑐᒥᒃ "ᓯᓚᐅᑉ ᐊᓯᔾᔨᐸᓪᓕᐊᓂᖓ, ᓴᓗᒪᔪᓂᒃ ᐆᒻᒪᖅᑯᑎᓕᐅᕈᑎᖃᕐᓂᖅ ᐊᒻᒪᓗ 
ᓄᖑᓗᐊᑦᑕᐃᓕᑎᑦᓯᓗᑎᒃ ᐱᕙᓪᓕᐊᑎᑦᓯᓂᖅ," ᓇᓗᓇᐃᖅᓯᒪᓪᓗᓂ: 

"ᓯᓚᐅᑉ ᐊᓯᔾᔨᐸᓪᓕᐊᓂᖓ ᐃᓱᒫᓗᓐᓇᓪᓚᕆᑦᑐᖅ ᐊᒻᒪᓗ ᐊᑯᓂᐅᔪᒧᑦ ᐊᑦᓱᕈᕐᓇᓕᕈᑎᐅᓂᐊᖅᑐᖅ ᐊᑦᑐᐃᓂᕐᓗᓐᓂᖃᕈᓐᓇᕐᓂᖓ 
ᓇᒥᑐᐃᓐᓇᓕᒫᖅ ᓄᓇᕐᔪᐊᒥ. ᖃᐅᔨᒪᓕᖅᑐᒍᑦ ᐊᒥᓱᕐᖑᐸᓪᓕᐊᓂᖏᓐᓄᑦ ᐊᑐᖃᑦᑕᓕᖅᐸᓪᓕᐊᓯᒪᓂᖏᑦ ᐆᒻᒪᖅᑯᑎᓕᐅᕐᓂᕐᒧᑦ 
ᐅᖅᓱᐊᓗᓐᓂᒃ, ᐊᓯᖏᓐᓂᓪᓗ ᐃᓄᓐᓂᒃ ᐱᓕᕆᐊᖑᔪᓄᑦ, ᐱᕚᓪᓕᕈᑕᐅᓯᒪᕙᑦᑐᑦ ᐊᖏᔪᒥᒃ ᐊᖏᓪᓕᕙᓪᓕᐊᓂᖏᓐᓄᑦ ᓯᓚᕐᔪᐊᑉ 
ᐅᔅᓯᒃᓯᕙᓪᓕᐊᔾᔪᑎᖏᑦ ᐱᔾᔪᑕᐅᓂᕋᖅᑕᐅᓯᒪᔪᑦ ᐅᖅᑰᓇᖅᓯᕙᓪᓕᐊᓂᖓᓄᑦ ᓯᓚᕐᔪᐊᑉ ᓯᓚᖓᓂᒃ." 

ᓯᑯᐃᖅᓴᕋᐃᓐᓂᖅᓴᐅᖃᑦᑕᓕᖅᑐᑦ ᐊᒻᒪᓗ ᓯᑯᓇᓵᕐᓂᖅᓴᐅᕙᓕᖅᑐᑎᒃ, ᐊᓯᔾᔨᐸᓪᓕᐊᓂᖏᑦ ᓯᑯᐃᑦ ᐊᒻᒪᓗ 
ᖃᓐᓂᖃᑦᑕᖅᑐᓂ ᐊᕝᕕᐊᕈᑕᐅᓕᖅᐸᑦᑐᖅ ᓅᑦᑕᕋᓱᐊᖅᑐᓄᑦ ᑐᑦᑐᓄᑦ ᐊᒻᒪᓗᑦᑕᐅᖅ ᐊᕐᕌᒎᑉ ᐃᓚᖓᓂ 
ᓅᑦᑕᖃᑦᑕᕐᓂᖏᓐᓄᑦ ᓇᓄᐃᑦ ᐊᒻᒪᓗ ᓇᑦᓰᑦ. 
 
ᓄᕕᐱᕆ 8, 2004 ᐅᑭᐅᖅᑕᖅᑐᒥ ᓯᓚ ᐊᑦᑐᐃᓂᖃᖅᐸᓪᓕᐊᓂᖓᓂᒃ ᖃᐅᔨᓴᕐᓂᐅᓯᒪᔪᖅ ᑭᒃᑯᑐᐃᓐᓇᕐᓄᑦ 
ᓴᖅᑭᖅᑕᐅᓚᐅᖅᓯᒪᔪᑦ. ᐊᑭᓕᖅᓱᖅᑕᒥᓂᐅᔪᑦ 8-ᓄᑦ ᐅᑭᐅᖅᑕᖅᑐᒥ ᓄᓇᓕᕐᔪᐊᓄᑦ ᐊᒻᒪᓗ ᐱᓕᕆᐊᖑᓪᓗᑎᒃ 
ᑲᑐᔾᔨᖃᑎᒌᑦᑐᓄᑦ 300 ᖃᐅᔨᓴᖅᑎᒻᒪᕆᓐᓄᑦ. ᐅᓂᒃᑳᓕᐊᒥ, 1800 ᒪᑉᐱᒐᐃᑦ, ᐊᑎᖃᖅᑐᓂ 
"ᐊᑦᑐᐃᓂᖃᖅᐸᓪᓕᐊᓂᖓ ᓂᕈᒥᑦᓯᕙᓪᓕᐊᓂᖓᓄᑦ ᐅᑭᐅᖅᑕᖅᑐᒥ", ᐃᓚᒋᓕᐅᔾᔨᓯᒪᓚᐅᖅᑐᖅ ᖃᐅᔨᔭᐅᓯᒪᔪᓂᒃ 
ᐅᑯᓂᖓ: 
 

• "ᐅᑭᐅᖅᑕᖅᑐᖅ ᓂᕈᒥᑦᓯᕙᓪᓕᐊᔪᖅ ᓱᑲᓐᓂᖅᓴᒥᒃ ᑕᐃᑦᓱᒪᓂ ᖃᐅᔨᒪᔭᐅᓚᐅᖅᑐᓂᒃ ᒪᕐᕈᐊᖅᑎᑲᓴᒃ 
ᓱᑲᓐᓂᖅᓴᒥᒃ ᓄᓇᕐᔪᐊᓕᒫᒦᑦᑐᑦ ᐊᓯᖏᓐᓂᒃ, ᐊᒻᒪᓗ ᐊᖏᓪᓕᕙᓪᓕᐊᔪᑦ ᓯᓚᕐᔪᐊᑉ 
ᐅᔅᓯᒃᓯᕙᓪᓕᐊᔾᔪᑎᖏᑦ ᐳᔪᕐᓗᐃᑦ ᐃᓄᓐᓂᑦ ᐱᔭᐅᔪᕕᓂᕐᓄᑦ ᓈᓴᖅᑕᐅᖃᑕᐅᓯᒪᔪᑦ ᓱᓕᒃᑲᓐᓂᖅ 
ᓂᕈᒥᑦᓯᕙᓪᓕᐊᓛᓕᕐᓂᖓᓂᒃ." 

• "ᐊᓛᔅᑲᒥ, ᑲᓇᑕᐅᑉ ᐱᖓᓐᓇᖓᓂ, ᐊᒻᒪᓗ ᐅᓛᓴᐅᑉ ᑲᓇᓐᓴᖓᓂ ᐅᑭᐅᒃᑯᑦ ᓂᓪᓕᓇᕐᓂᕆᕙᑦᑕᖏᑦ 
ᖁᕝᕙᕆᐊᖅᓯᒪᔪᑦ 3-ᒥᒃ 4-ᒧᑦ ᐆᓇᕐᓂᖓ ᐊᕐᕌᒎᓯᒪᔪᓂᒃ 50-ᓂᒃ, ᐊᒻᒪᓗ ᓂᕆᐅᒋᔭᐅᔪᑦ 
ᐅᖅᑰᓇᖅᓯᒃᑲᓐᓂᓛᕐᓂᖏᓐᓂᒃ 4-ᒥᒃ 7-ᒧᑦ ᐊᕐᕌᒎᓂᐊᖅᑐᓂᒃ 100-ᓂᒃ." 

• "ᐅᑭᐅᖅᑕᖅᑐᒥ ᐊᐅᔭᒃᑯᑦ ᐃᒪᕕᒻᒥ ᓯᑯ ᒥᑭᓪᓕᕙᓪᓕᐊᓂᐊᖅᓱᕆᔭᐅᔪᖅ 50 ᐳᓴᓐᑎᖓᓂᒃ ᑕᒪᑐᒧᖓ 
100 ᐊᕐᕌᒍᐃᑦ ᐊᑐᖅᑕᑦᑕ ᓄᙳᐊᓂ ᖃᕆᓴᐅᔭᒃᑯᑦ ᓴᖅᑭᔮᕈᑎᐅᔪᑦ ᓄᖑᑦᓯᐊᒻᒪᕆᓂᐊᕐᓂᕋᐃᔪᑦ 
ᐊᐅᔭᒃᑯᑦ ᐃᒪᕕᒻᒥ ᓯᑰᕙᑦᑐᓂᒃ. ᑕᒪᓐᓇ ᐊᕐᓱᕈᕐᓇᖅᑐᐊᓗᓐᓂᒃ ᓴᖅᑭᕈᑕᐅᑐᐃᓐᓇᕆᐊᓕᒃ 
ᐃᓚᖏᓐᓄᒃ ᐅᑭᐅᖅᑕᖅᑐᒥ ᐆᒪᔪᖏᓐᓄᑦ, ᓲᕐᓗ ᓯᑯᒥᐅᑕᐃᑦ ᓇᑦᓰᑦ ᐊᒻᒪᓗ ᓄᓇᓕᓐᓂ ᐃᓄᖏᓐᓄᑦ 
ᓂᕐᔪᑎᖃᖅᐸᑦᑐᓄᑦ ᓂᕆᔭᑦᓴᓗᐊᑐᐊᕆᓪᓗᓂᐅᒃ. ᐊᑕᐅᑦᓯᒃᑯᑦ, ᒥᑭᓪᓕᕙᓪᓕᐊᓂᖓ ᐃᒪᕕᒻᒥ 
ᓯᑯᖃᑦᑕᕐᓂᖓ ᐱᕙᓪᓕᐊᓂᐊᕐᓂᕋᖅᑕᐅᔪᖅ ᐃᒪᕕᒃᑯᑦ ᐊᑐᐃᓐᓇᕈᖅᐸᓪᓕᐊᓂᖏᓐᓂᒃ ᐃᓚᖏᑦ 
ᓄᓇᖓᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᑦ." 

• "ᐅᖅᑰᓇᖅᓯᕙᓪᓕᐊᓂᖓ ᐊᑯᑭᑦᑐᕐᒥ ᓂᕆᐅᒋᔭᐅᔪᖅ ᐊᐅᑉᐸᓪᓕᐊᒍᑕᐅᓂᐊᕐᓂᖓᓂᒃ ᐊᑯᑭᑦᑐᐃᑦ 
ᓄᓇᖓᑕ ᖄᖓᓃᑦᑐᒥᒃ ᓯᑯᒥᒃ, ᐊᖏᓪᓕᒋᐊᕈᑕᐅᓗᓂ ᓄᓇᕐᔪᐊᓕᒫᒥ ᖁᕝᕙᐸᓪᓕᐊᓂᖏᓐᓄᑦ 
ᐃᒪᐃᑦ ᓱᑲᓕᖅᐸᓪᓕᐊᔪᒥᒃ. ᐊᑯᓂᐅᔪᒧᑦ, ᐊᑯᑭᑦᑐᕐᒥ ᐊᐅᑦᑐᖃᕈᓐᓇᖅᑐᖅ ᐃᒪᕕᒻᒥᒃ 
ᐃᑎᓕᖅᑎᑦᓯᕚᓪᓕᕈᓐᓇᖅᑐᒥᒃ ᐃᑎᓂᓕᒻᒥᒃ 7 ᒦᑕᓂᒃ (ᑕᑭᓂᖏᑦ ᐃᓯᒐᐃᑦ 23)." 

 
ᖄᒃᑲᓐᓂᖓᒍᑦ, ᓄᓇᕐᔪᐊᓕᒫᒥ ᐅᖅᑰᓇᖅᓯᕙᓪᓕᐊᓂᖓ ᓱᑲᓕᖅᐸᓪᓕᐊᑐᐃᓐᓇᖅᑐᖅ. NASA-ᑯᑦ ᖃᐅᔨᓴᕈᑎᒥᓂᖏᑦ 
ᐅᑭᐅᖅᑕᖅᑐᒥ ᓯᑯᖏᓐᓂᒃ, ᓴᖅᑭᖅᑕᐅᓚᐅᖅᑐᑦ ᓯᑎᐱᕆ 28, 2005 ᓴᖅᑭᔮᖅᑎᑦᓯᔪᑦ ᐅᑭᐅᖅᑕᖅᑐᒥ ᓯᑯᖓ 
ᒥᑭᓪᓕᒋᐊᖅᓯᒪᔪᖅ 10 ᐳᓴᓐᑎᒥᒃ ᐊᕌᒎᓯᒪᔪᓂᒃ ᓯᑕᒪᓂᒃ. ᐅᑭᐅᖅᑕᖅᑐᒥ ᐃᒪᕕᒻᒥ ᓯᑯᐃᖅᓯᒪᓂᖓ ᓯᑎᐱᕆᒥ ᐊᕐᕌᓂ 
20 ᐳᓴᓐᑎᖓᑕ ᐊᑖᓃᓚᐅᖅᑐᖅ ᐅᑯᓂᐅᔪᒧᑦ ᖃᓄᑎᒋᐅᒐᔭᕐᓂᖓᑕ ᓲᕐᓘᕈᑕᐅᓯᒪᔪᓂᒃ ᓯᑎᐱᕆᒧᑦ, 
ᐊᐅᑉᐹᓪᓕᖅᑐᒥᓂᖅ 500,000 ᓯᒃᑭᑦᑕᐃᑦ ᒪᐃᓕᓂᒃ. 
 
ᐊᐅᔭᖓᓂ 2005 ᐅᑭᐅᖅᑕᖅᑐᒥ ᓯᑯᐃᑦ ᐊᐅᑉᐹᓪᓕᓚᐅᖅᑐᑦ ᒥᑭᓂᖅᐹᖑᓯᒪᔪᒧᑦ ᑎᑎᕋᖃᑦᑕᓕᖅᑎᓪᓗᒋᑦ 
ᑕᐃᒪᙵᓂᒃ, 5.5 ᒥᓕᐊᓐ ᓯᒃᑭᑦᑕᐃᑦ ᑭᓚᒥᑕᐃᑦ (1979-ᒥ 7.5 ᒥᓕᐊᓐ ᓯᒃᑭᑦᑕᐃᑦ ᑭᓛᒥᑕᐃᑦ). ᐊᕐᕌᒍᑕᒫᑦ, 
ᐅᖃᐅᓯᐅᓯᒪᔪᖅ, ᐅᑭᐅᖅᑕᖅᑐᒥ ᑲᔾᔨᖓᓂ ᓯᑯ ᖄᖓ ᒥᑭᓂᖅᓴᐅᓕᕐᓂᖓᓂᒃ ᐊᖏᓂᖓᑎᑐᑦ ᑕᓯᕐᔪᐊᖅ ᓱᐱᐅᕆᐅ 
ᖃᓪᓗᓈᓂ. 
ᐅᐱᕐᖔᒃᑯᑦ ᐊᐅᑉᐸᓪᓕᐊᖃᑦᑕᕐᓂᖓ ᐅᑭᐅᖅᑕᖅᑐᒥ ᐱᒋᐊᖅᓴᕋᐃᓐᓂᖅᓴᐅᖃᑦᑕᓕᖅᑐᖅ, 2005-ᒥ ᐱᒋᐊᓚᐅᖅᑐᑦ 
17 ᐅᓪᓗᐃᑦ ᐱᒋᐊᓴᕋᐃᓗᐊᖅᑐᓂ ᓂᕆᐅᒋᔭᐅᓚᐅᖅᑖᒐᓗᐊᒥᒃ. ᐅᑯᑭᑦᑐᐃᑦ ᓄᓇᖓᓐᓂ, ᕿᑭᖅᑖᓘᑉ ᐊᑯᑭᑦᑐᐃᓪᓗ 
ᐃᑭᖓᑕ ᐊᑭᐊᓂ, ᐊᕐᕌᒎᓯᒪᔫᓐᓂᒃ ᒪᕐᕉᓐᓂᒃ ᐅᖅᑰᓇᕐᓂᖅᐹᖑᓯᒪᔪᖅ ᑎᑎᕋᖅᑕᐅᓯᒪᔪᓂ ᐃᓚᖏᓐᓂ ᓄᓇᓕᓐᓂ 
ᓯᓈᓂᒥᐅᑕᐅᔪᓂ. 

ᐊᕐᕌᒍᐃᑦ ᖁᓕᑦ ᓈᓯᒪᓕᖅᑐᑦ ᑭᙵᕐᒥᐅᑦ ᖃᒧᑕᐅᔭᕈᓐᓇᖃᑦᑕᓚᐅᖅᑐᑦ ᑎᓯᐱᕆᒥ ᐅᕝᕙᓗ ᐋᒃᑑᐸᒥ ᓯᑯᒃᑯᑦ ᑕᓗᕐᒧᑦ 
Telluk Inlet ᕿᑭᖅᑖᓗᒻᒦᑦᑐᒧᑦ. ᐊᕐᕌᓂ ᓯᑯᒃᑰᕈᓐᓇᓚᐅᙱᑦᑐᑦ ᖃᒧᑕᐅᔭᒃᑯᑦ ᑭᓯᐊᓂ ᑎᓯᐱᕆᐅᓕᖅᑎᓪᓗᒍ. 
ᐃᖃᓗᓐᓂ, ᑎᓯᐱᕆᒥ, ᐃᓄᐃᑦ ᓱᓕ ᐅᒥᐊᖅᑐᖃᑦᑕᓚᐅᖅᑐᑦ ᕗᕉᐱᓱ ᐸᐃᒥ ᐅᒥᐊᓛᒃᑯᑦ; ᐅᖃᐅᔾᔭᐅᓚᐅᖅᑐᖓ, 
ᐊᕐᕌᒎᕋᑖᖅᓯᒪᔪᓂ, ᐃᑳᕋᑖᕈᓐᓇᖃᑦᑕᓚᐅᖅᑐᑦ ᓯᑯᒃᑯᑦ. ᑎᒻᒥᐊᑦ ᕌᐱᓐ-ᖑᓂᕋᖅᑕᐅᔪᑦ ᓴᖅᑭᖅᐸᓪᓕᐊᖃᑦᑕᓕᖅᑐᑦ 
ᐅᑭᐅᖅᑕᖅᑐᒥ. ᐅᖃᐅᓯᐅᓯᒪᔪᑦ ᑕᐃᒫᑦᓴᐃᓐᓇᐅᕙᑦᑐᑦ; ᑭᓇᑐᐃᓐᓇᖅ ᐊᕐᕌᒍᕋᓴᕈᔪᓐᓂᒃ ᐅᑭᐅᖅᑕᖅᑐᒦᑦᓯᒪᔪᑦ 
ᓇᓗᙱᑦᑐᑦ ᐊᓯᔾᔨᖅᐸᓪᓕᐊᓂᖅ ᖃᐃᓕᕐᖓᑦ. 
 
ᔭᐃᒻᔅ ᕼᐊᓐᓴᓐ, ᑐᑭᒧᐊᖅᑎᑦᓯᔨ NASA’s Goddard Institute ᐱᓕᕆᕕᖓᓂ ᐊᓂᕐᓂᖃᕐᓇᖏᑦᑐᒥ ᖃᐅᔨᓴᖅᑐᓂ, 
ᐅᓂᒃᑳᕆᐊᖅᑐᖅᓯᒪᓪᓗᑎᒃ ᒥᐊᓕᒐᐃᑦ ᓄᓇᖓᓐᓂ ᓄᓇᓕᕆᓂᕐᒧᑦ ᖃᐅᔨᓴᖅᑎᒻᒪᕇᑦ ᑲᑐᔾᔨᖃᑎᒌᖏᓐᓄᑦ, ᑎᓯᐱᕆ 
6, 2005, ᐅᖃᓚᐅᖅᑐᑦ: 
 

ᓯᓚᕐᔪᐊᑦ ᓯᓚᖓ ᖃᓂᓪᓕᓯᒪᓕᖅᑐᖅ, ᑭᓯᐊᓂ ᓱᓕ ᖄᖏᖅᓯᓯᒪᙱᑦᑐᖅ 
ᐅᑎᕆᐊᕐᕕᑦᓴᐅᒍᓐᓃᓂᐊᖅᑐᒥᒃ ᕿᒪᐅᒪᒐᑦᓴᐅᒍᓐᓃᓂᐊᖅᑐᖅ ᓯᓚᐅᑉ ᐊᓯᔾᔨᐸᓪᓕᐊᓂᖓ 
ᐊᕗᖔᓗᒃ ᐅᖓᓯᑦᑐᒧᑦ ᑕᑯᒥᓇᙱᑦᑐᓂᒃ ᓯᓚᕐᓂᓗᖃᑦᑕᓕᕐᓗᑎᒃ. ᑕᒪᓐᓇ 
ᐱᔾᔪᑎᖃᑐᐃᓐᓇᖏᑦᑐᖅ ᔭᒐᐃᕙᓪᓕᐊᓂᕐᒧᑦ ᐅᑭᐅᖅᑕᖅᑐᒥ ᖃᐅᔨᒪᔭᑦᑎᓐᓂᒃ, ᑭᓱᑐᐃᓐᓇᕐᓄᑦ 
ᐊᑦᑐᐃᓂᖃᕐᓂᐊᖅᑐᖅ ᐆᒪᔪᕐᓂᒃ ᐊᒻᒪᓗ ᓄᓇᖃᖅᑳᖅᑐᒥᓂᕐᓂᒃ, ᑭᓯᐊᓂᑦᑕᐅᖅ ᔭᒐᐃᓂᐊᕐᒥᔪᑦ 
ᐊᒥᓲᓂᖅᓴᕐᔪᐊᓂᒃ ᐃᒪᕕᒃ ᐃᑎᓕᖅᐸᓪᓕᐊᓂᖓᓄᑦ. 

 
ᐅᖅᑰᓇᖅᓯᕙᓪᓕᐊᓂᖓ ᐅᑭᐅᖅᑕᖅᑑᑉ ᓇᓗᓇᙱᑦᑐᓂᒃ ᐊᑦᑐᐃᓂᖃᕐᓂᐊᖅᑐᖅ ᐱᕙᓪᓕᐊᔪᓕᕆᓂᕐᒧᑦ. 
ᐅᖅᑰᓇᖅᓯᕙᓪᓕᐊᓂᖓ ᐅᑭᐅᖅᑕᖅᑑᑉ ᓄᓇᕗᒻᒥ ᐅᔭᕋᕐᓂᐊᕋᑦᓴᐃᑦ, ᐅᖅᓱᐊᓗᑦᓴᐃᑦ ᐊᒻᒪᓗ ᒑᓴᓖᑦᓴᐃᑦ 
ᐊᑐᐃᓐᓇᐅᓕᒃᑲᓐᓂᕐᓂᐊᕐᑐᑦ. ᒪᑐᐃᕋᔭᕐᓂᖓ ᐅᑭᐊᖅᑕᖅᑐᒃᑯᑦ ᐃᒪᕕᒃᑯᑦ ᐊᖅᑯᑎᖓ ᐊᓯᖏᓪᓗ ᐊᖅᑯᑦᓴᐃᑦ 
ᐅᑭᐅᖅᑕᖅᑐᒥ ᕿᑭᖅᑕᖏᓐᓂ ᓴᖅᑭᕈᑕᐅᓂᐊᖅᑐᑦ ᐅᒥᐊᕐᔪᐊᒃᑰᖃᑦᑕᓂᕐᒥᒃ ᐊᒻᒪᓗ ᐅᒥᐊᕐᔪᒃᑯᑦ 
ᐊᖅᑯᓵᕈᔾᔨᖃᑦᑕᕐᓂᖏᓐᓂᒃ. 
 

ᐃᓄᐃᑦ ᓄᓇᕗᒻᒥ ᓄᓇᑖᕈᑎᐅᓯᒪᔪᑦ ᐊᖏᕈᑎᖏᓐᓂ ᓴᐳᔾᔨᓯᒪᔪᑦ ᐱᔪᓐᓇᐅᑎᖏᓐᓂᒃ ᐊᖑᓇᓱᒍᓐᓇᓂᕐᒧᑦ, 
ᓇᓗᓇᐃᖅᑕᐅᓯᒪᒍᓐᓇᖁᓪᓗᒋᑦ ᐃᓅᓕᓯᒪᒍᓐᓇᕐᓂᖏᑦ ᓂᕐᔪᑎᓄᑦ (ᐊᖑᓇᓱᓐᓂᒃᑯᑦ, ᐃᖃᓗᒐᓱᓐᓂᒃᑯᑦ ᐊᒻᒪᓗ 
ᒥᑭᒋᐊᕐᓂᐊᓂᒃᑯᑦ) ᐱᓕᕆᔾᔪᓯᖃᕐᓗᑎᒃ, ᐃᓅᓕᓯᒪᒍᑎᒋᓗᐊᖅᓯᒪᔭᖏᓐᓂᒃ ᐅᑭᐅᖅᑕᖅᑐᒥᐅᑦ ᐊᒻᒪᓗ ᐅᑭᐅᖅᑕᖅᑑᑉ 
ᓂᒋᖅᐸᓯᐊᓂ ᑭᖑᓂᑦᑎᓐᓂ. ᒫᓐᓇᓕ ᐃᓅᓂᑦᑎᓐᓂ ᓱᓕ ᓇᒻᒥᓂᖅ ᒪᑭᑕᔾᔪᑕᐅᔪᓐᓇᖅᓯᒪᔪᑦ. ᐅᑭᐅᖅᑕᖅᑐᒥ 
ᐅᖅᑰᓇᖅᓯᕙᓪᓕᐊᓂᖓ, ᑭᓯᐊᓂᓕ, ᓱᑲᑦᑐᐊᓗᒻᒥᒃ ᑮᓇᐅᔭᓕᐅᕈᑎᖃᕋᓱᐊᖅᑐᒥᒃ 
ᖃᓄᐃᓕᐅᕐᕕᐅᓕᖅᐸᓪᓕᐊᓂᐊᖅᑐᖅ. ᐊᒻᒪᓗ ᔭᒐᐃᔭᐅᕙᓪᓕᐊᑐᐃᓐᓇᕆᐊᓖᑦ ᐆᒪᔪᐃᑦ ᐃᓄᐃᑦ 
ᐃᓅᔾᔪᑎᒋᖃᑦᑕᖅᓯᒪᔭᖏᑦ ᐊᕐᕌᒍᕋᓴᕐᔪᐊᓂᒃ. ᓇᓄᐃᑦ, ᐊᐃᕖᑦ, ᐊᓯᖏᓪᓗ ᐳᐃᔩᑦ ᐊᒻᒪᓗ ᑎᒻᒥᐊᑦ ᓯᕗᓂᑦᓴᑎᓐᓂ 
ᐅᓗᕆᐊᓇᖅᑐᒦᑐᐃᓐᓇᕆᐊᓖᑦ ᓄᖑᓪᓚᑦᑖᑐᐃᓐᓇᕆᐊᖃᕐᓂᖏᓐᓄᑦ. ᐊᖑᓇᓱᑦᑎᐅᓂᖏᑦ ᐊᒻᒪᓗ ᓂᕿᓂᒃ 
ᓂᕆᖃᑎᒌᓲᖑᓂᖏᑦ ᐃᓕᖅᑯᓯᖏᑦ ᐃᓄᐃᑦ ᔭᒐᑐᐃᓐᓇᕆᐊᖃᑦᓯᐊᖅᑐᖅ. ᖃᐅᔨᒪᔪᖓ ᐅᖃᐅᓯᐅᓯᒪᒻᒪᑦ 
ᓄᓇᕐᔪᐊᓕᒫᖅ ᐅᖅᑰᓇᖅᓯᕙᓪᓕᐊᑎᓪᓗᒍ ᓂᕐᔪᑏᑦ ᐊᒥᓱᕐᖑᐸᓪᓕᐊᑐᐃᓐᓇᕐᓂᐊᖅᑐᑦ ᐅᖅᑰᓇᕐᓂᖅᓴᒥ ᓯᓚᒥ ᐊᒻᒪᓗ 
ᑭᖑᕝᕕᖅᑕᐅᖔᕐᓗᑎᒃ ᓂᕐᔪᑎᓄᑦ ᐊᓯᖏᓐᓄᑦ. ᑭᓯᐊᓂ ᑭᓇᑐᐃᓐᓇᖅ ᓯᕗᓂᑦᓴᑎᓐᓂ ᓇᓚᐅᑦᓵᕈᓐᓇᖏᑦᑐᖅ 
ᑕᐃᒪᐃᓕᓗᑎᒃ ᓱᓕᓂᖃᑦᓯᐊᖅᑐᒥᒃ. 
 
ᓄᓇᕐᔪᐊᒥ ᐅᖅᑰᓇᖅᓯᕙᓪᓕᐊᓂᖅ ᑕᐃᑦᑐᖓᓂᒃ ᐊᓯᔾᔨᖅᓯᑐᐃᓐᓇᔾᔮᖏᑦᑐᖅ ᑭᓯᐊᓂᑦᑕᐅᖅ ᐃᓗᓕᖏᑦ 
ᐊᓯᔾᔨᕐᓂᐊᕐᒥᔪᑦ ᓄᓇᕗᑦ - ᐊᓯᔾᔨᑐᐃᓐᓇᕆᐊᖃᕐᓂᖓ ᓄᓇᐅᑉ ᑕᐅᑦᑐᖓ, ᐊᖅᑯᓵᕆᐊᕐᕕᓪᓚᕆᐅᓕᕐᓗᑎᒃ, 
ᐅᔭᕋᕐᓂᐊᖃᑦᑕᓕᕐᓗᑎᒃ ᐊᖏᓂᖅᓴᒻᒪᕆᐊᓗᓐᓂᒃ, ᐊᒻᒪᓗ ᐊᑐᐃᓐᓇᖃᓕᖅᐸᓪᓕᐊᓂᖏᑦ ᐅᑭᐅᖅᑕᖅᑐᒥ 
ᐅᖅᓱᐊᓗᓐᓂᒃ ᐊᒻᒪᓗ ᒑᓴᓖᓂᒃ ᑎᑭᒍᑕᐅᑐᐃᓐᓇᕆᐊᓖᑦ ᖃᓪᓗᓈᓄᑦ ᐊᓯᖏᓐᓄᓪᓗ ᐊᒥᓱᐊᓘᓗᑎᒃ. 
ᐅᖃᕈᓐᓇᖏᑦᑐᖓᓕ ᐱᕈᖅᓴᐃᕙᑦᑐᑦ ᓂᕿᑦᓴᖏᑦ ᓄᑦᑎᖅᐹᓪᓕᐊᓛᕐᓂᖏᓐᓂᒃ ᐅᑭᐅᖅᑕᖅᑐᒧᑦ. ᑭᓯᐊᓂ 
ᖃᑦᓯᐅᓂᖏᑦ ᓄᓇᖃᐃᓐᓇᖅᑐᑦ ᖃᓪᓗᓈᑦ ᐊᓯᖏᓪᓗ ᐊᒥᓱᕐᖑᕆᐊᕕᔾᔪᐊᕈᓐᓇᖅᑐᑦ. ᓴᐳᔾᔭᐅᓯᒪᒋᐊᖃᕐᓂᐊᖅᑐᑦ 
ᐃᓂᖏᑦ ᐃᓄᐃᑦ ᑮᓇᐅᔭᓕᐅᕈᓐᓇᓂᕐᒧᑦ ᐃᓅᓯᕐᓂ ᓄᓇᕗᒻᒥ ᐊᒻᒪᓗ ᓇᒻᒥᓂᖅ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᖏᓐᓂ. 

ᐅᑭᐅᖅᑕᖅᑐᒥ ᐅᖅᑰᓇᖅᓯᕙᓪᓕᐊᓂᖅ ᐊᓯᔾᔨᖅᓯᒍᓐᓇᖅᑐᖅ ᓄᓇᕗᒻᒥᒃ. ᑮᓇᐅᔭᓕᐅᕈᑎᑦᓴᐃᑦ ᐊᑐᐃᓐᓇᐅᓚᐅᙱᑦᑐᑦ 
ᐊᐳᑎᒧᑦ ᐊᒻᒪᓗ ᓯᑯᒧᑦ ᖁᐊᕐᓂ ᓯᒃᑯᑦ ᐊᖅᑯᑎᖏᓐᓂ ᐊᑐᐃᓐᓇᕈᖅᐸᓪᓕᐊᑐᐃᓐᓇᕆᐊᖃᓕᖅᑐᑦ. 
 
ᐊᕐᕌᒍᓂ ᓯᕗᓂᑦᓴᑦᑎᓐᓂ ᓇᓗᓇᖅᓯᒪᑲᐃᓐᓇᕐᓂᐊᖅᑐᖅ ᐊᒻᒪᓗ ᐊᑕᐅᑦᓯᒃᑯᑦ ᐱᕕᖃᕐᕕᑦᓴᐅᓗᓂ ᐅᑭᐅᖅᑕᖅᑐᒥ; 
ᐃᓄᐃᑦ ᐅᐸᓗᖓᐃᖅᓯᒪᒋᐊᓖᑦ ᐃᓂᑖᖅᓯᒪᓗᑎᒃ - ᒐᕙᒪᒃᑯᓐᓂ ᐃᖅᑲᓇᐃᔮᓂᑑᙱᑦᑐᖅ ᑭᓯᐊᓂᑦᑕᐅᖅ 
ᓇᒻᒥᓂᖃᖅᑎᐅᓗᑎᒃ ᐅᔭᕋᕐᓂᐊᖅᑎᐅᓗᑎᒃ, ᑲᐃᕗᖅᑎᐅᓗᑎᒃ, ᐊᐅᓚᐅᑎᓕᐅᖅᑎᐅᓗᑎᒃ, ᐅᒥᐊᕐᔪᐊᒃᑰᖅᑎᐅᓗᑎᒃ, 
ᐅᔭᕋᕐᓂᒃ ᖃᐅᔨᓴᖅᑎᐅᓗᑎᒃ ᐊᒻᒪᓗ ᓴᓇᒪᓂᐅᔪᓂᒃ ᐸᕐᓇᐃᔨᐅᓗᑎᒃ. 
 
ᑕᒪᓐᓇ ᐱᔾᔪᑎᑦᓯᐊᖑᕗᖅ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᒍᑎᖃᕐᓂᕐᒧᑦ ᐊᑐᓕᖁᔭᓐᓂᒃ, 
ᐱᔪᓐᓇᕐᓂᑖᖅᑎᑦᓯᕙᓪᓗᑎᒃ ᐃᓄᓐᓂᒃ ᓯᓚᑦᑐᓴᕐᕕᒻᒧᑦ ᐱᓕᒻᒪᑦᓴᒋᐊᖅᑐᖃᑦᑕᕈᓐᓇᕐᓗᑎᒃ ᐊᒻᒪᓗ 
ᐃᖅᑲᓇᐃᔭᕈᓐᓇᕐᓗᑎᒃ ᒐᕙᒪᒃᑯᓐᓂ ᐅᕝᕙᓗ ᓇᒻᒥᓂᖃᖅᑎᐅᔪᓂ ᐱᔾᔪᑎᐅᑦᓯᐊᕐᓂᖅᐹᖑᔪᑦ 
ᑲᔪᖏᖅᓴᐃᒍᑎᐅᒋᐊᖃᕐᓂᖏᓐᓄᑦ. 
 

C. ᐃᓄᐃᑦ ᐊᒻᒪᓗ ᐅᑭᐅᖅᑕᖅᑐᒥ ᑲᓇᑕᒧᑦ ᓇᒻᒥᓂᒋᔭᐅᑎᑦᓯᓂᖅ 
 

ᐊᐅᑉᐸᓪᓕᐊᓂᖓ ᐅᑭᐅᖅᑕᖅᑐᒥ ᓯᑯ ᓄᓇᕐᔪᐊᒥᐅᓄᑦ ᑐᓴᐅᒪᔭᐅᓕᖅᓯᒪᔪᑦ ᐅᑭᐅᖅᑕᖅᑐᒥ ᐃᒪᕕᒃᑯᑦ ᐊᖅᑯᑎᖓ 
ᐊᒻᒪᓗ ᐊᓯᖏᑦ ᐊᖅᑯᑎᐅᒍᓐᓇᖅᑐᑦ ᐅᑭᐅᖅᑕᖅᑐᒥ ᕿᑭᖅᑕᖏᑎᒍᑦ ᐱᔪᓐᓇᖅᑕᐅᓛᓕᕆᐊᖏᑦ ᒫᓐᓇᒫᒃ 
ᓯᕗᓂᑦᓴᑎᑦᑎᓐᓂ ᐊᕐᕌᒍᓕᒫᑲᓴᒃ. ᓇᒻᒥᓂᕆᔭᐅᓂᖏᑦ ᓄᓇᒦᙶᖅᑐᑦ ᐊᒻᒪᓗ ᓴᙱᓂᖃᕈᑕᐅᓂᖏᑦ ᐃᒪᕕᒃᑯᑦ 
ᐊᖅᑯᑏᑦ - ᓇᐃᓈᖅᑐᒍ, ᓇᒻᒥᓂᖃᕐᓂᕐᒧᑦ ᓇᓗᓇᐃᖅᓯᓯᒪᓂᖅ ᐅᑭᐅᖅᑕᖅᑐᒥᒃ - ᐅᖃᐅᓯᐅᓕᖅᐸᓪᓕᐊᑐᐃᓐᓇᖅᑐᖅ. 
 

ᐊᑑᑎᖃᑦᓯᐊᖅᑐᒥᒃ ᓇᔪᖅᑕᖃᕐᓂᖅ ᐱᓗᐊᙳᐊᕐᓂᖅᐹᖑᕗᖅ ᓇᒻᒥᓂᖃᕐᓂᕐᒧᑦ ᓇᓗᓇᐃᖅᓯᓯᒪᔪᓂ ᓄᓇᕐᔪᐊᓕᒫᒥ 
ᐱᖁᔭᕐᔪᐊᑎᒍᑦ. ᐃᖅᑲᐅᒪᓇᕈᓐᓃᖅᑐᒥᒃ ᐅᑯᓂᐊᓗᒃ ᓇᔪᖅᓯᒪᓂᖏᑦ ᐃᓄᐃᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ, 
ᑕᐃᒫᑦᓴᐃᓐᓇᖅ ᑯᐃᓐ ᓄᓇᖓᓂᒥᐅᑦ ᐊᒻᒪᓗ ᑲᓇᑕᒥᐅᑉ ᐅᒥᐊᖅᑐᖃᑦᑕᕐᓂᖏᑦ ᐅᑭᐅᖅᑕᖅᑑᑉ ᕿᑭᖅᑕᖏᑎᒍᑦ, 
ᐱᒻᒪᕆᐅᓂᐊᖅᑐᖅ ᑐᙵᕕᐅᒋᐊᖃᕐᓗᓂ ᑲᓇᑕᐅᑉ ᓇᒻᒥᓂᖃᕐᓂᕋᕐᓂᖓᓄᑦ. ᐊᕐᕌᒍᕋᓵᓗᓐᓂᒃ, ᐃᓄᐃᑦ 
ᓇᔪᖅᑐᑑᓯᒪᓚᐅᖅᑐᑦ ᐅᑭᐅᖅᑕᖅᑐᒥ ᕿᑭᖅᑕᖏᓐᓂ ᐊᒻᒪᓗ ᑲᓇᑕᐅᑉ ᐅᑭᐅᖅᑕᖅᑐᒥ 
ᓯᓈᖏᓐᓂ.ᓄᓇᒥᐅᑕᐅᕙᓚᐅᖅᑐᑦ ᐊᒻᒪᓗ ᓯᑯᒥᐅᑕᐅᕙᑦᑐᑎᑦ; ᐊᖑᓇᓱᑉᐸᓚᐅᖅᑐᑦ ᓂᕐᔪᑎᓂᒃ ᓄᓇᒥ ᐃᒪᕐᒥᓗ. 
ᐃᓱᒪᖃᑦᑕᓚᐅᖅᓯᒪᔪᑦ ᖃᐅᔨᓴᕆᐊᖅᑐᖃᑦᑕᓕᕋᑖᖅᑐᓂᒃ ᐅᑭᐅᖅᑕᖅᑐᒧᑦ ᐊᒻᒪᓗ ᐅᑭᐅᖅᑕᖅᑑᑉ ᓂᒋᐊᓄᑦ 
ᒪᓕᑦᑑᔮᖅᑐᑎᒃ ᐃᓂᓂᒃ ᐊᖅᑯᓵᖅᑐᑎᒃ ᓲᕐᓗ ᐊᓯᐊᓄᑦ ᓄᓇᕐᔪᐊᑉ ᐊᐅᓪᓚᕆᐊᖅᑐᖅᑐᑦ. ᐃᓱᒪᒋᓚᐅᖅᑕᕗᓪᓕ 
ᓯᕗᓪᓕᖅᐹᒥ ᓄᓇᙳᐊᓕᐅᖅᑏᑦ ᐅᑭᐅᖅᑕᖅᑐᒥ. ᑲᓇᑕᒥ ᖃᐅᔨᒪᓕᖅᑐᒍᑦ, ᓄᓇᖃᖅᑳᖅᑐᒥᓃᑦ 
ᓄᓇᙳᐊᓕᕆᖃᑕᐅᓯᒪᓂᖏᓐᓄᑦ ᒫᓐᓇᒫᖑᓯᒪᔪᖅ, ᑕᕆᐅᕐᔪᐊᑉ ᐊᑭᐊᓃᙶᖅᑐᑦ ᐅᑭᐅᖅᑕᖅᑐᒨᓚᐅᖅᑎᓐᓇᒋᑦ 
ᓄᓇᙳᐊᓕᐅᖅᓯᒪᓕᕇᖅᑐᒥᓃᑦ ᐃᓄᐃᑦ - ᑎᑎᖅᑐᖅᓯᒪᓪᓗᑎᒃ ᐊᖑᓇᓱᒋᐊᕐᕕᒋᕙᑦᑕᖏᑦ. 
 

ᑲᓇᑕ ᐱᙳᖅᑎᑕᐅᓚᐅᖅᓯᒪᔪᖅ 1867. ᐃᓚᒋᓕᐅᔾᔨᓯᒪᓚᐅᖅᓯᒪᙱᑦᑐᖅ ᐊᖏᔪᒥᒃ ᐊᕕᑦᑐᖅᓯᒪᕕᐅᔪᒥᒃ 
ᒫᓐᓇᐅᓕᖅᑐᖅ ᐊᖏᓂᖃᓕᖅᑎᓪᓗᒍ. ᐃᓗᓕᖃᓚᐅᖅᑐᖅ ᓯᑕᒪᓂᒃ ᖃᓪᓗᓈᓂ ᐊᕕᑦᑐᖅᓯᒪᕕᐅᔪᓂᒃ ᓄᕙ ᓯᑰᓴᒥᒃ 
ᑎᑭᐅᑎᓪᓗᒍ ᓚᐃᒃ ᓱᐱᐅᕆᐅ. ᐃᓚᒋᓕᐅᔾᔨᓯᒪᓚᐅᙱᑦᑐᖅ ᐅᐊᓐᓇᖓᓂᒃ ᐋᓐᑎᐅᕆᐅ ᐅᕝᕙᓗ ᑯᐸᐃᒃ 
ᐅᐊᓐᓇᖓᓂᒃ. ᑭᒡᓕᖏᑦ ᑎᑭᐅᑎᓯᒪᓚᐅᙱᑦᑐᑦ ᔭᐃᒻᔅ ᐸᐃᒧᑦ ᐅᕝᕙᓗ ᑲᖏᖅᓱᐊᓗᒻᒧᑦ, ᐅᐱᓐᓇᕋᓂ 
ᑎᑭᐅᑎᓯᒪᓂᐅᓴᓚᐅᙱᑦᑐᑦ ᐅᑭᐅᖅᑕᖅᑐᒧᑦ ᐊᒻᒪᓗ ᐅᑭᐅᖅᑕᖅᑐᒥ ᕿᑭᖅᑕᖏᓐᓄᑦ. ᑲᓇᑕᙳᖅᑎᓪᓗᒍ, ᑕᐃᒪᐃᒻᒪᑦ, 
ᑲᓇᑕ ᐃᓚᒋᓕᐅᔾᔨᓯᒪᓚᐅᙱᑦᑐᖅ ᐃᓕᖅᑯᓯᑐᖃᕐᒥᒍᑦ ᐊᕕᑦᑐᖅᓯᒪᕕᖓᓂᒃ ᐃᓄᐃᑦ. 
 

ᑯᐃᓐ ᓄᓇᖓᓐᓂᒥᐅᑦ ᓄᑦᑎᖅᓯᓚᐅᖅᓯᒪᔪᑦ ᕉᐳᑦ ᓄᓇᖁᑎᖏᓐᓂᒃ ᐊᒻᒪᓗ ᐅᑭᐅᖅᑕᖅᑑᑉ ᐱᖓᓐᓇᖓᓂ 
ᐊᕕᑦᑐᖅᓯᒪᕕᒻᒥᒃ ᑲᓇᑕᒥ 1870-ᒥ, ᐊᒻᒪᓗ ᐅᑭᐅᖅᑕᖅᑐᒥ ᕿᑭᖅᑕᖏᓐᓂᒃ 1880-ᒥ. ᐃᓄᐃᑦ ᓱᓕ 
ᑎᒍᒥᐊᖅᑎᐅᓚᐅᖅᑐᑦ ᓄᓇᖃᖅᑳᖅᑐᒥᓂᐅᓂᕐᒥᓄᑦ ᓇᓗᓇᐃᖅᓯᒪᒍᑎᓂᒃ ᑕᑉᐹᓂ ᓄᓇᓕᒫᑲᓴᖏᓐᓂ. ᑭᓯᐊᓂ 
ᐱᒻᒪᕆᐅᓂᖅᓴᖅ, ᐃᓄᐃᑦ ᐊᑐᖅᐸᓚᐅᖅᑐᑦ ᐊᒻᒪᓗ ᓇᔪᖅᑕᖃᖅᑐᑎᒃ ᐃᓕᖅᑯᓯᑐᖃᕐᒥᒍᑦ ᐊᕕᑦᑐᖅᓯᒪᕕᒻᒥᓂᒃ ᑲᓇᑕ 
ᑕᐃᒪᐃᒍᓐᓇᑎᓐᓇᒋᑦ. ᑲᓇᑕᐅᑉ ᓇᓗᓇᐃᖅᓯᕙᓪᓕᐊᓯᒪᓂᖓ ᐊᐅᓚᑦᓯᔨᐅᓂᕐᒥᓂᒃ ᐅᑭᐅᖅᑕᖅᑐᒥᒃ ᐱᓕᕆᐊᖑᓯᒪᔪᖅ 
ᐊᖅᓵᖅᓯᓂᒃᑰᖏᑦᑐᖅ ᓴᙱᓂᖏᓐᓂᒃ ᑭᓯᐊᓂ ᑕᐸᐃᕐᓇᒻᒪᕆᑦᑐᒥᒃ ᑲᑐᔾᔨᖃᑎᒌᑦᑎᐅᓯᒪᓂᕐᒥᒃ. ᑲᑐᔾᔨᓪᓗᑎᒃ 
ᐸᓖᓯᒃᑯᑦ ᐊᒻᒪᓗ ᐃᓄᐃᑦ ᕿᒧᑦᓯᒃᑯᑦ ᐃᖏᕐᕋᕙᓚᐅᕐᓂᖏᑦ ᐊᒻᒪᓗ ᐃᒪᕕᒃᑯᑦ ᐅᖓᓯᑦᑐᒧᑦ ᐅᒥᐊᖅᑐᖅᐸᓚᐅᕐᓂᖏᑦ 

(ᓲᕐᓗ ᑐᓴᐅᒪᔭᐅᒻᒪᕆᑦᑐᖅ ᐅᒥᐊᖅᑐᓚᐅᕐᓂᒥᓂᖏᑦ St. Roch76 1940-42 ᐊᒻᒪᓗ 1944) ᐃᑲᔪᕐᓂᖃᖅᓯᒪᔪᖅ 
ᐊᑦᓱᖏᖅᑕᐅᓯᒪᓂᖓᓂᒃ ᑲᓇᑕᒧᑦ ᓇᒻᒥᓂᕆᔭᐅᓂᖓᓄᑦ ᓇᓗᓇᐃᖅᑕᐅᓯᒪᓂᖓ ᖁᑦᓯᑦᑐᖅ. 
 

ᐊᔾᔨᐅᙱᑦᑐᑦ ᐱᔪᒫᕐᓂᐊᖅᑏᑦ ᐅᓇᓕᑦᓴᔭᙳᐊᑦ, ᑲᓇᑕᒥ ᕋᐃᓐᔪᔅ, ᓴᖅᑭᖅᑕᐅᓯᒪᔪᑦ 1947-ᒥ ᑕᐃᒪᙵᓕᒫᖅ 
ᑲᓇᑕᐅᑉ ᐅᓇᓕᑦᓴᖓᖏᓐᓂᒃ ᓇᔪᖅᑐᖃᐃᓐᓇᖁᓪᓗᒍ ᐊᓪᓛᑦ ᐅᖓᓯᓐᓂᖅᐹᓂ ᓄᓇᓕᓐᓂ.77 ᐅᓪᓗᒥᒧᑦ ᓱᓕ 
ᐃᓄᐃᓐᓇᑲᓴᐃᑦ ᑲᓇᐃᑎᐊᓐ ᕋᐃᓐᔪᔅ ᐊᒥᓱᑑᓪᓗᑎᒃ ᑕᐃᒪᙵᓕᒫᖅ ᐅᓇᓕᑦᓴᔭᓄᑦ ᓇᔪᖅᑎᐅᑎᑕᐅᔪᑦ ᓄᓇᕗᒻᒥ 
ᐊᒻᒪᓗ ᓱᓕ ᑲᔪᓯᒍᑎᖃᖅᐸᑦᑐᑦ ᐊᑐᓕᕆᐊᖅᑕᐅᓚᐅᖅᓯᒪᔪᓂᒃ ᐸᓖᓯᒃᑯᓐᓄᑦ ᐃᓄᓐᓄᑦ ᐅᖓᓯᑦᑐᓄᑦ 
ᐃᖏᕐᕋᖃᑦᑕᓂᕐᒥᒃ, ᑭᓯᐊᓂ ᖃᒧᑕᐅᔭᒃᑯᑦ ᕿᒧᑦᓯᒃᑰᙱᖔᖅᑐᖅ. ᑕᕝᕙᓂ ᐊᕐᕌᒍᒥ, ᐃᓄᐃᑦ ᕋᐃᓐᔪᔅ ᐊᒻᒪᓗ ᑲᓇᑕ 
ᐅᓇᓕᑦᓴᔭᖏᑦ ᐅᖓᓯᓐᓂᖅᐹᒧᑦ ᐃᖏᕐᕋᒐᓱᐊᓛᖅᑐᑦ: ᑕᓪᓕᒪᐅᓕᖓᔪᑦ ᐃᖏᕐᕋᖃᑎᒌᑦ ᐃᑲᔪᖅᓱᖅᑕᐅᓗᑎᒃ 
ᖃᖓᑕᔫᒃᑯᑦ ᓱᓇᒃᑯᑖᖅᑖᖃᑦᑕᕐᓗᑎᒃ ᐃᖏᕐᕋᓂᐊᖅᑐᑦ ᐊᑭᕋᖅᑑᑕᐅᓯᒪᔪᑎᒍᑦ ᐃᒪᕕᒃᑯᑦ ᐊᑎᖃᕐᓗᑎᒃ ᐊᐳᕆᓴᓐ 
ᓄᓇᓕᕗᑦ (ᑐᑭᓕᒃ "ᓄᓇ ᐱᕗᑦ"). 
 

ᑲᓇᑕᐅᑉ ᓇᓗᓇᐃᖅᓯᒍᒪᓯᒪᓂᖓ ᓇᒻᒥᓂᖃᖅᑎᐅᓂᕐᒥᓂᒃ ᐅᑭᐅᖅᑕᖅᑐᒥᒃ ᖁᑦᓯᑦᑐᒥᒃ, ᐃᓚᖓᒍᑦ, 1953-ᒥ 
ᐃᓱᒪᓕᐅᕈᑕᐅᓚᐅᖅᓯᒪᔪᖅ ᒐᕙᒪᑐᖃᒃᑯᑦ ᓄᑦᑎᖅᑎᑦᓯᓪᓗᑎᒃ ᐃᓚᖏᓐᓂᒃ ᐃᓄᐃᑦ ᐃᓚᒌᓂᒃ ᖁᑦᓯᑦᑐᕐᒧᑦ. 7 ᐃᓚᒌᑦ 
ᐃᓄᒃᔪᐊᕐᒥᒃ ᑯᐸᐃᒃ ᐅᐊᓐᓇᖓᓂ ᐊᒻᒪᓗ ᐱᖓᓱᑦ ᐃᓚᒌᑦ ᒥᑦᑎᒪᑕᓕᒻᒥᒃ ᓄᓇᕘᓕᖅᑐᒥ ᓄᑦᑎᖅᑕᐅᓚᐅᖅᓯᒪᔪᑦ 
ᓄᓇᓕᓐᓂ ᖃᐅᓱᐃᑦᑐᕐᒥ ᑯᐊᓐᕚᓕᔅ ᕿᑭᖅᑕᖓᓂ ᐊᒻᒪᓗ ᐊᐅᓱᐃᑦᑐᕐᒧᑦ ᐃᐅᓪᔅᒥᐅ ᕿᑭᖅᑕᖓᓂ. ᐊᕐᕌᒎᓯᒪᔪᓂᒃ 
ᐱᖓᓱᓂᒃ, ᖃᑦᓯᐅᓂᖏᑦ ᓄᑦᑎᖅᑕᐅᓯᒪᔪᑦ ᐃᓚᒌᑦ 17-ᖑᓕᓚᐅᖅᓯᒪᔪᑦ. ᐃᓄᐃᑦ ᓄᓇᓕᖏᑦ ᓱᓕ 
ᐅᑭᐅᖅᑕᖅᑐᒦᓐᓂᖅᐹᖑᓪᓗᑎᒃ ᑲᓇᑕᒥ ᓇᔪᖅᑐᑦ ᐃᒻᒥᒃᑰᖓᓪᓗᑎᒃ ᐅᓇᓕᑦᓴᔭᐃᑦ ᐃᖅᑲᓇᐃᔭᖅᑎᖏᓐᓂᒃ 
ᐃᓐᓄᑦᓯᓯᒪᔪᓂᒃ ᐅᖓᓯᑦᑐᒥ ᓈᓚᕝᕕᒻᒥᒃ ᐊᓘᑦᒥ ᐅᐊᓐᓇᖓᓂ ᕿᑭᖅᑕᐅᑉ ᐃᐅᓪᔅᒥᐅ, 800 ᑭᓛᒥᑕᓂᒃ ᐅᖓᓯᓐᓂᒃ 
ᓄᓇᕐᔪᐊᑉ ᑲᔾᔨᖓᓂᒃ. 
 

ᐅᖃᐅᓯᕐᖓᐅᑎᖏᓐᓂ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᖏᓐᓂ ᓇᓗᓇᐃᖅᓯᓯᒪᔪᑦ 
ᐃᓱᒪᑦᓴᖅᓯᐅᕈᑎᐅᒋᐊᓕᓐᓂᒃ ᐃᓚᒋᓕᐅᔾᔭᐅᓕᖅᑎᑦᓯᓯᒪᔪᑦ ᐊᑎᓕᐅᖃᑎᒌᑦᓯᒪᔪᓂᒃ 1993-ᒥ ᐊᖏᖃᑎᒌᒍᑎᒃᑯᑦ. 
ᐃᓚᖓᑦ ᐃᓱᒪᑦᓴᖅᓯᐅᕈᑕᐅᓯᒪᔪᖅ ᓇᓗᓇᐃᖅᑕᐅᓯᒪᔪᖅ ᐃᒪᐃᓕᖓᔪᖅ: 
 

"ᐊᒻᒪᓗ ᐃᓕᓴᕆᔭᐅᓯᒪᖁᓪᓗᒋᑦ ᐃᑲᔪᖅᓯᒪᓂᖏᑦ ᐃᓄᐃᑦ ᑲᓇᑕᒥ ᑭᖑᓂᖓᓂᒃ, ᑭᓇᒃᑰᓂᖏᓐᓂᒃ 
ᐊᒻᒪᓗ ᓇᒻᒥᓂᖃᖅᑎᐅᓂᕐᒧᑦ ᐅᑭᐅᖅᑕᖅᑐᒥ."78 

 

`ᑕᓐᓇ ᒪᓕᑦᑕᐅᒋᐊᓕᒃ ᐊᔾᔨᐅᙱᑦᑐᖅ ᑲᓇᑕᒥᒃ ᐱᓕᕆᖃᑎᖃᕐᓂᖏᓐᓄᑦ ᓄᓇᖃᖅᑳᖅᑐᒥᓂᖏᑦ: ᐊᓯᖏᓐᓂᒃ 
ᐊᑕᖏᖅᑐᓂᒃ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᓂᒃ ᐅᕝᕙᓗ ᑭᖑᓂᑦᑎᓐᓂ ᐊᓪᓚᐃᑦ ᐊᖏᖃᑎᒌᒍᑎᖏᓐᓂ 
ᐃᓕᓴᖅᓯᓯᒪᓚᐅᖅᓯᒪᙱᑦᑐᑦ ᐃᑲᔪᖅᓯᒪᓂᖏᓐᓂᒃ ᓄᓇᖃᖅᑳᖅᑐᒥᓂᕐᓂᒃ ᑲᓇᑕᐅᑉ ᓇᒻᒥᓂᖃᕐᓂᖓᓄᑦ 
ᓇᓗᓇᐃᖅᓯᓯᒪᓂᕐᒧᑦ ᑕᐃᒪᓐᓇ. 
 

ᐊᑎᓕᐅᖅᑕᐅᑎᓪᓗᒍ 1993-ᒥ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎ, ᐃᓄᐃᑦ 
ᓴᒃᑯᐃᒍᑎᓚᐅᖅᑐᑦ ᑲᓇᑕᒧᑦ ᓄᓇᖃᖅᑳᖅᒥᓂᐅᓂᕐᒧᑦ ᓇᓗᓇᐃᖅᑕᐅᓯᒪᒍᑎᖓᓂᒃ ᓄᓇᕗᒻᒧᑦ."79 

ᐃᓛᒃᑰᖅᑐᖅ 2.7.1 ᐃᒪᓐᓇ ᑎᑎᕋᖅᓯᒪᔪᑦ: 
 

                                                 
76 ᕚᓐᑰᕙᒥ ᐃᒪᕐᒥᐅᑕᓕᕆᓂᕐᒧᑦ ᑕᑯᔭᒐᖃᕐᕕᖓᓂ ᐅᓪᓗᒥ ᑕᑯᒋᐊᕈᓐᓇᖅᑕᐃᑦ St. Roch ᐅᒥᐊᖅ ᐊᒻᒪᓗ ᑕᑯᓗᒋᑦ ᓇᔪᖅᐸᑦᑕᒥᓂᖏᑦ ᑲᐱᑕ 
ᕼᐊᓐᓄᕆ ᓛᓴᓐ ᐊᒻᒪᓗ ᐸᓖᓯᒃᑯᑦ, ᐊᒻᒪᓗ ᑐᐱᖓᑦ ᐅᒥᐊᑉ ᖄᖓᓂ ᓇᔪᖅᑕᐅᕙᑦᑐᒥᓂᖅ ᐸᓂᑉᐸᑯᑦᓱ ᐃᓚᒌᑦ ᐅᒥᐊᖅᑐᖃᑕᐅᓚᐅᖅᑐᑦ 
ᓛᓴᓐᑯᓐᓄᑦ 1944 ᐅᖓᓯᑦᑐᒧᑦ ᐅᒥᐊᖅᑐᖅᑎᓪᓗᒍ ᐅᑭᐅᖅᑕᖅᑐᒥ ᐃᒪᕕᒃᑯᑦ ᐊᖅᑯᑎᖓᒍᑦ. 
77
`ᒪᓐᓇᐅᔪᖅ, ᓯᕗᓪᓕᖅᐹᑦ ᑲᓇᑕᒥ ᕋᐃᓐᔪᔅ ᖃᐅᔨᓴᖅᑏᑦ ᐃᖏᕐᕋᓪᓗᑎᒃ ᓅᓯᒪᓪᓗᑎᒃ ᐅᖓᓯᑦᑐᓄᑦ ᖃᐅᔨᓴᕆᐊᖅᐸᑦᑐᑦ ᓄᓇᕗᒻᒥ, 

ᐃᓄᐃᓐᓇᕈᔪᓪᓗᑎᒃ. 30-ᓂᒃ ᑲᓇᑕᐅᑉ ᓇᒻᒥᓂᕆᒋᐊᖓᐅᒃ ᓇᓗᓇᐃᖅᓯᒋᐊᖅᑐᑎᒃ ᖃᐅᔨᓴᕆᐊᖅᐸᑦᑐᑦ ᐅᖓᓯᑦᑐᓄᑦ ᐊᕐᕌᒍᑕᒫᑦ. ᕋᐃᓐᔪᔅ 
ᖃᐅᔨᓴᖅᑎᐅᕙᒻᒥᔪᑦ ᐅᐊᑦᓯᐅᓪᓗᑎᒃ ᐊᒻᒪᓗ ᕿᓂᖅᑎᓄᑦ ᐸᖅᓴᐅᔨᓄᓪᓗ ᐃᑲᔪᖅᐸᑦᑐᑎᒃ ᐅᑭᐅᖅᑕᖅᑐᒥ, ᐊᒻᒪᓗ ᐃᑲᔪᖅᐸᒻᒥᔪᑦ 
ᐃᓅᓕᓯᒪᒍᓐᓇᓂᕐᒧᑦ ᐱᓕᒻᒪᑦᓴᑎᓪᓗᒋᑦ ᑲᓇᑕᒥ ᐅᓇᓕᑦᓴᔭᐃᑦ ᐊᒻᒪᓗ ᑲᓇᑕᒥ ᐅᓇᑕᖅᑎᓕᒫᑦ ᐃᖅᑲᓇᐃᔭᖅᑎᖏᑦ. 
78
`ᑕᒃᑯᐊᓴᐃᓐᓇᐃᑦ ᓇᓗᓇᐃᖅᓯᔾᔪᑎᐅᔪᑦ ᑎᑎᕋᒃᑲᓐᓂᖅᓯᒪᔪᑦ ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑎᓂ ᐊᑎᓕᐅᖅᑕᐅᓚᐅᖅᓯᒪᔪᖅ 2004-ᒥ ᐃᓄᐃᑦ 

ᑕᐱᕇᑦ ᑲᓇᑕᒥ, ᑭᒡᒐᖅᑐᐃᔨᐅᔪᑦ ᐃᓄᓐᓂᒃ ᑲᓇᑕᓕᒫᒥ. 
79ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᐅᔪᖅ ᓯᕗᓕᐅᖅᑕᐅᓚᐅᖅᑐᖅ 1984-ᒥ ᐃᓄᕕᐊᓗᐃᑦ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᖓᓄᑦ, 
ᓴᒃᑯᐃᓪᓗᑎᒃ ᓄᓇᖃᖅᑳᖅᑐᒥᓂᐅᓂᕐᒧᑦ ᓇᓗᓇᐃᖅᓯᒪᒍᑎᖏᓐᓂᒃ ᐃᓄᕕᐊᓗᐃᑦ ᐅᑭᐅᖅᑕᖅᑑᑉ ᐱᖓᓐᓇᖓᓂ ᑲᓇᑕᒧᑦ. 

2.7.1 ᐃᓱᒪᒋᖃᓯᐅᑎᓪᓗᒋᑦ ᐱᔪᓐᓇᐅᑎᒋᔭᐅᔪᑦ ᐃᑲᔫᑎᒃᑲᓐᓂᐅᓂᐊᕐᑐᓪᓗ ᐃᓄᖕᓄᑦ 
ᐊᖏᕈᑎᓪᓚᕆᒃᑯᑦ, ᐃᓄᐃᑦ ᐃᒪᐃᓐᓂᐊᕐᐳᑦ: 

 

(a)  ᑐᓂᕐᕈᑎᒋᓗᒍ, ᓴᒃᑯᓪᓗᒍ ᒪᓂᓪᓗᒍᓗ ᑯᐃᓐ ᑭᒡᒐᕐᑐᕐᑎᖏᓐᓄᑦ ᑲᓇᑕᒥ 
ᑕᒪᐃᓐᓂᒃ ᓄᓇᑲᖅᑳᕐᓂᕐᒥᑎᒍᑦ ᐱᔪᓐᓴᐅᑎᒥᖕᓂᒃ, ᓄᓇᖃᖅᑳᕐᓂᑰᓂᕋᐅᑎᒥᖕᓂᒃ, 
ᓄᖕᒥᓂᖃᕐᓂᕋᕈᑎᒥᖕᓂᒡᓗ ᐊᒻᒪᓗ ᐱᓕᕆᕝᕕᖃᕈᒪᓐᓂᕈᑎᒃ ᓄᓇᓂ ᐃᒪᕐᓂᓗ 
ᓇᓂᑐᐃᓐᓇᖅ ᑲᓇᑕᐅᑉ ᐃᓗᐊᓂ ᐊᒻᒪᓗ ᐊᕙᑖᓂ ᑕᕆᐅᓂ ᑲᓇᑕᐅᑉ 
ᒪᓕᒐᓕᐅᕐᕕᒋᔪᓐᓇᕐᑕᖏᓐᓂ ᐃᓱᒪᑕᐅᕝᕕᒋᔪᓐᓇᕐᑕᖏᓐᓂᓘᓐᓃᑦ; ᐊᒻᒪᓗ 
 

(b) ᐊᖏᕐᓯᒪᓂᐊᕐᓗᑎᒃ ᐃᒻᒥᒃᑯᑦ ᐊᒻᒪᓗ ᐊᖏᕐᑎᑦᑎᓯᒪᓗᑎᒃ ᕿᑐᕐᖓᒥᖕᓂᒃ 
ᑭᖑᕚᒃᓴᕐᒥᖕᓂᒡᓗ ᖃᓄᑐᐃᓐᓇᖅ ᐃᖅᑲᕐᑐᐃᕕᒃᑰᕈᑎᒃᓴᓕᐅᔾᔮᙱᓐᓂᕐᒥᖕᓂᒃ, 
ᐃᖅᑲᕐᑐᐃᕕᒃᑰᕈᑎᑲᕐᓂᕈᑎᒡᓘᓐᓃᑦ ᐃᖅᑲᕐᑐᐃᕕᒃᑰᕈᑎᖃᓛᕈᒪᒍᑎᒡᓘᓐᓃᑦ 
ᑕᐃᒪᓐᓇᐅᔾᔮᙱᓐᓂᕐᒥᖕᓂᒃ ᓵᙵᓯᓗᑎᒃ ᑯᐃᓐᒥᒃ ᑲᓇᑕᐅᑉ ᒐᕙᒪᖏᑎᒎᕐᓗᑎᒃ 
ᑲᓇᑕᐅᓪᓘᓐᓃᑦ ᐊᕕᒃᓯᒪᓂᖏᓐᓂᒃ ᓇᓕᐊᖕᓂᑐᐃᓐᓇᖅ ᑭᓇᑐᐃᓐᓇᒥᒡᓘᓐᓃᑦ 
ᐱᔾᔪᑎᖃᕐᓗᑎᒃ ᓄᓇᖃᖅᑳᕐᓂᑰᓂᕐᒥᑎᒍᑦ ᐱᔪᓐᓇᐅᑎᒥᖕᓂᒃ, 
ᓄᓇᖃᖅᑳᕐᓂᑰᓂᕋᐅᑎᒥᖕᓂᒃ, ᓇᖕᒥᓂᖃᕐᓂᕋᕈᑎᒥᖕᓂᒡᓗ (ᖑ)-ᒥ. 

 

ᑭᓯᐊᓂ ᓇᓗᓇᐃᖅᓯᓪᓗᑎᒃ ᓄᓇᒥᒃ ᓄᓇᖃᖅᑳᖅᑐᒥᓂᐅᓂᖏᑎᒍᑦ ᑎᒍᒥᐊᖅᑎᐅᖏᓐᓂᖏᓐᓂᒃ ᑲᓇᑕᐅᑉ 
ᓇᒻᒥᓂᖃᕐᓂᕋᕐᓂᖓ ᐅᑭᐅᖅᑕᖅᑐᒥᒃ ᐊᒻᒪᓗ ᐅᑭᐅᖅᑕᖅᑐᒥ ᕿᑭᖅᑕᖏᓐᓂᒃ ᐊᑕᖏᓕᑕᐃᓐᓇᓚᐅᖅᑐᖅ, 
ᐊᕝᕕᐊᕈᑎᖃᕈᓐᓃᖅᑐᓂ ᓄᓇᖃᖅᑳᖅᑐᒥᓂᐅᓂᕐᒧᑦ ᓇᒻᒥᓂᖃᕐᓂᕐᒧᑦ ᓇᓗᓇᐃᒃᑯᑕᖓᓂᒃ. ᐊᑎᓕᐅᖅᑕᐅᑎᓪᓗᒍ 
ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᑦ ᑕᐃᒪᐃᒻᒪᑦ ᐱᒻᒪᕆᐅᓪᓗᓂ ᐊᓪᓗᕆᐊᕈᑎᐅᓯᒪᔪᖅ 
ᓴᙱᓕᖅᐹᓪᓕᖅᑎᑦᓯᒍᑕᐅᓪᓗᓂ ᑲᓇᑕᐅᑉ ᓇᒻᒥᓂᖃᕐᓂᕋᖅᓯᒪᓂᖓᓄᑦ ᓇᓗᓇᐃᖅᓯᓯᒪᓂᖏᓐᓄᑦ. ᑲᓇᑕ 
ᓇᓗᓇᐃᖅᓯᓯᒪᑎᓪᓗᒍ ᓇᒻᒥᓂᖃᖅᑎᐅᓂᕐᒥᓂᒃ ᐅᑭᐅᖅᑕᖅᑐᒥ ᐊᒻᒪᓗ ᖁᑦᓯᑦᑐᕐᒥ ᕿᑭᖅᑕᖏᓐᓂᒃ 
ᓄᓇᖃᖅᑳᖅᑐᒥᓃᑦ ᑕᐃᒪᙵᓕᒫᖅ ᓇᔪᐃᓐᓇᖃᑦᑕᖅᓯᒪᔪᑦ ᓱᓕ ᐃᓱᒪᐃᓐᓇᕿᓗᑎᒃ ᓴᒃᑯᐃᓚᐅᖅᓯᒪᑎᓐᓇᒋᑦ 
ᓇᓗᓇᐃᖅᓯᒪᒍᑎᒥᓂᒃ ᑲᙳᓇᑐᐃᓐᓇᕋᔭᓚᐅᙱᑦᑐᖅ; ᐊᕝᕕᐊᕈᑕᐅᒐᔭᓚᐅᖅᑐᖅ ᑲᓇᑕᐅᑉ ᓇᒻᒥᓂᖃᕐᓂᕋᕐᓂᖓᓄᑦ 
ᐅᑭᐅᖅᑕᖅᑐᒥᒃ ᐊᓯᖏᓐᓄᑦ ᓄᓇᓕᕐᔪᐊᓄᑦ ᐊᑭᕋᖅᑐᖅᑕᐅᒍᓐᓇᕐᓗᓂ.80 
 

ᐅᓪᓗᒥ, ᐃᓄᐃᑦ ᓱᓕ ᐊᑐᖃᑦᑕᕐᖓᑕ ᐊᒻᒪᓗ ᓇᔪᕐᖓᑕ ᐅᑭᐅᖅᑕᖅᑐᒥᒃ, ᓱᓕ ᐃᑲᔪᕐᓂᖃᐃᓐᓇᖅᑐᑦ ᑲᓇᑕᐅᑉ 
"ᑭᖑᓂᑦᑎᓐᓂ ᖃᓄᐃᓕᐅᕐᓂᕆᓯᒪᔭᖏᓐᓂᒃ, ᑭᓇᐅᓂᖏᓐᓂᒃ ᐊᒻᒪᓗ ᓇᒻᒥᓂᖃᖅᑎᐅᓂᖏᓐᓂᒃ ᐅᑭᐅᖅᑕᖅᑐᒥ." 
 

ᐊᕐᕌᒍᓂ ᓯᕗᓂᑦᓴᑎᓐᓂ ᑲᓇᑕ, ᓇᓗᓇᐃᖅᓯᓯᒪᓂᕐᒥᓄᑦ ᓇᒻᒥᓂᖃᖅᑎᐅᓂᕐᒥᓂᒃ, ᑐᙵᕕᖃᕐᓂᐊᖅᑐᖅ 
ᓄᓇᕐᔪᐊᓕᒫᒥ ᐱᖁᔭᕐᔪᐊᓂᒃ. ᐃᓄᐃᑦ ᓇᔪᖅᑕᖃᕐᓂᖏᑦ ᐅᑭᐅᖅᑕᖅᑐᒥ, ᐊᑐᖃᑦᑕᕐᓂᖏᑦ ᐃᒪᕕᖏᓐᓂᒃ ᐊᒻᒪᓗ 
ᓯᑯᖏᓐᓂᒃ, ᓇᓗᓇᐃᒃᑯᑕᐅᓂᖅᐹᖑᕗᖅ ᑲᓇᑕᐅᑉ ᓇᒻᒥᓂᖃᕐᓂᖏᓐᓂᒃ. ᓯᑯ ᐊᐅᑉᐸᓪᓕᐊᑎᓪᓗᒍ ᐊᒻᒪᓗ ᐅᒥᐊᕐᔪᐊᑦ 
ᐊᖅᑯᑎᒋᒍᓐᓇᖅᑕᖏᑦ ᒪᑐᐃᖅᐸᓪᓕᐊᑎᓪᓗᒋᑦ ᐊᒻᒪᓗ ᑮᓇᐅᔭᓕᐅᕈᑎᐅᒍᓐᓇᖅᑐᑦ ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ, 
ᐊᑯᓂᐅᓂᖅᐹᖅ ᓇᔪᖅᑕᖃᖅᓯᒪᓂᖏᑦ ᓄᓇᓂᒃ ᐊᒻᒪᓗ ᐃᒪᕕᖏᓐᓂᒃ (ᐃᓘᓐᓇᑎᒃ ᓄᓇᕗᑦ 27 ᓄᓇᓕᖏᑦ 
ᑎᓂᓲᒦᑦᑐᑦ/ᐅᓕᓲᒦᑦᑐᑦ) ᐊᑲᐅᓈᖅᑐᒦᒍᑕᐅᓂᐊᖅᑐᑦ ᑲᓇᑕᒧᑦ. ᑲᓇᑕ ᓇᓗᓇᖅᓯᓯᒪᒋᐊᓕᒃ ᒪᑐᐃᖅᐸᓪᓕᐊᓂᖓ 
ᐅᑭᐅᖅᑕᖅᑐᖅ ᐊᑲᐅᓈᖅᑐᒃᑰᖓᓕᕈᑕᐅᒋᐊᖃᕐᓂᐊᖅᑐᑦ ᐃᓄᓐᓄᑦ. 
 

                                                 
80ᓇᓗᓇᐃᖅᓯᒪᑦᓯᐊᖁᓪᓗᒍ, ᓇᒻᒥᓂᖃᕐᓂᕐᒧᑦ ᓇᓗᓇᐃᖅᑕᐅᓯᒪᓕᖅᑲᑦ ᓄᓇᓕᕐᔪᐊᒧᑦ ᓄᓇᓂᒃ ᓇᔪᖅᑕᐅᔪᓂᒃ ᓄᓇᖃᖅᑳᖅᑐᒥᓂᕐᓄᑦ, 
ᐃᖅᑲᖅᑐᐃᕖᑦ ᓄᓇᓕᕐᔪᐊᓂ ᒪᓕᒐᖅᑎᒍᑦ ᓇᓗᓇᐃᖅᓯᒋᐊᓖᑦ, ᓄᓇᖃᖅᑳᖅᑐᒥᓂᐅᓂᕐᒧᑦ ᓇᓗᓇᐃᖅᓯᒪᒍᑎᖓ ᓴᒃᑯᑕᐅᓐᓂᕐᒪᖔᖅ ᐅᕝᕙᓗ ᐋᒡᒐ. 
ᓄᓇᕐᔪᐊᓕᒫᒥᓕ, ᑭᓯᐊᓂᓕ, ᐅᑭᐅᖅᑕᖅᑐᒥ ᐃᒪᕕᖏᑦ ᐱᔾᔪᑎᒋᓪᓗᒋᑦ, ᑕᒪᓐᓇ ᐃᓱᒫᓘᑎᐅᔪᖅ ᐊᔪᕐᓇᕐᓂᖅᓴᖅ ᐋᖅᑭᑦᑕᐅᒐᓱᐊᕐᓂᐊᕐᓂᖓ.  

VIII. ᓄᖅᑲᕈᓯᖏᑦ 
 

ᐊᔩᕈᑕᐅᕙᓪᓕᐊᑎᓪᓗᒋᑦ ᐊᑎᓕᐅᖅᑕᐅᕙᓪᓕᐊᓛᓕᖅᑎᓪᓗᒋᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᑦ 1993-ᒥ, ᐃᓄᐃᑦ 
ᐅᑭᐅᖅᑕᖅᑑᑉ ᑲᓇᓐᓇᖓᓂᒥᐅᑦ ᓵᙵᔭᐅᓚᐅᕐᖓᑕ ᓂᕈᐊᕆᐊᖃᕐᓂᕐᒧᑦ. ᓂᕈᐊᓚᐅᕐᖓᑕ ᓯᓐᓇᑦᑐᐊᕆᓯᒪᔭᖏᑦ 
ᐃᓕᓴᕆᔭᐅᖁᓪᓗᒋᑦ, ᓴᖅᑭᖅᓯᓂᒃᑰᖏᑦᑐᖅ ᓄᓇᖃᖅᑳᖅᑐᒥᓃᑦ ᒐᕙᒪᖏᓐᓂᒃ ᐱᓕᕆᖃᑎᖃᓪᓚᑦᑖᕐᓗᑎᒃ ᑐᕌᖓᔪᒥᒃ 
ᐋᑐᕚᒧᑦ, ᑭᓯᐊᓂᖔᖅ ᑭᒃᑯᑐᐃᓐᓇᕐᓄᑦ ᒐᕙᒪᖃᕈᒪᓪᓗᑎᒃ: ᓄᓇᕗᑦ ᒐᕙᒪᒃᑯᖏᑦ. ᐊᓪᓛᑦ 
ᐊᓯᐊᒎᕐᕕᖃᖅᑎᑦᓯᓚᐅᙱᑦᑐᑦ. ᑕᐃᒪᐃᑦᑐᓂᒃ ᒐᕙᒪᖃᕐᓗᑎᒃ, ᓱᓕᔪᖅᓴᓚᐅᖅᑐᑦ, ᖃᓂᓐᓂᖅᓴᐅᒐᔭᕋᒥᒃ ᐃᓄᖁᑎᒥᓄᑦ, 
ᐄ, ᑭᓯᐊᓂᑦᑕᐅᖅ ᖄᒃᑲᓐᓂᖓᒍᑦᑕᐅᖅ ᐱᔾᔪᑎᖃᕋᔭᕐᓗᓂ: ᐱᔪᓐᓇᕐᓂᖃᖅᑎᑦᓯᓗᑎᒃ ᐃᓄᓐᓂᒃ ᓇᒻᒥᓂᖅ 
ᐅᖃᐅᓯᖃᕈᓐᓇᕐᓗᑎᒃ ᒐᕙᒪᓕᕆᓂᒃᑯᑦ ᑎᒥᐅᔪᑎᒍᑦ ᓴᖅᑭᖅᑕᐅᓯᒪᓗᓂ ᐱᕈᖅᑎᑕᐅᓯᒪᓗᓂ ᒐᕙᒪᑐᖃᒃᑯᑦ 
ᐋᖅᑭᐅᒪᓂᖓᒍᑦ, ᐃᓚᖓᑦ ᐊᐱᖅᑯᑕᐅᓯᒪᙱᑦᑐᖅ ᐱᔾᔪᑎᖃᑦᓯᐊᕈᑎᖓ ᑲᓇᑕᓕᒫᒥ ᐊᒻᒪᓗ - ᑭᖑᓂᑦᑎᓐᓂ 
ᐊᑑᑎᐅᓯᒪᔪᓂ ᖃᐅᔨᓇᖅᓯᒪᔪᖅ - ᓄᓇᕐᔪᐊᓕᒫᒥ ᑕᑯᓐᓇᖅᑕᐅᓪᓗᑎᒃ. ᓄᑖᖅ ᐊᕕᑦᑐᖅᓯᒪᕕᖓᑦ ᐊᔾᔨᐅᙱᑦᑐᖅ, 
ᐊᑭᑐᓂᖅᐹᖑᓪᓗᓂ ᕿᓪᓕᖅᑐᖅ ᑯᐃᓐ ᓇᓴᖓᓂ ᑲᓇᑕᒥ ᐃᓚᒋᔭᐅᖃᑕᐅᓂᖏᓐᓄᑦ. 
 

ᑲᔪᓯᑦᓯᐊᕈᓐᓇᕐᓂᖓ ᓄᓇᕗᑦ ᖃᐅᔨᓴᖅᑕᐅᒍᓐᓇᖅᓯᓂᐊᖅᑐᖅ ᖃᓄᑎᒋ ᐃᓄᐃᑦ ᐃᓚᐅᖃᑕᐅᒍᓐᓇᕐᒪᖓᖔᑕ 
ᓇᒻᒥᓂᖅ ᒐᕙᒪᖁᑎᖏᓐᓂ ᐊᒻᒪᓗ ᐊᓯᔾᔨᖅᐸᓪᓕᐊᔪᓂ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᐃᓅᓯᕆᔭᐅᔪᓂ ᐅᑭᐅᖅᑕᖅᑐᒥ. 
 

ᐊᑐᓕᖁᔨᔾᔪᑎᓕᐅᖅᑐᖓ ᐱᔾᔪᑎᖃᖅᑐᖓ ᐊᑑᑎᒋᓯᒪᔭᑦᑎᓐᓄᑦ ᐅᓪᓗᒥᒧᑦ, ᑐᕌᒐᖏᑦ ᓄᓇᕗᑦ ᒐᕙᒪᒃᑯᖏᑕ, ᐊᒻᒪᓗ 
ᐱᓕᕆᐊᖏᑦ ᐃᓕᓐᓂᐊᕐᓂᓕᕆᔨᒃᑯᑦ, ᐃᓱᒪᑦᓴᖅᓯᐅᕈᑎᐅᖃᑦᑕᕐᓗᑎᒃ ᐱᔾᔪᑎᖃᕐᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ 
ᖃᐅᔨᒪᔭᖃᕐᓂᖏᑦ. ᐃᖅᑲᓇᐃᔮᖃᖅᑐᖓᓕ ᓴᖅᑭᖅᓯᔨᖁᔭᐅᓪᓗᖓ ᑕᒪᒃᑯᓂᖓ ᐃᓱᒪᑦᓴᖅᓯᐅᕈᑎᐅᓯᒪᔪᓂᒃ 
ᑲᑎᖅᓱᕐᓗᒋᑦ ᑐᕌᖓᓂᖏᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᖏᓐᓂ ᐊᒻᒪᓗ ᑲᓇᑕᐅᑉ ᓇᒻᒥᓂᖅ 
ᐊᑑᑎᒋᓯᒪᔭᖏᓐᓂ ᐊᒻᒪᓗ ᐃᓗᐊᓂ ᐅᑭᐅᖅᑕᖅᑐᒥ ᐊᑐᐊᒐᓕᐅᕈᑎᖃᖅᐸᓪᓕᐊᓂᕐᒧᑦ. 
 

ᐊᑦᓱᕉᑎᖃᖅᓯᒪᒐᓗᐊᖅᑎᓪᓗᑕ ᐃᒻᒥᒃᑰᓕᖅᑎᒐᓱᐊᖅᑐᒋᑦ ᐃᓄᐃᑦ ᐅᖃᐅᓯᖓᓐᓂᒃ, ᑭᖑᓂᖏᓐᓂᒃ ᐊᒻᒪᓗ 
ᐃᓕᖅᑯᓯᖏᓐᓂᒃ, ᓴᙱᓂᕐᒥᒍᑦ ᓴᖑᑎᑕᐅᑦᑕᐃᓕᒪᓂᖏᑦ ᕿᒪᐃᒍᒪᒐᑎᒃ ᐊᔾᔨᐅᙱᑦᑐᓂᒃ ᑭᓇᐅᓂᕐᒥᓂᒃ 
ᐃᓅᓕᓯᒪᒍᓐᓇᕈᑎᒋᔭᖓᑦ. ᑕᑯᒍᓐᓇᖅᓯᔪᒍᑦ ᓇᓗᓇᙱᒍᑎᓂᒃ ᐃᓕᖅᑯᓯᕐᒥᓂᒃ ᔭᒐᐃᕙᓪᓕᐊᓂᖏᓐᓂᒃ ᐊᒻᒪᓗ 
ᕿᒪᐃᕙᓪᓕᐊᓂᖏᓐᓂᒃ; ᑐᑭᓯᓇᖃᑦᑕᖏᑦᑐᖅ ᕿᒪᑦᑕᐅᑦᑕᐃᓕᒪᖃᑦᑕᕈᓐᓇᕐᓂᖏᑦ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ 
ᓱᓕᔪᕆᔭᖏᑦ. ᓱᓕᔪᖅᓴᖅᑐᖓᓕ ᐃᓄᐃᑦ ᐅᐸᓗᖓᐃᖅᓯᒪᑦᓯᐊᕐᖓᑕ ᐊᑦᓱᕈᕈᑎᖃᕈᒪᑦᓯᐊᖅᑐᑎᒃ ᐱᕚᓪᓕᕈᑎᑦᓴᓄᑦ. 
 

ᐊᓪᓗᕆᐊᕈᑎᐅᒋᐊᖃᕐᓂᐊᖅᑐᑦ ᓇᓗᓇᐃᖅᓯᓯᒪᓗᑎᒃ ᑲᓇᑕᒧᑦ ᓇᒻᒥᓂᕆᔭᐅᓂᖓᓂᒃ ᐅᑭᐅᖅᑕᖅᑐᖅ 
ᖃᐅᔨᓴᖅᑕᐅᒋᐊᖃᕐᓂᐊᖅᑐᖅ ᓯᕗᓂᑦᓴᑎᓐᓂ ᓯᑯ ᓄᖑᑉᐸᓪᓕᐊᓕᖅᑎᓪᓗᒍ. ᓴᓇᔭᐅᕙᓪᓕᐊᓂᖏᑦ ᐱᖁᑎᕐᔪᐊᑦ 
ᐊᒻᒪᓗ ᐊᑐᖅᑕᐅᕙᓪᓕᐊᓂᖏᑦ ᓄᓇᒦᙶᖅᑐᑦ ᐊᑯᓂᐊᓗᒃ ᓴᖅᑭᖅᐸᓪᓕᐊᓂᐊᖅᑐᖅ. ᑲᑐᔾᔭᐅᔪᒥᒃ ᐅᑭᐅᖅᑕᖅᑐᒧᑦ 
ᖃᓄᖅᑑᕈᑎᖃᕐᓂᖅ ᑲᓇᑕᒧᑦ ᓇᒻᒥᓂᕆᔭᐅᓂᕋᖅᑕᐅᑎᓪᓗᒍ ᐊᒻᒪᓗ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐱᕙᓪᓕᐊᑎᑦᓯᓂᖅ 
ᑐᙵᕕᖃᕆᐊᕐᓂᐊᖅᑐᖅ ᐅᑯᓂᐅᔪᒧᑦ ᐃᓱᒪᒋᔭᐅᓯᒪᓗᑎᒃ ᐱᕚᓪᓕᕈᑎᖃᕆᐊᕐᓂᖏᑦ ᐃᓄᐃᑦ, ᓱᓕᔪᖅᓴᖅᑐᖓ 
ᓴᖅᑭᖅᑕᐅᒍᓐᓇᖅᑐᖅ ᐱᓕᕆᐊᑎᒍᑦ ᐊᑐᓕᖁᔭᖅᑎᒍᑦ. 
 

ᔮᓐ ᐊᒪᕈᐊᓕᒃ ᑎᑎᕋᖅᓯᒪᔪᖅ, ᐅᓂᒃᑳᕋᓛᓕᐅᖅᑐᓂ ᐊᑎᖃᖅᑐᒥᒃ "ᓯᓐᓇᑦᑑᒪᖃᕆᐊᖃᖅᑐᒍᑦ": 
 

ᐃᓕᓐᓂᐊᖅᑎᒋᐊᓕᕗᑦ ᕿᑐᕐᖓᕗᑦ ᐊᓈᓇᖓᑕ ᐅᖃᐅᓯᖓᓂᒃ. ᐃᓕᓐᓂᐊᖅᑎᒋᐊᓕᕗᑦ 
ᑭᓇᐅᓂᖏᓐᓂᒃ ᐊᒻᒪᓗ ᓇᑭᙶᖅᓯᒪᓂᖏᓐᓂᒃ. ᐃᓕᓐᓂᐊᖅᑎᒋᐊᓕᕗᑦ ᓱᓕᔪᕆᔭᑦᑎᓐᓂᒃ 
ᐃᓅᓕᓯᒪᒍᑎᒋᓯᒪᔭᑦᑎᓐᓂᒃ ᐃᓅᖃᑎᒌᑦᑎᒍᑦ ᑕᐃᓴᕋᓴᕐᓂᒃ ᐊᕐᕌᒍᕋᓴᕐᓂᒃ. ᐃᓕᓐᓂᐊᖅᑎᒋᐊᓕᕗᑦ 
ᐃᓱᒪᒋᔭᖃᕈᓐᓇᓂᕐᒧᑦ ᑕᐅᕗᖓᓕᒫᖅ ᐅᖓᑖᓄᑦ ᐃᖅᑲᐅᒪᒍᓐᓇᖅᑕᖏᑕ ᐃᓅᑉ.... 
 

ᐅᖃᐅᓯᖃᖅᑎᓪᓗᖓ ᓯᕗᓂᑦᓴᑎᓐᓂᒃ ᐊᒻᒪᓗ ᓇᓗᓇᐃᔭᐃᒐᓱᐊᖅᑎᓪᓗᖓ ᑭᓱᓂᒃ 
ᐱᖁᔨᒐᔭᕐᒪᖔᕐᒪ ᕿᑐᕐᖓᓐᓄᑦ, ᐃᓚᖏᑦ ᐅᕙᓐᓄᑦ ᑭᐅᑐᐃᓐᓇᐸᑦᑐᑦ ᓯᓐᓇᑦᑑᒪᑐᐃᓐᓇᕋᒪ. ᓱᒻᒪᑦ 
ᑕᒻᒪᑦᑕᖅᑲ ᓯᓇᑦᑑᒪᖃᑦᑕᕐᓂᖅ ᐃᓛᓐᓂᒃᑯᑦ ᓯᓐᓇᑦᑑᒪᒋᔭᐅᓯᒪᔪᑦ ᓱᓕᓕᓲᖑᑎᓪᓗᒋᑦ, ᑭᓯᐊᓂ 
ᑭᓇᑐᐃᓐᓇᖅ ᐱᒍᒪᓂᖃᑦᓯᐊᕈᓂ. ᖃᓄᐃᑦᑑᒐᔭᖅᑲ ᓄᓇᕐᔪᐊᕗᑦ ᓇᔪᖅᑕᕗᑦ ᑭᓇᑐᐃᓐᓇᖅ 
ᓯᓐᓇᑦᑑᒪᖃᕐᓂᖏᑉᐸᑦ? ᑭᒃᑯᑐᐃᓐᓇᐃᑦ ᐊᑦᓲᕉᑎᖃᕈᓐᓇᕐᓂᖏᑉᐸᑕ ᓱᓕᔪᕆᔭᖏᓐᓂᒃ? 
ᓯᓐᓇᑦᑑᒪᓯᒪᔭᑦᑎᓐᓂᒃ ᐱᓯᒪᒋᐊᖃᖅᑐᒍᑦ. ᐃᓱᒪᒋᓯᒪᔭᑦᑎᓐᓂᒃ ᐋᖅᑭᐅᒪᔾᔪᑎᑦᓴᓂᒃ 
ᐱᖃᕆᐊᖃᖅᑐᒍᑦ. ᐊᑦᓱᕉᑎᖃᕆᐊᖃᖅᑐᒍᑦ ᓱᓕᔪᕆᔭᑦᑎᓐᓂᒃ. ᓇᒻᒥᓂᖅ ᓱᓕᔪᕆᒋᐊᖃᖅᑐᒍᑦ. 

ᐃᓚᒍᑕᖏᑦ: ᑎᑎᖅᑲᖅ ᐊᒻᒪᓗ ᐅᓂᒃᑳᓕᐊᖅ ᑎᒥᐅᔪᑦ ᒐᕙᒪᒃᑯᓐᓅᖓᙱᑦᑐᑦ 
ᑮᓇᐅᔭᖃᖅᑎᑕᐅᖃᑦᑕᕐᓂᖏᓐᓄᑦ 

 
   

 
 
 
 
 
 

 
ᒫᑦᓯ 30, 2006 
 
ᑖᒧᓯ ᐴᔾᔪ 
ᐴᔾᔪ ᐱᓕᕆᖃᒌᓪᓗ 
355 Burrard Street, Suite 440 
ᕚᓐᑰᕙ, ᐳᕆᑎᔅ ᑲᓚᒻᐱᐊ 
V6C 2G8 
 
ᐴᔾᔪᒧᑦ: 
 
ᐱᓚᐅᖅᑐᑎᒍ ᓯᕗᓪᓕᖅᐹᖅᓯᐅᑦ ᐅᓂᒃᑳᓕᐊᑦ ᐊᒻᒪᓗ ᑎᓕᓯᓚᐅᕋᕕᑦ, ᑲᑎᒪᖃᑎᒌᓕᓚᐅᖅᑐᑦ ᐊᑎᓕᐅᖃᑎᒌᑦᓯᒪᔪᑦ 
ᓄᓇᕗᒻᒥ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑳᓐᑐᕌᖓᓄᑦ, ᐊᔾᔨᒌᖏᑦᑐᓂᒃ ᐊᑐᓕᖁᔨᔾᔪᑎᓕᐅᓚᐅᖅᑐᑦ ᓄᓇᕗᑦ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᓐᓄᑦ. ᑖᒃᑯᐊ ᐊᑐᓕᖁᔨᔾᔪᑎᓕᐊᒥᓃᑦ ᐋᖅᑭᑦᓱᕆᐊᖅᑕᐅᓯᒪᔪᑦ ᐊᒻᒪᓗ 
ᑲᑎᖅᓱᖅᑕᐅᓯᒪᓪᓗᑎᒃ ᐃᓚᒋᓕᐅᑎᓯᒪᔪᒧᑦ ᑎᑎᕋᖅᓯᒪᔪᓄᑦ ᐊᑎᓕᒃ ᐅᓂᒃᑳᓕᐊᖅ ᖃᓄᐃᓕᖓᓕᕐᓂᖓᓄᑦ 
ᐊᖏᖃᑎᒌᑦᓯᒪᓂᖏᑦ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᐃᓚᖏᓐᓄᑦ ᑎᒥᐅᔪᑦ ᐋᖅᑭᐅᒪᓂᖏᑕ 
ᐋᖅᑭᒋᐊᖅᑕᐅᒍᑎᖏᓐᓄᑦ ᐊᒻᒪᓗ ᑎᒥᐅᔪᑦ ᒐᕙᒪᒃᑯᓐᓅᖓᖏᑦᑐᑦ ᖃᓄᑎᒋ ᑮᓇᐅᔭᖃᖅᑎᑕᐅᖃᑦᑕᕐᓂᖏᑦ. 
 
ᓇᐃᓈᕐᓗᒍ, ᐃᓚᒋᓕᐅᑎᓯᒪᔪᖅ ᐅᓂᒃᑳᓕᐊᖅ ᑐᒃᓯᕋᕈᑕᐅᔪᖅ ᓇᓗᓇᐃᔭᖅᓯᒪᔪᓂᒃ ᐋᖅᑭᒋᐊᖅᓯᖁᔨᓪᓗᑎᒃ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑮᓇᐅᔭᖃᖅᑎᑕᐅᖃᑦᑕᕐᓂᖏᑦ ᑎᒥᐅᔪᑦ ᒐᕙᒪᒃᑯᓐᓅᖓᖏᑦᑐᑦ, ᐊᒻᒪᓗ 
ᖃᓄᐃᓕᒋᐊᕈᑎᖃᖁᔨᓪᓗᑎᒃ ᓯᕗᒧᒋᐊᕈᑕᐅᓂᐊᕐᖓᑕ ᐅᑯᐊ: ᑎᒥᐅᔪᑦ ᐋᖅᑭᐅᒪᓂᖏᑦ ᐋᖅᑭᒋᐊᖅᑕᐅᓗᑎᒃ ᓄᓇᕗᑦ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ; ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑮᓇᐅᔭᖃᖅᑎᑕᐅᖃᑦᑕᕐᓂᖏᑦ ᓄᓇᕗᑦ 
ᒐᕙᒪᒃᑯᖏᑦ; ᐊᑕᖏᖅᑐᓄᑦ ᖃᐅᔨᓴᖅᐸᓪᓕᐊᖃᑦᑕᓂᕐᒧᑦ ᐸᕐᓇᐅᑎᓕᐅᕐᓗᑎᒃ; ᑮᓇᐅᔭᖃᖅᑎᑦᓯᓗᑎᒃ 
ᐊᐅᓚᑕᐅᓂᐊᖅᑐᓂᒃ ᑲᑎᒪᔨᓄᑦ ᑲᒪᒍᑕᐅᕙᓪᓗᑎᒃ ᐃᓱᒫᓘᑕᐅᔪᓂᒃ ᓲᕐᓗ ᐱᔪᓐᓇᕐᓂᖃᓕᕋᓱᐊᕐᓂᕐᒧᑦ ᐊᒻᒪᓗ 
ᑲᑎᒪᔩᑦ ᐊᐅᓚᑦᓯᔾᔪᓯᖏᓐᓂᒃ ᑎᒥᐅᔪᑦ ᒐᕙᒪᒃᑯᓐᓅᖓᖏᑦᑐᑦ; ᐊᒻᒪᓗ, ᓄᑖᒥᒃ ᐊᒻᒪᓗ ᐆᒻᒪᖅᑎᑕᐅᒋᐊᒃᑲᓐᓂᕐᓗᓂ 
ᐊᐅᓚᑦᓯᔾᔪᓯᐅᔪᑦ ᐊᑐᖅᑕᐅᕙᓐᓂᐊᖅᑐᑦ ᑲᑎᒪᔨᓄᑦ ᐋᖅᑭᑦᓯᒐᓱᐊᖃᑦᑕᕐᓂᐊᖅᑎᓪᓗᒋᑦ ᐊᐳᖅᑕᓕᕈᑕᐅᓯᒪᔪᓂᒃ. 
 
ᑖᒃᑯᐊ ᐅᓂᒃᑳᓕᐊᑦ ᓱᓕ ᐊᖏᖅᑕᐅᒋᐊᖃᕋᓗᐊᖅᑎᓪᓗᒋᑦ ᐃᓘᓐᓇᖏᓐᓄᑦ ᐱᖓᓱᓄᑦ ᐊᑎᓕᐅᖃᑎᒌᑦᓯᒪᔪᓄᑦ 
ᑳᓐᑐᕌᓄᑦ ᑎᒥᖁᑎᖏᓐᓄᑦ, ᖁᕕᐊᑦᑐᒍᑦ ᑐᓂᓯᒍᓐᓇᕋᑦᑕ ᑲᑐᔾᔭᐅᓯᒪᔪᒥᒃ ᐊᒻᒪᓗ ᐊᖏᖅᑕᐅᓯᒪᔪᒥᒃ ᐅᓂᒃᑳᓖᐊᒥᒃ 
ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᓐᓂᒃ. 
 
ᐊᐱᖅᑯᑎᑦᓴᖃᕐᓂᕈᕕᑦ ᑖᒃᑯᐊ ᐱᔾᔪᑎᒋᓪᓗᒋᑦ ᐅᕝᕙᓗ ᐃᓚᒋᓕᐅᑎᓯᒪᔪᓄᑦ ᑎᑎᕋᖅᓯᒪᔪᓄᑦ, ᕿᐱᓗᑦᑕᐃᓕᒋᑦ 
ᖃᐅᔨᒋᐊᕐᕕᖃᕈᒪᒍᕕᑦ ᓇᓪᓕᐊᓐᓂᑐᐃᓐᓇᖅ ᑲᑎᒪᔨᓂᒃ. 
 
ᖁᔭᓐᓇᒦᒃ ᐃᑲᔪᖅᓱᐃᖏᓐᓇᖃᑦᑕᕋᕕᑦ. 

ᑎᑎᕋᖅᑐᑦ, 
ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ, 
 
 
_________________________________ ________________________________  
ᑕᐃᕕᑦ ᐋᖁᐊᖅ ᓵᓕ ᐃᕙᓕᒃ 
 
 
 
_________________________________ ________________________________  
ᔮᓐ ᒥᐅᕆᑦ ᑎᐅᕆ ᓲᐅᓪ 
 
ᐊᓯᖏᓐᓂᒃ ᐃᓚᒋᓕᐅᔾᔨᓯᒪᔪᖅᑕᓕᒃ 

ᐅᓂᒃᑳᓕᐊᖅ ᖃᓄᐃᓕᖓᓕᕐᓂᖓᓄᑦ ᐊᖏᖃᑎᒌᒍᑕᐅᓯᒪᓂᖏᑦ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ 
ᐃᓚᖏᓐᓂᒃ ᑎᒥᐅᔪᑦ ᐋᖅᑭᐅᒪᓂᐅᔪᑦ ᐋᖅᑭᒋᐊᖅᑕᐅᓯᒪᓂᖏᓐᓄᑦ ᐊᒻᒪᓗ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ 

ᑮᓇᐅᔭᖃᖅᑎᑕᐅᖃᑦᑕᕐᓂᖏᓐᓄᑦ ᖃᑦᓯᓂᒃ, 
ᔭᓐᓄᐊᓕ 25, 2006 

 
ᐱᔾᔪᑎᖏᑦ 
 

ᔭᓐᓄᐊᓕ 24 ᐊᒻᒪᓗ 25, 2006, ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᑲᑎᒪᓚᐅᖅᑐᑦ 
ᐅᖃᐅᓯᖃᕆᐊᖅᑐᑎᒃ ᑎᓯᐱᕆ 21, 2005 ᐊᑐᓕᖁᔨᔾᔪᑎᓕᐊᑦ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ 
ᑲᑎᒪᔨᖏᓐᓄᑦ ᑲᑎᖅᓱᖅᑕᐅᓯᒪᔪᑦ ᐊᑖᓃᑦᑐᓄᑦ ᐱᓕᕆᑎᑕᐅᔪᓄᑦ ᑭᒡᒐᖅᑐᐃᔨᖃᐅᖅᑐᑎᒃ 
ᐊᑎᓕᐅᖃᑎᒌᑦᓯᒪᔪᓂᒃ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒌᒍᑎᓂᒃ ᐊᒻᒪᓗ ᑐᙵᕕᖃᖅᑐᑎᒃ 
ᐅᖃᐅᓯᖏᓐᓂᒃ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᓂᒃ. ᐊᑐᓕᖁᔨᔾᔪᑎᓕᐊᒥᓃᑦ ᐋᖅᑭᑦᓱᖅᑕᐅᓯᒪᔪᑦ 
ᑭᐅᔾᔪᑕᐅᓪᓗᑎᒃ ᓯᕗᓪᓕᖅᐹᖅᓯᐅᑦ ᐅᓂᒃᑳᓕᐊᖅ ᑎᑎᕋᖅᑕᒥᓂᖓ ᐊᖏᖃᑎᒌᑦᑎᑦᓯᒐᓱᐊᖅᑎᐅᑉ ᑖᒧᓯ 
ᐴᔾᔪᑉ ᐊᒌᓯ 31, 2005. 
 

ᕿᒥᕐᕈᓯᒪᓪᓗᒋᑦ ᐊᑐᓕᖁᔨᔾᔪᑎᓕᐊᒥᓃᑦ, ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ 
ᐋᖅᑭᑦᓱᐃᓕᓚᐅᖅᑐᑦ ᐅᑯᓂᖓ ᖃᐅᔨᓯᒪᔭᕐᒥᓂᒃ ᐃᑲᔪᕈᒪᓪᓗᒍ ᐊᖏᖃᑎᒌᑦᑎᑦᓯᒐᓱᐊᖅᑎ ᐴᔾᔪ 
ᐱᔭᕇᖅᓯᒐᓱᐊᕐᓂᖓᓂ ᑭᖑᓪᓕᖅᐹᖅᓯᐅᒻᒥᒃ ᐅᓂᒃᑳᓕᐊᒥᒃ. ᐃᓚᖓᓂ 1 ᐅᓂᒃᑳᓕᐊᒥ ᐊᑐᓕᖁᔨᓯᒪᒻᒪᑦ 
ᐊᑎᓕᐅᖃᑎᒌᑦᓯᒪᔪᓄᑦ ᐊᔾᔨᒌᙱᑦᑐᓂᒃ ᑎᒥᐅᔪᑦ ᐋᖅᑭᐅᒪᓂᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᖃᐅᕐᓂᖏᑦ 
ᐊᓯᔾᔨᖅᑕᐅᑉᐸᑕ, ᑐᓂᔭᐅᓚᐅᙱᓐᓂᖏᓐᓂ ᐊᑕᖏᕐᓂᖅᓴᓂᒃ ᑎᓕᔭᐅᔾᔪᑎᓂᒃ ᐊᒻᒪᓗ ᐃᓱᒪᒋᔭᖏᓐᓂᒃ 
ᐊᖏᖃᑎᒌᑦᑎᑦᓯᒐᓱᐊᖅᑎᒥᒃ, ᐊᕐᕌᒍᓄᑦ ᑕᓪᓕᒪᓄᑦ ᕿᒥᕐᕈᐃᓂᖅ ᐱᒋᐊᖅᐸᓪᓕᐊᓯᒪᓕᖅᑐᖅ, ᐊᒻᒪᓗ 
ᐊᓯᖏᑦ ᐱᕕᐅᔪᓐᓇᖅᑐᑦ, ᐱᐅᓯᕚᓪᓕᖅᑎᑦᓯᒍᑕᐅᔪᓐᓇᖅᑐᑦ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ 
ᑲᑎᒪᔨᖏᓐᓂᒃ. ᐃᓚᖓᓂ 2 ᐊᑐᓕᖁᔨᔾᔪᑎᓕᐅᖅᑐᒍᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᑐᑭᖏᓐᓂᒃ ᐊᒻᒪᓗ 
ᖃᑦᓯᐅᒋᐊᖃᕐᓂᖏᓐᓄᑦ ᑮᓇᐅᔭᖃᖅᑎᑕᐅᒋᐊᖃᕐᓂᖏᑦ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ ᓴᖅᑭᖅᑕᐅᓯᒪᔪᑦ 
ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᖃᑎᒎᑎᒃᑯᑦ ᐊᑐᓕᖅᑎᑦᓯᕙᓪᓕᐊᓕᕐᒥᑉᐸᑕ ᐸᕐᓇᐃᒍᑕᐅᓂᐊᓕᖅᑐᑦ 
ᐊᕐᕌᒍᖏᓐᓂ. ᐃᓘᓐᓇᑎᒃ ᐊᑐᓕᖁᔨᔾᔪᑎᓕᐊᖑᔪᑦ ᐊᖏᖅᑕᐅᖅᑳᕆᐊᓖᑦ ᐊᑎᓕᐅᖃᑎᒌᑦᓯᒪᔪᓄᑦ ᐊᒻᒪᓗ 
ᐊᑖᓂ ᐱᓕᕆᕕᖏᓐᓂ ᐊᖏᖅᓯᖃᑦᑕᕆᐊᖃᕐᓂᕐᒧᑦ ᐊᑐᐊᒐᖏᑎᒎᕆᐊᖃᕐᓂᐊᖅᑐᑎᒃ. 

 
ᐃᓚᖓ 1: ᑎᒥᐅᔪᑦ ᐋᖅᑭᐅᒪᓂᖏᓐᓂᒃ ᐋᖅᑭᒋᐊᖅᓯᓂᖅ 
 

1.1 ᑭᓱᑐᐃᓐᓇᕐᓅᖓᔪᑦ  
 

1.1.1 ᐊᑎᓕᐅᖃᑎᒌᑦᓯᒪᔪᑦ ᓇᓗᓇᐃᖅᓯᕗᑦ ᑎᒥᐅᔪᑦ ᐋᖅᑭᐅᒪᓂᖏᑦ ᐋᖅᑭᒋᐊᖅᑕᐅᒋᐊᖃᕐᓂᖏᓐᓄᑦ 
ᐊᐅᓚᔾᔪᓯᖏᑦ ᐊᑐᓕᖅᑎᑦᓯᕙᓪᓕᐊᖃᑦᑕᓂᕐᒧᑦ ᓇᓗᓇᐃᖅᓯᒪᓂᖅᓴᐅᖃᑦᑕᖁᓪᓗᒋᑦ ᑐᓴᕈᒥᓇᕐᓂᖅᓴᓂᒃ 
ᓴᖅᑭᖅᑐᖃᖃᑦᑕᖁᓪᓗᒍ ᐊᒻᒪᓗ ᐅᓂᒃᑳᓕᐊᖑᖃᑦᑕᕐᓗᑎᒃ ᓴᖅᑭᖅᑕᐅᓚᕿᓯᒪᔪᑦ. 
 

1.1.2 ᐃᓱᒪᑦᓴᖅᓯᐅᕈᑕᐅᑎᓪᓗᒋᑦ ᓇᓖᕌᕈᑎᑦᓴᐃᑦ ᑎᒥᐅᔪᑦ ᐋᖅᑭᐅᒪᓂᖏᑕ ᐋᖅᑭᒋᐊᖅᑕᐅᓂᐊᖅᑎᓪᓗᒋᑦ, 
ᐊᑎᓕᐅᖃᑎᒌᑦᓯᒪᔪᑦ ᐅᑯᓂᖓ ᐃᓱᒪᑦᓴᖅᓯᐅᕈᑎᖃᕆᐊᖃᕐᓂᐊᖅᑐᑦ: 

  

 ᓯᕗᓪᓕᖅᐹᒥ ᐃᒻᒥᒃᑰᖅᑐᓄᑦ ᕿᒥᕐᕈᐃᓂᐅᓚᐅᖅᑐᖅ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂᒃ Avery 
Cooper, Inc-ᑯᓐᓄᑦ; 

 ᐅᓂᒃᑳᓕᐊᕆᓯᒪᔭᖏᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᓄᕕᐱᕆ, 2003 ᐊᒻᒪᓗ ᐃᐳᓗ, 2005; 
 ᐱᓕᕆᐊᑦᓴᖏᑕ ᐊᑐᐊᒐᖏᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔩᑦ; 
 ᐃᒻᒥᒃᑰᖅᑐᓄᑦ ᕿᒥᕐᕈᔭᐅᓂᖏᑦ ᐊᑐᓕᖅᑎᑦᓯᕙᓪᓕᐊᓂᐅᑉ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᓂᒃ 

PricewaterhouseCoopers; 
 ᐊᖏᖃᑎᒌᑦᑎᑦᓯᒐᓱᐊᖅᑎᐅᑉ ᓯᕗᓪᓕᖅᐹᖅᓯᐅᑦ ᐅᓂᒃᑳᓕᐊᖓ; ᐊᒻᒪᓗ, 
 ᐊᖏᖃᑎᒌᑦᑎᑦᓯᒐᓱᐊᖅᑎᐅᑉ ᑭᖑᓪᓕᖅᐹᖅᓯᐅᑦ ᐅᓂᒃᑳᓕᐊᖓ. 

1.1.3 ᖄᒃᑲᓐᓂᖓᒍᑦ ᐃᓚᐅᖃᑕᐅᓂᐊᕐᓂᖏᑕ ᐊᑕᖏᖅᑐᓂᒃ ᕿᒥᕐᕈᐃᓂᕐᒧᑦ ᐊᒻᒪᓗ ᐋᖅᑭᒋᐊᕆᓂᕐᒧᑦ 

ᐊᐅᓚᔾᔪᓯᑦᓴᖏᓐᓂᒃ ᐊᑐᓕᖅᑎᑦᓯᕙᓪᓕᐊᖃᑦᑕᓂᕐᒧᑦ, ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ 
ᐊᑐᓕᖅᑎᑦᓯᒋᐊᓖᑦ ᐊᔾᔨᒌᙱᑦᑐᓂᒃ ᐱᓕᕆᔾᔪᓯᐅᒋᐊᓕᓐᓂᒃ ᑐᕌᒐᖃᕐᓗᑎᒃ 
ᐊᑐᓕᖅᑎᑦᓯᕙᓪᓕᐊᓂᐅᕙᑦᑐᓄᑦ, ᐱᓗᐊᖅᑐᒥ ᐱᔾᔪᑎᒋᓪᓗᒋᑦ ᑐᕌᖓᔪᑦ ᑎᒥᐅᔪᓄᑦ ᒐᕙᒪᒃᑯᓐᓃᖔᖏᑦᑐᓄᑦ 
ᐊᒻᒪᓗ ᑮᓇᐅᔭᖃᖅᑎᑕᐅᖃᑦᑕᕐᓂᖏᓐᓄᑦ ᓇᓗᓇᐃᔭᖅᓯᒪᔪᑦ ᒪᓕᑦᑕᐅᓗᑎᒃ ᐃᓚᖏᓐᓂ 1.2, 1.3 ᐊᒻᒪᓗ 
1.4. 

 
 
1.2 ᐊᐳᖅᑕᕈᑎᐅᓯᒪᔪᓂᒃ ᐋᖅᑭᑦᓯᒐᓱᐊᖃᑦᑕᕐᓂᖅ  
 
1.2.1 ᑐᙵᕕᒋᔭᐅᓪᓗᓂ ᐃᓕᓴᕐᓇᕈᑎᖓ ᑎᒥᐅᔪᑦ ᐋᖅᑭᒋᐊᖅᑕᐅᒐᓱᐊᖅᑎᓪᓗᒋᑦ, ᐊᑎᓕᐅᖃᑎᒌᑦᓯᒪᔪᑦ 

ᓴᖅᑭᖅᓯᒋᐊᓖᑦ ᐃᓚᔭᐅᕙᓪᓕᐊᖏᓐᓇᖅᑐᓂᒃ ᐊᒻᒪᓗ ᐊᐅᓚᑦᓯᔾᔪᑕᐅᑦᓯᐊᕈᓐᓇᖅᑐᓂᒃ ᐊᐳᖅᑕᕈᑕᐅᔪᓂᒃ 
ᐋᖅᑭᑦᓯᒐᓱᐊᕈᓯᕐᓂᒃ ᐊᑐᐊᒐᕐᓂᒃ ᓴᖅᑭᖅᑕᐅᓗᑎᒃ ᐱᓕᕆᖃᑕᐅᓗᑎᒃ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ 
ᑲᑎᒪᔨᖏᑦ, ᒪᓕᑦᑕᐅᒋᐊᑐᙱᓪᓗᓂ ᐊᖏᖃᑎᒌᑦᑎᑕᐅᒐᓱᐊᕐᓂᖅ, ᐊᒻᒪᓗ ᒪᓕᑦᑕᐅᒋᐊᖃᕐᓗᓂ 
ᐋᖅᑭᑦᓱᐃᔨᑎᒍᑦ ᐊᖏᖃᑎᒌᒃᑎᑕᐅᒐᓱᐊᕐᓗᑎᒃ. 

 
1.2.2 ᒫᓐᓇᐅᔪᖅ ᑮᓇᐅᔭᖃᖅᑎᑕᐅᓂᖏᑦ $61,677.00 ᐊᕐᕌᒍᖓᓂ 2005-2006, ᐃᓚᒋᓕᐅᑎᓪᓗᒋᑦ 

ᐊᑐᖅᑕᐅᓂᐊᕐᓂᖏᑦ ᑲᑎᒪᔩᑦ ᐊᑐᕈᓐᓇᖅᓯᓐᓂᖏᑕᖏᑦ ᑮᓇᐅᔭᐃᑦ ᐊᒥᐊᒃᑯᐃᑦ ᒫᑦᓯ 31, 2006-ᒥ, 
ᕿᒥᕐᕈᔭᐅᒋᐊᕆᐊᖃᕐᓂᐊᖅᑐᑦ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᓐᓄᑦ ᐊᒻᒪᓗ ᑲᑎᒪᔨᓄᑦ 
ᐋᖅᑭᑦᓱᖅᑕᐅᕙᓪᓕᐊᑎᓪᓗᒋᑦ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ ᓄᑖᕐᖑᕆᐊᖅᑕᐅᓯᒪᔪᑦ 
ᐊᐳᖅᑕᕈᑎᐅᔪᓂᒃ ᐋᖅᑭᑦᓯᒐᓱᐊᖃᑦᑕᓂᕐᒧᑦ ᐊᑐᐊᒐᐃᑦ. 

 
 
1.3 ᐱᓕᕆᖃᑎᒌᖃᑕᐅᖃᑦᑕᕐᓂᖏᑦ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ 
 
1.3.1 ᐱᓕᕆᖃᑎᒌᖃᑦᑕᕐᓂᖏᑦ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᐊᒻᒪᓗ ᑎᒥᐅᔪᑦ 

ᒐᕙᒪᒃᑯᓐᓃᖔᖏᑦᑐᑦ ᑲᑐᔾᔨᖃᑎᒌᓐᓂᐅᒋᐊᓖᑦ ᐊᒻᒪᓗ ᓴᓇᑐᓂᖃᑦᓯᐊᕐᓗᑎᒃ ᐅᔾᔨᖅᓱᖃᑎᒌᑦᓯᐊᕐᓗᑎᒃ 
ᑐᑭᒧᐊᖅᑎᑦᓯᖃᑎᒌᓐᓂᕐᒧᑦ ᐱᓕᕆᐊᑦᓴᕆᖃᑎᒌᒍᑎᖏᓐᓄᑦ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ 
ᑲᑎᒪᔨᖏᓐᓄᑦ ᐊᒻᒪᓗ ᑎᒥᐅᔪᑦ ᐃᒻᒥᒃᑰᖓᔪᑦ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ. 

 
1.3.2 ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᐊᕐᕌᒍᑕᒫᑦ ᑲᑎᒪᕐᔪᐊᑎᑦᓯᖃᑦᑕᕆᐊᓖᑦ (ᐊᐅᔭᐅᑉ 

ᓄᙳᐊᓂ ᐅᑭᐊᑦᓵᒃᑯᓪᓘᓐᓃᑦ ᐊᕐᕌᒍᑕᒫᑦ) ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᐊᒻᒪᓗ 
ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ ᐊᒻᒪᓗ ᐋᖅᑭᑦᓱᐃᒐᓱᐊᖅᑎᒃᑯᑦ ᑲᑎᒪᔨᖏᓐᓂᒃ ᐱᔾᔪᑎᖃᕐᓗᑎᒃ 
ᕿᒥᕐᕈᐃᖃᑦᑕᓂᕐᒧᑦ ᐊᕐᕌᓂᓂᓴᕐᓂᖅ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐱᓕᕆᐊᖑᓯᒪᔪᓂᒃ ᐊᒻᒪᓗ 
ᐱᔭᕇᖅᑕᐅᓯᒪᔪᓂᒃ ᐊᒻᒪᓗ ᑐᒃᓯᕋᐅᑕᐅᔪᓂᒃ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐱᓕᕆᐊᖑᒍᒪᔪᓂᒃ 
ᐃᓚᒋᓕᐅᑎᓪᓗᒋᑦ ᐊᓯᔾᔨᖅᓯᒪᑐᐃᓐᓇᕆᐊᓖᑦ ᐊᕐᕌᒍᓂ ᓯᕗᓂᑦᓴᑎᓐᓂ. 
 

1.3.3 ᒪᓕᑦᑕᐅᒋᐊᖃᑲᐃᓐᓇᕐᓗᓂ, ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᒪᓖᓐᓇᕆᐊᖃᕐᓂᐊᖅᑐᑦ 
ᑮᓇᐅᔭᓕᕆᓂᕐᒧᑦ ᐊᑐᐊᒐᕐᓂᒃ (ᐃᓚᒋᓕᐅᑎᓯᒪᔪᑦ) ᐊᑐᓕᖅᑎᑕᐅᓚᐅᖅᑐᑦ ᔫᓂ 2000 
(ᐋᖅᑭᒋᐊᖅᑕᐅᓪᓗᑎᒃ ᒫᑦᓯ 2001) ᐋᖅᑭᑦᑕᐅᔪᖃᓚᐅᙱᓐᓂᖓᓂ ᐊᖏᖃᑎᒌᒍᑕᐅᓯᒪᔪᓂᒃ ᐊᓯᖔᖏᓐᓂᒃ. 

 
1.3.4 ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ, ᑎᒥᐅᔪᓂᒃ ᒐᕙᒪᒃᑯᓐᓃᖔᖏᑦᑐᓂᒃ ᐱᓕᕆᖃᑎᖃᕐᓗᑎᒃ, 

ᕿᒥᕐᕈᒋᐊᕐᓗᒋᑦ ᒪᓕᑦᑕᐅᒋᐊᓖᑦ ᐊᓯᔾᔨᖅᑕᐅᒍᓐᓇᖅᑐᑎᒃ ᑮᓇᐅᔭᖅᑖᕆᔭᐅᕙᑦᑐᓄᑦ ᐊᖏᖃᑎᒌᒍᑎᓂᒃ 



82 

ᒐᕙᒪᑐᖃᒃᑯᓐᓄᑦ ᐊᒻᒪᓗ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᓄᑦ, ᓄᑖᕐᖑᕆᐊᖅᑕᐅᓚᐅᙱᓐᓂᖓᓂ, 
ᐃᓱᒪᒋᔭᖃᕐᓗᑎᒃ ᐊᓯᔾᔨᖅᑕᐅᒍᑎᐅᓂᐊᖅᑐᓂᒃ ᐱᕚᓪᓕᕈᑕᐅᓂᐊᖅᑐᓂᒃ ᐊᑑᑎᖃᑦᓯᐊᖃᑦᑕᓂᕐᓴᐅᓂᕐᒧᑦ 
ᐊᒻᒪᓗ ᓂᕆᐅᒋᔭᑦᓴᐅᖃᑦᑕᕐᓗᑎᒃ ᑮᓇᐅᔭᖅᑖᖅᑎᑕᐅᖃᑦᑕᓂᕐᒧᑦ ᐋᖅᑭᐅᒪᔾᔪᑎᖏᑦ ᐊᒻᒪᓗ 
ᐱᕙᓪᓕᐊᑎᑕᐅᓂᖏᓐᓄᑦ ᐊᓯᖏᓐᓃᖔᖅᑐᓂᒃ ᑎᒥᐅᔪᓂᒃ ᐱᓕᕆᖃᑎᒌᖃᑎᖃᖃᑦᑕᕐᓂᖏᑦ. 

 
 
1.4 ᐊᓯᖏᑦ ᐱᒋᐊᖅᑎᑕᐅᓯᒪᔪᑦ  
 
1.4.1 ᐸᕐᓇᐅᑎᓕᐅᕐᓗᑎᒃ ᐱᕙᓪᓕᐊᑎᑦᓯᓂᕐᒧᑦ ᑭᓱᑐᐃᓐᓇᕐᓂᒃ ᖃᐅᔨᓴᐃᓐᓇᓂᕐᒧᑦ ᐸᕐᓇᐅᒻᒥᒃ 

ᐱᒋᐊᖅᑎᑕᐅᒋᐊᓕᒃ ᑲᑐᔾᔭᐅᓗᓂ ᓄᓇᕗᑦ ᐸᕐᓇᐃᔨᒃᑯᖏᓐᓄᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ (ᓄᓇᕗᒻᒥ 
ᐊᓪᓚᕝᕕᖓᑦ - ᐃᓄᓕᕆᔨᑐᖃᒃᑯᓪᓗ), ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᓯᕗᓪᓕᐅᔾᔭᐅᓯᒪᓗᓂ ᐊᒻᒪᓗ ᓯᕗᕐᖓᒍᑦ ᔫᓂ 30, 2006. 

 
1.4.2 ᐱᔾᔪᑕᐅᓂᖓ ᐊᑭᑦᑐᐸᓪᓕᐊᖃᑦᑕᕐᓗᑎᒃ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ ᐊᑯᓐᓂᖓᓂ ᑲᓇᑕᐅᑉ 

ᒐᕙᒪᒃᑯᖏᑕ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ, ᐃᓚᒋᓕᐅᑎᓪᓗᒋᑦ ᐃᓱᒪᑦᓴᖅᓯᐅᕈᑕᐅᓯᒪᔪᑦ 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᖏᓐᓂ, ᒪᕐᕉᓐᓄᑦ ᐊᖏᕈᑕᐅᓯᒪᓪᓗᓂ ᑮᓇᐅᔭᖃᖅᑎᑕᐅᓂᕐᒧᑦ 
ᐊᖏᖃᑎᒌᒍᑎ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖃᖅᑎᑕᐅᒍᒪᓂᕐᒧᑦ ᑐᒃᓯᕋᐅᑎᖏᑦ ᐅᓪᓗᖃᖅᑐᑦ 
ᕕᕝᕗᐊᓕ 2002, ᓯᕗᓪᓕᐅᔾᔭᐅᓯᒪᒋᐊᓖᑦ ᐊᒻᒪᓗ ᓯᕗᕐᖓᒍᑦ ᑲᒪᒋᔭᐅᓗᑎᒃ ᔫᓂ 30, 2006. 

 
1.4.3 ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᐱᓕᕆᐊᖃᕆᐊᓖᑦ, ᓯᕗᕐᖓᓂ ᒫᑦᓯ 31!2006, 

ᐊᑕᖏᖅᑐᓂᒃ ᕿᒥᕐᕈᐃᓗᑎᒃ ᑐᒃᓯᕋᐅᑕᐅᓯᒪᔪᓂᒃ ᐊᓯᔾᔨᖅᑕᐅᒍᒪᔪᓂᒃ ᑭᓱᓕᒫᓅᖓᔪᑦ ᒪᓕᑦᑕᐅᒋᐊᓖᑦ 
ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑳᓐᑐᕌᖓᓂ ᑭᖑᓪᓕᖅᐹᒥ ᓴᖅᑭᖅᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐱᔾᔪᑎᖃᖅᑐᑎᒃ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐊᐅᓚᑦᓯᐊᕐᓂᖅᓴᐅᒍᑎᑦᓴᓂᒃ ᐋᖅᑭᒋᐊᕈᑎᓂᒃ 
ᓄᑖᕐᖑᕆᐊᖅᑕᐅᒐᓱᐊᖅᑐᒧᑦ ᑳᓐᑐᕌᒧᑦ. 

 
1.4.4 ᐊᑎᓕᐅᖃᑎᒌᑦᓯᒪᔪᑦ ᐅᖃᖃᑎᖃᕐᓂᐊᖅᑐᑦ ᑎᒥᐅᔪᓂᒃ ᒐᕙᒪᒃᑯᓐᓃᖔᖏᑦᑐᓂᒃ ᖃᓄᐃᓕᐅᕈᑎᐅᒋᐊᓕᓐᓂᒃ 

ᐱᓕᕆᓯᒪᒻᒪᖔᑕ ᐊᒻᒪᓗ ᖃᓄᐃᓕᒋᐊᕈᑎᖃᕈᒪᒻᒪᖔᑕ ᑲᒪᒋᔭᐅᒍᓐᓇᖅᓯᖁᓪᓗᒋᑦ ᑐᕌᒐᐅᑎᑕᐅᔪᑦ 
ᐃᓛᒃᑰᖅᑐᖅ 15.4.1 ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐊᖏᕈᑎᖏᓐᓂ. 

 
 
ᐃᓚᖓ 2: ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ ᑮᓇᐅᔭᖃᖅᑎᑕᐅᖃᑦᑕᕐᓂᖏᓐᓄᑦ ᑐᑭᖏᑦ ᐊᒻᒪᓗ ᖃᓄᑎᒋ 
ᑮᓇᐅᔭᖃᖅᑎᑕᐅᖃᑦᑕᕐᓂᖏᑦ 
 
2.1 ᖃᖓᒃᑯᑦ ᑮᓇᐅᔭᖃᖅᑎᑕᐅᖃᑦᑕᕐᓂᖅ ᐊᒻᒪᓗ ᑮᓇᐅᔭᖃᖅᑎᑕᐅᓂᕐᒧᑦ 

ᐊᓯᔾᔨᖅᑕᐅᖃᑦᑕᕐᓂᖏᑦ  
 

2.1.1 ᑮᓇᐅᔭᓕᕆᓂᕐᒧᑦ ᐊᕐᕌᒍᖃᕆᐊᓖᑦ ᐊᑐᓂᑦ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ ᐃᐳᓗ 1-ᒥᒃ ᒫᑦᓯ 31-ᒧᑦ. 
 
2.1.2 ᐸᕐᓇᐃᒍᑕᐅᓂᐊᓕᖅᑐᑦ ᐊᕐᕌᒍᖏᑦ ᐱᒋᐊᕈᑕᐅᒋᐊᓖᑦ ᔪᓚᐃ 10, 2003-ᒥᒃ ᐊᒻᒪᓗ ᐃᓱᐊᓄᑦ ᒫᑦᓯ 31, 

2011. ᑮᓇᐅᔭᖃᖅᑎᑕᐅᔾᔪᑎᑦᓴᐃᑦ ᐊᑭᑦᑐᕆᐊᖅᑕᐅᓯᒪᓂᐊᖅᑐᑦ ᓇᓗᓇᐃᖅᑕᐅᓯᒪᔪᑦ ᐃᓚᖓᓂ 2.4 
ᑭᖑᓪᓕᕐᒥ ᐸᕐᓇᐃᒍᑕᐅᓂᐊᖅᑐᓄᑦ ᐊᕐᕌᒍᖏᓐᓄᑦ. 

2.1.3 `ᑭᓇᐅᔭᖃᖅᑎᑕᐅᓂᖏᑦ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ ᐋᖅᑭᒋᐊᖅᑕᐅᖃᑦᑕᕆᐊᓖᑦ ᐊᑭᓕᖅᓯᒍᓐᓇᖅᓯᓗᑎᒃ 
ᓄᐊᑉᐸᓪᓕᐊᓯᒪᔪᓂᒃ ᐊᑭᓕᑦᓴᕆᓕᖅᓯᒪᔭᖏᓐᓂᒃ ᓂᕆᐅᒋᔭᐅᔪᓂᒃ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᓄᑦ ᒫᑦᓯ 
31, 2006-ᒧᓄᑦ. 

 
2.1.4 ᖃᖓᑐᐃᓐᓇᖅ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ ᓯᕗᓂᑦᓴᑎᓐᓂ ᓲᕐᓘᕈᑎᖏᑦ ᖃᑦᓯᐅᓂᐊᕐᓂᖏᓐᓂᒃ 

ᐊᒥᓲᓂᐊᖅᑲᑕ ᐊᑐᖅᑕᐅᒍᓐᓇᖅᓯᔾᔮᖏᑦᑐᑦ ᑮᓇᐅᔭᐃᑦ, ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ 
ᐅᖃᐅᓯᖃᖃᑦᑕᓂᐊᖅᑐᑦ ᖃᓄᐃᑕᐅᒍᑎᐅᓂᐊᕐᓂᖏᓐᓂᒃ ᑎᒥᐅᔪᓄᑦ ᒐᕙᒪᒃᑯᓐᓃᖔᖏᑦᑐᓄᑦ. 

 
2.1.5 ᑮᓇᐅᔭᖃᖅᑎᑕᐅᒍᑎᖏᑦ ᔪᓚᐃ 10, 2003-ᒥᒃ ᒫᑦᓯ 31, 2006-ᒧᑦ, ᐃᓕᓴᕆᔭᐅᓯᒪᒋᐊᓖᑦ ᖃᑦᓯᐅᓂᖏᑦ 

ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᐅᓯᒪᒻᒪᑕ ᐃᓕᓯᒪᕙᒌᖅᑐᑐᖃᐅᓪᓗᑎᒃ ᑎᒥᐅᔪᑦ 
ᒐᕙᒪᒃᑯᓐᓃᖔᖏᑦᑐᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑮᓇᐅᔭᖃᖅᑎᑕᐅᓂᕐᒧᑦ ᐋᖅᑭᐅᒪᓂᐅᓂᐊᖅᑐᑦ 
ᐊᒥᐊᒃᑯᖓᓂ ᐸᕐᓇᑕᐅᓯᒪᓂᕐᒧᑦ ᐊᕐᕌᒍᖏᓐᓂ ᒪᓕᒋᐊᖃᕐᓂᐊᖅᑐᑦ ᓄᑖᕐᖑᕆᐊᖅᑕᐅᓯᒪᔪᓂᒃ 
ᑮᓇᐅᔭᖃᖅᑎᑕᐅᓂᕐᒧᑦ ᖃᑦᓯᐅᒋᐊᖃᕐᓂᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᑖᑯᓇᓂ ᐃᓗᓕᖏᓐᓂ. 

 
 
2.2 ᑮᓇᐅᔭᖃᖅᑎᑕᐅᖃᑦᑕᓂᕐᒧᑦ ᐊᓯᔾᔨᖅᑕᐃᒍᓐᓇᕐᓂᖅ ᐊᒻᒪᓗ ᑐᕌᖓᓕᖅᑎᑦᓯᖃᑦᑕᕐᓂᖅ 
 
2.2.1 ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ ᓱᓕ ᑲᔪᓯᒍᓐᓇᕆᐊᓖᑦ ᓇᓗᓇᐃᔭᐃᓗᑎᒃ ᐊᑕᖏᖅᑐᒋᑦ ᑮᓇᐅᔭᐃᑦ 

ᐊᑐᖅᑐᑦᓴᖏᓐᓂᒃ ᓯᕗᓪᓕᐅᔾᔭᐅᖁᔭᐅᓯᒪᔪᑦ ᒪᓕᑦᑕᐅᓗᑎᒃ, ᒪᓕᑦᑕᐅᓗᑎᒃ ᐃᓗᓕᖏᑦ ᐊᑐᐊᒐᐃᑦ ᐊᒻᒪᓗ 
ᖃᓄᐃᓕᐅᕈᓯᐅᒋᐊᓖᑦ ᑮᓇᐅᔭᖅᑖᖅᑎᑕᐅᑎᓪᓗᒋᑦ ᐊᐅᓚᑕᐅᔾᔪᓯᖓᒍᑦ. 

 
2.2.2 ᐃᓕᓴᕆᔭᐅᕗᖅ ᖃᑦᓯᐅᓂᖏᑦ ᓇᓗᓇᐃᖅᑕᐅᓯᒪᔪᑦ ᑖᒃᑯᓇᓂ ᐅᓂᒃᑳᓕᐊᓂ ᐊᐅᓚᑦᓯᔾᔪᑎᓄᑦ 

ᑮᓇᐅᔭᖅᑖᖑᖃᑦᑕᕐᓂᐊᕐᓂᖏᓐᓂᒃ ᑎᒥᐅᔪᓄᑦ ᒐᕙᒪᒃᑯᓐᓃᖔᖏᑦᑐᓄᑦ ᐊᒻᒪᓗ ᑮᓇᐅᔭᖅᑖᖑᖏᑦᑐᑦ 
ᐊᑐᕋᑦᓴᐅᓗᑎᒃ ᐃᓄᓕᒫᖅᑎᑦᓯᓗᑎᒃ ᑐᓴᕆᐊᕐᕕᖃᖃᑦᑕᓂᕐᒧᑦ. 

 
2.2.3 ᐃᓕᓴᕆᔭᐅᕗᖅ ᐊᖏᓪᓕᕚᓪᓕᖅᑐᒻᒪᕆᐊᓘᒍᓐᓇᕐᖓᑕ ᐱᔭᑦᓴᖃᓕᕐᓂᖏᑦ 

ᐱᕙᓪᓕᐊᑎᑦᓯᔪᖃᖅᐸᓪᓕᐊᑎᓪᓗᒍ ᑎᒥᐅᔪᓄᑦ ᒐᕙᒪᒃᑯᓐᓃᖔᖏᑦᑐᓄᑦ. ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ 
ᑐᓂᓯᓐᓂᖅᑲᑕ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᓐᓄᑦ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᒍᑎᐅᔪᓂᒃ 
ᐊᓯᔾᔨᖅᐸᓪᓕᐊᓂᖏᓐᓄᑦ ᐱᔭᑦᓴᖃᓗᐊᓕᕐᓂᕐᒧᑦ, ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ 
ᕿᒥᕐᕈᐃᒋᐊᕐᓂᐊᖅᑐᑦ ᑮᓇᐅᔭᖃᖅᑎᑕᐅᓂᖏᑕ ᐊᑦᑐᐃᓂᖃᕈᓐᓇᕐᓂᖏᓐᓂᒃ ᑎᓕᔭᐅᒍᑎᒃ. 

 
2.2.4 ᒐᕙᒪᑐᖃᒃᑯᑦ ᐊᖏᖅᑐᑦ ᓴᖅᑭᖅᓯᓂᐊᕐᓗᑎᒃ ᑮᓇᐅᔭᖅᑖᕐᕕᑦᓴᓂᒃ, ᐊᑐᖅᑕᐅᕙᓐᓂᐊᖅᑐᓂᒃ 

ᐊᑎᓕᐅᖃᑎᒌᑦᓯᒪᔪᓄᑦ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑎᒍᑦ ᐱᓕᕆᔾᔪᑎᑦᓴᐅᓗᑎᒃ 
ᐊᓯᔾᔨᖅᐸᓪᓕᐊᓂᐅᔪᓄᑦ ᐊᒻᒪᓗ ᑲᑐᔾᔨᖃᑎᒌᒍᑕᐅᖃᑦᑕᕆᐊᓕᓐᓄᑦ ᑎᒥᐅᔪᑦ ᐱᓕᕆᐊᑦᓴᖏᓐᓄᑦ, 
ᐃᓚᒋᓕᐅᑎᓪᓗᒋᑦ, ᐊᓯᖏᓪᓘᒐᓗᐊᖅ: 
 (a) ᐱᓕᒻᒪᑦᓴᐃᓂᕐᒧᑦ ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᑮᓇᐅᔭᖃᖅᑎᑕᐅᕙᙱᑦᑐᑦ ᐊᓯᖏᓐᓄᑦ 

ᓯᓚᑖᓂᒃ  
  ᑮᓇᐅᔭᖅᑖᕐᕕᐅᕙᑦᑐᓄᑦ;  

(b)  ᑲᑎᒪᔩᑦ ᐊᐅᓚᑕᐅᓂᖏᓐᓄᑦ ᑐᑭᒧᐊᖅᑎᑕᐅᕙᓐᓂᖏᓐᓄᑦ ᐱᒋᐊᖅᑎᑕᐅᒋᐊᓖᑦ; ᐊᒻᒪᓗ  
(c) ᐊᑭᖏᑦ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ ᐊᕐᕌᒍᑕᒫᑦ ᑲᑎᒪᖃᑕᐅᒍᑎᐅᖃᑦᑕᕐᓗᓂ ᓄᓇᕗᑦ 

  ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᓐᓄᑦ.  
 
ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᐋᖅᑭᑦᓱᐃᒋᐊᓖᑦ ᐊᑐᐊᒐᕐᓂᒃ 
ᐊᐅᓚᑦᓯᒍᑕᐅᓂᐊᖅᑐᓂᒃ ᐊᑐᐃᓐᓇᖃᕈᓐᓇᓂᕐᒧᑦ ᑮᓇᐅᔭᓂᒃ ᐃᓱᓕᑦᑕᕐᕕᖓᓄᑦ ᐸᕐᓇᐃᓯᒪᓂᕐᒧᑦ 

ᐊᕐᕌᒍᖏᑕ ᑐᖔᓂ ᔫᓂ 30, 2006. ᐊᑐᐃᓐᓇᖃᕐᓂᖏᑦ ᑮᓇᐅᔭᓄᑦ ᐱᔾᔪᑎᖃᕆᐊᓖᑦ 
ᓴᖅᑭᔮᑦᓯᐊᖅᑐᓂᒃ ᐊᑐᐊᒐᖃᖅᑎᑕᐅᓗᑎᒃ. ᐊᑎᓕᐅᖃᑎᒌᑦᓯᒪᔪᑦ ᓇᓗᓇᐃᖅᓯᖃᑦᑕᕆᐊᓖᑦ 
ᖃᑦᓯᐅᒋᐊᖃᕐᓂᖏᓐᓂᒃ ᓇᓪᓕᐅᒃᑯᒫᑦᓴᐃᑦ ᑮᓇᐅᔭᐃᑦ ᓯᕗᕐᖓᒍᑦ ᔫᓂ 30, 2006. 

 
2.2.5 ᐃᓱᒪᒋᓪᓗᒋᑦ ᖄᒃᑲᓐᓂᖓᒍᑦ ᐱᓕᕆᐊᑦᓴᖃᓕᖅᓯᒪᓂᖏᑦ ᐊᒻᒪᓗ ᐃᖅᑲᓇᐃᔮᖑᒋᐊᓖᑦ ᓴᖅᑭᖅᑕᐅᓯᒪᔪᑦ 

ᓄᓇᕗᑦ ᐸᕐᓇᐃᔩᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᒻᒥ ᓄᓇᐃᑦ ᐊᑦᑐᖅᑕᐅᖃᑦᑕᕐᓂᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ ᒐᕙᒪᑐᖃᒃᑯᓐᓂ ᓄᓇᒦᙶᖅᑐᓂᒃ ᐊᐅᓚᑦᓯᓂᕐᒧᑦ ᐱᖁᔭᕐᔪᐊᖏᑎᒍᑦ 
ᐋᖅᑭᑦᓱᖅᑕᐅᕙᓪᓕᐊᔪᑦ ᐊᑎᓕᐅᖃᑎᒌᑦᓯᒪᔪᓄᑦ ᐊᖏᖃᑎᒌᒍᑎᒋᓯᒪᓪᓗᓂᐅᒃ, ᐊᑎᓕᐅᖃᑎᒌᑦᓯᒪᔪᑦ 
ᐊᖏᖃᑎᒌᑦᑐᑦ ᕿᒥᕐᕈᒋᐊᓛᕐᓗᑎᒃ NPC ᐊᒻᒪᓗ NIRB ᑮᓇᐅᔭᖃᖅᑎᑕᐅᖃᑦᑕᕐᓂᖏᑕ ᖃᑦᓯᐅᓂᖏᓐᓂᒃ 
ᐋᖅᑭᑉᐸᓪᓕᐊᓕᖅᑲᑕ ᑎᑎᕋᖅᑕᐅᕙᓪᓕᐊᔪᑦ ᓯᕗᓪᓕᖅᐹᖅᓯᐅᑎᑦ ᐱᖁᔭᕐᔪᐊᑦᓴᐃᑦ. 

  
 
2.3 ᐊᓯᖏᑦ ᑮᓇᐅᔭᖃᖅᑎᑕᐅᓂᕐᒧᑦ ᑐᑭᖏᑦ ᐊᒻᒪᓗ ᐋᖅᑭᒋᐊᖅᑕᐅᓯᒪᔪᑦ  

 
2.3.1 ᐊᑎᓕᐅᖃᑎᒌᑦᓯᒪᔪᑦ ᐊᖏᖃᑎᒌᑦᑐᑦ ᑐᑭᖓᓄᑦ ᐃᓪᓗᓕᕆᓂᕐᒧᑦ ᐃᑲᔫᓯᐊᑦ ᐃᖅᑲᓇᐃᔭᖅᑎᖏᓐᓄᑦ 

ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᑦ ᒥᑭᓂᖅᓴᐅᒋᐊᖃᙱᒻᒪᑕ ᐃᑲᔫᓯᐊᖅᑖᕆᕙᑦᑕᖏᓐᓄᑦ ᐊᓯᖏᑕ 
ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖅᑎᖏᑕ ᓄᓇᕗᒻᒥ. ᑕᑯᓪᓗᒋᑦ ᑐᓴᕈᑎᑦ ᐊᑐᐃᓐᓇᐅᔪᑦ ᓄᓇᕗᑦ 
ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᓐᓄᑦ, ᑖᓐᓇ ᑐᑭᖓ ᒫᓐᓇᐅᔪᖅ ᒪᓕᑦᑕᐅᔫᔮᖅᓯᒪᔪᖅ. 

 
2.3.2 ᑲᑎᒪᔾᔪᓯᐊᖅᑖᕆᕙᑦᑕᖏᑦ ᑲᑎᒪᔨᖏ ᓄᓇᕗᑦ ᐸᕐᓇᐃᔩᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 

ᐊᑭᑦᑐᕆᐊᖅᑕᐅᒋᐊᓖᑦ ᐊᔾᔨᓴᐃᓐᓇᕆᔭᐅᓕᕐᓗᑎᒃ ᐊᑭᓕᖅᑕᐅᕙᑦᑐᓄᑦ NIRB-ᑯᓐᓄᑦ ᐊᒻᒪᓗ NWB-ᑯᓐᓄᑦ. 
ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᐃᑲᔪᖅᓱᐃᓂᐊᖅᑐᑦ ᐃᓄᓕᕆᔨᑐᖃᒃᑯᓐᓄᑦ 
ᑐᒃᓯᕋᐅᑎᓕᐅᖅᑐᖃᖅᑎᓪᓗᒍ ᐊᑭᑦᑐᕆᐊᖅᑕᐅᖁᓪᓗᒋᑦ ᑲᑎᒪᔾᔪᓯᐊᖅᑖᕆᕙᑦᑕᖏᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ. 

 
2.3.3 `ᑭᓇᐅᔭᖃᖅᑎᑕᐅᖃᑦᑕᕐᓂᖏᑦ ᖃᑦᓯᓂᒃ ᐸᕐᓇᐃᓂᐅᓂᐊᖅᑐᓄᑦ ᐊᕐᕌᒍᖏᓐᓄᑦ ᐊᕐᕌᒍᑕᒫᑦ 

ᐋᖅᑭᒋᐊᖅᑕᐅᖃᑦᑕᕆᐊᓖᑦ ᑭᖑᓪᓕᖅᐹᖅᓯᐅᑦ ᑲᓇᑕᒥ ᐊᑭᒋᔭᐅᔪᓄᑦ ᓇᓗᓇᐃᔭᕈᑎ ᒪᓕᑦᑕᐅᓗᓂ Final 
Domestic Demand Implicit Price Index (FDDIPI).  ᑭᓯᐊᓂᓕ, ᐊᑎᓕᐅᖃᑎᒌᑦᓯᒪᔪᑦ ᓇᓗᓇᐃᖅᓯᒪᔪᑦ 
ᐊᑭᑦᑐᐸᓪᓕᐊᓂᖏᑦ ᓄᓇᕗᒻᒥ ᕿᒥᕐᕈᒋᐊᖅᑕᐅᒋᐊᖃᕐᓂᐊᖅᑐᑦ ᐊᕐᕌᒍᑕᒫᑦ ᑮᓇᐅᔭᖃᖅᑎᑦᓯᖃᑦᑕᕐᓂᖏᑦ 
ᐋᖅᑭᒋᐊᖅᑕᐅᓕᕋᐃᑉᐸᑕ. ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑦ ᕿᒥᕐᕈᐃᓂᐊᖅᑐᑦ ᖃᓄᖅ 
ᑮᓇᐅᔭᐃᑦ ᐊᑐᖅᑐᑦᓴᐃᑦ ᐋᖅᑭᒋᐊᖅᑕᐅᖃᑦᑕᕈᓐᓇᕐᒪᖔᑕ ᐊᕐᕌᒍᑕᒫᑦ ᓯᕗᕐᖓᒍᑦ 
ᐱᒋᐊᖅᑕᐅᓚᐅᙱᓐᓂᖓᓂ ᑭᖑᓪᓕᕐᒥ ᐸᕐᓇᐃᓂᐅᕙᓪᓕᐊᓂᐊᖅᑐᖅ ᐊᕐᕌᒍᓄᑦ. 

 
2.4 ᑮᓇᐅᔭᖃᖅᑎᑕᐅᒋᐊᖃᕐᓂᕐᒧᑦ ᖃᑦᓯᐅᓂᖏᑦ - ᐊᑐᓂᑦ ᑎᒥᐅᔪᑦ ᒐᕙᒪᒃᑯᓐᓃᖔᖏᑦᑐᓄᑦ 

ᐊᖏᕈᑕᐅᓯᒪᔪᑦ  
 

2.4.1 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) 
(a) ᐊᐅᓚᑦᓯᔾᔪᑎᓄᑦ ᑮᓇᐅᔭᖃᖅᑎᑕᐅᓂᖅ 

 ᐊᑎᓕᐅᖃᑎᒌᑦᓯᒪᔪᑦ ᐊᖏᖃᑎᒌᑦᑐᑦ NWMB-ᑯᑦ ᑐᓂᔭᐅᖃᑦᑕᕆᐊᖃᕐᖓᑕ ᓈᒻᒪᑦᑐᓂᒃ 
ᑮᓇᐅᔭᓂᒃ ᐱᓕᕆᖃᑦᑕᕈᓐᓇᖁᓪᓗᒋᑦ ᖃᐅᔨᓴᖅᐸᓪᓕᐊᖏᓐᓇᓂᕐᒧᑦ ᐱᖓᓱᓂ 
ᐱᓕᕆᐊᖑᖁᔭᐅᓯᒪᔪᓂ ᓇᓗᓇᐃᖅᑕᐅᓯᒪᔪᑦ NWMB-ᑯᑦ ᐱᓕᕆᐊᑦᓴᖃᖅᑎᑕᐅᓪᓗᑎᒃ, 
ᐅᑯᓂᖓ ᐱᓗᐊᖅᑐᖅ:  
 
- ᓄᓇᕗᒻᒥ ᐊᖑᓇᓱᑦᑕᐅᕙᑦᑐᓂᒃ ᑭᒡᓕᓯᓂᐊᕈᑎᖃᕐᓂᖅ; 

- ᓄᓇᓕᓐᓂ ᐱᓕᕆᐊᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᑦ; ᐊᒻᒪᓗ 
- ᐃᓄᐃᑦ ᖃᐅᔨᒪᔭᑐᖃᖏᑦ. 

 
 ᐊᑎᓕᐅᖃᑎᒌᑦᓯᒪᔪᑦ ᐊᖏᖃᑎᒌᑦᑐᑦ NWMB-ᑯᑦ ᐱᓯᒪᑐᐃᓐᓇᖃᑦᑕᖁᓪᓗᒋᑦ ᑮᓇᐅᔭᓂᒃ 

ᐊᑐᙱᑦᑕᒥᓂᖏᓐᓂᒃ ᒫᑦᓯ 31, 2006, ᐊᑐᐃᓐᓇᐅᖁᓪᓗᒋᑦ ᐊᑐᖅᑕᐅᓂᐊᕐᖓᑕ 
ᖃᐅᔨᓴᖅᑐᓕᕆᓂᕐᒧᑦ ᐱᓕᕆᐊᑦᓴᖏᓐᓄᑦ.  

 
(b) ᓄᓇᓕᓐᓂ ᐊᖑᓇᓱᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ (HTO) 

ᐊᑎᓕᐅᖃᑎᒌᑦᓯᒪᔪᑦ ᐊᖏᖃᑎᒌᑦᑐᑦ 27 ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᑐᓂᔭᐅᖃᑦᑕᕆᐊᖃᕐᖓᑕ ᑮᓇᐅᔭᖅᑖᖏᓐᓂᒃ $120,000 ᐊᑐᓂᑦ ᑲᑐᔾᔨᖃᑎᒌᑦ ᐊᕐᕌᒍᑕᒫᑦ 
ᓄᖅᑲᖅᑕᖏᑦᑐᓂᒃ ᐊᒻᒪᓗ ᒪᓕᑦᑕᐅᓗᑎᒃ ᓯᕗᓪᓕᖅᐹᖅᓯᐅᑎᓂ ᐊᒻᒪᓗ ᐋᕐᓗᒃ 
ᐅᓂᒃᑳᓕᐊᕆᓯᒪᔭᖏᑦ. 

 
(c) ᐊᕕᑦᑐᖅᓯᒪᕕᐅᔪᓂ ᐆᒪᔪᓕᕆᔨᕐᔪᐊᑦ ᑲᑐᔾᔨᖃᑎᒌᖏᑦ (RWO) 

ᐊᑎᓕᐅᖃᑎᒌᑦᓯᒪᔪᑦ ᐊᖏᖃᑎᒌᑦᑐᑦ ᑮᓇᐅᔭᖃᖅᑎᑕᐅᖃᑦᑕᕆᐊᖃᕐᖓᑕ ᐱᖓᓱᑦ 
ᐊᕕᑦᑐᖅᓯᒪᕕᐅᔪᓂ ᐆᒪᔪᓕᕆᔨᕐᔪᐊᑦ ᑲᑐᔾᔨᖃᑎᒌᖏᑦ $690,000 ᐊᕐᕌᒍᑕᒫᑦ. 

 
 
2.4.2 ᓄᓇᕗᒻᒥ ᓄᓇᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ (NIRB) 

 
ᐸᕐᓇᐅᑕᐅᕙᓪᓕᐊᓂᖏᓐᓂ, ᐊᑎᓕᐅᖃᑎᒌᑦᓯᒪᔪᑦ ᐊᖏᖃᑎᒌᑦᑐᑦ ᓄᓇᕗᒻᒥ ᓄᓇᐃᑦ 
ᐊᑦᑐᖅᑕᐅᓂᐊᕐᓂᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᑐᓂᔭᐅᒋᐊᖃᕐᖓᑕ ᖄᒃᑲᓐᓂᖓᒍᑦ $322,095 ᐊᕐᕌᒍᑕᒫᑦ 
ᐊᒥᓱᕐᖑᓗᐊᖅᓯᒪᓂᖏᓐᓄᑦ ᐱᔭᑦᓴᖏᑦ ᖃᓄᐃᓕᐅᖅᑐᖃᕈᓘᔭᓕᖅᓯᒪᓂᖓᓄᑦ. ᑖᒃᑯᐊ ᖄᒃᑲᓐᓂᖓᒍᑦ 
ᖃᑦᓯᐅᓂᖏᑦ ᐊᑐᕈᑕᐅᒐᔭᖅᑐᑦ ᑮᓇᐅᔾᔭᑦᓵᖏᓐᓄᑦ ᐊᒻᒪᓗ ᐃᑲᔫᓯᐊᖅᑖᖏᓐᓄᑦ ᐱᖓᓱᒃᑲᓐᓃᑦ 
ᐃᖅᑲᓇᐃᔭᖅᑎᑖᕆᒋᐊᓕᖏᓐᓄᑦ. NIRB-ᑯᑦ ᑐᓂᔭᒃᑲᓐᓂᕆᐊᖃᕐᒥᔪᑦ ᖄᒃᑲᓐᓂᖓᒍᑦ $25,000 
ᐊᑭᑦᑐᕆᐊᖅᓯᒪᓂᖏᓐᓄᑦ ᐊᑐᖅᑐᐊᕈᑎᑦ ᐃᓪᓗᓂᒃ ᐊᑭᓕᖅᑕᐅᖃᓯᐅᑎᒍᓐᓇᖁᓪᓗᒋᑦ ᖄᒃᑲᓐᓂᖓᒍᑦ 
ᐃᖅᑲᓇᐃᔭᖅᑎᑖᖏᓐᓄᑦ. (ᓱᓕ ᓇᓗᓇᐃᖅᑕᐅᒋᐊᕆᐊᓕᒃ NIRB-ᑯᓐᓄᑦ) 

 
 
2.4.3 ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔨᖏᑦ (NWB) 

 
ᐸᕐᓇᐅᑕᐅᕙᓪᓕᐊᓂᖏᓐᓂ, ᐊᑎᓕᐅᖃᑎᒌᑦᓯᒪᔪᑦ ᐊᖏᖃᑎᒌᑦᑐᑦ ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔨᖏᑦ 
ᑐᓂᔭᐅᒋᐊᖃᕐᖓᑕ ᖄᒃᑲᓐᓂᖓᒍᑦ $400,000 ᐊᕐᕌᒍᑕᒫᑦ ᐊᒥᓱᕐᖑᓗᐊᖅᓯᒪᓂᖏᓐᓄᑦ ᐱᔭᑦᓴᖏᑦ 
ᖃᓄᐃᓕᐅᖅᑐᖃᕈᓘᔭᕐᓂᖓᓄᑦ. ᑖᒃᑯᐊ ᖄᒃᑲᓐᓂᖓᒍᑦ ᖃᑦᓯᐅᓂᖏᑦ ᐊᑐᕈᑕᐅᒐᔭᖅᑐᑦ ᑮᓇᐅᔾᔭᑦᓵᖏᓐᓄᑦ 
ᐊᒻᒪᓗ ᐃᑲᔫᓯᐊᖅᑖᖏᓐᓄᑦ ᐱᖓᓱᒃᑲᓐᓃᑦ ᐃᖅᑲᓇᐃᔭᖅᑎᑖᕆᒋᐊᓕᖏᓐᓄᑦ. 

 
 
2.4.4 ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ (NPC) 
 

 ᐊᑎᓕᐅᖃᑎᒌᑦᓯᒪᔪᑦ ᐊᖏᖃᑎᒌᑦᑐᑦ ᖃᐅᔨᒐᓱᐊᕐᓂᐊᕐᓗᑎᒃ ᐊᓪᓚᕝᕕᑦᑖᕈᓐᓇᕐᒪᖔᑕ ᐃᖃᓗᓐᓂ, 
ᐱᓗᐊᖅᑐᒥ ᐱᔾᔪᑎᒋᓪᓗᒋᑦ ᓄᓇᕗᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑎᒪᔨᖏᑕ ᐱᒋᐊᖅᑎᓯᒪᔭᖓ 
ᐋᖅᑭᑦᓱᐃᕙᓪᓕᐊᓪᓗᑎᒃ ᐸᕐᓇᐅᑎᓂᒃ ᖃᐅᔨᓴᖅᐸᓪᓕᐊᖏᓐᓇᖃᑦᑕᓂᕐᒧᑦ, ᓇᓗᓇᐃᔭᖅᑕᓯᒪᔪᑦ 
ᐃᓚᖓᓂ 1.4.1, ᐊᒻᒪᓗ ᐊᓯᖏᑦ ᐊᐅᓚᑕᐅᒋᐊᓖᑦ ᐱᔾᔪᑎᒋᓪᓗᒋᑦ ᓇᓗᓇᐃᖅᑕᐅᓯᒪᔪᑦ ᐃᒻᒥᒃᑯᑦ 
ᑕᒻᒪᖅᓯᒪᔪᖅᓯᐅᖅᑎᒧᑦ ᐅᖃᐅᓯᑦᓴᖏᓐᓂ ᔫᓂ 30, 2006 ᑐᖔᓂ. 



86 

 
 ᐊᑎᓕᐅᖃᑎᒌᑦᓯᒪᔪᑦ ᐊᖏᖃᑎᒌᑦᑐᑦ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᑐᓂᔭᐅᒋᐊᖃᕐᓂᖏᓐᓂᒃ 

ᖄᒃᑲᓐᓂᖓᒍᑦ ᑮᓇᐅᔭᓂᒃ $120,000 ᐱᔾᔪᑎᖃᕐᑐᓄᑦ ᑮᓇᐅᔭᖃᖅᑎᑦᓯᓂᕐᒧᑦ ᓄᓇᙳᐊᓕᕆᓂᕐᒧᑦ 
ᓇᓗᓇᐃᔭᐃᓂᖏᑦ. 

 
 ᐊᑎᓕᐅᖃᑎᒌᑦᓯᒪᔪᑦ ᓇᓗᓇᐃᖅᓯᔪᑦ ᒐᕙᒪᑐᖃᒃᑯᑦ ᐅᑎᖅᑎᑦᓯᒐᓱᐊᕐᓂᖏᑦ ᐊᑭᓖᓗᐊᕈᑎᐅᓯᒪᔪᓂᒃ 

ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᓐᓂᒃ ᐃᓱᒪᑦᓴᖅᓯᐅᕈᑎᖃᕆᐊᓖᑦ ᓇᓗᓇᐃᖅᓯᕙᓪᓕᐊᓕᕈᑎᒃ ᓈᒻᒪᑦᑐᓂᒃ 
ᑮᓇᐅᔭᖃᖅᑎᑦᓯᖃᑦᑕᓂᕐᒥᒃ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᓐᓄᑦ ᐸᕐᓇᐃᓂᐅᒃᑲᓐᓂᕐᓂᐊᖅᑐᑦ 
ᐊᕐᕌᒍᖏᓐᓂ (ᕿᒥᕐᕈᔭᐅᒋᐊᓛᖅᑐᑦ ᔭᓐᓄᐊᓕ 25). 

 
2.4.5 ᓄᓇᕗᒻᒥ ᓄᓇᐅᑉ ᖄᖓᓂ ᐱᔪᓐᓇᐅᑎᓕᕆᓂᕐᒧᑦ ᐋᖅᑭᑦᓱᐃᔩᑦ (SRT) 
 

ᐸᕐᓇᐅᑕᐅᕙᓪᓕᐊᓂᖏᓐᓂ, ᐊᑎᓕᐅᖃᑎᒌᑦᓯᒪᔪᑦ ᐊᖏᖃᑎᒌᑦᑐᑦ ᓄᓇᕗᒻᒥ ᓄᓇᐅᑉ ᖄᖓᓂ 
ᐱᔪᓐᓇᐅᑎᓕᕆᓂᕐᒧᑦ ᐋᖅᑭᑦᓱᐃᔩᑦ ᑐᓂᔭᐅᖁᓪᓗᒋᑦ ᑮᓇᐅᔭᖅᑖᖏᓐᓂᒃ $194,932. 

 
ᓇᐃᓈᖅᓯᒪᔪᑦ ᑐᒃᓯᕋᐅᑕᐅᓯᒪᔪᑦ ᑎᒥᐅᔪᑦ ᒐᕙᒪᒃᑯᓐᓅᖓᙱᑦᑐᑦ ᑮᓇᐅᔭᖃᖅᑎᑕᐅᒋᐊᖃᕐᓂᖏᓐᓄᑦ 
ᐊᑐᓕᖁᔨᔾᔪᑎᐅᔪᑦ: 
 
ᑎᒥᐅᔪᑦ 
ᒐᕙᒪᒃᑯᓐᓅᖓᙱᑦᑐᑦ 

`m8NsJ6 
`rNs/c6tbsiq5* 

g4yCstsJ5 
xuh3aEx6bsd/s9lt4 

vtòm6gQ5  
g4yCsbsJ5 
`rNs/c6tbsi3j5 

ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ 
(a) ᐊᐅᓚᔾᔪᑎᓄᑦ 
(b) HTO 
(c) RWO 

$5,680,130 
$3,680,130 
$2,000,000 
$690,000 

 
- 
$1,213,000 
- 

$6,893,130 

NIRB $2,047,976 $347,095 $2,395,071 
NWB $1,917,026 $400,000 $2,317,026 
NPC $3,370,938 $120,000 $3,490,938 
SRT $194,932 - $194,932 
E&OE  
*̀ᑭᓇᐅᔭᖃᖅᑎᑕᐅᒋᐊᖃᕐᓂᖏᑦ ᖃᑦᓯᓂᒃ ᐃᐳᓗ 1, 2005 ᖃᑦᓯᐅᓂᖏᑦ ᑮᓇᐅᔭᐃᑦ ᒪᓕᑦᑐᒋᑦ 
 
 


